
ناسنامه‌ی‌ نه‌ته‌وه‌یی‌ 
حه‌مه‌كه‌ریم عارف

)1(
هه‌ڵبه‌ته‌ ناس���نامه‌ی‌ نه‌ته‌وه‌یی‌ شتێك نییه‌ له‌ ئه‌زه‌ڵه‌وه‌ به‌ باڵای‌ 
ئ���ه‌م یا ئه‌و نه‌ت���ه‌وه‌دا بڕابێ ‌‌و ل���ه‌ ده‌رێی‌ واقیعدا چ���ێ‌ بووبێ‌ ‌و 
پشتا‌وپشت به‌ میرات هاتبێ‌، به‌ڵكو شتێكی‌ ڕێژه‌ییه‌‌و له‌نێو پرۆسه‌ی‌ 
مێ���ژوودا چێ‌ بووه‌و چێ‌ ده‌بێت. وه‌كو چۆن هیچ دیارده‌و ڕووداوێك 
ل���ه‌ مێژووییه‌ت به‌ده‌ر نیی���ه‌‌و له‌ ده‌رێی‌ مێژوودا نییه‌، ناس���نامه‌ی‌ 
نه‌ته‌وه‌ییش له‌ ده‌رێی‌ مێژوودا نییه‌، به‌ڵكو بۆ خۆی‌ ناس���نامه‌یه‌كی‌ 
ڕێژه‌ی���ی‌ مێژووكرده‌‌و هه‌ر نه‌ته‌وه‌یه‌ك له‌ ڕێگ���ه‌ی‌ كارلێكی‌ خۆی ‌‌و 
په‌یوه‌ندیی���ه‌ دیالێكتیكییه‌كانیه‌وه‌ ده‌گه‌ڵ مێ���ژوودا‌و له‌ناو مێژوودا 
به‌ده‌ستی‌ دێنێ‌‌و هه‌رگیزو له‌ هیچ سه‌رچاوه‌و جه‌وهه‌رێكه‌وه‌ به‌ میرات 
بۆی‌ نه‌ماوه‌ته‌وه‌‌و ش���تێكی‌ جێگیر‌و نه‌گ���ۆڕ نییه‌، به‌ڵكو وه‌كو هه‌ر 
دیارده‌و واقیعێكی‌ دی‌ پابه‌ندی‌ گۆڕانه‌‌و به‌گوێره‌ی‌ گۆڕانی‌ بار‌ودۆخی‌ 
كۆمه‌ڵایه‌تیی‌ مێژوویی‌ ده‌گۆڕێت، كه‌ ده‌ڵێین مێژوو ته‌نیا ڕابردوومان 
مه‌به‌ست نییه‌، به‌ڵكو ئێستا‌و داهاتووشمان مه‌به‌سته‌. ئه‌و زه‌مه‌نانه‌ 
به‌جۆرێ‌ ئاوێته‌ بوون‌و ل���ه‌ حاڵی‌ كارلێكدان، ئه‌گه‌ر جیاكردنه‌وه‌یان 

مه‌حاڵ نه‌بێت، ئه‌وا یه‌كجار ئه‌س���ته‌مه‌، چونكه‌ مێژوو پرۆس���ه‌یه‌كی‌ 
به‌رده‌وامه‌‌و له‌ گه‌ش���ه‌كردن‌و گۆڕانی‌ هه‌میش���ه‌ییدایه‌‌و زیندوویه‌تی‌ 
ل���ه‌ ڕوودا‌و‌و دیارده‌ زیندووه‌كانی‌ ش���وێن‌و زه‌مه‌ن���ه‌وه‌ وه‌رده‌گرێت‌و 
تاریخییه‌تی پێ ده‌به‌خشێت.. هه‌ڵبه‌ته‌ چه‌مكی‌ ناسنامه‌ی‌ نه‌ته‌وه‌یی‌ 
یه‌جگار به‌ربڵاوه‌، ڕاس���ته‌وخۆ‌و ناڕاسته‌وخۆ له‌ كاری‌ هه‌موو ئه‌هلی‌ 
مێژوو، فه‌لس���ه‌فه‌، ئه‌ده‌ب، كۆمه‌ڵناس���ی‌، ‌و ده‌روونناسی‌‌و... هتد 
ده‌بینرێ‌، بۆیه‌ ده‌ش���ێت بگوترێ‌ دیاریكردنی‌ ناس���نامه‌ی‌ نه‌ته‌وه‌یی‌ 
هه‌ر گه‌لێك به‌ش���ێوه‌یه‌كی‌ بابه‌تی‌‌و به‌ میتۆدێكی‌ زانستییانه‌، ڕه‌نگه‌ 
بكات���ه‌ هاوتای‌ خوێندنه‌وه‌یه‌كی‌ واقیعی‌ مێژووی‌ ئه‌و گه‌ل‌ و میلله‌ته‌، 
چونكه‌ نه‌ته‌وه‌ له‌ ڕۆژگاری‌ ئه‌مڕۆدا وه‌كو سیسته‌مێكی‌ كۆمه‌ڵایه‌تیی‌ 
زۆر به‌هێزو كارا، له‌ ڕێگه‌ی‌ سیاسه‌ت‌و چالاكییه‌كانی‌ خۆیه‌وه‌ ڕه‌وتی‌ 
مێژوو دیاری ‌‌و ئاراس���ته‌ ده‌كات. كه‌واته‌ ناس���نامه‌ی نه‌ته‌وه‌ییش له‌ 
حاڵی‌ گۆڕاندایه‌، ه���ه‌ر نه‌ته‌وه‌یه‌كیش ماك‌و تۆوی‌ گۆڕانی‌ له‌ خۆیدا 
هه‌ڵگرت���ووه‌‌و زۆرجار كه‌ له‌ قۆناغێكه‌وه‌ بۆ قۆناغێكی‌ تر ده‌ڕوات به‌ 
ناچاری‌ دووچاری‌ جۆره‌ په‌شێوی ‌‌و ئه‌نارشیزمێك ده‌بێت، چونكه‌ به‌ 
قۆناغێكی‌ گۆڕانكاریی‌ ڕه‌وته‌نی‌‌و ڕاگوزاری‌ ڕیشه‌ییدا ده‌ڕوات. هه‌ڵبه‌ته‌ 
ئه‌نارش���یزم زاده‌و به‌ره‌نجامی‌ هه‌ر گۆڕانێكی‌ ڕیشه‌یی‌‌و ڕه‌سه‌نه‌، ئه‌م 
قۆناغه‌ قۆناغی‌ گوێزانه‌وه‌ی���ه‌ له‌ كۆمه‌ڵگه‌یه‌كی‌ ته‌قلیدییه‌وه‌، كه‌ له‌ 
هه‌موو ئاسته‌ ئایدۆلۆجی‌و ئابووری‌‌و كۆمه‌ڵایه‌تییه‌كانه‌وه‌ داوه‌شیوه‌و 
له‌به‌ر یه‌ك هه‌ڵوه‌شاوه‌ته‌وه‌و له‌ حاڵی‌ پاشه‌كشه‌‌و ڕاگه‌یاندنی‌ به‌زینی‌ 
یه‌كجاره‌ك���ی‌ خۆی ‌و چۆڵكردنی‌ مه‌یدانه‌ ب���ۆ كۆمه‌ڵگه‌یه‌كی‌ تازه‌ی‌ 
ئه‌وتۆ كه‌ ده‌گه‌ڵ هه‌لومه‌رجه‌ تازه‌كاندا بگونجێت جا له‌م حاڵه‌تانه‌دا 
ناس���نامه‌ی‌ نه‌ته‌وه‌ییش ده‌بێ‌ بگۆڕێ‌‌و ش���ه‌قڵ‌و مۆركی‌ هه‌لومه‌رج‌و 

كۆمه‌ڵگه‌ تازه‌كه‌ وه‌ربگرێ‌، به‌ڵام ده‌بێ‌ ئه‌وه‌ش بزانرێ‌ كه‌ ناس���نامه‌ 
ڕه‌نگه‌ فاكته‌رێكی‌ یاریده‌ده‌ری‌ جۆره‌ یه‌كێتییه‌كی‌ فشه‌ڵ بێ‌، به‌ڵام به‌ 
ته‌نێ‌ هه‌موو شتێك نییه‌، چونكه‌ سیما هاوبه‌شه‌كانی‌ ئه‌م ناسنامه‌یه‌ 
سنووردار‌و ڕێژه‌ییه‌ له‌ حاڵی‌ گۆڕاندایه‌، بۆیه‌ ده‌وره‌كه‌شی‌ سنووردار‌و 
ڕێژه‌ی���ی‌‌و له‌ حاڵ���ی‌ گۆڕاندا ده‌بێ���ت. له‌ چوارچێ���وه‌ی‌ بارودۆخی‌ 
كۆمه‌ڵایه‌تی‌، ئابووری‌، مێژوویی‌، هزری‌‌و كه‌لتووری‌ به‌ده‌ر نابێ‌، بۆیه‌ 
له‌ گۆش���ه‌نیگای‌ سۆسیۆ مێژووییه‌وه‌ ناس���نامه‌ی‌ نه‌ته‌وه‌یی‌ ده‌كاته‌ 
كۆی‌ شێوازی‌ هزرین ‌و هه‌ست‌و ڕه‌فتاری‌ هاوشێوه‌و تاڕاده‌یه‌ك زاڵ،‌ 
و ده‌گ���ه‌ڵ بزاوتی‌ مێژوو ‌و گۆڕانه ڕیش���ه‌ییه‌كاندا ده‌گۆڕێت. كه‌واته‌ 
ناسنامه‌ی‌ نه‌ته‌وه‌یی‌ وه‌كو ئاماژه‌مان پێ ‌كرد‌، ناسنامه‌یه‌كی‌ ڕێژه‌ییه‌‌و 
به‌ره‌نجام‌و زاده‌ی‌ كارلێك‌و مامه‌ڵه‌ی‌ دیالێكتیكی‌ هه‌ر گه‌لێكه‌ ده‌گه‌ڵ 
مێژوودا‌و ش���تێك نیی���ه‌ به‌ میرات‌و پشتا‌وپش���ت مابێته‌وه‌‌و هاتبێ‌، 
چونكه‌ خه‌س���ڵه‌ت‌و تایبه‌تمه‌ندیی‌ هه‌ر گه‌لێ���ك به‌ره‌نجامی‌ فاكته‌ره‌ 
مێژووییه‌ دینامیكییه‌كانی‌ وه‌كو ته‌ماس���ی‌ كه‌لتووری‌‌و شه‌ڕ‌وش���ۆڕ، 
كۆچ‌و كۆچبه‌ری‌، داهێنان، قه‌یران‌و ئاسته‌نگان، كێشه‌ێن كۆمه‌ڵایه‌تی‌، 
هه‌وراز‌و نشێوی‌ سیاسی‌، سه‌ركه‌وتن‌و نوشستی‌ ‌و هه‌وراز‌و نشێوییه‌كانی‌ 
ژیان‌و چۆنیه‌تیی‌ هزرین.. هتد. ئه‌م فاكته‌رانه‌ ناس���نامه‌ی‌ نه‌ته‌وه‌و 
كه‌لتوور‌و شارستانیه‌تی‌ نه‌ته‌وه‌ دیاری‌  ده‌كه‌ن، نه‌ك هه‌ندێ‌ فاكته‌ری‌ 
جێگیر‌و نه‌گۆڕی‌ وه‌ك جوگرافیا‌و سر‌وشتی‌ مرۆڤانی‌‌و ڕه‌گه‌زو نه‌ژاد. 
ج���ا مادامێكی‌ ئه‌م فاكته‌ره‌ دینامیكییانه‌ ده‌گه‌ڵ ڕه‌وڕه‌وه‌ی‌ چه‌رخی‌ 
مێژوودا ده‌گۆڕێن، كه‌واته‌ ناسنامه‌ی‌ نه‌ته‌وه‌ییش له‌ حاڵی‌ گۆڕاندایه‌، 
له‌ كارلێكی‌ به‌رده‌وامدایه‌ له‌ناو پرۆس���ه‌ی‌ گۆڕان‌و گۆڕیندا، بۆیه‌ بۆ 
دیاریكردن‌و ناس���ین‌و ده‌ستنیش���انكردنی‌ ناس���نامه‌ی‌ هه‌ر میلله‌ت‌و 

گه‌ل‌و نه‌ته‌وه‌یه‌ك پێویس���ته‌ به‌گوێره‌ی‌ میتۆدێكی‌ زانس���تیی‌ ته‌واو، 
سیس���ته‌م‌و به‌ها‌و كه‌له‌پوور‌و دابونه‌ریتی‌ ئه‌و كۆمه‌ڵگه‌یه‌ بخرێته‌ به‌ر 
ورد‌بینیی‌ ش���یكردنه‌وه‌‌و توێژینه‌وه‌‌و پۆلێن بكرێ‌، تا له‌به‌ر ڕۆشنایی‌ 
ئه‌وه‌، نه‌ك ناس���نامه‌یه‌كی‌ جێگیری‌ نه‌گۆڕی‌ ئه‌و گه‌له‌ دیاری‌ بكرێ‌، 
به‌ڵكو ئه‌‌و ئاراس���ته‌‌و خه‌سڵه‌ته‌ گشتی‌‌و هاوشێوانه‌ دیاری‌ بكرێ‌ كه‌ 
له‌ خه‌ڵكانی‌ تری‌ جیاده‌كاته‌وه‌‌و كه‌سایه‌تیی‌ قۆناغێك له‌ قۆناغه‌كانی‌ 
په‌ره‌س���ه‌ندنی‌ مێژوویی‌ بنوێنێ‌‌و نیشان بدات.. هه‌ڵبه‌ته‌ ئه‌مه‌ ئه‌وه‌ 
ده‌گه‌یه‌نێ‌ ك���ه‌ زۆربه‌ی‌ ئه‌و خه‌س���ڵه‌تانه‌ی‌ میلله‌تێك پێكه‌وه‌ گرێ‌ 
ده‌ده‌ن، خه‌س���ڵه‌تی‌ ڕێژه‌یی���ن‌و م���ه‌رج نییه‌ ئ���ه‌وه‌ی‌ میلله‌تێك له‌ 
قۆناغێك���ی‌ مێژووییدا له‌ میلله‌تان���ی‌ دی‌ جیاده‌كاته‌وه‌، له‌ قۆناغانی‌ 
تردا جیای‌ بكات���ه‌وه‌ یان هه‌مان ده‌وری‌ جیاكه‌ره‌وه‌ ببینێ‌‌و بگێڕێ‌، 
چونكه‌ ناسنامه‌ی‌ نه‌ته‌وه‌یی‌، ناسنامه‌یه‌كی‌ مێژووییه‌‌و مێژوو گه‌ڵاڵه‌ی‌ 
ده‌كات ‌و ل���ه‌ بۆته‌ی‌ مێژوودا ق���اڵ ده‌بێته‌وه‌. هه‌ڵبه‌ته‌ هه‌ندێ‌ وێنا‌و 
هه‌ستی‌ هاوبه‌شی‌ ده‌سته‌جه‌معی‌ هه‌ن له‌ چوارچێوه‌ی‌ زمان، سیسته‌م‌و 
دابونه‌ریت‌و به‌ها‌و كه‌لتووردا ده‌گیرسێنه‌وه‌‌و ده‌شێت له‌ دیاریكردنی‌ 
ناس���نامه‌ی‌ گه‌لاندا په‌نای‌ بۆ ببرێ‌‌و س���وودی‌ لێ وه‌ربگیرێ‌، به‌ڵام 
ئه‌مه‌ ئه‌وه‌ ناگه‌یه‌نێ‌ كه‌ نه‌گۆڕن‌و له‌ قالوبه‌لاوه‌ وا هاتووه‌و وا بووه‌و 

هه‌ر وا ده‌مێنێ‌...   

)2(
ده‌شێت ناس���نامه‌ی‌ نه‌ته‌وه‌یی‌ له‌ گۆشه‌نیگای‌ سۆسیۆلۆجییه‌وه‌ 
به‌مجۆره‌ پێناس���ه ‌بكرێ‌ كه‌ بریتیه‌ له‌‌و خه‌س���ڵه‌ت‌و تایبه‌تمه‌ندییه‌ 
گش���تییانه‌ی‌ كه‌ گه‌لێك ی���ان نه‌ته‌وه‌یه‌ك ل���ه‌ قۆناغێكی‌ مێژووییدا 
جیاده‌كاته‌وه‌، به‌ڵام هه‌ركاتێ‌ ئه‌و خه‌س���ڵه‌ت‌و تایبه‌تمه‌ندییانه‌ به‌و 
چاوه‌وه‌ س���ه‌یر كرا كه‌ ل���ه‌ قالوبه‌لاوه‌ هاتووه‌‌و ه���ه‌روا بووه‌‌و هیچ 
گۆڕانێكی‌ به‌س���ه‌ردا نه‌هاتووه‌‌و له‌ پێكهاته‌ی‌ ئه‌قڵی‌ – سایكۆلۆجیدا 
ڕه‌گی‌ داكوتاو چه‌س���پی‌‌و كه‌وته‌ س���ه‌رووی‌ پرۆسه‌ی‌ گۆڕانه‌وه‌، ئه‌وا 
مانا‌و چه‌مكێكی‌ میتافیزیكی‌ وه‌رده‌گرێ���ت‌و له‌ عیلمییه‌ت ده‌كه‌وێ‌، 
چونكه‌ ناسنامه‌ی‌ نه‌ته‌وه‌یی‌ خه‌سڵه‌ت‌و چه‌مكێكی‌ سه‌یروره‌ویه‌ نه‌ك 
ئه‌نتۆلۆجی‌‌و كه‌ینونه‌وی‌، واته‌ ناس���نامه‌ی‌ نه‌ته‌وه‌یی‌ له‌ تاریخییه‌ت 
به‌ده‌ر نییه‌‌و مێژووكرده‌. ئاشكراش���ه‌ كه‌ نێوه‌ڕۆكی‌ مێژوو یان تیمه‌‌و 
بابه‌ت‌و كه‌ره‌س���ته‌ی‌ مێژوو له‌و ش���تانه‌ پێكدێ‌ كه‌ ڕ‌و‌وده‌ده‌ن، نه‌ك 
له‌ ش���تی‌ چه‌س���پاو‌و نه‌گۆڕ.. جا قایلبوون به‌ چه‌مكی‌ میتافیزیكی‌ 
سه‌باره‌ت به‌ ناسنامه‌ی‌ نه‌ته‌وه‌یی‌، بمانه‌وێ‌‌و نه‌مانه‌وێ‌، به‌شێوه‌یه‌كی‌ 
ناڕاسته‌وخۆ ده‌كاته‌ ڕه‌فزكردنی‌ كۆمه‌ڵگه‌ یان نه‌ته‌وه‌ وه‌كو بوونێكی‌ 
مێژووی���ی‌، ئه‌مه‌ش خۆی‌ له‌ خۆیدا ج���ۆره‌ نكوڵیكردنێكه‌ له‌ زه‌مان 
یان كه‌مكردنه‌وه‌یه‌ك���ی‌ زه‌قا‌وزه‌قی‌ ڕۆڵی‌ زه‌مانه‌.. ئه‌مه‌ش بۆ خۆی‌ 
دژایه‌تیی‌ مێژووه‌، چونكه‌ هیچ كۆمه‌ڵگه‌یه‌ك له‌ ئێستایه‌كی‌ بێ‌ زه‌ماندا 
ناژی‌.. هه‌ڵبه‌ته‌ س���ه‌رده‌می‌ نوێ‌ ئه‌م ته‌رزه‌ هزرینه‌ ڕه‌ت ده‌كاته‌وه‌‌و 
به‌ زه‌بری‌ زانس���ت‌و میتۆدی‌ زانستی‌ ئه‌و ش���رۆڤه‌‌و لێكدانه‌وه‌ وردو 
تایبه‌تییانه‌ په‌س���ه‌ند ده‌كات كه‌ په‌یوه‌ندییه‌كانی‌ نێوان هۆ‌و ئه‌نجام 
كه‌ش���ف ده‌كات.. جا ناسنامه‌ی‌ نه‌ته‌وه‌ییش بابه‌تێكی‌ مێژووییه‌ نه‌ك 

بابه‌تێكی‌ میتافیزیكی‌، بۆیه‌ ده‌بێ‌ وه‌كو به‌شێك له‌ مێژوو ‌و بارودۆخی‌ 
ئه‌و كۆمه‌ڵگه‌یه‌ ورد بكرێته‌وه‌و شی‌ بكرێته‌وه‌ كه‌ ده‌مانه‌وێ‌ ناسنامه‌كه‌ی‌ 
ده‌ستنیشان بكه‌ین. هه‌موو كۆمه‌ڵگه‌یه‌ك بریتیه‌ له‌ دنیایه‌ك په‌یوه‌ندی‌ 
ك���ه‌ له‌ حاڵی‌ گۆڕانی‌ به‌رده‌وامدایه‌‌و هیچ ش���تێكی‌ چه‌س���پاو‌و نه‌گۆڕ 
له‌ئارادا نییه‌. دیاره‌ ژیانی‌ كۆمه‌ڵایه‌تی‌ به‌بێ‌ كۆمه‌ڵێك به‌ها‌و ڕێس���ا‌و 
دابونه‌ریت‌و ڕه‌فتاری‌ هاوبه‌ش نابێت، كۆی‌ ئه‌وانه‌ ش���ه‌قڵ‌و مۆركێكی‌ 
تایبه‌تیی‌ ئه‌وتۆی‌ ده‌داتێ‌ كه‌ له‌ قۆناغێكی‌ مێژووییدا پێی‌ بناس���رێ ‌‌و 
جیابكرێته‌وه‌.. دیاره‌ هیچ میلله‌تێك به‌و خه‌سڵه‌ت‌و تایبه‌تمه‌ندییانه‌ی‌ 
ئێستایه‌وه‌ له‌دایك نه‌بووه‌‌و در‌وست نه‌بووه‌، ئه‌مه‌ش به‌ڵگه‌ی‌ ئه‌وه‌یه‌ كه‌ 
ناسنامه‌ی‌ نه‌ته‌وه‌یی‌ به‌ره‌نجام‌و زاده‌ی‌ مێژووه‌، به‌ده‌م سه‌یروره‌تێكی‌ 
هه‌میشه‌ییه‌وه‌ له‌ حاڵی‌ گۆڕاندایه‌، دیاره‌ به‌ها‌و ڕێسا‌و داب ‌و ڕه‌فتاری‌ 
هاوبه‌ش���ی‌ كۆمه‌ڵایه‌تی‌ هه‌ر میلله‌تێكیش نه‌ له‌پڕ‌و نه‌ له‌خۆڕا‌و نه‌ له‌ 
ده‌رێ���ی‌ دیارده‌و ڕووداوه‌كانی‌ ژیان���دا هه‌ڵده‌تۆقێ‌‌و نه‌ له‌ كوتوپڕێكدا 
له‌ناوده‌چێت‌و شوێنه‌واری‌ نامێنێ‌.. پرۆسه‌ی‌ گۆڕان پرۆسه‌یه‌كی‌ سست‌و 
خاوه‌، خه‌س���ڵه‌ت‌و تایبه‌تمه‌ندییه‌كانیش چوون یه‌ك نین، هه‌ندێكیان 
خێراتر له‌ هه‌ندێكیان ده‌گۆڕێن‌و نامێنن.. جا هه‌رچه‌نده‌ ناسنامه‌یه‌كی‌ 
جێگیر‌و گونجاوی‌ ته‌واو نییه‌، ب���ه‌ڵام زۆربه‌ی‌ ئه‌ندامانی‌ نه‌ته‌وه‌یه‌كی‌ 
دیاریكراو له ‌باری‌ ده‌روونی‌، هزری‌، ‌و كۆمه‌ڵایه‌تییه‌وه‌ به‌ ڕاده‌یه‌ك له‌ 
یه‌ك ده‌چن كه‌ بشێت بكرێ‌ به‌ به‌ڵگه‌ی‌ ناسنامه‌یه‌كی‌ نه‌ته‌وه‌یی‌ گشتی‌ 
له‌ چوارچێوه‌ی‌ قۆناغێكی‌ مێژوویی‌ دیاریكراودا.. هه‌ڵبه‌ته‌ ناسنامه‌ی‌ 
نه‌ته‌وه‌یی‌ به‌درێژایی‌ ڕۆژگاران‌و له‌ ئه‌نجامی‌ كارلێكی‌ به‌رده‌وامی‌ تاك ‌و 

كۆدا در‌وست ده‌بێت.
كه‌واته‌ نابێ‌ ب���ه‌ ته‌مای‌ ناس���نامه‌یه‌كی‌ نه‌ته‌وه‌یی‌ تۆكمه‌‌و یه‌ك 

ده‌ست بین كه‌ به‌درێژایی‌ مێژوو به‌ نه‌گۆڕی‌ بمێنێته‌وه‌، چونكه‌ ئه‌مه‌ 
وامان لێ ده‌كات دوای‌ كڵاوی‌ بابردوو بكه‌وین ‌و نه‌توانین به‌شێوه‌یه‌كی‌ 
ئه‌كتی���ڤ ‌و كارا، به‌جۆرێك���ی‌ داهێنه‌ران���ه‌ له‌گه‌ڵ مێ���ژووی‌ تازه‌دا 
بكه‌وینه‌ كارلێكه‌وه‌... گومانی‌ تیا نییه‌ میلله‌تان به‌درێژایی‌ ڕۆژگار‌و 
مێژوو ڕاسته‌‌وخۆ‌و ناراس���ته‌‌وخۆ به‌شدارییان له‌ به‌رهه‌مهێنانی‌ ژیار‌و 
شارستانیه‌تانی‌ تیره‌ی‌ به‌شه‌ردا كردووه‌‌و ئه‌مه‌ش شه‌قڵێكی‌ جیهانی‌‌ 
و ئینسانی‌، كاڵ یان تۆخی‌، به‌گوێره‌ی‌ به‌شداریی‌ هه‌ر میلله‌تێك، به‌ 
ناس���نامه‌ی‌ ئه‌و میلله‌ته‌ به‌خشیوه‌. بۆیه‌ ده‌بێ‌ میلله‌تان، به‌تایبه‌تی‌ 
ل���ه‌م ڕۆژگاره‌ له‌ز‌و گڵۆبالیزه‌یه‌دا،  كه‌ ته‌واو دنیا بچووك بووه‌ته‌وه‌‌و 
میلله‌تان نه‌ك هه‌ر له‌ یه‌كتر نزیك بوونه‌ته‌وه‌، به‌ڵكو له‌ زۆر ش���تدا 
بوون به‌ ش���ه‌ریك، ده‌بێ‌ خۆ له‌ هه‌ر جۆره‌ ته‌عه‌سوبێكی‌ نه‌ته‌وه‌یی‌ 
دوور بگ���رن، به‌تایبه‌تی‌ بۆ ئه‌و نه‌ته‌وانه‌ی‌ ك���ه‌ ده‌وڵه‌تی‌ نه‌ته‌وه‌یی‌ 
خۆیان دامه‌زران���دووه‌‌و كه‌ڵكه‌ڵه‌ نه‌ته‌وه‌ییه‌كانی���ان هاتووه‌ته‌ دی‌‌و 
پێویستییان به‌وه‌ نه‌ماوه‌ له‌ ڕای‌ دامه‌زراندنی‌ ده‌وڵه‌تێكی‌ یه‌كگرتوودا 
بخه‌بتن كه‌ گوزارشت له‌ بوونی‌ نه‌ته‌وه‌یی‌ یه‌كگرتوویان بكات، چونكه‌ 
ناس���نامه‌ی‌ نه‌ته‌وه‌یی‌ به‌ره‌نجام���ی‌ دوو فاكته‌ری‌ ناوخۆ‌و ده‌ره‌كییه‌، 
فاكت���ه‌ره‌ ناوخۆكان ئ���ه‌و دابونه‌ریت‌و ڕه‌فتاره‌ هاوبه‌ش���انه‌ن كه‌ له‌ 
چوارچێوه‌ی‌ مێژوودا در‌وست بوون‌و گۆڕانیان به‌سه‌ردا هاتووه‌‌و بگره‌ 
هه‌ندێكیان هه‌ر نه‌ماون، فاكته‌ره‌ ده‌ره‌كییه‌كه‌ش بریتیه‌ له‌ ته‌ماس‌و 
كارلێك���ی‌ هه‌ر میلله‌تێك ده‌گه‌ڵ ئه‌و بار‌ودۆخ‌و هه‌لومه‌رجه‌ جیهانییه‌ 
پڕ گۆڕانانه‌ی‌ كه‌ ش���ه‌پۆلانی‌ كه‌لتووری‌‌و نموونه‌ی‌ شارس���تانیه‌ت‌و 
ژیاریی‌ یه‌ك له‌ دوی‌ یه‌ك ده‌گه‌ڵ خۆدا دێنێ‌، ‌و جۆره‌ كاردانه‌وه‌یه‌كی‌ 
نا‌وخ���ۆ چێ ده‌كات كه‌ خۆ ل���ه‌ دابونه‌ریته‌ كۆن���ه‌كان ڕزگار بكه‌ن 

یان بیگۆڕن.. جا لێره‌دا هه‌ردووك ناس���نامه‌ی‌ نه‌ته‌وه‌یی‌‌و مرۆڤانی‌ 
تێكده‌كه‌نه‌وه‌، واته‌ هه‌ر ناسنامه‌یه‌كی‌ نه‌ته‌وه‌یی‌ ده‌كاته‌ نموونه‌یه‌كی‌ 
بچووككراوه‌ی‌ ناس���نامه‌ی‌ مرۆڤانی‌‌و لێكچوونێكی‌ زۆریان ده‌كه‌وێته‌ 
نێوان، كه‌واته‌ هه‌ر ناس���نامه‌یه‌كی‌ نه‌ته‌وه‌ی���ی‌ به‌ره‌نجامی‌ فاكته‌ره‌ 
ناوخۆییه‌كان‌و فاكته‌ره‌ جیهانییه‌كانیشه‌. ئه‌م پێكهاته‌ ئه‌نتۆلۆجییه‌ی‌ 
ئێس���تای‌ به‌ ته‌نیا به‌ره‌نجامی‌ ئ���ه‌و رڕو‌وداوانه‌ نییه‌ كه‌ له‌ وڵاته‌كه‌ی‌ 
خۆی���دا، له‌ كۆمه‌ڵگه‌كه‌ی‌ خۆیدا ڕوویان داوه‌، به‌ڵكو به‌ره‌نجامی‌ ئه‌و 
ڕووداوانه‌ش���ه‌ كه‌ له‌ وڵات‌و ژیار‌و شارستانیه‌ت‌و كه‌لتووری‌ نه‌ته‌وه‌و 
میلله‌تانی‌ دیكه‌ش���دا ڕوویان داوه‌.. ئه‌مه‌ش كرانه‌وه‌یه‌كی‌ مرۆڤانییه‌ 
له‌نێوان گه‌لانی‌ جیهان‌و كه‌لتوور‌و شارس���تانییه‌تی‌ گه‌لانی‌ جیهاندا، 
كه‌ ڕه‌نگه‌ خۆی‌ له‌ خۆیدا مه‌رج‌و پێویس���ت بێ‌ بۆ به‌رده‌وامی‌ مانی‌ 

مرۆڤانی‌...                  

زۆرجار ده‌بینین میتۆدی‌ میتافیزیكی‌ بۆ دیاریكردنی‌ ناس���نامه‌ی‌ 
نه‌ته‌وه‌ی���ی‌ نه‌ته‌وه‌ جی���اوازه‌كان به‌كارده‌برێ���ت‌و خه‌ڵكانێكی‌ زۆری‌ 
پێ‌ چه‌واش���ه‌ ده‌كرێت، ئیدی‌ ئه‌و پۆلێنه‌ میتافیزیكییه‌ یان له‌ڕووی‌ 
نه‌زانینه‌وه‌یه‌ یان به‌ ئه‌نقه‌سته‌‌و غه‌ره‌ز‌و مه‌به‌ستی‌ خۆی‌ له‌ پشته‌وه‌یه‌، 
بۆ نموونه‌ له‌ سه‌ره‌تاكانی‌ سه‌ده‌ی‌ نۆزده‌دا ڕاوبۆچوونێكی‌ وا هه‌بوو 
كه‌ مه‌حاڵه‌ ئه‌ڵمانیا ببێ‌ به‌ ده‌وڵه‌تێكی‌ پیشه‌س���ازی‌، چونكه‌ ڕۆح‌ و 
ته‌بیعه‌تی‌ ئه‌ڵمانی‌ زیاتر به‌ فه‌لس���ه‌فه‌‌و ئه‌ده‌بیات‌و هونه‌ر گوزارشت 
ل���ه‌ خۆی‌ ده‌كات‌و ده‌گه‌ڵ زانس���ت‌و ته‌كنۆلۆجیادا نایكرێ‌ یا كه‌متر 
ده‌س���ازێ‌. كه‌چی‌ دوای‌ چه‌ند س���اڵێك ئه‌ڵمانیا ب���وو به‌ یه‌كێك له‌ 
ده‌وڵه‌ته‌ پیشه‌س���ازییه‌ پێشه‌نگه‌كان. یا له‌ نیوه‌ی‌ یه‌كه‌می‌ سه‌ده‌ی‌ 
بیس���ته‌ما وا باو ب���وو كه‌ ع���اره‌ب ئه‌هلی‌ غی���ره‌ت‌و قاره‌منیه‌تی‌‌و 
جه‌نگاوه‌رین‌ و ‌وڵاتگیری‌‌و خۆڕاگری ‌‌و سه‌ركه‌وتن له‌ ڕۆحیاندا ڕه‌گی‌ 
داكوتاوه‌‌و به‌زینیان له‌ مه‌زه‌بدا نییه‌ ‌و جووله‌كه‌ ترسنۆك ‌و بووده‌ڵه‌‌و 
سه‌ركز‌و خاكه‌سه‌رن، كه‌چی‌ له‌ شه‌ڕی‌ شه‌ش ڕۆژه‌دا ئه‌م هاوكێشه‌یه‌ 
به‌جۆرێ‌ ئاوه‌ژوو بووه‌وه‌ ‌و داغێكی‌ وای‌ به‌ عاره‌به‌وه‌ نا كه‌ ئێستاش 

پێوه‌ی‌ ده‌ناڵن..
ئه‌م دوو نموونه‌یه‌ ئه‌وه‌ نیشان ده‌ده‌ن كه‌ هیچ دیارده‌‌و واقیعێك 
ق���ه‌ده‌ر‌و چاره‌نووس نییه‌ كه‌ له‌ قالوب���ه‌لاوه‌ به‌ باڵای‌ ئه‌م كۆمه‌ڵگه‌ 
ی���ان ئه‌و میلله‌ت یا ئه‌و نه‌ت���ه‌وه‌دا بڕابێ‌ ‌و به‌ ئام���ان‌و زامان لێی‌ 
نه‌بێته‌وه‌. هه‌ر دیارده‌و ڕووداو ‌و واقیعێك زاده‌‌و به‌ره‌نجامی‌ ژینگه‌ی‌ 
كۆمه‌ڵایه‌ت���ی‌و ئابووری ‌‌و ئایدۆلۆجی ‌‌و.. قۆناغی‌ مێژوویی‌ خۆیه‌تی‌‌و 
مێژووش له‌ گۆڕانی‌ به‌رده‌وامدایه‌‌و س���ه‌رله‌به‌ری‌ ژیانی‌ شه‌خس���ی‌‌و 



18

گش���تی‌‌و ژینگه‌ی‌ كۆمه‌ڵایه‌ت���ی‌و ئایدۆلۆژی‌‌و كه‌لت���ووری‌‌و مێژوویی‌ 
له‌گه‌ڵ خۆیدا ده‌گۆڕێت‌و چۆنیه‌تی���ی‌ كارلێكه‌ ئه‌رێتی‌‌و نه‌رێتییه‌كان 
ده‌گۆڕێت، ئیدی‌ گۆڕان ڕیشه‌ی‌ بوونه‌‌و هیچ دیارده‌و ڕووداو‌و واقیعێك 
لێی‌ ناخه‌له‌سێت، بۆیه‌ له‌ باری‌ سه‌رنجی‌ زانستییه‌وه‌ هه‌رگیز ناشێت 
قۆناغێكی‌ دیاریكراوی‌ مێ���ژووی‌ كۆمه‌ڵگه‌یه‌ك یان نه‌ته‌وه‌‌و میلله‌تێ 
وه‌ربگرین‌و به‌ باڵای‌ سه‌رله‌به‌ری‌ مێژووی‌ ئه‌و كۆمه‌ڵگه‌ یا میلله‌ته‌یدا 
ببڕین. هیچ شتێكی‌ جێگیر‌و نه‌گۆڕ له‌ بووندا نییه‌، ته‌نانه‌ت سر‌وشت‌و 
ته‌بیعه‌تی‌ به‌شه‌ریش ده‌گه‌ڵ گۆڕانی‌ بارودۆخ‌و هه‌لومه‌رجی‌ مێژووییدا 
ده‌گۆڕێت، بۆ نموونه‌ تاوه‌كو ناوه‌ڕاستی‌ سه‌ده‌ی‌ بیسته‌میش له‌ هزری‌ 
ڕۆژاوایی���دا وا باو بوو كه‌ گه‌لی‌ ژاپۆن���ی‌ به‌ ته‌بیعه‌ت‌و له‌ جه‌وهه‌ردا 
گه‌لێكی‌ لاساییكه‌ره‌وه‌یه‌‌و توانایه‌كی‌ گه‌وره‌ی‌ لاساییكردنه‌وه‌ی‌ هه‌یه‌، 
ب���ه‌ڵام به‌هره‌ی‌ ئه‌فراندن‌و داهێنانی‌ نییه‌، ئایا كێ‌ ده‌توانێ‌ ئێس���تا 
قسه‌ی‌ وه‌ها بكات؟ ژاپۆن ئێستا نموونه‌ی‌ زاكونی‌‌و ته‌ناهی‌‌و نیزامه‌، 
كه‌واته‌ هیچ ناسنامه‌یه‌ك نه‌ هه‌میشه‌یی‌‌و جێگیره‌‌و نه‌ له‌سه‌رووی‌ ئه‌و 
فاكته‌ره‌ كۆمه‌ڵایه‌تییه‌وه‌یه‌ كه‌ تیایا ده‌ڕس���كێ‌‌و به‌رجه‌سته‌ ده‌بێت. 
لێره‌دا فاكته‌ری‌ كۆمه‌ڵایه‌تی‌ له‌هه‌مان كاتدا هه‌موو فاكته‌ره‌ ئابووری‌‌و 
ڕامی���اری‌‌و ڕۆش���نبیری‌‌و ئایدۆلۆجی‌‌و مێژوویی���ه‌كان ده‌گرێته‌وه‌، بۆ 
نموونه‌ عاره‌ب هه‌ر عاره‌به‌، به‌ڵام عاره‌بی‌ س���ه‌رده‌می‌ زێڕینی‌ به‌غدا‌و 
دیمه‌شق‌و ئه‌سپانیا له‌كوێ ‌‌و عاره‌بی‌ ئه‌مڕۆ له‌كوێ‌؟! هه‌روه‌ها یۆنان‌و 

ڕۆمانیش...

)4(
مێژووی‌ تیره‌ی‌ به‌ش���ه‌ر پ���ڕه‌ له‌ نموونه‌ی‌ ئ���ه‌و میلله‌ت‌و گه‌ل‌و 
كۆمه‌ڵگان���ه‌ی‌ كه‌ به‌ ده‌یان س���اڵ‌و پتریش له‌ س���ایه‌ی‌ ملكه‌چی ‌‌و 
گوێڕایه‌ڵی‌ ناچاری ‌‌و چه‌وسانه‌وه‌و سه‌ركوتكاریدا ژیاون، دیاره‌ ئه‌مه‌ 
هه‌رگیز نیش���انه‌ی‌ ئه‌وه‌ نییه‌ كه‌ ئه‌و میلله‌تانه‌ به‌ ته‌بیعه‌ت حه‌ز له‌ 
چه‌وس���انه‌وه‌ ده‌كه‌ن‌و میلله‌تی‌ مازۆخین ‌و له‌زه‌ت له‌ ئازاری‌ خۆیان 
ده‌بین���ن، به‌ڵكو ئه‌م���ه‌ زاده‌ی‌ بارودۆخ‌و هه‌لومه‌رج���ه‌ كۆمه‌ڵایه‌تی‌و 
ئاب���ووری‌‌و ئایدۆلۆج���ی‌‌و سیاس���ییه‌كانه‌ كه‌ ڕژێم‌و سیس���ته‌مێكی‌ 
سه‌ركوتكاری‌ له‌ قۆناغێكی‌ مێژوویی‌ دیاریكراودا لێ ده‌كه‌وێته‌وه‌، جا 
تا گۆڕانی‌ بنه‌ڕه‌تی‌ له‌‌و بارودۆخ‌و هه‌لومه‌رجانه‌دا ڕوونه‌دات ‌و زه‌مینه‌ 
بۆ یاخیبوون‌و ش���ۆڕش خۆش نه‌بێت، ته‌سه‌ور‌و وێنای‌ ژیانێكی‌ تر‌و 
له‌بارت���ر له‌لای‌ گه‌ل په‌یدا نه‌بێت، بارگرژیی‌ كۆمه‌ڵایه‌تی‌ به‌ته‌واوه‌تی‌ 
نه‌خه‌مڵێ‌، شۆڕش به‌رپا نابێت، خۆ ئه‌گه‌ر شتێكیش چێ‌ ببێ‌، زیاتر 
كاردانه‌وه‌یه‌كی‌ بێ‌ ئاكام ده‌بێت تا پرۆسه‌یه‌كی‌ كارامه‌ی‌ به‌رنامه‌داری‌ 
زاده‌ی‌ ته‌خه‌مورێكی‌ فه‌لس���ه‌فیی‌ ده‌روونی‌‌و پشوودرێژی‌ درێژخایه‌نی‌ 

ئه‌نجام ڕوون.
***

هه‌ڵبه‌ته‌ ده‌س���ه‌ڵاتی‌ ئایینی‌‌و زاڵی‌ وێنای‌ ئایینی‌ به‌سه‌ر هزرینی‌ 
گه‌لاندا كردوویه‌تییه‌ كارێك بۆ ماوه‌یه‌كی‌ زۆر له‌ عیلمییه‌ت‌و واقیعبینی‌ 
دوور بكه‌ون���ه‌وه‌. بۆ نموونه‌ له‌ س���ه‌ده‌كانی‌ ناڤین���دا زیاتر چه‌مكی‌ 
غه‌یبان���ی‌‌و ڕۆحی‌ به‌س���ه‌ر ئه‌قڵیه‌تی‌ ئه‌ور‌وپی���دا زاڵ بووه‌، خه‌ڵكی‌ 
باوه‌ڕیان وابووه‌ كه‌ هه‌موو دیارده‌ سر‌وشتی‌‌و كۆمه‌ڵایه‌تییه‌كان، وه‌كو 
گرانی‌‌و قاتوقڕی‌، لاف���او‌و گڕكان‌و بوومه‌له‌رزه‌، ڕۆژ‌و مانگ گیران‌و.. 

زاده‌ی‌ هێ���زه‌ ڕۆحانی‌‌و غه‌یبانییه‌كان بووه‌، نه‌ك زاده‌ی‌ یاس���اكانی‌ 
ته‌بیعه‌ت‌و سر‌وش���ت، ئه‌مه‌ كردویه‌تیی���ه‌ كارێك كه‌ بێ‌ چه‌ند‌وچوون 
چاره‌نووس���ی‌ خۆیان به‌و هێزه‌ غه‌یبانیانه‌ بس���پێرن ‌و ئه‌م دنیا به‌ 
پرۆڤه‌ی���ه‌ك بۆ ئه‌ودنیا بزانن‌و دژی‌ هه‌ر ئه‌قڵی���ه‌ت‌و ڕاوبۆچوونێكی‌ 
زانس���تییانه‌‌و پێچه‌وانه‌ی‌ ئه‌مه‌ بوه‌س���تن، بۆیه‌ مرۆڤ���ی‌ نموونه‌یی‌ 
كه‌س���ێك بووه‌ خۆی‌ له‌ هه‌موو هه‌ست‌و په‌یوه‌ندییه‌كی‌ دنیایی‌ دوور 
بگرێ‌. هه‌ر بۆیه‌ش مێژووی‌ باڵاده‌س���تی‌ كاتۆلیكییه‌ت، به‌ قاقڕترین 
قۆناغی‌ مێژووی‌ مه‌سیحییه‌ت داده‌نرێ‌، كۆمه‌ڵگه‌ی‌ ئه‌ور‌وپی‌ ئه‌و كاته‌ 
ده‌س���تی‌ به‌ پێشكه‌وتن كرد كه‌ خۆی‌ له‌ ئه‌قڵییه‌ت‌و هزرینی‌ ئایینی‌ 
ڕزگار كرد، ئه‌مه‌ش زه‌مینه‌ی‌ بۆ ئه‌قڵییه‌ت‌و هزرینی‌ زانس���تی‌ خۆش 
كرد‌و پێش���كه‌وتنی‌ نه‌ته‌وه‌یی‌‌و ئابووری‌‌و بازرگانی‌‌و ئیكتیش���افاتی‌ 
لێ كه‌وته‌وه‌. واته‌ جیاكردنه‌وه‌ی‌ ئه‌قڵی‌ ئاس���ایی‌ له‌ ئه‌قڵی‌ ئایینی‌، 
وه‌رچه‌رخانێكی‌ گ���ه‌وره‌ی‌ له‌ مێژووی‌ ئه‌ور‌وپ���ا به‌تایبه‌تی‌‌و جیهان 
به‌گشتی‌ در‌وس���ت كرد، چونكه‌ كاتێ‌ كه‌ ئایین ده‌بێ‌ به‌ فه‌لسه‌فه‌ی‌ 
ژیان‌و ده‌ستوور بۆ دیاریكردنی‌ په‌یوه‌ندیی‌ مرۆڤ به‌ گه‌ردوونه‌وه‌‌و بۆ 
ئاراسته‌كردنی‌ مێژوو ‌و كۆمه‌ڵگه‌‌و ڕێكخستنی‌ هه‌موو چه‌له‌نگییه‌كانی‌ 
كۆمه‌ڵگه‌، ئیدی‌ لاهوت جێی‌ فه‌لس���ه‌فه‌ وه‌ك���و چالاكییه‌كی‌ هزری‌ 
س���ه‌ربه‌خۆ ده‌گرێته‌وه‌، ئیدی‌ هزرینی‌ فه‌لسه‌فی‌ ده‌بێته‌ ئاله‌تێك به‌ 
ده‌س���تی‌ لاهوته‌وه‌. جا مه‌ندی ‌‌و بێ‌ جووڵه‌ی���ی‌ یان كه‌م جووڵه‌یی‌ 
ئه‌ور‌وپ���ای‌ س���ه‌ده‌كانی‌ ناڤین، ل���ه‌ س���ه‌رێكییه‌وه‌ ده‌گه‌ڕێته‌وه‌ بۆ 
زاڵی‌ جیهانبینیی‌ ئایینی‌، هه‌موو ش���تێك له‌ژێ���ر كۆنترۆڵی‌ باوه‌ڕی‌ 
كاتۆلیكییه‌ت���دا بوو، ‌و ده‌بووایه‌ گوزارش���ت له‌ كاتۆلیكییه‌ت بكات‌و 
فه‌لس���ه‌فه‌ له‌ئارادا نه‌بوو، چونكه‌ به‌شێك بوو له‌ لاهوت یان ئاله‌تی‌ 

ده‌س���تی‌ لاهوت بوو، به‌كورتی‌‌و كرمانجی‌ جیهابینیی‌ ئایینی‌، لاوازی 
‌‌و سس���تی‌ هزری‌، شه‌قڵی‌ گش���تی‌ ناسنامه‌ی‌ ئه‌و قۆناغه‌ بوو، به‌ڵام 
ل���ه‌ قۆناغی‌ پاش���تردا دوای‌ ئه‌وه‌ی‌ ئه‌ور‌وپی‌ ئه‌وه‌یان كه‌ش���ف كرد 
ك���ه‌ له‌دایكبوون ‌و گه‌ش���ه‌كردن‌و مردنی‌ هه‌ر دی���ارده‌‌و ڕووداوێك، 
كۆمه‌ڵێك هۆكار‌و س���ۆنگه‌‌و فاكته‌ری‌ كۆمه‌ڵایه‌تی‌و مێژوویی‌ بابه‌تی‌ 
له‌ پش���ته‌وه‌یه‌، ئیدی‌ به‌ره‌به‌ره‌ خۆی‌ له‌ جیهانبینی‌‌و هزرینی‌ ئایینی‌ 
ڕزگار ك���رد‌و چه‌مك���ه‌ میتافیزیكییه‌كانی‌ له‌لا ڕه‌ویی���ه‌وه‌‌و هزرینی‌ 
ئه‌قڵی‌‌و زانس���تی‌ لا چێ بوو، ‌و بۆی‌ ده‌ركه‌وت كه‌ هیچ ماهیه‌تێكی‌ 
نه‌گ���ۆڕ‌و جێگیر‌و میتافیزیكی‌ له‌ئارادا نییه‌‌و هیچ دیارده‌‌و ئه‌قڵییه‌ت‌و 
هزرینێك له‌ بارودۆخ‌و هه‌لوم���ه‌رج‌و ژینگه‌ی‌ كۆمه‌ڵایه‌تی‌و ئابووری‌، 
جوگرافی‌، ڕۆشنبیری‌‌و مێژوویی‌... سه‌رده‌می‌ خۆی‌ به‌ده‌ر نییه‌‌و هیچ 
ناسنامه‌یه‌كی‌ نه‌ته‌وه‌یی‌ یان ڕۆشنبیری‌ له‌ مۆركی‌ ئه‌و بار‌ودۆخ‌و ژینگه‌‌و 
س���ه‌رده‌مه‌ مێژووییه‌ ناخه‌له‌سێت، هیچ ناسنامه‌یه‌كی‌ نه‌گۆڕ له‌ئارادا 
نییه‌‌و له‌گ���ه‌ڵ گۆڕانی‌ ژینگه‌‌و قۆناغ���ه‌ مێژووییه‌كه‌دا ده‌گۆڕێت. بۆ 
نموونه‌ كاتێ‌ كۆمه‌ڵگه‌ ده‌چێته‌ قۆناغی‌ پیشه‌سازی‌- ته‌كنۆلۆژییه‌وه‌، 
هه‌ر هه‌موو ئه‌و خه‌سڵه‌ت‌و تایبه‌تمه‌ندییه‌ كه‌لتووری‌‌و نه‌ته‌وه‌ییانه‌ی‌ 
كه‌ وا ده‌هاته‌ به‌رچاو جێگیر‌و نه‌گۆڕن، له‌ ڕه‌گ‌و ڕیش���ه‌وه‌ ده‌گۆڕێن. 
ماددیه‌ت به‌س���ه‌ر ڕۆحیه‌تدا، به‌رژه‌وه‌ندخوازی‌ به‌س���ه‌ر قاره‌مانێتی‌، 
جیهانبینیی‌ عه‌لمانی‌ به‌سه‌ر جیهانبینیی‌ ئایینی‌، پراگماتییه‌ت به‌سه‌ر 
ئایدۆلۆژیه‌تدا‌و ئه‌قڵیه‌ت‌و هزرینی‌ زانستی‌ به‌سه‌ر ئه‌قڵیه‌ت‌و هزرینی‌ 
میتافیزیكی‌ غه‌یبانیدا زاڵ ده‌بێت‌و ش���ه‌قڵی‌ ناس���نامه‌ی‌ قۆناغه‌كه‌ 
دیاری‌ ده‌كه‌ن. كه‌واته‌ هیچ خه‌س���ڵه‌ت‌و ش���ه‌قڵ‌و تایبه‌تمه‌ندییه‌كی‌ 
جێگیر‌و نه‌گۆڕ‌و هه‌میش���ه‌یی‌ نییه‌ كه‌ حه‌تمیه‌تێك���ی‌ دیاریكرا‌و، چ 



22

س���ه‌لبی‌‌و چ ئیجابی‌، به‌س���ه‌ر میلله‌ت یان نه‌ته‌وه‌یه‌كدا بسه‌پێنێ‌، ‌و 
ئه‌م خه‌س���ڵه‌ت‌و تایبه‌تمه‌ندی ‌‌و مۆركانه‌ هه‌میشه‌ زاده‌‌و به‌ره‌نجامی‌ 
بارودۆخ‌و هه‌لومه‌رجی‌ مێژوویی‌، ڕۆشنبیری‌، ڕامیاری‌‌و ئابووری‌... ن 

‌و له‌گه‌ڵ گۆڕانی‌ ئه‌و بار‌ودۆخ‌و هه‌لومه‌رجانه‌دا ده‌گۆڕێن.
                                        

)5(
بێگوم���ان جیاوازی ‌‌و ناكۆكی‌‌و هه‌ڤ���دژی‌ له‌نێوان كه‌لتووران‌و له‌ 
مابێنی‌ قۆناغ���ه‌ جیاوازه‌كانی‌ خودی‌ مێژووش���دا هه‌یه‌، وه‌كو چۆن 
ئه‌مه‌ له‌ مێژووی‌ هه‌موو كه‌لتوور‌و گش���ت گه‌لێكیشدا هه‌یه‌.. ئه‌مه‌ش 
وا ده‌خوازێ‌ له‌ گۆشه‌نیگا‌و جیهانبینیی‌ جیاوازه‌وه‌ تاوتووێ‌ بكرێ ‌‌و 
هه‌ڵسه‌نگێنرێ ‌‌و هێڵه‌ گشتییه‌كانی‌ دیاری‌ بكرێ‌، ‌و ئه‌وه‌ش له‌به‌رچاو 
بگی���رێ‌ كه‌ هیچ نه‌ته‌وه‌و كۆمه‌ڵگه‌یه‌ك، تایبه‌تمه‌ندی ‌‌و خه‌س���ڵه‌تی‌ 
نه‌گ���ۆڕ‌و جێگیری‌ ئه‌وت���ۆی‌ نییه‌ كه‌ حه‌تمیه‌تێك���ی‌ دیاریكراوی‌، چ 
س���ه‌لبی‌‌و چ ئیجابی‌ به‌س���ه‌را بس���ه‌پێنێ‌. خۆ ئه‌گه‌ر تایبه‌تمه‌ندی 
‌‌و خه‌س���ڵه‌تانی‌ ل���ه‌و جۆره‌- ئه‌گه‌ر هه‌بێ‌- ئ���ه‌وا به‌ره‌نجام‌ و زاده‌ی‌ 
بار‌ودۆخ ‌و هه‌لومه‌رجێن مێژوویی‌، ئایدۆلۆژیی‌، كه‌لتووریی‌، ئابووریی‌ 
ناجێگیره‌‌و پێ‌ به‌ پێی‌ گۆڕانی‌ ئه‌و هه‌لومه‌رج‌و بار‌ودۆخانه‌ ده‌گۆڕێت، 
بۆیه‌ له‌ باری‌ س���ه‌نجی‌ زانس���تییه‌وه‌ باشتر‌و در‌وستتر وایه‌ له‌ لایه‌نه‌ 
دینامیكییه‌كه‌وه‌ ناس���نامه‌ی‌ نه‌ته‌وه‌یی‌ شرۆڤه‌ بكرێ‌ نه‌ك له‌ لایه‌نه‌ 
میتافیزیكییه‌ وه‌ستاوه‌كه‌وه‌، كه‌ به‌ هه‌ڵه‌ماندا ده‌بات‌و وامان لێ ده‌كات 
حاڵه‌تێكی‌ ده‌روونی‌‌و ئه‌قڵی‌ ڕێژه‌یی‌‌و مێژوویی‌، به‌ حاڵه‌تێكی‌ نه‌گۆڕ‌و 

چه‌سپاو بزانین‌و له‌و پێودانگه‌وه‌ مامه‌ڵه‌ی‌ له‌ته‌كدا بكه‌ین. له‌ كاتێكا 
ناس���نامه‌ی‌ نه‌ته‌وه‌یی‌ ده‌كاته‌ كۆمه‌ڵه‌ ش���ێوازێكی‌ هزرین‌و هه‌ست‌و 
ڕه‌فت���اری‌ چوونیه‌كی‌ ڕێژه‌یی‌، كه‌ له‌ قۆناغێكی‌ مێژوویی‌ دیاریكراودا 
مۆركی‌ خۆی‌ به‌ڕادیه‌كی‌ سنوورداری‌ ڕێژه‌یی‌ به‌ قۆناغه‌كه‌وه‌ ده‌نێ‌.

كه‌واته‌ جیاوازیی‌ نێوان كۆمه‌ڵگه‌ به‌ش���ه‌رییه‌كان ده‌گه‌ڕێته‌وه‌ بۆ 
جیاوازیی‌ ڕوودا‌وو دیارده‌‌و باره‌ كۆمه‌ڵایه‌تی‌ و ژیاری ‌‌و شارستانییه‌كان‌و 
په‌یوه‌ندی‌ به‌ بار‌و لایه‌ن���ی‌ بایۆلۆژییه‌وه‌ نییه‌، چونكه‌ ئاده‌میزاد به‌ 
ئه‌قڵیی���ه‌ت یان س���ایكۆلۆژیایه‌كی‌ تایبه‌تی‌و دیاریك���راوه‌وه‌ له‌دایك 
ناب���ێ‌، به‌ڵكو به‌ كۆمه‌ڵ���ه‌ ئیمكانات‌و ئه‌گه‌رێكی‌ ك���راوه‌وه‌ له‌دایك 
ده‌بێت كه‌ وه‌دیهاتنی���ان به‌نده‌ به‌و بار‌ودۆخ‌و ژینگه‌ ده‌ره‌كییه‌وه‌ كه‌ 
كارلێكی‌ له‌گه‌ڵدا ده‌كات، بۆیه‌ زیاتر گوزارش���ت له‌ مه‌یل ‌و كه‌ڵكه‌ڵه‌ 
گش���تییه‌كانی‌ ئه‌و كۆمه‌ڵگه‌یه‌ ده‌كات ك���ه‌ تیایدا په‌روه‌رده‌ ده‌بێت، 
به‌تایبه‌تی‌ ئه‌گه‌ر ئه‌و كۆمه‌ڵگه‌یه‌ له‌ ئه‌نجامی‌ س���ۆنگه‌‌و هۆی‌ ناوخۆ 
یان ده‌ره‌كییه‌وه‌ دووچاری‌ ئاسته‌نگ ‌و گوشار‌و قه‌یرانی‌ ئه‌وتۆ نه‌یه‌ت 
كه‌ له‌ ڕاس���ته‌ڕێی‌ ڕه‌وتی‌ ئاسایی‌ پێشڤه‌چوونی‌ خۆی‌ ده‌ری‌ نه‌كات، 
چونكه‌ تاك ئافه‌ریده‌ی‌ دابونه‌ریته‌‌و لاسایی‌ ژینگه‌‌و ناوه‌نده‌كه‌ی‌ خۆی‌ 
ده‌كاته‌وه‌، یان هه‌ر له‌ منداڵییه‌وه‌ ناچار ده‌كرێت‌و ڕاده‌هێنرێ‌ له‌سه‌ر 
ئه‌وه‌ی‌ لاس���ایی‌ ژینگه‌و ناوه‌نده‌كه‌ی‌ خ���ۆی‌ بكاته‌وه‌. ئه‌مه‌ش ئه‌وه‌ 
ده‌س���ه‌لمێنێ‌ كه‌ مرۆڤ به ‌هیچ حه‌تمیه‌تێكی‌ ده‌روونی‌ – ئه‌قڵییه‌وه‌ 
له‌دایك نابێت، به‌ڵكو سر‌وشتی‌ ئینسانی‌ بریتیه‌ له‌ كۆمه‌ڵێك ئه‌گه‌ر‌و 
ئیمكانات، كه‌ش���فبوون‌و هاتنه‌دی‌ ئه‌م ئه‌گه‌ر‌و ئیمكاناته‌ په‌یوه‌سته‌ 
به‌‌و بار‌ودۆخه‌ كۆمه‌ڵایه‌تی ‌و ڕۆش���نبیری‌‌و ژیاریی ‌‌و شارستانییانه‌ی‌ 
ك���ه‌ ته‌فاعولی‌ له‌گه‌ڵدا ده‌كات. ج���ا بۆیه‌ ئه‌گه‌ر تاك یان كۆمه‌ڵ له‌ 

ناس���نامه‌دا له‌ یه‌كتر جی���اواز بن، ئه‌مه‌ ده‌گه‌ڕێت���ه‌وه‌ بۆ جیاوازیی‌ 
پاش���خانی‌ مێژووییان نه‌ك بۆ )جه‌وهه‌ر‌و ڕۆحێك(، یان )ئه‌قڵێكی‌( 
تایب���ه‌ت ب���ه‌ ڕه‌گه‌زێك ی���ان میلله‌تێك كه‌ خۆی‌ له‌‌و ناس���نامه‌یه‌دا 

بنوێنێ‌.
 كه‌واته‌ ناس���نامه‌ی‌ نه‌ته‌وه‌ی���ی‌ یان هه‌ر ڕه‌فتارێك���ی‌ مرۆڤانی‌ 
ده‌چێته‌وه‌ س���ه‌ر دوو سه‌رچاوه‌، یه‌كه‌میان ته‌بیعه‌تی‌ ئینسانییه،‌ كه‌ 
ده‌كاته‌ كۆمه‌ڵێك ئه‌گه‌ر‌و ئیمكاناتی‌ گشتی‌‌و كراوه‌، دووه‌میان ژینگه‌‌و 
بارودۆخی‌ كۆمه‌ڵایه‌تی‌و مێژووییه‌ كه‌ زه‌مینه‌ بۆ كه‌شفبوون‌و وه‌دیهاتنی‌ 
ئه‌و ئه‌گه‌ر‌و ئیمكاناته‌، ئه‌و ئاراسته‌‌و ڕه‌وته‌ی‌ كه‌ وه‌ریده‌گرێت، خۆش 
ده‌كات. مرۆڤ به‌ ته‌بیعه‌ت ئافه‌ریده‌یه‌كی‌ زه‌مانسازه‌، خۆی‌ ده‌گه‌ڵ 
شوێن‌و ڕۆژگاردا، به‌گوێره‌ی‌ پێداویستییه‌ جۆرا‌وجۆره‌كانی‌ ژیان، له‌ 

كۆمه‌ڵگه‌ جیاواز‌و جۆرا‌وجۆره‌كاندا خۆی‌ ده‌گۆڕێ‌‌ و ده‌سازێنێ‌.

)6(
مرۆڤ به‌ ته‌بیعه‌ت پێویس���تی‌ به‌ ئاسوده‌یی‌ ده‌روونی‌ هه‌یه‌، كه‌ 
هاتووه‌ت���ه‌ ئه‌م گه‌ردوونه‌ تیژتێپه‌ڕ‌و پڕ له‌ گ���ۆڕان‌و گۆڕانكارییه‌وه‌‌و 
به‌رانبه‌ر ب���ه‌ دیارده‌‌و ڕووداوه‌كان ده‌سته‌وه‌س���تان بووه‌، دووچاری‌ 
ترس‌و نیگه‌رانییه‌كی‌ فره‌ بووه‌، ئیدی‌ كه‌وتووه‌ته‌ خولیای‌ دۆزینه‌وه‌ی‌ 
س���ه‌رچاوه‌كانی‌ ئه‌م دیارده‌و ڕووداوانه‌‌و گه‌یش���تن به‌ ئاس���وده‌یی‌ 
ده‌روونی‌، ك���ه‌ ڕه‌نگه‌ ئه‌م خولیا‌و هه‌وڵه‌ یه‌كێك بێ‌ له‌ س���ه‌رچاوه‌ 
هه‌ره‌ گرنگه‌كانی‌ س���ه‌رهه‌ڵدانی‌ فه‌لس���ه‌فه‌‌و ئایین‌و ئایدۆلۆژیاكان، 
چونكه‌ ئه‌م پێداویس���تییه‌، واته‌ ئاس���وده‌یی‌ ده‌روونی‌، مرۆڤ نه‌ك 

ه���ه‌ر بۆ تێگه‌یش���تن له‌ جیهان ه���ان ده‌دا، به‌ڵكو هان���ی‌ ده‌دا كه‌ 
جیهان بگۆڕێت، مانای‌ پێ‌ ببه‌خش���ێت، به‌ قازانجی‌ خۆی‌ ئاراسته‌ی‌ 
بكات، ده‌گه‌ڵیدا بس���ازێ، واته‌ ئه‌و جیهانه‌ی‌ كه‌ مرۆڤ ڕووبه‌ڕووی‌ 
بووه‌ته‌وه‌، بریتیه‌ له‌ بوونه‌وه‌ران‌و دیارده‌‌و شتانی‌ ناكامڵ‌و نیوه‌چڵ، 
سنووردار‌و له‌ حاڵی‌ گۆڕان، بوونی‌ به‌نده‌ به‌ بوونی‌ غه‌یری‌ خۆیه‌وه‌، 
بۆی���ه‌ مرۆڤ به‌درێژایی‌ ڕۆژگار‌و س���ه‌رده‌مان هه‌وڵی‌ داوه‌ له‌ ڕێگه‌ی‌ 
حه‌قیقه‌تانی‌ كامڵ‌و پوخته‌، ڕه‌ها‌و موتڵه‌ق، نه‌گۆڕ‌و نه‌مر، له‌ ڕێگه‌ی‌ 
حه‌قیقه‌تانێك ك���ه‌ بوونیان به ‌خودی‌ خۆیان���ه‌وه‌ به‌ندبێ‌ مالیجه‌ی‌ 
بكه‌ن، واته‌ بۆ ئه‌م مه‌به‌سته‌ ڕێك په‌نای‌ وه‌به‌ر هه‌ڤدژه‌كه‌ی‌ جیهانی‌ 
واقیعی‌ خۆی‌ بردووه‌، بۆیه‌ ده‌ش���ێت بگوترێ‌ كه‌ مێژووی‌ فه‌لسه‌فی‌‌و 
ئایدۆل���ۆژی‌ له‌ بناغه‌دا به‌ ده‌وری‌ ئه‌م جووته‌ دژه‌دا س���وڕاوه‌ته‌وه‌، 
كه‌ ل���ه‌ زاراوه‌‌و چه‌مكێن كه‌ینونه‌‌و س���ه‌یر‌وره‌دا خۆی‌ نواندووه‌. جا 
م���رۆڤ له‌ هه‌نب���ه‌ر ئه‌و س���ه‌یر‌وره‌و گۆڕانه‌دا كه‌ س���ه‌رله‌به‌ری‌ ئه‌و 
بوونه‌وه‌ر‌و شت‌و دیاردانه‌ی‌ كه‌ جیهان پێكدێنن، ده‌گرێته‌وه‌.. له‌ ڕای‌ 
ئاس���وده‌یی‌ ده‌روونی‌ خۆیدا په‌نای‌ وه‌به‌ر ش���ێوه‌یه‌ك له‌ شێوه‌كانی‌ 
كه‌ینون���ه‌، واته‌ حه‌قیقه‌تی‌ موتڵه‌ق بردووه‌، كه‌ بكه‌وێته‌ س���ه‌رووی‌ 
بار‌ودۆخه‌ كۆمه‌ڵایه‌تییه‌ مێژووییه‌ دینامیكییه‌كانه‌وه‌.. جا ئه‌م واقیعه‌ 
ئینس���انییه‌ مرۆڤی‌ بۆ ئه‌م جۆره‌ داهێنانه‌ ئایدۆل���ۆژی ‌‌و ئه‌فراندنه‌ 

هزری ‌‌و فه‌لسه‌فییه‌ هانداوه‌...
جا هه‌ر كۆمه‌ڵێك بۆ ئه‌وه‌ی‌ خۆی‌ بناسێت‌و هه‌ست به‌ خۆی‌ بكات 
پێده‌چێت پێویس���تی‌ به‌ هه‌ڤدژێك بێت، پێویستی‌ به‌ ناسنامه‌یه‌كی‌ 
نه‌ته‌وه‌یی‌ هه‌ڤدژه‌ تا ناس���نامه‌ی‌ نه‌ته‌وه‌یی‌ خ���ۆی‌ بخاته‌ ڕ‌و‌و، كه‌و 
به‌رانب���ه‌ر ك���ه‌و ده‌خوێنێ‌.. به‌بێ‌ ئ���ه‌م جۆره‌ هه‌ڤ���دژه‌، یه‌كێتیی‌ 

ناوخۆیی‌‌و ناسنامه‌ گش���تییه‌كه‌ی‌ به‌ر هه‌ڕه‌شه‌ی‌ هه‌ڵوه‌شانه‌وه‌‌و له‌ 
گرێژه‌نه‌ ده‌رچوون ده‌كه‌وێ‌. ئه‌م پێویس���تییه‌ له‌ كاتی‌ هه‌ڕه‌ش���ه‌ی‌ 
ده‌ره‌كیدا زیاد ده‌بێت‌و ڕ‌و‌وبه‌ڕ‌و‌وبوونه‌وه‌ی‌ ئه‌و هه‌ڕه‌شه‌یه‌ش پێویستی‌ 
ب���ه‌ یه‌كێتییه‌كی‌ ناوخۆی‌ س���ایكۆلۆژییه‌.. كاتێ‌ مرۆڤ هه‌س���ت به‌ 
وابه‌س���ته‌گی‌ خۆی‌ به‌ كۆمه‌ڵێكی‌ دیاریكراوه‌وه‌ ده‌كات، ‌و هه‌س���ت 
ده‌كات ناسنامه‌كه‌ی‌ به‌نده‌ به‌ ناسنامه‌ی‌ ئه‌و كۆمه‌ڵه‌وه‌، ئه‌و كۆمه‌ڵه‌ 
به‌و ژینگه‌یه‌ ده‌زانێ‌ كه‌ موماره‌س���ه‌ی‌ خودی‌ خ���ۆی‌ تیادا ده‌كات، 
هه‌نگ���ێ‌ له‌ باری‌ ده‌روونییه‌وه‌ ته‌یار‌و ئام���اده‌ ده‌بێت بۆ هه‌ر جۆره‌ 
ته‌عه‌س���وب‌و وابه‌سته‌گییه‌كی‌ تووندڕه‌وانه‌ی‌ جڤاتی‌‌و ده‌سته‌جه‌معی‌، 
چونكه‌ چه‌مكی‌ ناسنامه‌ی‌ نه‌ته‌وه‌یی‌ له‌ باری‌ ده‌روونییه‌وه‌ په‌سه‌نده‌و 
هه‌ستی‌ وابه‌سته‌گی‌‌و پشتئه‌س���تووری‌‌و متمانه‌ لای‌ خه‌ڵكی‌ در‌وست 
ده‌كات، ك���ه‌ خه‌ڵكیش زیاتر پابه‌ن���دی‌ كۆمه‌ڵگه‌ی‌ خۆ ده‌بن، له‌به‌ر 
ئه‌وه‌یه‌ ئه‌ندامیه‌تیی‌ له‌و كۆمه‌ڵگه‌یه‌دا جۆره‌ ئاسوده‌ییه‌كی‌ ده‌روونی‌ 
پێ ده‌به‌خش���ێت كه‌ یه‌كێكه‌ له‌ پێداویستییه‌ ده‌روونییه‌كانی‌ خه‌ڵك، 
ه���ه‌ر ئه‌م���ه‌ش وا له‌ تاك ده‌كات خ���ۆ به‌ خۆ ج���ۆره‌ به‌هایه‌ك به‌ 
كۆمه‌ڵگه‌ك���ه‌ی‌ خۆ بدات، كه‌ له‌ كۆمه‌ڵگه‌كانی‌ تری‌ جیا بكاته‌وه‌‌و به‌ 
زیاتری‌ بزانێ‌، ‌و هه‌ر جۆره‌ هه‌ڕه‌ش���ه‌یه‌ك بۆ سه‌ر كۆمه‌ڵگه‌كه‌ی‌ به‌ 
هه‌ڕه‌شه‌ی‌ ڕاسته‌وخۆ بۆ سه‌ر خۆی‌ بزانێت، بۆیه‌ بوونی‌ كۆمه‌ڵگه‌یه‌ك 
یا چه‌ن���د كۆمه‌ڵگه‌یه‌كی‌ جیاواز له‌ كۆمه‌ڵگه‌ك���ه‌ی‌ خۆی‌، كافیه‌ بۆ 
ئه‌وه‌ی‌ خۆبه‌خۆ جۆره‌ هه‌ستێكی‌ نیگه‌رانی و دڵه‌ڕاوكێی‌ له‌لا در‌وست 
بكات، كه‌ مه‌گه‌ر هه‌ر وابه‌س���ته‌گی‌ جڤاتی‌ كه‌ خۆی‌ له‌ ناس���نامه‌ی‌ 

نه‌ته‌وه‌ییدا ده‌نوێنێ‌، كه‌وی‌ بكاته‌وه‌.

وه‌ك���و ده‌رده‌ك���ه‌وێ‌ كاتێ‌ كه‌ گه‌ل ی���ان كۆمه‌ڵگ���ه‌ ده‌بێت به‌ 
سه‌رچاوه‌ی‌ هێز‌و وابه‌سته‌گی‌ تاك، ئاماده‌ییه‌كی‌ زیاتری‌ بۆ دژایه‌تیی‌ 
كۆمه‌ڵگه‌ یان گه‌لانی‌ تر لا در‌وست ده‌بێت، بۆ ده‌روویه‌ك ده‌گه‌ڕێ‌ كه‌ 
به‌ر بۆ هه‌س���ته‌ متبووه‌كانی‌ دژی‌ كۆمه‌ڵگه‌یه‌كی‌ تر یان كه‌سێك كه‌ 
نوێنه‌رایه‌تیی‌ ئه‌و كۆمه‌ڵگه‌یه‌ بكات، به‌ربدات. جا كاتێ‌ كۆمه‌ڵگه‌یه‌ك 
به‌گش���تی‌ به‌م حاڵه‌ته‌ بارگاوی‌ ببێ‌ ‌و ئاماده‌ بێ‌ بۆ ئاراس���ته‌كردنی‌ 
هه‌سته‌ متبووه‌ ش���ه‌ڕانییه‌كانی‌ خۆی‌ دژی‌ كۆمه‌ڵگه‌یه‌كی‌ دی‌، ئه‌وا 
ته‌عه‌سوبی‌ نه‌ته‌وه‌یی‌ ده‌بێته‌ باشترین كه‌ناڵ بۆ ده‌ربڕینی‌ ئه‌م جۆره‌ 
هه‌س���تانه‌، ئه‌م ته‌عه‌سوب‌و وابه‌س���ته‌گییه‌ توونده‌ ڕێگه‌ بۆ چه‌مكی‌ 
میتافیزیكی‌ ناسنامه‌ی‌ نه‌ته‌وه‌یی‌ خۆش ده‌كات‌و بره‌وی‌ پێ ده‌دات.. 
ل���ه‌ كاتێكا خویایه‌ كه‌ ئ���ه‌م جۆه‌ هه‌س���ته‌ دوژمنكارییه‌ له‌ خوێنی‌ 
هیچ كه‌س ‌و كۆمه‌ڵگه‌یه‌كدا نییه‌‌و خووی‌ ش���یری‌ نییه‌، به‌ڵكو زاده‌‌و 
به‌ره‌نجام���ی‌ كارلێكی‌ كۆمه‌ڵایه‌تی‌و ئه‌و ژینگ���ه‌‌و قۆناغه‌ مێژووییه‌یه‌ 
ك���ه‌ تاك یان كۆمه‌ڵی‌ تی ده‌ژی‌، وات���ه‌ دیارده‌یه‌كی‌ جێگیر‌و نه‌گۆڕ 
نیی���ه‌، ئه‌مه‌ جگه‌ ل���ه‌وه‌ی‌ جیاوازییه‌كی‌ فره‌ هه‌ی���ه‌ له‌نێوان وه‌لای‌ 
نه‌ته‌وه‌یی‌‌و ته‌عه‌سوب ‌و تووندڕه‌وی‌ نه‌ته‌وه‌ییدا، مرۆڤی‌ ژیر‌و پووخته‌ 
نه‌ك هه‌ر تووندڕه‌وی‌ نه‌ته‌وه‌یی‌ پێ‌ په‌سه‌ند نییه‌، به‌ڵكو هیچ جۆره‌ 

تووندڕه‌وییه‌ك قه‌بووڵ ناكات..

)7(
ئه‌گه‌ر له‌ باری‌ س���ه‌رنجی‌ سۆس���یۆلۆژییه‌وه‌ سه‌رنجی‌ پێكهاته‌ی‌ 
ناس���نامه‌ی‌ نه‌ته‌وه‌یی‌ بده‌ین، ده‌بینین گرنگترین ڕه‌گه‌زی‌ پێكهاته‌ی‌ 
ناس���نامه‌ی‌ نێوبراو پاش���خانی‌ مێژووییه‌. جیاوازیی‌ ڕۆش���نبیریی ‌‌و 
ناس���نامه‌ی‌ نه‌ته‌وه‌یی‌ له‌نێوان كۆمه‌ڵگه‌‌و میلله‌تاندا ده‌گه‌ڕێته‌وه‌ بۆ 
جیاوازی���ی‌ مێ���ژوو ‌و ئه‌زموونی‌ هه‌ر كۆمه‌ڵگه‌ ی���ا نه‌ته‌وه‌یه‌ك، واته‌ 
هه‌ڵسه‌نگاندنی‌ ڕۆشنبیریی‌‌و ناسنامه‌ی نه‌ته‌وه‌یی‌ ده‌بێ‌ له‌ چوارچێوه‌ی‌ 
پاش���خانه‌ مێژووییه‌كه‌ی���دا ئه‌نج���ام بدرێت نه‌ك له‌ به‌ر ڕۆش���نایی‌ 
كۆمه‌ڵێك مه‌حه‌ك‌و پێوه‌ر‌و پێوانه‌ی‌ موتڵه‌ق‌و ڕه‌هادا. بیر‌وبۆچوون‌و 
جیهانبینی‌‌و چه‌مك‌و به‌ها‌و سیسته‌مه‌کان ده‌گه‌ڵ ڕۆژگار‌و به‌گوێره‌ی‌ 
ش���وێنان ده‌گ���ۆڕێ‌، بۆیه‌ ده‌بێ‌ ل���ه‌ كاتی‌ هه‌ڵس���ه‌نگاندنیاندا ئه‌و 
چوارچێوه‌ مێژووییه‌ ڕه‌چاو بكرێ‌ كه‌ تیایا ڕسكاوه‌و سه‌ری‌ هه‌ڵداوه‌، 
هه‌رچه‌نده‌ هه‌ر پاشخانێكی‌ مێژوویی‌ بنه‌مای‌ تایبه‌تی‌‌و دیالێكتیكیی‌ 
تایبه‌ت���ی‌ خۆی‌ هه‌یه‌، به‌ڵام هه‌ندێ‌ خاڵ���ی‌ هاوبه‌ش یان لێكچووش 
له‌نێوانیاندا هه‌یه‌، بۆ نموونه‌ گۆڕان‌و ڕه‌وتی‌ ناس���نامه‌ی‌ نه‌ته‌وه‌یی‌، 
له‌ هه‌موو ش���وێنێكدا ده‌كه‌وێته‌ ژێر كاریگه‌ریی‌ ته‌ماسی‌ ڕۆشنبیریی‌ 
ده‌ره‌كی‌‌و ئه‌و كارلێك‌و گوش���اره‌ی‌ ئه‌م ته‌ماس���ه‌ در‌وستی‌ ده‌كات. 
به‌ب���ێ‌ توێژینه‌وه‌و تاووتوێكردنی‌ مێژووی‌ ئه‌م ته‌ماس���ه‌ ناتوانین به‌ 
ئاس���انی‌ په‌ی‌ به‌ ته‌بیعه‌ت‌و سر‌وشتی‌ ناس���نامه‌ی‌ نه‌ته‌وه‌یی ‌‌و ئه‌و 
گۆڕانكارییانه‌ی‌ به‌س���ه‌ریدا دێت، به‌رین.. ته‌ماسی‌ ده‌ره‌كی‌ یه‌كێكه‌ 
له‌ فاكت���ه‌ره‌ بنه‌ڕه‌تییه‌كانی‌ گۆڕان‌و هیچ شارس���تانیه‌تێكی‌ گه‌وره‌و 
ئاڵۆز‌و فره‌لایه‌ن به‌بێ‌ ته‌ماس���ی‌ ده‌ره‌كی‌ در‌وست نه‌بووه‌، واته‌ هیچ 
شارستانیه‌تێكی‌ گه‌وره‌‌و ئاڵۆز، به‌ری‌ هه‌وڵ‌و ته‌قه‌للای‌ ڕاسته‌وخۆی‌ 

یه‌ك میلله‌ت یان كۆمه‌ڵگه‌ نییه‌، به‌ڵكو كۆمه‌ڵگه‌‌و میلله‌تانی‌ دیكه‌ش 
ڕاس���ته‌وخۆ یان ناڕاسته‌وخۆ به‌شدارییان له‌ به‌رهه‌مهێنانیدا كردووه‌، 
چونكه‌ هه‌ر ته‌ماس���ێكی‌ شارس���تانی‌ ئیجابی‌ له‌ مێژوودا بگری‌، له‌ 
ئه‌نجامدا بووه‌ته‌ مایه‌ی‌ داڕ‌وخان ‌و هه‌ره‌سهێنانی‌ كۆمه‌ڵێك سیسته‌م 
‌و چه‌مكی‌ چه‌قبه‌ستوو، چاوی‌ خه‌ڵكی‌ كردووه‌ته‌وه‌و ڕێگه‌ی‌ گۆڕانی‌ 
خۆش كرووه‌، به‌م پێیه‌ ده‌گه‌ینه‌ ئه‌م ئه‌نجامه‌ی‌ كه‌ گۆڕان داینه‌مۆی‌ 
بوون ‌و ژیانه‌‌و هیچ شتێك له‌ ده‌رێی‌ گۆڕاندا نییه‌، بۆیه‌ ده‌بێ‌ مێشكی‌ 
خۆمان له‌ هه‌ر بۆچوون ‌و هزرینێكی‌ میتافیزیكی‌ ڕزگار بكه‌ین...     

پێشه‌كییه‌كی‌ گشتی‌
كورد ئێرانی‌ نه‌ژاده‌. نیش���ته‌جێی‌ ڕۆژهه‌ڵات���ی‌ نزیكن، كورد له‌ 
توركیای‌ تاڕاده‌یه‌ك عه‌لمانی‌ و ئێرانی‌ شیعه‌ مه‌زه‌ب و عێراقی‌ عه‌ره‌ب 
نه‌ژاد و س���وننی‌ مه‌زه‌ب و س���وریا و قه‌فقازدا ده‌ژین و نیشته‌جێن، 
بایه‌خ���ی‌ ئابووری‌ و س���تراتیژیی‌ كوردس���تان لای‌ هه‌مووان ڕوون و 

ئاشكرایه‌.
خه‌ڵكی‌ كوردیش وه‌كو هاوس���ێكانیان له‌ پ���اش یه‌كه‌م جه‌نگی‌ 
جیهانیی���ه‌وه‌، له‌ بواری‌ ڕامیاری‌ و ئابووری‌ و كولتوورییه‌وه‌، گۆڕانی‌ 
گه‌وره‌ و له‌به‌رچاویان به‌س���ه‌ردا هاتووه‌. گه‌لێك نووسراو ده‌رباره‌ی‌ 
گش���ت ئ���ه‌م لایه‌نانه‌ نووس���راون و له‌ هه‌ندێ‌ وڵاتان���دا گه‌له‌ك له‌و 
به‌رهه‌مانه‌ چاپ و بڵاوبوونه‌ته‌وه‌ و به ‌ژێده‌رو س���ه‌رچاوه‌ی‌ گرنگ و 

بایه‌خدار ده‌ژمێردرێن.

كورد و كوردستان
‌‌‌‌أـ پانتایی‌ خاكی‌ كوردستان :

وشه‌ی‌ كورد، به‌ مه‌عناو چه‌مكی‌ كورد، زۆر له‌مێژه‌ به‌كارهێنراوه‌. 
گه‌ر نه‌مانه‌وێ‌ بۆ سه‌رده‌مانی‌ زۆر كۆن بگه‌ڕێینه‌وه‌ ئه‌وه‌ به‌لای‌ كه‌مه‌وه‌ 
ده‌زانین كه‌ ئه‌م وش���ه‌یه‌ )كورد( له‌ سه‌روبه‌ندی‌ فتوحاتی‌ عه‌ره‌بدا 
وشه‌یه‌كی‌ ناسراوو باو بووه‌. له‌ ڕوانگه‌ی‌ مێژووییه‌وه‌ وا دێته‌به‌رچاو 
كه‌ ناوی‌ كوردس���تان یا )خاكی‌ كوردان( له‌ س���ه‌رده‌می‌ س���وڵتان 
سه‌نجه‌ری‌ )له‌ 1157دا مردووه(،‌ دوا پاشای‌ گه‌وره‌ی‌ سه‌لجووقیاندا 
به‌ ڕه‌س���می‌ ناسراوه‌. سوڵتان سه‌نجه‌ر قه‌ڵه‌مڕه‌وێكی‌ دامه‌زراند، كه‌ 
ش���اری‌ )به‌هار(ی‌ باكووری‌ ڕۆژهه‌ڵاتی‌ هه‌مه‌دان پایته‌خته‌كه‌ی‌ بوو. 
ئه‌م قه‌ڵه‌مڕه‌وه‌ كه‌وتبووه‌ نێوان )ئازربایجان و لوڕس���تان(ه‌وه‌و ئه‌م 
ش���ارانه‌ی‌ ده‌گرته‌وه‌: )هه‌مه‌دان، داینه‌وه‌ر، كرمان ش���ا، سنه‌، له‌ 
ڕۆژهه‌ڵاته‌وه‌ گه‌ییبووه‌ زاگۆرس و له‌ ڕۆژئاواوه‌ گه‌ییبووه‌ شاره‌زوور و 
خوفیتان له‌ كه‌نار زێ‌(. )حه‌مدڵڵا مس���توفی، له‌ 1349 دا مردووه( 
ل���ه‌ كتێب���ی‌ )نزهه‌ت القل���وب(  - چاپی‌ )لس���ترنج ل108 و چاپی‌ 
تاران، س���اڵی‌ 1957 ل 127(دا - تێكڕا نێوی‌ ش���ازده‌ )شار( ده‌با. 
)شه‌رفه‌ ئه‌دین( له‌ )شه‌ره‌فخان‌ی‌ به‌دلیسی‌ له‌ كتێبی‌ شه‌ره‌فنامه‌دا، 



32

له‌ فه‌س���ڵی‌ س���ێیه‌م و چواره‌مدا بێ‌ دوودڵی‌ لوڕه‌كانی‌ به‌ به‌شێك 
له‌ كورد داناوه‌( تێكڕای‌ مێژوونووس���انی‌ عه‌ره‌بیش لوڕس���تانیان به‌ 
به‌شێك له‌ كوردستان حسێب كردووه‌ و به ‌تێكڕای‌ ئه‌م ناوچه‌یه‌یان 
گوت���ووه‌ )الجب���ال(. )ئه‌ولیا چه‌له‌بی‌ س���ه‌یاح و گه‌ڕیده‌ی‌ تورك( 
له‌ س���یاحه‌تنامه‌كه‌یدا نێوی‌ نۆ ش���اران ده‌با كه‌ ل���ه‌ زه‌مانی‌ ئه‌ودا 
قه‌ڵه‌مڕه‌وی‌ كوردستان بوون، ئه‌و شارانه‌ بریتین له‌: ئه‌رزڕۆم، ڤان، 
هه‌كاری‌، دیاربه‌كر، جزیره‌، ئامێدی‌، موسڵ، شاره‌زوور و ئه‌رده‌ڵان(، 

ده‌ڵێ: ‌»پانتایی‌ ئه‌م شارانه‌ 17 ڕۆژ ڕێ بووه‌».
ململانێی‌ نێوان س���وڵتانانی‌ عوسمانی‌ و پاشایانی‌ ئێران زۆرجار 
په‌یوه‌ندی���ی‌ پته‌وی‌ ئه‌م ش���ارانه‌ی‌ ده‌ش���ڵه‌قاندو سس���تی‌ ده‌كرد. 
حوكمڕانانی‌ توركیا له‌ س���ه‌ده‌ی‌ )17(دا ته‌نی���ا )3( ناوچه‌یان به‌ 
كوردس���تان حس���ێب ده‌كرد كه‌ بریتی بوون له‌: )ده‌رسیم، موش و 

دیاربه‌كر(.
ل���ه‌ ئێرانیش، له‌ س���ه‌ده‌ی‌ )16(دا )هه‌مه‌دان و لوڕس���تان له‌ 
كوردستان جیاكرانه‌وه‌و ته‌نیا ناوچه‌ی‌ ئه‌رده‌ڵان كه‌ سنه‌ مه‌ڵبه‌نده‌كه‌ی‌ 

بوو، وه‌كو كوردستان هێڵرایه‌وه‌(.
ئه‌وڕۆك���ه‌ ئێران تاقه‌ وڵاته‌ كه‌ به‌ش���ێك ل���ه‌ وڵاته‌كه‌ی‌ به ‌ناوی‌ 
كوردستان به ‌ڕه‌سمییه‌ت ده‌ناسێ‌. له‌ گشت وڵاته‌كانی‌ دیدا، وشه‌ی‌ 
كوردس���تان، له‌لایه‌ن حكومه‌ت و ده‌سه‌ڵاتدارانه‌وه‌ لابراو له‌ ئه‌تڵه‌سه‌ 

جوگرافیاییه‌كاند دووره‌په‌رێزی لێ ده‌كرێ‌.
له‌ توركیادا، به‌ كوردس���تان ده‌گوت���رێ‌ ئه‌نادۆڵی‌ ڕۆژهه‌ڵات. له‌ 
عێراقدا پێی‌ ده‌گوترێ‌ باكووری‌ وڵات. له‌ سوریادا به ‌ناوچه‌ی‌ جزیره‌ 

نێوده‌برێ‌.

ب ـ سنووری‌ نه‌ته‌وه‌یی‌ و جوگرافی‌ كوردستان:
له‌به‌ر ڕۆشنایی‌ ئه‌و زانیاریانه‌ی‌ سه‌رێ‌ ڕا ئه‌وه‌ به‌دیار ده‌كه‌وێ‌ كه‌ 
ناوه‌نده‌ مێژوویی‌ و قه‌ڵه‌مڕه‌وه‌ سیاسییه‌كه‌ی‌ كوردستان له‌گه‌ڵ ژماره‌ 
و نیش���تمانی‌ واقیعی‌ میلله‌تی‌ ك���وردا ناگونجێ‌، بۆیه‌ ده‌بێ‌ تخوب و 
سنووری‌ كوردستان له‌نێو هه‌ریه‌كێك له‌و وڵاتانه‌دا كه‌ كوردیان پێوه‌ 

لكێنراوه‌ به‌شێوه‌یه‌كی‌ نزیكه‌یی‌ )تقریبی‌( دیاری بكرێ‌.
ك���ورد له‌ توركی���ادا، له‌ هه‌م���وو ناوچه‌كان���ی‌ ڕۆژهه‌ڵاتی‌ وڵاتدا 
نیش���ته‌جێن. به‌پێی‌ بۆچوونی‌ )تروتر( سنووری‌ ناوچه‌ی‌ كوردستان 
له‌ باكووره‌وه‌ ش���ارانی‌ )دی‌ ورغی،‌ ئ���ه‌ر‌زڕۆم و قارس( ده‌گرێته‌وه‌. 
كورد له‌ ناوچه‌ی‌ ئه‌رزڕۆمدا به‌تایبه‌تی‌ نیشته‌جێی‌ ناوچه‌ی‌ ڕۆژهه‌ڵات 
و باش���ووری‌ ڕۆژهه‌ڵاتن. هه‌روه‌ها كورد نیشته‌جێی‌ هه‌موو ناوچه‌ی‌ 
ڕۆژهه‌ڵات و باش���ووری‌ ڕۆژهه‌ڵاتن. هه‌روه‌ها كورد نیشته‌جێی‌ هه‌موو 
ناوچه‌ ش���اخاوییه‌كانی‌ ڕۆژئ���اوای‌ ئ���ارارات و ناوچه‌كانی‌ قاغیزمان 
و توزولوكان-ن. له‌لای‌ ڕۆژئاواوه‌ ناوچه‌ی‌ كوردنش���ین له‌ ش���ێوه‌ی‌ 
كه‌مه‌ربه‌ندێك���ی‌ پان���دا درێژ ده‌بێته‌وه‌و س���نووری‌ ده‌گاته‌ ئه‌وبه‌ری‌ 
ڕووباری‌ فورات و تا ش���اری‌ سیواس و ناوچه‌كانی‌ قانغال و دیورغی‌ 
ده‌ڕوات. هه‌روه‌ها هه‌موو دانیشتووانی‌ سنووری‌ ڕۆژهه‌ڵات و باشووری‌ 
ڕۆژهه‌ڵات���ی‌ ئه‌م ناوچانه‌ ك���وردن. ژماره‌یه‌ك له‌ كوردانی‌ هاجیر، له‌ 
سیلسیا و باشووری‌ ئه‌نقه‌ره‌و له‌ شاره‌ گه‌وره‌كانی‌ وه‌ك: )ئه‌سته‌مۆڵ، 

ئه‌نقه‌ره‌و ئه‌زمیر(دا ده‌ژین. 
ب���ه‌ كورتی‌ ده‌توانین بڵێین له‌ حاڵ���ی‌ حازردا توركیا كه‌ له‌ڕووی‌ 
دابه‌شكردنی‌ ئیدارییه‌وه‌ به‌س���ه‌ر )67( شاردا دابه‌ش بووه‌، به‌لای‌ 

كه‌مه‌وه‌ )17( شاریان كوردنشینن و بریتین له‌:
له‌ باك���ووری‌ ڕۆژهه‌ڵات���ه‌وه‌: ئه‌رزنجان، ئ���ه‌رزڕۆم و قارس، له‌ 
ناوه‌ن���دو ڕۆژئاواوه‌ بۆ ڕۆژهه‌ڵات و له‌ باكووره‌وه‌ بۆ باش���وور بریتیه‌ 
له‌: )مه‌لاتیه‌، تونجه‌لی‌، ئالازیغ، بین گول، موش، قاراگوز)ئاگری‌(، 
ئادی   یامان، دیاربه‌كر، سیرت، بتلیس(، ئه‌وجا شاره‌كانی‌ باشوور 
دێ‌: )ئۆرف���ه‌، ماردین، جوله‌مێرگ -هه‌كاری‌). هه‌موو ئه‌و ش���ارانه‌ 
به‌ته‌واوی‌ كوردنشینن. كورده‌كانی‌ توركیا له‌ ڕۆژهه‌ڵاته‌وه‌ هاوسنوور 

و تێكه‌ڵاوی‌ برا كورده‌كانیانن له‌ ئێران.
له‌ ئێراندا كورده‌كان له‌ باكووری‌ ڕۆژئاوای‌ وڵاتدا ده‌ژین. هه‌وه‌ڵجار 
له‌ ناوچه‌ كوردنشینه‌كانی‌ پارێزگای‌ ئازربایجانی‌ ڕۆژئاواوه‌ ده‌ست پێ 
ده‌كه‌ین، له‌م پارێزگایه‌دا ناوچه‌كانی‌ ڕۆژئاواو باش���ووری‌ ده‌ر‌یاچه‌ی‌ 
و‌رمێ‌ هه‌موو كوردنش���ینن. له‌ ڕۆژئ���اوای‌ ده‌ریاچه‌كه‌وه‌: ناوچه‌كانی‌ 
)ماكۆ، قه‌تور، ش���اهپور )سه‌ڵماس���ی‌ ئێس���تا( و له ‌باش���ووری‌ 
ده‌ریاچه‌كه‌وه‌: )مه‌هاباد، پیرانش���ار، نه‌غه‌ده‌، شنۆ، ته‌كاب، قروه‌، 
دیوانده‌ره(‌، كوردنشینن. هه‌روه‌ها ناوچه‌ی‌ ئه‌رده‌ڵانیش كه‌ پارێزگاری‌ 
كوردس���تانی‌ پێ‌ ده‌گوترێ‌ و مه‌ڵبه‌نده‌كه‌ی‌ س���نه‌یه‌، كوردنشینه‌. 
ئه‌و ناوچه‌ كوردنش���ینانه‌ی‌ دی‌ كه‌ س���ه‌ر ب���ه‌م پارێزگایه‌ن بریتین 
له‌: )بۆكان، س���ه‌قز، سه‌رده‌ش���ت، بانه‌، بیجار )گروز( مه‌ریوان و 
هه‌ورامان(. شاری‌ كرماشانیش كوردنشینه‌، جگه‌ له‌و ناوچانه‌ گه‌لێك 
كوردی‌ دوورخراوه‌ له‌ نیشتمانی‌ ئه‌سڵی‌ خۆیان هه‌ن كه‌ له‌ خوراسان، 
)بنجورد( ف���ارس و كرمان ده‌ژین. هه‌روه‌ها له‌ ش���اره‌ گه‌وره‌كانی‌ 
وه‌ك: ته‌ورێز و ده‌وروب���ه‌ری‌ تارانیش ژماره‌یه‌كی‌ زۆری‌ كورد هه‌ن. 
هه‌روه‌ها له‌ كلكه‌ی‌ ڕۆژهه‌ڵاتی‌ ئێران و له‌وبه‌ری‌ سنووره‌وه‌ تیره‌یه‌كی‌ 

گه‌وره‌ی‌ كورد له‌ ناوچه‌ی‌ بلوجستان نیشته‌جێن.
ل���ه‌ عێراقدا كورده‌كان له‌ باك���وور و باكووری‌ ڕۆژهه‌ڵاتدا ده‌ژین. 
ش���اره‌ كوردنش���ینه‌كان بریتین له‌: دهۆك، كه‌ ل���ه‌و دواییانه‌دا له‌ 
موس���ڵ جودا بۆته‌وه‌. ناوچه‌كانی‌ )زاخۆو مزوری‌ و جیر، ئامێدی‌ و 
ئاكرێ(‌ ده‌گرێته‌وه‌، هه‌روه‌ها ناوچه‌كانی‌ ده‌س���ته‌چه‌پی‌ ئه‌و شارانه‌ 
وه‌كو: )ژه‌نگار و ش���ێخان نیش���تمانی‌ كورده‌ یه‌زیدییه‌‌كانن. ناوچه‌ 
كوردنش���ینه‌كانی‌ دی‌ بریتی���ن له‌: )كه‌ركوك، هه‌ولێر، س���لێمانی‌، 
دیال���ه‌و ناوچه‌كانی‌ خانه‌قین و مه‌نده‌لی(‌. له‌م ناوچانه‌دا كورده‌كانی‌ 
عێراق هاوسنوورن له‌گه‌ڵ كورده‌ ئێرانییه‌كانی‌ دانیشتووی‌ ڕۆژئاوای‌ 
زاگرۆس. ژماره‌ی‌ كورد له‌ به‌غداد به‌رانبه‌ر به ‌ژماره‌ی‌ دانیش���تووانی‌ 

موسڵه‌.
له‌ سوریادا كورد له‌ سێ‌ ناوچه‌ی‌ دیاردا نیشته‌جێن: له‌ باكووری‌ 
وڵاته‌وه‌: كورد له‌ باش���ووری‌ ئه‌و شاڕێیه‌دا نیشته‌جێن كه‌ سنووری‌ 
وڵات پێكدێن���ێ‌. له‌م ناوچه‌ی���ه‌دا پێوه‌ندیی‌ ڕاس���ته‌وخۆیان به‌ برا 
كورده‌كان���ی‌ توركیایان���ه‌وه‌ هه‌یه‌. ناوچه‌یه‌كی‌ دی‌ ب���ه ‌پانی‌ )40( 
كیلۆمه‌تر له‌ كورد داغه‌و تا ڕۆژهه‌ڵاتی‌ فورات، واته‌ له‌و شوێنه‌وه‌ كه‌ 
ڕووباره‌که‌ له‌ نزیكی‌ جرابلوسدا داخڵی‌ خاكی‌  سوریا ده‌بێ‌، ده‌ست 
پێ ده‌كات. س���ه‌ره‌نجام ناوچه‌یه‌كی‌ دی‌ به‌ درێژی‌ )250( كیلۆمه‌تر 
و پان���ی‌ )30( ك���م كه‌ كه‌وتۆته‌ جزیره‌وه‌ و بریتیه‌ له‌ س���ه‌رچاوه‌ی‌ 
)دارباس���یه‌، ئامورا، قامیش���لی‌، عه‌ین‌ دیوار و دیریك(. هه‌موو ئه‌م 
ناوچانه‌ كه‌وتوونه‌ته‌ نێوان دیجله‌و ڕووباری‌ خابووره‌وه‌ كه‌ لقێكه‌ له‌ 
فورات. له‌م به‌شه‌ی‌ خاكی‌ س���وریادا كه‌ له‌ شێوه‌ی‌ ده‌نووكی‌ مه‌لدا 
هه‌ڵكه‌وتووه‌، كورده‌كانی‌ س���وریا و عێراق و توركیا پێوه‌ندییان به 

‌یه‌كه‌وه‌ هه‌یه‌. جگه‌ له‌م ناوچانه‌ هه‌زاران خێزانی‌ كورد له‌ شاره‌كانی‌ 
وه‌ك: )دیمه‌شق، حه‌ما، حه‌ڵه‌ب(دا ده‌ژین.

کورد له‌ قه‌فقازیش هه‌ن. له‌ کۆماری ئه‌رمه‌نستاندا )35( گوندی 
کوردنشین له‌ ناوچه‌کانی ئاپاران، باسارگسار، هوک تمبری یا، تالین، 
ئیسمیادزیف هه‌یه‌. له‌ کۆماری ئازربایجاندا )25( گوندی کوردنشین 
له‌ ناوچه‌کانی کاباجان، لاچین و کوباتلی هه‌ن. هه‌روه‌ها ژماره‌یه‌کی 
زۆری کورد له‌ ش���ارانی یه‌ریڤان، باکۆو له‌ کۆماری گورجس���تان و 

شاری ته‌فلیسدا ده‌ژین.
چونك���ه‌ كوردس���تان س���نوور و تخوبێكی‌ ته‌واو دی���اری‌ نییه‌، 
بۆی���ه‌ ده‌ستنیش���انكردنی‌ پانتای���ی‌ خاكی‌ كوردس���تان زه‌حمه‌ته‌. 
ئینس���ایكلۆپیدیای‌ بریتانیا درێژی‌ و پانی‌ ناوچه‌ی‌ كوردس���تانی‌ به‌ 
)600 و 150( میل خه‌مڵاندووه‌. قامووس الاعلام )چاپی‌ ئه‌سته‌مۆڵ، 
س���اڵی‌ 1896( كه‌ تاقه‌ سه‌رچاوه‌یه،‌‌ له‌ س���ه‌رده‌می‌ ئیمپراتۆریه‌تی‌ 
عوسمانیدا ئاماژه‌ی‌ بۆ ناوچه‌كانی‌ كوردستان كردووه‌، درێژی‌ خاكی‌ 
كوردس���تان ب���ه‌ )900 كم و پانییه‌كه‌ی‌ ب���ه‌ 100 - 200( كم داناوه‌. 
له‌ حاڵی‌ ح���ازردا پانتایی‌ ناوچه‌ جیاكانی‌ كوردس���تان له‌ توركیادا 
نزیكه‌ی‌ )190( هه‌زار كم2 و له‌ ئێرانا )125.000( كم2 و له‌ عێراقدا 
)65.000( ك���م2، له‌ س���وریادا )12.000( كم2 ده‌ب���ێ‌ كه‌ تێكڕای‌ 
پانتایی‌ خاكی‌ كوردس���تان ده‌كات���ه‌ نزیكه‌ی‌ )392.000( كم2 وه‌كو 
چۆن ژماره‌یه‌ك���ی‌ زۆری‌ كوردی‌ له‌ ده‌رێی‌ خاک���ی خۆیاندا ده‌ژین، 
خه‌ڵكانێكی‌ زۆری‌ غه‌یره‌ كوردیش له‌ كوردستاندا ده‌ژین. له‌ توركیادا 
له‌ هه‌موو ناوچه‌كانی‌ كوردستاندا خه‌ڵكانی‌ توركیش هه‌ن، هه‌روه‌ها 
ل���ه‌ باكووری‌ كوردس���تانی‌ توركیادا كۆمه‌ڵێ���ك ئاریایی‌ ڕه‌چه‌ڵه‌كی‌ 

قه‌فقازی‌ مه‌ركه‌زی‌ و قه‌رغیز هه‌ن. له‌ باشووردا ژماره‌یه‌كی‌ سیریاک 
یا مه‌س���یحیانی‌ چاكوبایت هه‌ن. ئه‌رمه‌ن���ی‌ له‌م ناوچانه‌دا به‌ته‌واوی‌ 

له‌ناوچوون.
له‌ ئێراندا، له‌ ڕۆژئاوای‌ ده‌ریاچه‌ی‌ ورمێ‌ و له‌ عێراقدا له‌ ناوچه‌ی‌ 
ده���ۆك و زاخۆو كه‌ركوكدا ژماره‌یه‌ك نه‌س���تووری‌ و كلدانی‌ ده‌ژین. 
ل���ه‌ شاره‌كانیش���دا ژماره‌یه‌كی‌ كه‌می‌ ئه‌رمه‌نی‌ ه���ه‌ن. جووله‌كه‌ كه‌ 
س���ه‌رده‌مانێك ژماره‌یان زۆر بوو، له‌ ساڵی‌ )1948( به‌دواوه‌ هه‌موو 
كۆچیان كرد )و جی‌- فی ش���ل. جووله‌كه‌كانی‌ كوردس���تان به‌ر له‌ 
س���ه‌د ساڵ یاداشتنامه‌ی‌ گه‌ڕیده‌یه‌ك ده‌رباره‌ی‌ وه‌زعی‌ كۆمه‌ڵایه‌تیی‌ 
جووله‌ك���ه‌ )1944(. هه‌روه‌ها )ئای‌ - بن زوری(‌: گروپی‌ دوورخراوه‌ 
و له‌ ئاش���ووریان هه‌ڵات���وو - له‌ ئه‌نجوومه‌ن���ی‌ جووله‌كانی‌ ئه‌مریكا 
- فیلادلیفی���ا 1957( هه‌روه‌ه���ا له‌ كه‌ركوك���دا كۆمه‌ڵێك توركمان 

نیشته‌جێن )ع . ش. ڤانلی‌، كوردستانی‌ عێراق له‌ 342 - 343(.

ج ـ ژماره‌ی‌ كورد:
چونكه‌ ئه‌و سه‌رژمێرییانه‌ی‌ كه‌ له‌ شار و ناوچه‌ كوردنشینه‌كاندا 
ده‌كرێ‌، ژماره‌ی‌ كورده‌كان به‌ جی���ا ناخاته‌ڕوو، بۆیه‌ ژماره‌ی‌ وردو 
دروستی‌ هه‌موو خه‌ڵكی‌ كوردستان له‌توانابه‌ده‌ره‌. ئه‌مه‌ جگه‌ له‌وه‌ی‌ 
به‌هۆی‌ كۆمه‌ڵێك به‌رژه‌وه‌ندیی‌ سیاس���ییه‌وه‌ ژماره‌ی‌ ڕاس���ته‌قینه‌ی‌ 
دانیش���تووانی‌ كوردس���تان بڵاو ناكرێته‌وه‌. لێره‌دا چه‌ند نموونه‌یه‌ك 
ده‌رباره‌ی‌ دانیش���تووانی‌ كوردس���تان ده‌خه‌ینه‌ ڕوو ك���ه‌ جیاوازیی‌ 

ژماره‌كان زۆر زه‌قه‌و ئه‌وه‌ نیش���ان ده‌دا كه‌ مه‌س���ه‌له‌ی‌ سه‌رژمێریی‌ 
كوردی‌ كوردس���تان مه‌سه‌له‌یه‌كی‌ ئاڵۆزو دژواره‌. له‌وه‌یشه‌ نیشانه‌ی‌ 
ئه‌م حه‌قیقه‌ته‌ش بێ‌ كه‌ نووس���ه‌رانی‌ ئه‌و س���ه‌رژمێرییانه‌ هه‌موویان 
یه‌ك پێ���وه‌رو پێوانه‌یان ده‌رباره‌ی‌ ن���ه‌ژادی‌ میللی‌، مه‌زه‌ب و زمان 
به‌كارنه‌هێنابێ‌. بۆ وێنه‌ هه‌ندێ‌ كه‌س لوڕ به به‌شێك له‌ كورد نازانن. 
حه‌قیقه‌تێك���ی‌ دیكه‌ش هه‌یه‌ كه‌ پێویس���ته‌ ڕه‌چ���او بكرێ، ئه‌ویش 
پێشكه‌وتنی‌ زانستی‌ سه‌رژمێرییه‌ كه‌ سوودوه‌رگرتن له‌و پێشکه‌وتنه‌ 
قازانج���ی‌ كورده‌كانه‌، به‌ڵام ئه‌وه‌ی‌ ڕاس���تی‌ بێ‌ ئه‌م زانس���ته‌ له‌مه‌ڕ 
كورده‌كان هه‌میش���ه‌ پش���تگوێ‌ ده‌خرێ‌. لێره‌دا هه‌ندێ‌ سه‌رژمێری‌ 
ده‌رب���اره‌ی‌ كورد ده‌خه‌ینه‌ ڕوو، كه‌ له‌لایه‌ن ئه‌م که‌س���انه‌ی ئاماده 

‌كراوه‌:
1ـ ب. نیكیتین 942 - 1956.

2ـ اس. أی‌. بروك. قه‌ومی‌ هه‌كاری‌ 930 - 1958.
3ـ ر. قاسملۆ. كوردستان 923 - 1965.

4ـ ع . ش. ڤانلی‌ كوردستانی‌ عێراق 930 - 1970.
5ـ ی‌. جی‌. ادموندز هه‌ستی‌ نه‌ته‌وه‌یی‌ كورده‌كان، له‌ بڵاوكراوه‌كانی‌ 

گۆڤاری‌ مێژوو، به‌رگی‌ یه‌كه‌م 1971.

د ـ جوگرافیای‌ كوردستان:
1ـ له‌ باری‌ سروشتییه‌وه‌:

كوردس���تان ناوچه‌یه‌كی‌ ش���اخاوییه‌. زۆرب���ه‌ی‌ چیاكانی‌ به‌رزن. 
به‌رزاییه‌كانی‌ كوردس���تان له‌ به‌شی‌ توركیادا بریتین له‌: زنجیره‌ زۆر 
و زه‌به‌نده‌كانی‌ چیاكانی‌ )تۆڕۆسی‌ ڕۆژهه‌ڵات(. ئه‌م زنجیره‌ چیایانه‌ 
له‌ كه‌ناره‌كانی‌ ده‌ریای‌ ناوه‌ڕاس���ته‌وه‌و له‌ هێڵ���ی پانی‌ جوگرافیایی‌ 
كه‌نداوی‌ )ئه‌س���كه‌نده‌رۆن(ه‌وه‌ ده‌س���ت پێ ده‌كات، له‌وێوه‌ به‌ره‌و 
باش���ووری‌ ڕۆژهه‌ڵات ده‌كش���ێ‌. له‌ )باكووری‌ مه‌رعه‌ش(ه‌وه‌ ده‌بێ‌ 
به‌ )2( زنجی���ره‌وه‌ و لێكدی‌ جودا ده‌بن���ه‌وه‌. زنجیره‌ی‌ باكوور كه‌ 
)ئینگرك داغ( و )نورهه‌ق داغ( )3090(م ده‌گرێته‌وه‌، له‌گه‌ڵ كێوی‌ 
ئاگری‌ داغدا یه‌ك ده‌گرێ‌ و ده‌كشێ‌ تا له‌گه‌ڵ زنجیره‌ كێوانی‌ منرور 
)3088(م و م���ه‌ركان و كارگاپ���ارازی‌ )3388(م یه‌ك ده‌گرێته‌وه‌. 
پاشان خوار ده‌بێته‌وه‌و زنجیره‌ چیاكانی‌ ئاراگس ده‌بڕێ‌ و ئه‌نجام له‌ 

زنجیره‌ چیاكانی‌ ئاراراتدا ده‌كوژێته‌وه‌.
زنجیره‌ی‌ دووه‌م له‌ ش���ێوه‌ی‌ هه‌یڤۆکێکدا له‌ باشووری‌ مه‌لاتیه‌وه‌ 
ده‌ست پێ ده‌كات. له‌گه‌ڵ چیاكانی‌ مه‌عده‌ن و لووتكه‌كانی‌ هاچرس 
)2689(م و ساس���وندا )2590(م تا باشووری‌ موش به‌رده‌وام ده‌بێ‌ 
و پاش���ان له‌گه‌ڵ چیاكانی‌ به‌تلیس و هه‌كاری‌ )3630(م و سیلۆداغ 

به‌ره‌و باش���ووری‌ ده‌ریاچه‌ی‌ ڤان ده‌كشێ‌ و له‌گه‌ڵ كێوی‌ جیلۆداغدا 
ده‌گاته‌ ئه‌وپه‌ڕی‌ لووتكه‌ی‌ به‌رزی‌ خۆی‌ )4170(م.

ده‌ش���تی‌ ئه‌رمه‌نیان كه‌وتۆته‌ نێوان ئ���ه‌م دوو زنجیره‌ چیایه‌وه‌و 
به‌رزییه‌كه‌ی‌ )1000 - 1500(م كه‌متر نییه‌. جگه‌ له‌مانه‌ له‌ س���نووری‌ 
باكووریش���دا چه‌ند زنجیره‌ چیایه‌كی‌ هاوته‌ری���ب هه‌ن كه‌ لووتكه‌ی‌ 
زۆر ب���ه‌رزی‌ وه‌ك )چكم���اك‌(ی تێدایه‌‌و له‌ باش���ووری‌ ئه‌رزڕۆمیش 
زنجی���ره‌ چیایه‌كی‌ گڕكانی‌ هه‌یه‌ به‌ نێوی‌ پالندوكن داغ )3124(م له‌ 
باشووره‌وه‌ زنجیره‌ چیاكانی‌ بن گوڵ - شه‌رافقین هه‌ن و له‌ ڕۆژئاواوه‌ 
لووتكه‌كان���ی‌ تونجه‌لی‌ هه‌ن كه‌ بوون به‌ ش���ورایه‌كی‌ سروش���تی‌ بۆ 
شاری‌ ده‌رسیم. ڕووباری‌ فورات له‌م به‌شه‌دا تاشه‌به‌رده‌ بلورینه‌كانی‌ 
به‌س���تێنی‌ خۆی‌ به‌ قووڵی‌ هه‌ڵد‌ڕی���وه‌و بووه‌ به‌ دۆڵێكی‌ زۆر قووڵ. 
هه‌ڵدێر و چیا س���ه‌خته‌كانی‌ ئه‌م ناوچه‌یه‌ شكۆو جوانییه‌كی‌ دڵڕفێن 
و خه‌یاڵییان هه‌یه‌. له‌ باكووری‌ مه‌لایته‌وه‌ ده‌ش���تی‌ جوان و به‌پیت 
له‌لایه‌كه‌وه‌ تا باش���ووری‌ ڕۆژهه‌ڵاتی‌ ئالازی���غ )1020(م و له‌لایه‌كی‌ 
دییه‌وه‌ تا باكووری‌ مووش )1500(م ڕاكشاوه‌ ئه‌م ناوچه‌یه‌ )ئه‌ناتولی‌( 
ب���ه‌رده‌وام بوومه‌له‌رزه‌ی‌ هه‌یه‌ كه‌ هه‌ندێکجار ده‌بێته‌ مایه‌ی‌ قوربانی‌ 
یه‌كجار زۆر. یه‌كێك له‌و بوومه‌له‌رزانه‌، ئه‌وه‌ی‌ ئه‌رزنجان بوو له‌ ساڵی‌ 
)1939(دا ك���ه‌ ب���ووه‌ مایه‌ی‌ مه‌رگی‌ )25( ه���ه‌زار كه‌س. هه‌روه‌ها 
بوومه‌له‌رزه‌ی‌ وارتوو. له‌ س���اڵی‌ )1966( و بوومه‌له‌رزه‌ی‌ بن گۆل و 

گه‌نج له‌ ساڵی‌ )1971(دا.
ناوچ���ه‌ به‌ربا�ڵ�و و هه‌مواره‌كانی‌ ئ���ادی‌ یام���ان، ئورفه‌ )550(
م دیاربه‌ك���ر )650(م كه‌وتوونه‌ته‌ باش���ووری‌ گه‌وه‌كانی‌ كۆس���اری‌ 
تۆرۆس���ه‌وه‌، لێره‌وه‌ و به‌ره‌و دۆڵی‌ دوو ڕووبار ڕاده‌ی‌ به‌رزایی‌ زه‌وی‌ 

كه‌م ده‌بێته‌وه‌ و میانه‌ی‌ به‌رزی‌ ده‌گاته‌ )3000(م. لووتكه‌ی‌ گڕكاناوی‌ 
قه‌راجه‌داغ )1915(م كه‌وتۆته‌ ئه‌م ناوچه‌یه‌. هه‌روه‌ها زنجیره‌ كێوی‌ 
)تورعابدین(ش كه‌ له ‌ماردینه‌وه‌ به‌ به‌رزایی‌ )1130(م ده‌س���ت پێ 
ده‌كات و س���ه‌ره‌نجام له‌ ڕۆژهه‌ڵات���ه‌وه‌ به‌ چیای‌ هه‌راگول )2943(م 
كێ���وی‌ جودی‌ )2089(م كۆتایی‌ دێ‌، ‌كه‌وتۆت���ه‌ ئه‌م ناوچه‌یه‌وه‌ له‌ 
ڕۆژهه‌ڵات���ی‌ توركیادا زنجیره‌ كێوێك هه‌یه‌ و له‌ باكووری‌ ناوچه‌كه‌وه‌ 
ده‌س���تی‌ پێ‌ كردو‌وه‌. ئه‌م زنجیره‌ كێوه‌ دێ‌ و له‌گه‌ڵ هه‌ردوو كێوی‌ 
ئاراراتی‌ گه‌وره‌ و )ئاگری‌ داغ= 5165(م ئاراراتی‌ بچووكدا )3925(
م دا تێك���ه‌ڵ ده‌بێ‌ و ده‌گاته‌ ئه‌وپه‌ڕی‌ به‌رزی‌ خۆی‌. ئه‌م به‌رزاییانه‌ 
ب���ه‌ ده‌وری‌ كۆمه‌ڵه‌ چیایه‌كی‌ تازه‌دا كه‌ زنجی���ره‌ چیایه‌كی‌ دی‌ لێ‌ 
جیاده‌بێت���ه‌وه‌ و یه‌كێ���ك له‌و زنجیرانه‌ ب���ه ‌ده‌وری‌ ده‌ریاچه‌ی‌ ڤاندا 
دێت���ه‌وه‌. هه‌ردوو كێوی‌ ته‌ن���درۆك )3313(م كه‌ س���ه‌رچاوه‌یه‌كی‌ 
گۆگ���ردی‌ یه‌كج���ار ده‌وڵه‌مه‌ندی‌ تێدایه‌ و كێوی‌ ئ���الاداغ )3255(م 
که‌وتوونه‌ته‌ به‌ش���ی باکووری ئه‌م زنجی���ره‌ چیایه‌وه‌. چیای کێوداغ 
)3850م( منگن���ه‌داغ )3610م( ئیزپریزداغ )3537(م كه‌وتوونه‌ته‌ 
ڕۆژهه‌ڵاتی‌ ئه‌م ناوچه‌یه‌. واویران داغ و )3550(م و كێوی‌ س���اتاك 
كه‌وتوونه‌ته‌ باشووره‌وه‌. پێویسته‌ ئه‌وه‌ش بڵێین كه‌ جگه‌ له‌ هه‌ردوو 
كێوی‌ ئارارات كه‌ له‌ ئه‌نجامی‌ گڕكانی‌ زۆر كۆنه‌وه‌ دروست بوون، دوو 
كێوی‌ گڕكانیی‌ دیكه‌ش له‌ كه‌ن���اری‌ باكووری‌ ده‌ریاچه‌ی‌ ڤاندا هه‌ن 
كه‌ بریتین له‌ كێوی‌ س���یپان )443(م و كێوی‌ نه‌مروود كه‌ به‌رزایی‌ 
به‌رزتری���ن لووتكه‌ی‌ ده‌كاته‌ )3140(م ل���ه‌ به‌رزایی‌ )2552( مه‌تری‌ 
ئه‌م چیای���ه‌دا ده‌ریاچه‌یه‌ك هه‌یه‌ و ئاوه‌كه‌ی‌ ش���یرینه‌. ده‌ریاچه‌ی‌ 
ڤان كه‌وتۆته‌ به‌رزایی‌ )1720(م و هه‌موو ناوچه‌كانی‌ باش���ووری‌ ئه‌م 

ده‌ریاچه‌یه‌ش زۆر به‌رزن و به‌گش���تی‌ ئه‌م ناوچه‌یه‌ به‌رزترین به‌شی‌ 
كوردستانی‌ توركیا پێك دێنن.

ئه‌و زنجیره‌ كێوانه‌ی‌ دی‌ كه‌ سه‌ر به‌ ئاراراتن، بریتین له‌و زنجیره‌ 
كێوانه‌ی‌ كه‌ له‌ باكووره‌وه‌ به‌ره‌و باش���ووری‌ ده‌كشێن و كه‌وتوونه‌ته‌ 
نێ���وان هه‌ردوو ده‌ریاچ���ه‌ی‌ ڤان و ورمێ‌ و كوردس���تانی‌ توركیا له‌ 
كوردس���تانی‌ ئێران جودا ده‌كه‌نه‌وه‌. پاش ئه‌وه‌ی‌ ئه‌م كێوانه‌ له‌گه‌ڵ 
لووتك���ه‌ به‌رزه‌كانی‌ )هه‌ركی‌ - هه‌ورم���ان(دا یه‌ك ده‌گرنه‌وه‌و به‌ره‌و 
باش���ووری‌ ڕۆژئاوا ش���ۆڕ ده‌بنه‌وه‌و زنجیره‌ چیاكانی‌ زاگرۆس پێك 
دێن���ن. چیاكانی‌ زاگ���رۆس وه‌كو زنجیره‌ چی���ای‌ هاوته‌ریبی‌ یه‌كدی‌ 
به‌شی‌ هه‌ره‌ زۆری‌ كوردستانی‌ گرتۆته‌وه‌. زنجیره‌ چیاكانی‌ زاگرۆس 
ڕۆژهه‌ڵاتی‌ زاگرۆس كه‌وتوونه‌ته‌ خاكی‌ ئێران و دوو زنجیره‌ی‌ ڕۆژئاوای‌ 
زاگرۆسیش كه‌وتوونه‌ته‌ خاكی‌ عێراق. )ی‌. جی‌. ئه‌دموندز( گوته‌نی‌، 
پیاو ناتوانێ‌ به‌ئاسانی‌ ناوێك بۆ ئه‌م زنجیره‌ چیایانه‌ بدۆزێته‌وه‌ كه‌ له‌ 
هه‌موو ناوچه‌كاندا هه‌مان ناوی‌ هه‌بێ‌. ئه‌وه‌ی‌ ڕاستی‌ بێ‌ ئه‌م زنجیره‌ 
چیایانه‌ به‌پێی‌ ناوچه‌كان ده‌گۆڕێن. بۆ وێنه‌ له‌وه‌یه‌ ناوی‌ ئه‌م زنجیره‌ 
چیایانه‌، به‌پێی‌ ئه‌و ش���وێنه‌ی‌ كه‌ زنجیره‌ چیایه‌كه‌ی‌ لێیه‌، یا به‌پێی‌ 
فڵان هه‌وراز و نشێو، یا به‌پێی‌ ڕێگوزه‌رێكی‌ تایبه‌تی‌ یا گوندێك كه‌ 
كه‌وتبێته‌ بناری‌، مه‌زاری‌ وه‌لی‌ و پیاوچاكێكی‌ نزیك لێوه‌ی‌، بگۆڕێ‌ 

و ناوی‌ ئه‌و شوێنانه‌ بگرێته‌خۆ و به‌و ناوانه‌وه‌ بناسرێ‌.
له‌ كوردستانی‌ ئێراندا، چه‌ند زنجیره‌ كێوێكی‌ فه‌رعی‌ و هاوته‌ریبی‌ 
یه‌كدی‌، له‌ باكووری‌ ڕۆژئاواوه‌ به‌ره‌و باش���ووری‌ ڕۆژئاوا داكش���اوه‌. 
به‌رزترین لووتكه‌ی‌ ئێره‌ بریتین له‌: داڵانپه‌ڕ )3748(م كه‌ كه‌وتۆته‌ 
سه‌ر سنووری‌ توركیا و ئێران و عێراق. سپی‌ ڕه‌ز و قه‌ندیل یاكۆگیز 

)3782(م گه‌ڵاڵ���ه‌ )3364(م كه‌مێ���ك له‌ولاتره‌وه‌ و به‌ ده‌س���تی‌ 
ڕۆژهه‌ڵاتدا ده‌گه‌ینه‌ چیاكانی‌ چل چه‌ش���مه‌ )3416(م زۆربه‌ی‌ ئاوی‌ 
كوردس���تانی‌ ئێران ل���ه‌م كێوانه‌وه‌ هه‌ڵده‌قوڵێ‌. كه‌ به‌ره‌و باش���وور 
ده‌چی���ن ده‌گه‌ینه‌ زنجیره‌ كێوه‌كانی‌ هه‌ورامان )3216(م و جیلۆ كه‌ 
میانه‌ی‌ به‌رزییان ده‌گاته‌ )3500(م ئه‌م زنجیره‌ كێوه‌ درێژ ده‌بێته‌وه‌ 

تا ده‌گاته‌ كێوه‌كانی‌ )لوڕستان و پشت كۆ(.
له‌ كوردس���تانی‌ عێراقدا و له‌ باش���ووری‌ سنووری‌ توركیادا و به‌ 
پاڵ زنجیره‌ چیاكانی‌ جودی‌ و شێخان و جه‌لۆدا، ڕووه‌و ده‌شته‌كانی‌ 
دۆڵ���ی‌ دوو ڕووبار به‌ره‌به‌ره‌ به‌رزی‌ كێوه‌كان كه‌م ده‌بێته‌وه‌. زنجیره‌ 
كێوه‌كانی‌ )بێ‌ خێر و مه‌تیناو گارا( به‌ره‌و س���نووری‌ ئێران كشاون 
و كێوی‌ سه‌ری‌ كوڕاوا )3603(م و دۆڵه‌ڕه‌ش )3449(م و خوارابته‌ 
)3168(م كه‌وتوونه‌ته‌ ئه‌وبه‌ری‌ زێی‌ گه‌وره‌وه‌. له‌ ناوچه‌ی‌ برادۆستدا 
گه‌رچی‌ چیاكانی‌ سه‌ر سنوور به‌رزن، وه‌كو كێوی‌ هه‌ڵگورد )4013(
م، ب���ه‌ڵام به‌ره‌به‌ره‌ كه‌ به‌ره‌و ده‌ش���ته‌كان ش���ۆڕ ده‌بێته‌وه‌، به‌رزی‌ 
كێ���وه‌كان كه‌م ده‌بن���ه‌وه‌. بۆ وێنه‌ كێوی‌ هندرێن كه‌ له‌ باش���ووری‌ 
ڕۆژهه‌ڵاتی‌ )ڕه‌واندوز(دایه‌، به‌رزییه‌ك���ه‌ی‌ له‌ )2793(م تێناپه‌ڕێ‌. 
له‌وبه‌ری‌ زێی‌ بچووكه‌وه‌ یه‌كسه‌ر ده‌گه‌ینه‌ زنجیره‌ كێوێكی‌ هاوته‌ریبی‌ 

یه‌كدی‌ و تێكه‌ڵ به ‌چیاكانی‌ زاگرۆس ده‌بن.
له‌ زنجیره‌ چیاكانی‌ )كوڕه‌ كاژاو، كۆجاڕ، كوڕكوڕه‌، و ئاسۆس(دا 
لووتك���ه‌ی‌ زۆر هه‌ن كه‌ به‌رزیان له‌نێوان )2950 - 1960( مه‌تردایه‌، 
زنجیره‌ چیای ئه‌زمر، قه‌ره‌سرد به‌رزییه‌که‌ی که‌متره‌، به‌رزییان له‌نێوان 
1870 -1608 مه‌تردا ده‌بێت، ب���ه‌ڵام له‌نێو ئه‌م چیایانه‌دا لووتكه‌ی‌ 
)پیره‌مه‌گ���روون( كه‌ ب���ه‌رزی‌ )3183( مه‌ت���ره‌و كه‌وتۆته‌ باكووری‌ 

ڕۆژئاوای‌ سلێمانییه‌وه‌، شكۆو جوانی‌ و دیمه‌ن و جیلوه‌یه‌كی‌ تایبه‌تی‌ 
هه‌یه‌. دوا زنجیره‌ كێوی‌ هاوشانی‌ )بنگرد، به‌رانانه‌( كه‌ به‌رزییه‌که‌ی 
له‌نێ���وان )1739 - 1477(م‌. له‌و زنجی���ره‌ كێوانه‌ی‌ دی‌ كه‌ به‌ره‌و 
ڕۆژئاوا كش���اون زنجیره‌ی‌ فه‌ره‌داغه‌، كه‌ زنجی���ره‌ چیایه‌كی‌ درێژه‌و 
به‌رزاییه‌كه‌ی‌ له‌نێ���وان )1378 - 2017(م دایه‌. ئه‌م زنجیره‌ چیایه‌ 
گه‌له‌ك گوزه‌رگای‌ تێدایه‌ كه‌ به‌رزییه‌كان له‌گه‌ڵ ده‌ش���تی‌ )پردێ‌ و 
كه‌ركوك و داقوق(دا پێكه‌وه‌ ده‌به‌س���تێ‌ و له‌لای‌ ڕۆژئاواوه‌ ده‌بێ‌ به 
‌دراوس���ێی‌ شاخه‌كانی‌ حه‌مرین )1640(م. ئه‌م چیایانه‌ به‌شێوه‌یه‌كی‌ 
پێچاوپێچ له‌ باشووری‌ ڕۆژهه‌ڵاته‌وه‌ به‌ره‌و باكووری‌ ڕۆژئاوا ده‌كشێن 
و له‌ دیاله‌و س���یروان تێده‌په‌ڕن و س���ه‌ره‌نجام له‌و شوێنه‌دا كه‌ زێی‌ 

بچووك و دیجله‌ یه‌ك ده‌گرن، كۆتاییان دێ‌.
پێویس���ته‌ ئه‌وه‌ش له‌به‌رچاو بگیرێ‌ كه‌ له‌ ته‌قسیمبه‌ندی‌ تازه‌ی‌ 
ئیداری‌ عێراقدا چیای‌ )ژه‌نگار(یان له‌ كوردس���تان جیاكردۆته‌وه‌. له‌ 
كاتێكا ئێمه‌ ده‌زانین كه‌ ئه‌م ناوچه‌یه‌ كوردنشینه‌، چونكه‌ یه‌زیدییه‌كان 
كه‌ به‌ڕاستی‌ كوردن، له‌م ناوچه‌یه‌دا ده‌ژین. چیای‌ ژه‌نگار درێژییه‌كه‌ی‌ 
)60( كیلۆمه‌تره‌، پانییه‌كه‌ی‌ )15( كیلۆمه‌تره‌، به‌رزییه‌كه‌ی‌ نزیكه‌ی‌ 
)1600( مه‌ت���ره‌و كه‌وتۆته‌ نێو دۆڵ���ی‌ دوو ڕووباره‌وه‌ و تا ڕۆژئاوای‌ 

موسڵ كشاوه‌.
گه‌رچی‌ سه‌رزه‌مینی‌ كوردس���تان زۆر ناهه‌مواره‌و پڕه‌ له‌ هه‌وراز 
و نش���ێو، به‌ڵام له‌ سایه‌ی‌ كانیاوی‌ س���ازگاری‌ زۆر و چۆمی‌ فراوان 
و ڕووباری‌ هه‌میش���ه‌ ئاوداره‌وه‌، به‌ش���ێكی‌ ته‌واوی‌ خاكی‌ وڵات ئاو 

ده‌درێ‌.
با سه‌ره‌تا له‌ ئاراکس یا ئاراسه‌وه‌ ده‌ست پێ‌ بكه‌ین،‌ سه‌رچاوه‌كه‌ی‌ 

كه‌وتۆته‌ كوردستانه‌وه‌و‌ له‌ ده‌شتی‌ بن گوڵی‌ نێوان دیجله‌و فوراته‌وه‌ 
له‌ هه‌زار ده‌ریاچه‌وه‌ هه‌ڵده‌قوڵ���ێ‌ و به‌پێچه‌وانه‌ی‌ دیجله‌و فوراته‌وه‌ 
كه‌ هه‌ردووكیان به‌ره‌و باشووری‌ ڕۆژئاوا كشاون، ئاراس له‌ سه‌ره‌تادا 
به‌ره‌و باكوور و پاش���ان به‌ره‌و ڕۆژهه‌ڵات ده‌كشێ‌ و به‌ ئه‌رمه‌نستانی‌ 

ڕووسیادا تێده‌په‌ڕێ‌.
ه���ه‌ردوو ڕووب���اری‌ مه‌زنی‌ دیجله‌و فورات، ڕێك به‌ كوردس���تاندا 
تێده‌په‌ڕن. فورات له‌ دوو لقی‌ س���ه‌ره‌كی‌ پێكهاتووه‌ كه‌ ناوچه‌یه‌كی‌ 
به‌ربڵاوی‌ كوردستانیان گرتۆته‌وه‌. لقه‌كه‌ی‌ باشووری‌ پێی‌ ده‌گوترێ‌ 
قه‌ره‌سوو كه‌ )450(كم درێژه‌و له‌ كانیاو و سه‌رچاوه‌ بێشووماره‌كانی‌ 
كێوی‌ )دوملوداغ(ه‌وه‌ هه‌ڵده‌قوڵێ‌ و پاشان به‌ ده‌شته‌كانی‌ ئه‌رزڕۆمدا 
ده‌كش���ێ‌ و له‌م ناوچه‌یه‌دا ئاوی‌ كانیاوه‌كانی‌ كێوی‌ )چوره‌داغ(یشی‌ 
تێكه‌ڵ ده‌بن. لێره‌ به‌ولاوه‌ ده‌كه‌وێته‌ دۆڵێكی‌ ته‌نگه‌وه‌و به‌ره‌و ڕۆژئاوا 
ده‌كش���ێ‌ و ده‌ش���تی‌ ئه‌رزنجان ئاوده‌دا، له‌م ناوچه‌یه‌دا، پێچ پێچی‌ 
تێده‌كه‌وێ‌ و به‌ره‌و باش���وور ڕێی‌ خ���ۆی‌ ده‌كاته‌وه‌و ناوچه‌ی‌ )كما( 
ئاوده‌دا و له‌ ش���اری‌ )كمالیه‌(وه‌ تێده‌په‌ڕێ‌ و شانبه‌ش���انی‌ كۆسار 
ده‌ڕواو له‌نێو كۆمه‌ڵه‌ شاخێكدا ده‌گیرسێته‌وه‌و ئه‌م شاخه‌ سه‌ختانه‌ 
نایه‌ڵن ئه‌م ڕووباره‌ تێكه‌ڵ به ‌یه‌كێك له‌ لقه‌كانی‌ )مرادس���و( ببێ،‌ 
)درێژییه‌كه‌ی‌ 659( كم. مرادسو تۆزێك له‌ خوار ئاغیله‌وه‌یه‌، له‌ چیا 
گڕكانییه‌كانی‌ ئالاداغ و ته‌ندرۆكه‌وه‌ كه‌ كه‌وتۆته‌ باكووری‌ ده‌ریاچه‌ی‌ 
ڤانه‌وه‌، هه‌ڵده‌قوڵێ‌، پاش���ان كه‌مێك به‌ره‌و باك���وور ده‌بێته‌وه‌و له‌ 
دیادی���ن و قه‌ره‌گ���ۆزه‌وه‌ تێده‌په‌ڕێ‌ و جارێكی‌ دی‌ به‌ره‌و باش���وور 
ده‌گه‌ڕێت���ه‌وه‌و توتاق و مه‌لازگه‌رد ئاو ده‌دا، پاش ئه‌مه‌ ئاوه‌ڕۆییه‌كی‌ 
پڕپێ���چ ده‌بڕێ‌ و به‌ باك���ووری‌ به‌ باکووری م���ۆش دا ڕه‌ت ده‌بێ. 

شاره‌کانی گه‌نج و پالوو پرته‌ک ئاو ده‌داو ئه‌نجام به‌ باکووری كه‌باندا 
له‌گه‌ڵ قه‌ره‌سوودا تێكه‌ڵ ده‌بێ‌ و ڕووباری‌ فورات له‌ تێكه‌ڵبوونی‌ ئه‌م 
دوو ڕووباره‌ پێك دێ‌. ته‌نیا لقی‌ گرنگی‌ ده‌سته‌ ڕاستی‌ قه‌ره‌سوو، كه‌ 
چۆنی‌ توخمه‌سووی‌ ناوه‌و درێژییه‌كه‌ی‌ )194(كم ده‌بێ‌، له‌ باكووری‌ 
مه‌ڵاتیه‌دا تێكه‌ڵ به‌ قه‌ره‌س���وو ده‌بێ‌، سه‌رچاوه‌كه‌ی‌ له‌ كوردستاندا 
نییه‌. ڕووباری‌ مرادسو گه‌له‌ك لقی‌ وه‌ك: په‌ری‌ سوو )235(كم ورده‌ 
لقی‌ دی‌ ل���ێ‌ ده‌بێته‌وه‌و له‌ ته‌واوی‌ ناوچه‌ی‌ كوردس���تانی‌ توركیادا 
بڵاوبوونه‌ته‌وه‌، ئه‌م ورده‌ لقانه‌ هێنده‌ زۆرن كه‌ هیچ ناوچه‌یه‌ك نییه‌ 

ڕووبارێكی‌ پێدا نه‌ڕوات.
دیجل���ه‌ ڕووبارێكی‌ دی‌ مه‌زنی‌ ئه‌م ناوچه‌یه‌یه‌، به ‌گه‌لێ‌ ش���وێنی‌ 
كوردس���تاندا ڕه‌ت ده‌بێ‌ و ئاوی‌ ده‌دا، س���ه‌رچاوه‌ی‌ دیجله‌ كه‌وتۆته‌ 
ناوچ���ه‌ی‌ ده‌ریاچه‌ی‌ )ه���ازاری‌ باكووری‌ كوێس���تانه‌كانی‌ مه‌عده‌ن(
ه‌وه‌ به‌درێژای���ی‌ )300(كم خۆی‌ له‌ كوردس���تاندا به ‌ش���ارانی‌ وه‌ك: 
)ئه‌رغانی‌، دیاربه‌كر، حه‌س���ه‌ن كیفی‌ جزیره‌(دا كه‌ هه‌ریه‌كێكیان له 
‌باری‌ مێژووییه‌وه‌، )مێژووی‌ كوردس���تان(ه‌وه‌ ش���ۆره‌تێكیان هه‌یه‌، 
تێده‌پ���ه‌ڕێ‌، له‌لای‌ چه‌په‌وه‌ چه‌ندین چ���ۆم و ڕووباری‌ تێكه‌ڵ ده‌بن، 
وه‌ك: )عه‌نبه‌، باتمان، گ���رزاو( به‌تایبه‌تی‌ )بۆتان( كه‌ )226( كم 
درێژه‌. هه‌م���وو ئه‌م ڕووبارانه‌ بوونه‌ته‌ مای���ه‌ی‌ به‌پیتی‌ زه‌وییه‌كانی‌ 
ده‌وروبه‌ری‌ خۆیان. دیجله‌ له‌ پێش خابووردا س���نوور ده‌بڕێ‌ و دێته‌ 
خاكی‌ عێراقه‌وه‌. خابوور له‌م شوێنانه‌دا تێكه‌ڵی‌ دیجله ‌ده‌بێ‌، لقێكی‌ 
ئه‌م ڕووباره‌ ناوی‌ )هازیله(‌و ش���اری‌ زاخۆ ئاوده‌دات. لێره‌ به‌دواوه‌ 
كۆمه‌ڵێ���ك لقی‌ جوان چێ ده‌بن و هه‌ریه‌كه‌ی���ان له‌ ناوچه‌ی‌ خۆیدا 
ب���ه‌ ڕووبارێك دێته‌ ژمارتن و هه‌موویان لق���ی‌ دیجله‌ن و ده‌ڕژێنه‌وه‌ 

نێو دیجله‌، له‌وان���ه‌: زێی‌ گه‌وره‌ )392(كم درێژه‌ و له‌ توركیاداو له‌ 
كێوی‌ مه‌رگه‌نه‌داغی‌ نێوان ده‌ریاچ���ه‌ی‌ ڤان و ورمێدا هه‌ڵده‌قوڵێ‌ و 
جوله‌مێرگ���ی‌ توركی���ا ئاوده‌دات و داخڵی‌ خاكی‌ عێ���راق ده‌بێ‌ و له‌ 
عێراقیش���دا ناوچه‌ی‌ زێب���ار و به‌رزان ئاوده‌دات و لقێكی‌ به‌ ش���اره‌ 
هه‌ره‌جوانه‌ك���ه‌ی‌ ڕه‌وان���دزدا تێده‌په‌ڕێ‌. زێی‌ گ���ه‌وره‌ له‌ )45( كم 
باش���ووری‌ موس���ڵدا تێكه‌ڵ به ‌دیجله ‌ده‌بێت‌. زێی‌ بچووكیش كه‌ به 
‌لقێك���ی‌ دی‌ دیجله‌ ده‌ژمێردرێ )400( كم درێژه‌ له‌ ئێرانداو له‌ نزیكی‌ 
ناوچه‌ی‌ لاهیجاندا كه‌ ناوچه‌یه‌كی‌ پڕ ئاوه‌، هه‌ڵده‌قوڵێ‌. گه‌لێ‌ چۆمی‌ 

تری‌ چ له‌ خاكی‌ ئێران و چ له‌ خاکی‌ عێراقدا تێكه‌ڵ ده‌بێ‌.
پ���اش ئه‌وه‌ی‌ ته‌قته‌ق و پردێی‌ عێراق ئاوده‌دات تێكه‌ڵ به‌ دیجله 
‌ده‌ب���ێ‌. له‌ ناوچه‌ی‌ دووكاندا به‌ربه‌س���تێكی‌ یه‌كجار گه‌وره‌ له‌س���ه‌ر 
زێ���ی‌ بچووك ڕۆنراوه‌ و )7( بلیۆن م3 ئ���او ده‌گرێ‌ و پانتایی‌ ئه‌م 
به‌ربه‌سته‌ )50(كم2 و له‌ س���اڵی‌ )1958(دا ته‌واو كراوه‌. مه‌به‌ست 
له ‌ڕۆنانی‌ ئه‌م به‌ربه‌س���ته‌ به‌ پله‌ی‌ یه‌كه‌م ڕێكخستنی‌ ئاوه‌ڕۆی‌ ئاوو 
ڕێگرتن له‌ لاف���اوی‌ پڕزیانی‌ دیجله ‌بووه‌، ئه‌مه‌ جگه ‌له‌وه‌ی‌ ناوچه‌ی‌ 
چه‌مچه‌م���اڵ و ناوچه‌ كوردنش���ینه‌كانی‌ عێراقی‌ ل���ه‌ڕووی‌ كاره‌باوه‌ 
به‌ت���ه‌واوی‌ ئاوه‌دان كردۆته‌وه‌. ڕووباری‌ عوزێم )خاس���ه‌(ش )230(

ك���م لقێكی‌ تری‌ دیجله‌یه‌. له ‌ناوچه‌ی‌ بازیانه‌وه‌ هه‌ڵده‌قوڵێ‌ و به ‌لقه‌ 
زۆروزه‌وه‌نده‌كانی‌ خۆی‌ كه‌ركوك، داقووق، دووزخورماتوو ئاوده‌دات 
و پاش���ان تێكه‌ڵ به ‌دیجل���ه ‌ده‌بێ‌. ڕووباری‌ دیال���ه‌ش )386(كم 
له‌ چیاكانی‌ س���نووری‌ ئێران و عێراقه‌وه‌ هه‌ڵده‌قوڵێ‌. س���ه‌رچاوه‌ی‌ 
بنه‌ڕه‌تی‌ ڕووباری‌ دیاله‌ له‌ عێراقدا تانجه‌رۆیه‌، كه‌ ده‌شتی‌ شاره‌زوور 
ئاوده‌دات و سه‌رچاوه‌یه‌كی‌ دیكه‌شی‌ له‌ خاكی‌ ئێراندا هه‌یه‌ كه‌ بریتیه‌ 

له ‌ڕووباری‌ سیروان و ئه‌میش له‌ لوڕستانه‌وه‌ هه‌ڵده‌قوڵێ‌. له‌ عێراقدا 
له ‌ناوچه‌ی‌ ده‌ربه‌ندیخاندا به‌ربه‌ستێكی‌ گه‌وره‌ له‌سه‌ر ڕووباری‌ دیاله‌ 
ڕۆنراوه‌. پاشان ئه‌م ڕووباره‌ له‌گه‌ڵ لقه‌كه‌ی‌ تری‌ خۆیدا تێكه‌ڵ ده‌بێ‌ 

و له‌ باشووری‌ به‌غدایا ده‌ڕژێته‌ دیجله‌وه‌.
له‌ كوردستانی‌ ئێرانیش، گه‌له‌ك چۆم و ڕووبار هه‌ن كه‌ هه‌ندێكیان 
ل���ه‌ به‌رزاییه‌كانی‌ چل چاوه‌وه‌ )2085(کم هه‌ڵده‌قوڵێن، له‌وانه‌: قزڵ 
ئوزن ك���ه‌ به ‌هه‌موو لقه‌كانیی���ه‌وه‌ ته‌واوی‌ ناوچ���ه‌ی‌ ئه‌رده‌ڵان ئاو 
ده‌دات، هه‌روه‌ها ه���ه‌ردوو ڕووباری‌ جه‌غه‌تۆ )240(کم و ته‌ته‌هۆ كه‌ 
هه‌ردووكیان ده‌ڕژێنه‌ ده‌ریاچ���ه‌ی‌ ورمێوه‌و له‌ جومله‌ی‌ ڕووباره‌كانی‌ 

كوردستانی‌ ئێرانین.
وه‌كو چۆن نێوی‌ چیاكان به‌پێی‌ ئه‌و شوێنانه‌ی‌ كه‌ پێیدا ده‌ڕۆن، 
ده‌گۆڕێ‌، نێوی‌ ڕووباره‌كانی‌ كوردستانیش به‌پێی‌ ئه‌و شوێنانه‌ی‌ كه‌ 
پێیدا ده‌ڕۆن، ده‌گۆڕێ‌. بۆ نموونه‌ زۆربه‌یان ناوی‌ ئه‌و ش���وێنانه‌یان 

گرتۆته‌خۆ كه‌ پێیدا ده‌ڕۆن.
له‌ كوردس���تاندا گه‌له‌ك ده‌ریاچه‌ هه‌ن، گه‌وره‌ترینیان ده‌ریاچه‌ی‌ 
ڤانه‌، پانتاییه‌كه‌ی‌ )3700( مه‌تره‌ له‌ ڕووی‌ ده‌ریاوه‌ )1700(م به‌رزه‌. 
ئه‌و چیا‌ گڕكانیانه‌ی‌‌ ده‌وری‌ ئه‌م ده‌ریاچه‌یه‌یان داوه‌، بوونه‌ته‌ ئه‌وه‌ی‌ 
كاربۆنات و س���ۆلفات له‌ ئاوه‌كه‌یدا بتوێته‌وه‌و س���وێری‌ بكات. له‌م 
ده‌ریاچه‌یه‌دا ته‌نیا یه‌ك جۆره‌ ماسی‌ ڕاو ده‌كرێ‌، ئه‌ویش جۆرێكه‌ له‌ 
ماس���یی‌ )بلیك(ی‌ گه‌وره‌و هه‌مه‌ڕه‌نگ. له‌ باكووری‌ ده‌ریاچه‌ی‌ ڤاندا 
ده‌ریاچ���ه‌ی‌ نازلیك هه‌یه‌، له‌ باك���ووری‌ ڕۆژهه‌ڵاتی‌ ڤاندا ده‌ریاچه‌ی‌ 
)ئه‌رچه‌ك( هه‌یه‌، هه‌روه‌ها له‌ باكووری‌ ئه‌م ناوچه‌یه‌داو له‌ ڕۆژهه‌ڵاتی‌ 
قه‌ره‌گۆزدا ده‌ریاچه‌ی‌ بالیك هه‌یه‌. له‌ باشووری‌ ڕۆژئاوای‌ )مه‌عده‌ن(



50

یش���دا واته‌ له‌و ش���وێنه‌دا ك���ه‌ ڕووباری‌ دیجله‌ی‌ ل���ێ‌ هه‌ڵده‌قوڵێ‌، 
ده‌ریاچه‌ی���ه‌ك هه‌یه‌ پێی‌ ده‌گوترێ‌ هازارقول���و. ئه‌م ده‌ریاچه‌یه‌ زۆر 

قوڵه‌، پانتاییه‌كه‌ی‌ نزیكه‌ی‌ )50(كم2.
ئاوه‌كه‌ی‌ س���وێره‌. مارماس���ی‌ تێ���دا ڕاو ده‌كرێ‌. له‌ ئێرانیش���دا 
ده‌ریاچه‌ی‌ ورمێ‌ هه‌یه‌ كه‌ كورد له‌ ده‌وروبه‌ری‌ ده‌ژین. ئه‌م ده‌ریاچه‌یه‌ 
پانتاییه‌كه‌ی‌ نزیكه‌ی‌ )5700(كم و درێژییه‌كه‌ی‌ )130(كم و پانییه‌كه‌ی‌ 
)40( كم. واته‌ به‌م حس���ێبه‌ له‌ ده‌ریاچه‌ی‌ ڤان گه‌وره‌تره‌. ئاوه‌كه‌ی‌ 
یه‌كجار سوێره‌، ڕێژه‌ی‌ خوێی‌ له‌ ده‌ریای‌ مردووش زۆرتره‌. هیچ جۆره‌ 
ماسییه‌كی‌ تێدا ناژی‌. له‌ باشووری‌ ئه‌م ده‌ریاچه‌یه‌دا، دوو ده‌ریاچه‌ی‌ 
بچووك هه‌یه‌ به ‌ناوی‌ شۆرگوڵ و قۆپییه‌. له‌ نزیكی‌ سنووری‌ عێراقداو 
له‌ ڕۆژئاوای‌ مه‌ریوان و باشووری‌ ڕۆژهه‌ڵاتی‌ پێنجوێندا ده‌ریاچه‌یه‌ك 
هه‌یه‌ به‌ ناوی‌ زرێبار. له‌ كوردستانی‌ عێراقدا هیچ جۆره‌ ده‌ریاچه‌یه‌ك 
نییه‌. ئاووهه‌وای‌ كوردس���تان به‌ حوكمی‌ به‌رزی‌ ش���وێنه‌كه‌ی‌ ساردو 
كوێس���تانییه‌. لووتكه‌ به‌رزه‌كانی‌ كوردس���تان زۆربه‌ی‌ كاتی‌ س���اڵ 
به‌فریان پێوه‌یه‌. ڕێژه‌ی‌ باران له‌ هه‌موو ناوچه‌كاندا یه‌كس���ان نییه‌. 
ڕێژه‌ی‌ باران، له ‌ده‌ش���ته‌كاندا ساڵانه‌ له‌نێوان )200 - 400(ملم دایه‌. 
ئه‌م ڕێژه‌یه‌ له‌ ده‌ش���ته‌کانی به‌ینی چیاکاندا له‌وه‌یه‌ بگاته‌ )700(ملم 
ی���ان )2000(ملم و ته‌نانه‌ت )3000(ملمیش، به‌ڵام دۆڵه‌كانی‌ ناوه‌ندی‌ 
كوردس���تان ئاووهه‌واوی‌ ناوچه‌یی‌ و ته‌نانه‌ت وش���كی‌ خۆیان هه‌یه‌، 

هه‌ندێکجار بۆ ماوه‌ی‌ چه‌ندین مانگ دڵۆپه‌بارانێكی‌ لێ‌ نابارێ‌.
پله‌ی‌ گه‌رماش له‌ ناوچه‌كانی‌ كوردس���تاندا چوون یه‌ك نییه‌. له‌ 
قه‌ره‌گۆزدا كه‌ كه‌وتۆته‌ باكوور، له ‌وه‌رزی‌ زس���تاندا پله‌ی‌ س���ه‌رما 
له‌وه‌یه‌ تا ) -30، -35( پله‌ی‌ سانتیگراد بێته‌ خوارێ‌. له‌ كرماشاندا 

كه‌ كه‌وتۆته‌ باش���ووری‌ كوردستان له‌ هاویندا پله‌ی‌ گه‌رما تا )30، 
40( پله‌ هه‌ڵده‌كش���ێ‌. له‌ كوردستانی‌ ئێراندا كه‌ كه‌شوهه‌وای‌ وشكی‌ 
ده‌ش���تییه‌ به‌ سه‌ردا زاڵه‌، پله‌ی‌ گه‌رما له‌وه‌یه‌ له‌نێوان )22 تا 32( 

پله‌ بگۆڕێ‌.
به‌شێوه‌یه‌كی‌ گش���تی‌ ئاووهه‌وای‌ بناره‌كانی‌ ڕۆژهه‌ڵاتی‌ چیاكانی‌ 
زاگرۆس خۆش���تره‌ له‌ ئاووهه‌وای‌ بناره‌كان���ی‌ ڕۆژاوای‌ زاگۆرس. له‌ 
سنه‌دا له‌ مانگی‌ یه‌كدا ڕێژه‌ی‌ سه‌رما ) -15( پله‌ی‌ سانتیگراده‌. له‌ 
مانگ���ی‌ حه‌وتدا ئه‌ندازه‌ی‌ گه‌رما ده‌گاته‌ ) +35( پله‌ی‌ س���انتیگراد. 
له‌ خانه‌قین له‌ مانگی یه‌كدا ) +22( پله‌ی‌ س���انتیگراده‌و له‌ مانگی‌ 
حه‌وتدا ده‌گاته‌ ) +41.8( پله‌ی‌ س���انتیگراد. له‌ كه‌ركوك له‌ مانگی‌ 

یه‌كدا پله‌ی‌ گه‌رما )14.5( و له‌ مانگی‌ حه‌وتدا ) +43( پله‌یه‌.
له‌ ش���اره‌كانی‌ ڕۆژئاوای‌ كوردس���تاندا ئه‌ندازه‌و ڕێژه‌ی‌ گه‌رما له‌ 

مانگی‌ یه‌ك و حه‌وتدا به‌م جۆره‌یه‌:

مانگی‌7مانگی‌ 1شاره‌كان

26.5 پله‌+5 پله‌1 - مه‌لاتیه‌

+32 پله‌4.5 پله‌2 - ئورفه‌

+31 پله‌+ 2.5 پله‌3 - دیاربه‌كر

+ 22.5 پله‌- 3.5 پله‌4 - ڤان

2 ـ له‌ بار‌ی‌ ژینگه‌و ئاکنجی بوونه‌وه‌:
كوردستان گه‌رچی‌ ناوچه‌یه‌كی‌ ساردو وشكه‌، به‌ڵام له‌گه‌ڵ ئه‌وه‌شدا 
ناش���ێت به‌ ناوچه‌یه‌كی‌ بیابانی‌ بژمێردرێ. كۆساره‌كانی‌ كوردستان 
پڕن له‌ پاوه‌ن و له‌وه‌ڕگه‌ی‌ س���ه‌وزو جوان. دۆڵ و نشێوه‌كانی‌ پڕن 
له‌ دره‌خ���ت و مێرگوزاری‌ ته‌ڕوبڕ، كه‌ ل���ه ‌وه‌رزی‌ به‌هاردا به‌ گوڵی‌ 
ڕه‌نگاوڕه‌نگی‌ هه‌مه‌جۆر ده‌ڕازێته‌وه‌. ڕووبه‌ری‌ لێڕه‌كانی‌ كوردستانی‌ 
توركیا )100( ملیۆن هێكتار و كوردستانی‌ ئێران )4( ملیۆن هێكتار 
و كوردستانی‌ عێراق )17.200.000( هێكتاره‌ كه‌ په‌نجا كیلۆمه‌تری‌ 
چوارگۆشه‌ی‌ بریتیه‌ له‌ دره‌ختی‌ سنۆبه‌ر. له‌م لێره‌وارانه‌دا )15( جۆر 
دره‌خت���ی‌ به‌ڕوو هه‌یه‌. دره‌ختی‌ ب���ه‌ڕوو له‌ هه‌موو جۆره‌ دره‌ختێكی‌ 
دی‌ زیات���ره‌و له‌ به‌رزای���ی‌ )2700(م - ش ڕواوه‌. پ���اش داربه‌ڕوو، 
دره‌ختی‌ س���نۆبه‌رو س���ه‌روو دێن. هه‌موو لێڕه‌كانی‌ كوردستان چڕه‌ 
دارستان نییه‌. له‌ هه‌ندێک‌ شوێندا ده‌وه‌ن و سه‌رووی‌ كێویش به‌رچاو 

ده‌كه‌ون. داری‌ چنارو بی‌ و سپیدار له‌ شوێنانی‌ ئاودار زۆرن.
قه‌دپاڵ و داوێنی‌ چیاكان پڕن له‌ پاوان و په‌زیان تێ ده‌كرێ‌. له‌ 
هه‌ندێ‌ ش���وێندا گیای‌ خۆرسك و خواردن هه‌یه‌ كه‌ شوان و خه‌ڵكی‌ 
ئاس���ایی‌ بۆ ده‌رمان یا خواردن ده‌سكه‌نه‌یان ده‌كه‌ن و پیرێژنان له‌ 
ماڵ���ه‌وه‌ هه‌ڵیده‌گرن. له ‌به‌هاران، گوڵی‌ جوان جوان س���ه‌رزه‌مینی‌ 
كوردستان داده‌پۆشێ،‌ ئه‌م گوڵانه‌ هێنده‌ زۆر و هه‌مه‌ڕه‌نگن به‌ده‌گمه‌ن 
ش���وێنێكی‌ بێ‌ گوڵ ده‌بینرێ‌. جوانی‌ و شكۆی‌ گوڵه‌به‌هاره‌، هه‌موو 
ڕێبوارێك سه‌رسام و هه‌موو ڕاگوزارێك مه‌ستی‌ بۆنی‌ خۆشی‌ ده‌كات. 
ئه‌و گوڵانه‌ی‌ له‌ كوردستاندا ده‌ڕوێن، له‌ ئه‌وروپاشدا هه‌ن. گه‌شتیار و 

گه‌ڕیده‌ ئه‌وروپاییه‌كانی‌ وه‌ك: لینج، فریاستارك، هاملتۆن و بالسان، 
ناوی‌ زۆربه‌ی‌ گوڵه‌كانیان له‌ یاداش���تنامه‌كانی‌ خۆدا تۆمار كردووه‌. 
زه‌وی‌ و زاری‌ كش���توكاڵی‌ له‌ كوردستاندا، هه‌مووی‌ به‌كارناهێنرێت‌، 
بۆ نموونه‌ له‌ كوردس���تانی‌ توركی���ادا كه‌ )25( ملیۆن هێكتار زه‌وی‌ 
كش���توكاڵی‌ هه‌یه‌، ته‌نی���ا )30%( به‌كارده‌هێن���رێ‌ و )3/1(ی‌ ئه‌م 
له ‌س���ه‌دا بیسته‌ش س���اڵانه‌ به‌ به‌یاری‌ ده‌هێڵرێته‌وه‌ له‌ كوردستانی‌ 
ئێران���دا )5( ملیۆن هێكتار زه‌وی‌ كش���توكاڵی‌ هه‌یه‌ و له‌ )24%(ی‌ 
ده‌كێڵرێ‌، له‌ )16%(ی‌ ئه‌م ڕێژه‌یه‌ش ساڵانه‌ به ‌به‌یاری‌ ده‌مێنێته‌وه‌. 
له‌ كوردستانی‌ عێراقدا له‌ كۆی‌ )8( ملیۆن هێكتار زه‌وی‌ كشتوكاڵی‌ 
ته‌نیا چواریه‌كی‌ به‌كارده‌هێنرێ‌. به‌و حاڵه‌شه‌وه‌ دانه‌وێڵه‌ی‌ كوردستان 
ڕۆڵێكی‌ گه‌وره‌ی‌ له‌ ئابووری‌ ئه‌و وڵاتانه‌دا هه‌یه‌ كه‌ پێوه‌ی‌ لكێنراوه‌. 
ڕێژه‌ی‌ سه‌دی‌ دانه‌وێڵه‌ی‌ كوردستان به‌م جۆره‌یه‌: له‌ توركیا )%15( 
له‌ ئێران )35%( له‌ عێراق )50%( كه‌ پازده‌ له‌ س���ه‌دی‌ ئه‌و ڕێژه‌یه‌ 
بریتیه‌ له‌ جۆ، س���ێیه‌كی‌ به‌روبوومی‌ برنجی‌ عێراق له‌ كوردس���تاندا 
دێته‌ به‌رهه‌م. جگه ‌له‌مانه‌، لۆكه‌و چه‌وه‌نه‌ری‌ شه‌كر كه‌ له‌م دواییه‌دا 
بره‌ویان سه‌ندووه‌ به‌رهه‌مێكی‌ چاكی‌ بووه‌. چاكترین تووتنی‌ توركیا و 
عێراق له‌ ناوچه‌كانی‌ كوردستاندا دێته‌ به‌رهه‌م و تووتنی‌ كوردستانی‌ 

عێراق تێكڕای‌ پێداویستیی‌ ئه‌و وڵاته‌ دابین ده‌كات.
مێ���و له‌ هه‌موو ناوچه‌كانی‌ توركیا، عێ���راق و ئێراندا كه‌م و زۆر 
ده‌بینرێت. مێو له‌ كوردستاندا پتر له‌ قه‌دپاڵه‌ هه‌تاوگیره‌كاندا په‌روه‌رده‌ 
ده‌كرێت‌. له‌ عێراق���دا )12( ملیۆن بنه‌ مێو هه‌یه‌ )بڕوانه‌ ڤرینر، ل 
46( و هه‌م���وو جۆره‌ ترێیه‌ك ده‌گرن. )بۆ نێوی‌ جۆری‌ ترێ‌، بڕوانه‌ 
گۆڤاری‌ هاوار، ژماره‌ 34 - 38. هه‌روه‌ها بڕوانه‌ فه‌رهه‌نگی‌ وه‌هبی‌ ل 

148(. به‌شێكی‌ زۆری‌ ئه‌م ترێیه‌ ده‌كرێ‌ به ‌مێووژ و كشمیش، كه‌ بۆ 
خواردن ڕه‌واجێكی‌ زۆری‌ هه‌یه‌. دره‌ختی‌ میوه‌ش له‌ كوردستاندا فره‌یه‌ 
وه‌ك: هه‌نار، هه‌ڵوژه‌، س���ێو، هه‌نجیر، قه‌یس���ی‌، و گوێز كه‌ ته‌مه‌نی‌ 
ده‌گاته‌ سه‌د ساڵێك. باخی‌ سه‌وزه‌ش له‌ داوێنی‌ دێهاته‌كان و ته‌نانه‌ت 
ل���ه‌ ناوچه‌ كوێستانییه‌كانیش���دا هه‌یه‌، كورد ب���ه‌ ته‌بیعه‌ت باخه‌وانی‌ 
چاكن، سوودیان له‌ بچووكترین پارچه‌ زه‌وی‌ وه‌رگرتووه‌و باخچه‌یه‌كی‌ 
بچكۆله‌یان لێ‌ دروست كردووه‌، دیوارێكی‌ نزمیان له‌ ده‌وری‌ گێڕاوه‌ یا 
په‌رژینیان بۆ كردووه‌. پیاز كه‌ له‌ ڕۆژاواشدا سوودی‌ لێ‌ وه‌رده‌گیرێ‌، 
له‌نێو كوردیش���دا به‌كاردێ‌ و له‌ هه‌موو ش���وێنێ‌ ده‌ڕوێنرێ‌. هه‌روه‌ها 
ش���ووتی‌، ئارو، كاڵه‌ك و گوندۆره‌، باینجان، گه‌نمه‌شامی‌، بیبه‌ر، له‌ 
هه‌موو شوێنێكدا به‌رهه‌م ده‌هێنرێ‌. ده‌بێ‌ ئه‌وه‌ش بگوترێ‌ كه‌ كورده‌ 

یه‌زیدییه‌كان زۆریان ڕق له‌ كاهووه‌.
دڕنده‌ له‌ كوردستاندا نه‌ماوه‌. له‌ سه‌ره‌تای‌ سه‌ده‌ی‌ نۆزده‌دا، شێر 
له‌ كوردستاندا هه‌بووه‌، هه‌رچه‌نده‌ ئه‌مڕۆكه‌ تۆوی‌ شێر له‌ كوردستاندا 
بڕاوه‌ته‌وه‌، به‌ڵام هێشتا پڵنگ هه‌یه‌. له‌ )نه‌بیرنائۆ(ی‌ باشووری‌ ڤاندا 
ورچ زۆره‌. ل���ه‌م ناوچه‌ی���ه‌دا ورچ له‌ مانگی‌ حه‌وت���ه‌وه‌ بۆ مانگی‌ نۆ 
خۆراكی‌ ته‌واوه‌تیان ده‌ست ده‌كه‌وێ‌. له ‌بنگۆڵدا به‌رازی‌ كێوی‌ زۆره‌، 
له‌ ساڵی‌ )1939(دا له‌ ماوه‌ی‌ سێ‌ مانگدا )1200( سه‌ر به‌راز ڕاوكراو. 
ل���ه‌ س���اڵی )1963(دا له‌ ناوچه‌ی به‌رزاندا له‌ ی���ه‌ک نۆره‌ڕاودا )55( 
به‌راز ڕاوکراوه‌. گیانله‌به‌ران���ی‌ وه‌ك: گورگ، چه‌قه‌ڵ، ڕێوی‌، كه‌متیار 
ب���ه‌ زۆری‌ له‌ دێهاته‌كان نزیك ده‌بنه‌وه‌و له‌ نزیكی‌ گونده‌كاندا ده‌ژین. 
گیانله‌به‌ری‌ دیكه‌ش هه‌ن كه‌ به ‌كێوی‌ ده‌ژمێردرێن، له‌ حاڵێكدا كه‌ نه 
‌گۆش���تخۆرن و نه ‌دڕنده‌ن، هه‌ندێ‌ له‌م گیانله‌به‌رانه‌ وه‌ك: بزنه‌كێوی‌، 

كه‌ بۆ گۆشته‌كه‌ی‌ ڕاو ده‌كرێ‌. هه‌ندێكیش وه‌ك: كه‌روێشك كه‌ ته‌نیا 
بۆ كه‌یف و خۆشی‌ ڕاو ده‌كرێ‌. گیانله‌به‌رێكی‌ دیكه‌ش بۆ گۆشته‌كه‌ی‌ 
ڕاو ده‌كرێ‌، ئه‌ویش ژیژكه‌، كه‌ مه‌س���یحیانی‌ ناوچه‌كه‌ به‌ خواردنێكی‌ 
نایابی‌ ده‌زانن. هه‌روه‌ها سمۆره‌، ده‌له‌ك بۆ پێسته‌كانیان ڕاو ده‌كرێن، 
بۆیه‌ هیچ س���ه‌یر نییه‌ گه‌ر بگوترێ‌ کورد هه‌ر له‌ منداڵییه‌وه‌ ڕاوچین. 
کوردس���تان باڵنده‌ش���ی زۆره،‌ کێوه‌ به‌رزه‌کانی کوردستان مه‌ڵبه‌ندو 
په‌ناگ���ه‌ی هه‌ڵۆن. چۆم و گۆله‌کانی ناوچه‌که‌ هه‌موو جۆره‌ س���ۆنه‌و 
مراوییه‌ک، به‌تایبه‌تی ده‌نووکدرێژه‌کان به‌ره‌وخۆ ڕاده‌کێشن. له‌ ساڵی 
1972دا )500,000( پێنج سه‌د هه‌زار مراوی، زستانیان له‌ ده‌ریاچه‌ی 
ورمێ گوزه‌راندووه‌و له‌س���ه‌ر جۆره‌ قرژاڵێک���ی بچکۆله‌ی یه‌کجار زۆر، 
ژیاون. )جی - ویلیارد، رولومون���د 1973/1/13(. بولبوول، له‌قله‌ق 
و ماس���یگره‌، له‌ ناوچه‌ سه‌رده‌سێره‌کان و ده‌وروبه‌ری شاره‌کان زۆرن 
و له‌ س���تران و گۆرانیی کوردیش���دا به‌زۆری نێ���وی باڵندان ده‌برێ. 
هه‌زاران هه‌زار قومری و کۆتر له‌نێو ئه‌ش���که‌وت و په‌ناو پاساری زۆرو 
زه‌به‌ندی کۆساره‌کاندا هێلانه‌یان کردووه‌، که‌و، پۆڕ له‌و باڵندانه‌ن که‌ 
زۆر ڕاو ده‌کرێ���ن. له‌ ئاوی زوڵاڵی ڕووبارو چۆمه‌کاندا ماس���ی هێنده‌ 
زۆره،‌ زه‌حمه‌ت���ه‌ ناوه‌کانیان بزانرێ. جۆره‌ ماس���ییه‌کی گه‌وره‌ی دوو 
مه‌تری که‌ مه‌س���یحییه‌کان پێی دبێژن )توبی���اس(، له‌ ڕووباری زێی 

گه‌وره‌دا ڕاو ده‌کرێ. گۆشته‌که‌ی گه‌له‌ک به‌تامه‌.
 جگ���ه‌ له‌م خه‌ڵقه‌نده‌ بێ ئازارانه‌، مرۆڤ ده‌بێ وریای مار بێ، که‌ 
زۆربه‌یان بچووکن، به‌ڵام گه‌له‌ک ژه‌هراوی و کوشنده‌ن. وه‌کو ئه‌ژدیها. 
هه‌روه‌ها دووپشکی ڕه‌ش و زه‌رد که‌ له‌وه‌یه‌ مرۆڤ، به‌تایبه‌تیی منداڵ 
بکوژن. زه‌روو و، مارمێلکه‌، قۆڕی و س���ه‌رمازه‌ڵه‌ و کیس���ه‌ڵیش له‌و 

گیانله‌ب���ه‌ره‌ بێوه‌یانه‌ن که‌ ژماره‌یان یه‌کجار زۆره‌. له‌ وه‌رزی گه‌رمادا، 
مێش، مێش���ووله‌و کێچ حه‌شر به ‌بنیاده‌م ده‌که‌ن. لێره‌دا ده‌بێ ئاماژه‌ 
بۆ مێش هه‌نگیش بکرێ، هه‌رچه‌نده‌ چزووی هه‌یه،‌ به‌ڵام هه‌نگوینیشی 

هه‌یه‌.
له‌ کوردس���تاندا، جگه‌ له‌ گیانله‌ب���ه‌ری کێوی، گه‌لێک گیانله‌به‌ری 
ماڵیکراویش هه‌ن که‌ زۆر له‌ کۆنه‌وه‌ به‌خێو ده‌کرێن. )بڕوانه‌: ئا. رید 
-ماڵیکردنی گیانله‌به‌ران له‌ س���ه‌رده‌می پێش مێژووه‌وه‌ له‌ ڕۆژهه‌ڵاتی 
نزیکدا. هه‌روه‌ها بڕوان���ه‌: ئار. جی. براید وود، بی. هو: خوێندنه‌وه‌و 
لێکۆڵین���ه‌وه‌ی س���ه‌رده‌مه‌کانی پێش مێژوو له‌ کوردس���تانی عێراقا، 
ش���یکاگۆ 1960 ل)119 - 145(. له‌ ڕاس���تیدا کوردستان مه‌ڵبه‌ندی 
ماڵاتبه‌خێوکردنه‌. خاوه‌ن ماڵات، شیرو په‌نیرو که‌ره‌و گۆشت و خوری 
و ڕیخۆڵه‌، له‌ مه‌ڕو بزن و گامێش به‌رهه‌م دێنن. چه‌رم و خورییه‌که‌ی 
ده‌که‌ن به‌ جلوبه‌رگ و پێڵاوو لبادو شتی دی، که‌ له ‌باری ئابوورییه‌وه‌ 

به ‌ده‌رامه‌تێکی باش دێته‌ ژماردن. 
له‌ ساڵی )1957(دا  له‌ کوردستانی تورکیا )7،662،332( سه‌ر 
مه‌ڕو )4،176،016( سه‌ر بزن هه‌بوو که‌ تێکڕا چواریه‌کی سه‌رله‌به‌ری 
مه‌ڕو بزنی تورکیای پێک ده‌هێنا، هه‌روه‌ها )2،240،825( سه‌ر چێڵ 
و هه‌بوو که‌ ده‌کاته‌ )شه‌ش یه‌ک(ی تێکڕای ڕه‌شه‌وڵاخی تورکیا، ئه‌مه‌ 
جگه‌ له‌وه‌ی ژماره‌یه‌کی گه‌له‌ک زۆر گامێش هه‌بووه‌. له‌ کوردس���تانی 
عێراقدا )1،674،912( سه‌ر مه‌ڕ هه‌یه‌ ده‌کاته‌ )3/2(ی تێکڕای مه‌ڕی 
عێراق، ئه‌مه‌ جگه‌ له‌ 2،234،238 سه‌ر بزن که‌ ده‌کاته‌ دوو سێیه‌کی 
هه‌موو بزنی عێراق. )226،858( س���ه‌ر چێڵ ک���ه‌ ده‌کاته‌ )3/1(ی 
چێڵی هه‌موو عێراق. )4278( س���ه‌ر گامێ���ش که‌ ده‌کاته‌ )10/1(ی 

هه‌موو گامێش���ی عێراق. له‌ کوردستانی ئێران، جگه‌ له‌ به‌خێوکردنی 
حه‌یوان که‌ )ده‌کاته‌ 2/1ی تێکڕای حه‌یواناتی ئێران - بڕوانه‌ ستادفر 
ل 291( ه���ه‌ر ماڵێکی���ش بۆ خۆی چه‌ند س���ه‌رێک مه‌ڕو بزن یا چێڵ 
به‌خێو ده‌کات که‌ ژماره‌یان له‌نێوان )4 -8( س���ه‌ر ده‌بێت. بارث که‌ 
دێهاته‌کانی کوردستانی عێراقی دیتوه‌ ده‌ڵێ له‌ دێهاته‌کانی وڵاته‌کانی 
دی تێروته‌س���ه‌لترن. )بڕوانه‌: بارث، ل 19(. هه‌روه‌ها له‌ هه‌ر ماڵێکدا 
کۆمه‌ڵێک مریش���ک و که‌ڵه‌باب به‌خێو ده‌ک���رێ. به‌خێوکردنی جۆره‌ 
مه‌ڕێکی دوگش���ۆڕو بزنی مودرێژیش باوه‌و ئه‌و شوانانه‌ی که‌ له‌ کاری 
خۆیاندا کارامه‌و ش���اره‌زان، زۆر به‌دیقه‌ت ئ���اگاداری ئه‌م جۆره‌ مه‌ڕو 
بزنانه‌ ده‌ک���ه‌ن. قاترو وڵاخ و هه‌ندێ حه‌یوانی دیکه‌ی پێویس���ت له‌ 
کوردس���تاندا ڕاده‌گیرێ و به‌خێو ده‌کرێ. بۆ نموونه‌ له‌ کوردس���تانی 
عێراقدا )22،289( سه‌ر ئه‌سپ هه‌یه‌ که‌ ده‌کاته حه‌وت یه‌کی هه‌موو 
ئه‌سپی وڵات و 52،336 هێستر هه‌یه‌ که‌ ده‌کاته‌‌ هاوتای سه‌رله‌به‌ری 
هێستری وڵات. هه‌روه‌ها )130،040( سه‌ر وڵاخی دی هه‌یه‌ که‌ ده‌کاته‌ 
)3/1(ی تێکڕای وڵاخی وڵات. پێویسته‌ ئاماژه‌یه‌کیش بۆ سه‌گی به‌ر 
ڕانی کوردان بکرێ که‌ سه‌گی زۆر زه‌لام و ترسناکن. به‌رازو که‌روێشک 

له‌ کوردستاندا به‌خێو ناکرێن.
بایه‌خی س���ه‌رچاوه‌ ژێرزه‌مینه‌کانی کوردستان، هه‌رگیز له‌ بایه‌خی 
دارودره‌خت و گیاو گیانله‌به‌رانی ئه‌و وڵاته‌ که‌متر نییه‌، به‌ڵام تا ئێستا 
زۆر به‌ که‌می سوود له‌م زنجیره‌ زه‌خیره‌یه‌ )احتیاطي( وه‌رگیراوه‌. له‌ 
ناوچه‌ی )مه‌عده‌ن، که‌ما، و هارپۆت(دا... زه‌خیره‌یه‌کی یه‌کجار زۆری 
خه‌ڵوزی به‌رد دۆزراوه‌ته‌وه‌. )له‌ س���اڵی 1970 دا چه‌ند س���ه‌د هه‌زار 
ته‌نێک���ی لێ ده‌رهێنرا(، به‌ڵام له‌ زاخۆدا هێش���تا به‌ته‌واوه‌تی به‌رهه‌م 

نه‌هێنراوه‌. له‌ نزیکی سلێمانیدا به‌ردی کلس ‌هێنراوه‌. له‌ شارۆچکه‌ی 
س���ه‌رچناردا له‌ س���اڵی )1958(وه‌ ڕۆژانه‌ )350( ت���ه‌ن چیمه‌نتۆ له‌ 
کارخانه‌یه‌ک���دا به‌رهه‌م ده‌هێنرێت. له‌ ناوچه‌کانی ژه‌نگارو ش���ێخان و 
دووزخورمات���وودا مه‌عده‌ن���ی به‌ردی خوێ هه‌یه‌، له‌ ناوچه‌ی س���نه‌و 
ئامێدیدا گۆگرد هه‌یه‌، تاقمێکی/ پۆڵه‌ندی به‌ته‌مان ساڵانه‌ )250،000( 
ته‌ن گۆگرد له‌ ناوچه‌ی )میش���راک(ی باکووری کوردس���تانی عێراق 
ده‌ربێنن. له‌ کوردستاندا ئاسنیش که‌م نییه‌و ده‌ریش ده‌هێنرێت. )له‌ 
ساڵی 1960، له‌ ناوچه‌ی مه‌عده‌ن 1،600،000 ته‌ن ئاسن ده‌رهێنراوه‌(. 
به‌ردی ئاسن، له‌ ناوچه‌ی سلێمانی و ڕه‌واندز هه‌یه‌و ده‌رهێنانی گه‌له‌ک 
ئاس���انه‌. له‌ ناوچه‌ی ئه‌رغانی، دیاربه‌کرو پالۆدا )32،000( هه‌زار ته‌ن 
مس ده‌رده‌هێنرێ. له‌ ناوچه‌ی ئاکرێ -شدا مس هه‌یه‌. کرۆم له‌ ناوچه‌ی 
به‌رزاندا به‌رچاو ده‌که‌وێت. هه‌روه‌ها له‌ ناوچه‌ی دیاربه‌کریش���دا ساڵانه‌ 
)270،000( ته‌ن کرۆم ده‌رده‌هێنرێت. قوڕقوش���م له‌ )که‌بان و ئالازیغ 
و ماکۆ( هه‌یه‌. زێڕ له‌ )یه‌رغۆ و باش���ووری کرمانشادا هه‌یه‌. زیویش 
ل���ه‌ )که‌ما(دا هه‌ی���ه‌. زه‌خیره‌ی خوێ له‌ که‌رکوک���دا هێنده‌ زۆره‌ که‌ 
به‌ته‌واوی به‌رهه‌مهێنانی س���ۆده‌و کلۆری دابین کردووه‌، به‌ڵام سامانی 
سه‌ره‌کیی کوردستان نه‌وته‌که‌یه‌تی، نه‌وتی که‌رکوک که‌ له‌ ناوجه‌رگه‌ی 
کوردستانه‌وه‌ هه‌ڵده‌قوڵێ، به‌شی هه‌ره‌ زۆری نه‌وتی عێراق پێک دێنێ 
)له‌ ساڵی 1970 دا 83 ملیۆن ته‌ن بووه‌(. هه‌روه‌ها له‌ )باتمان(دا که‌ 
که‌وتۆته‌ شاری سیریت -ه‌وه‌و  له‌ کاراچوک -ی باکووری سوریادا نه‌وت 
هه‌یه‌. له‌ چه‌مچه‌ماڵیشدا پێشبینیی ئه‌وه‌ ده‌کرێت غازێکی یه‌کجار زۆرو 

گۆگردیشی لێبێ.

3 - له‌باره‌ی سیمای ئینسانییه‌وه‌:
ئه‌م ناوچه‌یه‌ی که‌ ئێستا کوردی تێدا نیشته‌جێیه‌، له‌ دێرزه‌مانه‌وه‌ 
ئ���اوه‌دان ب���ووه‌و خه‌ڵکی تێدا ژی���اوه‌. به‌رده‌بالکاو و ئه‌ش���که‌وتی 
هه‌زارمێردی نزیکی سلێمانی که‌ ده‌گه‌ڕێته‌وه‌ بۆ چاخه‌ به‌ردینه‌کان، 
گه‌واهی ئه‌و بۆچوونه‌ن یا ئه‌ش���که‌وتی ش���انیده‌ری نزیکی ڕه‌واندز 
ک���ه‌ ئه‌ش���که‌وتێکه‌ هه‌وه‌ڵین ئێس���که‌په‌یکه‌ری مرۆڤ���ی کۆنی تێدا 
دۆزراوه‌ته‌وه‌. گوندی )جه‌ڕمۆ(ی دۆڵی چه‌مچه‌ماڵ، ڕه‌نگه‌ کۆنترین 
ئاوای���ی ڕۆژهه‌ڵاتی نزیک بێ. له‌به‌ر ڕۆش���نایی ئه‌و کۆڵینکارییانه‌ی 
)حفریات( که‌ تاقمه‌ لێکۆڵه‌ره‌وه‌یه‌کی زانستگه‌ی شیکاگۆ کردوویانه،‌ 
پێده‌چ���ێ ئه‌م ش���وێنه‌ یه‌کێک بووبێ ل���ه‌و مه‌ڵبه‌ندانه‌ی که‌ مرۆڤ 
بۆ یه‌که‌مج���ار له‌وێدا که‌وتبێت���ه‌ چاندنی دانه‌وێڵ���ه‌ی جۆراوجۆری 
وه‌ک: ج���ۆو گه‌نمه‌ش���امی )بڕوانه‌ براید وود، ه���او: لێکۆڵینه‌وه‌ی 
س���ه‌رده‌مه‌کانی پێش مێژوو له‌ کوردس���تانی عێراقدا(. دانیشتووانی 
ئێس���تای ئه‌م س���ه‌رزه‌مینه‌ کۆنه‌، کوردن و دێهاتێک���ی زۆریان له‌م 
ناوچه‌ی���ه‌دا ئ���اوه‌دان کردۆته‌وه‌. ک���ورد، له‌ چاخ���ه‌ کۆنه‌کاندا، له‌ 
په‌ناگه‌و ئه‌شکه‌وته‌ زۆره‌کاندا ژیاون و خۆیان پاراستووه‌. هێندێ له‌و 
په‌ناگه‌و ئه‌ش���که‌وتانه‌ که‌وتوونه‌ته‌ شوێنی زۆر سه‌خت و عاسییه‌وه‌و 
به‌ئاسانی ده‌ستیان نه‌گه‌یشتویه‌تێ. دیمه‌نی جوان و سروشتیی ئه‌م 
ئه‌ش���که‌وتانه‌، به‌تایبه‌تی چلوره‌ به‌ردو سیخه‌ سه‌هۆڵه‌کانی گه‌له‌ک 
دڵگیرو به‌رچاون، ئه‌م ئه‌ش���که‌وتانه‌ له‌ هه‌ندێ شوێندا که‌وتوونه‌ته‌ 
قووڵایی چیاکان���ه‌وه‌. ئه‌مڕۆ پتر بۆ حه‌وانه‌وه‌ی مه‌ڕوماڵات س���وود 

له‌م ئه‌ش���که‌وتانه‌ وه‌رده‌گیرێ و هێندێ ج���ار دێهاتییه‌کانیش تێیدا 
داده‌نیشن. گه‌له‌ک ئه‌فس���انه‌ له‌مه‌ڕ ئه‌م ئه‌شکه‌وتانه‌ ده‌گێڕدرێنه‌وه‌و 
به‌س���ه‌ر زاری خه‌ڵک���ه‌وه‌ن. وه‌کو ئ���ه‌وه‌ی گه‌نجینه‌ی���ان تێدایه‌. یا 
مه‌ڵبه‌ندی جنۆکه‌و له‌ مه‌چێترانن. ژیانی ده‌وارنش���ینی له‌ کوردستاندا 
ڕوو له‌ نه‌مانه‌. کورده ‌نیمچه‌ده‌وار‌نش���ینه‌کان له‌ژێر ڕه‌شماڵی خۆیاندا 
ده‌ژین. ئه‌م ڕه‌ش���ماڵانه‌ جیاوازن له‌ ڕه‌ش���ماڵی عه‌ره‌بیی بیاباننشین 
و میلله‌تانی دی. ڕه‌ش���ماڵی کورد، ماڵێک���ی گه‌وره‌یه‌. له‌ مووی بزن 
دروس���ت ده‌کرێ. مووه‌‌که‌ ده‌ڕێس���ن و ته‌خته‌ی )50 – 60(س���م لێ 
دروس���ت ده‌که‌ن و پاش���ان به‌پێی گه‌وره‌یی و بچووکی ڕه‌شماڵه‌کان 
ئه‌م پارچانه‌ پێکه‌وه‌ ده‌دوورن. ئه‌ستوونی ڕه‌شماڵه‌کان )2،5 – 3م( 
درێژن. ژماره‌ی ئه‌ستوونه‌کان وه‌ستاوه‌ته‌ سه‌ر گه‌وره‌یی ڕه‌شماڵه‌کان. 
گه‌وره‌یی ڕه‌شماڵیش په‌یوه‌سته‌ به‌ پایه‌ی کۆمه‌ڵایه‌تیی خاوه‌نه‌که‌یه‌وه‌. 
ڕه‌شماڵی گه‌وره‌ نیشانه‌ی گه‌وره‌یی پایه‌ی کۆمه‌ڵایه‌تیی خاوه‌نه‌که‌یه‌تی. 
ڕه‌شماڵه‌کان کاریته‌یان تێدایه‌ نییه‌. به‌ چیغ به‌شێکی لێ جیا ده‌کرێته‌وه‌ 
بۆ دانیشتنی ژنان و هه‌ڵگرتنی ئازووقه‌و پێداویستییه‌کانی بژێوی، پێی 
ده‌گوترێ حه‌ره‌م سه‌را. هه‌موو که‌لوپه‌لی نێو ڕه‌شماڵ بریتیه‌ له‌ چه‌ند 
حه‌س���یرو پشتی و چه‌ند سه‌رینێک له‌ ڕه‌ش���ماڵی سه‌رداراندا، ڕه‌نگه‌ 
چه‌ند پارچه‌‌ قاڵییه‌کیش به‌رچ���او بکه‌ون، به‌ڵام دێهاته‌کانی کورد له‌ 
خانووی گڵدا ده‌ژین. له‌ ڕاستانی و ده‌شته‌کاندا، که‌ره‌سته‌ی بنه‌ڕه‌تیی 
دروستکردنی خانوو خشتی کاڵه‌. له‌ هه‌ندێک شوێندا، بۆ نموونه‌ وه‌ک 
سلێمانی: سوود له‌ خشتی سوره‌وه‌کراو وه‌رده‌گیرێ. له‌ ناوچه‌ سه‌خت 
و کوێس���تانییه‌کاندا، خانوو له‌ به‌ردی تاشراو و گڵ دروست ده‌که‌ن. 
به‌رزی دیواری خانووه‌کانیان )2 - 2،5( مه‌تره‌. هه‌ندێکجار بۆ قایمی 

دیواره‌کان، ته‌خته‌دار له‌ به‌ینی چینی دیواره‌کان داده‌نرێ. زۆرجار تاق 
و تاقچه‌ له‌ دیواره‌کاندا دروس���ت ده‌که‌ن و له‌بری دۆڵاب س���وودی لێ 

وه‌رده‌گرن. 
دیواره‌کان به‌ قوڕ س���واغ ده‌درێن و هه‌ندێکجاریش به‌ قسڵ ته‌ڕاو 
ده‌کرێ���ن. ده‌رگاو ده‌روازه‌کان له‌ ته‌خته‌ی گه‌وره‌ دروس���ت ده‌کرێن. 
هیچ په‌نجه‌ره‌یه‌ک نییه‌ له‌ پش���ته‌وه‌ بێ، په‌نج���ه‌ره‌کان ده‌ڕواننه‌ نێو 
حه‌وشه‌. کاتی شه‌و، وه‌ختێ ده‌رگای حه‌وشه‌ داده‌خرێ قوتیله‌چرایه‌ک 
له ‌به‌رده‌رگا هه‌ڵده‌که‌ن. نێو ژووره‌کان به‌ گڵی کوتراوی س���فت سواغ 
ده‌درێ. کوانوویه‌ک له‌ ناوه‌ندی ژووره‌که‌دا داده‌نرێ و زستانان کورسی 
له‌سه‌ر داده‌نێن. کورسی بریتیه‌ له‌ چوارپایه‌کی دار، لێفه‌یه‌کی گه‌وره‌ی 
به‌س���ه‌ردا ده‌درێ و له‌ ناوچه‌ ساردو کوێستانه‌کاندا به ‌خاوو خێزانه‌وه‌ 
خۆیانی به‌ ژێردا ده‌که‌ن، له‌ سه‌رما ده‌خه‌له‌سێن. کڵاوڕۆژنه‌یه‌کیش له 
‌بنمیچی ژووره‌که‌ دروس���ت ده‌کرێ که‌ ڕۆڵی دووکه‌ڵکێش ده‌بینێ. به‌ 
چوارده‌وری ژووره‌که‌دا س���ه‌کۆیه‌کی پانی له‌ گڵ دروس���تکراو دروست 
ده‌کرێ که‌ به‌ ڕۆژ له ‌س���ه‌ری داده‌نیش���ن و ش���ه‌وان حه‌سیرو لبادو 
دۆش���ه‌کی له‌سه‌ر ڕاده‌خه‌ن و له‌سه‌ری ده‌نوون. داره‌ڕای ژووره‌کان به 
‌زۆری به ‌چنار یا س���پیدار یان سنۆبه‌ره‌ که‌ به‌ینی هه‌ر داره‌و دارێکی 
دی نیو مه‌ترێک ده‌بێ. له‌سه‌ر داره‌ڕاکه‌وه‌ داری بچکۆله‌ و لق و پۆپ و 
گه‌ڵای وشک داده‌نێن، پاشان قوڕه‌په‌ستی ده‌که‌ن و ئه‌وجا سه‌رسواغی 
ده‌که‌ن. ئه‌گه‌ر ژوورێک پان بێ )له‌ س���ێ مه‌تر پانتر بێ( کۆڵه‌که‌ی 
دار ده‌ده‌نه‌ به‌ر میچه‌که‌. بۆ ئه‌وه‌ی ئاوی به‌فرو باران له‌ س���ه‌ربانه‌کان 
نه‌وه‌ستێ و به ‌چاکی بڕوا، سه‌ربانه‌کان به ‌جۆرێ دروست ده‌که‌ن که‌ 
ئاوی به‌فرو باراناو به‌ر دیواره‌کان نه‌که‌وێ، واته‌ س���ه‌ربانه‌کان هه‌ندێ 

کووڕ دروست ده‌که‌ن و گوێسه‌بانه‌شی بۆ دروست ده‌که‌ن. ئه‌م نموونه‌یه‌ 
له‌ سلێمانیدا ده‌بینرێ. هه‌میشه‌ باگردێنێک به‌ سه‌ربانه‌وه‌یه‌ که‌ پاش 
باران کاژێک کا به‌ سه‌ربانه‌کانه‌وه‌ ده‌که‌ن و به‌و باگردێنه‌ ده‌یگێڕن تا 
ته‌واو سفت بێ و دڵۆپه‌ نه‌کات، چوونه‌سه‌ربان یا به‌هۆی په‌یژه‌وه‌یه‌ یا 
قاڵدرمه‌. خانووی دێهاتی ده‌شته‌کان گه‌وره‌ترن و حه‌وشه‌ی گه‌وره‌یان 
هه‌یه‌. خانووی دێهاتی ده‌شته‌کان به‌ زۆری له‌ شێوه‌ی لاکێشه‌دایه‌، که‌ 
له‌وسه‌رییه‌وه‌ س���ووچێکی بۆ ماڵات ته‌رخان کراوه‌. هه‌روه‌ها موبه‌قی 
ش���ێوه‌ چوارگۆشه‌ی تێدایه‌ که‌ به‌ش���ێکی وه‌کو عه‌مار بۆ هه‌ڵگرتنی 
ئازووقه‌و ئامێری کارکردن به‌کاردێت. له‌م دێهاتانه‌دا ژێرزه‌مین و قاتی 
سه‌ره‌وه‌و ته‌نانه‌ت ئاوده‌ستیش نییه‌. له‌ دێهاتی کوێستانه‌کاندا گه‌وڕو 
ته‌ویله‌ی ماڵان به ‌زۆری له‌نێو حه‌وش���ه‌و جیا له‌ خانووه‌که‌یه‌. ژووری 
نیشتمان له‌ به‌شه‌کانی تری خانووه‌که‌ به‌رزتره‌و سوچێکی بۆ ئازووقه‌و 
ئامێری کارکردن به‌کاردێت. هه‌روه‌ها هه‌یوانێکی ڕووه‌و قیبله‌ش به‌رچاو 
ده‌که‌وێت. سه‌ربانه‌کان به ‌زۆری ده‌بێ به‌جێی دانیشتنی ژنانی دێهاتی 
و به‌ش���ێکی زۆری کاری ڕۆژانه‌یان له‌ سه‌ربانان ئه‌نجام ده‌ده‌ن. )ئه‌م 
که‌س���انه‌ له‌م ناوچانه‌دا لێکۆڵینه‌وه‌یان ئه‌نجام داوه‌: ر. مونتاگنه‌ له‌ 
جزیره‌. ر. لس���کۆ، له‌ ژه‌نگار. ادموندز لله‌ س���لێمانی. چ. چ هانن له‌ 
س���لێمانی و گوندی تۆپزاوا. بلخا. بی. شاب و موکری له‌ کوردستانی 
ئێران. لیچ وتی. ف. ئاریس���توڤا له‌ قه‌فقاز( هه‌ڵبه‌ته‌ پیاوان کونجی 
ماڵیان نه‌گرتووه‌، به‌ڵکو به‌ کۆمه‌ڵ و هه‌ره‌وه‌زی کارده‌که‌ن. گونده‌کان 
ئێس���تا گه‌وره ‌ب���وون و پتر ئ���اوه‌دان بوونه‌ته‌وه‌. کورد وابه‌س���ته‌ی 
زه‌وی و زاری کش���توکاڵه‌. زۆربه‌یان له‌ گوندان ده‌ژین تا له‌ ش���اران. 
ش���وێنی دێهاتی کوردس���تان، به‌تایبه‌تی ئه‌و دێهاتانه‌ی که‌ له‌ ناوچه‌ 

کوێستانییه‌کاندان وه‌کو زۆربه‌ی دێهاتی دیکه‌ی دنیا، مه‌سه‌له‌ی هه‌تاوو 
ئاوه‌ڕۆی ڕووبارو چۆم���ان و هه‌ڵکه‌وتی چیاکانیان له‌به‌رچاو گرتووه‌. 
کورد، زۆربه‌ی خانووه‌کانیان ڕووه‌و قیبله‌و به‌ جۆرێ که‌ هه‌تاوگیر بێ، 
دروس���ت کردووه‌. بایه‌خی هه‌ر گوندێ���ک به‌نده‌ به‌ نزیکی گونده‌که‌وه‌ 
ل���ه‌ ڕێگاو ڕێچکه‌و زه‌وی و زاری کش���توکاڵی و پ���اوان و له‌وه‌ڕگه‌وه.‌ 
زۆربه‌ی دێهاته‌کان له‌ قه‌دپاڵ و بناره‌کاندا ڕۆنراون. به ‌جۆرێ دروست 
ک���راون که‌ س���ه‌ربانی خانووه‌کانی خوارتر بوون ب���ه‌ نیمچه‌ یا جۆره‌ 
بانیژه‌یه‌ک بۆ خانووه‌کانی س���ه‌روو خۆیان. ئ���ه‌م دیمه‌نه‌ له‌ زۆربه‌ی 
دێهاتی کوردس���تاندا ده‌بینرێ وه‌ک: ئاک���رێ، به‌رزنجه‌ و هه‌ورامان. 
ش���وێنه‌واری قوله‌و قه‌ڵاتی کۆن به‌سه‌ر چیاکانه‌وه‌ له‌و دیمه‌نانه‌یه‌ که‌ 
له‌ زۆر شوێنی کوردستاندا به‌رچاو ده‌که‌ون. ئه‌م شوێنه‌وارانه‌، هه‌موو 
نیشانه‌ی ش���کۆداری سه‌رده‌مانی ڕابردووه‌و ده‌سه‌ڵاتی گه‌وره‌ پیاوانی 
ناوچه‌یین که‌ س���ه‌دان ساڵ به‌س���ه‌ر ژیانیان تێپه‌ڕیوه‌. به‌شێوه‌یه‌کی 
گش���تی دێهاتی کوردستان له‌ سایه‌ی سه‌رچاوه‌ی زۆرو زه‌به‌ندی ئاوی 
س���ازگارو دره‌ختی زۆرو باخاتی سه‌وزه‌وه‌، بووه‌ به‌و دیمه‌نه‌ شیرین و 

دڵڕفێنانه‌ی که‌ خه‌ڵکی به‌ره‌و خۆی بکێش ده‌کات.
دێهاتی کوردس���تان به‌پێی شوێن و هه‌لومه‌رجی له‌بار یا ناله‌باری 
ناوچه‌که‌ لێکدییه‌وه‌ نزیک یا دوور ده‌بن. له‌و )17( ویلایه‌ته‌ی تورکیادا 
که‌ هه‌موو دانیشتووانیان یا زۆربه‌یان کوردن. به‌پێی ئاماری ڕه‌سمیی 
س���اڵی )1960(، )8817(  گوند تۆمارکراوه‌ ک���ه‌ )395( گوندیان 
ژماره‌ی دانیش���تووی هه‌ر یه‌که‌یان له‌ س���ه‌د که‌س که‌متره‌و )513( 
گوندیان ژماره‌ی دانیشتووانی هه‌ریه‌که‌یان )101 – 500( که‌س ده‌بێ، 
)1891( گوندی���ان ل���ه‌ )501 – 1000( ک���ه‌س، )372( گوندیان له‌ 

)1001 – 2000( ک���ه‌س بوونه‌و ته‌نیا )39( گوند له‌و گوندانه‌ ژماره‌ی 
دانیش���تووانی هه‌ریه‌که‌یان له‌ )2000( که‌س پتر بووه‌. وا له‌ خواره‌وه‌ 
هه‌رسێ ناوچه‌ی موش، هه‌کاری و ڤان وه‌کو نموونه‌و به‌راورد ده‌خه‌ینه‌ 

ڕوو:

ڤانهه‌کاریموش
18،619 کم2 9،532 کم2 8،195 کم12 - ڕووبه‌ر 

2167،63867،766211،34 - دانیشتووان 
320721 - چڕی دانیشتووان 
4151221 - ژماره‌ی شارۆچکه‌

5368133557 - ژماره‌ی دێهات 

به‌مجۆره‌ به‌دیار ده‌که‌وێ که‌ گونده‌کان که‌م و زۆر په‌ڕاگه‌نده‌ن و 
چڕی دانیشتووانیان نایه‌کسانه‌و ئه‌م خشته‌یه‌ی خواره‌وه‌ش به‌ڵگه‌ی 

قسه‌که‌مانه‌:

ڤانهه‌کاریموشچڕی دانیشتووان
19529 - دێهاتی که‌متر له‌ 100 که‌س 

228084454 - دێهاتی 101 - 500 که‌س
3644051 - دێهاتی 500 - 1000 که‌س 
414511 - دێهاتی 1000 - 2000 که‌س
- -- -51 - دێهاتی پتر له‌ 2000 که‌س 

دێهاتی بچووکی )300 – 500( که‌سی له‌ کوردستانی عێراقدا، له‌ 
ناوچه‌ی ڕه‌واندزو زۆربه‌ی شوێنه‌کانی دیدا به‌رچاو ده‌که‌ون. هه‌روه‌ها 
له‌ کوردس���تانی ئێرانیشدا گه‌له‌ک دێهات به‌رچاو ده‌که‌ون که‌ تێکڕای 

دانیشتووانیان )300( که‌س ده‌بن.
ب���ه‌رزی ناوچه‌ک���ه‌‌ش فاکته‌رێک���ی زۆر گرنگه‌ ل���ه‌ بیناکردن و 
دروس���تکردنی دێهاتی کوردس���تاندا. گه‌ر به‌وردی سه‌رنجی نه‌خشه‌ 
به‌رجه‌سته‌که‌ی )هۆتروت( بده‌ی که‌ به‌رزایی و شوێنه‌ به‌فرگیره‌کانی 
تێدا دیاری کردووه‌، به ‌جوانی ئه‌وه‌ت بۆ ده‌رده‌که‌وێ که‌ له‌ باشووری 
ڤان���داو له‌ ناوچه‌ی هه‌کاریدا له‌ به‌رزاییه‌کانی نێوان )1000 – 1500( 
مه‌تری���دا ژماره‌ی دێه���ات زۆر زۆره‌، له‌ به‌رزای���ی )1500 – 2000( 
مه‌تری���ش دێهات زۆرن، له‌ به‌رزای���ی )2000 – 2500( مه‌تری دێهات 
که‌م���ن و له‌ به‌رزای���ی )2500( مه‌تری به‌بان���ه‌وه‌ چ گوندێک نییه‌. 
ل���ه‌و ناوچانه‌دا که‌ به‌رزاییان مامناوه‌ندیی���ه‌، هاوینه‌هه‌واری یه‌کجار 
جوان و خۆش به‌رچاو ده‌که‌ون. بۆ نموونه‌‌ له‌ کوردس���تانی عێراقدا، 
له‌ ناوچه‌ی دهۆکدا، زاویته‌ی باوه‌ش���ی لێ���ره‌واری چڕه‌کاژ که‌وتۆته‌ 
به‌رزایی )1422( مه‌ترییه‌وه‌. س���واره‌تووکه‌ی هه‌مێزی دار سه‌رووان 
که‌وتۆته‌ به‌رزایی )1675( مه‌ترییه‌وه‌. سه‌رسه‌نگی بووکی به‌هارانی 
ته‌ڕوب���ڕ، پڕجۆش و خرۆش که‌وتۆت���ه‌ به‌رزایی )1046( مه‌ترییه‌وه‌. 
س���ۆلاڤی پڕ تاڤگه‌و قه‌ڵبه‌زه‌ که‌وتۆته‌ به‌رزایی )1150( مه‌ترییه‌وه‌. 
ئامێدی که‌وتۆته‌ )1905( مه‌ترییه‌وه‌. له‌ ناوچه‌ی سلێمانیدا، سه‌رچنار 
وه‌کو به‌ ناوه‌که‌ش���یا دیاره‌، هاوینه‌هه‌وارێکی چڕه‌ دارستانی خۆشه‌. 
ل���ه‌ هه‌ولێر هاوینگه‌ی س���ه‌ڵاحه‌دین که‌وتووه‌ته‌ )1090( مه‌ترییه‌وه‌. 
شه‌قڵاوه‌ی پڕ باخ و باخاتی داوینی سه‌فین که‌وتۆته‌ به‌رزایی )565( 

مه‌تریی���ه‌وه‌. گه‌لی عه‌لی به‌گی پڕ تاڤگه‌ی ش���کۆداریش له‌ هه‌مان 
به‌رزاییدا گیرس���اوه‌ته‌وه‌. حاجی ئۆمه‌رانیش که‌ له‌ به‌رزایی )1870( 
مه‌تریدایه‌، هاوینی یه‌کجار فێنکه‌و زس���تانی یه‌کپارچه‌ به‌فره‌، ئێره‌ 
ش���وێنێکی یه‌کجار له‌باره‌ بۆ خلیس���کانێی س���ه‌ر به‌فر. له‌ ناوچه‌ی 
هه‌کاریدا لووتکه‌ به‌رزه‌کانی س���یلۆداغ به ‌ب���ه‌رزی )3500 – 4000( 

مه‌ترییه‌وه‌، شاخه‌وانه‌کانی شیفته‌و شه‌یدای خۆی کردووه‌. 
گوند تا بچووکتر بێ، گوزه‌ران تێیدا ناڕه‌حه‌تتره‌. له‌ کوردستانی 
تورکیاشدا هه‌روایه‌، زیاد له‌ نیوه‌ی ئه‌م گونده‌ بچووکانه‌ ئاوی ته‌واوی 
خواردنه‌وه‌یان نییه‌. ئ���اش و قوتابخانه‌و چایخانه‌و قاوه‌خانه‌ی تێدا 
نییه‌. میوانخانه‌ی تێدا نییه‌، که‌ ڕێبواران ش���ه‌وی تێدا ڕۆژ بکه‌نه‌وه‌. 
بۆ ڕووناکی پتر پش���ت به‌ ئامێری کۆن ده‌به‌س���تن. خه‌س���ته‌خانه‌و 
ده‌رمانخان���ه‌ یا هه‌ر نییه‌ یا زۆر که‌مه‌و به‌ش���ی پێویس���ت ناکات. 
حه‌وزه‌کانیان له‌ نزیکی ئاوده‌س���تخانه‌کاندایه‌ - گه‌ر ئاوده‌س���تخانه‌ 
هه‌بێ - له‌ وه‌رزی زس���تاندا له‌به‌ر نه‌بوونی هۆی هاتوچۆ، س���ه‌دان 
گوند پێوه‌ندیی���ان له‌گه‌ڵ دنیای ده‌رێدا ده‌پچڕێ. له‌ کوردس���تانی 
عێراق���دا له‌نێوان س���ه‌دان گوندی ده‌وروبه‌ری س���لێمانی و هه‌ولێرو 
که‌رکوک ته‌نیا )323( گوند کاره‌باو ئاوی لووله‌کێش���یان هه‌یه‌. له‌ 
س���اڵی )1962(دا، ژماره‌ی دانیش���تووانی عێراق به‌ )8،776،000( 
که‌س قه‌بڵێنراوه‌. تا س���اڵی )1970(ش مه‌س���ه‌له‌ی ته‌ندروستی و 
ده‌رم���ان بۆ ئه‌و هه‌موو خه‌ڵکه‌ یه‌کجار که‌م بووه‌. له‌ سه‌رانس���ه‌ری 
عێراقدا، ته‌نیا )150( خه‌سته‌خانه‌و )987( ده‌رمانخانه‌و )18256( 
جێگ���ه‌ی که‌وتن و )2890( دکتۆرو )1771( په‌رس���تار هه‌بووه‌. له‌ 
کوردس���تانی تورکیاش وه‌زع و حاڵ به‌ هه‌مان ش���ێوه‌یه‌، له‌ ساڵی 



67

)1976(دا، ل���ه‌ تورکیادا )12،275( دکت���ۆر هه‌بوون و له‌ تێکڕای 
)60،196( جێگ���ه‌ی که‌وتن به‌ نزیکه‌، نیوه‌ی ئه‌و ژماره‌یه‌ به‌س���ه‌ر 
ش���ارانی ئه‌س���ته‌مۆڵ و ئه‌نقه‌ره‌و ئه‌زمیردا دابه‌ش کراون. مه‌لاریا، 
به‌تایبه‌تی له‌ ناوچه‌ی کوردنش���ینه‌کانی دیاربه‌کر، سیرت و هه‌کاریدا 
بڵاوه له‌ کوردس���تانی عێراقدا چواریه‌کی م���ه‌رگ و مردنی خه‌ڵکی 
به‌هۆی نه‌خۆش���ی مه‌لاریاوه‌ بوو‌. ئه‌م نه‌خۆشییه‌ له‌ زه‌مانی هه‌وڵ و 
ته‌قه‌للای ڕێکخراوی جیهانییه‌وه‌ له‌ ساڵانی )1954 -1956( به‌ته‌واوی 
بنبڕ بووه‌. له‌ کوردستانی ئێراندا ته‌نیا )250 -300( جێگه‌ی که‌وتن 

هه‌یه‌. واته‌ )10( هه‌زار که‌س یه‌ک جێگه‌یان پێ ده‌بڕێ. 
هاتوچۆی کورده‌کان له‌ گوندێکه‌وه‌ بۆ گوندێکی دی و پاراستنی 
په‌یوه‌ندیی���ه‌ کۆمه‌ڵایه‌تی و خێزانییه‌کان، هه‌ن���دێ گه‌رموگوڕه‌. یا 
سه‌ردان و دیده‌نی یه‌کدی به‌مه‌به‌س���تی به‌رده‌وامبوونی په‌یوه‌ندیی 
دۆس���تایه‌تی و پاراس���تنی په‌یوه‌ندیی تیره‌یی، یا سه‌فه‌رو هاتوچۆ 
به‌مه‌به‌ستی مامه‌ڵه‌و کڕین و فرۆشتن ده‌کرێ. به ‌زۆری له‌ کوێره‌ڕێگه‌و 
توله‌ڕێگه‌کانه‌وه‌ ده‌کرێن، یا هه‌ندێجار له ‌ڕێگه‌ی جاده‌ی ده‌وڵه‌تییه‌وه‌ 
ئه‌م کاره‌ ده‌که‌ن. زۆربه‌ی ئه‌م جادانه‌ش بۆ مه‌به‌س���تی بازرگانی و 
سوپایی دروست کراون، له‌ ناوچه‌ کوێستانییه‌کانیشدا ڕێگای هێستر 
ب���ه‌ که‌نار ڕووبارو چۆمه‌کانی نێو دۆڵه‌کان���دا ده‌ڕوات. ئه‌م ڕێگایانه‌ 
جاری وا هه‌یه‌ ده‌که‌ونه‌ ده‌سته‌ڕاستی ڕووباره‌کان و جاری واش هه‌یه‌ 
به‌ ده‌س���ته‌ چه‌پی ڕووباره‌کاندا ڕه‌ت ده‌بن. هه‌ندێکجار ئه‌م ڕێگایانه‌ 
به‌ هه‌ورازی یه‌کج���ار به‌رزو خه‌ته‌ردا تێده‌په‌ڕن و ئه‌م تووله‌ڕێگایانه‌ 
هه‌ندێکجار یه‌کجار به‌رز ده‌بنه‌وه‌، بۆ نموونه‌ له‌ کوردستانی عێراقدا، 
پای کوڵی له‌ به‌رزی )1000( مه‌تری دایه‌و ساگری که‌وتۆته‌ به‌رزایی 

)1700( مه‌تریی���ه‌وه‌. خه‌ڵکی ب���ه‌ ئامێری جیاواز ل���ه‌ ڕووباره‌کان 
ده‌په‌ڕنه‌وه‌. له‌و ش���وێنانه‌دا که‌ ڕووباره‌کان به‌رین ده‌بن، خه‌ڵکی یا 
له‌ بواره‌کانه‌وه‌ به ‌پێ ده‌په‌ڕنه‌وه‌ یا س���وود له‌ پردی ئاس���ایی یا له‌ 
سیم وه‌رده‌گرن. به‌ش���ێوه‌یه‌کی گشتی پرده‌کانی کوردستان هێشتا 
کۆن و سه‌ره‌تایین و به ‌زۆری له‌ ته‌خته‌و دار دروست ده‌کرێن. پردی 
داری���ن له‌ کوردس���تاندا زۆرن. له‌و جادانه‌دا ک���ه‌ بایه‌خی تایبه‌تیان 
هه‌یه‌، هه‌ر له‌ کۆنه‌وه‌ پردی به‌ردینیان له‌س���ه‌ر دروست کراوه‌. ئه‌م 
پردانه‌ش له‌ ش���ێوه‌ی نیمچه‌ که‌وانه‌ دروست کراون. ئه‌مڕۆ که‌ پردی 
ئاسن له‌ جێی ئه‌و کۆنه‌ پردانه‌ دروست کراون. گه‌لێک کۆنه‌ ئه‌فسانه‌ 
ده‌درێنه‌ پاڵ ئه‌م پردانه‌. له‌ ده‌ش���ته‌کاندا به‌تایبه‌تی له‌ کوردستانی 
تورکیادا، هێش���تا جاده‌ی گڵ و س���ه‌ره‌تایی زۆر هه‌ن که‌ ته‌نیا له‌ 
وه‌رزی خۆشیاندا که‌ڵکیان لێ وه‌رده‌گیرێ. هه‌ندێک جاده‌ی مۆدێرنی 
قیرتاوکراویش له‌ کوێس���تانه‌کاندا دروس���ت کراون و به‌ شوێنه‌واری 

هونه‌ری ده‌ژمێردرێن.
ئێستا له‌ کوردستانی عێراقدا، ژماره‌یه‌ک ڕێگه‌وبانی باش دروست 
کراون، و هاتوچۆی خه‌ڵکیان ئاس���ان ک���ردووه‌. له‌ عێراقدا چه‌ندین 
جاده‌ی نمره‌یه‌کی چاک هه‌ن که‌ موس���ڵ به ‌زاخۆو ئامێدی، هه‌ولێرو 
ئاکرێ ده‌گه‌یه‌نێ. ده‌توانی له‌ هه‌ولێره‌وه‌ بۆ حه‌ریر، ڕه‌واندزو هه‌روه‌ها 
که‌رکوک و س���لێمانی بڕۆی. له‌ تورکیادا جاده‌یه‌ک له‌ مه‌لاتیه‌وه‌ بۆ 
ئالازیغ، تونجه‌لی، ئه‌رزنجان، ئه‌س���کالا، ئه‌رزرۆم و قارس کێشراوه‌. 
له‌ ئالازیغ-ه‌وه‌ جاده‌یه‌ک بۆ بن گوڵ، موش و خوارووی وان ده‌چێ. 
جاده‌یه‌کی دیکه‌ش، دیاربه‌کر، ماردین و نه‌س���یبین پێک ده‌گه‌یه‌نێ. 
ده‌توانی له‌ دیاربه‌کره‌وه‌ بۆ س���یلڤان و سیرت و هه‌روه‌ها تا سیلڤان 

به‌لای به‌تلی���س-دا به‌ژێر ڤاندا به‌ جاده‌دا س���ه‌فه‌ر بکه‌ی. هه‌روه‌ها 
ده‌توانی له ‌خوار ڤانه‌وه‌ تا ڤان به‌ جاده‌دا س���ه‌فه‌ر بکه‌ی و له‌وێوه‌ 

به‌ به‌له‌م و یه‌خت ده‌ریاچه‌که‌ ببڕی. 
چه‌ند هێڵێکی ئاس���نیش به‌ کوردستاندا تێده‌په‌ڕێ. له‌ تورکیادا 
هێڵ���ی ئه‌رزنجان، ئه‌رزڕۆم، قارس به‌ره‌و ئه‌رمه‌نس���تان ده‌کش���ێ. 
هێڵی مه‌لاتیه‌، ئالازیغ، گه‌نی، م���وش، خوارووی ڤان به‌ره‌و ته‌ورێز 
ده‌کش���ێت. ‌هێڵی مه‌لاتیه‌، سیوریجه‌، مه‌عده‌ن، ئه‌رغانی، دیاربه‌کر، 
باتمان به‌ره‌و س���یرت به‌رده‌وام ده‌بێت. قیتاری سه‌ریعی ڕۆژهه‌ڵات، 
له‌ ئه‌س���ته‌مۆڵه‌وه‌ به‌ره‌و ئاڵپۆ ده‌چێ و له‌ قه‌را‌‌غی سنووری تورکیا 
- سووریادا‌ به‌ ناوچه‌ کوردنشینه‌کاندا تێده‌په‌ڕێ و ده‌گاته‌ موسڵ و 
به‌غداد. له‌ کوردستانی عێراقدا هێڵێکی ته‌سکتر له‌ ڕاده‌ی ئاسایی له‌ 

به‌غداوه‌ بۆ که‌رکوک کشاوه‌، درێژییه‌که‌ی )320( کیلۆمه‌تره‌. 
له‌و فڕۆکه‌خانانه‌وه‌ که‌ که‌وتوونه‌ته‌ کوردستانه‌وه‌، چه‌ندین ڕێگه‌ی 
سوپایی بۆ ناوچه‌ جیاوازه‌کان ڕاکێشراوه‌. که‌ گرنگترینیان له‌ تورکیا 
بریتی���ه‌ له‌: ئه‌رزڕۆم، ق���ارس، قه‌ره‌گۆز، ئالازی���غ، مه‌لاتیه‌، ڤان و 
دیاربه‌کر. له‌ عێراقدا بریتیه‌ له‌: موس���ڵ، که‌رکوک، سمێل، ئامێدی 
و بامه‌ڕنی. له‌ س���وریادا بریتیه‌ له‌: قامیشلی. له‌ ئێراندا بریتیه‌ له‌: 

سنه‌، کرمانشاو ورمێ. 

هـ - سیمای مرۆڤ شوناسی له‌ کوردستاندا: 
ک���ورد، له‌نێو گه‌ل و میلله‌تانی جی���اوازی وه‌ک: تورک، ئێرانی، 
قه‌فقازی و عه‌ره‌بدا ده‌ژین و له‌گه‌ڵ زۆربه‌یاندا په‌یوه‌ندیی دراوسێیه‌تی 

باشیان هه‌یه‌. لێره‌دا پرسیارێکی به‌جێ دێته‌ ئاراوه‌: که‌ ئایا خه‌ڵکی 
کوردستان خه‌س���ڵه‌تی تایبه‌تیی ئه‌وتۆیان هه‌یه‌ که‌ له‌و نه‌ته‌وانه‌ی 
دیکه‌یان جیابکاته‌وه‌؟ گه‌لێک لێکۆله‌ره‌وه‌ هه‌وڵیان داوه‌ سیماو لایه‌نی 
مرۆڤ شوناسی کورده‌کان ده‌ستنیشان بکه‌ن و له‌م ڕێگه‌یه‌وه‌ بگه‌نه‌ 
خه‌س���ڵه‌تی جیاکه‌ره‌وه‌ی کوردان. دیاره‌ مه‌به‌ست له‌م لێکۆڵینه‌وانه‌ 
ئ���ه‌وه ‌نییه‌ که‌ جۆره‌ نه‌ژادێکی تایب���ه‌ت به‌ کورد بدۆزنه‌وه‌، چونکه‌ 
هێن���دێ جیاوازی���ی گرنگی ژنه‌تیک���ی له‌نێوان خه‌ڵکان���ی هاونه‌ژاد 
قابیلی لێکۆڵین���ه‌وه‌و توێژینه‌وه‌ن،‌ بۆ نموونه‌ )بڕوانه‌ لێکۆڵینه‌وه‌ی 
تایبه‌تمه‌ندییه‌ جۆراوجۆره‌کان و گروپ���ه‌ خوێن جیاوازه‌کان، روفیه‌ 
1972(. لێکۆڵینه‌وه‌ی مرۆڤ شوناس���ی سه‌باره‌ت به‌ کورد نزیکه‌ی 
س���ه‌ده‌یه‌ک له‌مه‌وبه‌ر له‌لایه‌ن ئی. دوهۆس���ت )1863( و ئین. وی. 
خاندیکف )1866(، ده‌س���تی پێ کرا. ئه‌مان���ه‌ له‌ هه‌موو هه‌رێم و 
ناوچه‌کان���ی کوردس���تاندا لێکۆڵینه‌وه‌یان ئه‌نجام���داوه‌. له‌ ئێرانا، 
نووس���ه‌ران، له‌م بواره‌دا ده‌ست پێش���که‌رییان کردووه‌، پاشان ام. 
هوس���ای )1887( درێژه‌ی پێداوه‌. له‌ قه‌فقازدا ئی. چانتر )1880 
-1890( و پانتک���ۆف )1891( ئ���ه‌م کاره‌یان ک���ردووه‌. له‌ تورکیاو 
ل���ه‌ دۆڵه‌کانی نێوان دیجله‌و فوراتدا، جی. پی س���ون )1892(، له‌ 
باش���ووری ده‌ریای ڕه‌ش و له‌ قه‌ره‌گۆزو چیای گروت و له‌ ناوچه‌ی 
ڕۆژاوای ڤ���ان و له‌ زنجیرلیدا، فۆن س���ۆلجان )1922( ئه‌م کاره‌یان 
ئه‌نجام داوه‌. له‌ سووریاو دیمه‌شقدا، ئاریونس کاپرس )1931( ئه‌م 
کاره‌ی ده‌س���تۆگرتووه‌. یه‌زیدییه‌کانی قه‌فقاز له‌ ساڵی )1887(دا 
له‌لایه‌ن ئالیس���یوف و له‌ ساڵی )1900(دا له‌لایه‌ن ئیڤانوفسکییه‌وه‌، 
ئه‌م لێکۆڵینه‌وه‌یه‌یان له‌س���ه‌ر کراوه‌. فیلد -ش له‌ س���اڵی )1943(

دا لێکۆڵین���ه‌وه‌ی له‌س���ه‌ر ک���ورده‌ یه‌زیدییه‌کانی ژه‌نگارو ش���ێخان 
و هه‌م���وو کورده‌کانی ناوچه‌ی زاخۆ، ڕه‌وان���دز، ئاکرێ، که‌رکوک و 
س���لێمانی کردووه‌. ئه‌م لێکۆڵینه‌وانه‌ی دوایی تا س���اڵانی )1951 و 
1952( با�ڵ�و نه‌بوونه‌وه‌. زۆربه‌ی ئ���ه‌م لێکۆڵینه‌وانه‌ ته‌نیا نموونه‌ن 
و له‌س���ه‌ر ژماره‌یه‌کی که‌می خه‌ڵکی کراون، )واته‌ چه‌ند که‌س���ێک 
له‌نێوان هه‌زار که‌سدا هه‌ڵبژێردراون و لێکۆڵینه‌وه‌یان له‌سه‌ر کراوه‌( 
دیاره‌ ئه‌م کاره‌ به‌پێی پێوه‌رو پێوانه‌ی زانس���تی هاتۆته‌ ئه‌نجامدان. 
هه‌ندێک گه‌شتیاریش له‌لای خۆیانه‌وه‌ هه‌ندێک بابه‌تیان له‌م باره‌یه‌وه‌ 
تۆمار کردووه‌. وێنه‌ی زندوویان له‌س���ه‌ر گرتووه‌. له‌گه‌ڵ ئه‌مه‌ش���دا، 
چونکه‌ ئه‌م لێکۆڵینه‌وانه‌ له‌ ناوچه‌ی جیاواز جیاوازی کوردس���تاندا 
ک���راون، بۆی���ه‌ ئه‌نجامه‌کانیان ته‌واو چوون ی���ه‌ک نین. هه‌وڵ دراوه‌ 
کورد له‌ڕووی مرۆڤ شوناسییه‌وه‌ بخرێته‌ خانه‌ی ڕه‌گ و ڕه‌چه‌ڵه‌کی 
تایبه‌تیی خۆیانه‌وه‌ )ئا. باشماکۆف( کورده‌کانی ناوچه‌ ڕۆژاواکان له‌ 
کورده‌کانی ناوچه‌کانی ڕۆژهه‌ڵات و باشوور جودا کراونه‌ته‌وه‌ )بڕوانه‌: 
فون. لوس���مان(. کورده‌کانی ناوچه‌ ڕۆژاواییه‌کان قژزه‌ردو چاوشین 
و س���ه‌ریان تاڕاده‌یه‌ک درێژکۆله‌یه‌. کوردی ناوچه‌کانی ڕۆژهه‌ڵات و 
باش���وور، قژخورمایی و چ���اوڕه‌ش و که‌لله‌پانن. هه‌ندێکیان خۆیان 
ب���ه‌ هاونه‌ژادی تورکان ده‌زانن و هێندێکی���ش خۆ به‌ ئێرانی ده‌زانن 
و هه‌ندێک���ی دی خۆی���ان به‌ عه‌ره‌ب یا ئه‌رمه‌ن���ی ده‌زانن. هه‌ندێک 
له‌و وێنانه‌ی‌ له‌لایه‌ن )مارک س���یکس و لینخ یا سوبریر(ه‌وه‌ ئاماده‌ 
کراون، یه‌کسه‌ر سیمای هه‌موو ئه‌و نه‌ژادانه‌ ده‌ناسرێنه‌وه‌ که‌ له‌گه‌ڵ 
کوردا ده‌ژین وه‌ک: عه‌ره‌ب، جووله‌که‌، بابلی، نه‌ستوری و تورکمان. 
اچ. فیلدش به‌شێوه‌یه‌کی یه‌کجار زانستیانه‌تر له‌به‌ر ڕۆشنایی )162( 

پارچه‌ ڕه‌س���مدا که‌ له‌نێو )598( که‌س���دا هه‌ڵیب���ژاردوون، جه‌خت 
له‌سه‌ر ئه‌م بابه‌ته‌ ده‌کاته‌وه‌. هێنده‌ی توانیویه‌تی له‌نێو ئه‌م ڕه‌سم و 
وێنانه‌دا که‌ گرتوونی، ئه‌م نه‌ژادانه‌ی جیاکردۆته‌وه‌: نه‌ژادی ئارمینۆد 
)48(، ن���ه‌ژادی بالکان )12(، نه‌ژادی گۆڕاوی ده‌ریای ناوه‌ڕاس���ت 
)36(، ن���ه‌ژادی تێکه‌ڵ له‌ ئه‌وروپای���ی و ئه‌نه‌دۆڵی )38(، ئێرانی 
خاڵیس���ه‌ یا تێکه‌ڵ )4(، مه‌غۆل )1(، له‌نێ���و )235( یه‌زیدیدا که‌ 
لێکۆڵینه‌وه‌یان له‌س���ه‌ر کراوه‌، ڕاده‌ی لێکچوونیان به‌ته‌واوی چوون 
ی���ه‌ک نییه‌، به‌راوردکردنیان له‌گه‌ڵ ئاش���ووری، ش���امارو عه‌ره‌ب یا 
تورکمانه‌کان���دا که‌ له‌لایه‌ن فیلده‌وه‌ ئه‌نج���ام دراوه‌، یه‌کجار مایه‌ی 
سه‌رنجه‌، بێگومان ئه‌و لێکچوونانه‌ی که‌ له‌نێو ئه‌م نه‌ژادانه‌دا ده‌بینرێت 
به‌ره‌نجام���ی ژن و ژنخوازیی نێوان ئه‌م نه‌ژادانه‌ن، به‌ڵام مه‌س���ه‌له‌ی 
تێکه‌ڵبوون���ی ن���ه‌ژاده‌کان و که‌می نیش���انه‌کانی جیاوازیی نێوانیان 
کارێکی وای نه‌کردووه‌ که‌ یه‌کێکی وه‌ک ئی. هۆست )1863( ناسین 
و دیاریکردنی خۆی ده‌رب���اره‌ی گه‌لی کوردو پێوه‌ندییان به‌ نه‌ژادی 
خۆیانه‌وه‌ له‌ده‌س���ت بدات. ئارمی. ین. کاپ���رس )1931(ش له‌لای 
خۆی���ه‌وه‌ ڕای وایه‌ که‌ کورده‌کان س���ه‌ره‌ڕای جیاوازییان له‌ ڕوانگه‌ی 

مرۆڤشوناسییه‌وه‌، ئه‌وجاش سه‌ر به‌ نه‌ژادێکی دیارو تایبه‌تن.
به‌م پێیه‌ ده‌شێت ئه‌نجامی لێکۆڵینه‌وه‌کانی چ. فیلد له‌مه‌ڕ سیمای 
کوردی عێراق، به‌مجۆره‌ کورت بکرێته‌وه‌و به‌رچاو بخرێ:)کورده‌کان 
ده‌سته‌باڵان)1،66م( به‌ده‌نیان تاڕاده‌یه‌ک کشاوه‌و ده‌ست و لاقیان 
کورته‌، ته‌وێڵیان پانه‌و که‌لله‌یان خڕه‌. ده‌موچاویان مه‌یله‌ودرێژکۆله‌یه‌. 
که‌پووی���ان هه‌ڵۆییه‌. ک���ورده‌کان، له‌ عه‌ره‌ب پڕمووت���رن، موویان‌ 
تاڕاده‌یه‌ک نه‌رم و لووله‌و به ‌زۆری خورماییه‌، چاویان ڕه‌ش���ه‌، به‌ڵام 



73

کوردی مووزه‌ردو چاوشین به‌ زۆری که‌وتوونه‌ته‌ ناوچه‌کانی ڕۆژاوای 
کوردستانه‌وه‌. ڕه‌نگی پێستیان له‌ ڕه‌نگی پێستی عه‌ره‌ب ڕووناکتره‌، 
به‌ڵام ناگاته‌ ناسکی پێستی ئاسورییه‌کان. ددانیان ڕێک و ئاساییه‌. 
زۆربه‌یان به‌خۆوه‌ن، گه‌ش و‌ له‌شساخن. به‌گشتی و له‌ ڕوانگه‌ی ئه‌و 
که‌س���انه‌وه‌ که‌ لێکۆڵینه‌وه‌یان له‌سه‌ر کراوه‌، تایبه‌تمه‌ندێتیی سیماو 
قه‌ڵاف���ات و ده‌موچ���اوی کورده‌کانی عێراق، به‌و ش���ێوه‌یه‌ی که‌ له‌ 
س���ه‌رێ ڕا خرایه‌ ڕوو، له‌گه‌ڵ هه‌موو ئه‌و باس���انه‌ی که‌ له‌ سه‌رێ ڕا 
کران، لێکۆڵینه‌وه‌ی مرۆڤ شوناس���ی ده‌رباره‌ی کورد، هێنده‌ که‌م و 
پڕ که‌موکوڕییه‌ که‌ ناشێت بۆ وه‌ده‌ستهێنانی دوائه‌نجام به‌ته‌واوه‌تی 
پشتی پێ ببه‌سترێت و بزانرێ که‌ ڕه‌گ و ڕه‌چه‌ڵه‌کی ئه‌م خه‌ڵکه‌ له‌ 
کوێنده‌ره‌وه‌ هاتووه‌. ده‌چێته‌وه‌ سه‌ر چی و چۆن بووه‌، بۆیه‌ لێره‌دا 
ناچارین لێکۆڵینه‌وه‌ ده‌رباره‌ی زمان و مێژووی کوردان بخه‌ینه‌ڕوو. 

مێژووی کورد: 
‌‌‌أ - بنج و بناوانی مێژووی کورد به‌ر له‌ ئیسلام: 

تا ئێستا پتر پش���ت به ‌تایبه‌تمه‌ندیی زمان و زانیاریی مێژوویی 
به‌ستراوه‌ بۆ ناس���ین و جیاکردنه‌وه‌ی کورد له‌ نه‌ته‌وه‌ ئێرانییه‌کانی 
دی. دی���اره‌ ئه‌مه‌ ب���ه‌و مه‌عنایه‌ نییه‌ که‌ بوون���ی ڕه‌گه‌زانی نه‌ژادی 
دیکه‌ له‌نێ���و کورداندا ئینکار بک���رێ. تایبه‌تمه‌ندێتیی کورد به‌پێی 
ش���وێن و جیاوازیی شوێنه‌کانیان به‌ئاش���کرا جیاوازه‌. زۆر له‌ گوینه‌ 
بڵاوبوون���ه‌وه‌و کۆچی تیره‌ کورده‌کان له‌ ڕۆژهه‌ڵاته‌وه‌ )واته‌ ڕۆژاوای 
ئێران( به‌ره‌و ڕۆژاوا )واته‌ کوردستانی مه‌رکه‌زی( ده‌ستی پێ کردبێ، 
به‌ڵام چ به‌ڵگه‌یه‌کیش به‌ده‌سته‌وه‌ نییه‌ ئه‌م بۆچوونه‌ ڕه‌ت بکاته‌وه‌، 
که‌ به‌رله‌وه‌ی کورد بێن بۆ کوردس���تانی مه‌رکه‌زی، تیره‌و میلله‌تانی 
دیکه‌ جیاوازییان به ‌ناوی نزیک له‌ )قاردۆ( دانیش���تووی کوردستان 
نه‌بووبن که‌ پاشان له‌گه‌ڵ کورده‌ ئێرانییه‌کاندا تێکه‌ڵ و بووبن و به 

‌یه‌ک. 
له‌ دوو به‌رده‌نووسی س���ۆمه‌ریدا، که‌ ده‌گه‌ڕێنه‌وه‌ بۆ‌ هه‌زار ساڵ 
ب���ه‌ر له ‌زایین )تورو - دان جین( ناوچه‌یه‌کیان که‌ش���ف کردووه‌ به‌ 
نێوی )کار -دا -کا(. ئه‌م ناوچه‌یه‌ هاوس���نوورو دراوس���ێی خه‌ڵکی 
)س���و( بووه‌. ج. ئار. درایڤ���ه‌ر پێی وایه‌ ئ���ه‌م ناوچه‌یه‌ که‌وتۆته‌ 
باش���ووری ده‌ریاچه‌ی ڤانه‌وه‌. قه‌ڵای کۆنی )سو( که‌وتۆته‌ ناوچه‌ی 
به‌تلیس )ش���ه‌ره‌فنامه‌ ل146(. هه‌زار ساڵ له‌وه‌پاش تیگلات پلیسر 

له‌ کۆس���اره‌کانی ئازودا شه‌ڕی خه‌ڵکانێک ده‌گه‌ڵ کردووه‌ که‌ پێیان 
گوتراوه‌ قورتیه‌. به‌ باوه‌ڕی درایڤه‌ر )بڕوانه‌ گۆڤاری رویال ئاسیاتیک 
سوسایه‌تی 1923( ئازو، هه‌مان حازو ساسون-ی ئه‌مڕۆکه‌یه‌. له‌گه‌ڵ 

ئه‌مه‌شدا، وشه‌ی قورتیه‌ هێشتا به‌ته‌واوی ساغ نه‌بۆته‌وه‌. 
هیرۆدۆت له‌ سه‌ده‌ی پێنجه‌می پێش زاییندا هیچ ناوێکی نه‌هێناوه‌ 
که‌ له‌م ناوه‌ بچێت. به‌پێی گێڕانه‌وه‌ی ئه‌و، له‌ سه‌رده‌می ئیمپراتۆریه‌تی 
هه‌خامه‌نشییه‌کاندا پاهتۆکان هاوسێی ئه‌رمه‌نستان بوونه‌. )نۆلدکه‌و 
کیپرت( پێیان وایه‌ ئه‌م وش���ه‌یه‌ پێوه‌ندی به‌ وش���ه‌ی )بوهتان(ه‌وه‌ 
هه‌یه‌. که‌زنه‌فۆن له‌ کتێبی گه‌ڕانه‌وه‌ی ده‌ هه‌زاره‌که‌دا )400 - 401 پ. 
ز( ناوی کاردوچوی )کاردوهوی( که‌ خاکه‌که‌یان که‌وتبووه‌ ڕۆژهه‌ڵاتی 
)بوهتان(ه‌وه دێنێ.‌ له‌و سه‌روبه‌نده‌ به‌دواوه‌، ئیدی به‌ به‌رده‌وامی له‌ 
که‌ناری ڕۆژهه‌ڵاتی دیجله‌و له‌ که‌ناری کێوی جودیدا تووشی ئه‌م ناوه‌ 
ده‌بین. له‌ نووسینی مێژوونووسانی سه‌رده‌مانی کۆندا، به‌م ناوچه‌یه‌ 
ده‌گوترێ کوردۆیین )به‌ باوه‌ڕی درایڤه‌ر له‌وه‌یه‌ شێوه‌ جیاوازه‌کانی 
ئه‌م ناوه‌ به‌هۆی زۆر دووباره‌کردنه‌وه‌و دژواری درکه‌ی پیتی س���امی 
)ق( ڕوویدابێ(. له‌ زمانی ئارامیدا به‌م ناوچه‌یه‌ ده‌گوترا )بت قردۆ(. 
به ‌ش���اری جزیره‌ی ئه‌وڕۆیان ده‌گوت )گزارتا قردۆ(. ئه‌رمه‌نییه‌کان 
وشه‌ی کوردویان به‌کار بردووه‌و به‌ عه‌ره‌بیان گوتووه‌ )بڕوانه‌ بلاذری 
ل176، طب��ری ل 610 قردی و قرادی(، به ‌قس���ه‌ی یاقوت )به‌رگی 
4، ل56( که‌ پشتی به ‌قس���ه‌ی )ابن اثیر( به‌ستووه‌و قسه‌ی ئه‌وی 
نه‌قڵ کردووه‌، ناوچه‌ی بقردی به ‌به‌ش���ێک له‌ جزیره‌ داده‌نرێ و دوو 
سه‌د گوندی تێدا بووه‌ )الثمانین، جودی، فیروز، شاپور( له‌ که‌ناری 
چه‌پی ڕووباری دیجله ‌بووه‌و ڕووبه‌ڕووی بازبدی که‌ناری ڕاستی دیجله‌ 



76

بووه‌. پاشان ئه‌م ناوه‌ که‌ ته‌نیا ناوی ئه‌و ناوچه‌یه‌ بووه‌ له‌ قامووسی 
زمانی ئیسلامیدا لابراوه‌و دوورگه‌ی جزیره‌و بۆتان جێیان گرتۆته‌وه‌. 
ب���ه‌ گوته‌ی ئه‌رمه‌ن���ی و عه‌ره‌ب���ه‌کان، ناوچه‌ی ق���ردو ناوچه‌یه‌کی 
یه‌کجار ته‌س���ک بووه‌. ئێمه‌ سنووری ده‌قاوده‌قی ناوچه‌ی کوردویین 
نازانین و له‌و ناوچه‌یه‌دا س���ێ شاری )ساریسا، ساتالکاو پیناکا( به‌ 
ته‌نیش���ت دیجله‌وه‌ هه‌بوونه‌. به‌ گوته‌ی اس���تراییڤ که‌ جێی باوه‌ڕو 
متمانه‌یه‌، س���ه‌رده‌مانێ وش���ه‌ی کوردو، به‌و ناوچه‌یه‌ کوێستانییه‌ی 
نێوان دیاربه‌کرو موش-ی ئێس���تا گوتراوه‌. جا پرس���یاره‌که‌ لێره‌دا 
ئه‌مه‌یه‌ که‌ )کوردوخوی( کێ بوونه‌ وا ناویان ماوه‌ته‌وه‌؟ )پاشگری 
‘خوی’ له‌ زمانی ئه‌رمه‌نی-دا نیشانه‌ی کۆیه‌، ڕه‌نگه‌ به‌ڵگه‌ی ئه‌مه‌ش 
بێ که‌ یۆنانیی���ه‌کان ئه‌م ناوه‌یان ل���ه‌ ئه‌رمه‌نییه‌کانه‌وه‌ وه‌رگرتبێ( 
به‌ گوته‌ی گه‌زنه‌فۆن کردوخوییه‌کان، نه ‌حوکمداری ئارتالرکسمبس 
شایان قبووڵ ده‌کردو نه ‌ملکه‌چی ده‌سه‌ڵاتی ئه‌رمه‌نییه‌کان ده‌بوون. 
کات���ێ که‌ تیگرانی دووه‌م له‌ س���ه‌ده‌کانی پێش زاییندا کوردۆیین-ی 
خس���ته‌ ژێر ڕکێفی خۆی، پاش���ای کوردۆیینه‌کان ناوی زربی نووس 
بوو، و تیگراف کوش���تی. له‌ س���اڵی )115( پاش زایین، پاشایه‌ک 
له‌ کوردۆییندا حوکمڕانی کردووه‌ که‌ ناوی )مانی س���اروس( بووه‌. 
به‌ گوته‌ی )هوبش���مان( ده‌س���ه‌ڵاتی ئه‌رمه‌نییه‌کان به‌سه‌ر ناوچه‌ی 

کوردۆییندا یه‌کجار که‌م و ڕواڵه‌تی بووه‌. 
له‌ ڕاس���تیدا جێی سه‌رس���وڕمان نییه‌ گه‌ر له‌ زه‌مانی گه‌زنه‌فون 
-دا تیره‌یه‌کی ئێرانی له‌ باکووری دیجله‌دا نیش���ته‌جێ بووبن، به‌ڵام 
ئه‌مڕۆکه‌ جگه‌ له‌ ناوه‌که‌یان چ شتێکی دیکه‌یان له‌ پاش به‌جێ نه‌مابێ 
که‌ بش���ێت له‌ ناسینی کوردۆکاندا پشتی پێ ببه‌سترێ. ئه‌م ناوه‌ش 

له‌ وشه‌یه‌کی سامی ده‌چێ )له‌ زمانی ئه‌که‌دو ئاشووری -دا )قردو( 
ب���ه‌ واتای به‌هێزو پاڵه‌وان و قاروا ب���ه‌ واتای خورت دێ(. له‌لایه‌کی 
دییه‌وه‌ جۆره‌ لێکچوونێک له‌نێوان کوردو خالدیدا - که ‌ناوی تیره‌یه‌که‌ 
- هه‌یه‌. ئاش���ورییه‌کان به‌م خه‌ڵکه‌یان ده‌گوت ئوراتو و ئوراش���تو. 
له‌ زمانی عیبردا ئاراراتیان پێگوت���راوه‌، یونانیه‌کان پێیان گوتوون 
)ئ���الارودی(، خالودی و هه‌ندێکجار خالدایوی. ئه‌م هۆزه‌ له‌ کۆتایی 
س���ه‌ده‌ی نۆیه‌می پێش زاییندا له‌ ئه‌رمه‌نس���تانه‌وه‌ سه‌ریان هه‌ڵداو 
پاشان له‌ ناوچه‌ی ده‌ریاچه‌ی ڤاندا ئیمپراتۆریه‌تێکی به‌ ده‌سه‌ڵاتیان 
دامه‌زراندو تا سه‌ره‌تای سه‌ده‌ی شه‌شه‌می پێش زایین به‌رده‌وام بوو. 
لهمان - هاوپت، کۆنترین س���ه‌رچاوه‌ی مێژوویی ئه‌رمه‌نه‌کان - گوتن 
ک���ن – )1907(، ل123. ئه‌و خالدییه‌ کۆچه‌رییانه‌ی که‌ له‌ ڕۆژاواوه‌ 
کۆچیان کردبوو له‌نێو ئه‌م تیرانه‌دا ده‌دۆزنه‌وه‌. )ئی. می یر( مێژووی 
س���ه‌ده‌کانی ناوه‌ڕاس���ت - اش���توتکارت – 1913، 474 بۆ شوێنی 
بنه‌ڕه‌تیی ئه‌وان له‌ ئاراکسی-ی مه‌رکه‌زیدا گه‌ڕاوه‌. پاش په‌یدابوونی 
ئه‌رمه‌نییه‌کان له‌ سه‌ده‌ی حه‌وته‌مدا، خالدییه‌کان په‌ڕاگه‌نده‌ بوون و 
ڕه‌هه‌نه‌ی کۆساره‌کان بوون. )بڕوانه‌ کتێبی )کوردوید(ی گه‌زنه‌فۆن، 
به‌رگ���ی 3، فه‌س���ڵی 3(، به‌ڵام ناویان له‌نێ���و ناوه‌کانی ده‌وروبه‌ری 
باک���ووری ده‌ریاچه‌ی ڤان-دا به ‌زیندووێت���ی ماوه‌ته‌وه‌. )له‌ نزیکی 
ته‌رابزون -دا ش���ارێک ب���ه ‌ناوی خه‌ڵات -ئه‌خڵات - له‌ س���ه‌رده‌می 
ده‌وڵه‌ت���ی بیزانس -دا هه‌ب���ووه‌ که‌ به‌ڵگه‌ی ئ���ه‌و ناوه‌یه‌( له‌وبه‌ری 
قه‌فقازی���ش هه‌ندێک لێکۆڵینه‌وه‌ ده‌رب���اره‌ی تایفه‌ی خالدی ئه‌نجام 

دراوه‌، گورجییه‌کان پێیان گوتوون )خارتویلی( یا )خارتولی(. 

ج���ا ئێمه‌ گه‌ر ک���وردۆ )قردو( به‌ نه‌ژادی س���امی-یا به‌ نه‌ژادی 
خه‌ڵکی ناوچه‌که‌ش بزانین، ئه‌وا حه‌قیقه‌تێکی حاش���اهه‌ڵنه‌گر هه‌یه‌ 
که‌ س���ه‌رزه‌مینی کۆنی ک���وردۆکان، ئه‌مڕۆک���ه‌ مه‌ڵبه‌ندی بنه‌ڕه‌تی 
کوردانه‌. به‌م پێیه‌ به‌دیار ده‌که‌وێ که‌ کوردۆکان هه‌مان کورده‌کانن 
و ئه‌م بۆچوونه‌ تا س���ه‌ره‌تای س���ه‌ده‌ی بیس���ته‌م ب���ه‌ بۆچوونێکی 
باوه‌ڕپێک���راو زانراوه‌. خۆ ئه‌گه‌ر هه‌نگاوێ هێوه‌تر بچین، ئه‌وا ده‌بێ 
بڵێین کورده‌کان ڕاسته‌وخۆ ده‌چنه‌وه‌ س���ه‌ر کوردۆو خالدوییه‌کان. 
)رایسکه(‌ له‌ ته‌فسیرێکیدا له‌س���ه‌ر )کونستانتین پروڤی رونتوس( 
گوتوویه‌ت���ی که‌ خال���دی و کوردی و کورتی و گردی���ای هه‌موویان 
یه‌کن. پی. لرچ ل���ه‌ کتێبه‌که‌یدا )لێکۆڵینه‌وه‌ ده‌رباره‌ی کورده‌کانی 
ئێران و باوباپیرانیان... س���انت پترزب���ۆرگ 1856( بۆچوونێکی له‌ 
بابه‌تی بۆچوونه‌که‌ی رایس���که‌ ده‌خاته‌ڕوو. لێکۆڵه‌ره‌وانی وه‌ک: ام. 
هارتمان. نولدکه‌و الیس���باخ ئه‌م بابه‌ته‌یان به‌جۆرێکی دی خستۆته‌ 
به‌ر لێکۆڵینه‌وه‌و ئه‌وه‌ نیشان ده‌ده‌ن که‌ له‌ ڕوانگه‌ی زمانشناسییه‌وه‌ 
وش���ه‌ی کوردو قردۆ له‌ دوو ڕیشه‌ی جیاوازن. له‌هه‌مانکاتدا هه‌ر ئه‌و 
زانایانه‌ باوه‌ڕیان وایه‌ که‌ قه‌ومی کورتی، که‌ مێژوونووس���انی کۆنی 
یۆنانی به‌ به‌ش���ێک له‌ تیره‌کانی مادو پارس-یان ناو بردوون، هه‌مان 
کورده‌کانی ئه‌مڕۆن. )بڕوانه‌ اس���ترابۆ، کتێبی 11 به‌ندی 3و13 وه‌ 

کتێبی 15،  به‌ندی 1و3(.
بوون���ی هۆزو تی���ره‌ی زۆری کوردان له‌ ف���ارس-دا و له‌ زه‌مانی 
ساس���انییه‌کاندا، به‌ڵگ���ه‌و پش���تیوانه‌ بۆ ئه‌م قس���ه‌یه‌ )کارنامه‌ی 
ئه‌رده‌شێربابه‌کان، وه‌رگێڕانی نولدکه‌ - گوتن گن 48و 37و 1879، 

هه‌روه‌ها ئیشاره‌تی مێژوونووسه‌کانی عه‌ره‌ب(. 

جیاوازیی نێوان کردۆو قردۆو ته‌نانه‌ت گه‌ر ئه‌وه‌ش س���اغ بێته‌وه‌ 
که‌ ئه‌م دوو وش���ه‌یه‌ له‌ دوو ڕیشه‌ی جیاوازن، نابێته‌ ڕێگر له‌به‌رده‌م 
ئه‌م پرس���یاره‌ گرنگ���ه‌دا که‌ چۆن هۆزه‌کانی کورت���ی )واته‌ کورده‌ 
ئێرانیی���ه‌کان( توانیویانه‌ خۆ بگه‌یه‌ننه‌ ناوچه‌کانی ڕۆژاوای چیاکانی 
زاگرۆس و - واته‌ سه‌رزه‌مینی تایفه‌ی کۆنی قردۆ - له‌وێ نیشته‌جێ 
بب���ن؟ هه‌روه‌ها چۆن توانیویانه‌ کۆس���اره‌کانی )ئانتی توروس( تا 
شانبه‌شانی سوریا بخه‌نه‌ ژێر ده‌سه‌ڵاتی خۆیان؟ ئه‌م بابه‌ته‌ هێشتا 
پێویستی به ‌لێکۆڵینه‌وه‌و توێژینه‌وه‌ی ورد هه‌یه‌. له‌ یه‌که‌م ڕوانینه‌وه‌ 
وا پ���ێ ده‌چێ که‌ فتوحاتی قه‌ومی مادو پارس بۆته‌ مایه‌ی گۆڕان و 
گۆڕانکاریی گه‌وره‌و له‌م باره‌یه‌وه‌ تیره‌ ئێرانییه‌کان ناچار بوون کۆچ 
بکه‌ن و جێگۆڕکێ بکه‌ن. بۆ نموونه‌‌ به‌ش���ێک له‌ تیره‌ی ئاساگارتیا 
که‌ ش���وێنی بنه‌ڕه‌تییان )سیس���تان( ب���ووه‌، ڕووه‌و ڕۆژاوا کۆچیان 
کردووه‌و له‌ س���ه‌رده‌می ئاش���وورییه‌کاندا نێوی ئ���ه‌م قه‌ومه‌ له‌گه‌ڵ 
ماده‌کانداو له‌ ناوچه‌ی مادا هاتووه‌ )بڕوانه‌ زیکیرتو، یا، نووس���ینی 
اس���ترک، له‌ به‌رگی 14دا س���اڵی 1899(و له‌ سه‌رده‌می داریوش دا 
)بڕوان���ه‌ به‌رده‌نووس���ی بیس���تون 20 - 90( پایته‌ختی ئه‌م قه‌ومه‌، 
ئاربیلای ده‌ش���تی ئاش���وور بووه‌. واته‌ له‌ هه‌مان ش���وێندا بووه‌ که‌ 
داریوش، چیتراتوخمه‌ی سه‌رداری ئه‌وانی تێدا کوشت. ئه‌وه‌ی مایه‌ی 
سه‌رنجه‌ سیماو ڕووخساری ئه‌م پیاوه‌ له‌سه‌ر به‌رده‌نووسی بێستون 
هه‌ڵکه‌ندراوه‌و له‌ سیمای کورده‌کان ده‌چێ. )بڕوانه‌: ل. و. کسینگ. 
په‌یکه‌ره‌کانی بیس���تون، له‌نده‌ن 1907(. له‌نێوان س���اڵانه‌ی )220و 
171ی پ. ز(دا شتێکمان به‌رده‌ست ده‌که‌وێ ده‌رباره‌ی ئه‌و چه‌کداره‌ 
کوردانه‌ی‌ له‌ شه‌ڕه‌کانی نێوان ڕۆمییه‌کان و سلوکییه‌کان و پاشایانی 

پرگاموندا به‌شدارییان کردووه‌. )بڕوانه‌: لی وی، کتێبی )42 فه‌سڵی 
58، به‌ندی 13، به‌رگی 37، فه‌س���ڵی 4، به‌ندی 9(. هه‌روه‌ها پولی 
بیوس. کتێبی )5 فه‌سڵی 52، به‌ندی 5، ویسباخ، سی. وی کورتی 
و ئا. ج -ریناخ له‌ س���اڵی 1909(دا له‌ گۆڤاری که‌ونارا -سناس���یدا 
وتارێکی به‌ ناونیش���انی چریکه‌کانی پرگام نووس���یوه‌(. له‌ سه‌ده‌ی 
حه‌وته‌م���دا گۆڕانێکی یه‌کجار گه‌وره‌ ل���ه‌ جوگرافیای ئه‌رمه‌نییه‌کاندا 
به‌رچاو ده‌که‌وێ که‌ په‌یوه‌س���ته‌ به‌ ناوچ���ه‌ی کرچیخ. )به‌ گوته‌ی 
ئادنتز( ل���ه‌ کتێبی ئه‌رمینیادا لاپه‌ڕه‌ی )418( وش���ه‌ی کرچیخ له‌ 
دووب���ه‌ش پێکهاتووه‌، یه‌که‌میان: کرتی���ج و دووه‌میان: ئایخ -ه که‌ 
ئای���خ به ‌واتای ک���ورد دێت. هه‌روه‌ها وش���ه‌ی ئاتروپاتیج به ‌واتای 
دانیشتووانی ئاتروپاتین هاتووه‌. له‌ سه‌رده‌می فاوستوس بیزاتینوس 
)س���ه‌ده‌ی 4( ناوچه‌ی کرچیخ ته‌نیا به‌شێک بووه‌و نزیکی سه‌لماس 
که‌ پانتای خاکه‌که‌ی له‌ جوله‌مێرگه‌وه‌ تا دوورگه‌ی جزیره‌ بووه‌و ئه‌م 
ش���وێنانه‌ی گرتۆته‌وه‌: کردوخ، کوردری���خ، ئای توانخ، ئای کرخ، و 
هه‌روه‌ها موتولاخ، ئ���ورس راخ، کاراتوینخ، چلوک و ئالباک کوچک 

)بڕوانه‌: هارتمان، بۆتان 493 هوبشمان(.
ل���ه‌و گۆڕانکارییان���ه‌وه‌ که‌ به‌ره‌به‌ره‌ ڕووی���ان داوه‌، ئه‌وه‌ به‌دیار 
ده‌که‌وێت که‌ له‌ هه‌رسێ ناوچه‌ی: کردۆخ، کوردیخ و تموریخ -دا که‌ 
فاوس���توس له‌بری کوردیین -ی کۆن ناوی بردوون، کردۆخ گۆڕاوه‌و 
بووه‌ به‌ به‌ش���ێک له‌ کورچخ و تمور -غ له‌پ���ڕ به‌هۆی فراوانبوونی 

کردویخ له‌به‌ین چووه‌. 
هوبش���مان که‌ لێکۆڵینه‌وه‌کانی خۆی بۆ پێناس���ه‌و ناس���اندنی 
کردی���خ و کورتۆ ته‌رخان کردووه‌، ده‌یه‌وێ جیاوازیی نێوان ئه‌م دوو 

وش���ه‌یه‌ دیاری بکات، به‌ڵام به‌شێوه‌یه‌کی گشتی ئه‌و لێکۆڵینه‌وانه‌ی 
له‌س���ه‌ر بناغه‌ی زمانشناسی له‌لایه‌ن هارتمان و نولدکه‌وه‌ کراون، چ 
ئیشاره‌تێکیان تێدا نییه‌ بۆ وشه‌ی نائه‌سڵ، یا خوازراو له‌ زمانه‌کانی 
دیکه‌وه‌. نوڵدکه‌ ته‌نانه‌ت گروپی س���امی ناوه‌کانیش دیاری ده‌کات: 
ئارامێک قارتووایه‌ )قارتاوییه‌ عه‌ره‌بییه‌(و به ‌واتای کوردی ڕه‌س���ه‌ن 

هاتووه‌. 
به‌مج���ۆره‌ به‌دیار ده‌که‌وێ که‌ هاوزه‌مان له‌گه‌ڵ فتوحاتی عه‌ره‌بدا 
وش���ه‌ی تاکی کورد - گ���رد - )کۆیه‌ک���ه‌ی اکراد(ه‌، ب���ه‌و نه‌ته‌وه‌ 
ئێرانییه‌ تێکه‌ڵاوانه‌ یا ب���ه‌ ئێرانیبووانه‌ گوتراوه‌و له‌نێو ئه‌م تیرانه‌دا 
هه‌ندێک تایفه‌ی ئه‌سڵی هه‌بوونه‌و )وه‌ك: قردو تموریخ یا تمورایه‌( 
نیش���ته‌جێی ناوچه‌ی ئه‌ل���ک بوونه‌. تیره‌ی دی���ش هه‌بوونه‌ وه‌ك: 
خویتثة، که‌ نیشته‌جێی هویت )ساسون(و ئورتایه‌، ئالارتانی میانی 
لقه‌کانی فورات بوونه‌. جگه‌ له‌مانه‌ هه‌ندێ تیره‌ی س���امی و له‌گینه‌ 
ئه‌رمه‌نیش هه‌بووبن. )وه‌ک���و ده‌گوترێ تایفه‌ی مه‌مقانی له‌ نه‌ژادی 

مامیکونییه‌کان بوونه‌(.
له‌ سه‌ده‌ی بیسته‌مدا، لێكۆڵینه‌وه‌ی توێژه‌ره‌وه‌کان به‌م ئه‌نجامه‌ 
گه‌شتوه‌ که‌ له‌نێو کورده‌کاندا تیره‌یه‌کی ئێرانی غه‌یره‌ کورد به‌ ناوی 
)گ���ۆران - زازا( هه‌ن. له‌ چه‌ندین ناوچه‌ی کوردس���تاندا په‌یدابوون 
و س���ه‌رهه‌ڵدانی چینایه‌ت���ی کۆمه‌ڵگه‌ ده‌بینرێ که‌ له‌س���ه‌ر بناغه‌ی 
ده‌س���ه‌ڵاتی تیره‌ی زاڵ و ده‌سه‌ڵاتدار به‌سه‌ر چینه‌کانی دیدا هاتۆته‌ 
ئاراوه‌. )له‌ س���لێمانی، له‌ س���ابڵاخ و له‌ قتوردا، ده‌سه‌ڵات و زاڵی 
تایفه‌یه‌ک به‌س���ه‌ر تایفه‌یه‌کی دیدا ئاش���کرایه‌، له‌ قتوردا پاشماوه‌ی 
تایفه‌ی کورس���ینلی ده‌بینین که‌ به‌سه‌ر تیره‌ی شکاکدا زاڵ بوونه‌(. 

ڕه‌نگه‌ لێکۆڵینه‌وه‌ی وردی به‌رده‌وام بگاته‌ که‌ش���فکردنی پاشماوه‌ی 
گه‌له‌ک کۆن���ه‌ تیره‌ی ئه‌وتۆ که‌ کورده‌کان به‌ده‌م خه‌باتی یه‌کبوونی 
خۆیانه‌وه‌ خس���تویاننه‌ته‌ ژێر ده‌س���ه‌ڵاتی خۆیان. هیچ یه‌کێک له‌و 
سه‌رچاوانه‌ی په‌یوه‌ستن به‌ ئیسلامه‌وه‌ یا به‌ خوو خده‌و دابونه‌ریتی 
کورده‌وارییه‌وه‌ ناتوانن یارمه‌تی���ی ئه‌وه‌مان بده‌ن که‌ له‌ ڕێگه‌یانه‌وه‌ 
ڕه‌گ و ڕه‌چه‌ڵه‌کی کورده‌کان بدۆزینه‌وه‌ )بڕوانه‌: مس���عودی، مروج 

الذهب، به‌رگی3، ل251(.
مه‌س���عودی، باوه‌ڕی وایه‌ ک���ه‌ کورده‌کان له‌ ن���ه‌ژادی ئه‌و تیره‌ 
ئێرانییانه‌ن که‌ توانییان خۆ له‌ زوڵم و سته‌می زوحاک ڕزگار بکه‌ن. 
ئه‌فسانه‌ی زوحاک یه‌کێکه‌ له‌ داستانه‌ هه‌ره‌ به‌ناوبانگه‌کانی شانامه‌. 
موریه‌ له‌ ساڵی )1812(دا باسی جه‌ژنێک ده‌کات که‌ خه‌ڵکی ده‌ماوه‌ند، 
له‌ )8/31(دا به ‌یادی ڕزگاربوونی تیره‌ی پارس له‌ زوڵم و س���ته‌می 
زوحاک، گێڕاویانه‌و به‌و جه‌ژنه‌یان ده‌گوت )جه‌ژنی کوردی(. هه‌ندێک 
که‌س )بڕوانه‌: م���روج الذهب، به‌رگی3، ل253( ده‌ڵێن: “کورده‌کان 
ل���ه‌ نه‌وه‌ی ربیعه‌ی بن نزار بن مع���د( بوونه‌“و هه‌ندێکی دی ده‌ڵێن: 
“تیره‌ی ک���ورد له‌ نه‌وه‌ی )مضری کوڕی ن���زار(ن”، ئه‌م دوو ناوه‌ 
هه‌ردووکیان له‌ ناوچه‌کانی دیارربیعه‌ )موس���ڵ(و دیارمضر )راقا(وه‌ 
وه‌رگیراون. ئه‌وانه‌ له‌سه‌ر ئه‌و قسه‌یه‌ن که‌ تیره‌کانی کورد له‌ نه‌وه‌ی 
عه‌ره‌ب بوونه‌و له‌ ئه‌نجامی دوژمنایه‌تییان له‌گه‌ڵ تیره‌ی غه‌سانیانی 
خزمی خۆیان���دا جیابوونه‌ته‌وه‌و په‌نایان وه‌به‌ر کێوان بردووه‌، له‌وێ 
تێکه‌ڵ���ی تیره‌و تایفه‌ی دی بوون و زمانی زگماکی خۆیان فه‌رامۆش 
کردووه‌. ئه‌وه‌ی سه‌رنجڕاکێش���ه‌ ئه‌وه‌یه‌ که‌ له‌نێ���وان ژماره‌یه‌ک له‌ 
ئه‌ژدادی تیره‌ کۆنه‌کاندا، تووشی تیره‌ی کوردی کوڕی مه‌ردی کوڕی 

سه‌عسه‌عه‌ی کوڕی هۆزان ده‌بین. مسعودی له‌ )الترویج والتنبیه‌(دا 
کورده‌کانی به‌ نه‌وه‌ی مه‌ردی کوڕی ئه‌سفه‌ندیاری مه‌نوچه‌هر زانیوه‌. 
ابن الحوقل، کورده‌کانی به‌ نه‌وه‌ی کوردی کوڕی مه‌ردی عامر زانیوه‌. 
ئه‌نجامی ئه‌و لێکۆڵینه‌وانه‌ی که‌ ده‌رباره‌ی ڕه‌گ و ڕه‌چه‌ڵه‌کی تیره‌و 
تایف���ه‌ کۆنه‌کان کراوه‌، ڕه‌نگه‌ س���وکه‌ هه‌وێنێکی مێژوویی و واقیعی 
گرتبێته‌ خۆ وه‌کو به‌ ئێرانیبوونی سامییه‌کان و تیکه‌ڵبوونیان له‌گه‌ڵ 

هه‌ردوو قه‌ومی زاگرۆس و فارسدا. 
له ‌باری ڕیشه‌ دۆزینه‌وه‌و زمان شناسییه‌وه‌ هه‌ندێ هه‌وڵ دراوه‌که‌ 
وش���ه‌ی کورد له‌گه‌ڵ وش���ه‌ی )کóـرóدó(ی عه‌ره‌بیدا به ‌هاوپه‌یوه‌ست 
و هاوڕیش���ه‌ بزانرێ. له‌م باره‌یه‌وه‌ ئه‌فس���انه‌یه‌ک ده‌گێڕدرێته‌وه‌ که‌ 
گوایه‌ ک���ورده‌کان نه‌وه‌ی که‌نیزه‌که‌ جوانه‌کان���ی باره‌گای حه‌زره‌تی 
س���لێمان بوونه‌و له‌گه‌ڵ ئه‌هریمه‌نێکدا به ‌ناوی جاساد )ده‌رکراو له 
‌باره‌گای سڵێمان( تێکه‌ڵ بوون. ئه‌و لێکۆڵینه‌وه‌ تازه‌یه‌ی که‌ له‌لایه‌ن 
درایڤه‌ره‌وه‌ له‌ س���اڵی )1923(دا ئه‌نجام دراوه‌ له‌ گۆڤاری )جورنال 
رویال ئاس���یاتیک سوس���ایه‌تی ژماره‌ )401(دا بڵاو بووه‌ته‌وه‌، ناوی 
کورد ده‌باته‌وه‌ س���ه‌ر وشه‌ی گوردی فارس���ی که‌ به ‌مانای پاڵه‌وان 
و ئازا دێت. له‌م س���اڵانه‌ی دواییدا زۆرب���ه‌ی کات ناوی تیره‌کان له‌ 
ناوی ش���وێنه‌کانیانه‌وه‌ وه‌رده‌گیرا. شه‌ره‌فنامه‌، کورده‌کان )تیره‌ی 
باجوانی بوختی( ده‌گه‌ڕێنێته‌وه‌ س���ه‌ر باجان و بوخت. و باجان به‌ 
هاوتای درکه‌ی باسناو ده‌زانێ که‌ لقێکه‌ له‌ لقه‌کانی ڕووباری فورات. 
وشه‌ی بوختش له‌ وشه‌ی پاختوخاوه‌ نزیکه‌و هه‌مان هه‌فتان بوخته‌ 
که‌ له‌لایه‌ن )ئه‌رده‌شیر بابکان(ه‌وه‌ کوژرا.)بڕوانه‌: نولدکه‌، مێژووی 
عه‌ره‌ب و ئێرانییه‌کان(. به‌پێی ئه‌فس���انه‌یه‌کی دی که‌ به‌تایبه‌تی له‌ 

باکووری ڕۆژاوادا باوه‌، کورده‌کان س���ه‌ر زه‌مانێ دوو تیره‌ بوونه‌ به 
‌ن���اوی میلان و زیلان و گوایه‌ میلان له‌ عه‌ره‌بس���تانه‌وه‌ هاتبوون و 
زیلان ل���ه‌ ڕۆژهه‌ڵاته‌وه‌، گوایه‌ میلان به‌ چاوی س���وک ده‌یانڕوانییه‌ 

زیلان. 

ب له ‌سه‌رده‌می ئیسلامه‌وه‌ تا ساڵی )1920(:
له‌ س���ه‌ره‌تای هێرش و په‌لاماری عه‌ره‌به‌کان به‌ملاوه‌، مێژوویه‌کی 
ڕوونترمان له‌مه‌ڕ کورد له‌به‌رده‌ستدایه‌. له ‌ماوه‌ی پێنج سه‌ده‌ی یه‌که‌می 
کۆچی���دا، کورده‌کان زۆرجار له‌ ڕووداوه‌کانی ناوچه‌که‌دا به‌ش���دارییان 
هه‌ب���ووه‌و ڕۆڵی کاریگه‌ریان هه‌بووه‌و زۆربه‌ی کات له ‌پێش���ه‌وه‌ بوون 
و ده‌ستپێش���که‌رییان کردووه‌. له‌و ماوه‌یه‌دا چه‌ند خانه‌دانێکی کورد 
حوکمی���ان گرتۆته‌ ده‌س���ت. پێده‌چێت که‌ له‌ س���ه‌ده‌ی )4 – 10(ی 
پاش زایین، شه‌پۆلی هێرش���ی مه‌غۆل و تورکه‌کان، کوردیان له‌گه‌ڵ 
خۆدا ڕاماڵیبێت، به‌ڵام له‌ س���ه‌رده‌مانی شه‌ڕه‌کانی نێوان سوڵتانانی 
عوس���مانی و پاشایانی سه‌فه‌ویدا، له‌ کوردستاندا بارودۆخێک هاتۆته‌ 
پێش���ێ که‌ زه‌مینه‌ی بۆ ده‌س���ه‌ڵاتی فیوداڵ���ی و تیره‌گه‌ری، خۆش 
کردووه‌. کتێبی ش���ه‌ره‌فنامه‌، له‌م باره‌یه‌وه‌ به ‌دوورودرێژی باسی ئه‌و 
میرنشینانه‌ی کردووه‌. له‌ کۆتایی ئه‌م شه‌ڕانه‌دا به‌ره‌به‌ره‌ سنوورێکی 
دیار له‌نێوان تورکه‌کان و ئێرانییه‌کاندا دانراو س���نووری خاکی ئێران 
گه‌ییه‌ پش���ت زاگرۆس و گه‌ییه‌ کۆتایی باکووری ئه‌م زنجیره‌ چیایه‌. 
له‌وه‌ به‌دواوه‌ تورکه‌کان حوکم و ده‌سه‌ڵاتی خۆیان به‌سه‌ر ناوچه‌کانی 
ڕۆژهه‌ڵاتدا س���ه‌پاندو ده‌ستیان به‌ حوکمڕانی کرد. له‌ کۆتایی سه‌ده‌ی 

نۆزده‌دا دوا حکومه‌تی ناوچه‌یی میللی کورده‌کان له‌ خاکی عوسمانیدا 
پاکس���ازی کران، له‌وانه‌: حکومه‌تی هه‌کاری، به‌دلیس و سلێمانی. له‌ 
ئێرانیشدا، ئه‌رده‌ڵان و موکری ده‌سه‌ڵاتی ناوچه‌یی خۆیان له‌ده‌ست دا. 
له‌گه‌ڵ ئه‌مه‌شدا له‌ کوردس���تاندا هێشتا تیره‌ی کورد هه‌ن که‌ هه‌موو 
تایبه‌تمه‌ندی���ی کۆمه‌ڵایه‌تی و نه‌ته‌وه‌یی ک���ورد ده‌پارێزن. خانه‌دانی 
قاجاری���ی ئێران، به‌ده‌گمه‌ن خۆی له‌ کاروباری ناوخۆی تیره‌و تایفه‌ی 
ناوچه‌ کوردنش���ینه‌کان هه‌ڵده‌قورتاند. تورک���ه‌کان له‌ ئاخرو ئۆخری 
سه‌رده‌می حوکمڕانی سوڵتانانی عوسمانیدا، هه‌وڵیان ده‌دا بۆ پاراستن 
و جێپێقایمکردنی حکومه‌تی مه‌رکه‌زی خۆیان، س���وود له‌ کورده‌کان 
وه‌ربگ���رن. کورده‌کان هه‌ندێکجار حوکمڕان���ی حکومه‌تی مه‌رکه‌زییان 
قبووڵ ده‌کردو گوێڕایه‌ڵی فه‌رمانه‌کانی حکومه‌تی مه‌رکه‌زی ده‌بوون. خۆ 
زۆرجاریش به‌ره‌نگاری مه‌به‌ستی تورکه‌کان ده‌بوونه‌وه‌ که‌ ده‌یانویست 
پاشماوه‌ی میرنشینه‌ کورده‌کان پاکسازی بکه‌ن. له‌ سه‌ده‌ی بیسته‌مدا، 
شه‌پۆلێکی ئازادیخوازانه‌و ڕاپه‌ڕینی نیشتمانپه‌روه‌ری کارێکی وای کرد 
که‌ کورده‌کان له‌ چوارچێوه‌ی قه‌ڵه‌مڕه‌وی ئیمپراتۆریه‌تی عوس���مانیدا 
بکه‌ونه‌ جموجۆڵ. شۆڕش���ی س���اڵی)1908( کورده‌کانی پتر خسته‌ 
س���ه‌ر که‌ڵکه‌ڵه‌ی سیاسیه‌ت و ڕۆژنامه‌و گۆڤارو ئه‌نجوومه‌نانی کوردی 
که‌وتنه‌ زیادی. له‌ کاتی یه‌ک���ه‌م جه‌نگی جیهانیدا )914 -1918( بۆ 
یه‌که‌مجار پرۆژه‌ی حکومه‌تێکی سه‌ربه‌خۆی کوردستان له‌لایه‌ن هێزه‌ 
ڕۆژاواییه‌کانه‌وه‌ هێنرایه‌ ئاراوه‌و گفتوگۆی له‌سه‌ر کرا، به‌ڵام ئه‌م پرۆژه‌یه‌ 
ته‌نیا چاووڕاوێک بوو بۆ ئه‌وه‌ی ویلایه‌تی کۆنی موس���ڵ بخرێته‌ سه‌ر 

ده‌وڵه‌تی تازه‌ دامه‌زراوی عێراق و پاشان فه‌رامۆش کرا. 

کورد پاش زاڵبوونی عه‌ره‌ب: 
وا چاک���ه‌ ڕای خۆم���ان ده‌رب���اره‌ی تیره‌ کورده‌کان و ش���وێنی 
نیشته‌جێبوونیان، به‌ کۆمه‌ڵێک ڕاوبۆچوون و زانیاریی مێژوونووسانی 

عه‌ره‌ب له‌م باره‌یه‌وه‌ بخه‌ینه‌ڕوو: 
وش���ه‌ی کوردستان پێش سه‌رده‌می س���ه‌لجوقییه‌کان، وشه‌یه‌کی 
نه‌ناس���راو بوو. ئه‌و زانیاریانه‌ی په‌یوه‌س���تن به ‌کورده‌وه‌ له‌ کتێبی 
مێژوونووس���انی عه‌ره‌بدا به ‌ن���اوی وه‌ک: زۆران، خیلات، ئه‌رمه‌نی، 
ئازریجان، چیا، فارس و... هتد ناوبراون. مه‌سعودی )نزیکه‌ی 943 
-332(و ئه‌س���ته‌خری )951 -340( یه‌که‌م که‌س���انێکن که‌ زانیاریی 
ڕێکوپێک له‌مه‌ڕ کورد به‌ده‌س���ته‌وه‌ ده‌ده‌ن. له‌ کتێبی )مروج الذهب 
دا، به‌رگی3، ل253( مه‌سعودی ناوی ئه‌م تیرانه‌ ده‌بات: له‌ دنیاوه‌رو 
هه‌مه‌دان: شوهجان. له‌ کنگاوه‌ردا: ماجوردان، له‌ ئازربایجان: هازبانی 
و سارات )که‌ دورنییه‌ سارات= شورات بێ که‌ به‌ مانای بێگانان دێ( 
له‌ چیادا: ش���ادابخان، لازبا، مادانجان، مازدانکان، باری سان، خالی 
)جه‌لالی(، جه‌باره‌کی، جوانی و موستاکان. له‌ سوریادا: دبابیلاو.. 
هتد. له‌ موس���ڵ و جودیدا کوردانی مه‌س���یحی م���ه‌زه‌ب بریتین له‌: 
الیعقوبیه‌. جاکوبیتس(و جورقان )جورغان(. مه‌سعودی له‌ کتێبێکی 
دیکه‌یدا به‌نێوی الترویج و التنبیه‌( ته‌نیا بازیجان، ناشاویرا، بودیکان 
و کی���کان )ئه‌مڕۆ که‌ له‌ نزیکی مه‌رعه‌ش دا نیش���ته‌جێن( ده‌خاته‌ 
س���ه‌ر ئه‌و لیسته‌ی سه‌رێ و به‌شێوه‌یه‌کی ناڕاسته‌وخۆش ناوکی ئه‌و 
ناوچه‌ کوردنش���ینانه‌ ده‌با که‌ که‌وتوونه‌ته‌ ده‌رێی خاکی کوردستان. 
له‌وانه‌: رموم له‌ فارس و کرمان سجیس���تان له‌ خۆراس���ان )بڕوانه‌ 

ئه‌س���ته‌خری ل282. گوندێکی کوردنش���ین له‌ به‌شی ئه‌ستراباد( له‌ 
ئه‌سفه‌هاندا )به‌ش���ێک له‌ تیره‌ی بازنجان و شارێک به‌ ناوی کورد. 
بڕوانه‌ یه‌عقوبی ل275 و ئه‌س���ته‌خری ل125(. له‌ چیادا، به‌تایبه‌تی 
)ماه‌کوغه‌، ماه‌به‌سره‌، ماه‌سبادان )ماسباذان(و دوئی غار. )بڕوانه‌ 
کلارج ابی دولاف و بورج( ش���ایانی باسن. له‌ هه‌مه‌دان، شاره‌زوور، 
له‌گه‌ڵ ناوچه‌کانی ده‌وروبه‌ریاندا واته‌ دارابادو صمغان )زیمکان( له‌ 
ئازربایجان، ئه‌رمه‌نستان )له ‌دوین -ی سه‌ر ئاراس -شدا کورده‌کان 
ل���ه‌ خانووی به ‌به‌ردو گڵ دروس���ت کراو، ده‌ژیان. بروانه‌ مقدس���ی 
ل277(. ل���ه‌ ئاران -دا)یه‌کێک له‌ ده‌روازه‌کانی باردعه‌ پێی ده‌گوترا 
باب الکرادو ابن مسکویه‌ ده‌ڵێ له‌ سه‌رده‌می په‌لاماری ڕووسه‌کاندا له‌ 
ساڵی )942( حاکمی ناوچه‌که‌، کورده‌کانی خستبووه‌ ژێر ده‌سه‌ڵاتی 
خ���ۆی(. له‌ بیلقان، ب���اب الابواب )دربند(، و له‌ جزیره‌و س���وریاو 
التغوردا )به‌درێژایی س���ه‌نگه‌ره‌کانی مه‌رزی سلیسیان( کورد به‌رچاو 
ده‌که‌ون. ئه‌سته‌خری به‌تایبه‌تی له‌ ناوچه‌ی فارسدا ناوی )5( رموم 
ده‌بات. ئه‌م وش���ه‌یه‌)رموم( به‌و ناوچانه‌ ده‌گوترا که‌ کوردیان تێدا 
نیش���ته‌جێ بووه‌. )هه‌رچه‌نده‌ degoeje وای پێ چاکتره‌ رام و 
رموم به‌کاربه‌رین )ئه‌م وش���ه‌یه‌ له‌ فارس���ییه‌وه‌ وه‌رگیراوه‌و رام به‌ 
مه‌عنای رمه‌، وات���ه‌ مێگه‌ل به‌کارهاتووه‌(. ئه‌گه‌ری ئه‌وه‌ی که‌ رموم 
کۆی روما بێ زۆر که‌مه‌. هه‌ریه‌کێک له‌م رامانه‌ ش���ارێکی تێدا بووه‌. 
س���ه‌رۆکی شاره‌که‌ کورد بووه‌و به‌رپرسی کۆکردنه‌وه‌ی باج و خه‌راج 

و پاراستنی ئه‌من و ئاسایشی گشتی بووه‌. 

ئه‌م رمومانه‌ بریتی بوون له‌:
1 جیلویا یان رامیجان که‌ هاوس���نوری ئه‌س���فه‌هان و خۆزستان 

بوو. 
2 لاوالیجان، له‌نێوان شیرازو که‌نداوی فارس-دا بوو.
3 دیوان له‌ کورادا بوو، و به‌شێک بوو له‌ سابور. 

4 کاریان، که‌وتبووه‌ پاینی کرمان. 
5 شه‌هریار، دراوسێی ئه‌سفه‌هان بوو، بازینجان -شی پێ ده‌گوترا. 

که‌ به‌شێک له‌و تیره‌یه‌ بۆ ناوچه‌کانی ئه‌سفه‌هان ڕاگوێزرابوون. 
ئه‌سته‌خری به‌ پشتیوانی ده‌قه‌کانی )دیوان( نوسخه‌ی ابن حوقل 
ل187185 و مقدس���ی 446، ناوی 33 تیره‌ی ده‌وارنش���ین ده‌بات 
که‌ بریتین له‌: کرمانی، رمانی، موداس���یر، محمد ابن بش���ر، باقیلی 
)بڕوانه‌ مقدسی، طلبي(، به‌غداد ماهری، محمد ابن اسحق، سه‌باحی، 
اسحاقی، ازار هارکانی، شاهراکی، طاهماداهني، زابادی، شاهراوی، 
بانداداکی، خسروی، زندی، صفری، شاه ‌یاری، میهراکی، مبارکی، 
ایشتامهاری، شاهونی، فرالی، سالمونی، حیری، ازاددوختی، مطلبي، 
مامالی، ش���اهکانی، کاجتی و جلیلی. له‌سه‌ر له‌به‌ری ئه‌م ناوچانه‌دا 

)500( هه‌زار خێزان ده‌ژیان و هه‌موویان ده‌وارنشین بوون. 
فارس���نامه‌ ده‌ڵێ: کورده‌کانی س���ه‌ر به‌‌ رامه‌ گه‌وره‌کانی وه‌ك: 
جیلویا، ذی وان، لاوالیجان، کاویان و بازنجان، باشترین ڕه‌گه‌زی نێو 
قۆشه‌نی کۆنی فارسیان پێک ده‌هێناو هه‌رهه‌موویان له‌ جه‌نگه‌کانی 
س���ه‌ره‌تای په‌یدابوونی ئیسا�ل�مدا کوژران ته‌نیا )عل���ک( نه‌بێ که‌ 
مس���وڵمان بوو، و ڕۆڵه‌کانی خۆی به‌جێ هێش���ت. کورده‌کانی دی 
له‌لای���ه‌ن عضد الدوله‌وه‌ له‌ ئه‌س���فه‌هانه‌وه‌ بۆ فارس ڕاگوێزران. زۆر 

زه‌حمه‌ت���ه‌ باوه‌ڕ بکرێ که‌ )500( هه‌زار خێزانی کورد هه‌ر هه‌موویان 
کوژرابن، بۆیه‌ له‌گوینه‌ که‌ ئه‌م تیره‌ کوردانه‌ له‌نێو تیره‌کانی فارسدا 
توابنه‌وه‌و ناسنامه‌ی قه‌ومی خۆیان له‌ده‌ست دابێت. ئێستا، لوڕه‌کان 
له‌ رام -ی کۆنی جیلویادا )کوه‌ - کیلو(دا نیشته‌جێن و لێمان عه‌یان 
نییه‌ که‌ لوڕه‌کان له‌ چ زه‌مانێکه‌وه‌ نیش���ته‌جێی ئه‌م ناوچه‌یه‌ بوونه‌. 
ئه‌س���ته‌خری ناوی تیره‌یه‌کی دی ده‌با به ‌نێوی ئال لوری یا )لازیا( 
که‌ له‌نێوان کورده‌کانی فارس���دا نیشته‌جێ بوونه‌. له‌لایه‌کی دییه‌وه‌ 
فارس���نامه‌ تیره‌ی شوانکاره‌، له‌ تیره‌ کورده‌کان جودا ده‌کاته‌وه‌و به‌ 
کوردیان نازانێ. ئه‌م تیره‌یه‌ له‌ ئاخرو ئۆخری ده‌س���ه‌ڵاتی خانه‌دانی 
ئال بویه‌دا، له‌ فارسدا ده‌سه‌ڵاتێکی زۆریان په‌یدا کردبوو. العمری له‌ 
مسالک الابصاردا، ناوی شوانکاره‌ وه‌کو تیره‌یه‌کی جیا له‌ کورد، دێنێ. 
شه‌ره‌فنامه‌ش له‌ باسی بنه‌ماڵه‌ کورده‌کاندا ناوی شوانکاره‌ ناهێنێت. 
له‌گه‌ڵ ئه‌مه‌ش���دا یه‌کێک له‌و تیرانه‌ی س���ه‌ر به ‌هۆزی شوانکاره‌ن، 
ن���اوی رامانی-یه‌و  ئه‌م ناوه‌ش ناوی یه‌کێک له‌و تیره‌ کوردانه‌یه‌ که‌ 
ئه‌سته‌خری ناوی هێناوه‌. هه‌موو به‌ڵگه‌نامه‌کان ئه‌وه‌ نیشان ده‌ده‌ن 

که‌ کورده‌کانی ناوچه‌ی فارس له‌ تیره‌کانی کوردستان جیاوازن. 
وش���ه‌ی زۆزان، که‌ به‌ته‌واوی هی مه‌رکه‌زی کوردس���تانه‌ )زۆزان 
له زمانی کوردیدا به‌ واتای هاوینه‌هه‌وار( جوان پێناس���ه‌ نه‌کراوه‌ به‌ 
گوته‌ی ابن حوقل، پاشای زۆزان ناوی ئال دایرانی )درانێکی پاشای 
ئه‌رمه‌نی و ئه‌س���پوره‌کان( بوو. مقدس���ی وای ب���ۆ ده‌چێ که‌ زۆزان 
ناوچه‌یه‌ک بووبێ له‌ جزیره‌. پاش���ان ئه‌م ناوچه‌یه‌، که‌ دانیشتووانی 
کوردو مه‌سیحی بوونه‌، فراوان بۆته‌وه‌. به‌ گوته‌ی ابن الاثیر، ڕووبه‌ری 
زۆزان له‌ موس���ڵه‌وه‌ به‌ ئه‌ندازه‌ی دوو ڕۆژه‌ ڕێگه‌ بووه‌و تا سنووری 

خیا�ل�ت درێژ ده‌بووه‌وه‌و ل���ه‌لای ئازربایجانه‌وه‌ ده‌گه‌ییه‌ س���نووری 
سه‌ڵماس. گه‌له‌ک له‌ ناوچه‌ شاخاوی و سه‌خته‌کان به‌ده‌ست کورده‌ 
به‌ش���نه‌وی و بوختییه‌کانه‌وه‌ بووه‌. به‌ش���نه‌وییه‌کان بارقاو به‌شیر

یان به‌ده‌سته‌وه‌ بووه‌. بوختییه‌کانیش گورگیلیان به‌ده‌سته‌وه‌ بووه‌. 
)گورگیل شوێنی دانیشتنی مه‌لیک ئاتیل بوو. )بڕوانه‌ شه‌ره‌فنامه‌، 
به‌رگ���ی1، ل117، داش ئاتی���ل(. ئه‌و ش���وێن و ناوچانه‌ی که‌ له‌ژێر 
ده‌سه‌ڵاتی حوکمڕانانی موسڵدا )زندیه‌( بوون، بریتی بوون له‌: الکی 
)ال���ک(، ئارواخ، باخاوخا )بوکوکی له‌ ب���ه‌رواری(، بارخو، کنگاور، 
بی���زواو )ڕۆژهه‌ڵاتی ئاکرێ(و خوش���اب. یاقوت ل���ه‌م باره‌یه‌وه‌ زۆر 
دڵنیانییه‌، به‌هه‌رحاڵ ڕه‌نگه‌ ئه‌م ناوچانه‌ به‌ش���ێک بووبن له‌ شوێنی 

کورده‌کان و به‌ره‌به‌ره‌ چووبنه‌ سه‌ر قه‌ڵه‌مڕه‌وی حمدانیه‌و زندیه‌. 

‌

کورد، له‌ سایه‌ی ده‌سه‌ڵاتی خه‌لیفه‌و سوڵتانه‌کانی ئال بویه‌دا:
مه‌س���عودی له‌ )مروج الذهبدا، به‌رگی3، ل249( ئیش���اره‌ت بۆ 
دوژمنایه‌تیی ته‌قلیدی به‌ر له‌ ئیسا�ل�می نێوان شازاده‌کانی عه‌ره‌بی 
غه‌سان و کورده‌کان ده‌کات. عه‌ره‌به‌ مسوڵمانه‌کان پاش داگیرکردنی 
تکریت و حه‌لوان له‌ ساڵی )637(دا په‌یوه‌ندییان له‌گه‌ڵ کورده‌کاندا 
په‌یدا کرد. )سه‌عدی کوڕی وه‌قاس(، به‌ره‌و موسڵ پێشڕه‌وی کردو 
ناوچه‌ کوردنشینه‌کانی داگیر کرد )بڕوانه‌: ابن الاثیر، الکامل، به‌رگی2، 
ل408(، داگیرکردنی ئه‌م ناوچانه‌ له‌لایه‌ن )عیاض ابن غنم و عتبه(‌وه‌ 
ته‌واو کرا. بڕوان���ه‌: بلاذری، فتوح البلدان، ل 331( په‌تریکی زۆزان 

له‌ س���اڵی )640(دا به‌هۆی باج و خه‌راجدانه‌وه‌ ده‌سه‌ڵاتی خۆی له‌ 
ناوچه‌که‌دا پاراست. )بڕوانه‌: فتوح البلدان، ل176(. له‌ سوسیانادا، 
له‌ ساڵی )639(. عه‌ره‌به‌کان دژی ئه‌و کوردانه‌ی که‌ لایه‌نی )رمزان(
ی حوکمڕان���ی ئه‌هوازیان گرتبوو، که‌وتنه‌ ش���ه‌ڕ )بڕوانه‌: الکامل، 
به‌رگی2، ل425(. کورده‌کان، له‌ فارسدا، ساڵی )644( پشتیوانییان 
ل���ه‌ ئێرانییه‌کان کرد. )بڕوانه‌: به‌رگ���ی3، ل23( عومه‌ر، ناچار بوو 
چه‌ندین جار له‌شکر بکاته‌ سه‌ر کورده‌کانی ئه‌هواز )بڕوانه‌: فتوح... 
ل282، 389. هه‌روه‌ها الکامل، به‌رگی3، ل37(. له‌لایه‌کی دییه‌وه‌و 
له‌ س���ه‌رده‌می خه‌لیفایه‌تی عوم���ه‌ردا، کورده‌کان هێرش���یان کرده‌ 
س���ه‌ر ناوچه‌کانی کرخه‌ی مه‌رکه‌زی )سامره‌: ماساب دان(. خه‌ڵکی 
ئه‌م ناوچانه‌، له‌ زه‌مانی یه‌عقوبیدا هێش���تا هه‌ر به‌ زمانی فارس���ی 
ده‌دوان. )بڕوانه‌: بلدان ل 236(. عه‌ره‌ب به‌ر له‌ په‌یدابوونی ئیسلام 
گه‌ییبوونه‌ شاره‌زوور )بڕوانه‌: ابن الفقیه‌، ل130(، به‌ڵام داگیرکردنی 
یه‌کجاره‌کیی ش���اره‌زوور، دراباغ و صانعان پاش زنجیره‌ ش���ه‌ڕێکی 
خوێناوی له‌ س���اڵی )643(دا ته‌واو بوو. )بڕوان���ه‌: فتوح البلدان، 
ل334 و الکامل، به‌رگی3، ل29(. له‌ باش���وورا، ابو موسی الاشعریی 
حاکمی به‌س���ره‌، ناچار بوو له‌ ساڵی )642(دا ڕاپه‌ڕینی کورده‌کان 
له‌ بروج و بالاس���جان سه‌رکوت بکات. س���ه‌ره‌نجام کورده‌کان له‌پڕ 
ل���ه ‌دینی خۆیان هه‌ڵگه‌ڕانه‌وه‌ )بڕوان���ه‌: الکامل، به‌رگی2، ل766( 
له‌ س���ه‌رده‌می خه‌لیفایه‌تی عه‌لیدا، کورده‌کان و هه‌موو تیره‌ ئێرانی 
و مه‌س���یحییه‌کان، له‌ ش���ۆڕش و ڕاپه‌ڕینی الخریتی نزیکی ئه‌هوازی 
ناوچه‌ی فارس به‌ش���دارییان کرد، ب���ه‌ڵام رام هورمزی فه‌رمانده‌یان 

شکستی هێنا )بڕوانه‌: الکامل، به‌رگی3، ل309(.

موختار که‌ له‌ س���ه‌رده‌می حوکمڕان���ی )عبدالملک(ی خه‌لیفه‌ی 
ئه‌مه‌وییه‌کاندا ئه‌رمه‌نس���تان و ئازربایجانی داگیر کردبوو، له‌ ساڵی 
)685(دا حاکمێکی له‌ حه‌لوان دانا که‌ ئه‌رکی شه‌ڕ و سه‌کوتکردنی 
کورده‌کان بوو. )بڕوانه‌: الکام���ل، به‌رگی4، ل187(، به‌ڵام مه‌رگی 
موخت���ار بووه‌ هۆی ئه‌وه‌ی‌ که‌ ئه‌م نه‌خش���ه‌یه‌ س���ه‌ر نه‌گرێت. هه‌ر 
ل���ه‌ س���ه‌رده‌می هه‌مان خه‌لیف���ه‌دا، )عبدالرحمن ابن الاش���عث( که‌ 
به‌ خوێش���ی پیاوێکی س���ه‌رکێش و یاخی بوو، له‌ س���اڵی )702(دا 
له‌گه‌ڵ کورده‌کانی ش���اپوری ناوچه‌ی فارس���دا ده‌ستی تێکه‌ڵ کرد 
)بڕوانه‌: الکامل، به‌رگی4، ل352(. کورده‌کان، له‌ س���اڵی )708(دا 
ناوچه‌ی فارس���یان کردبوو به‌ مه‌یدانی په‌لامارو کشانه‌وه‌ی خۆیان، 
به‌ڵام له‌لایه‌ن حه‌جاجه‌وه‌ ته‌مێ کران. کورده‌کانی شاپور، له‌ ساڵی 
)742(دا به‌رانبه‌ر به‌ س���لیمان ادهم و هاوپه‌یمانه‌کانی که‌ بێگانه‌یان 
پێ ده‌گوترا، وه‌س���تانه‌وه‌. سلیمان که‌ دژی خه‌لیفه‌ مه‌روانی دووه‌م 
هه‌ستابوو، ش���اپوری گه‌مارۆ دا )بڕوانه‌: الکامل، به‌رگی4، ل387، 
341، هه‌روه‌ه���ا به‌رگ���ی5، ل283( خه‌لیفه‌ م���ه‌ڕوان کوڕی یه‌کێک 
له‌ که‌نیزه‌ک���ه‌ کورده‌کان بڕوانه‌ )طب��ری، به‌رگی 3 ل51( که‌ چاوه‌ 
ش���ینه‌کانی و س���یما جوانه‌که‌ی چووبوونه‌وه‌ سه‌ر دایکی. )بڕوانه‌: 
س���یر ویلیام مویز، خه‌لیفه‌، سه‌رهه‌ڵدان و داڕووخان، ل429. چاپی 

لندن، ساڵی 1891(.
له‌ س���ه‌رده‌می مه‌نس���وری خه‌لیفه‌ی عه‌باس���ییه‌کاندا، هێرشی 
ئه‌رمه‌نییه‌کان و ش���ه‌ڕی خازاره‌کان له‌ ساڵی )764(دا بووه‌ مایه‌ی 
کۆمه‌ڵێک ڕاپه‌ڕین. چه‌ند س���اڵێک پاش ئه‌م���ه‌، جارێکی دی ناوی 
کورده‌کان له‌گه‌ڵ شۆڕشی ناوچه‌ی موسڵ و ڕه‌نگدانه‌وه‌ی ئه‌و شۆڕشه‌ 



93

له‌ن���او حه‌مدانه‌کاندا، دێت���ه‌وه‌ گۆڕێ. )بڕوان���ه‌: الکامل، به‌رگی5، 
ل448 و به‌رگی6، ل9(. جه‌عفه‌ری کوڕی مه‌نسور، کوڕی یه‌کێک له‌ 

که‌نیزه‌که‌ کورده‌کان بوو. )بڕوانه‌: طبری، به‌رگی3، ل442(.
ل���ه‌ س���ه‌رده‌می )المعتصم(دا له‌ س���اڵی )839(، ک���ورده‌کان به 
‌ڕێبه‌رایه‌تیی )جه‌عفه‌ری کوڕی فهرجیس( که‌ نه‌جیبزاده‌یه‌کی کورد 
بوو، له‌ ناوچه‌ی موس���ڵ ڕاپه‌ڕینیان به‌رپا ک���رد، به‌ڵام له‌ ناوچه‌ی 
باباغیشدا شکستیان هێنا، جه‌عفه‌ر بۆ چیاکانی داسین پاشه‌کشه‌ی 
کردو له‌وێنده‌ر قۆش���ه‌ن و له‌ش���کری پاش���ای به‌زاند. س���ه‌ره‌نجام 
له‌ش���کرێکی تازه‌ نه‌فه‌س به‌ فه‌رمانده‌یی ئایت���اخ تورک کۆتایی به‌ 

ڕاپه‌ڕینه‌که‌ هێنا )بڕوانه‌: الکامل، به‌رگی4، ل3601(.
کورده‌کان، له‌  س���اڵی )845( له‌ ناوچه‌ی ئه‌س���فه‌هان و چیاو 
فارس���دا ڕاپه‌ڕینیان به‌رپا ک���رد. ئه‌م ڕاپه‌ڕینه‌ زووب���ه‌زوو له‌لایه‌ن 
)وصیف(‌ی فه‌رمانده‌ی تورکه‌وه‌ دامرکێندرایه‌وه‌. کورده‌کانی موسڵ 
س���اڵی )866( دایان���ه‌ پاڵ ئ���ه‌و ڕاوێژکاره‌ بێگانه‌یه‌ی ستایش���ی 
موس���ڵی کردبوو. کورد س���اڵی )875( ده‌وری دیاریان له‌ شۆڕشی 
کۆیله‌کاندا بینی )بڕوانه‌: نولدکه ‌ شۆڕش���ی  خوڵامان له‌ ڕۆژهه‌ڵات، 
شه‌رحێکی مێژووی ڕۆژهه‌ڵات ئه‌دنبه‌ره‌ لندن 1892 ل146 - 175(. 
)عه‌لی محه‌مم���ه‌د( ناوێک که‌ به‌ )الخبیث( ناس���رابوو، ڕابه‌رایه‌تی 
ئ���ه‌م ڕاپه‌ڕینه‌ی ده‌کرد. هه‌روه‌ها  ک���ورده‌کان له‌ ڕاپه‌ڕینی یه‌عقوب 
س���ه‌فاری دامه‌زرێنه‌ری زنجیره‌ی سه‌فاریدا به‌ش���داری کاریگه‌ریان 
کردووه‌و سڵیان له‌ هیچ جۆره‌ فیداکارییه‌ک نه‌کردۆته‌وه‌. ئه‌م یه‌عقوبه‌ 
فه‌رمانده‌یه‌کی کوردی به ‌نێ���وی )محه‌ممه‌د عه‌بدوڵڵا‌(ی هه‌زارمه‌رد 
ل���ه‌ ئه‌هوازدا دانا، به‌ڵام ئ���ه‌و‌ فه‌رمانده‌ کورده‌ ب���ه‌ ته‌ماحی پایه‌و 

ش���کۆخوازییه‌وه‌ له‌گه‌ڵ الخبیثدا به‌ره‌و ش���وش هێرشی برد، به‌ڵام 
له‌لایه‌ن )احمدی کوڕی لیثویه‌(و که‌ ئه‌ویش کورد بوو و فه‌رمانده‌ی 
له‌ش���کری ب���اج و خه‌راج ب���وو، به‌زێنرا. خه‌لیف���ه‌، ئه‌حمدی کوڕی 
لیثویه‌ی کرد به‌ به‌رپرس���ی دامرکاندن���ه‌وه‌ی ڕاپه‌ڕینه‌که‌ی یه‌عقوب 
)بڕوانه‌: ابن خلکان وفیات، به‌رگی4، ل308304(. وه‌ختێ ئه‌حمدی 
کوڕی لیثویه‌ ب���ه‌ره‌و ئه‌نجامدانی کاره‌که‌ی خ���ۆی چوو، محه‌ممه‌د 
پاش ئه‌وه‌ی له‌ پش���تیوانی الخبیث دڵنی���ا بوو، هێزه‌که‌ی خۆی که‌ 
به‌ش���ێکی زۆری کورد بوون، کۆکرده‌وه‌و شوش���ته‌ری گرت و به‌پێی 
ئه‌و به‌ڵێنه‌ی که‌ به‌ الخبیثی دابوو، خوتبه‌که‌ به ‌ناوی )الخبیث(ه‌وه‌ 
بخوێنێته‌وه‌، به‌ڵام په‌یمانه‌که‌ی خۆی نه‌برده‌ س���ه‌رو خوتبه‌که‌ی به‌ 
ناوی خه‌لیفه‌ موعته‌میدی دوژمنی سه‌رسه‌ختی یه‌عقوب سه‌فاوییه‌وه‌ 
خوێن���ده‌وه‌. زنجییه‌کان که‌ هاوپه‌یمان و ه���اوکاری محه‌مه‌د بوون، 
پشتیان تێکردو شوش���قه‌ر دووباره‌ له‌لایه‌ن ئه‌حمه‌دی کوڕی لیثویه‌ 
گیرایه‌وه‌، محه‌مه‌د بۆ ڕامهرمز پاشه‌کش���ه‌ی کرد، به‌ڵام س���ه‌ردارانی 
الخبیث له‌ ش���ار وه‌ده‌ریان نایه‌وه‌. له‌ ئه‌نجامی ئه‌و ناکۆکیانه‌ی که‌ 
که‌وته‌ نێوان محه‌مه‌د و کورده‌کان، محه‌مه‌ه‌د جارێکی دی په‌نای بۆ 
الخبیث برده‌وه‌و داوای کۆمه‌کی لێ کرد. الخبیث چه‌ند قۆشه‌نێکی بۆ 
ناردو محه‌مه‌ه‌دیش ناردنی بۆ شه‌ڕێکی دژوارو له‌ ئاکامدا به‌ خۆیشی 
په‌لاماری دان. محه‌ممه‌د بۆ وه‌ی له‌به‌رده‌م الخبیثدا وه‌عده‌ به‌ خیلاف 
و په‌یمانش���کێن ده‌رنه‌چێ، قایل بوو که‌ ئه‌و ب���ه‌ خه‌لیفه‌ دابنرێت، 
ئه‌نجامی���ش مه‌رگی یه‌عقوب له‌ س���اڵی )879( و مه‌رگی الخبیث له‌ 
ساڵی )883( کۆتایی به‌ هه‌موو ئه‌م هه‌راو هه‌نگامه‌و ڕووداوانه‌ هێنا 

)بڕوانه‌: الکامل، به‌رگی7، ل264(. 

له‌ ده‌وروبه‌ری س���اڵی )894(دا وه‌ختێ ک���ه‌ )حه‌مدانی کوڕی 
حه‌مدان( ده‌س���ه‌ڵاتی به‌س���ه‌ر موس���ڵدا په‌یدا کرد، له‌نێو چه‌کداره‌ 
عه‌ره‌به‌کانی���دا کوردیش هه‌بوون و یارمه‌تیی���ان ده‌دا. کورده‌کان له‌ 
ساڵی )897(دا جارێکی دی به‌ ڕێبه‌رایه‌تیی )ابو لیلی( ڕاپه‌ڕینیان 
به‌رپ���ا کرد، به‌ڵام ئ���ه‌م ڕاپه‌ڕینه‌یان زۆر ده‌وام���ی نه‌کرد )بڕوانه‌: 
الکامل، به‌رگی7، ل337325(. کورده‌ هازبانییه‌کان به‌ فه‌رمانده‌یی 
)محه‌ممه‌دی کوڕی بیلال(ی س���ه‌رۆکیان له‌ ساڵی )906(دا ناوچه‌ی 
نه‌ینه‌وای���ان وێران کرد. عه‌بدوڵڵای ک���وڕی حه‌مدانی حاکمی تازه‌ی 
موس���ڵ که‌وت���ه‌ تاقیبیان و ئ���ه‌م عه‌بدوڵڵا‌یه‌ له‌ ش���ه‌ڕێکدا له‌گه‌ڵ 
کورده‌کاندا له‌ ناوچه‌ی )معطوبة( شکستی هێنا. ساڵی پاشتر له‌گه‌ڵ 
ئه‌و هێزه‌دا که‌ خه‌لیفه‌ بۆی ناردبوو، قۆش���ه‌نێکی گه‌وره‌ی س���ازداو 
چوو بۆ ش���ه‌ڕی )5000( خێزانی هازبانی. ک���ورده‌کان ئه‌مجاره‌یان 
داوای گفتوگۆی���ان کردو داوای���ان کرد‌ مۆڵه‌تی���ان بدرێتێ تا بڕۆن 
بۆ ئازربایجان. عه‌بدوڵڵا‌ بۆ موس���ڵ گه‌ڕای���ه‌وه‌، جارێکی دی که‌وته‌ 
په‌لاماردانی ئه‌و هازبانیانه‌ی له‌ چیاکانی )لاساک(دا )ڕه‌نگه‌ لاهیجان 
بێ( گیرسابوونه‌وه‌. هازبانییه‌کان ناچاری ته‌سلیمبوون و سازشکردن 
بوون، ئه‌م هه‌ڵویس���تی ئاشتیویس���تییه‌ی ئه‌وان کردییه‌ کارێک که‌ 
تیره‌ی حه‌مادی و چه‌کدارانی دانیشتووی چیای داسینش ده‌ست له‌ 

شه‌ڕ هه‌ڵگرن. )بڕوانه‌: الکامل، به‌رگی7، ل371(.
له‌ زه‌مانی خه‌لیفه‌ )مقتدر(دا کورده‌کان، ناوچه‌ی موسڵیان تاڵان 
کرد، به‌ڵام حکومه‌تی حمدانیه‌ پێش���ی گرتن و به‌سه‌ریاندا زاڵ بوو. 
تی���ره‌ جه‌لالییه‌کان له‌م ش���ه‌ڕه‌دا به‌رگرییه‌کی یه‌کج���ار زۆریان کرد 
)بڕوانه‌: الکامل، به‌رگی8، ل118( ابن مس���کویه‌ له‌ ساڵی )943(دا 

و له‌ ئه‌زموونی نه‌ته‌وه‌کاندا، به‌رگی5، ل105 دا باس���ی له‌شکرکێشی 
)حسین حمدانی( بۆ سه‌ر ئازریجان ده‌کات، له‌م شه‌ڕه‌دا جه‌عفه‌ری 
کوڕی ش���کویه‌ که‌ سه‌رۆکی کورده‌ هازبازییه‌کان بووه‌و له‌ سه‌ڵماس 

داده‌نیشت که‌وته‌ یارمه‌تی و کۆمه‌کی حسین. 
هه‌ر له‌و سه‌‌روبه‌نده‌دا ده‌یسیمی کوڕی ابراهیم له‌ مه‌یدانی شه‌ڕدا 
به‌دیار که‌وت. ئه‌م کابرایه‌ بابی عه‌ره‌ب و دایکی کورد بوو، به‌ یه‌کێک 
له‌ )خه‌واریجه‌کان ده‌ژمێردرا(، له‌ ژیانی پڕ له‌ سه‌رکێشیدا هه‌میشه‌ 
پێوه‌ندیی نزیک���ی له‌گه‌ڵ کورده‌کان هه‌بووه‌، جگ���ه‌ له‌ ژماره‌یه‌کی 
که‌می دلێمییه‌کان ئیدی هه‌موو چه‌کداره‌کانی کورد بوون. ده‌یس���یم 
پاش یوس���فی کوڕی ابن الس���اج، ئازربایجانی داگیر کرد. له‌ ساڵی 
)938(دا سوودی زۆری له‌ کورده‌کان وه‌رگرت بۆ ڕاونانی هێزه‌کانی 
له‌ش���کری ابن  ماردی که‌ یه‌کێک بوو له‌ س���ه‌ردارانی پاشای زیاری 
مس���افری مه‌رزه‌بان که‌ ش���یعه‌یه‌کی دیار بوو، توانی ئازربایجان له‌ 
ده‌س���تی ده‌یسیم ده‌ربێنێ، ده‌یس���یم په‌نای برده‌ به‌ر )هاجیک ابن 
دیرانی دۆس���تی خۆی، ئه‌م هاجیکه‌ پاش���ای ئه‌رمه‌نی و سپۆره‌کان 
بوو( پاش���ان خه‌ڵکی ته‌ورێز هانایان بۆ ده‌یسیم بردو ده‌یسیم چوو 
به ‌گژ مس���افریدا، به‌ڵام جارێکی دی شکستی هێناو ئه‌مجاره‌یان به‌ 
ڕه‌زامه‌ندیی مس���افری بۆ طارم پاشه‌کشه‌ی کرد. له‌ ساڵی )948(
دا رکن الدوله‌ی ئال بویه‌ نوێنه‌رێکی بۆ ئازربایجان ناردو مه‌زره‌بانی 
ده‌س���تگیر کردو له‌ زیندانی تووند کرد. برایه‌کی مه‌زره‌بان به ‌ناوی 
وهسوان که‌ ده‌یزانی کورده‌کان هێشتا هه‌ر وه‌فاداری ده‌یسیمن که‌وته‌ 
بیری ئه‌وه‌ی داوای یارمه‌تی له‌ ده‌یس���یم بکات و س���ه‌ره‌نجام توانی 
ده‌یسیم هان بدات و بیکات به ‌گژ نوێنه‌ری رکن الدوله‌دا، به‌ڵام ده‌یسیم 

شکس���تی هێنا، له‌گه‌ڵ ئه‌مه‌شدا هه‌ر توانی له‌ ئه‌رده‌بیل و باردعه‌دا 
بگیرسێته‌وه‌و پله‌وپایه‌ی خۆی بپارێزێ و بکه‌وێته‌ حوکمڕانی. کاتێ 
مه‌زره‌بان له‌ ئه‌س���اره‌ت ڕزگاری بوو، ده‌یسیم سه‌ره‌تا ناچار په‌نای 
برده‌ به‌ر ئه‌رمه‌نستان و پاشان چوو بۆ به‌غدادو معزالدوله‌ له‌ به‌غداد 
قه‌درو حورمه‌تی گرت، چونکه‌ دۆس���ته‌کانی ده‌یسیم هانیان ده‌دا که‌ 
ب���ۆ ئازربایجان بگه‌ڕێته‌وه‌، بۆیه‌ ده‌یس���یم بۆ دابینکردنی کۆمه‌ک و 
یارمه‌تی چوو بۆ حه‌مدانییه‌و موس���ڵ و س���وریا. ده‌یسیم له‌ ساڵی 
)955(دا ب���ه ‌دزی مه‌رزه‌بانه‌وه‌ بۆ س���ه‌ڵماس گه‌ڕایه‌وه‌و له‌وێنده‌ر 
خوتبه‌که‌ی به ‌ناوی س���یف الدوله‌ی س���وریاوه‌ خوێنده‌وه‌. جارێکی 
دیکه‌ش مه‌زره‌بان ڕاوی نایه‌وه‌، ئه‌ویش په‌نای برده‌وه‌ به‌ر دۆس���ته‌ 
ئه‌رمه‌نییه‌کانی خۆی، به‌ڵام ابن ال دیرانی )درانیک ابن خاچیک( به‌ 
ناچاری و به‌ نابه‌دڵی ته‌س���لیم ب���ه‌ مه‌رزه‌بانی کردو ئه‌ویش هه‌ردوو 
چاوی ده‌یس���یمی هه‌ڵکۆڵی و سه‌ره‌نجام له‌ ساڵی )956 و 957(دا 
له ‌زیندان مرد )بڕوانه‌: ئه‌زموونه‌کانی... به‌رگی1، ل345 و به‌رگی2، 
ل148 و 151. هه‌روه‌ه���ا بڕوانه‌ الکام���ل به‌رگی8، ل289 و 361 و   

375 و377(.
له‌ سه‌رده‌می ئه‌ساره‌تی مه‌رزه‌بانداو له‌ ناوچه‌ی ڕه‌ی، ژماره‌یه‌ک 
حوکمڕانی س���ه‌ربه‌خۆ له‌ باکووری ڕۆژاوای ئێران ئاڵای شۆڕش���یان 
هه‌ڵکرد. یه‌کێک له‌وانه‌ )محه‌ممه‌د شداد ابن قرطو( بوو )ده‌وروبه‌ری 
س���اڵی 951( ئه‌م کابرای���ه‌ له‌ تایفه‌ی ڕه‌وادی بوو که‌ پاش���ان بوو 
ب���ه‌ بنج و بناوانی تی���ره‌ی مه‌زنی ئه‌یوبییه‌کان. س���وێنی بنه‌ڕه‌تی 
شه‌دادییه‌کان، دابیل و گه‌نجه‌ بوو. شه‌دادییه‌کان له‌گه‌ڵ بیزانسه‌کان 
و سه‌لجوقییه‌کاندا هاوکارو هاوپه‌یمان بوون. له‌ ساڵی )1072(دا ابو 

سوار، )ئانی( بۆ مانوچی کوڕی کڕی. له‌وه‌ به‌دواوه‌ ئه‌م تیره‌یه‌ بوو 
به‌ دوو به‌شه‌وه‌، یه‌کێکیان به ‌ناوی گه‌نجه‌و ئه‌وی دیکه‌یان به ‌ناوی 
ئانی. ئانی له‌ س���اڵی )1124(دا له‌لایه‌ن گورجییه‌کانه‌وه‌ داگیر کرا، 
به‌ڵام له‌نێوان ساڵانی )1120 و 1161(دا هه‌روه‌ها له‌ ساڵی )1165
1174( دووباره‌ له‌لایه‌ن ش���ه‌دادییه‌کان گیرایه‌وه‌. پاشایانی شه‌دادی 
ڕووناکبیرو وریا بوون و ژماره‌یه‌ک بینای سه‌رنجڕاکێش���یان له ‌پاش 

خۆ به‌جێ هێشت. 
له‌ س���اڵی )960(دا له‌ ئازربایجان که‌سێک به ‌ناوی )اسحاق ابن 
عیسا(وه‌ په‌یدا بوو، ئیدیعای ده‌سه‌ڵاتداری ده‌کرد، ئه‌م کابرایه‌ له‌لایه‌ن 
فه‌زڵی سه‌رۆکی کورده‌ قه‌حتانییه‌کانه‌وه‌ پشتیوانی ده‌کرا، له‌هه‌مان 
کاتدا که‌ مسافری جستان ابن مه‌رزه‌بانی دوژمنی سه‌رسه‌ختی له‌لایه‌ن 
تایفه‌ی کوردی هازبانیه‌وه‌ پش���تیوانی ده‌کرا. ئیس���حاق هه‌ر زوو له‌ 
ش���ه‌ڕی دوژمنه‌کانی ڕزگاری بوو )بڕوانه‌: ئه‌زموونه‌کان... به‌رگی2، 
ل179( کورده‌کان و ده‌یله‌مه‌کانیش ڕۆڵی گه‌وره‌یان له‌ کێشه‌ی نێوان 
جستان و نصیر الدوله‌ی برای له‌لایه‌که‌وه‌و له‌ کێشه‌ی نێوان برایمی 
کوڕی مه‌رزه‌بان و ئیسماعیلی کوڕی و هسودانی ئامۆزایدا له‌لایه‌کی 
دییه‌وه‌ هه‌بوو. )بڕوان���ه‌: ئه‌زموونه‌کانی... به‌رگی2، ل219، 229. 

هه‌روه‌ها الکامل به‌رگی8، ل423420(.
له‌ ده‌وروب���ه‌ری س���اڵی )959(دا دووه‌مین زنجی���ره‌ خانه‌دانی 
ک���ورد له‌ الجبال )بڕوانه‌ زامبار، مانوئیل )211( به‌ س���ه‌رۆکایه‌تیی 
)حه‌س���نه‌ویه‌ی کوڕی حسین( دامه‌زرا )بڕوانه‌: شه‌ره‌فنامه‌ به‌رگی1 
ل3 - 20( حه‌سنه‌وییه‌ که‌ سه‌رکۆماری تایفه‌ی کورده‌ بزریکانییه‌کان 
بوو، له‌ له‌شکرکێش���یدا بۆ سه‌ر خۆراس���ان یارمه‌تیی رکن الدوله‌ی 

بۆیه���ی ‌دا. رکن الدوله‌ ڕاوبۆچوونی ده‌رهه‌ق به‌ کورده‌کان باش بوو، 
هه‌رکه‌سێک بچووبایه‌ لای و سکاڵای له‌ کورده‌کان کردبا، ئه‌و به‌مجۆره‌ 
وه‌ڵامی ده‌دای���ه‌وه‌: )کورده‌کانیش هه‌قی ژیانی���ان هه‌یه‌(. )بڕوانه‌ 
ئه‌زموونه‌کانی... به‌رگی2 ل281( ابن الاثیر زۆر ستایشی که‌سایه‌تی 
ڕه‌س���ه‌ن و شه‌ریفی حه‌س���نه‌ویه‌ ده‌کات و سیاسه‌ت و به‌رده‌باری و 
ڕه‌وش���تبه‌رزی ئه‌و پیاوه‌ په‌س���ند ده‌کات. )بڕوانه‌ به‌رگی8 ل519( 
وه‌ختێ که‌ حه‌س���نه‌ویه‌ له‌ س���اڵی )975(دا له‌ پایته‌خته‌که‌یدا واته‌ 
له‌ سه‌رماجدا، که‌ که‌وتبووه‌ باشووری بێستونه‌وه‌ مرد، عضد الدوله‌ 
په‌لاماری قه‌ڵه‌مڕه‌وه‌که‌ی ئه‌وی داو حه‌مدان و داینه‌وه‌رو نه‌هاوه‌ندی 
خس���ته‌ ژێر ده‌سه‌ڵاتی خۆی، به‌ڵام س���ه‌ره‌نجام ئه‌و ناوچانه‌ی دایه‌ 
ده‌س���ت به‌دری ک���وڕی حه‌س���نه‌ویه‌ )979 - 1014( به‌در ده‌رهه‌ق 
ب���ه‌ عضدالدوله‌ وه‌فادار ب���وو، ته‌نانه‌ت له‌گه‌ڵ براک���ه‌ی خۆیدا که‌ 
لایه‌ن���ی فخر الدوله‌ی یاخی گرتبوو، به‌ ش���ه‌ڕهات و خه‌لیفه‌ له‌قه‌بی 
نصیرالدین الدوله‌ی پێ به‌خش���ی. مێژوونووس���ان به‌ چاکی باسی 
به‌در-ی���ان کردووه‌. به‌در ب���ره‌وی به‌ خوێن���ه‌واری له‌نێو تایفه‌که‌ی 
خۆیدا ده‌داو باج و خه‌راجی عادیلانه‌ی لێ ده‌ستاندن و په‌ناداری له‌ 

دێهاتییه‌کان ده‌کرد. 
تاهی���ری جێگری، ته‌نیا یه‌ک س���اڵ حوکمڕانی کردو له‌ س���اڵی 
)1015(دا له‌لای���ه‌ن ش���مس الدوله‌ی ئال بویه‌وه‌ ل���ه‌ مه‌یدان وه‌ده‌ر 
نرا. ونداد که‌مامی حه‌س���نه‌ویه‌ بوو، سه‌رۆکایه‌تی لقه‌که‌ی تری ئه‌و 
تایفه‌یه‌ی له‌ ئه‌س���تۆدا بوو که‌ پێی ده‌گوترا علیش���انیه‌، له‌ س���اڵی 
)960(دا مردو ابو الغنائمی برایش���ی له‌ ساڵی )961(دا مردو پاش 
ماوه‌یه‌ک ابو س���الم ده‌یس���یمی کوڕی که‌ دوا که‌سی ئه‌م بنه‌‌ماڵه‌یه‌ 

بوو، له‌ قه‌ڵاکانی قسان یا قسنان و یا قسلان، له‌ نزیکی بابا یادگار 
له‌ زه‌هاو له‌ قه‌ڵای غانم ئاواو هه‌موو قه‌ڵاکانی دی وه‌ده‌ر نرا. 

عضد الدول���ه‌ ناچار بوو چه‌ند جارێک پێوه‌ندی له‌گه‌ڵ کورده‌کان 
ببه‌س���تێ، به‌ڵام ڕه‌فتاری ئه‌و به‌پێچه‌وان���ه‌ی رکن الدوله‌ی بابییه‌وه‌ 
له‌گه‌ڵ کورده‌کان گه‌له‌ک خراپ و تووندوتیژ بوو. له‌ س���اڵی )978(
دا کوردی کوڕی بادو به ‌یارمه‌تی و هاوکاری ئه‌بو ته‌غلیبی حه‌مدانی 
توانی له‌ ئارادشتدا )کاواشی نزیکی چیای جودی، یاقوت به‌رگی1، 
ل199( میرنش���ینێکی س���ه‌ربه‌خۆ پێک بهێنێت، به‌ڵام عضدالدوله‌ به‌ 
به‌ڵێنی دڵفێنککه‌ره‌وه‌ ته‌فره‌ی ‌داو ڕایکێش���ایه‌ ژێر ده‌سه‌ڵاتی خۆی 
)بڕوان���ه‌ ئه‌زموونه‌کانی... به‌رگی2 ل392(. عضد الدوله‌ له‌ س���اڵی 
)979(دا سوپایه‌کی به‌ره‌و شاره‌زوور نارد تا کورده‌کان له‌ عه‌ره‌بی 
به‌نو ش���ه‌یبان ک���ه‌ له‌گه‌ڵ کورده‌کاندا مامه‌ڵه‌و کڕین و فرۆش���تن و 
په‌یوه‌ندییان هه‌بوو، جیا بکاته‌وه‌. ئیدی شاره‌زوور گیراو عه‌ره‌به‌کان 
به‌ره‌و بیابان پاشه‌کش���ه‌یان کرد )بڕوانه‌ ئه‌زموونه‌کانی... به‌رگی2 

ل398. هه‌روه‌ها الکامل به‌رگی8 ل516(.
له‌ س���اڵی )980(دا له‌شکرێکی دی بۆ سه‌ر کورده‌کانی هه‌کاری 
نێ���ردراو کورده‌کان که‌وتنه‌ ئابڵوقه‌وه‌. به‌ڵێن���ی ئه‌وه‌یان درایێ که‌ 
ئه‌گه‌ر ته‌سلیم بن ناکوژرێن. کورده‌کان خۆشباوه‌ڕانه‌ ته‌سلیم بوون، 
به‌ڵام فه‌رمانده‌ی له‌شکری هێرشکه‌ر هه‌رهه‌موویانی له‌ قه‌راخ جاده‌ی 

مه‌لاتیه‌و موسڵدا به‌درێژایی )5( فه‌رسه‌خ له‌سێداره ‌دا. 
ئه‌بو عه‌بدوڵڵا کوڕی حس���ێن دوشانج )یا ئه‌بو شجاع باد کوڕی 
دوس���تک( ناسراو به‌ باذ سه‌رۆکی تایفه‌ی حمیدیه‌ بوو. باذ پیاوێکی 
جوامێرو ڕه‌ش���ید بوو، ته‌نانه‌ت له‌ سه‌رده‌می ژیانی عضد الدوله‌شدا 

به‌ ڕه‌ش���یدی و گه‌ردنکه‌ش ناس���رابوو. له‌ س���ه‌ره‌تادا شوان بوو، و 
به‌ره‌به‌ره‌ ده‌س���ه‌ڵاتی په‌یدا کردو ده‌ستی به‌سه‌ر ئارجیش، عه‌میدو 
میافارقیندا گرت. ئه‌و ڕاپه‌ڕینه‌ی که‌ له‌ نصیبیندا ڕوویدا بووه‌ مایه‌ی 
ئه‌وه‌ی‌ باذ له‌گه‌ڵ صمصام الدوله‌دا پێکدا بده‌ن. باذ، له‌ باجولاعیه‌دا 
س���وپای صمصام الدوله‌ی شکاندو موس���ڵی گرت و ده‌یویست به‌ره‌و 
به‌غداد بچێت تا تیره‌و بنه‌ماڵه‌ی ئال بویه‌ له‌نێو به‌رێ، به‌ڵام صمصام 
الدول���ه‌ به‌ گژیا چۆیه‌وه‌و له‌ میافارقیندا ش���کاندی ‌و پاشه‌کش���ه‌ی 
پێ ک���رد. ئه‌وه‌بوو قه‌ول و قه‌رارێکی له‌گه‌ڵ فه‌رمانده‌ی له‌ش���کری 
دوژمن���دا کردو به‌پێی ئه‌و قه‌ول و قه‌راره‌ ناوچه‌ی دیاربه‌کرو هه‌ندێ 
به‌ش���ی ڕۆژاوای تورعابدینی بۆ خۆی هه‌ڵگرت. له‌ س���اڵی )984(دا 
باذ چاوپۆش���ی له ‌گرتنی موسڵ نه‌کردو له‌ ساڵی )990(دا له‌شکری 
کۆکرده‌وه‌و زۆربه‌ی له‌ش���کره‌که‌ی له‌ کوردانی به‌ش���نه‌وی بوو، و له‌ 
ده‌وروبه‌ری شوره‌کانی موس���ڵدا ئۆردوی دامه‌زراندو له‌گه‌ڵ خه‌ڵکی 
موسڵدا که‌وته‌ گفتوگۆ، به‌ڵام فه‌رمانڕه‌وایانی حه‌مدانی که‌ ده‌ستیان 
به‌سه‌ر موس���ڵدا گرتبوو له‌ پشتیوانی به‌نو عه‌قیلی عه‌ره‌بیش دڵنیا 
بوون، په‌لاماری له‌ش���کره‌که‌ی باذیان‌ دا. باذ له‌ کاتی س���واربوونی 
ئه‌س���په‌که‌یدا پێش���هاتێکی لێ قه‌وماو مرد. جه‌‌نازه‌که‌یان له‌ موسڵ 
هه‌ڵواسی، به‌ڵام خه‌ڵکی موس���ڵ به ‌ڕێزه‌وه‌و به‌پێی نه‌ریتی ئایینی 
جه‌نازه‌که‌ی���ان ناش���ت، چونکه‌ باذ ل���ه‌ موجاهی���ده‌کان بوو، دژی 

نامسوڵمانان خه‌باتی کردبوو. 
صمصام الدوله‌ له‌ ساڵانی )990و 1000(دا لێبڕا جێپێی خۆی قایم 
بکات. بۆ ئه‌م مه‌به‌سته‌ش ده‌ستی له‌گه‌ڵ فولادی کوڕی مه‌نزه‌ر تیکه‌ڵ 
کرد. ئه‌و فولاده‌ی که‌ له‌لایه‌ن سواره‌ کورده‌کانی شیرازه‌وه‌ پشتیوانی 

لێ ده‌کرا. پاش ئه‌وه‌ی ئه‌م یه‌کێتییه‌ دووچاری شکس���ت بوو، ڕووی 
له‌ کورده‌کان نا، چونکه‌ کورده‌کان ڕووی خۆش���یان نه‌دایێ، ئه‌ویش 
په‌نای بۆ فخر الدوله‌ برد که‌ ڕقی زۆری له‌ کورده‌کان بوو. بنه‌ماڵه‌ی 
ک���وردی مه‌روانی پێوه‌ن���دی نزیکیان له‌گه‌ڵ ب���اذدا هه‌بوو. )بڕوانه‌ 
زامبوار )136(، بوس وارث، بنه‌ماڵه‌ مس���وڵمانه‌کان ل5453( پاش 
شکستی باذ له‌ موسڵ، خوشکه‌زاکه‌ی)ئه‌بو عه‌لی ابن مه‌روانی کوری 
دۆسته‌ک( له‌گه‌ڵ هاوپه‌یمانه‌کانیدا )حصن کیف( گرته‌وه‌، ژنه‌که‌ی باذ 
که‌ له‌ ده‌یله‌مییه‌کان بوو و له‌وێ نیشته‌جێ بوو، له ‌خۆی ماره‌ کردو 
یه‌کێ���ک له‌ قه‌ڵاکانی باذی ب���ۆ خۆی داگیر کرد. )ئه‌بو عه‌لی کوڕی 
مه‌ڕوان( له‌گه‌ڵ حه‌مدانییه‌کاندا که‌وته‌ شه‌ڕو دیلێکی زۆری لێ گرتن 
و )ئه‌بو عه‌بدوڵڵای حه‌مدانی( که‌ کاتی خۆی باذی ش���کاندبوو، له‌ 
زیندان تووند کرد، به‌ڵام به‌ ڕێزه‌وه‌ ڕه‌فتاری له‌گه‌ڵ کرد. ئه‌بو عه‌لی 
مه‌ڕوان له‌ دیاربه‌کردا ده‌س���ه‌ڵاتێکی ب���ۆ خۆی دامه‌زراندو به‌ زه‌بری 
ڕه‌فتاری نه‌رم و ئاشتییانه‌ توانی دڵی خه‌ڵکی ئه‌و ناوچه‌یه‌ ڕابگرێ. 
مه‌ڕوانییه‌کان له‌ س���اڵی )990(وه‌ تا س���اڵی )1096( حوکمڕانییان 
کردو سنووری قه‌ڵه‌مڕه‌وه‌که‌یان ته‌نیا به‌ )دیاربه‌کر، عه‌مید، ئه‌رزان، 
میافارقین، حس���ن کیف(‌ نه‌ده‌وه‌س���تا، به‌ڵک���و ده‌گه‌ییه‌ خیلات، 
ملازگ���ه‌رد، ئارجیش و ناوچه‌کانی باک���ووری ڕۆژهه‌ڵاتی ده‌ریاچه‌ی 
ڤانیش. هه‌روه‌ها له‌ ڕۆژاواوه‌ بۆ ماوه‌یه‌ک ئورفاشیان له‌ژێر ده‌سه‌ڵات 
بوو. ئه‌بو عه‌لی حه‌س���ه‌ن له‌ ساڵی )991(دا په‌لاماری سوریای ‌داو 
له‌ ده‌س���تی باذیلی دووه‌م ئیمپراتۆری بیزانس ده‌ری هێنا. له‌ ساڵی 
)997(دا خه‌ڵکی دیاربه‌کر لێی ڕاپه‌ڕین و کوشتیان. )ئه‌بو مه‌نسور 
مه‌محید الدوله(‌ی برای که‌ پاش مه‌رگی باذ میافارقینی داگیر کردبوو 

تا س���اڵی )1011( له‌وێنده‌ر حوکمڕانی کرد. پاش ئه‌بو مه‌نسوری، 
ئه‌بو نه‌س���ر ئه‌حمدی برای )بڕوانه‌ ابن خلکان به‌رگی1، ل158157( 
بوو به ‌جێگری‌و له‌ ساڵی )1011(وه‌ تا ساڵی )1061( له‌سه‌ر حوکم 
مای���ه‌وه‌، ئه‌م پیاوه‌ له‌ س���اڵی )1035(دا ئورفای داگیر کرد، به‌ڵام 
حکومه‌تی بیزانس له‌ ساڵی )1031(دا بۆ جارێکی دی ئه‌و ناوچه‌یه‌ی 
هێنایه‌وه‌ ژێر ده‌سه‌ڵاتی خۆی )بڕوانه‌ ابو الفرج ل342(. ئه‌بو نه‌سر 
ئه‌حمه‌د به ‌دادپه‌روه‌ری و ڕووناکبیری و لێهاتوویی به‌نێوبانگ بوو. له‌ 
ساڵی )1050( ئه‌بو نه‌سر ناچار بوو گوێڕایه‌ڵی توغرل به‌گی سه‌لجقی 
بکات. پاش ئه‌و کوڕه‌که‌ی که‌ ناوی ئه‌بول قاسم ناسر بوو و به ‌نیزام 
الدوله‌ ناس���رابوو، بوو به‌ جێنشین و له‌ ساڵی )10791061( له‌گه‌ڵ 
سه‌عیدی برایدا به‌ هاوبه‌شی کاروباری قه‌ڵه‌مڕه‌وه‌که‌ی خۆی به‌ڕێوه‌ 
ده‌برد. و ناوچه‌کانی جاران و سوادیه‌ش���ی هێنایه‌ ژێر ده‌س���ه‌ڵاتی 
خۆی. جێنش���ینه‌که‌ی ئه‌و، واته‌ مه‌نس���وری کوڕی سه‌عید که‌ هه‌ر 
به ‌ناو له‌ س���اڵانی )10961079( حوکمڕانی ده‌کرد، به‌ڵام له‌ ساڵی 
)1085(دا فخر الدوله‌ی کوڕی جه‌هیری سه‌رداری سه‌لجوقی زۆربه‌ی 
زۆری قه‌ڵه‌مڕه‌وه‌که‌ی ئه‌وی گرت و خستییه‌ ژێر ده‌سه‌ڵاتی ئه‌تابه‌کی 
موسڵ. )بڕوانه‌ ابو الفدا به‌رگی3، لاپه‌ڕه‌ 7977، 870، 121، 125، 
249(. گه‌له‌ک به‌ڵگه‌ به‌ده‌سته‌وه‌ هه‌ن که‌ ئه‌وه‌ ده‌سه‌لمێنن تورکه‌کان 
له‌ له‌شکرکێش���ی خۆدا س���وودیان له‌ هێزی کورده‌کان وه‌رده‌گرت. 
مێژوونووس���ان ده‌ڵێن که‌ له‌ سه‌رده‌می خه‌لیفه‌ القادردا )1031991( 
ئه‌حمه‌دی کوڕی زوحاک که‌ کوردێکی ئازاو لێهاتوو بۆ خۆی گه‌یانده‌ 
ڕیزه‌کانی س���وپای ڕۆم و بازیلی دووه‌م ئیمپراتۆری بیزانسی کوشت 
و به‌م���ه‌ ڕێگه‌ی له‌ بڵاوبوونه‌وه‌ی ده‌س���ه‌ڵاتی بیزانس له‌ ناوچه‌که‌دا 

به‌ست. له‌ س���اڵانی )998976(دا له‌و شه‌ڕانه‌دا که‌ له‌سه‌ر گورگان 
له‌نێوان ئالبویه‌و ئال زیاردا ڕووی‌دا کورده‌کانیش ده‌ستیان هه‌بووه‌. 
)بڕوانه‌ عتبی وه‌رگێڕانی رونالدز ل302298، ابن اسفندیار، وه‌رگێڕان 
و کورتکردنه‌وه‌ی ئی جی ل228226( دوای چه‌ند ساڵێک )مه‌حمود 
غ���ازان( بۆ س���ه‌رکوتکردنی قاراخانییه‌کان س���وودی له‌ کورده‌کان 
وه‌رگرتووه‌ )بڕوانه‌ عتبی ل336( کورده‌کان له‌ کێش���ه‌ی بنه‌ماڵه‌ی 
ئال بویه‌و به‌نو عقیل له‌س���ه‌ر موسڵ، ده‌ستیان هه‌بووه‌. کورده‌کان 
له‌ ساڵی )1020( دژی گروپێک له‌ سوپایانی تورک که‌ له‌ حمدانیه‌دا 
شۆڕش���یان کردبوو، جه‌نگین و له‌ س���اڵی )10291024( له‌ فارس و 
خوراسان دژی دوا پاشای ئال بویه،‌ واته‌ ابو کالیجار چوونه‌ شه‌ڕه‌وه‌ 
)بڕوانه‌ الکام���ل به‌رگ���ی4، ل100، 134، 226، 232، 239، 247، 
249، 265. هه‌روه‌ه���ا هلال ابن محیض به‌رگ���ی3 ل348، 376، 
381( به‌مجۆره‌ کورده‌کان به‌ش���ێوه‌یه‌کی به‌رده‌وام هێزی خۆیان له‌ 
ش���ه‌ڕه‌ یه‌ک له‌ دوای یه‌که‌کاندا مان���دوو کردووه،‌ له‌ حاڵێکدا گروپه‌ 
تورکه‌کان که‌ ده‌هاتنه‌ ناوچه‌یه‌ک بونیادی میللیی ڕۆژهه‌ڵاتی نزیکیان 

له‌ بناغه‌وه‌ هه‌ڵده‌ته‌کان و ده‌یانگۆڕی. 

هێرشی تورکه‌کان:
کاتێک له‌ س���اڵی )1029(دا جه‌ماعه‌تێک له‌ پێش���قه‌ره‌وڵانی غزی 
وابه‌سته‌ی تورکه‌کانی سه‌لجوقی گه‌یینه‌ ره‌ی، تاش فه‌راش سه‌رداری 
تورکی غه‌زنه‌وی به ‌خۆو )3( هه‌زار سواره‌وه‌ که‌ ژماره‌یه‌ک کوردیشیان 
تێدا بوو، دایه‌ پاڵ غزه‌کان. له‌ ش���ه‌ڕێکدا ڕووداوێک ڕوویداو سه‌رۆکی 
کورده‌کان گیرۆده‌و ده‌ستگیر بوو، ناچاریان کرد په‌یامێک بۆ سواره‌کانی 
بنێرێ و داوایان لێ بکات ده‌س���ت له‌ ش���ه‌ڕ هه‌ڵگرن، ئه‌م کاره‌ بووه‌ 
مایه‌ی ئاژاوه‌و تاش کوژرا. )بڕوانه‌ الکامل، به‌رگی9 ل268( له‌ هه‌مان 
س���اڵدا غزه‌کان چوونه‌ ناو مه‌راغه‌و زۆریان له‌ ک���ورده‌ هازبانییه‌کان 
کوشت. کورده‌کان له‌گه‌ڵ وهسودانی دووه‌مدا که‌ حوکمڕانی ئازربایجان 
بوو یه‌کیان گرت و غزه‌کان ناچار بوون پاشه‌کشه‌ بکه‌ن. ده‌سته‌یه‌کی 
تری غزه‌کان پاش ئه‌وه‌ی په‌لاماری ئه‌رمه‌نس���تانیان ‌داو گه‌ڕانه‌وه‌ بۆ 
ورمێ و قه‌ڵه‌مڕه‌وی ابو الهیجای هه‌زبانی، کورده‌کان په‌لاماریان دان، 
به‌ڵام شکستیان هێنا. له‌ ساڵی )1041(دا مسافرو هسودانی دووه‌می 
ک���وڕی مه‌ملان ژماره‌یه‌کی زۆر ل���ه‌ غزه‌کانی له‌ ته‌ورێزدا قه‌تڵ ‌و عام 
کرد. ئه‌و غزانه‌ی که‌ له‌ ورمێ بوون به‌ره‌و هه‌کاری که‌ به‌شێک بوو له‌ 
موسڵ، چوون و له‌وێ ده‌ستیان به‌ تاڵانی و وێرانکردنی ناوچه‌که‌ کرد، 
به‌ڵام له‌ هه‌مان کاتدا که‌ غزه‌کان له‌ ناوچه‌ کوێستانه‌کاندا سه‌رگه‌رمی 
په‌لامارو تاڵان و بڕۆ بوون، کورده‌کان لێیان هاتنه‌ ده‌س���ت و )1500( 
که‌سیان لێ کوشتن و دیل و ده‌ستکه‌وتێکی زۆریان لێ گرتن. )بڕوانه‌ 

الکامل، به‌رگی9، ل272270(.

وه‌ختێ له‌شکری توغرل به‌گ که‌وته‌ پێشڕه‌وی، غزه‌کان ترسیان 
لێ نیش���ت و له‌به‌ر له‌ش���کری توغرل به‌گ هه‌ڵاتن. ڕێنوێنانی کورد 
له‌ ڕێگه‌ی زۆرزانه‌وه‌ به‌ره‌و جزیره‌یان بردن. جه‌ماعه‌تێک له‌ غزه‌کان 
به ‌ڕێبه‌رایه‌تیی مه‌نس���وری کوڕی قزل قولی له‌ ڕۆژهه‌ڵاتی جزیره‌دا 
نیشته‌جێ بوون. له‌ حاڵێکدا ده‌سته‌یه‌کی دی به‌ سه‌رۆکایه‌تیی بۆقا 
ڕوویان کرده‌ دیاربه‌کرو ناوچه‌کانی کاردو، باز بدا، حسینیه‌ )شارێکی 
نێوان موس���ڵ و جزیره‌ بوو بڕوانه‌ یاقوت ل270( نیشاپوریان تاڵان 
کرد. س���لێمانی کوڕی ناصر الدوله‌ی س���ه‌رۆکی مه‌روانییه‌کان که‌ 
حاکمی جزیره‌ بوو، غزه‌کانی ئامۆژگاری کرد که‌ په‌له‌ی گه‌ڕانه‌وه‌ بۆ 
خاک���ی خۆیان نه‌که‌ن و چاوه‌ڕوان���ی به‌هار بکه‌ن تا بتوانن بگه‌نه‌وه 
‌غزه‌کانی دی که‌ له‌ س���وریا بوون. پاش���ان به‌ فێڵێک مه‌نس���وری 
ده‌س���تگیر کردو به‌ کۆمه‌کی به‌شنه‌وییه‌کانی ناوچه‌ی فینیک که‌وته‌ 
تاقیبی غزه‌کان، به‌ڵام غزه‌کان ده‌ستیان له‌ شه‌ڕخوازی ‌و وێرانکاری 
هه‌ڵنه‌گرت و ناوچه‌ی دیاربه‌کریان تاڵان کردو موس���ڵیان داگیر کرد. 

)بڕوانه‌ الکامل، به‌رگی9، ل273272(.
پاش له‌ناوچوونی بنه‌ماڵه‌ی )حه‌سنه‌ویه‌( له‌ ناوچه‌ی )جبال(‌دا 
ده‌سه‌ڵات که‌وته‌ ده‌س���تی ماڵباتی به‌نو عه‌ناز )بڕوانه‌ شه‌ره‌فنامه‌، 
به‌رگی1، ل24، عه‌یاری داناوه‌ نه‌ک عه‌ناز( ئه‌م تایفه‌یه‌ زۆرجاریش به‌ 
ئه‌بو الش���وک ناوبراوه‌. پێشتر له‌ ساڵی )951(دا له ‌کاتی هه‌ستانی 
تورکه‌کان له‌ هه‌مه‌دان، معز الدوله‌ی ئال بویه‌ داوای له‌ ئه‌بوالشوکی 
س���ه‌رۆکی کورده‌کان���ی حه‌لوان کرد ک���ه‌ یارمه‌تی ب���دات )بڕوانه‌ 
ئه‌زموونه‌کانی... به‌رگی2، ل2(. پێده‌چێت دامه‌زرێنه‌ری ڕاسته‌قینه‌ی 
ئه‌م تیره‌یه‌ ابو الفتح محه‌ممه‌دی کوڕی عیناد بووبێت )بڕوانه‌ الکامل، 

به‌رگ���ی9، ل158(. که‌ له‌ س���اڵی )1011990( حوکمڕانی کردووه‌و 
کوڕه‌که‌ی ئه‌و، واته‌ ابوالش���وک دوامیری بنه‌ماڵه‌ی حه‌س���نه‌وییه‌ی 
کوش���توه‌ که‌ زاهی���ر یا تاهیری ناو بوو. قه‌ڵه‌م���ڕه‌وی به‌نو عه‌نازی 
که‌ بریتی بوو له‌ ش���اره‌زوور، کرماش���ان، داگیر ک���ردووه‌. )بڕوانه‌ 
الکامل، به‌رگی9، ل300 و 316( هه‌روه‌ها بیلوارو س���انعان و دقرقه‌و 
خوفتیدا کانیش داگیر کردووه‌، توغرل، له‌ س���اڵی )437(دا ابراهیم 
نیال���ی برای خۆی نارد بۆ داگیرکردنی ناوچه‌ی )الجبال(. )ابراهیم، 
کاکوید گرشاس���ب‌(ی له‌ هه‌مه‌دان ده‌رپه‌ڕاندو ئه‌ویش په‌نای وه‌به‌ر 
کوردانی جوقان برد. ابراهیم، له‌ کرماش���اندا سوپای )ابوالشوک‌(ی 
ش���کاندو کرماشانی داگیر کرد. س���وپاکه‌ی ابوالشوک بریتی بوو له‌ 
ده‌یله‌مییه‌کان و کورده‌کانی شادنجان. ابوالشوک له‌ ساڵی )1046(
دا له‌ سیروان مرد. پاش���ان ابراهیم، سامران )شامیران؟ سامره‌؟(
ی داگیر کردو جوقانی، هێنایه‌ ژێر ده‌سه‌ڵاتی خۆی. سه‌عدی کوڕی 
)ابوالش���وک(ش چووه‌ پاڵ س���ه‌لجوقییه‌کان و بنه‌ماڵه‌که‌ی ئه‌و تا 
ساڵی )1116( درێژه‌یان به‌ فه‌رمانڕه‌وایی خۆ دا. شکستی ئیمپڕاتۆر 
)رومانوس���ی چواره‌م(‌، له‌ مه‌لازگه‌رد )1071( ب���ووه‌ هۆی ئه‌وه‌ی 
که‌ هه‌موو ئه‌رمه‌نس���تان بکه‌وێته‌ ژێر ده‌س���ه‌ڵاتی ئالب ئه‌رسه‌لان. 
له‌ زه‌مانی س���ه‌لجوقیی گه‌وره‌دا، تیره‌ی سه‌رکێش���ی شوانکاره‌ له‌ 
ناوچه‌ی فارسدا ڕاپه‌ڕینیان به‌رپا کرد. ئه‌م تیره‌یه‌ له‌ ساڵی )1030
1325( ب���ه‌رده‌وام ب���ووه‌و زۆر جێی گومانه‌ که‌ ئ���ه‌م تیره‌یه‌ کورد 
بووب���ن. له‌ لایه‌کی تره‌وه‌ هه‌موو میرنش���ینه‌ بچووکه‌کانی کورد زۆر 
بێبه‌زه‌ییانه‌ له‌نێوبران. له‌ س���اڵی )1100(دا دوامیری مه‌روانییه‌کان 
له‌ ناوچه‌ی خیلات میرنش���ینه‌که‌ی خۆی له‌ده‌ست دا. سقمان قوتبی 

تورک، زنجیره‌ش���ای ئه‌رمه‌نی دامه‌زراند. ئه‌م ده‌س���ه‌ڵاته‌ بۆ ماوه‌ی 
س���ه‌ده‌یه‌ک، واته‌ تا په‌یدابوونی ئه‌یوبییه‌کان ده‌وامی کرد. ابن اثیر 
)به‌رگ���ی10، ل238(. ده‌گێڕێته‌وه‌ که‌ نزیکه‌ی س���اڵی )1101( دوو 
ه���ه‌زار کورد له‌ بنه‌ماڵه‌ی )س���ه‌رخابی کوڕی بدر( که‌ پاش���ماوه‌ی 
به‌نو عه‌ناز بوون له‌لایه‌ن تورکمانه‌کانی س���ه‌فله‌ر قه‌رابلییه‌وه‌ هاتنه‌ 
کوشتن. پاش���ان تورکمانه‌کان هه‌موو ناوچه‌کانی سه‌رخابیان داگیر 
کرد. جگه‌ له‌ شاره‌زوور، ده‌قوقا، خیتی داکان. سه‌ره‌ڕای ئه‌م هه‌موو 
جه‌زره‌ب���ه‌ گه‌ورانه‌ی که‌ له‌ کورده‌کان درا، ئه‌وجاش له‌ س���ه‌ده‌کانی 
)11و12(دا له‌ هه‌موو ش���وێنێک‌ داو هه‌میش���ه‌ له‌ مه‌یداندا بوون به‌ 
ڕاده‌یه‌ک مه‌له‌ک ش���ا له‌ ش���ه‌ڕی خۆیدا له‌گه‌ڵ ق���اوردی حوکمڕانی 
کرماندا یارمه‌تی له‌ هێزه‌کانی کوردو عه‌ره‌ب وه‌رگرتووه‌و پاش���ان له‌ 
پاداشتی ئه‌م هاوکاریه‌یا‌ندا له‌ کرمان زه‌وی ‌و زاری داونه‌تێ. )بڕوانه‌ 
الکامل، به‌رگی10، ل53(. مێژوونووس���ان ئه‌وه‌یان تۆمار کردووه‌ که‌ 
له‌مه‌ش زیات���ر تیره‌ی کورد له‌ کرماندا نیش���ته‌جێ بوونه‌. )بڕوانه‌ 
المسعودی، التنبیه‌، ل88، هه‌روه‌ها ابن خلکان1، ل516(. کورده‌کان 
له‌ ساڵانی )1103، 1105، 1109، 1110(دا هێرشیان بۆ سه‌ر )دوجال 
و ماردین( کردووه‌. له‌و شه‌ڕانه‌شدا که‌ محه‌ممه‌دی کوڕی مه‌له‌ک شا 
له‌ س���اڵی )1115(دا دژی سوریا کردوونی، والی مه‌راغه‌ ئه‌حمه‌دیلی 
کوڕی‌ وهسودان که‌ له‌ کورده‌کانی ڕه‌وادی بوو له‌گه‌ڵ بووه‌. )بڕوانه‌ 
الکامل، به‌رگی 10، ل391(. یه‌کێکی دیکه‌ش���ی له‌گه‌ڵ بوو که‌ ناوی 
س���قمان بوو، له‌و شه‌ڕه‌دا شکان و کورده‌کان، تورکه‌کانی سقمانیان 

له‌ گه‌مارۆ ده‌رباز کرد. 

ل���ه‌م س���ه‌روبه‌نده‌دا ناوی کوردان ب���ه‌ به‌رده‌وامی له‌ س���وریا‌دا 
ده‌بیس���ترێ که‌ له‌گه‌ڵ فه‌ره‌نگیاندا پێوه‌ندی‌ و هاتوچۆیان هه‌بووه‌. 
له‌ زه‌مانی س���وڵتان سه‌نجه‌ردا بوو که‌ به‌ش���ی ڕۆژئاوای الجبال به‌ 
ناوچه‌ی کوردس���تان ناس���را. برازایه‌کی س���ه‌نجه‌ر به ‌ناوی سلیمان 
ب���وو به ‌والی ئه‌وێن���ده‌رو پایته‌ختی قه‌ڵه‌مڕه‌وه‌ک���ه‌ی له‌ به‌هار بوو 
)که‌وتۆته‌ باکووری ڕۆژهه‌ڵاتی هه‌مه‌دان(. ناوچه‌ی کوردس���تان له‌و 
زه‌مانه‌دا ناوچه‌یه‌کی به‌پیت و به‌ره‌که‌ت و ڕوو له‌ گه‌شه‌کردن بوو. له‌ 
زه‌مانی س���وڵتان سه‌نجه‌ردا کورده‌کان له‌ شه‌ڕو هه‌راو هه‌نگامه‌کانی 
ساڵی )1119(دا ده‌ستیان هه‌بوو. له‌ ساڵی )1122(دا له‌شکرێک له‌ 
ناوچه‌ی هه‌کاری، زۆزان و بش���نه‌وییه‌وه‌ تێپه‌ڕی بۆ سه‌ر کورده‌کان 
)بڕوان���ه‌ الکامل به‌رگ���ی10، ل 374 ،377،426(، به‌ڵام کورده‌کان 
زووبه‌زوو س���ه‌نگه‌رو شوێنی گه‌وره‌و ده‌مڕاستی مه‌سیحییه‌کانیان له 

)‌تور عابدین( داگیر کرد. 

ئه‌تابه‌که‌کانی موسڵ:
ئه‌تابه‌که‌کان له‌ ناوچه‌ی کوردستانی مه‌رکه‌زیدا هاوسێی کورده‌کان 
ب���وون، له‌م ناوچه‌یه‌دا ڕۆڵێکی گرنگیان هه‌ب���وو. عمادالدین زه‌نگی 
چه‌ندی���ن جار په‌لاماری خاکی کورده‌کانی ‌دا، له‌ س���اڵی )1134(دا 
تانزای داگیر کرد )تانزا، که‌وتۆته‌ که‌ناری چه‌پی ڕووباری بوختان
ه‌وه‌(. کات���ێ خه‌لیفه‌ جێگیر بوو و موس���ڵی گه‌مارۆ دا، کورده‌کانی 
حه‌مادییه‌ کۆمه‌کیان به‌ س���وپاو له‌شکری خه‌لیفه‌ کرد، بۆیه‌ زه‌نگی 

قینی ل���ێ هه‌ڵگرتن و هه‌ر به‌و بیانووه‌وه‌ په‌لام���اری دان و ئاکرێ ‌و 
ش���وش و هه‌ندێک ناوچه‌ی دی لێ داگیر کردن. )ابوالهیجاو عه‌شیب( 
و هه‌ندێکی دی ته‌سلیم به‌ زه‌نگی بوون. )ئایا ئه‌گه‌ری ئه‌وه‌ هه‌یه‌ که‌ 
ئه‌و بابایه‌کی هه‌کاری بووبێ؟ له‌و زه‌مانه‌دا ئه‌م تایفه‌یه‌ له‌ باش���ووری 
ئه‌م ده‌ڤه‌ره‌دا ئاکنجی بوونه‌ و هێشتاش ناویان به‌سه‌ر ئه‌م ده‌ڤه‌ره‌دا 
ماوه‌ته‌وه‌. هوفمان، له‌ حستخات ل203( پاش مه‌رگی ابو الهیجا کێشه‌ 
که‌وته‌ به‌ینی جێگره‌کانییه‌وه‌و زه‌نگی ده‌رفه‌تی هێنا و عشیبی داگیر 
ک���ردو س���ه‌نگه‌رو مه‌ته‌رێزه‌کانی له‌نێوبرد و ق���ه‌ڵای چیایان به‌ ناوی 
عمادالدین���ه‌وه‌ ناونا، عمادیه‌ )ئامێدی(. زه‌نگی له‌ س���اڵی )1139(دا 
ش���اره‌زووری له‌ قه‌فجاقی کوڕی ئه‌رس���ه‌لان تاش، که‌ یه‌کێک بوو له‌ 
میرانی تورکمان، س���ه‌نده‌وه‌. زه‌نگی له‌ ساڵی )1142(دا له‌شکرێکی 
تازه‌ی نارده‌ س���ه‌ر کورده‌کی هه‌کاری و قوله‌و قه‌ڵات و سه‌نگه‌ره‌کانی 
ئال شعبانی )بڵێ مه‌به‌ستی عشیب بێ؟( داگیر کردو سه‌رله‌نوێ بینای 
کردنه‌وه‌. له‌ ساڵی )11441143(دا اردن و خیزان هاتنه‌ گرتن. عه‌لی 
فه‌رمانڕه‌وای الرعبیه‌ )بڕوانه‌ ش���ه‌ره‌فنامه‌، به‌رگی1، ل284( و فاراح 
و ئه‌لقا )ئه‌لک( به‌ خوایش���ی خۆیان پێوه‌ندییان به‌ زه‌نگییه‌وه‌ کرد. 
دوا له‌شکرکێشی زه‌نگی، دژی کورده‌ به‌شنه‌وییه‌کانی ناوچه‌ی فینیک 
بوو، به‌ڵام گه‌مارۆی ئه‌م ش���اره‌ به‌هۆی مردنی ئه‌تابه‌که‌وه‌ له‌ س���اڵی 
)1146( کۆتای���ی هات )بڕوانه‌: ابن الاثیر، ئال ئه‌تابه‌کییه‌، به‌رگی2، 
ل86، 114، 129، 188(. ئه‌تابه‌کی موس���ڵ له‌ ساڵی )11531152(
دا کاراجاتاجنای ڕاسپارد که‌ له‌ هه‌کارییه‌وه‌ به‌ره‌و ئازربایجان بکشێ‌و 
دژی ئه‌تابه‌که‌کانی ئازربایجان بجه‌نگێ. پێده‌چێ ئه‌م کابرایه‌ تورکێکی 

بێگانه‌ بووبێ له‌نێو تایفه‌ی هه‌کارییه‌کاندا. 

پاش مه‌رگی سه‌ڵاحه‌دین )1193(، زه‌نگییه‌کان جێپێی خۆیان له‌ 
کوردستانی مه‌رکه‌زیدا قایم کرد. عمادالدینی کوڕه‌ بچووکی ئه‌رسه‌لانی 
شای زه‌نگی له‌ ساڵی )1211(دا قولله‌و قه‌ڵاته‌کانی حمادیه‌. )عقرو 
شوش(ی وه‌کو خه‌ڵات له‌سه‌ر تاپۆ کرا. له‌ ساڵی )1218(دا هه‌مان 
می���رزاده‌ ئامێدی گرت‌ و هه‌موو ناوچه‌کانی هه‌کاری‌ و زۆزان له‌لایه‌ن 
مظفرالدین کوکبوری هه‌ولێره‌وه‌ درا به‌و. )بڕوانه‌: ابو الفرج ل433، 
438( ڕه‌نگه‌ هه‌ر ئه‌م ڕووداوانه‌ بووبنه‌ هۆی ئه‌وه‌ی که‌ هه‌کارییه‌کان 

بۆ ده‌وروبه‌ری سه‌رچاوه‌ی زێی گه‌وره‌ پاشه‌کشه‌یان کردبێت. 
ئارتوقی���دی ئه‌تابه‌کی دیاربه‌کر، چه‌ند جارێک له‌گه‌ڵ کورده‌کاندا 
تێک گیرا. )بڕوانه‌: ابو الفدا، به‌رگی3، ل583( خه‌لیفه‌ عه‌باسییه‌کان 
به‌و مه‌به‌س���ته‌ی خۆیان له‌ ده‌س���ت هه‌وادارانی خۆیان ڕزگار بکه‌ن، 
له‌گه‌ڵ کورده‌کاندا که‌وتن���ه‌ گفتوگۆو داوای لاوازکردنی تورکه‌کانیان 
ده‌کرد. )بڕوانه‌: الکامل، به‌رگی11، ل7 و 188(. له‌ ساڵی )1185( 
دا له‌ س���ه‌رده‌می خه‌لیفه‌ النصیردا، ڕووداوێک���ی بچکۆله‌ بووه ‌هۆی 
هه‌ڵگیرس���انی ش���ه‌ڕ له‌نێوان کوردو تورکماندا )بڕوان���ه‌: الکامل، 
به‌رگی3، ل342(. ئاگری ئه‌م شه‌ڕه‌ ناوچه‌یه‌کی زۆری گرته‌وه‌ وه‌ک: 
س���وریا‌، دیاربه‌کر، جزیره‌، موسڵ، شاره‌زوور، خیلات و ئازربایجان. 
له‌ س���اڵی پاشتردا ئه‌م شه‌ڕه‌ وه‌ستا، هه‌ردوو لایه‌نی دوژمن یه‌کیان 
گرت تا پێکه‌وه‌ دژی مه‌سیحییه‌کانی ئه‌رمه‌نستان، ئاشوریانی دۆڵی 
دووڕووبار، س���وریا‌‌و ئاس���یای بچووک بجه‌نگن، ب���ه‌ڵام جارێکی دی 
دوژمنایه‌تیی کوردو تورکمان ده‌س���تی پێ ک���رده‌وه‌. پاش زنجیره‌ 
ش���ه‌ڕێکی قورس، کورده‌کان بۆ سیلیس���ا پاشه‌کشه‌یان کرد، به‌ڵام 
تورک���ه‌کان که‌وتن���ه‌ قه‌تڵ و عامی کورده‌کان و کوردی سیلیس���ا و 

سوریا‌یان به‌ته‌واوی قڕ کرد.
کورده‌کان وه‌ختێ که‌وتنه‌ کۆچکردن، که‌لوپه‌ل و ناوماڵه‌کانیان به‌ 
هاوس���ێ مه‌سیحییه‌کانیان ده‌سپاردو داڵده‌ی ژماره‌یه‌ک کوردیان دا، 
بۆیه‌ تورکه‌کان له‌ تلموزن و ئارابتیلدا په‌لاماری مه‌سیحییه‌کانیشیان 

‌دا. 

ئه‌یوبییه‌کان:
لێکۆڵین���ه‌وه‌ له‌ ڕه‌گ و ڕه‌چه‌ڵه‌کی ئه‌م تیره‌یه‌و س���اغکردنه‌وه‌ی 
وه‌کو کوردی ڕه‌س���ه‌ن، به‌جۆرێکی شایسته‌ ئه‌نجام دراوه‌. )بڕوانه‌: 

شه‌ره‌فنامه‌، به‌رگی1، ل55 و 58(.
باپیره‌ گه‌وره‌ی س���ه‌ڵاحه‌دین، ش���ادی کوڕی مه‌روان، له‌ تیره‌ی 
کوردانی ڕه‌وادی ب���وو. )ڕه‌وادی ‌و ڕواندا له‌ خێڵی هه‌زبانییه‌(. که‌ 
له‌ بنه‌چه‌دا خه‌ڵکی ناوچه‌ی دوینه‌ )بڕوانه‌: مینوروس���کی پێشینه‌ی 
مێژوویی س���ه‌ڵاحه‌دین، لێکۆڵینه‌وه‌ له‌م���ه‌ڕ مێژووی قه‌فقاز، له‌نده‌ن 
1953، ل10757(. ش���ایانی باس���ه‌ که‌ تیره‌ی شه‌دادی له‌ دوینه‌وه‌ 
هاتوون و تازه‌مانی ش���ادی ئه‌یوب و ش���ێرکۆی ک���وڕی هه‌ر به‌ڕێزو 
حورمه‌ته‌وه‌ سه‌یر کراون. ئه‌مانه‌ له‌ گوندی )ئاجی دانکان( هاتوونه‌ته‌ 

دنیا. 
س���ه‌ڵاحه‌دین له ‌تکریت له‌دایک بووه‌. بابی و باپیری دابونه‌ریتی 
کورده‌واریی���ان فێر ک���ردووه‌. بوونی هه‌ندێک ن���اوی ئێرانی له ‌ناوو 
خانه‌دان���ی ئه‌یوبیدا یه‌کجار پڕ بایه‌خ‌و به‌مه‌عنایه‌. له‌گه‌ڵ ئه‌مه‌ش���دا 
مه‌ڵبه‌ندی چالاکیی ئه‌م تیره‌یه‌ له‌ میس���رو س���وریادا بووه‌. بنه‌ماڵه‌ 



113

کۆنه‌کانی س���ه‌لجوقی‌و ئه‌تابه‌که‌کان، ته‌نانه‌ت له‌و زه‌مانه‌ش���دا که‌ 
ببوون به‌ پاش���کۆی ئێرانییه‌کان له‌ دیاربه‌ک���ردا )ئارتوقیده‌کان(و 
له‌ موس���ڵدا، )زه‌نگییه‌کان(و له‌ هه‌ولێ���را )بگتگینده‌کان که‌ جاران 
نماین���ده‌ی زه‌نگییه‌کان بوون( حوکمڕانی خۆیان هه‌ر ده‌کرد. به‌پێی 
ئه‌و په‌یمانه‌ی که‌ له‌ س���اڵی )1187(دا له‌گه‌ڵ عزالدین زه‌نگی مۆر 
کرا، سه‌ڵاحه‌دین ته‌نیا ئالپوو شاره‌زووری خسته‌ سه‌ر قه‌ڵه‌مڕه‌وه‌که‌ی 
خۆی. )بڕوانه‌: ابن الاثیر، ئال ئه‌تابه‌کییه‌ به‌رگی2، ل334، هه‌روه‌ها 
بڕوانه‌: الکامل، به‌رگی11، ل34، بهاءالدین، له‌ به‌رهه‌مه‌که‌یدا به‌رگی3 
ل85( سه‌ڵاحه‌دین له‌ ساڵی )1189(دا شاره‌زووری ‌‌دا به ‌کشتوغدی 
غوڵامی خۆی که‌ یه‌کێک بوو له‌ خزمه‌کانی یه‌عقوب کوڕی قیفجاق. تاقه‌ 
ڕێگه‌یه‌ک که‌ ئه‌یوبییه‌کان لێوه‌ی هاتن و ده‌سه‌ڵاتیان له‌ کوردستاندا 
په‌یدا کرد، له‌ خیلاته‌وه‌ بوو. ئه‌م ناوچه‌یه‌ سه‌ره‌تا له‌ ساڵی )1191(

دا له‌لای���ه‌ن تقی‌الدینه‌وه‌ گیرا )بڕوانه‌: الکام���ل، به‌رگی12، ل 40( 
پاش مه‌رگی س���ه‌ڵاحه‌دین، برازایه‌که‌ی، المل���ک ئال اوجد نجم‌الدین 
ایوب له‌ ساڵی )1207(دا خۆی گه‌یانده‌ ئیماره‌ته‌که‌ی ئه‌وێ. پاشان 
حوکمڕانیی خیلات به‌ ئه‌ش���ره‌فی برای، که‌ له‌قه‌بی ش���ای ئه‌رمه‌نی 
له‌خۆ نابوو، بڕا، ئه‌نجام حوکمڕانیی ئه‌وێ که‌وته‌ ده‌ست سێیه‌م برای 
ب���ه‌ ناوی مظفر و ئه‌م کابرایه‌ تا س���اڵی )1244( حوکمڕانی ئه‌وێی 
کرد. ئه‌من‌ و ئاسایش���ی ئه‌م ناوچه‌یه ‌چه‌ند جارێک به‌هۆی هێرش‌و 
په‌لاماری گورجییه‌کان، خه‌وارزم شاهییه‌کان و مه‌غۆله‌کانه‌وه‌ شێوا. 
له‌شکری گورجییه‌کان له‌و زه‌مانه‌دا له‌ ده‌وروبه‌ری خیلات چالاکییان 
ده‌نوان���د و به‌ فه‌رمانده‌یی دوو ش���ازاده‌ی ئه‌رمه‌نی به ‌ناوی زاکاره‌و 
ئیوانه‌ ئه‌م چالاکییانه‌یان ئه‌نجام ده‌دا. شه‌جه‌ره‌‌‌ناس���ان پێیان وایه‌ 

ئه‌م دوو ش���ازاده‌یه‌ پاش���ماوه‌ی خێڵی به‌به‌رخان���ن و ئه‌م خێڵه‌ش 
تیره‌یه‌که‌ له‌ تیره‌ کورده‌کانی باپیرخان. 

س���وپای ئه‌یوبییه‌کان ب���ه‌زۆری تورک بوون، ب���ه‌ڵام کوردێکی 
زۆریش���ی تێدابوو. س���ه‌ڵاحه‌دین له‌ س���اڵی )1187(دا به‌مه‌به‌ستی 
جیه���اد داوای کۆمه‌کی له‌ کورده‌کانی ناوچه‌ی س���ه‌رووی ڕووباری 
دیجل���ه‌ ک���رد. هێزه‌کانی جزیره‌ له‌ س���اڵی )1188(دا په‌رت و بڵاو 
بوونه‌وه‌، به‌ڵام هێزه‌کانی دیاربه‌کرو چه‌ندین تیره‌ی دی زۆربه‌ی کات 
له‌گه‌ڵ سه‌ڵاحه‌دین بوون‌و شانبه‌شانی ئه‌و له ‌شه‌ڕو جه‌نگدا بوون. 

له‌ س���ه‌رده‌می حکومه‌ت‌و ده‌س���ه‌ڵاتی ئه‌یوبییه‌کان���دا پله‌وپایه‌ 
گرنگه‌کان���ی وه‌ک کاروب���اری له‌ش���کرو کاروباری ت���ری ده‌وڵه‌ت، 
به‌ده‌ست کورده‌کانه‌وه‌ بوو، به‌ڵام زۆرجار به‌پێچه‌وانه‌ی به‌رژه‌وه‌ندیی 
حکومه‌ته‌وه‌ کاریان ده‌کرد. وه‌ختێ که‌ شێرکۆ مرد، کورده‌کان به‌وه‌ 
ڕازی نه‌ده‌بوون که‌ سه‌ڵاحه‌دین جێی بگرێته‌وه‌ )بڕوانه‌: ابن خلکان، 

به‌رگی4، ل494(.
بنه‌ماڵه‌ی ابوالهیجا )هه‌زبانی( که‌ پشتاوپش���ت سه‌رۆکی هه‌ولێر 
ب���وون، ڕۆڵێکی یه‌کجار س���ه‌ره‌کی‌و گرنگیان له‌ ناوچه‌که‌دا ده‌بینی. 
ابوالهیجا فه‌رمانده‌ی پاراس���تنی عه‌کا بوو له‌ سوپای خاچپه‌رستان. 
لێهاتووانه‌ به‌رگری له‌ شاره‌که‌ کردو له‌ ئه‌نجامدا بوو به‌ سه‌رله‌شکرو 
دوایی بوو به‌ حوکمداری ئۆرش���ه‌لیم. له‌ ساڵی )1196( ڕووی کرده‌ 
به‌غداد، س���ه‌رداری ئه‌و له‌ش���کره‌ بوو که‌ به‌ ته‌نیشت هه‌مه‌داندا له‌ 
پێشڕه‌ویدا بوو، به‌ڵام له‌ دقوقا مرد. قطب الدینی برازای له‌ قاهیره‌دا 
قوتابخانه‌ی قطبیه‌ی دروست کرد. شرف الدینی کوڕی ئه‌حمه‌دی ئال 
مشطوب که‌ له‌ کورده‌کانی هه‌کاری بوو له‌ عه‌کادا بوو به ‌جێنشینی 

اب���و الهیجا. کوڕه‌کانی ش���رف‌ الدین ژیانێکی پڕ له‌ به‌س���ه‌رهاتیان 
هه‌ب���وو. ئه‌حمه‌دی کوڕی، ژیانی خۆی له‌ زیندانی حه‌ڕاندا به‌س���ه‌ر 
برد. قازی عمادالدینی نه‌وه‌ی پیلانی له‌ الکامل کرد ناچار بوو ژیانی 

له‌ تاراوگه‌ بگوزه‌رێنێت.

جه‌لاله‌دینی خه‌وارزم شا: 
کورده‌کانی ناوچه‌ی زاگرۆس، له‌ س���اڵی )1217(دا ئه‌و هێزانه‌ی 
خه‌وارزم ش���ایان تێک شکاند که‌ له‌ هه‌مه‌دانه‌وه‌ بۆ به‌غدا ده‌چوون. 
هێرش‌و په‌لاماری له‌ش���کره‌کانی جه‌لاله‌دی���ن بۆ ناوچه‌ی خێلات، له‌ 
س���اڵانی )1226 -1229(دا ئه‌من و ئاسایش���ی ناوچه‌که‌ی شێواند. 
قاتوقڕی ‌و گرانی کوردستانی گرته‌وه‌و له‌ ئه‌نجامی ئه‌مه‌دا ژماره‌یه‌کی 
یه‌کج���ار زۆر له‌ ک���ورده‌کان گیانی خۆیان له‌ده‌س���ت ‌دا. )بڕوانه‌: 
الکامل، به‌رگ���ی7، ل207و 308( جه‌لاله‌دین له‌لایه‌ن مه‌غۆله‌کانه‌وه‌ 
به‌زێن���راو که‌وته‌ به‌ر تاقیبی ئه‌وان، بۆی���ه‌ په‌نای وه‌به‌ر کورده‌کانی 
دیاربه‌کر برد، پێده‌چێت له‌ س���اڵی )1231(دا به‌ده‌ستی یه‌کێک له‌و 
کوردانه‌ کوژرابێت )بڕوانه‌: جوینی به‌ اهتمام محمد قزوینی به‌رگی2، 
ل190، الکامل، به‌رگی7، ل325. هه‌روه‌ها بڕوانه‌ دهس���ون، مێژووی 
مه‌غۆل���ه‌کان، به‌رگی3، ل62(. له‌ س���اڵی )1234(دا، جارێکی دی 
پاشماوه‌کانی له‌شکری خوارزم شا هێرشی بۆ سه‌ر ناوچه‌ی خارپوت 
هێن���او ئه‌و ناوچه‌یه‌ی���ان تاڵان کرد )بڕوانه‌: الف���رج، ل477( پاش 
مه‌رگی جه‌لاله‌دین، مه‌غۆل���ه‌کان ناوچه‌ی دیاربه‌کرو خێلاتیان وێران 

کردو له‌ش���کرێکی دی له‌ مه‌راغه‌وه‌ به‌ره‌و هه‌ولێر ڕه‌وانه‌ کراو تێکڕا 
هه‌ولێر س���ێ ‌جار په‌لاماری درا. له‌ ساڵی )1245(دا شاره‌زوورو له‌ 

ساڵی )1252(دا، دیاربه‌کر وێران کران. 

ئیلخانیانی مه‌غۆل: 
کورده‌کان زۆر به‌ که‌می له‌ژێر ده‌سه‌ڵاتی مه‌غۆله‌کاندا بوونه‌. ئه‌م 
ده‌س���ه‌ڵاتدارانه‌ سه‌ره‌تا بێ ئایین بوونه‌و پاشان بوون به‌ مسوڵمان‌و 
په‌یوه‌ندیی چاک و دۆس���تانه‌یان له‌گه‌ڵ مه‌س���یحییه‌کاندا هه‌بووه‌: 
مه‌س���یحییه‌کان له‌ هاوس���ێ مس���وڵمانه‌کانی خۆیان دڵنیا نه‌بوون. 
کورده‌کانیش که‌ تا ئه‌و کاتانه‌ سه‌رقاڵی شه‌ڕه‌کانی ئه‌یوبی بوون، ئه‌و 
ده‌مانه‌ هه‌ستیان به‌ ئاسایش نه‌ده‌کردو ناچار بوون له‌ کۆساره‌کانی 
خۆیاندا بمێنن���ه‌وه‌و چاوه‌ڕوانی ئه‌و ڕۆژه‌ بکه‌ن که‌ مه‌غۆله‌کان تێک 

بشکێن‌ و له‌ناوبچن. 
له‌ س���ه‌رده‌می سه‌لجوقییه‌کاندا ستانی کوردس���تان هاته‌ئاراوه‌و 
ناسراو مه‌ڵبه‌نده‌که‌ی شاری به‌هار بوو )که‌وتۆته‌ باکووری ڕۆژهه‌ڵاتی 
هه‌مه‌دانه‌وه‌(. به‌هار، له‌لایه‌ن مه‌لیکی کوڕی توردانی بابی میرشوانی 
ناوداره‌وه‌ گیرا. هۆلاکۆ له‌ ساڵی )1257(دا هه‌مه‌دانی به‌جێ ‌هێشت 
و به‌ره‌و به‌غداد که‌وته‌ ڕێ. مه‌غۆله‌کان له‌ کرماشاندا که‌وتنه‌ کوشتارو 
تاڵانکردنی خه‌ڵکی )بڕوانه‌: رشید الدین، ل225، 255، 267( هۆلاکۆ 
به‌رله‌وه‌ی به‌غداد بگرێت، له‌ش���کرێکی بۆ داگیرکردنی هه‌ولێر ناردو 
تاج الدین س���ه‌ڵابه‌ی حاکمی ئه‌م شاره‌ قایمه‌ ته‌سلیم بوو. )بڕوانه‌: 

رشید الدین، ل261(، س���وپاییانی به‌ڵام سوپاییانی کورده‌ سه‌ریان 
دانه‌نه‌واندو ته‌سلیم نه‌بوون، پاشان هه‌ولێر به‌ کۆمه‌کی ئه‌تابه‌کێکی 
موس���ڵ به‌نێوی بدرالدین لوءلوءه‌وه‌ گیرا بڕوانه‌ دهسون، به‌رگی3، 
ل256، داگیرکردنی به‌غدا بووه‌ هۆی ئه‌وه‌ی که‌ خه‌ڵکی ش���اره‌زوور 
که‌م ببنه‌وه‌و به‌ قس���ه‌ی ش���هاب الدین العمری، بۆ س���وریاو میسر 
کۆچیان کرد.)بڕوانه‌: دهسون، به‌رگی3، ل309، 330، 337( بوونی 
دوو تایف���ه‌ی کورد به ‌ناوی لاوی���ن و بابین له‌ جزیره‌دا به‌ڵگه‌ی ئه‌م 
ڕووداوه‌ن. )بڕوان���ه‌: ابن خلدون، مێ���ژووی به‌ربه‌ره‌کان، وه‌رگێڕانی 

دوسلان، به‌رگی2، ل261. هه‌روه‌ها به‌رگی3، ل413(.
هۆلاکۆ له‌ س���اڵی )1259( له‌ ئازربایجان گه‌ڕایه‌وه‌و ڕووی کرده‌ 
سوریا. مه‌غۆله‌کان له‌ ناوچه‌ی هه‌کاریدا شه‌لم کوێرم که‌وتنه‌ کوشتنی 
کورده‌کان و )بڕوانه‌: رش���ید‌الدین، ناش���ر کاترمر، ناش���ر، کاترمر 
ل328( جزیره‌، دیاربه‌کر، میافارقین و )که‌ له‌ژێر ده‌س���ه‌ڵاتی الملک 
الکامل ناصر‌الدین ایوبی بوو( و ماردین که‌وتنه‌ ده‌س���ت مه‌غۆله‌کان. 
پاش مه‌رگی )ئه‌تابه‌ک بدرالدین لوءلوء(ه‌ که‌ وه‌فاداری هۆلاکۆ بوو، 
صاڵحی کوڕی بدرالدین ڕووی له‌ بایبارس���ی س���وڵتانی میسر کردو 
پش���تیوانی ئه‌وی بۆ خۆی مس���ۆگه‌ر کرد. کورده‌کانی ده‌وروبه‌ری 
موس���ڵیش سه‌رده‌مانێ دۆس���تایه‌تیی ئه‌ویان بۆ خۆ مسۆگه‌ر کرد. 
کورده‌کانی ده‌وروبه‌ری موسڵ س���ه‌رده‌مانێ له‌گه‌ڵ مه‌سیحییه‌کاندا 
ناکۆک بوون و په‌لاماریان دابوون. سوپای موسڵ له‌ کوردو تورکمان 
و شوش���ه‌کان پێک هاتبوو که‌ به‌وپ���ه‌ڕی قاره‌مانێتی‌و جوامێر‌ییه‌وه‌ 

به‌رانبه‌ر به‌ مه‌غۆله‌کان وه‌ستان و به‌رگرییان کرد. 
کورده‌کان له‌ س���وریاش، چاره‌نووسی خۆیان به‌ مه‌مالیکه‌کانه‌وه‌ 

گرێ داو هاوپه‌یمانیان ده‌گه‌ڵ کردن، پارس له‌ نامه‌یه‌کیدا بۆ )خان 
به‌ره‌که‌(، شانازی به ‌زۆری له‌شکره‌کانییه‌وه‌ ده‌کات، له‌شکره‌کانیشی 
ل���ه‌ تورک و ک���وردو عه‌ره‌ب پێ���ک هاتبوون. )بڕوانه‌: دهس���ون، 
به‌رگی3، ل385(. هایتونی مێژوونووس���ی ئه‌رمه‌نی ده‌گێڕێته‌وه‌ که‌ 
چۆن له‌ زه‌مانی ئابقادا و پاش ‌هێرش���ی س���وپای میس���ر )به‌ر له‌ 
س���اڵی 1287(، مه‌غۆله‌کان )500( هه‌زار خێزان���ی کوردیان که‌ له‌ 
باکووری س���وریا ده‌ژیان هێنایه‌ ژێر ده‌س���ه‌ڵاتی خۆیان. )بڕوانه‌: 
رکوی���ل، به‌ڵگه‌نامه‌کانی ئه‌رمه‌نی���ان، به‌رگی2، ل179(، به‌ڵام پاش 
ش���کانی مه‌غۆله‌کان له‌ س���اڵی )1281(دا، له‌شکری مسوڵمانان که‌ 
له‌ کوردو تورکمان پێکهاتبوو، سیلیسای گرت. کورده‌کان یه‌ک دوو 
جارێک نه‌بێ ئیدی هه‌رگیز هاوکارییان له‌گه‌ڵ مه‌غۆله‌کان نه‌کردووه‌. 
جارێکی���ان له‌ ناوچه‌ دووره‌کانی فارس‌و جارێکی دی له‌ س���ه‌رده‌می 
)ئولجاتیو(دا له‌ ساڵی )1306(دا کورده‌کان له‌و سوپایه‌دا به‌شدارییان 
کرد که‌ هێرش���ی کرده‌ س���ه‌ر گه‌یلان. پاش ماوه‌یه‌ک موسا ناوێکی 
کورد که‌ ئیدیعای ئه‌وه‌ی ده‌کرد ئیمامی مه‌هدی ش���یعه‌یانه‌، له‌لایه‌ن 
ئولجایتوه‌وه‌ کوژرا. له‌ ساڵی )1312(دا به‌دره‌دینی حاکمی ڕه‌حبه‌، 

دژی مه‌غۆله‌کان وه‌ستا. 
ل���ه‌م س���ه‌روبه‌نده‌دا دیله‌کانی مه‌غۆل حوکمڕانی کوردس���تانیان 
ده‌کردو شه‌ڕ له‌ هه‌ولێردا هه‌میشه‌ به‌رده‌وام بوو. کوێستاننشینه‌کانی 
قایاچی که‌ مه‌س���یحی ‌بوون و به‌شێک له‌ له‌ش���کره‌کانی مه‌غۆلیان 
پێک ده‌هێنا، له‌ هه‌ولێردا له‌گه‌ڵ س���ه‌رۆکه‌که‌ی خۆیاندا )زین‌الدین 
بالۆ( ناکۆکییان که‌وته‌ به‌ین و پاش���ان له‌گه‌ڵ ئه‌و کوردانه‌ش���دا که‌ 
له‌لایه‌ن عه‌ره‌به‌وه‌ پش���تیوانی ده‌کران، بوو به‌ ش���ه‌ڕو فه‌رته‌نه‌یان. 

ئه‌م کێشمه‌کێش���انه‌ له‌ ساڵی )1279(وه‌ ده‌ستی پێ کردو له‌ ساڵی 
)1310(دا گه‌یی���ه‌ لووتکه‌. مه‌غۆله‌کان پاش زه‌حمه‌تێکی زۆر ئه‌وجا 
توانییان مه‌سیحییه‌کان له‌ قه‌ڵاکانی خۆیان وه‌ده‌ر بنێن. مه‌غۆله‌کان 
بۆ ئابڵوقه‌دانی مه‌سیحییه‌کان، داوای یارمه‌تییان له‌ کورده‌کان کرد، 
به‌ڵام مه‌به‌ستی ڕاسته‌قینه‌ی مه‌غۆله‌کان ئه‌وه‌بوو که‌ ناکۆکی بخه‌نه‌ 
نێو ک���ورده‌کان و عه‌ره‌ب���ه‌کان و له‌م ڕێگه‌یه‌وه‌ ڕێ له‌ کوش���تاری 
مه‌س���یحییه‌کان به ‌ده‌س���تی عه‌ره‌به‌کان بگرن، به‌ڵام وێڕای ئه‌وه‌ش 
مه‌سیحییه‌کان هه‌ر قه‌تڵ و عام کران. کورده‌کان به‌شداری کوشتارو 
قه‌تڵ و عامه‌ی���ان نه‌کرد. )بڕوانه‌: مێژووی مارجاباله‌کان، به‌رگی3، 

وه‌رگێڕانی جی. ب. چاپوت، پاریس )1895(، ل177152(.
ناوچه‌ی نێ���وان مه‌راغه‌و هه‌ولێ���ر بۆ له‌ش���کره‌کانی مه‌غۆل به‌ 
ڕێگایه‌کی کوێستانی س���ه‌خت و دژوار ده‌ژمێردرا، له‌م سه‌روبه‌نده‌دا 
به‌شێکی زۆری ناوچه‌کانی باشووری ده‌ریاچه‌ی ورمێ به‌ده‌ست تورک 
و مه‌غۆله‌کان���ه‌وه‌ بوو. له‌ زه‌مانی ئولجایت���ودا مه‌ڵبه‌ندو پایته‌ختی 
س���تانی کوردس���تان ل���ه‌ به‌ه���اره‌وه‌ گوێزرایه‌وه‌ بۆ س���وڵتان ئاوا 
)که‌وتب���ووه‌ ناوچه‌ی چه‌مچه‌ماڵ(. )حمداالله‌ مس���توفی( له‌ )نزهه‌ 
القلوب(‌دا ده‌نووسێ که‌ ده‌رامه‌تی کوردستان له‌م سه‌رده‌مه‌دا له‌ چاو 
س���ه‌رده‌می سه‌لجوقییه‌کاندا ده‌ به‌رانبه‌ر که‌م بۆته‌وه‌. دیاره ئه‌مه‌ش 
ئه‌وه‌ ده‌گه‌یه‌نێ که‌ ده‌ڤه‌ری کوردس���تان چ وێرانکارییه‌کی به‌سه‌ردا 
هات���ووه‌.‌ وه‌ختێ ئیلخانیی���ه‌کان له ‌مه‌یدان ده‌رچوون، س���ه‌رۆکی 
دوو تایفه‌ی مه‌غۆل، به ‌ناوی س���ه‌لدوزو جه‌لایر له‌س���ه‌ر پله‌وپایه‌و 
ده‌سه‌ڵاتوه‌رگرتن چوون به ‌گژ یه‌کدا. به‌پێی په‌یمانێک که‌ ویلایه‌تی 
پین کرا به‌ دوو به‌ش���ه‌وه‌، له‌ س���اڵی )1338(دا کوردستانی ئێران 

و خوزس���تان دران به‌ کوڕانی ئاکرانج، له‌ س���اڵانی )13831382(
دا )جه‌لایر بایه‌زید(یش به‌ش���ێک له‌ کوردس���تانی ئێران و عێراقی 
عه‌جه‌می خسته‌ ژێر ده‌س���ه‌ڵاتی خۆی. )بڕوانه‌: زامبوار، مانوئیل، 

253، هه‌روه‌ها دهسون، به‌رگی4، ل747(.

پێرستی تایفه‌ کورده‌کان: 
له‌ سه‌رده‌می سوڵتانه‌کانی مه‌مالیکدا:

داگیرکاری و ده‌س���ه‌ڵاتی مه‌غۆله‌کان کارێکی وای کرد که‌ ڕۆڵی 
سیاسیی کورد له‌ ناوچه‌که‌دا به‌ته‌واوه‌تی بکه‌وێته‌ سێبه‌ره‌وه‌، به‌ڵام 
له‌ میسردا سوڵتانه‌کانی مه‌مالیک که‌ ژێراوژێر خۆیان بۆ دوژمنایه‌تی‌و 
به‌گژاچوونی ئیلخانییه‌کان ئاماده‌ ده‌کرد، بایه‌خێکی یه‌کجار زۆریان 

به ‌چاره‌نووسی ئه‌م قه‌ومه‌ )کورد( مسوڵمانه‌ ده‌دا. 
)ش���هاب‌الدین العمری( له‌ ساڵی )1348(دا مردووه‌ له‌ )مسالک 
الابص��ار(دا به‌وردی ئه‌وه‌ نیش���ان ده‌دات که‌ چۆن ده‌س���ه‌ڵاتداران‌و 
سوڵتانه‌کانی مه‌مالیک مه‌علومات‌و زانیارییان ده‌رباره‌ی وه‌زع‌و حاڵی 
ک���ورده‌کان کۆده‌کرده‌وه‌. به‌ گوته‌ی العم���ری، کورده‌کان له‌ نزیکی 
عێراق، دیار العرب، س���وریاو یه‌مه‌ن‌و ناوچه‌ کۆس���اره‌کانی )جبال(

ی کورداندا نیش���ته‌جێ بوون‌و سنووری ناوچه‌که‌یان له‌ هه‌مه‌دانه‌وه‌ 
ده‌س���تی پێ کردوه‌و گه‌ییوه‌ته‌ سیلیسا )بلاد التکفور(. له‌ ڕۆژاوای 
دیجله‌دا، کورده‌کانی جزیره‌و ماردین مایه‌ی دۆستایه‌تی‌و خۆشه‌ویستی 
دراوسێکانیان بوون. تۆزێک پێش ئه‌م سه‌رده‌مه‌، پیاوێک له‌ ماردیندا 

به‌ ناوی )ابراهیم ئال عرس بالو( س���ه‌ربه‌خۆیی کوردانی ڕاگه‌یاندو 
ده‌سه‌ڵاتێکی به‌رچاویشی به‌ده‌ست هێنا. پاشان نووسه‌ر ناوی )20( 
تایفه‌ی کورد ده‌بات که‌ له‌نێوان ناوچه‌ی هه‌مه‌دان‌و ئه‌و به‌شه‌ی جزیره‌ 

که‌ که‌وتۆته‌ نێوان موسڵ ‌و کاراه‌وه‌ نیشته‌جێ بوونه‌، له‌وانه‌: 
1 - گۆران، شه‌ڕکه‌رو وه‌رزێرو جووتیار بوون. 

2 - جه‌لالی، )بڕوانه‌ شه‌ره‌فنامه‌، به‌رگی2، ل286( به‌شێک له‌م 
هۆزه‌ بۆ س���وریا کۆچیان کرد. له‌ سه‌رده‌می ده‌سه‌ڵاتی مه‌غۆله‌کاندا 
میری ئه‌م هۆزه‌ ناوی )ش���رف‌الدین( بوو، ئه‌م پیاوه‌ حاکمی هه‌ولێر 

بووه‌و به‌ ده‌ستی یه‌کێک له‌ مه‌غۆله‌کان کوژراوه‌. 
3 - زه‌نگالی، )ڕه‌نگه‌ زه‌نگنه‌ بێ؟(. 

4 - کۆس���او مابیر، له‌ بنه‌ڕه‌تدا شاره‌زوورین‌و بۆ سوریا کۆچیان 
کردووه‌. 

5 - سابولی)ستولی(، له‌ ش���اره‌زوورو شنۆدا ده‌ژیان. قاراتاوی 
-ش له‌ ته‌نیشت ئه‌و‌انه‌وه‌ ده‌ژیان )بڕوانه‌: هوفمان، ل207(.

6 - حه‌سنانی )خۆشناوی؟(، ژماره‌یان ده‌گه‌ییه‌ چه‌ندین هه‌زارو 
س���ێ ‌به‌ش بوون که‌ به‌ش���ێکیان له‌ )کارکار(ی هاوشانی قارتاویدا 
ده‌ژیان‌و س���ه‌رانه‌یان ل���ه‌و کاروانان���ه‌ وه‌رده‌گرت که‌ ل���ه‌ ده‌ربه‌ند 
کارابولییه‌وه‌ ڕه‌ت ده‌بوون. )بوارێکه‌ له‌س���ه‌ر زێی بچووک، بڕوانه‌: 

ل263(. 
7 - کرحی���ن، نزیکی )که‌رکوک؟(و داقوق���ه‌، تیره‌یه‌که‌ نزیکه‌ی 

)700( که‌سێکن. 
8 - تایفه‌ی���ه‌ک‌ له‌نێ���وان دوو کێواندا )بی���ن الجبالین( ده‌ژیان، 
که‌وتۆته‌ ناوچه‌ی هه‌ولێر، ئه‌مانه‌ له‌ زس���تاندا خۆیان له‌ مه‌غۆله‌کان 

نزیک ده‌کرده‌وه‌و له‌ هاویندا ده‌چوونه‌ هاوکاری قۆشه‌نی په‌لامارده‌ری 
میسرییه‌کان. 

9 - مازنج���ان، نزیکه‌ی )500( خێزانێک بوون له‌ نزیکی هه‌ولێر، 
مازنج���ان له ‌یه‌رواو به‌خم���ه‌دا ده‌ژیان )یه‌واو به‌خمه‌ له‌س���ه‌ر زێی 
گ���ه‌وره‌و له‌ ڕۆژهه‌ڵاتی ئاکرێدان(. س���ه‌رانی مازنج���ان، حوکمڕانی 
تایفه‌ی حه‌مادییه‌ش���یان ده‌کرد که‌ خزمی یه‌کدی بوون. )ژماره‌یان 
نزیک���ه‌ی هه‌زار که‌س بوو( س���ه‌رۆکی مازنجان به‌ کاک بانگ ده‌کراو 
له‌لایه‌ن خه‌لیفه‌کانی عه‌باسییه‌وه‌ له‌قه‌بی مبارز الدین -ی پێ درابوو. 
مه‌غۆله‌کان، قه‌ڵه‌مڕه‌وه‌که‌ی ئه‌ویان کرد به‌ دوو به‌ش���ه‌وه‌و کاک به‌ 
جێگری حاکمی هه‌ولێ���ر مایه‌وه‌. ئه‌م پیاوه‌ له‌ زه‌مانی )ئه‌رغون(‌دا 
بۆ ماوه‌یه‌ک له‌ حوکمڕانی که‌نارخراو به‌پێی قس���ه‌ی قه‌لقه‌ش���ه‌ندی 
له‌ کتێبی )صبح الاعش���ی(‌دا: کوڕو نه‌وه‌کان���ی، قه‌ڵه‌مڕه‌وی خۆیان 

)ئاکرێ‌و شوش( -یان پاراست. 
10 - تیره‌ چڕه‌خه‌ڵکه‌کانی سوری )سۆران( نزیکی ته‌ل حافتون 

ده‌ژیان. 
11 - تایف���ه‌ی زه‌رزاری، ئه‌مانه‌ له‌ ناوچه‌ی مه‌لازگه‌رد )ڕووباری 

بارازگه‌رد(و روستاقدا )به‌شی باشووری شه‌مدینان( بوون. 
12 - جوله‌ مێرگ، ئه‌مانه‌ پاشماوه‌ی ئومایاد بوون‌و نزیکه‌ی )3( 

هه‌زار که‌س بوون. 
13 - کورده‌کان���ی ناوچ���ه‌ی مارکاران، که‌ له‌گ���ه‌ڵ جوله‌مێرگ‌و 

زه‌رزارییه‌کاندا هاوپه‌یمان‌و دۆست بوون. 
14 - به‌شی گاوار، له‌ نزیکی جوله‌مێرگ. 

15 - به‌ش���ی زێباری، نزیکه‌ی )500( که‌س���ێک بوون‌و له‌ نزیکی 

جوله‌مێرگ و هاوسێی ئاکرێ‌و ئامێدی بوون. 
16 - هه‌کاری، له‌ ئامێدیدا ده‌ژیان‌و نزیکه‌ی )4( هه‌زار که‌س���ێک 

بوون. 
17 - بس���یته‌کی)؟( له‌ نزیکی هه‌کارییه‌کاندا له‌ که‌ناری مارج له‌ 
ناوچه‌یه‌کدا که‌ که‌وتووه‌ته‌ نێوان جبال العمرانی و ش���که‌فتی داود، 

ده‌ژیان. 
18 - بوختییه‌کان، به‌لای موسڵداو له‌ نزیکی جوله‌مێرگدا ده‌ژیان‌و 

خه‌نیمی تایفه‌ی حه‌مادییه‌ بوون. 
19 - داس���نییه‌کان، ژماره‌یان یه‌کج���ار زۆر بوو. به‌دره‌دین –ی 
س���ه‌رۆکیان ش���وێنه‌که‌یانی گواس���ته‌وه‌ بۆ ش���وێنێک که‌ له‌ ڕووی 
ستراتیژیه‌تی به‌رگرییه‌وه‌ زۆر ناله‌بار بوو، له‌ ناوچه‌ی موسڵدا نزیکه‌ی 
هه‌زار که‌س‌و له‌ ناوچه‌ی ئاکرێدا نزیکه‌ی )500( داس���نی نیشته‌جێ 

بوون‌و ده‌ژیان. 

20 - دونبولی1*، دانیش���تووانی کوێس���تانه‌ به‌رزو س���ه‌خته‌کان 
بوون. 

ئه‌و زانیارییانه‌ی س���ه‌ره‌وه‌ له‌ کتێبی )مسالک الابصارو صبح 
الاعش���ی(ه‌وه‌ وه‌رگیراوه‌و ئه‌وانیش پشتیان به‌ )التثقیف( به‌ستووه‌ 
که‌ له‌ ده‌وروبه‌ری س���اڵی )1347(دا له‌لایه‌ن )تقی‌الدین ابن نظیر 

1* دونبولی: تیره‌یه‌کی کوردن له‌ ده‌وروبه‌ری موسڵ ئاکنجی بوونه‌. گه‌وره‌ 
ئه‌دیبان و عارفان و شاعیران و میران  فه‌رموده‌بێژو  زاناو  له‌  پیاوی زۆر، 
له‌م تایفه‌یه‌ هه‌ڵکه‌وتوون، احمد بن نصر الفقیه‌ الشافعي الونبلی و علی بن ابی 
بکر بن سلیمان المحدث الونبلی له‌وانن. )بڕوانه‌ تجربه‌ الاحرار و تسلیه‌ الابرار 
تألیف عبدالرزاق بیگ دنبلی )مفقون( به‌شی یه‌که‌م ڕاستکردنه‌وه‌و په‌راوێزی 

مامۆستا حسن قاضي طباطبائی ل14(.

الجیش(ه‌وه‌ دانراوه‌. ناوی )25( که‌س له‌ س���ه‌رانی کورد ده‌بات که‌ 
ده‌مڕاس���ت و ده‌س���ه‌ڵاتدارانی قاهیره‌ پێوه‌ندییان له‌گه‌ڵدا هه‌بوون‌و 

نامه‌یان له‌نێواندا هه‌بوو. 

ماڵبات و زنجیره‌ی ته‌یموریان و تورکمانه‌کان:
پاش مه‌غۆله‌کان تورکمانه‌ خه‌نیمه‌کانیان ده‌سه‌ڵاتی خۆیان به‌سه‌ر 
کوردستاندا س���ه‌پاند. ده‌رباره‌ی ئه‌م س���ه‌رده‌مه‌ که‌ بۆ کورده‌کان 
بایه‌خێکی تایبه‌تی هه‌بوو، هێش���تا زانیاریی دروس���ت و ورد که‌مه‌. 
زنجیره‌ی )قه‌ره‌قوینلو( له‌ مه‌رکه‌زی کوردستاندا ده‌سه‌ڵاتیان په‌یدا 
کردو تیره‌ کورده‌کانیان دووچاری گه‌له‌ک کێش���ه‌ی سیاسی‌و ئایینی 
ئه‌وتۆ کرد که‌ بووه‌ مای���ه‌ی جێگۆڕکێ‌و کۆچکردنی ژماره‌یه‌کی زۆر 
له‌ تیره‌و دانیش���توانی ئه‌م ناوچه‌یه‌. هه‌ر له‌م سه‌روبه‌نده‌دا بوو که‌ 
کورده‌کانی موکری ناوچه‌کانی باشووری ده‌ریاچه‌ی ورمێ -یان گرت. 
سه‌رهه‌ڵدان‌و په‌یدابوونی ته‌یمورو فتوحاته‌کانی، به‌شێوه‌یه‌کی کاتی 

قه‌ره‌قوینلووه‌کانی له‌ مه‌یدان وه‌ده‌رنا. 
گه‌لێک له‌و ڕووداو و پێشهاته‌ مێژووییانه‌ی که‌ له‌ ساڵانی )1393 
– 1491(دا ل���ه‌ ق���ه‌ڵای )حص��ن کیف و جزی���ره(‌دا ڕوویانداوه‌، له‌ 
بڵاوکراوه‌ی تۆمارکردنی ڕووداوه‌کانی سوریادا نووسراون و له‌ ساڵی 

)1838(دا له‌لایه‌ن بهنچ -ه‌وه‌ بڵاوکراونه‌ته‌وه‌. 
ته‌یمور له ‌کاتی شه‌ڕو شۆڕه‌کانیدا، له‌ ساڵانی )1369 – 1400(دا 
ناچار بوو دڵی کورده‌کان ڕابگرێت، ته‌یمور پاش داگیرکردنی به‌غدادو 
دیاربه‌کر په‌لاماری جزیره‌ی‌ داو وێرانی کرد، ده‌وروبه‌ری جزیره‌ش���ی 

خسته‌ ژێر ده‌س���ه‌ڵاتی خۆی. پاش���ان ته‌یمور له‌ کێوه‌کانی به‌ینی 
دیاربه‌کرو موش تێپه‌ڕی و به ‌نه‌رمونیانی ڕه‌فتاری له‌گه‌ڵ شرف‌الدین 
-ی به‌دلیس���ی کرد که‌ پیاوێک بوو له‌ سه‌رانس���ه‌ری کوردستاندا به 
‌میهره‌بانی‌و دادپه‌روه‌ری مه‌نشور بوو. ته‌یمور له‌ ساڵی )1400(دا له‌ 
به‌غداوه‌ گه‌ڕایه‌وه‌ بۆ ئازربایجان‌و له ‌ڕێگادا تووشی په‌لامارو هێرشی 

کورده‌کان بوو. 
پاش مه‌رگی ته‌یم���ور، قه‌ره‌ یوس���ف -ی قه‌ره‌قوینلو گه‌ڕایه‌وه‌ 
بۆ کوردس���تان‌و په‌نای برده‌ به‌ر شمس‌الدین به‌دلیسی. شمس‌الدین 
کیژه‌که‌ی خۆی دایێ‌و یارمه‌تی‌ دا تا ده‌س���ه‌ڵاتی خۆی وه‌رگرته‌وه‌. 
قه‌ره‌یوسف له‌ ساڵی )1417(دا به‌ )نیشانێک( میرانی به‌دلیسی له‌ 
قه‌ڵه‌م���ڕه‌وی خۆیان جێگیر کرده‌وه‌. وه‌ختێک له ‌س���اڵی )1421(دا 
)شاروخی کوڕی ته‌یمور( گه‌ییه‌ ئه‌رمه‌نستان، شمس‌الدین به‌دلیسی‌و 
مه‌لیک مه‌حمودی ه���ه‌کاری، مه‌لیک خه‌لیلی حصن کیف و میرانی 
خی���زان‌و هی دی به‌ڵێنیان دایێ‌و کورده‌کان���ی خوی -ش وه‌فاداری 
خۆیان ب���ۆ حکومه‌تی ش���اروخ ده‌ربڕی. )بڕوانه‌: مطلع الس���عدین، 

یادداشته‌ هه‌ڵبژارده‌کان به‌رگی14، ل153(.
ئ���اق قوینل���وه‌کان )ماڵباتی باین���در( مه‌رکه‌زی ئه‌س���ڵییان له‌ 
دیاربه‌کر بوو، ئه‌مانه‌ سیاس���ه‌تێکیان ده‌رب���اره‌ی کورده‌کان پیاده‌ 
ده‌کرد ک���ه‌ به‌پێی ئه‌و سیاس���ه‌ته‌ خانه‌دان���ه‌ گه‌وره‌کانی کوردیان 
ل���ه‌ ڕه‌گ‌و ڕیش���ه‌وه‌ هه‌ڵده‌ته‌کان���دو نابوتیان ده‌ک���ردن. )بڕوانه‌: 
شه‌ره‌فنامه‌، به‌رگی1، ل164: له‌نێوبردنی بنه‌ماڵه‌کانی کوردستان(. 
به‌ش���ێوه‌یه‌کی گش���تی دوژمنایه‌تی ئه‌و تیره‌و تایف���ه‌ی کوردانه‌یان 
ده‌کرد که‌ له‌گه‌ڵ قه‌ره‌قوینلوکاندا به‌ینیان خۆش بوو. له‌وانه‌ تایفه‌ی 

گه‌وره‌ی )چه‌مش���کزک(. س���ه‌ردارانی س���وپای )ئوزون حه‌سه‌ن(، 
به‌ ناوی س���ۆفی خه‌لیل‌و عه‌ره‌ب ش���ا، ناوچه‌ی هه‌کاری-یان داگیر 
کرد که‌ پاش���ان بۆ ماوه‌یه‌کی که‌م که‌وته‌ ده‌س���ت تایفه‌ دونبلی له‌ 
بۆتان. له‌ ساڵی )1470(دا، هه‌موو جزیره‌ که‌وته‌ ژێر ده‌سه‌ڵاتی ئاق 
قۆینل���و، و حوکمڕانی ئه‌وێیان به‌ حاکمێکی خۆیان به‌نێوی چه‌له‌بی 
به‌گ س���پارد. ئه‌م پی���اوه‌ پیاوێکی ماقوڵ‌و زی���ره‌ک و کارامه‌ بوو، 
چاکی‌و کارامه‌یی ئه‌م پیاوه‌ له‌ شه‌ره‌فنامه‌ش���دا باس‌ کراوه‌ )بڕوانه‌: 
ش���ه‌ره‌فنامه‌، به‌رگی1، ل123( سه‌ردارێکی تری ئاق قوینلوه‌کان-ی 
به‌ ناوی س���لیمان بن بیزان ابراهیم ‌خ���ان-ی له‌ به‌دلیس وه‌ده‌ر ناو 

پاشانیش له‌لایه‌ن یه‌عقوبی کوڕی ئوزن حه‌سه‌نه‌وه‌ کوژرا. 

پاشایانی سه‌فه‌وی‌و سوڵتانه‌کانی عوسمانی: 
شا )ئیسماعیلی سه‌فه‌وی( له‌ سه‌ره‌تای شه‌ڕه‌کانیدا له‌گه‌ڵ ئاق 
قۆینلواندا په‌لاماری ئه‌رمه‌نس���تانی ‌دا. پاش شه‌ڕی شادور )1502( 
هه‌موو ناوچه‌کانی نێوان به‌غداو مه‌ڕعه‌ش-ی گرت. سیاس���ه‌تی ش���ا 
ئیس���ماعیل ده‌رباره‌ی کورده‌کان چ جیاوازییه‌کی له‌ سیاسه‌تی ئاق 
قوینلوکان نه‌بوو، شا ئیسماعیل  -ش وه‌کو ئاق قوینلوان پتر پشتی 
به‌ تیره‌ تورکمانه‌کان ده‌به‌س���ت تا به ‌کورده‌کان، چونکه‌ کابرایه‌کی 
ش���یعه‌ مه‌زه‌ب���ی توندڕه‌و ب���وو، زۆر به‌ دڵ و به‌ گی���ان دژمنایه‌تی 
ک���ورده‌ س���وننی مه‌زه‌به‌کانی ده‌کرد. کاتێ���ک )12( که‌س له‌ میرو 
سه‌ردارانی کورد له‌ خوی چوونه‌ لای ‌و گوێڕایه‌ڵی خۆیان بۆ ده‌ربڕی 

ش���ا ئیسماعیل زۆربه‌یانی زندان کردو له‌بری ئه‌وان سه‌ردارو میرانی 
قزڵباشی دانا. له‌و س���ه‌رده‌مه‌ به‌م لاوه‌ ئیدی کوردستان بۆ ماوه‌ی 
نزیکه‌ی س���ێ س���ه‌ده‌ بوو به‌ مه‌یدانی ململانێ‌و ش���ه‌ڕی سوڵتانانی 
عوس���مانی‌و پاش���ایانی ئێرانی. به‌زینی ئێران له‌ ش���ه‌ڕی چاڵدێران 
)1514( جه‌زره‌به‌یه‌کی س���ه‌خت بوو ل���ه‌ بنه‌ماڵه‌ی تازه‌ دامه‌زراوی 
س���ه‌فه‌وییه‌کان که‌وت. هه‌رچه‌نده‌ ئه‌وانه‌ی پاش ش���ا ئیس���ماعیل-
یش هه‌ندێ س���ه‌رکه‌وتنیان به‌ده‌س���ت هێنا، به‌ڵام سه‌رکه‌وتنه‌کانی 
ئ���ه‌وان به‌ هیچ جۆرێک بایه‌خی س���ه‌رکه‌وتنه‌کانی یه‌که‌مجاری ش���ا 
ئیس���ماعیل-ی نه‌بوو، و قه‌ڵه‌مڕه‌وی ئێران له‌ ڕۆژاوای زاگرۆس���ه‌وه‌ 
به‌ره‌به‌ره‌ له‌ده‌ست چوو. شا ئیسماعیل هه‌وڵی ده‌دا حاکمانی خۆی 
له‌ ناوچه‌ کوردنش���ینه‌کان دابنێ ‌و سه‌ردارو میرانی غه‌یره‌ کوردیان 
به‌سه‌ردا بس���ه‌پێنێ. که‌چی عوسمانییه‌کان پش���تیوانی سیسته‌می 
ده‌ره‌به‌گایه‌تیان له‌ ناوچه‌که‌دا ده‌کردو )ئیدریس( ناوێکیان، که‌ کورد 
بوو، پیاوێکی به‌ قابیلیه‌ت و کارامه‌ بوو ڕاس���پارد که‌ سیس���ته‌می 

فیوداڵی و خان خانه‌کێ له‌ کوردستاندا بره‌و پێ ‌بدات. 
شه‌ڕی )چاڵدێران( ش���وێنه‌وارێکی قووڵی له‌ کوردستاندا به‌جێ 
هێش���ت. مه‌لیک خه‌لیل-ی )بڕوانه‌: ش���ه‌ره‌فنامه‌، به‌رگی1، ل155( 
میری که‌نارخراوی حصن کیف، جارێکی دی )س���یرت(ی وه‌ده‌ست 
هێنای���ه‌وه‌و که‌ڵکه‌ڵه‌ی ئ���ه‌وه‌ی که‌وته‌ س���ه‌ر قه‌ڵه‌مڕه‌وه‌که‌ی خۆی 
س���ه‌رله‌نوێ بگرێته‌وه‌. محه‌ممه‌د به‌گی ساس���ون، دژی ئێرانییه‌کان 
ل���ه‌ جه‌نگدا بوو. ئه‌حم���ه‌‌د به‌گی میافارقین و قاس���م به‌گی ئاگیل 
و جه‌مش���ید به‌گ���ی پالو لایه‌نگری خۆیان له‌ حکومه‌تی عوس���مانی‌ 
ڕاگه‌یان���د. حاکمی جزیره‌، توانی ئێرانییه‌کان له‌ موس���ڵ وه‌ده‌رنێ. 

س���ه‌عید به‌گی س���ۆران، هه‌ولێرو که‌رکوکی گرت. نزیکه‌ی بیست و 
هه‌ندێک که‌س له‌ سه‌ران و میرانی کورد که‌ دوودڵ بوون له‌ لایه‌نگری 
حکومه‌تی سه‌فه‌وی، مه‌لا ئیدریس به‌په‌له‌ خۆی گه‌یاندێ‌ و توانی له‌ 
دیدارێکدا )25( که‌س���یان بێنێته‌ ره‌داو ببن به ‌گوێڕایه‌ڵ و لایه‌نگری 

سوڵتانی عوسمانی. 
وه‌ختێک که‌ سوڵتان سه‌لیم ته‌ورێزی به‌جێ ‌هێشت، شا ئیسماعیل 
هێزی پاڵپش���تی بۆ دیاربه‌کرو حصن کیف نارد. ادریس کورده‌کانی 
هێنایه‌ ژێرئاڵای خۆی و ک���ورد به‌گ -ی که‌ جاران حاکمێکی ئێران 
بوو له‌ کوردستاندا، به‌زاند. کورده‌کانی دیاربه‌کر تا گه‌یشتنی هێزی 
پاڵپش���ت به‌ ڕێبه‌ری بیگلی محه‌ممه‌د پاش���ا، به‌رانبه‌ر به‌ هێرش���ی 
ئێرانییه‌کان وه‌س���تان، تا له‌ ئه‌نجامدا )بیگلی‌و ئیدریس له‌ حصن 
کیفدا یه‌کیان گرت و ئێرانییه‌کانیان ش���کاند. پاشان تورکه‌کان که‌ 
هێزه‌که‌یان به‌ هاتنی )5( هه‌زار کورد له‌ ئامێدییه‌وه‌ هێنده‌ی دی به‌هێز 
ببوو، دیاربه‌کریان ئازاد کردو ماردین -یان داگیرکرد، به‌ڵام قه‌ڵاکه‌ی 
ئه‌وێنده‌ر هه‌ر له‌ژێر ده‌س���ه‌ڵاتی ئێرانییه‌کاندا مایه‌وه‌. س���ه‌ردارێکی 
ئێرانی له‌ به‌غدادو که‌رکوکه‌وه‌ پێچێکی کرده‌وه‌و سه‌رکه‌وتنی باشی 
به‌ده‌ست هێناو خه‌ڵکی ماردین کورده‌کانیان له‌ شار وه‌ده‌رناو داوایان 
ل���ه‌ هێزه‌ ئێرانییه‌کان کرد که‌ دووباره‌ ش���ار بخه‌نه‌ ژێر ده‌س���ه‌ڵاتی 
خۆی���ان. ئه‌نجام هه‌ردوو له‌ش���کره‌که‌ له‌ ڕێگه‌ی نێوان نه‌س���یبین‌و 
ئورفه‌دا لێکیان ‌داو ئێرانییه‌کان شکان. وبیگلی، سه‌لمان خانی - که‌ 
هێش���تا له‌ ماردین بوو - ناچار به‌ ته‌س���لیمبوون کردو پاش ئه‌وه‌ی 
نه‌سیبین، دارا، میافارقین، دیاربه‌کرو ژه‌نگاری داگیر کردو ئیدریس 
که‌وت���ه‌ ئاوه‌دانکردنه‌وه‌ی ئ���ه‌م ناوچه‌یه‌، به‌ ڕاده‌ی���ه‌ک له‌ ناوچه‌ی 

دیاربه‌کردا یازده‌ ناحیه‌ به‌ده‌س���ت فه‌رمانڕه‌وایانی تورک‌ و هه‌ش���ت 
ناحیه‌ به‌ده‌س���ت فه‌رمانڕه‌وایانی کورده‌وه‌ بوو )بڕوانه‌: کورده‌کان، 
بی‌ لیگی(. والییه‌کان به‌گی تازه‌یان بۆ هه‌ر ناحیه‌یه‌ک داده‌نا، به‌ڵام 
ئه‌م به‌گانه‌ هه‌میشه‌ له‌ بنه‌ماڵه‌ی تایبه‌تی‌و دیاریکراو هه‌ڵده‌بژێردران. 
)5( بنه‌ماڵه‌ له‌ ش���ێوه‌ی میراتگریدا ده‌س���ه‌ڵاتی خۆیان پاراس���ت، 
به‌ش���ێوه‌یه‌ک یه‌کسه‌رو ڕاسته‌وخۆ کوڕ جێی بابی ده‌گرته‌وه‌. پاشان 
سیسته‌می حکومه‌تی له‌ هه‌موو کوردستاندا، له‌ مه‌لاتیه‌وه‌ بیگره‌ تا 
بایه‌زیدو شاره‌زوور پیاده‌ کرا )بڕوانه‌: شه‌ره‌فنامه‌و ئه‌ولیا چه‌له‌بی(و 
ئێران ته‌نیا ناوچه‌ی کرماشانی به‌ده‌سته‌وه‌ مایه‌وه‌. ئیدریس، له‌لایه‌ن 
سوڵتانی عوس���مانییه‌وه‌ ڕێزو حورمه‌تی زۆر ده‌گیراو له‌ مه‌رکه‌زه‌وه‌ 
فه‌رمانی دانی میداڵ و نیش���انه‌ و له‌ق���ه‌ب به‌ گه‌وره‌پیاوان و میران 
ب���ۆ ئه‌و ده‌نێردرا، هه‌روه‌ها فه‌رمانی س���پیی بێ ‌ناوی بۆ ده‌نێردراو 
ئیدریس ده‌س���ه‌ڵاتی ئه‌وه‌ی درابوویێ که‌ به ‌ئاره‌زووی خۆی ‌و چۆن 
به ‌مه‌سڵه‌حه‌تی بزانێ ئه‌و فرمانانه‌ پڕ بکاته‌وه‌و بیدات به‌و که‌سانه‌ی 

خۆی پێی باشن )بڕوانه‌: فن هامر -گ. و. ر به‌رگی1، ل749(. 
له‌ س���اڵی )1530(دا ش���ا ته‌هماس���پ، به‌غدای له‌ زولفه‌قار، که‌ 
یه‌کێک بوو له‌ کورده‌کانی تایفه‌ی موس���لو، وه‌رگرته‌وه‌و سه‌رله‌نوێ 
زنجیره‌ ش���ه‌ڕێکی تری دوورودرێژ هه‌ڵگیرسایه‌وه‌. سوڵتان سلێمان 
ل���ه‌ س���اڵانی )1533، 1534، 1535، 1548، 1553، 1554( چه‌ند 
له‌شکرێکی به‌ره‌و ئێران ڕه‌وانه‌ کرد. له‌ ساڵی )1554(دا له‌شکره‌کانی 
به‌غدا به‌سه‌ر کورده‌کانی به‌لقاس‌و شاره‌زووردا سه‌رکه‌وتن‌و له ‌هه‌مان 
زه‌مانیش���دا هێزه‌کانی ئێران له‌ گورجس���تاندا سه‌رگه‌رمی شه‌ڕ بوون 

)بڕوانه‌: فن هامر، به‌رگی2، ل236(. 

به‌پێی په‌یمانێکی ئاشتی له‌ ساڵی )1590(دا، شا عه‌باسی یه‌که‌م 
ناچار بوو ده‌س���ت له‌ ناوچه‌کانی ئازربایجان، شاره‌زوور، و لوڕستان 
هه‌ڵبگرێ‌و بیاندا به‌ تورکه‌کان. )بڕوانه‌: فن هامر، به‌رگی2، ل559(، 
به‌ڵام له‌ س���اڵی )1601(دا جارێکی دی ش���ه‌ڕ ده‌ستی پێ کرده‌وه‌و 
به‌پێ���ی په‌یمانێکی ئاش���تی له‌ س���اڵی )1612(دا ئێ���ران ویلایه‌ته‌ 
له‌ده‌ستچووه‌کانی، جگه‌ له‌ شاره‌زوور، وه‌رگرته‌وه‌. )بڕوانه‌: فن هامر، 
به‌رگی2، ل745(. ش���ا عه‌باس )15( هه‌زار خێزانی کوردی ڕه‌هه‌نه‌ی 
سنووره‌کانی خۆراسان کرد تا به‌ر له‌ ده‌ستدرێژی تورکمانه‌کان بگرێ‌ 

و ئه‌و سنوورانه‌ بپارێزێ. 
له‌ ئاخرو ئۆخری ده‌سه‌ڵاتی ش���ا عه‌باسدا، تورکه‌کان که‌وتبوونه‌ 
که‌ڵکه‌ڵه‌ی داگیرکردنی به‌غداد. حه‌فیز پاشا له‌ ساڵی )1623(داو له‌ 
یه‌که‌م شه‌ڕه‌کاندا به‌خۆو له‌شکره‌که‌یه‌وه‌، که‌ جه‌نگاوه‌رانی کوردیشی 
تێدا بوو، زۆر نه‌به‌ردانه‌ شه‌ڕی کرد، به‌ڵام ئێرانییه‌کان به‌سه‌ریاندا زاڵ 
بوون‌و له ‌هه‌مان کاتدا له‌ش���کری زۆریان به ‌مه‌به‌ستی سه‌رکوتکردنی 
دوژمن به‌ره‌و ماردین ڕه‌وانه‌ کرد. پاش مه‌رگی ش���ا عه‌باس خه‌سره‌و 
پاشای سه‌رۆک وه‌زیران، له‌ ساڵی )1629(دا به‌ره‌و به‌غداد پێشڕه‌وی 
کرد. )س���ه‌ید خانی ئامێدی، میره‌به‌گی س���وران(‌و تیره‌ تێکه‌ڵه‌کانی 
کوردو عه‌ره‌ب‌و باجه‌ڵان پش���تیوانیان له‌ خه‌سره‌و پاشا ده‌کردو هه‌ر 
له‌و س���ه‌روبه‌نده‌دا )ئه‌حمه‌د خانی ئه‌رده‌ڵان( هه‌ڕه‌شه‌ی له‌ قۆشه‌نی 
خه‌سره‌وخان ده‌کرد. خه‌سره‌وخان تا سنه‌و هه‌مه‌دان پێشڕه‌وی کرد. له‌ 
کاتی گه‌ڕانه‌وه‌دا هێزی تورک له‌ ناوچه‌ی چه‌مچه‌ماڵ له‌گه‌ڵ له‌شکرێکی 
ئێرانیدا تێک گیران‌و له‌شکری ئێران شکا. به‌غدادیش نه‌گیراو تورکه‌کان 
نه‌یانتوانی ده‌س���تی به‌س���ه‌ردا بگرن. وه‌ختێک که‌ خه‌سره‌و پاشا له‌ 

مه‌یدان ده‌رچوو، ئه‌حمه‌د خانی ئه‌رده‌ڵان س���ه‌رله‌نوێ ش���اره‌زووری 
خسته‌وه‌ ژێر ده‌سه‌ڵاتی خۆی )بڕوانه‌: فن هامر، به‌رگی3، ل17، 23، 
49، 86( س���ه‌ره‌نجام له‌ ساڵی )1638(دا )سوڵتان مرادی چواره‌م( 
به‌غدادی گرت و س���اڵی دواتر په‌یمانێکی له‌گه‌ڵ ئێرانییه‌کان مۆر کرد 
که‌ به‌پێی ئه‌و په‌یمانه‌ سنووری ئێران‌و تورکیا تا سه‌ده‌ی نۆزده‌ دیاری 
‌کرا )بڕوان���ه‌: تاریخ نامه‌، به‌رگی1، ل686(و س���نووره‌کانی ئێران، 

ئه‌مجاره‌یان به‌ته‌واوی که‌وته‌ پشت زنجیره‌ چیاکانی زاگرۆسه‌وه‌. 
ئه‌و شه‌ڕه‌ سه‌ختانه‌ی که‌ له‌نێوان پاشایانی سه‌فه‌وی‌و سوڵتانانی 
عوسمانیدا ڕوویاندا کارێکی وایان کرد که‌ کورده‌کان هه‌ست به‌و بایه‌خه‌ 
سیاسییه‌ بکه‌ن که‌ له‌ ناوچه‌که‌دا هه‌یانبوو. شه‌ره‌فنامه‌ وێنه‌یه‌کی وردو 
ڕۆش���نی ده‌رباره‌ی ژیانی خ���ان و خانه‌کی و فیودالی تیره‌ کورده‌کان 
به‌رجه‌س���ته‌ کردووه‌، هه‌روه‌ها وه‌زع‌و حاڵی میران‌و میرنش���ینه‌کانی 
خستۆته‌ ڕوو که‌ له ده‌وروبه‌ری‌ ساڵی )1596(دا گه‌ییبوونه‌ لووتکه‌ی 

ده‌سه‌ڵاتی خۆ. 

شه‌ره‌فنامه‌: 
ئه‌م کتێبه‌ له‌نێو ئه‌و س���ه‌رچاوانه‌دا که‌ په‌یوه‌س���تن به‌ مێژووی 
کورده‌وه‌ بایه‌خێکی تایبه‌تی هه‌یه‌، و له‌لایه‌ن )شه‌ره‌فه‌ دێن(ه‌وه‌ که‌ 
به ‌خۆی له‌ میرانی به‌دلیس بووه‌، نووس���راوه‌و له‌ ساڵی )1596(دا 

ته‌واوی کردووه‌. 
ش���ه‌ره‌فنامه‌، به‌ چه‌مکێکی وردتر ده‌ش���ێت ناو بنرێت مێژووی 
ک���وردان )بڕوانه‌: به‌رگی1، له‌ بڵاوکراوه‌کان���ی ولیامینوف زرنوف(

و چ���وار به‌ش���ی گرتۆته‌ خ���ۆ: مه‌روانییه‌کانی دیاربه‌ک���رو جزیره‌، 
حه‌س���نه‌وییه‌کانی دیناوه‌رو شاره‌زوور، فه‌زڵه‌وییه‌کانی لوڕی گه‌وره‌، 

میرانی لوڕی بچووک و ئه‌یوبییه‌کان. 
چونک���ه‌ جیاوازییه‌کی ئاش���کرا له‌نێوان ئه‌و تیران���ه‌دا دیار نییه‌ 
که‌ ش���ه‌ره‌فنامه‌ له‌ به‌ش���ی دووه‌م‌و س���ێیه‌مدا ناویان ده‌بات و ئه‌و 
جیاکردنه‌وان���ه‌ی‌ ش���ه‌ره‌فه‌دین بۆ تیره‌کانی دان���اوه‌، به‌پێی زه‌وق‌و 
سه‌لیقه‌ی خۆی دایناون، باش���تر وایه‌ ده‌ستنیشانکردنی ئه‌و تیرانه‌ 
له‌س���ه‌ر بناغه‌ی ش���وێن‌و جێگه‌ جوگرافییه‌کانی���ان بکرێ‌و جزیره‌ی 
ئیبن عومه‌ر‌ وه‌ک���و مه‌ڵبه‌ندی کوردان له‌به‌رچ���او بگرین‌و به‌مجۆره‌ 
کورده‌کانی ئێرانیش به‌ر ئه‌م ده‌ستنیشانکردنه‌ ده‌که‌ون. قه‌ڵه‌مڕه‌وی 
ئه‌و تیرانه‌ی‌ له‌ به‌ش���ی دووه‌می شه‌ره‌فنامه‌دا ناوبراون به‌ نیشانه‌ی 

ئه‌ستێره‌ دیاری ده‌کرێن. 
ش���ه‌ره‌فه‌دین هێنده‌ی توانیوێتی جیاوازی���ی نێوان تیره‌و تایفه‌و 
هۆزو بنه‌ماڵه‌ی س���ه‌رانی کوردی شه‌رح کردووه‌. پێویسته‌ هه‌میشه‌ 
ئه‌وه‌ ڕه‌چاو بکرێ که‌ له‌ کوردس���تاندا سیس���ته‌مێکی خان خانه‌کی 
حوکمڕان بووه‌و س���ه‌رانێک له‌ تی���ره‌ جیاوازه‌کانی کورد یا له‌ تیره‌ 
به‌کوردبووه‌کان یا له‌ تیره‌ مه‌س���یحییه‌کان حوکمڕانیان کردووه‌ که‌ 
هه‌ندێکجار له‌ یه‌ک ش���وێندا نیشته‌جێ بوون‌و هه‌ندێکجار ده‌وارنشین 

یا نیمچه‌ ده‌وارنشین بوونه‌: 

أ - نێوان جزیره‌و ده‌رسیم: 
1 - س���ه‌رانی جزی���ره‌: ئ���ه‌م تایفه‌ی���ه‌ خۆیان ده‌برده‌وه‌ س���ه‌ر 
ئه‌مه‌ویی���ه‌کان‌و خالیدی کوڕی وه‌لیدیان به‌ باپی���ره‌ی خۆ ده‌زانی. 
له‌م شه‌جه‌ره‌نامه‌‌ نامه‌ ئاڵۆزه‌و گومانلێکراوه‌دا کۆمه‌ڵێک زانیاری به‌ 
ده‌س���ت ده‌که‌ون که‌ ئه‌وه‌ ده‌گه‌یه‌نن ک���ورده‌کان له‌ ئه‌مه‌وییه‌کانه‌وه‌ 
نزیک بوونه‌و خۆیان به ‌نه‌وه‌ی س���ه‌رداری به‌نێوبانگ خالیدی کوڕی 
وه‌لید ده‌زانن که‌ گۆڕس���تانیان له‌ نزیکی )سیرت(دا هه‌یه‌. )بڕوانه‌: 
هارتمان، بوهتان ل19و 124(. ئه‌م س���ه‌رانه‌ له‌ س���ه‌ره‌تادا یه‌زیدی 
بوون‌و پاش���ان بوونه‌ به ‌مسوڵمانی س���وننی مه‌زه‌ب، پاش مه‌رگی 
س���لێمانی ک���وڕی خالید، س���ێ کوڕه‌ک���ه‌ی قه‌له‌مڕه‌وه‌که‌یان له‌نێو 
خۆیاندا دابه‌ش کرد:)جزیره‌( به‌ر میر )عبدالعزیز( که‌وت‌ و ناوچه‌ی 
)گورگیل( ب���ه‌ر میر )حاجی به‌گ( و ناوچ���ه‌ی )فینیک( به‌ر میر 
)عبدال( که‌وتن. ئه‌م )3( بنه‌ماڵه‌یه‌ له‌ س���ه‌رده‌مانی پاشتریش���دا 

قه‌ڵه‌مڕه‌وه‌کانی خۆیان پاراستوه‌. 
شه‌ره‌فنامه‌ ناوچه‌ی بوختی به ‌به‌شێک له‌ قه‌ڵه‌مڕه‌وی ئه‌م خێزانه‌ 
حس���ێب ده‌کات. )بڕوانه‌: به‌رگ���ی1، ل320(. و به‌بێ ڕه‌چاوکردنی 
میتۆدێکی تایبه‌تی ورده‌کارییه‌کانی ئه‌وێنده‌ر ش���رۆڤه ‌ده‌کات و ئه‌و 
چوارده‌ ناوچه‌یه‌ی که‌ ئه‌م میرنشینه‌ گرینگه‌یان پێک ده‌هێنا بریتین 
ل���ه‌: گورگیل، ئارواخ، پی���رۆز، بادان، و تان���زه‌ )کالهوک( که‌ ئه‌م 
ناوچانه‌ له‌لایه‌ن تایفه‌ی )تارسی(یه‌وه داگیر کران، فینیک و هه‌رسێ 
ناوچ���ه‌ی تورو و هایتام، )هیتوم(و ش���اخ که‌ دانیش���تووانه‌کانیان 



134

مه‌سیحی‌ بوون. )نیش‌، ئایتل‌، ئارام شات( که‌ تیره‌یه‌کی نیشته‌جێی 
ئه‌م ناوچه‌یه‌ن به‌ ناوی )براسپی( گه‌وره‌ترین هۆزی بوختییه‌، )کوار 
یا کامیزو دیره(‌ که‌ س���ه‌ر به‌ تانزه‌ بوو. هه‌رچه‌نده‌ )ام. هارتمان( 
لێکۆڵینه‌وه‌یه‌ک���ی وردی له‌م ڕووه‌وه‌ پێش���که‌ش ک���ردووه‌ )بڕوانه‌: 
هارتمان، بوهتان، بۆڵتن -ی کۆمه‌ڵگه‌ی ڕۆژهه‌ڵات، ساڵی )1896، 
ژماره‌2و ساڵی 1897، ژماره‌1 و 163( شوێنی هه‌ندێک له‌م ناوچانه‌ 

به‌ته‌واوی دیاری نه‌کراوه‌. 
میرنشینی جزیره‌ی ئیبن عومه‌ر که‌وتبووه‌ نێوان که‌ناری ڕاستی 
بۆتان‌و ڕووباری دیجله‌وه‌. س���ه‌رچاوه‌ی ڕووب���اری بۆتان نه‌ده‌که‌وته‌ 
س���نووری ئه‌م ناوچه‌یه‌وه‌. هاوس���ێی ڕۆژهه‌ڵاتی )بوختی سندیان( 

که‌وتبووه‌ که‌نار ڕووباری خابووره‌وه‌. 

2 - باپیرانی حاکمانی خیزان - ئیسبایرد: )سپارهت، ئیسپرت، 
له‌ ئه‌ولیا چه‌له‌بیدا ئیس���باعرد(و موکس )موکوس( س���ێ برا بوون 
که‌ له‌ س���ه‌رده‌می س���ه‌لجوقیاندا له‌ بالیجان )خنس(ه‌وه‌ هاتبوون. 
)بڕوانه‌: شه‌ره‌فنامه‌، به‌رگی1، ل217( ئه‌م میرنشینه‌ که‌وتبووه‌ لای 
ڕاستی که‌ناری یه‌کێک له‌ لقه‌کانی ڕووباری بۆتان‌و تا مه‌روانان درێژ 
ده‌بووه‌وه‌، ئه‌و تیره‌ی‌ ناو له‌م میرنش���ینه گه‌وره‌یه‌دا ده‌ژیان‌ نه‌مرای 

ناوبوو. 

3 – ش���یروان: )که‌وتۆته‌ ده‌سته‌ڕاس���تی ڕووب���اری بۆتان‌و له 
‌خوار خیزانه‌، له‌ باکووری ڕۆژهه‌ڵاتی سیرده‌(. باووباپیرانی سه‌رانی 
)شیروانی( له‌ خزمه‌تی ئه‌یوبیاندا بوون‌و له ‌هه‌مان کاتدا هاتوونه‌ته‌ 
شیروان که‌ مالیکان هاتنه‌ حه‌سه‌ن کیف، شیروانییه‌کان ڕۆڵێکی گرنگ‌ 

و س���ه‌ره‌کییان له‌ ناوچه‌که‌دا هه‌بوو، ته‌نانه‌ت ئه‌رکی وه‌زاره‌تیشیان 
ده‌گرته‌ ئه‌ستۆ، مه‌ڵبه‌ندی شیروان، کورفا بوو. ناوچه‌کانی تری سه‌ر 
به‌ ش���یروان بریتی بوون له‌: ئاویل، شابیستان )گارتی=کیرنیک؟( 

شی پێ ده‌گوترا( و ئارون. 

4 - به‌دلی���س: ده‌گێڕن���ه‌وه‌ که‌ تایفه‌ی ڕۆژه‌ک���ی ناوی خۆی له‌ 
ڕووداوێکه‌وه‌ وه‌رگرتووه‌ که‌ له‌و ڕووداوه‌دا )24( تایفه‌ له‌ ڕۆژێکدا له‌ 
گوندی )طاب( له‌ به‌شی خویتدا )ئێستا: قازاع مودکییه‌ له‌ ڕۆژاوای 
به‌دلی���س(. کۆبوونه‌وه‌و یه‌کێتییه‌کیان له‌نێوان خۆیاندا دا‌مه‌زراند که‌ 
پاشان بوو به ‌دوو به‌شه‌وه‌: بڵباس‌و قه‌والیس. )بڕوانه‌: شرف‌الدین، 
به‌رگی1، ل361( ناوی )25( تیره‌ی سه‌ر به‌ تایفه‌ی ڕۆژه‌کی ده‌بات 
که‌ )5( خێزانیان له‌ دانیش���تووانی کۆن���ی ناوچه‌که‌ بوون، ئه‌وانی 
تری���ان واته‌ )10( خێزان له‌ بلباس‌و )10( خێزان له‌ قه‌والیس بوون 
که‌ پاشتر هاتوونه‌ته‌ ناوچه‌که‌. تایفه‌ی ڕۆژه‌کی به‌دلیس‌و حازو -یان 
له‌ تاویت پاشای گورجستان وه‌رگرت. پاشان ئه‌وان دوو برایان - که‌ 
له‌ نه‌ژادی ساس���انیان بوون - له‌ ئه‌خلاته‌وه‌ هێنایه‌ ناوچه‌ی خۆیان، 
یه‌کێکیان بوو به‌ س���ه‌رۆکی به‌دلیس‌و ئه‌وی تریان بوو به‌ سه‌رۆکی 
حازو )صاصون(. )18( که‌س له‌ بنه‌ماڵه‌ی ضیاء‌الدین به‌ر له‌ س���اڵی 
)1596( یه‌ک له‌دوای ی���ه‌ک حوکمڕانی به‌دلیس -یان کردووه‌. ئه‌م 
حوکمڕانیی���ه‌ له‌ زه‌مانی س���ه‌لجوقیان )1139 - 1180(و ئاق قۆینلو 
)1467 - 1495(و ش���ا ئیس���ماعیلی س���ه‌فه‌وی )1507 - 1514(و 
له‌نێوان س���اڵانی )1534 - 1578(دا له‌ باڵ یه‌ک ترازاوه‌و بڕاوه‌ته‌وه‌ 
سوڵتان سلێمان له‌ ساڵی )1578(دا ویستی قه‌ڵه‌مڕه‌وی شمس‌الدین 
به ‌مه‌لاتیه‌ بگۆڕێته‌وه‌، شمس‌الدین ناچار به‌دلیس   -ی ته‌رک کردو 

له‌ ترس���ی پیلان‌و پیلانکاری په‌نای برده‌ به‌ر ده‌ربار‌ی شا ته‌هماسب 
‌و ش���ا به‌ڕێزو حورمه‌ته‌وه‌ ڕه‌فتاری له‌گه‌ڵ کرد. ئه‌م پیاوه‌ له‌ ساڵی 
)1558(دا له‌ ئێران مرد. ش���ه‌ره‌فه‌دینی کوڕی له‌ س���اڵی )1533( 
دوور له‌ وڵاتی خۆی له‌دایک بوو، و له‌ ده‌رباری ش���ا )ته‌هماس���پ(

دا خرایه‌ به‌ر خوێندن و په‌روه‌رده‌یه‌کی ورد.)ش���ا، ته‌نانه‌ت هانی دا 
فێری نیگارکێشی ببێ‌و ده‌ستوری ‌دا بخرێته‌ به‌ر خوێندن‌و فێربوونی 
نیگارکێشی(، شرف‌الدین به‌شێوه‌یه‌کی نه‌پچڕاوه‌ حوکمڕانی چه‌ندین 
ناوچه‌ی کردو گه‌یشته‌ پله‌ی سه‌رکردایه‌تی هه‌موو کورده‌کانی ئێران. 
وه‌ختێ که‌ شا ئیسماعیلی دووه‌م هاته‌ سه‌ر ته‌خت، ئه‌و بووه‌ مایه‌ی 
گومان‌و نێردرا بۆ نه‌خچه‌وان‌و له‌وێنده‌ره‌وه‌ توانی خۆی بگه‌یه‌نێته‌ ڤان‌و 
فه‌رمانی حوکمکردنی به‌دلیس له‌ )سوڵتان مراد(ی یه‌که‌م وه‌ربگرێ. 
و له‌ )ساڵی 1583دا موش(شی خسته‌ سه‌ر قه‌ڵه‌مڕه‌وه‌که‌ی خۆی. 
ئه‌ولی���ا چه‌له‌بی )به‌رگی4، ل81و 121 ش���ه‌رحێکی که‌می له‌باره‌ی 
بارودۆخ���ی به‌دلیس له‌ س���اڵی 1655دا داوه‌( دوا میری به‌دلیس که‌ 
ناوی ش���ه‌ره‌ف ‌به‌گ بوو، له‌ ساڵی )1849(دا له‌لایه‌ن تورکه‌کانه‌وه‌ 
لێخراو له‌ حوکمڕانی دوور خرایه‌وه‌. )بڕوانه‌: لییخ ئارمانیا به‌رگی2، 

ل149(. 

5 - فه‌رمانڕه‌وایان���ی صاص��ون: )حازو( باپیری���ان )عزالدین(ی 
برای )ضیاءالدین(‌ی به‌دلیسی بوو، به ‌)عزدین( ناویان ڕۆشتبوو. له‌ 
س���ه‌ره‌تادا تیره‌کانی صاصون بریتی بوون له‌: شیراوی، بابوسی، 
سوس���انی‌و تاموقی. پاشان عه‌ش���یره‌تی ڕۆژه‌کی هاتنه‌ ناوچه‌که‌. 
پاش ئه‌وه‌ی عه‌ش���یره‌تی ئه‌رزن تێکه‌ڵ به‌ ساس���ون بوون، هه‌موو 

عه‌شیره‌ته‌کانی تری ناوچه‌که‌، واته‌: خالیدی، دیرموغانی، و عه‌زیزان 
که‌ پێش���ان به‌شێک بوون له‌ حه‌سه‌ن کیف، پێوه‌ندییان به‌ ساسون 

-ه‌وه‌ کرد. 

6 - سه‌رانی سویدی: ئیدعایان ده‌کرد که‌ له‌ بنه‌ماڵه‌ی به‌ڕمه‌کین. 
باو،باپیرانی���ان له‌ تایفه‌ی س���ویدی ب���وون‌و قه‌ڵه‌مڕه‌وه‌که‌یان گه‌نج 

بوو. 

7 – تایف���ه‌ی پازۆک���ی: ش���ه‌ره‌فه‌دین ب���ه‌ یه‌کێک ل���ه‌ تایفه‌ 
ئێرانییه‌کانیان ده‌زانێ، هه‌روه‌ها ده‌ش���گوترێ که‌ له‌ نه‌ژادی سویدی 
-ن. به‌پێی شه‌ره‌فنامه‌، ئه‌مانه‌ ئایینێکی تایبه‌تیان نه‌بووه‌و هه‌ندێک 
ڕواڵه‌ت���ی کوفرو ئیلحادیان تێدا‌. ئه‌م تایفه‌یه‌ به‌س���ه‌ر دوو به‌ش���دا 
دابه‌ش ببوون: خالید بێگلو و ش���وکر بێلگو و به‌ش���ێکی تریان له‌ 
په‌نای میرانی به‌دلیسدا بوون، خالید به ‌مۆڵکانه‌ زه‌وی‌و زاری خنس، 
مه‌لازگه‌ردو به‌ش���ی ئوحکان‌و موش���ی وه‌رگرت. ئه‌م تایفه‌یه‌ پاشان 
به‌ ڕاده‌یه‌ک له‌خۆبایی بوون، که‌وتنه‌ بیری ڕاگه‌یاندنی س���ه‌ربه‌خۆیی 
خۆیانه‌وه‌. پاش ئه‌وه‌ی ش���ا ئیسماعیل له‌ چاڵدێران شکستی هێنا، 
ئیدی سویدییه‌کان، تایفه‌ی پازوکی -یان له‌ زۆر ناوچه‌ی قه‌ڵه‌مڕه‌وی 
خۆیان مه‌حروم کرد. له‌ زه‌مانی ش���ا )ته‌هماسب(‌دا خالید به‌گ کرا 
به‌ س���ه‌رۆکی تایفه‌ی پازۆکی‌و زاگام -ی )نزیکی ته‌فلیس(ی خرایه‌ 
ژێر ده‌ست و پاشان پازوکییه‌کان به‌ره‌و ئالاشکرت کۆچیان پێ کراو 

تایفه‌که‌یان له‌وێدا که‌وته‌ په‌ره‌سه‌ندن‌و گه‌شه‌کردن. 

8 - تیره‌کانی میرداس���ی: )له‌ سه‌لیم نامه‌ی میرداسی(دا به‌دیار 

ده‌که‌وێت که‌ له ‌نه‌وه‌و ‌تیره‌ی عه‌باسییه‌کان بن. باپیریان ڕێبه‌رێکی 
مه‌زهه‌بی بوو که‌ له‌ هه‌کارییه‌وه‌ هاتبووه‌ ئاگیل و مرادسییه‌کان بوون 
به‌ موری���دی ئه‌و. ئه‌م تیره‌یه‌ به‌ خۆیان ده‌ڵێن‌ عه‌ره‌ب نه‌ژادن و له‌ 
عاره‌بانی به‌نوکیلاب -ن و خه‌ڵکی ناوچه‌کانی ئه‌لپۆن که‌ له‌ س���اڵی 
)1029(داو له‌ ئه‌نجامی ئه‌و ناخۆش���یانه‌دا ک���ه‌ له‌گه‌ڵ فاتمییه‌کاندا 
هه‌یانبووه‌ له‌وێ كۆچیان کردووه‌. بوارتانی گه‌وره‌ترین به‌ش���ی سێ 
لقه‌ک���ه‌ی ئ���ه‌م تایفه‌یه‌ بوون و له‌ ئاگیلدا ده‌ژیان و دراوس���ێیه‌تیان 
له‌گه‌ڵ ئاق قوینلودا خۆش بووه‌، به‌ڵام له‌ زه‌مانی ش���ا ئیسماعیلدا، 
ئاگیل له‌لایه‌ن ئێرانییه‌کانه‌وه‌ داگیر کرا. دوو لقه‌که‌ی دی میرداس���ی 
یه‌کێکیان له‌ پالوو باغین و خه‌رپوتدا حوکمڕانی ده‌کردو ئه‌وی تریان 
له‌ س���ه‌ره‌تادا له‌ باردانج و پاش���ان له‌ جارموکدا ) باشووری ئارغنا 

معرن( حوکمڕانی ده‌کرد. 

9 - حوکمڕانانی چه‌شمه‌ک زگ: ده‌ڵێن گوایه‌ له‌ نه‌وه‌و له‌ تیره‌ی 
عه‌باس���ییه‌کانن، به‌ڵام به‌ ناوه‌که‌یاندا وا ده‌رده‌که‌وێت که‌ له ‌نه‌ژادی 
تورک بن )سه‌لجوق( عه‌شیره‌ته‌که‌یان )مه‌له‌ک شاهی( پێ ‌ده‌گوترێت. 
نزیکه‌ی هه‌زار خێزانی مه‌له‌ک شاهی له‌ خزمه‌تی ئێرانییه‌کاندا بوون. 
له‌ ئێراندا ئاقاری مه‌له‌ک شاهییه‌کان به‌ڕاده‌یه‌ک فراوان بوو که‌ ناوی 
چه‌شمه‌گ زگ له‌گه‌ڵ وشه‌ی کوردستاندا ببوو به ‌یه‌ک و به ‌هاوواتا. 
ئه‌م تایفه‌یه‌ توانیان له‌ س���ه‌رده‌می مه‌غۆل و ده‌سه‌ڵات په‌یداکردنی 
ته‌یمورو قه‌ره‌ یوس���فدا ئاقاری خۆبپارێزن، به‌ڵام ئاق قۆینلوه‌کان به 
‌هه‌موو توان���اوه‌ هه‌وڵی لاوازکردنی ئ���ه‌م تایفه‌یه‌یان داو تایفه‌یه‌کی 
تورکیان نارد بۆ ناوچه‌ی خارباندالو تا به‌ربه‌ره‌کانی ئه‌م تایفه‌یه‌یان 

پێ بکه‌ن. ش���ێخ حه‌س���ه‌ن له‌ خارباندالو ده‌رچوو و ته‌سلیمی شا 
ئیسماعیل بوو. و شا ئیس���ماعیل حوکمڕانێکی ئێرانی له ‌جێی ئه‌و 
دانا. س���وڵتان س���ه‌لیمی یه‌که‌م، ناوچه‌که‌یانی گه‌ڕانده‌وه‌ بۆ ئه‌میر 

)میر حه‌سه‌ن(. 

ب - نێوان جزیره‌و کلیس: 
10 - حه‌سه‌ن کییف: سه‌رانی ناوچه‌یی خۆیان به ‌نه‌وه‌و له‌ تیره‌ی 
ئه‌یوبییه‌کان ده‌زانن، که‌ زۆر له‌ گوینه‌ وابێ. به‌ قسه‌ی باووباپیران و 
پێشینانیان، ئه‌مانه‌ میرنشینی حه‌سه‌ن کییف -یان له‌ حاکمی ماردین 
داگیر کردووه‌. یه‌که‌م سه‌رۆکی ئه‌م تایفه‌یه‌ به‌پێی شه‌ره‌فنامه‌، ناوی 
مه‌لیک س���لێمانه‌و له‌ ساڵی )1335(دا مردووه‌. پاشان ئاق قوینلو، 
حه‌س���ه‌ن کییف-یان داگی���ر کردو مه‌لیک خه‌لیل په‌ن���ای برده‌ به‌ر 
حاماو پاشان توانی قه‌ڵه‌مڕه‌وه‌که‌ی خۆی وه‌ربگڕێته‌وه‌، به‌ڵام پاشان 
عوس���مانییه‌کان، کوڕانی مه‌لیک خه‌لیل -یان له‌م میرنش���ینه‌ وه‌ده‌ر 
نا. ناوچه‌کانی س���یرد، به‌ ش���یری، تور به‌پێی شه‌ره‌فنامه‌ سه‌ر به‌ 

حه‌سه‌ن کییف بوون. 

11 – سلێمانی: له‌ نه‌ژادی مه‌روانین، )دوا نه‌وه‌کانی ئه‌مه‌وییه‌( 
س���ه‌ره‌تا له‌ خوخدا، له‌ به‌ش���ی غه‌زالیدا )له‌نێوان ڕووباری قولپ و 
باتمان س���ودا به‌ر له‌وه‌ی لێکدی بده‌ن( حکومه‌تی خۆیان دامه‌زراند، 
پاش���ان به‌ره‌به‌ره‌ زۆر شوێنی تریان تا نزیکی ڕووباری دیجله‌ داگیر 

کرد. ئه‌مانه‌ حوکمی کۆمه‌ڵێک تایفه‌ی جیاوازی یه‌کگرتووی کۆکیان 
ده‌کرد، زۆربه‌ی ئه‌م تایفانه‌ خێوه‌تنشین بوون، له‌ هاویناندا بۆ ئالاتاغ 
)نی‌پهاتس( کۆچیان ده‌ک���رد. بانۆکی، یه‌کێک بوو له‌ تیره‌ی هه‌ره‌ 
گه‌وره‌کانی ئه‌م تایفانه‌، به‌ڵام به‌ناوبانگترینیان تایفه‌ی باس���یان بوو 
که‌ هه‌زار خێزانیان به ‌ڕێبه‌رایه‌تی شاس���واری سه‌رۆکیان، بۆ بایه‌زید 
کۆچیان کرد. ژماره‌یه‌ک له‌م تایفانه‌ چوونه‌ سه‌ر بیروباوه‌ڕی یه‌زیدیان، 
سلێمانییه‌کان له‌ ساسوندا پێوه‌ندییان له‌گه‌ڵ دراوسێکانیاندا خراپ 
بوو. ئه‌مانه‌ بوون به ‌دوو به‌ش���ه‌وه‌: یه‌کێکیان له‌ قولپ‌و باتمان، و 

ئه‌وی تریان میافارقین. 

12 - زه‌رقی: به‌ ڕای ش���ه‌ره‌فه‌دین وش���ه‌ی زه‌رقی کورتکراوه‌ی 
وش���ه‌ی )ازرق(ی عه‌ره‌بیی���ه‌. باپی���ری ئه‌م بنه‌ماڵه‌ی���ه‌ کابرایه‌کی 
عه‌ره‌بی پارس���ای خه‌ڵکی سوریا بوو که‌ به ‌بنه‌چه‌ ده‌چووه‌وه‌ سه‌ر 
بنه‌ماڵ���ه‌ی عه‌لی. ئه‌و پیاوه‌ له‌ زه‌مانی ئارتوکدا )بڕوانه‌: ابو الفرج، 
مختصرا لدول، ل379(. ئه‌م بنه‌ماڵه‌یه‌ له‌ ڕێگه‌ی ژن و ژنخوازییه‌وه‌، 
خزمایه‌تیان له‌گه‌ڵ ئارتوقیده‌کان و پاش���ان له‌گه‌ڵ ئاق قوینلوه‌کاندا 
په‌یدا کردووه‌. زه‌رقییه‌کان، چوار لق بوون که‌ لقه‌ س���ه‌ره‌کییه‌که‌یان 
ل���ه‌ تارجیل )ڕۆژاوای ڕووباری باتمان س���و(و عوتاقدا ده‌ژیان. دوو 
لقی تری ئه‌م هۆزه‌ له‌ دارزنی)کۆنه‌ دێرێکی مه‌سیحیانی دیرزیره‌؟( 
و له‌ کوردیکاندا )به‌ینی دیاربه‌کرو میافارقین( نیشته‌جێ ‌بوون. دوا 
لقی زه‌رقییه‌کان پاشماوه‌و زاده‌ی خواستنی ژنێکی قه‌ره‌جه‌ له‌لایه‌ن 

یه‌کێک له‌ سه‌رانی زه‌رقییه‌وه‌. 
13 - کلی���س: ده‌ڵێن حاکمان و س���ه‌رانی کلیس له‌گه‌ڵ میرانی 

ه���ه‌کاری و ئامێدیدا خزم و خوێش بوونه‌. )منتش���ا(ی باپیریان له‌ 
خزمه‌تی ئه‌یوبییه‌کاندا بووه‌و، ئه‌یوبییه‌کانیش ناوچه‌ی که‌وس���ه‌ریان 
)نزیکی ئانتی قوچ( داوه‌تێ. ئه‌م پیاوه‌ له ‌ماوه‌ی حوکمڕانی خۆیدا، 
له‌گه‌ڵ یه‌زیدیانی که‌وس���ه‌رو ئه‌وانه‌ی که‌ له ‌به‌ینی حه‌ماو مه‌رعه‌شدا 
ده‌ژی���ان، هه‌روه‌ها له‌گه‌ڵ کورده‌کانی جوم و کلیس���دا یه‌کێتی پێک 
هێناوه‌. له‌ زه‌مانی سوڵتانه‌کانی مه‌ما‌لیک و سوڵتان سه‌لیمی یه‌که‌مدا 
ناکۆکی و دوژمنایه‌تی که‌وته‌ نێوان یه‌زیدییه‌کان )ش���ێخ عزالدین(و 
بنه‌ماڵه‌ی مه‌نده‌وه‌ )منتش���ا( که‌ به‌ قازانجی مه‌ند شکایه‌وه‌، له‌گه‌ڵ 
ئه‌مه‌ش���دا پێناچێت مافی میراتی ئه‌م حاکمنشینه‌ی باکووری سوریا 

بناغه‌یه‌کی پته‌وو مه‌حکه‌می بووبێ. 

پ  - نێوان جزیره‌و خوی: 
14 - هه‌کاری: پێناچێ شه‌ره‌فه‌دین، ئاگاداری کۆنه‌واری تایفه‌یه‌ک 
بووبێ که‌ له‌ ده‌وروبه‌ری ئامێدیدا بوونه‌و پاشان ئه‌تابه‌کیانی زه‌نگی 
ب���ه‌ره‌و باکوور وه‌ده‌ری���ان ناون. میرانی ه���ه‌کاری خۆیان به‌ نه‌وه‌و 
نه‌تیره‌ی عه‌باس���ییه‌کان ده‌زانن. یه‌که‌مین میرێک که‌ ش���ه‌ره‌فنامه‌ 
نێوی ده‌بات عزالدین شێره‌ )ڕه‌نگه‌ ته‌عریبی یه‌زدان شێر بێ(. ئه‌م 
میره‌ له‌ ساڵی )1387(دا، له‌ قه‌ڵای ڤاندا دژی ته‌یمور جه‌نگیوه‌. له‌ 
س���ه‌رده‌می ئاق قۆینلودا هۆزی دونبلی نیشته‌جێی ناوچه‌ی جزیره‌، 
قه‌ڵه‌مڕه‌وی هه‌کاریان داگیر کرد، به‌ڵام مه‌س���یحیانی نه‌س���توری بۆ 
گه‌ڕاندنه‌وه‌ی )اس���دالدین له‌پ زێڕین(، ک���ه‌ یه‌کێک بوو له‌ وه‌چه‌ی 

بنه‌ماڵه‌یه‌کی کۆن، چون بۆ میسرو خانه‌دانێک دروست بوو که‌ ناوی 
ش���امبۆ-ی گرته‌خۆ. )بڕوانه‌: م. گارزۆنی، گرامه‌ری زمانی کوردی، 
ڕۆما، 1787(. له‌ زه‌مانی ش���ا ئیسماعیلی یه‌که‌م سه‌رانی شامبو له‌ 
ق���ه‌ڵای بای دا )که‌وتۆته‌ ش���ه‌مدینانه‌وه‌( ده‌ژیان، و ژماره‌یه‌ک له‌م 
بنه‌ماڵه‌یه‌ له‌وستان )باشووری ڕۆژاوای ڤان( سه‌رگه‌رمی به‌ڕێوه‌بردنی 
ناوچه‌ی خۆیان بوون، به‌ڵام روزاکییه‌کان، له‌سه‌ر ناوچه‌ی کواش که‌ 
که‌وتۆته‌ ڕۆژاوای وس���تان-ه‌وه‌، له‌گه‌ڵ هه‌کارییه‌کاندا ناکۆک بوون. 
قه‌ڵه‌مڕه‌وی هه‌کارییان به‌لای باکووردا تا ئالباق ڕۆیبوو. دوا وه‌چه‌ی 
بنه‌ماڵ���ه‌ی هه‌کاری به‌ ناوی نورالله‌ به‌گ، پاش شۆڕش���ی به‌درخان 
که‌ بۆتان له‌لایه‌ن عوس���مانییه‌کانه‌وه‌ گیرا، له‌ میراتی مه‌حروم بوو، 
حه‌لیمه‌ خانم له‌ س���اڵی )1845(دا باش���قه‌ڵای ‌دا ب���ه‌ تورکه‌کان. 
هۆزێک���ی تریش به ‌ناوی پنیانی���ش -ه‌وه‌ )بڕوانه‌: م. گارزونی( که‌ 

هێشتا ماون، له‌ نزیکی هه‌کاریدا ده‌ژیان.
 

15 - میرنش���ینی مه‌حمودی: که‌ که‌وتۆت���ه‌ باکووری هه‌کاری ‌و 
له‌ که‌نار ئه‌و ڕووبارانه‌دای���ه‌ که‌ ده‌ڕژێنه‌ ده‌ریاچه‌ی ڤان و ئه‌رچه‌ک 
-ه‌وه‌. س���ه‌رانی ئه‌م ناوچه‌یه‌ )مه‌روانی یا عه‌باسییه‌کانی بۆتان( له‌ 
هه‌وه‌ڵه‌وه‌ باوه‌ڕیان به‌ ئایینی یه‌زیدییه‌کان بوو. له‌ س���ه‌رده‌می قه‌ره 
‌قوینلوا له‌م ناوچه‌یه‌دا نیش���ته‌جێ بوون و زۆری پێ ‌نه‌چوو له‌گ‌ه‌ڵ 

هه‌کاری ‌و دونبلییه‌کاندا که‌وتنه‌ شه‌ڕو دوژمنایه‌تی. 

16 - دونبلییه‌کان: له‌ هۆزی بۆتانن. پاشان چوونه‌ ئازربایجان و 
له‌وێ ناوچه‌ی شوکمه‌ن ئاوایان به ‌دیاری وه‌رگرت. ناوچه‌ی شوکمه‌ن 



143

که‌وتۆته‌ باکووری ڕۆژاوای )خوی(‌و ئێستا پێی ده‌گوترێ )زۆراوا(. 
له‌ س���ه‌رده‌می ئاق قوینلوه‌کاندا، دونبلیی���ه‌کان دژبای ‌و )که‌وتۆته‌ 
ناوچه‌ی ش���ه‌مدینان( به‌شێک له‌ هه‌کاریان داگیر کرد. شا ته‌هماسپ 
خویی خسته‌ س���ه‌ر ش���وکمه‌ن. دوبنیلییه‌کان، له‌ زه‌مانی سوڵتان 
س���لێماندا قتورو بارگری-یان وه‌رگرت و پاش���ان ناوچه‌کانی ئایاغا، 
س���لێمان سه‌رای‌و چاڵدێرانیان خسته‌ س���ه‌ر میرنشینه‌که‌ی خۆیان. 
)زین‌العابدین شیروانی( له‌ )بستان السیاحه‌(دا )سه‌ره‌تای سه‌ده‌ی 
نۆزده‌( ده‌ڵێت: »هه‌موو دونبلییه‌کان شیعه ‌‌مه‌زه‌ب بوونه‌و به‌ زمانی 

تورکی قسه‌یان ده‌کرد«. 

17 – برادۆست: سه‌رانی برادۆست یا له‌ هۆزی گۆران یا وه‌چه‌ی 
خانه‌دانی حه‌سنه‌وییه‌ن. ئاقاریان که‌وتۆته‌ ڕۆژاوای و‌رمێوه‌. لقێک له‌م 
تایفه‌یه‌ له‌ سومایدا حوکمڕانیان ده‌کردو لقێکی تریان له‌ ته‌رگه‌وه‌ڕو 
قه‌ڵای داودا س���ه‌رگه‌رمی حوکمڕانی ب���وون. وه‌چه‌کانی ئه‌م تایفه‌یه‌ 
ئێستا له‌ باشووری شه‌مدینان، له‌ که‌نار ڕووباری برادۆستدا )لقێکه‌ 
له‌ ڕووباری زێی گه‌وره‌ که‌ س���ه‌رچاوه‌که‌ی له‌ کوێستانه‌کانی ڕۆژاوای 

شنۆوه‌ هه‌ڵده‌قوڵێ( ده‌ژین. 

18- ستونی: ده‌بووایه‌ له‌ نووسراو و سه‌رچاوه‌ ده‌ستنووسه‌کاندا 
ئاماژه‌گه‌لێک بۆ ئه‌و زانیاری و بابه‌تانه‌ بکرایه‌ که‌ ده‌رباره‌ی هه‌وه‌ڵین 
زنجیره‌ی ش���ه‌مدینان ک���ه‌ مه‌ڵبه‌ندی حکومه‌ته‌که‌یان له‌ س���توونی 

ناوچه‌ی هه‌کاریدا بووه‌، بکرێ.

19- مێ���ژووی زه‌رزا:)بڕوانه‌: زار- زاری ش���هاب‌الدین العمری( له‌ 
پێشه‌کیی ش���ه‌ره‌فنامه‌دا ناو هێنراوه‌، به‌ڵام له‌ ناوه‌ڕۆکی کتێبه‌که‌دا 

هیچ شتێکی ده‌رباره‌ نه‌گوتراوه‌. 
20 - ته‌رزا: له‌ نووسین و سه‌رچاوه‌و ده‌ستنووسه‌کاندا چ شتێک 
ده‌رب���اره‌ی ئه‌م تایفه‌یه‌ نه‌نووس���را‌وه‌ زانیارییه‌کی ئه‌وتۆ له‌مه‌ڕ ئه‌م 

تیره‌یه‌ له‌به‌رده‌ستدا نییه‌. 

ت - باشووری هه‌کاری:
21 - ئامێدی: ل���ه‌ زه‌مانی عمادالدین زه‌نگیدا )1127( ش���اری 
ئامێ���دی له ‌پاڵ که‌ون���ه‌ قه‌ڵایه‌کدا بینا نرا. س���ه‌ران و حوکمدارانی 
ئامێدی که‌ ش���ه‌ره‌فنامه‌ به‌ به‌هدینی���ان ناویان ده‌با، پێده‌چێ دوای 
سه‌رده‌می زه‌نگییه‌کان له‌و ناوچه‌یه‌دا نیشته‌جێ بووبن. )سه‌ده‌ی 13 
-14( سه‌رانی ئامێدی بایه‌خی زۆریان به‌ کاروباری ئایینی داوه‌و له‌م 
ڕووه‌وه‌ ناوبانگیان هه‌بووه‌. ش���ه‌ره‌فنامه‌ هاوزه‌مان له‌گه‌ڵ سه‌رده‌می 
ته‌یموریدا ناویان ده‌با. پاشان )له‌ زه‌مانی شا ئیسماعیلی یه‌که‌مدا( 
به‌هدینیان ناوچه‌ی زاخۆیان، که‌ دانیش���توانی بریتیبوون له‌ سندی 
‌و س���لێمانی‌و به‌ میرنش���ینێکی ئه‌لاحه‌ده‌ ده‌ژمێردران، خسته‌ سه‌ر 
ئاقاری خۆو به‌مجۆره‌ میرنش���ینی باهدینیان به‌ش���ێکی فراوانی له‌ 
ناوچه‌ کوێستانییه‌کان باکووری موس���ڵی گرته‌وه‌. )کوێستانه‌کانی 

گاراو...(. 
22 - تاسنی )داسنی(: شه‌ره‌فنامه‌، باسێکی ئه‌وتۆی ئه‌م تایفه‌ 
یه‌زیدیی���ه‌ گرینگه‌ی تێدا نییه‌، به‌ڵام ل���ه‌ ناوه‌ڕۆکی کتێبه‌که‌دا ئه‌وه‌ 
به‌رچاو ده‌که‌وێ که‌ میرانی ئامێدی ناوچه‌ی دهۆکیان، که‌ به‌ش���ێک 

بووه‌ له‌ ‌ویلایه‌تی )سنجاق( تاسنی، گرتووه‌. سوڵتان سه‌لیمی یه‌که‌م 
له‌ س���اڵی )1534(دا ویلایه‌تی هه‌ولێرو ویلایه‌تی سوهرانی )سۆرانی( 
داوه‌ به‌ حس���ین‌ به‌گی داسنی. ئه‌م پیاوه‌ که‌ یه‌کێک بووه‌ له‌ سه‌رانی 
یه‌زیدییان، شه‌ڕێکی خوێناوی به‌سه‌ر هۆزه‌کانی سۆراندا، سه‌پاندووه‌. 
س���ه‌رانی س���ۆران قه‌ڵه‌مڕه‌وه‌که‌ی خۆیان وه‌رگرته‌وه‌و حسین ‌به‌گ له‌ 

ئه‌سته‌مۆڵ ئیعدام کرا. 

23 - س���ۆران )س���ووره‌کان(: ئه‌م هۆزه‌، نه‌وه‌و نه‌تیره‌ی کلوسن 
ک���ه‌ له‌ گه‌وره‌ پی���اوان و خانه‌دانانی ع���ه‌‌ره‌ب و خه‌ڵکی به‌غدا بووه‌، 
کلوس هه‌ڵات بۆ گوندی هه‌ودیانی ناوچه‌ی ئاوان، کوڕه‌که‌ی خۆی کرد 
ب���ه‌ میری باڵه‌کان‌و )ڕۆژهه‌ڵاتی ڕه‌وان���دوز( قه‌ڵای ئاوانی داگیر کرد. 
مه‌ڵبه‌ندی سه‌رانی سۆران، حه‌ریر بوو که‌ له‌ که‌نار یه‌کێک له‌ لقه‌کانی 
زێی گه‌وره‌و له‌ پایینی ڕه‌وان���دوزه‌وه‌ بینا نرابوو، ئه‌و بینا جوانانه‌ی 
که‌ میران له‌وێنده‌ر دروس���تیان کردبوو، حه‌ریری به‌شێوه‌یه‌کی جوان 
ڕازاندبۆوه‌. )بڕوانه‌: ریچ نارینۆ، به‌رگی1، ل157( تایفه‌ی س���ۆران تا 
نزیکه‌ی )ساڵی 1596 - 1597(یش هه‌ر به‌ تایفه‌یه‌کی به‌هێز ده‌ژمێردرا، 
به‌ڵام پاشان له‌ ئه‌نجامی په‌لامارو ده‌ستدرێژی دراوسێکانیان لێکه‌وتن‌و 

میرانی بابان سوودیان له‌ لێکه‌وتنی بنه‌ماڵه‌ی سۆران وه‌رگرت. 

24 – باب���ان: ناوی بابان له‌ ڕاس���تیدا به ‌زنجی���ره‌ بنه‌ماڵه‌یه‌کی 
ده‌س���ه‌ڵاتدار ده‌گوترێ که‌ گه‌وره‌ترینیان له‌ باش���ووری ڕووباری زێی 
بچووک نیشته‌جێ بوون‌و مه‌ڵبه‌ندی ئه‌م تیره‌یه‌ شارباژێڕ بوو، به‌ڵام له‌ 
ساڵی )1784(دا شاری سلێمانیان وه‌کو مه‌ڵبه‌ندێکی تازه‌ دامه‌زراند. 

25 – موک���ری: تایفه‌ی مورکی له‌ بابان جیابۆته‌وه‌و ئێس���تا له‌ 
ناوچه‌کانی باشووری ورمێ نیشته‌جێن. 

26 - بانه‌: سه‌رانی ئه‌م تایفه‌یه‌ ناوی )اختیارالدین(یان له‌خۆ نا، 
چونکه‌ به‌ خوایشتی خۆیان ئایینی ئیسلامیان قبووڵ کرد. 

27 - ئه‌رده‌ڵان: بڕوانه‌: گوتاری ئه‌رده‌ڵان، ش���اره‌زوور، س���نه‌، 
سیس���ار )ئه‌و گوتارانه‌، له‌ به‌شه‌کانی تری دائره‌ المعارف اسلامیدا 

هاتووه‌(. 

28 - گه‌ڵباغی: س���ه‌رۆکی ئه‌م تایفه‌یه‌ عه‌ب���اس ئاغای ناو بوو 
که‌ له‌ تیره‌ تورکه‌کانی ئوس���تاجلو بوو بێگه‌ به‌گی ئه‌رده‌ڵان )1494 
- 1535( ل���ه‌ مه‌ریوان���دا کانیاوێکی دایێ. پاش���ان عه‌باس ئاغا له‌ 
پیلاوه‌ردا نیش���ته‌جێ بوو که‌ پێش���ان موڵکی که‌ڵوڕ بوو، پێڕه‌وانی 
ئه‌م عه‌باس ئاغایه‌، له‌ تیره‌و تایفه‌ی هه‌مه‌جۆر بوون. شا ته‌هماسپ 
ئیعتراف���ی به‌ ده‌س���ه‌ڵاتدارێتی له‌ پیلاوه‌ردا کرد. پاش���ان ده‌وڵه‌تی 
عوس���مانی ویلایه‌تێکی ‌دا به‌ عه‌لی خان���ی گه‌ڵباغی که‌ ناوچه‌کانی 
که‌ره‌ند، شیخان، خوڕخوڕه‌، زه‌ندو... هتد ده‌گرته‌وه‌، له‌هه‌مانکاتدا 

یار الله‌ ئاغا، تیمارو ڕه‌نگه‌ره‌ژان‌و سابانانی به‌ده‌ست هێنا. 
29 - که‌ڵوڕ: س���ه‌رانی که‌ڵوڕ ده‌ڵێن که‌ نه‌وه‌ی گوده‌رزی کوڕی 
گیوی قاره‌مانی داستانه‌ ئێرانییه‌کانن. عه‌شیره‌تی که‌لوڕ، به‌ گۆران 
ناو ده‌برێت، به‌ڵام له‌ هه‌ندێک نوس���خه‌ی ده‌ستنووسدا ناوی که‌ڵوڕو 
گ���ۆران وه‌کو دوو تیره‌ی جیاواز ده‌برێت. که‌ڵوڕ س���ێ به‌ش بوون: 

پڵینگان، دار ته‌نگ و ماهی ده‌شت. 
قه‌ڵه‌مڕه‌وی دارناو دارته‌نگ )ئێس���تا ریجاب -ی پێ ده‌گوترێ ‌و 
له ‌ناوچه‌ی زه‌هاودان( به‌ گوته‌ی شرف‌الدین هه‌مان حه‌لوان -ی کۆن 
بووه‌. له‌ نزیکه‌ی س���اڵی )1596 - 1597( ده‌سه‌ڵاتی قوباد به‌گ له‌ 
دیناوه‌رو بیلاوه‌ره‌وه‌ گه‌ییه‌ به‌غدا. ماهی ده‌شت‌و بیلاوه‌ر )باشووری 
بواری مرواری( موڵکی باب له‌ بابی به‌ش���ی س���ێیه‌می که‌ڵوڕ بوو، 
به‌ش���ی ماهی ده‌شت ده‌وارنشین بوون. ئه‌م س���وکه‌ زانیارییانه‌، له‌ 
ش���رف‌الدین -ه‌وه‌ بۆ ئێمه‌ ماوه‌ته‌وه‌. تایفه‌ی گۆران ئێس���تا موڵکی 
باووباپیرانی خۆیان پاراس���تووه،‌ به‌ڵام تایف���ه‌ی که‌ڵوڕ له‌ ناوچه‌ی 

باشووری شاڕێی به‌غدا - کرماشاندا نیشته‌جێن. 

ث - کورده‌کانی ئێران: 
له‌ ش���ه‌ره‌فنامه‌دا به‌ش���ێکی تایبه‌ت به‌ تی���ره‌ کورده‌کانی ئێران 
به‌رچاو ناکه‌وێت، چونکه‌ نووس���ه‌ر وه‌ختێ کتێبه‌که‌ی نووس���یوه‌، 
هێشتا س���نوورێکی دیاریکراو له‌نێوان ئێران‌و تورکیادا ده‌ستنیشان 

نه‌کرابوو. 
س���ه‌ره‌کیترین تیره‌ی کورد له‌ ئێراندا سێ تیره‌ن: سیامه‌نسور، 
چیگن���ی و زه‌نگنه‌. س���ه‌رۆکی ئه‌م تیرانه‌ س���ێ برا ب���وون که‌ له‌ 
لوڕستانه‌وه‌ یا به ‌ڕیوایه‌تێکی دی له‌ گۆران‌و ئه‌رده‌ڵانه‌وه‌ هاتوونه‌ته‌ 
ئه‌م ناوچه‌یه‌ جگه‌ له‌م سێ تیره‌یه‌و هه‌موو ئه‌و تیره‌ بچووکانه‌ی دی 
که‌ ش���رف‌الدین ناوی بردوون له‌ قه‌فقازیشدا )24( تایفه‌ی قه‌ره‌باغ 

هه‌بووه‌، که‌ به‌ )یرمی دورت قه‌ره‌باغ( مه‌نشور بوون، ئه‌مانه‌ نزیکه‌ی 
)3( هه‌زار خێزان بوونه‌و له‌ س���ایه‌ی یه‌ک حوکمڕاندا بوون، هه‌روه‌ها 
تایفه‌ی گیل له‌ خوراسانداو هه‌ندێک ورده‌ تیره‌ی تر هه‌بوونه‌ که‌ ناویان 

نه‌براوه‌. 
تایفه‌ی سیامه‌نس���ور: له‌ زه‌مانی شا ته‌هماس���بدا، سه‌رۆکی ئه‌م 
تایفه‌یه‌ بوو به ‌میری میرانی هه‌موو کورده‌کانی ئێران که‌ پتر له‌ )24( 

تایفه‌ بوون. 
به‌شێک له‌ تایفه‌ی چیگنی بۆ غارچستان کۆچیان کرد. 

تایفه‌ی زه‌نگنه‌ خۆیان به‌ خه‌ڵکی عێراق‌و خوراسان ده‌زانن. 
له‌ ساڵی )1650 – 1730(دا )کوردستانی گه‌وره‌( وه‌کو شرف‌الدین 
باس���ی کردووه‌، له‌ چه‌ندین میرنشینی سه‌ربه‌خۆ پێک هاتبوو، که‌ له‌ 
ئه‌نجامی پیاده‌کردنی یاس���ای تورکه‌کاندا له‌ ناوچه‌ی دیاربه‌کرو ڤاندا 
ڕێ له‌ گه‌شه‌سه‌ندنی ئه‌م میرنشینانه‌ به‌سترا. په‌یمانی ساڵی )1639( 
ن���ه‌ک هه‌ر کۆتایی به‌ فراوانبوونی ئێ���ران له‌لای ڕۆژاواوه‌ هێنا، به‌ڵکو 
تورکیا توانی له‌ س���ه‌رده‌می س���ه‌فه‌ویدا جگه‌ له‌ قه‌فقاز، ناوچه‌کانی 
ڕۆژاوای ئێرانی���ش س���ه‌رله‌نوێ داگیر بکاته‌وه‌. )بڕوان���ه‌: فن هامر، 
به‌رگ���ی4، ل235( به‌مجۆره‌ هه‌موو کورده‌کان له‌ س���ایه‌ی حکومه‌تی 
عوسمانییه‌کاندا خڕبوونه‌وه‌و ئیدی چ ترسێکیان له‌ ئێرانییه‌کان نه‌ماو 
تورکه‌کان له‌ ناوچه‌که‌دا له ‌شێوه‌ی یه‌ک جه‌مسه‌ردا سه‌قامگیر بوون. 
له‌ س���ه‌ره‌تای حوکمڕانی سوڵتان مرادی چواره‌مدا، میر )ئه‌حمه‌د 
پاشا( له‌ ساڵی )1638(دا به ‌شارداری دیاربه‌کر دانراو له‌شکری کرده‌ 
سه‌ر یه‌زیدییه‌کانی ژه‌نگارو پاشان له‌ ساڵی )1655(دا له‌ ڤان دامه‌زراو 

توانی هه‌موو کورده‌کانی ئه‌و ناوچه‌یه‌ بێنێته‌ ژێر ڕکێفی خۆی. 

له‌ س���اڵی )1666(دا کوڕی یه‌کێک له‌ ش���ێخانی کورد ئیدیعای 
مه‌هدیبوون���ی کردو خۆی به ‌مه‌هدی له‌قه‌ڵ���ه‌م دا، به‌ڵام حوکمڕانانی 
موسڵ‌و ئامێدی ده‌سگیریان کردو مه‌سه‌له‌که‌ له‌لایه‌ن سوڵتان محه‌ممه‌دی 
چواره‌مه‌وه‌ به‌شێوه‌یه‌کی ماقوڵ چاره‌سه‌ر کراو سوڵتان ئه‌و پیاوه‌ی له‌ 

خزمه‌تی خۆدا ڕاگرت. )بڕوانه‌: فن هامر، به‌رگی3، ل589(. 
له‌ زه‌مانی سوڵتان حسیندا، که‌ پیاوێکی بێده‌سه‌ڵات بوو، له‌ ساڵی 
)1719(دا کورده‌کان���ی عێراق هه‌مه‌دانیان گه‌مارۆ داو ناوچه‌که‌یان تا 
نزیکی پایته‌خت، تاڵان کرد. له‌ س���اڵی )1722(دا شا ته‌هماسپ -ی 
دووه‌م بۆ وه‌رگرتنه‌وه‌ی ئه‌س���فه‌هان له‌ ئه‌فغانیی���ه‌کان، فه‌رمانێکی 
ده‌رک���رد که‌ به‌پێ���ی ئه‌و فه‌رمانه‌ یه‌کێک له‌ س���ه‌رانی کورد به ‌ناوی 
فاندون )ڕه‌نگه‌ فه‌ره‌یدون بێ؟( ڕاسپێردرا تا ئه‌سفه‌هان ئازاد بکات، 
ب���ه‌ڵام هه‌موو هه‌وڵ‌و ته‌قه‌للایه‌کی له‌وه‌ تێنه‌په‌ڕی که‌ هێرش���ی کرده‌ 
س���ه‌ر ناوچه‌ ئه‌رمه‌ننشینه‌کان‌و سه‌ره‌نجام ئه‌فغانییه‌کان فاندون -یان 
ناچار به‌ پاشه‌کش���ه‌ کردو ته‌س���لیمی تورکه‌کان بوو. )بڕوانه‌: جی. 
ه���ان‌، وی(، ڕاپۆرتێکی مێژوویی ده‌رب���اره‌ی بازرگانی بریتانیا -ارزن 
1735، به‌رگی3(. بۆ به‌ختی ڕه‌ش���ی بنه‌ماڵه‌ی سه‌فه‌وییه‌، )عه‌باسی 
قولی خانی ئه‌رده‌ڵان(یش دایه‌ پاڵ حه‌سه‌ن پاشا )بڕوانه‌: فن هامر، 
به‌رگی4، ل211( پاش ئه‌و، سه‌رانی جوانڕۆ، دارناوهاوسین‌و سه‌ره‌نجام 
سوپا سالار علی مه‌ردان به‌ختیاری )ڕه‌نگه‌ فه‌یلی بێ؟( به ‌چاولێکه‌ری 
ئه‌وان���ی دی گوێڕایه‌ڵیان بۆ تورک���ه‌کان ڕاگه‌یاند. )بڕوانه‌: فن هامر، 

به‌رگی4، ل227(. 

ئه‌فغانه‌کان: 
ده‌س���ه‌ڵاتی ئه‌فغانه‌کان به‌سه‌ر ئه‌س���فه‌هاندا که‌م خایه‌ن، به‌ڵام 
خوێناوی بوو. له‌م ماوه‌یه‌دا اش���رف افغان له‌ شه‌ڕی اندیجاندا که‌ له‌ 
ساڵی )1726(دا ڕوویدا، تورکه‌کانی شکاند. له‌م شه‌ڕه‌دا )20,000( 
هه‌زار کورد به‌ فه‌رمانده‌یی بابک س���لیمان ئوغلو، له‌نێو قۆش���ه‌نی 
تورکه‌کاندا بوون. تورکه‌کان هۆی شکستی خۆیان له‌م جه‌نگه‌دا به‌وه‌ 
ده‌زانی که‌ کورده‌کان به‌رگرییان له‌خۆ نه‌کردبوو. چونکه‌ ئه‌ش���ره‌ف 
به‌ڵێنی زۆری به ‌کورده‌کان دابوو، له‌ ڕاستیدا هه‌ندێک له‌ کورده‌کان 
لایه‌نگ���ری ئه‌فغانه‌کانی���ان کردبوو، وێڕای ئه‌م س���ه‌رکه‌وتنانه‌ش له‌ 
ساڵی پاشتردا )1727( ئه‌شره‌ف بۆ ئه‌وه‌ی حوکم‌و ده‌سه‌ڵاتی خۆی 
بپارێزی ناچار بوو، هه‌موو ناوچه‌کانی ڕۆژاوای ئێران به‌ کوردستان‌و 

لوڕستانه‌وه‌ ته‌سلیم به ‌تورکه‌کان بکات. 

نادرشا: 
له‌ ئاخرو ئۆخری ده‌سه‌ڵاتی سوڵتان ئه‌حمه‌دی سێیه‌مدا بارودۆخ 
ڕووه‌و گ���ۆڕان ‌چوو. به‌پێی په‌یمانی س���اڵی )1732(، ئێرانییه‌کان 
س���ه‌رله‌نوێ ناوچه‌کانی ڕۆژاوایان وه‌رگرته‌وه‌. زۆری نه‌برد، نادرشا 
په‌لام���اری خاکی عوس���مانییه‌کانی ‌داو ت���ا ده‌روازه‌کان���ی به‌غداد 
پێشڕه‌وی کرد. تورکه‌کان هه‌وڵیان دا به ‌پشتیوانی سوپایانی کورد 
ڕێ له‌ فتوحاتی نادر بگرن، به‌ڵام بێهوده‌ بوو. تا ئه‌وه‌بوو له‌ ساڵی 
)1733(دا )تۆپال عوسمان پاشا( هاته‌ مه‌یدان‌و هێزه‌کانی خۆی به 

‌جه‌نگاوه‌رانی کورد، که‌ له‌ موس���ڵه‌وه‌ کۆی کردبوونه‌وه‌، به‌هێز کردو 
به‌گژ نادردا چوو و نادر له‌و ش���ه‌ڕه‌دا شکا. نادر له‌ ساڵی )1734( 
چه‌ند عه‌مه‌لیاتێکی سه‌رکه‌وتووانه‌ی له‌ قه‌فقازدا ئه‌نجام داو ته‌فلیسی 
گرت. ته‌فلیس )6( هه‌زار جه‌نگاوه‌ری کوردی لێبوو. به‌پێی په‌یمانی 
ئاش���تیی ساڵی )1736(، س���نووره‌کان وه‌کو جارانیان، واته‌ وه‌کو 
س���اڵی )1639(ی لێهاته‌وه‌. نادر له‌ س���اڵی )1734(دا سه‌رله‌نوێ 
په‌لاماری خاکی تورکیای دایه‌وه‌، به‌ڵام سه‌ره‌ڕای کۆمه‌کی کورده‌کان‌و 
عه‌ره‌به‌کان بۆ سنه‌ پاشه‌کشه‌ی پێ کراو سه‌ره‌نجام له‌وێنده‌ردا شکا. 

)بڕوانه‌: فن هامر، به‌رگی4، ل317، 398 - 399(.
نادر له‌نێو کورده‌کاندا خۆشه‌ویست نه‌بوو. له‌گه‌ڵ ئه‌وه‌شدا شیعرێکی 
حه‌ماسی به ‌شێوه‌زاری گۆرانی له‌سه‌ر شه‌ڕه‌کانی نێوان ئه‌و و تۆپال 
عوسمان پاشادا هۆنراوه‌ته‌وه‌. نادر له‌نێو تایفه‌ی ئه‌رده‌ڵاندا، سوبحان 
وێ���ردی خانی له‌ حوکمڕانی خس���ت‌و براکه‌ی له‌جێی ئه‌و دامه‌زراند، 
ئه‌مه‌ بووه‌ مایه‌ی هه‌س���تان‌و ڕاپه‌ڕینی خه‌ڵکی. له‌ ساڵی )1727(
دا له ‌کاتی هه‌راو هه‌نگامه‌ی تورکمانه‌کاندا، کورده‌کانی خۆراس���ان 
)چه‌ش���مه‌گزک و ماراچورلو( نه‌چوونه‌ هیمدادی نادرو ئه‌ویش وه‌کو 
تۆڵه‌کردنه‌وه‌و ته‌مێکردن ڕایگوێزان بۆ مه‌شهه‌د. له‌ ساڵی )1747(
دا، له‌و کاته‌دا که‌ نادر ده‌چوو بۆ مه‌شهه‌د تا کورده‌ ڕاپه‌ڕیووه‌کانی 
خۆراسان ته‌مێ بکات، کوژرا. )بڕوانه‌: جونس، مێژووی نادر، لندن 
1770، ل118 - 120(. کورده‌کان���ی دومبل���ی‌و ه���ی ‌دی له‌و هه‌راو 
هه‌نگامانه‌ی که‌ پاش مه‌رگی نادر ڕوویاندا، به‌ش���دارییان کرد، به‌ڵام 

ده‌وڵه‌تی عوسمانی له‌م باره‌یه‌وه‌ هیچ کاردانه‌وه‌یه‌کی نه‌نواند. 

زه‌ندییه‌کان: 
پاش مردنی نادر ش���ا، که‌ریم خانی زه‌ند که‌ یه‌کێکه‌ له‌ باشترین 
پاش���ایانی مێژووی ئێران، حوکمی زۆربه‌ی هه‌ره‌ زۆری وڵاتی گرته‌ 
ده‌س���ت. زه‌ند تایفه‌یه‌کی کورده‌، له‌نێوان هه‌م���ه‌دان‌و مه‌لایردا، له‌ 
ناوچه‌یه‌ک���دا که‌ جاران ئیغار -یان پ���ێ ‌گوتووه‌، ده‌ژیان. ئه‌مانه‌ له‌ 
زه‌مانی نادر ش���ادا بۆ خۆراسان ڕاگوێزراون، به‌ڵام پاش مردنی نادر 
هه‌مدیس گه‌ڕانه‌وه‌ بۆ وه‌ته‌ن‌و زێدی خۆیان. )بڕوانه‌: مێژووی زه‌ندییه‌، 
بڵاوه‌خانه‌ی بی ‌یر، ل11و 28(. زه‌ندییه‌کان، چونکه‌ تیره‌یه‌کی لاواز 
بوون، نه‌یانتوانی زنجیره‌ی خانه‌دانه‌که‌ی خۆیان بپارێزن‌و به مردنی 
لوتف عه‌لی‌ خان )1794( ئیدی ئه‌م هۆزه‌ به‌ته‌واوی لێکه‌وت‌ و ناوی 
له‌نێو ناواند نه‌ما. که‌ریم خانیش وه‌کو پاشایانی به‌ر له ‌خۆی چه‌ند 
تایفه‌یه‌کی کوردی له‌ کوردس���تانه‌وه‌ بۆ شیراز هێنا. له‌وانه‌ ئه‌حمه‌د 
وه‌ن���دو کوردنی که‌ له‌ هه‌ندێک به‌ش���ی ناوچه‌ی ش���یرازدا ده‌ژیان. 
)بڕوانه‌: و. مان، ش���ێوه‌زاری جی���اوازی تاجیک له‌ ناوچه‌ی فارس، 

به‌رلین 1909، ل39(. 
وه‌ختێک )ئاقا محه‌ممه‌د خانی قاجار( له‌ ساڵی )1797(دا مرد، 
)صادق ‌خانی ش���قاقی( ده‌ستی به‌سه‌ر جه‌واهێراتی پاشایه‌تیدا گرت‌و 
تا ماوه‌یه‌کیش به‌ته‌مای داگیرکردنی ده‌س���ه‌ڵاتی پاشایه‌تی بوو. له‌ 
س���اڵی )1805(دا ئێران، له‌سه‌ر عبدالرحمن پاشای میری سلێمانی 
هه‌ڵیدایێ. له‌ ساڵی )1821(دا به‌هۆی ئه‌و هه‌راو هه‌نگامه‌و ئاژاوه‌یه‌وه‌ 
که‌ کورده‌کانی تیره‌ی حه‌یده‌رانلوو سپیکان نابویانه‌وه‌، ئێرانییه‌کان 
په‌لاماری خاکی تورکیان داو تا به‌دلیس‌و موش پێش���ڕه‌وییان کرد. 

له‌هه‌مانکات���دا له‌ جاده‌ی کرماش���انه‌وه‌ تا ش���اره‌بانی نزیکی به‌غدا 
پێش���ڕه‌وییان کرد. په‌یمانی ئاشتیی ساڵی )1823( که‌ له ‌ئه‌رزڕۆم 
مۆر کرا، سنووره‌کانی گه‌ڕانده‌وه‌ سه‌ر هه‌مان ئاقاری ساڵی )1639(، 
ب���ه‌ڵام ئێرانیی���ه‌کان چۆڵکردنی ناوچ���ه‌ی زه‌هاوی کوردنش���ینیان 
پش���تگوێ‌ خست و چاره‌نووسی س���لێمانیش به ‌نامه‌علومی مایه‌وه‌. 
له‌ س���اڵی )1842(دا خه‌ریکبوو جه‌نگێکی دی ڕووبدا که‌ بریتانیای 
گه‌وره‌و ڕووس���یا که‌وتنه‌ به‌ینه‌وه‌و له‌ ساڵی )1847(داو له‌ ئه‌رزڕۆم 
په‌یمانێک���ی نوێ مۆر کرا، که‌ به‌پێی ئ���ه‌و په‌یمانه‌ ده‌بووایه‌ زه‌هاو 
بکرێ به ‌دوو به‌شه‌وه‌و ئێران واز له‌ سلێمانی بێنێ بۆ تورکه‌کان. له‌ 
س���اڵی )1848 – 1852(دا وه‌فدێک له‌ نوێنه‌رانی چوار ده‌وڵه‌ت له‌ 
بارودۆخی سنووره‌کان کۆڵییه‌وه‌، به‌ڵام هه‌ڵوێستی ده‌روێش پاشای 
نوێنه‌ری ده‌وڵه‌تی عوس���مانی بووه‌ کۆس���پ له‌به‌رده‌م نوێنه‌راندا که‌ 
به‌ئه‌نجام بگه‌ن. ده‌روێش پاش���ا نه‌ک هه‌ر ب���ووه‌ مایه‌ی ئه‌وه‌ی که‌ 
ناوچه‌ی قتور بگیرێ، به‌ڵکو به‌پێی کۆمه‌ڵێک نووس���راوی نهێنی که‌ 
له‌ س���اڵانی )1869و 1903( له‌ ئه‌سته‌مۆڵ بڵاوبۆوه‌، هه‌ندێک پرۆژه‌ 
خراوه‌ته‌ ڕوو که‌ به‌پێی ئه‌و پڕۆژه‌و پێش���نیارانه‌ سه‌رله‌به‌ری ناوچه‌ 
کوردنش���ینه‌کانی باش���وورو ڕۆژاوای ده‌ریاچه‌ی ورمێ به‌ به‌شێک له‌ 

خاکی تورکیا حسێب کراوه‌. 

تورکیا له‌ سه‌ده‌ی نۆزده‌دا : 
له‌ س���اڵی )1826(دا، ده‌س���توور به‌ ڕه‌ش���ید محه‌ممه‌د پاشای 
حاکمی س���یواس درا ک���ه‌ ڕاپه‌ڕینی کورده‌کان س���ه‌رکوت بکات و 
حاکمان���ی تورک له‌باتی کورد له‌ ناوچه‌ کوردنش���ینه‌کان دابنێ. له‌ 
ده‌وروبه‌ری س���اڵی )1830(دا ڕاپه‌ڕینێکی گه‌وره‌ له‌ چه‌ند ناوچه‌ی 
کوردس���تاندا به‌رپا بوو، که‌ ڕێبه‌ره‌کانی���ان بریتیبوون له‌: به‌درخان 
و س���ه‌عید به‌گ، ئیس���ماعیل به‌گ و محه‌ممه‌د پاشای ڕه‌واندوز. له‌ 
نزیکه‌ی س���اڵی )1830(دا ڕه‌شید محه‌ممه‌د پاشا ئیعلانی استقلالی 
کردو که‌وته‌ په‌لاماردانی تیره‌کانی خۆش���ناو، و له‌ س���اڵی )1831(
دا هه‌ولێ���ر، پردێ، کۆیه‌و ڕانیه‌ی داگیر کردو له‌ س���اڵی پاش���تردا 
قه‌ڵه‌مڕه‌وی ده‌سه‌ڵاتی خۆی گه‌یانده‌ موسڵ و له‌ )القروش(‌دا )172( 
مه‌س���یحی کوژران. پاشان ئاکرێ‌ و زێبارو ئامێدی گیران. له‌ ساڵی 
)1833(دا س���وپایانی ڕه‌واندوز بۆ دووباره‌ گه‌ڕاندنه‌وه‌ی ده‌سه‌ڵاتی 
به‌درخ���ان، تا زاخۆو جزیره‌ پێش���ڕه‌ویان ک���رد. یه‌زیدییه‌کانیش له‌ 
چه‌ندین ش���ه‌ڕدا به‌توندی سه‌رکوت کران، و سه‌رۆکه‌که‌یان که‌ ناوی 
عه‌لی بوو، له‌به‌رئه‌وه‌ی ئایینی ئیسا�ل�می قب���ووڵ نه‌ده‌کرد، ئیعدام 
کراو هه‌موو یه‌زیدییه‌کان له ‌ته‌په‌ی قوینجیقدا قه‌تڵ و عام کران. له‌ 
ساڵی )1835(دا سوپایانی عوسمانی له‌ به‌غداو موسڵ و سیواسه‌وه‌ 
هێرشیان کرده‌ س���ه‌ر محه‌ممه‌د ڕه‌شید پاشاو له‌ ساڵی )1836(دا 
میری ڕه‌واندوز، به ‌فێڵ و ده‌هۆ ده‌ستگیر کرا. ڕاپه‌ڕینی یه‌ک له‌دوای 
یه‌ک و هه‌روه‌ها س���ه‌رکوتکردن و دامرکاندنه‌وه‌ی ئه‌م ڕاپه‌ڕینانه‌ بۆ 

چه‌ند ساڵێکی یه‌ک له‌ دوای یه‌ک درێژه‌ی کێشا. 

شکستی عوسمانییه‌کان، له‌ به‌رانبه‌ر سوپای میسردا که‌ له‌ ساڵی 
)1839(دا ل���ه )‌نزیب( ڕوویدا، ب���ووه‌ مایه‌ی هه‌راو هه‌نگامه‌ی تازه‌ 
له‌ کوردس���تاندا. له‌ س���اڵی )1843(دا )نورالله ‌‌به‌گی هه‌کاری( و 
)به‌درخان���ی جزیری( ڕاپه‌ڕینیان به‌رپا کرد. نه‌س���توریانی ناوچه‌ی 
هه‌کاری که‌ ده‌ستدرێژی و گوشاری نورالله ‌‌به‌گ هه‌راسانی کردبوون، 
داوای کۆمه‌کیان له‌ فه‌رمانڕه‌وای موسڵ کردو له‌ موسڵ شکاتیان لێ 
کرد، که‌چی نورالله ‌‌به‌گ ناوچه‌ی نه‌س���توری نشینی به‌رواری وێران 
کرد. کوش���ت و کوش���تار بۆ ماوه‌ی چه‌ندین س���اڵ درێژه‌ی کێشا. 
ده‌ڵێ���ن ژماره‌ی ک���وژراوان گه‌ییه‌ ده‌ هه‌زار که‌س. ئه‌م مه‌س���ه‌له‌یه‌ 
ل���ه‌ ئه‌س���ته‌مۆڵدا خرایه‌ به‌ر باس و گفتوگۆ، تا ئه‌وه‌بوو له‌ س���اڵی 
)1847(دا له‌شکرێکی گه‌وره‌ به ‌سه‌رکردایه‌تیی عوسمان پاشا کرایه‌ 
س���ه‌ر کورده‌کان و پاش چه‌ندین جه‌نگی یه‌ک له‌دوای یه‌ک له‌نێوان 
هه‌ردوولادا، به‌درخان و نورالله‌‌ به‌گ ش���کان و ته‌س���لیم ‌بوون و له‌ 

کوردستان نه‌فی ‌کران. 

شه‌ڕه‌کانی نێوان ڕووسیاو عوسمانیان: 
له‌ ساڵی )1804 -1805(دا، ڕووسه‌کان پێوه‌ندییان له‌گه‌ڵ کوردا 
به‌ست و ئه‌م پێوه‌ندییه‌ زۆر زوو له‌ ناوچه‌که‌دا ڕه‌نگی خۆی دایه‌وه‌. 
جه‌نگه‌کانی نێوان ڕووسیاو تورکیا )هه‌ڵبه‌ته‌ مه‌به‌ست عوسمانیانه‌- 
وه‌رگێڕ( له‌ س���اڵانی )1828 -1829 و 1853 - 1858و 1877 – 
1878( کاریگه‌رییه‌کی نائاساییان له‌ کوردستاندا هه‌بوو. )ئوریانوف، 
لێکۆڵینه‌وه‌یه‌کی تایبه‌تی له‌س���ه‌ر ئه‌م بابه‌ته‌ نووسیوه‌(. ڕووسه‌کان 

له سه‌ره‌تاکانی‌ ساڵی )1829(دا تیپێکی تایبه‌تیان له‌ جه‌نگاوه‌رانی 
کورد پێک‌ هێنا. مه‌س���یحییه‌کان به‌هۆی شه‌ڕو شۆڕی یه‌ک له‌دوای 
‌یه‌که‌وه‌ ناوچه‌که‌یان جێهێشتبوو. پاش کۆتایی شه‌ڕه‌کان، کورده‌کان 
ڕووی���ان کرده‌ ئ���ه‌م ناوچانه‌و جێگای ئه‌وانیان گ���رت و له‌ باکوورو 
ڕۆژاوای ناوچه‌که‌دا نیشته‌جێ‌ بوون. ڕووسه‌کان، له ‌کاتی شه‌ڕه‌کانی 
قرم���دا دوو تیپیان ل���ه‌ جه‌نگاوه‌رانی کورد پێ���ک‌ هێنا. له ‌لایه‌کی 
دییه‌وه‌ کاتێک که‌ قۆشه‌نی عوسمانی به‌ره‌و باکوور چوو، له‌ ناوچه‌ی 
بۆتاندا شۆڕش���ێکی باش به‌ ڕێبه‌رایه‌تیی یه‌زدان ش���ێر هه‌ڵگیرسا. 
یه‌زدان ش���ێر برازاو له‌هه‌مانکاتدا ڕه‌قیب���ی به‌درخان بوو، ڕێبه‌رێکی 

خۆشه‌ویستیی ناو خه‌ڵکی بوو. 
جه‌نگی ساڵی )1877 – 1878( یه‌کسه‌ر بووه‌ مایه‌ی هه‌ستانی 
کورده‌کانی هه‌کاری، بادینان و بۆتان، ئه‌مجاره‌یان کوڕانی به‌درخان 
ڕابه‌رایه‌تیی ئه‌م ڕاپه‌ڕینه‌یان ده‌کرد، پاش ئه‌وان ش���ێخ )عبیدالله‌ی 
نه‌قشبه‌ندی( ڕابه‌رایه‌تیی شۆڕشه‌که‌ی له‌ئه‌ستۆ گرت. کورده‌کان له‌ 
ساڵی )1880(دا ناوچه‌کانی: ورمێ، س���ابڵاخ، میاندواو مه‌راغه‌یان 
دای���ه‌ به‌ر په‌لام���ارو که‌وتنه‌ هه‌ڕه‌ش���ه‌ له‌ ته‌ورێزیش. ڕووس���ه‌کان 
جه‌ماعه‌تێکیان له‌ س���وپایانی خۆیان بۆ ناوچه‌که‌ نارد تا پارێزگاری 
سنووری ئاراس بکه‌ن. ئێرانییه‌کانیش قۆشه‌نێکی زۆریان کۆکرده‌وه‌و 
سوپای سواره‌ی ماکۆیان ئاماده ‌کرد، تورکه‌کان، که‌ تازه‌ له‌ شه‌ڕی 
ڕووس���یا ببوونه‌وه‌ هه‌وڵیان ‌دا خۆ له‌ ش���ه‌ڕو ئاژاوه‌ به‌دوور بگرن. 
سه‌ره‌نجام ش���ێخ عبیدالله‌ بۆ ش���ه‌مدینان گه‌ڕایه‌وه‌و له‌وێشه‌وه‌ بۆ 
ئه‌س���ته‌مۆڵ نێردرا، به‌ڵام زۆری پ���ێ ‌نه‌چوو که‌ توانی له‌ پایته‌ختی 
عوس���مانیانه‌وه‌ هه‌ڵێ و له‌ڕێی قه‌فقازه‌وه‌ بۆ شه‌مدینان بگه‌ڕێته‌وه،‌ 

به‌ڵام هه‌مدیس ده‌س���تگیر کرا. شێخ له‌ ساڵی )1883(دا له‌ مه‌ککه‌ 
کۆچی دوایی کرد. 

سوپای حه‌میدییه‌: 
له‌ س���اڵی )1878( به‌دواوه‌، ده‌س���ه‌ڵاتی ده‌وڵه‌تی عوس���مانی 
ڕوو ل���ه‌ ک���زی‌ بوو، و به‌ن���دی )61(ی په‌یمانی به‌رلی���ن چاودێری 
ئه‌رمه‌نییه‌کانی زامن ده‌کردو له‌ په‌لاماری هۆزه‌ قه‌فقازییه‌کانی وه‌ک 
چه‌رکه‌س و کورد ده‌یپاراس���تن. ده‌وڵه‌تی عوسمانی کاردانه‌وه‌یه‌کی 
سه‌رس���ه‌ختانه‌ی به‌رانبه‌ر به‌و کاره‌ نیشان ‌داو له‌ ساڵی )1885(دا 
که‌وته‌ به‌ربه‌ره‌کانی بزووتنه‌وه‌ی ڕوو له‌ گه‌ش���ه‌کردنی ئه‌رمه‌نییه‌کان 
که‌ لقی له‌ ڕووس���یاو سویس���راو له‌نده‌نیش هه‌بوو. ئ���ه‌م هه‌نگاوانه‌ 
کارێکی وایان کرد که‌ به‌ینی کوردو ئه‌رمه‌نی تێک بچێت، هه‌رچه‌نده‌ 
تا به‌ر له‌و زه‌مانه‌ دۆس���تایه‌تییه‌کی یه‌کجار خۆشیان له‌ به‌ینا بوو، 
ب���ه ‌ڕاده‌ی���ه‌ک ئه‌رمه‌نییه‌کان له‌ په‌نای ده‌س���ه‌ڵاتداران و س���ه‌رانی 
ناوچه‌یی کورده‌کاندا بوون. له‌ ده‌وروبه‌ری س���اڵی )1891(دا شاکر 
پاش���ا که‌ پاشان له‌ ئه‌نادۆڵ کرا به ‌لێپرسراوی ئه‌نجامدانی هه‌ندێک 
ڕیفۆرم، که‌وته‌ بیری ئه‌وه‌ی هێزێک به‌ش���ێوه‌ی قۆزاقانی ڕووس���یا، 
له‌ جه‌نگاوه‌رانی کورد پێک بێنێ. مه‌به‌س���تی ل���ه‌م کاره‌ ئه‌وه ‌بوو 
ک���ه‌ کورده‌کان ته‌علیم دابا تا زیاترو چاکتر بکه‌ونه‌ ژێر ده‌س���ه‌ڵاتی 
ده‌وڵه‌تی عوسمانی‌و له‌ خزمه‌تی ئه‌و ده‌وڵه‌ته‌دا بن. ئه‌م هه‌وڵه‌ی شاکر 
پاشا مه‌به‌ستی نه‌پێکا، پاشان سوپای حه‌میدییه‌ شێوه‌ی له‌شکری 
س���واره‌ی وه‌رگرت. به‌هه‌رحاڵ دامه‌زراندنی س���وپای حه‌میدیه‌ بووه‌ 

مایه‌ی ئینکه‌به‌رایه‌تی‌و پله‌خوازی له‌نێو سه‌رانی کورداو ئه‌نجامه‌که‌ی 
کوشت و کوشتار بوو له‌نێو تیره‌ کورده‌کاندا. 

پێوه‌ندیی ئه‌رمه‌نییه‌کان و کورد: 
پێوه‌ندیی دۆستانه‌ی نێوان ئه‌رمه‌نی‌و کورد به‌ره‌و شێوان ده‌چوو. 
)ئاش���وریانی ئه‌وروپا له‌ یاداشته‌کانی خۆیاندا کوردو ئه‌رمه‌نیان ناو 
ن���اوه‌ برایانی ئاوو خاک(. یادی پێکدادان���ه‌ خوێناوییه‌که‌ی هاوینی 
ساڵی )1894( له‌ ساسوندا، که‌ بووه‌ مایه‌ی وێرانبوونی )5( گوندو 
هه‌موو ناوچه‌ ئه‌رمه‌نینش���ینه‌کانی تالوری )دالوریخ( بۆ هه‌میشه‌ له 
‌دڵدا مایه‌وه‌. ڕووداوه‌کانی ساس���ون بوو به‌ س���ه‌ره‌تایه‌ک بۆ زنجیره‌ 
بزووتنه‌وه‌یه‌ک���ی ئه‌رمه‌نیان که‌ به ‌س���ه‌رکوتکردنی خوێناوی خۆیان 
کۆتایی هات و کورده‌کانیش به‌ش���دارییان تێدا کردو ده‌ستیان تێدا 
هه‌بوو. له‌ س���اڵی )1895(دا له‌ناو کورده‌کانی هه‌کاریدا ڕاپه‌ڕینێک 
به‌رپ���ا بوو، که‌ هه‌ڵبه‌ته‌ دژی مه‌س���یحییه‌کان نه‌ب���وو، زوو به ‌زوو 
دامرکێنرایه‌وه‌. له‌ س���ه‌ره‌تای سه‌ده‌ی بیسته‌مه‌وه‌ تا ده‌ستپێکردنی 
جه‌نگی جیهانی پێوه‌ندیی نێوان کوردو ئه‌رمه‌نی تاڕاده‌یه‌ک دۆستانه‌و 

خۆش بوو. 

سه‌ده‌ی بیسته‌م: 
له‌ س���ه‌ره‌تای سه‌ده‌ی بیس���ته‌مدا، پیاوێک له‌ ئاسۆی سیاسیی 
کوردس���تاندا به‌دیار که‌وت که‌ ڕاپه‌ڕینه‌که‌ی به‌پێچه‌وانه‌ی جارانه‌وه‌، 
له‌ ده‌رێی مه‌رکه‌زی ئاسایی بزووتنه‌وه‌ سیاسییه‌کانی کوردستان بوو. 
ئه‌م پیاوه‌ ناوی )برایم پاش���ای کوڕی مه‌حمود کوڕی تیماوی کوڕی 
ئه‌یوب( بوو. س���ه‌رۆکی هۆزی ملی )میلان(ی ناوچه‌ی ش���ار وێران 
)نێوان دیاربه‌کرو ئالپو( بوو. برایم پاش���ا جۆره‌ سه‌ربه‌خۆییه‌کی بۆ 
خۆی دروست کردبوو. کاتێ که‌ ده‌ستووری ساڵی )1908( ده‌رچوو، 
ئه‌و به‌ئاش���کرا ڕه‌فزی کردو به‌رانبه‌ری وێس���تا. پاشان په‌نای برده‌ 
کۆساره‌کانی عبدالعزیزو له‌وێنده‌ر هاته‌ کوشتن. )بڕوانه‌: م. وایدمن، 
ده‌ورانی ده‌س���ه‌ڵات و ئاقیبه‌تی کاری ابرایم پاشا له‌ ئاسیادا، 1909( 
کاتێ مه‌سه‌له‌ی دیاریکردنی سنوور سه‌رله‌نوێ له‌نێوان هه‌ردوو وڵاتی 
ئێران‌و تورکیا هاته‌وه‌ ئ���ارا، نائارامی‌و هه‌راو هه‌نگامه‌یه‌کی به‌رچاو 
له‌نێو کورده‌کاندا به‌رپا بوو. تورکه‌کان که‌ سه‌یریان کرد. ڕووسه‌کان 
س���ه‌رقاڵی جه‌نگی ڕۆژهه‌ڵات���ی دوورن )جه‌نگی ڕووس‌و ژاپۆن(، له‌ 
س���اڵی )1905(دا ناوچه‌ کوردنش���ییه‌کانی وه‌ک ورمێ‌و سابڵاخیان 
داگیر کرد. سابڵاخ که‌وتبووه‌ دووڕیانێکی سیاسیی یه‌کجار ئاڵۆزه‌وه‌، 
له‌ س���ه‌ره‌تای جه‌نگه‌کانی به‌لقاندا )ئۆکتوب���ه‌ری 1912( تورکه‌کان 
کۆتاییان به‌ داگیرکردنی ئه‌م ناوچه‌یه‌ هێناو مه‌یدانیان بۆ ڕووسه‌کان 
چ���ۆڵ ک���رد. ئه‌وانیش هێزێکیان بۆ خوی ‌و ورم���ێ نارد. له‌ )17/
نۆڤه‌مبه‌ری/1913(دا، واته‌ ڕێک به‌ر له ‌ده‌ستپێکردنی یه‌که‌م جه‌نگی 
جیهان، له‌ ئه‌س���ته‌مۆڵدا پێشنووسی په‌یمانێکی دیاریکردنی سنوور 

هاته‌ مۆرکردن‌و هه‌ر چوار ده‌س���ه‌ڵاته‌که‌ )تورکیا، ئێران، بریتانیا، 
ڕووس���یا( توانیان س���نووری ئه‌و ناوچانه‌ی ناخۆشییان له‌سه‌ر بوو، 
به‌ته‌واوی ‌و به‌یه‌کجاره‌کی، به‌هه‌مان ش���ێوه‌ی س���ه‌ره‌تای س���ه‌ده‌ی 

نۆزده‌ دیاری بکه‌ن. 

جه‌نگی )1914 – 1918(: 
له‌ س���اڵانی )1914 – 1918(دا، ک���ورده‌کان که‌وتبوونه‌ نێوان 
دوو ئاگره‌و پاش س���اڵانی )1917 – 1918( بارودۆخی کوردستان 
به‌ش���ێوه‌یه‌کی بنه‌ڕه‌تی هاته‌ گ���ۆڕان. ئه‌نجوومه‌نی کورد له‌ هه‌موو 
ش���وێنێک دامه‌زرا )بڕوانه‌: درایڤه‌ر، هه‌واڵه‌کانی کوردستان، ماونت 
کارمل، فه‌له‌ستین )1919(، ئه‌م بڵاوکراوه‌یه‌ له‌ مۆزه‌خانه‌ی بریتانیادا 
هه‌یه‌(. له‌ کۆنگره‌ی ئاش���تیی پاریس���دا، ش���ه‌ریف پاشا، نوێنه‌ری 
کورده‌کان بوو، ش���ه‌ریف پاشا له‌ )1919/3/23(و له‌ )1920/3/1( 
دوو یاداش���تنامه‌ی له‌س���ه‌ر داوای کورده‌کان، له‌گه‌ڵ نه‌خش���ه‌یه‌کی 
ته‌واوی کوردس���تاندا پێشکه‌ش به‌ کۆنگره‌ی ئاشتی کرد. له‌ )20 ی 
دیس���ه‌مبه‌ری1919(دا ڕێکه‌وتنێک له‌نێوان شه‌ریف پاشاو نوێنه‌رانی 
ئه‌رمه‌ندا چێ بوو که‌ پێکه‌وه‌ داوای خۆیان له‌ کۆنگره‌ی ئاشتیدا بخه‌نه‌ 
ڕوو. )ده‌قی ڕێکه‌وتننامه‌که‌ له‌ ڕۆژنامه‌ی په‌یامی به‌یانی ئه‌سته‌مۆڵ 
)22 ی فوریه‌ی1920 و له‌ لوتمبس -ی پاریس 920/3/10 بڵاوبۆته‌وه‌( 
به‌پێی مادده‌ی )88و 93(ی په‌یمانی سیڤه‌ر، ئه‌رمه‌نستان له‌ چوار 
ناوچ���ه‌ی ته‌رابزون، ئه‌رزڕۆم، ڤان‌و به‌دلیس پێک هات‌ و مادده‌کانی 
)62 – 64(ی هه‌مان په‌یمان جۆره‌ س���ه‌ربه‌خۆییه‌کی ناوچه‌یی، بۆ 

ئه‌و ناوچانه‌ی که‌ زۆربه‌ی دانیش���تووانیان ک���وردن، دابین ده‌کات. 
ئه‌و ناوچان���ه‌ بریتی بوون له‌: ناوچه‌کانی س���ه‌نتی چه‌پی ڕووباری 
فورات تا باش���ووری سنووره‌کانی ئه‌رمه‌نستان‌و له‌ولاشه‌وه‌ ده‌گه‌ییه‌ 
ناوچه‌کانی باکووری س���نووری تورکیاو س���وریاو دۆڵی دووڕووبار، 
ئه‌گه‌ر دانیش���تووانی ئه‌و ناوچانه‌ به‌ کۆمه‌ڵه‌ی نه‌ته‌وه‌کانیان نیشان 
دا ک���ه‌ زۆربه‌ی خه‌ڵکی ئه‌م ناوچان���ه‌ حه‌زده‌که‌ن‌و ده‌یانه‌وێ که‌ له‌ 
تورکیا جیاببنه‌وه‌ و پاشان بۆ ئه‌نجوومه‌نی کۆمه‌ڵه‌ی نه‌ته‌وه‌کانیان 
س���ه‌لماند که‌ توانای خۆبه‌ڕێوه‌بردن‌و سه‌ربه‌خۆییان هه‌یه‌، ئه‌وا له‌م 
حاڵه‌ته‌دا هێزی هاوپه‌یمانان به‌رهه‌ڵس���تی یه‌کبوونی خه‌ڵکی له‌گه‌ڵ 
ویلایه‌تی س���ه‌ربه‌خۆی کورده‌کانی موس���ڵ ناک���ه‌ن. تورکیاش به‌م 
پێشنیازو پڕۆژانه‌ قایل بوو، به‌ڵام له‌ ئه‌نجامدا مه‌سه‌له‌ی کوردستان، 
به‌ چاره‌سه‌رکردن‌و دیاریکردنی چاره‌نووسی ته‌نیا موسڵ شکایه‌وه‌. 
پاش���ان نوێنه‌رانی تورک له‌ کۆنگ���ره‌ی لۆزاندا گوتیان کورد له‌ هیچ 
ڕوویه‌ک���ه‌وه‌ له‌ ت���ورک جیا نی���ن، گه‌رچی کورد ب���ه‌ زمانێکی دی 
ده‌دوێ���ن، به‌ڵام ئه‌م دوو تیره‌یه‌ له‌ڕووی نه‌ژادو ئایین‌و خوو خده‌، و 
دابونه‌ریته‌وه‌ یه‌کن. )بڕوانه‌: گوتاره‌کانی عصمت پاشا له‌ کۆنگره‌ی 
لۆزان، کۆبوونه‌وه‌ی 23/ژانویه‌/1923(. به‌پێی بڕیاری ئه‌نجوومه‌نی 
کۆمه‌ڵ���ه‌ی نه‌ته‌وه‌کان له‌ )16 ی دیس���ه‌مبه‌ری 1925(دا ویلایه‌تی 
موس���ڵ خرایه‌ سه‌ر عێراق‌و ئه‌م بڕیاره‌ سه‌باره‌ت به‌ پاراستنی مافی 
کوردان، مادده‌یه‌کی گرته‌خۆ که‌ ده‌قه‌که‌ی به‌مجۆره‌ بوو: )خه‌ڵکانی 
کورد له‌ پۆستی فه‌رماندارو حاکم‌و مامۆستای قوتابخانه‌، دابمه‌زرێن‌و 

زمانی کوردی ببێ به‌ زمانی ڕه‌سمی هه‌‌موو دایه‌ره‌کان(.
ل���ه ‌کات���ی گفتوگۆی دوورودرێژ له‌س���ه‌ر مه‌س���ه‌له‌ی موس���ڵ، 

ناوچه‌کان���ی خارپوت و دیاربه‌کر له‌ ئه‌نجامی ڕاپه‌ڕینه‌که‌ی )ش���ێخ 
سه‌عیدی نه‌قش���به‌ندی‌(دا، کێش���ه‌ی گه‌وره‌ی به‌خۆوه‌ دی له‌ )16 
ی اوریل1925( ش���ێخ سه‌عید ده‌س���تگیر کراو له‌ دیاربه‌کرا ئیعدام 
کرا2* پاش حه‌ل‌و فه‌س���ڵی مه‌سه‌له‌ی مه‌س���ڵ، حکومه‌تی تورک له‌ 
ئه‌نکه‌ره‌دا سیاس���ه‌تێکیان پیاده ‌کرد که‌ ئه‌و سیاسه‌ته‌ شوێنه‌واری 
سیسته‌می فیودالی‌و تیره‌گه‌ری له‌ کوردستاندا سڕییه‌وه‌و ده‌سه‌ڵاتی 

هۆزو تیره‌کانی له‌به‌ین برد. 

دنیای  هه‌ڵات‌و  ژانویه‌ی1925(  ی   28( ڕۆژی  هه‌تاوی  کاتێ   * 	2
له  که‌س   )45( لا‌شه‌ی  که‌  که‌وتن  به‌دیار  سێداره‌  ڕیزێک  کرده‌وه‌،  ڕووناک 
‌سه‌رانی کوردیان پێوه‌ هه‌ڵواسرابوو، پاشان سه‌رۆکی گه‌وره‌یان شێخ سه‌عید 
سه‌ربازه‌کان  چوو.  سێداره‌که‌  به‌ره‌و  به ‌خه‌نده‌وه‌  لێوی  گه‌ش،  به ‌ڕووی 
به‌  ئه‌ویش  داناو  پێیدا  له‌ژێر  ئینگلیزییان  لیره‌ی  له‌  پڕ  گه‌وره‌ی  کیسه‌یه‌کی 
له‌وێوه‌  و  سه‌رکه‌وت  لیره‌که‌و  کیسه‌  خسته‌سه‌ر  پێی  سه‌یره‌وه‌  وره‌یه‌کی 
له‌گه‌ڵ  نیگایه‌کی سه‌رۆکی مه‌حکه‌مه‌ی کردو گوتی: »من چ دوژمنایه‌تییه‌کم 
تۆدا نییه‌، به‌ڵام ڕۆژژمێری ڕۆژگار حیسابی هه‌موومان یه‌ک لایی ده‌کاته‌وه‌. 
ئه‌وجا ڕووی کرده‌ ئه‌و فه‌رمانده‌ تورکه‌ی که‌ له‌وێ بوو، و گوتی: »جه‌نابی 
جه‌نه‌ڕاڵ وه‌ره‌ پێشێ ‌و کڕنووش بۆ دوژمنی گه‌وره‌ی خۆت به‌ره«‌. کابرای 
ئه‌فسه‌ر پرسی: »دوژمنی من‌و دوژمنی گه‌وره‌ی تورکیا کێیه‌؟« شێخ بزه‌یه‌کی 

کردو گوتی: »ئینگلیز«. 
کیسه‌  جه‌لاده‌که‌  ئه‌وجا  ده‌رێ.  هاته‌  شێخ  له ‌زاری  که‌  بوو  وشه‌  دوا  ئه‌مه‌ 
لیره‌که‌ی له‌ژێر پێی ڕاکێشاو شێخ به ‌مۆله‌قی مایه‌وه‌. )بڕوانه‌: کتێبی که‌مال 
فردوسی  ئیسماعیل  گۆڕینی  تۆ‌فیق،  محه‌ممه‌د  محه‌ممه‌د  دانانی  ئه‌تاتورک، 

فراهانی، 1938، ل158(.
خوێنه‌رانی به‌ڕێز هه‌ست به ‌جیاوازیی مێژووی ده‌قه‌که‌و په‌راوێزه‌که‌ ده‌که‌ن. 
پاش حه‌ل و فه‌سڵ، حکومه‌تی تورک له‌ ئه‌نکه‌ره‌دا سیاسه‌تێکیان پیاده‌ کرد 
که‌ ئه‌و سیاسه‌ته‌ شوێنه‌واری سیسته‌می فیودالی و تیره‌گه‌ری له‌ کوردستاندا 

سڕییه‌وه‌و ده‌سه‌ڵاتی هۆز و تیره‌کانی له‌به‌ین برد.

ج - له‌ ساڵی )1920(وه‌ تا ئه‌مڕۆ: 
یه‌که‌م جه‌نگی جیهان )914 – 1918( گۆڕانکارییه‌کی گه‌وره‌ی له‌ 
ڕۆژهه‌ڵاتی نزیک و ڕۆژهه‌ڵاتی ناوه‌ڕاستدا دروست کرد. وڵاتانی عه‌ره‌بی 
)س���وریا، لوبنان، فه‌له‌س���تین، ئه‌رده‌ن‌و عێراق( له‌ ئیمپراتۆریه‌تی 
عوس���مانی جیابوونه‌وه‌. له‌ س���اڵی )1922(دا ڕژێمی پاشایه‌تی له‌ 
تورکیا هه‌ڵوه‌ش���ێنرایه‌وه‌و له‌ )23 ی ئۆکتۆبه‌ر(دا ده‌وڵه‌تی کۆماری 
ڕاگه‌یه‌نرا. له‌ )1924/3/3(دا ڕێوڕه‌س���می خه‌لیفایه‌تی له‌م وڵاته‌دا 
به‌یه‌کجاره‌کی لابرا، و س���ه‌ره‌نجام ئه‌نجوومه‌نی کۆمه‌ڵه‌ی نه‌ته‌وه‌کان 
ل���ه‌ )26 ی دیس���ه‌مبه‌ری1925(دا ویلایه‌تی موس���ڵی‌ دایه‌ عێراق. 
له‌ ئێرانا ڕه‌زاخانی سوپاس���الار، بنه‌ماڵ���ه‌ی قاجاره‌کانی له‌ناو بردو 
ل���ه‌ )23 ی ئۆکتۆب���ه‌ری 1925( خانه‌دان���ی په‌هل���ه‌وی دامه‌زراند. 
ئ���ه‌م گۆڕانکاریانه‌و گۆڕینی س���نووره‌کان، وه‌زع‌و حاڵی کورده‌کانی 
له‌ ج���اران ئاڵۆزتر کرد. ب���ه‌ر له‌ جه‌نگ له‌ژێر ده‌س���ه‌ڵاتی هه‌ردوو 
ئیمپڕاتۆریه‌تی عوس���مانی‌ و ئێرانیدا ده‌ژیان، ب���ه‌ڵام له‌مه‌ به‌دواوه‌ 
خاک���ی پارچه‌پارچه‌ کراویان که‌وته‌ بن ده‌س���تی پێنج وڵاتی وه‌ک: 
تورکیا، ئێران، عێراق، سوریاو ڕووسیا. پێویسته‌ ئه‌وه‌ بزانرێ که‌ له‌ 
سوریادا که‌مه‌نه‌ته‌وه‌یه‌کی گرنگی کورد هه‌یه‌. له‌ قه‌فقازیشدا، یا به‌ 
وته‌یه‌کی دی له‌ ئه‌رمه‌نس���تان‌و گورجستان‌و ئازربایجانی سۆڤیه‌تیدا 
چه‌ندین گروپی کورد ده‌ژین. له‌مه‌ به‌دواوه‌ چاره‌نووس���ی کورده‌کان 
به‌پێی سیاس���ه‌تی ئه‌و ده‌وڵه‌ته‌ی که‌ له‌ژێر ده‌سه‌ڵاتیدا بوون، دیاری 

ده‌کراو، وه‌زع‌و حاڵیان له‌و وڵاته‌ جیاوازانه‌دا ته‌واو گۆڕا. 
له‌ تورکیادا پاش یه‌ک���ه‌م جه‌نگی جیهان‌و له‌ گه‌رمه‌ی گفتوگۆی 

دوورودرێژ له‌مه‌ڕ دیاریکردنی وه‌زعی موس���ڵ، هه‌ندێک له‌ ڕێبه‌رانی 
کورد بۆیان به‌دیار که‌وت که‌ ئومێدی س���ه‌ربه‌خۆیی کوردس���تانیان 
له‌ده‌س���ت چووه‌و په‌یمانی سیڤه‌ر )10/اوت/1920( له‌ ئه‌نجامی ئه‌و 
هه‌وڵانه‌دا که‌ ده‌وڵه‌ت���ی تورکیا له‌ په‌یمانی لۆزاندا )1923(دای، له‌ 
باربرا، بۆیه‌ کورده‌کان جارێکی دی ده‌س���تیان به‌ شۆڕش کرده‌وه‌. 
شێخ س���ه‌عیدی پیران له‌ ناوچه‌کانی: ئورفه‌، سیورک‌ و دیاربه‌کردا 
شۆڕشێکی هه‌ڵگیرساند که‌ به‌ قسه‌ی جین تزان، هۆ‌که‌ی ته‌عه‌سوبی 
ئایین���ی‌و به‌رگری له‌ سیس���ته‌می خه‌لیفایه‌تی بوو، ب���ه‌ڵام به ‌ڕای 
مصطفی ئه‌تاتورک، شۆڕش���ه‌که‌ی شێخ س���ه‌عید ئه‌نجامی هاندانی 
ئینگلیزه‌کان بوو، ش���ێخ سه‌ره‌نجام ده‌س���تگیر کراو له‌ )1925(دا 
درایه‌ دادگای استقلال‌و حوکمی ئیعدامی به‌سه‌ردا دراو له‌گه‌ڵ )53( 
شۆڕشگێڕی دی ‌دا له‌ دیاربه‌کر له‌س���ێداره‌ دران. ڕۆژنامه‌ی تورکی 
)وقت( هه‌موو ڕووداوی مه‌حکه‌مه‌ی له‌ )4/20وه‌ تا 6/18(ی ساڵی 
)1925( تۆمار کردووه‌و جه‌خت ده‌کات که‌ شۆڕشه‌که‌ی شێخ سه‌عید 
بزووتنه‌وه‌یه‌کی نه‌ته‌وه‌یی بووه‌. له‌ ئه‌نجامی شکستی ئه‌م شۆڕشه‌دا، 
هه‌ندێ���ک له‌و ڕێبه‌رانه‌ی که‌ توانیبووی���ان ده‌رباز بن، په‌نایان وه‌به‌ر 

هه‌نده‌ران برد. 
ل���ه‌ )1927/10/3(دا، یه‌کێتی���ی نه‌ته‌وه‌ی���ی ک���ورد، خۆیبون 
)الاس���تقلال( له‌ ئه‌نجام���ی تێكه‌ڵبوونی هه‌م���وو کۆمیته‌و یه‌کێتی‌و 
ڕێکخراوه‌ کۆنه‌کانه‌وه‌ دامه‌زرا. احس���ان نوری پاش���ای به‌دلیسی به‌ 
فه‌رمانده‌ی گش���تی دامه‌زراو، ده‌زگایه‌کی گش���تی پێش���مه‌رگایه‌تی 
دام���ه‌زرا. له‌ مانگی )1928/9(دا، له‌ ش���ێخ کوپرودا، گفتوگۆیه‌ک 
له‌نێوان کورده‌کان‌و نوێنه‌رانی تورکدا ڕوویداو لێبوردنی گش���تی بۆ 



165

ئه‌و که‌س���انه‌ ده‌رکرا که‌ به ‌سازش‌و ته‌س���لیمبوون قایل ببن. دیاره‌ 
ئ���ه‌و ژماره‌ که‌مه‌ی که‌ خه‌ڵه‌تان‌و ته‌س���لیم بوون، قه‌تڵ‌و عام کران. 
پاش ئه‌وه‌ شۆڕش���ی ئاگری داغ )ئارارات( که‌ له‌باری س���وپاییه‌وه‌ 
ڕێکوپێک بوو له‌ ساڵی )930 – 932(داو له‌ وه‌رزی به‌هاردا ده‌ستی 
پێ کرد. سوپایانی کورد له‌ ناوچه‌ی دیاربه‌کردا، هێزیان په‌یدا کردو 
عه‌ش���ایه‌ری ناوچه‌که‌ پێوه‌ندییان پێوه‌ کردن‌و له‌ چه‌ند ش���ه‌ڕێکدا 
س���ه‌رکه‌وتنی به‌رچاویان وه‌ده‌ست هێنا، به‌ڵام س���ه‌ره‌نجام خۆیان 
له‌به‌رده‌م س���وپای )45,000( هه‌زار که‌سی تورکی خاوه‌ن تۆپخانه‌و 

فڕۆکه‌ی هاوچه‌رخ، ڕانه‌گرت‌و هه‌ره‌سیان هێنا. 
دووه‌مین کۆبوونه‌وه‌ی نێ���و نه‌ته‌وه‌یی له‌ زوریخدا به‌یاننامه‌یه‌کی 
به‌ قازانجی خه‌ڵکی کورد بڵاو کرده‌وه‌. هه‌ڵوێس���تی ڕووسه‌کان له‌و 
زه‌مانه‌داو ده‌رهه‌ق به ‌کورد، له‌لایه‌ن )ئاگابیگۆف و م. ا. کوندکاریان(
ه‌وه‌ به‌ دوو شێوه‌ی جیاواز ده‌ربڕاوه‌. ئاگابیگوف له‌ بیره‌وه‌رییه‌کانی 
خۆیدا که‌ له‌ ساڵی )1930( له‌ فه‌ره‌نسا بڵاوبۆته‌وه،‌ باسی چالاکیی 
ڕووس���ه‌کان له‌نێو لاوه‌ کورده‌کاندا ده‌کات که‌ له ‌ڕێگه‌ی که‌سێکه‌وه‌ 
به ‌ناوی میناس���یان ڕێبه‌ری‌و ئاراسته‌ کراوه‌. کوندیکان له‌ ڕۆژنامه‌ی 
ڕووس���ی چاپی پاریس )دنی(دا )1930/8/31( ده‌ڵێ که‌ تورکه‌کان 
به‌ته‌واوی له‌لایه‌ن به‌لشه‌ویکه‌کانی ڕووسیاوه‌ کۆمه‌ک کراون‌و یارمه‌تی 

دراون. 
له‌ س���اڵی )1931 تا 1943( له‌ ناوچه‌کان���ی )منامن(، ئه‌رزڕۆم 
و دیاربه‌ک���ردا هه‌س���ت به ‌جۆره‌ بارگ���رژی و ناڕه‌زاییه‌ک ده‌کرا. له‌ 
زنجی���ره‌ وتارێکدا  که‌ له‌ )حاکمیت مل���ی( بڵاوبوونه‌ته‌وه‌، بورهان 
ئاسه‌ف به‌گ، پیلان‌ی ئه‌رمه‌نی و کورده‌کان مه‌حکوم ده‌کات. خێرا 

له‌ )932/5/5( قانوونێکیان له‌ تورکیا ده‌رکرد که‌ به‌پێی ده‌قی ئه‌و 
قانوونه‌، کورده‌کان له‌ شوێنی خۆیانه‌وه‌ بۆ شوێنانی تری ناو تورکیا 
ڕابگوێزرێن. ئه‌م قانوونه‌، پاش س���ه‌ردانی شای ئێران له‌ ئه‌نکه‌ره‌، 
له‌ هاوینی س���اڵی )1943(دا پیاده ‌کرا. له‌و ساڵه‌ به‌دواوه‌ ئیدی به 
‌ڕه‌سمی نکوڵی له‌ بوونی کورد له‌ خاکی تورکیادا کرا. له‌مه‌ به‌دواوه‌ 
کوردی ناوچه‌کانی ڕۆژهه‌ڵاتی تورکیا ناونران )تورکی چیانشین(. 

هه‌وڵی تواندنه‌وه‌ی نه‌ژادی کوردو س���ڕینه‌وه‌ی ناسنامه‌ی میللی 
کوردان، هه‌ڵه‌یه‌ک بوو که‌ وه‌کو پریش���کێک، ئاگری شۆڕشی ساڵی 
)1937 – 1938(ی لێوه‌ هه‌ڵایس���ا. مه‌ڵبه‌ندی ئه‌م شۆڕشه‌، ناوچه‌ 
شاخاوییه‌کانی ده‌رسیم-ی نیشتمانی کوردانی زازا بوو. سه‌ید ڕه‌زای 
ده‌رسیم که‌ له‌ شێخانی نه‌قش���به‌ندی بوو، ڕێبه‌رایه‌تی ئه‌م شۆڕشه‌ 
تازه‌یه‌ی له‌‌ئه‌س���تۆ گرت. ئه‌م شۆڕشه‌ گه‌وره‌ترین ماڵوێرانی به‌سه‌ر 
کورده‌کاندا هێنا، چونکه‌ تورکه‌کان به‌وپه‌ڕی دڕنده‌ییه‌وه‌ سه‌رکوتیان 
ک���رد. پاش ئه‌وه‌ی س���ه‌ید ڕه‌زاو ده ‌که‌س ل���ه‌ هاوخه‌باته‌کانی له‌ 
)1937/11/15(دا ل���ه‌ )العزیز( له‌س���ێداره ‌دران، تورکه‌کان ناوی 
ده‌رس���یم-یان له‌سه‌ر نه‌خشه‌ی جوگرافی سڕییه‌وه‌. ئه‌م ناوه‌ ناکامه‌ 
گۆڕا به‌ تونجه‌لی و وش���ه‌ی کورد له‌ فه‌رهه‌نگ و واژه‌نامه‌ی ڕه‌سمی 
تورکیادا سڕایه‌وه‌و ئه‌م ناوچه‌یه‌ تا ساڵی )1946( له ‌سایه‌ی حوکمی 
سوپاییدا )نیزامی عورفی( مایه‌وه‌. پاش ئه‌م ڕووداوه‌ چیدی له‌ وڵاتی 
توکیادا شۆڕش���ی چه‌کدارانه‌ ڕووینه‌دا. ل���ه‌ دووه‌م جه‌نگی جیهانیدا 
تورکیا به‌ بێلایه‌نی مایه‌وه‌و کوردستانیش به‌درێژایی ئه‌م ماوه‌یه‌ ئارام 
و هێمن بوو. پاشان ڕژێمی تورکیا له‌ ناوچه‌ کوردنشینه‌کاندا ڕێبازێکی 
هێمنتری گرته‌به‌ر، به‌ڵام له‌هه‌مانکاتدا ڕۆشنبیرانی کورد هه‌میشه‌ له‌ژێر 

چاودێری���ی ته‌واودا بوونه‌و ته‌نانه‌ت له‌ مانگی )1959/12( چل و نۆ 
که‌س له‌ ڕۆشنبیران به ‌تۆمه‌تی جوداخوازی ده‌ستگیر کران. کوده‌تای 
س���وپایی )1960/5/27( ده‌ستوورێکی تازه‌ی له‌گه‌ڵ خۆدا هێنا که‌ 
له‌وه‌ی جاران لیبراڵنز بوو. وێرای به‌یاننامه‌و ڕاوبۆچوونی هه‌ندێک له‌ 
ده‌سه‌ڵاتدارانی ڕه‌سمی ده‌وڵه‌تی، ژماره‌یه‌ک گوتار ده‌رباره‌ی کوردو 
کوردس���تان له‌ چاپه‌مه‌نییه‌کانی تورکیادا بڵاوبووه‌وه‌. له‌ س���اڵانی 
)965 – 1968(دا هه‌ندێ���ک ڕۆژنام���ه‌ به ‌ه���ه‌ردوو زمانی کوردی‌و 
تورک���ی بڵاو بوون���ه‌وه‌. له‌وانه‌: دیجله‌، ف���ورات، ده‌نگ. ڕێزمانێکی 
زمانی کوردی‌و فه‌رهه‌نگێکی کوردی - تورکی‌ و نمایش���نامه‌یه‌ک به 
‌ناوی )بریناره‌ش(و ش���یعرێکی درێژی کلاسیکی به ‌ناوی مه‌م و زین 
به‌ئاش���کرا بڵاوبوون���ه‌وه‌، به‌ڵام زۆری پێ‌ نه‌چ���وو، جارێکی دی له‌ 
سه‌رانسه‌ری وڵاتدا نووسراوه‌ کوردییه‌کان قه‌ده‌غه‌ کران. ڕۆژنامه‌کان 
داخران، به‌رهه‌مه‌ بڵاوکراوه‌کان کۆکرانه‌وه‌و نووس���ه‌ره‌کانیان خرانه‌ 
ب���ه‌ر تاقیب و تاقیبکاری. ئه‌مه‌ جگ���ه‌ له‌وه‌ی بۆ ئه‌وه‌ی ڕێ له‌ هه‌ر 
جۆره‌ کاریگه‌رییه‌کی احتمالی ڕووداوه‌کانی کوردستانی عێراق بگرن، 
که‌ س���اڵانێک بوو له‌ شۆڕشدا بوون، له‌ )1967/1/25( له‌ تورکیادا 
فه‌رمانێک���ی کۆماری، له‌ ڕۆژنامه‌ی ڕه‌س���میی ژم���اره‌ )12527( له‌ 
)1967/2/14(دا بڵاوکرای���ه‌وه‌ که‌: )هێن���ان و بڵاوکردنه‌وه‌ی هه‌ر 
جۆره‌ بڵاوکراوه‌، نامیلکه‌و کاس���ێتێک به ‌زمان���ی کوردی له‌ ده‌رێی 
وڵاته‌وه‌ بۆ ناو تورکیا، به ‌هه‌ر بیانوو و مه‌به‌ستێک بێ‌ ناقانوونی و 
قه‌ده‌غه‌یه‌(. هه‌ر ل���ه‌و ده‌مانه‌دا بڵاوکراوه‌ی )اتوکن( چه‌ند وتارێکی 
ژه‌ه���راوی و بوغزنی دژی کورده‌کان بڵاو کرده‌وه‌. )ژماره‌ 40 مانگی 
1967/4 و ژماره‌ 42 مانگی 1967/6. ڤانلی له‌ کتێبه‌که‌ی خۆیدا، 

کوردس���تانی عێراق، له‌ )ل289 و 300(دا ئام���اژه‌ی بۆ ئه‌م بابه‌ته‌ 
کردووه‌(. ئ���ه‌م گوتارانه‌ بوونه‌ مایه‌ی ئه‌وه‌ی یه‌کێتیی خوێندکارانی 
کورد له‌ )19( شاری کوردنش���یندا خۆپیشاندان ساز بکه‌ن و ئه‌وه‌ 
بخه‌ن���ه‌ ڕوو که‌ ئه‌م بابه‌ته‌ نووس���ینانه‌ پێچه‌وان���ه‌ی مادده‌ی )12(
ی ده‌س���تووره‌. هه‌روه‌ها دژی مادده‌ی )37و 44(ی په‌یمانی لۆزانه‌ 
)1923(. له‌ مانگی )1970/4(دا ڕه‌فتاری ناپه‌س���ه‌ندو توندوتیژی 
پۆلیس له‌ شاری س���لیڤانی ناوچه‌ی دیاربه‌کر بووه‌ مایه‌ی ناڕه‌زایی 
خوێندکاران���ی کوردو تورکانی ئازادیخ���واز. )بڕوانه‌: مللیت، مانگی 
6و1970/7( ئه‌م���ه‌ جگه‌ له‌وه‌ی ل���ه‌ )1970/7/24(دا، یه‌کێک له‌ 
نوێنه‌رانی کورد به ‌ناوی )محه‌ممه‌د عه‌لی ئایبار( که‌ ڕێبه‌ری حیزبی 
کرێکاری تورکی���اش بوو، ڕووداوێکی بۆ پێش���هات که‌ بووه‌ مایه‌ی 
ڕه‌نجان و ناڕه‌زایی پتر. ل���ه‌ چواره‌مین کۆنگره‌ی حیزبی کرێکارانی 
تورکی���ا، له‌ کۆبوون���ه‌وه‌ی 29و970/10/31 مافی ژیانی گه‌لی کورد 
له‌ تورکیادا به‌ ڕه‌س���میه‌ت ناس���را. )بڕوانه‌: ڤانلی، ل51 -54(. بۆ 
چاره‌س���ه‌ری مه‌سه‌له‌ی کوردس���تان، جگه‌ له‌ مه‌سه‌له‌ی نه‌ته‌وه‌یی‌و 
سیاس���ییه‌کانی وڵاتی تورکی���ا، پێده‌چێ که‌ پێویس���ت بێ ‌لایه‌نی 
ئاب���ووری و کۆمه‌ڵایه‌تیی مه‌س���ه‌له‌که‌ش له‌به‌رچاو بگیرێ. )بڕوانه‌: 
ڕامبۆت، ل23 و 44. نیکیتین ل196 - 198، جی.بلاڤ ل35 - 40، 

قاسملو، ل50 - 52. ئه‌رفه‌ع ل33 - 46(.

ئێران: 
وه‌زع و حاڵ���ی کوردی ئێران هه‌میش���ه‌ جیاواز ب���ووه‌ له‌ وه‌زع 
و حاڵی���ان له‌ تورکیا. له‌ ڕاس���تیدا حکومه‌تی ئێ���ران زۆربه‌ی کات 
ته‌ئکیدی له‌سه‌ر هاوبه‌سته‌گی نه‌ژادی و مێژوویی کوردو ئێرانییه‌کان 
ک���ردووه‌، به‌ڵام ئه‌م هاوبه‌س���ته‌گییه‌ ڕێی له‌ بش���ێوێنی و بارگرژیی 
کۆمه‌ڵایه‌تی و سیاسی نێوان کوردو حکومه‌تی مه‌رکه‌زی نه‌گرتووه‌. 
هه‌ندێکجار پێکادان له‌نێوانیاندا ڕوویداوه‌و ئه‌م پێکادانانه‌ هه‌ندێکجار 
توندوتیژو خوێناویش بووه‌. له ‌ماوه‌ی یه‌که‌م جه‌نگی جیهاندا، ناوچه‌ 
جۆراوجۆره‌کانی ئازربایجان، ک���ه‌ که‌وتۆته‌ باکووری ڕۆژاوای ئێران، 
به‌ه���ۆی پێ���کادان و هاتوچۆی هێزو له‌ش���کری ڕووس و تورکیاوه‌، 
دووچاری ئاژاوه‌و ناخۆشی بوو. )سمایل ئاغای سمکۆ( سه‌رۆکی عێڵی 
شکاک، ئه‌م په‌شێوی و پاشاگه‌ردانییه‌ی قۆسته‌وه‌و لێبڕا ناوچه‌یه‌کی 
بچکۆله‌ی کوردنش���ین بخاته‌ ژێر ده‌سه‌ڵات و فه‌رمانی خۆیه‌وه‌. سمکۆ 
توانی تی���ره‌ کورده‌کانی باکووری وڵات له‌ ده‌وری خۆی خڕ بکاته‌وه‌و 
چه‌ند جارێک به‌س���ه‌ر له‌ش���کری تورک، ئاش���ووری و ئێرانییه‌کاندا 
سه‌ربکه‌وێ، وای لێهات بوو به‌ تاقه‌ هێزی ناوچه‌ی ڕۆژاوای ده‌ریاچه‌ی 
ورمێ، به‌ڵام س���ه‌ره‌نجام به‌هه‌مان شێوه‌ی که‌ خۆی له‌ )1918/3/3(
دا )په‌تریارک مار شه‌معونی ئاسوری( کوشت، )بڕوانه‌: جۆزیف، ل1 
-140( به ‌خۆیشی له‌ شنۆدا له‌لایه‌ن ئێرانییه‌کانه‌وه‌ له‌ )1930/6/21( 

کوژرا. )بڕوانه‌: ارفع ل48 - 54(.
له‌ ویلایه‌تی کوردستاندا )سالار الدوله‌ی قاجار( که‌ له ‌ڕێگه‌ی ژن 
و ژنخوازییه‌وه‌ خزمایه‌تی له‌گه‌ڵ بنه‌ماڵه‌ گه‌وره‌کانی س���نه‌دا هه‌بوو، 

ده‌ستی دایه‌ شۆڕش، به‌ڵام شکستی هێنا. هه‌ندێک له‌ سه‌رانی کورد 
ڕازی نه‌بوون چه‌که‌کانیان دابنێن و وه‌زع و حاڵ به‌م‌ شێوه‌یه‌ مایه‌وه‌ 
تا جه‌عفه‌ر سوڵتان له‌ ساڵی )1930(دا ته‌سلیم بوو. )بڕوانه‌: ارفع 

ل64 - 67، قاسملو ل55 - 57(.
دووه‌م جه‌نگ���ی جیهانی���ش کاریگه‌رییه‌کی گه‌وره‌ی کرده‌ س���ه‌ر 
کورده‌کان���ی ئێران و هه‌س���تی نه‌ته‌وه‌یی لا هاڕوژاندن له‌ ڕاس���تیدا 
داگیرکردن���ی ناوچه‌کانی باک���وورو ڕۆژاوای ئێران له‌لایه‌ن هێزه‌کانی 
س���ۆڤیه‌ت و ئینگلی���زه‌وه‌ )1941/8/25( و لاکه‌وتنی ڕه‌زا ش���ا له‌ 
پاشایه‌تی )1941/9/16( بووه‌ هۆی لاوازبوونی ده‌وڵه‌تی مه‌رکه‌زی 
و به‌هێزبوونی بزووتنه‌وه‌ ئازادیخ���وازه‌کان له‌ ناوچه‌که‌دا. هێزه‌کانی 
ئێران به‌ناچاری چه‌ندین مانگ چوون به‌گژ )حه‌مه‌ڕه‌شید خانی بانه‌(
دا. ئه‌م پیاوه‌ ب���ه‌ کۆمه‌کی هۆزو تیره‌کانی ئه‌و ناوچه‌یه‌ له‌ هاوینی 
)1942(دا ده‌سه‌ڵاتی به‌سه‌ر ناوچه‌کانی سه‌رده‌شت و بانه‌و مه‌ریواندا 
په‌یدا کرد )بڕوانه‌: ارفع 67 - 70(. ئه‌م ڕووداوانه‌، پێشه‌کییه‌ک بوو 
بۆ ده‌ستپێکردنی ڕاپه‌ڕینێکی واقیعی سه‌ربه‌خۆییخواز. کورده‌کان له‌ 
س���ه‌ره‌تا لاوازی ده‌وڵه‌تی مه‌رکه‌زییان له‌ ناوچه‌که‌دا به‌ هه‌ل زانی و 
ڕێکخراوێکیان به‌ ناوی)کۆمه‌ڵه‌ی ژیانه‌وه‌ی ‌ کوردستان( دامه‌زراند. 
ئه‌م ڕێکخراوه‌ حیزبێکی سیاسی و نه‌ته‌وه‌یی و موحافه‌زه‌کار بوو که‌ 
ئه‌ندامانی ده‌س���ته‌ی دامه‌زرێنه‌ری بریتی ‌بوون له‌ ڕۆشنبیرانی چینی 
ناوه‌ڕاست -ی شاری مه‌هاباد. زۆری پێ نه‌چوو که‌ شێخانی ئایینی و 
سه‌رانی عه‌شایه‌ریش پێوه‌ندییان پێوه ‌کرد. له‌ )1944/10(دا )قازی 
محه‌ممه‌د(، که‌ به‌ خۆی قازی و له‌ بنه‌ماڵه‌یه‌کی ناسراو بوو، پێوه‌ندی 
به‌م کۆمه‌ڵه‌ی���ه‌وه‌ کرد. پاش کۆتایی دووه‌م جه‌نگی جیهان، هه‌موو 

ئه‌م فاکته‌رانه‌ زه‌مینه‌یان خۆش کردو سه‌ره‌نجام له‌ )1946/1/22(
دا کۆماری کوردس���تانی مه‌هاباد ڕاگه‌یه‌نرا. ئ���ه‌م کۆماره‌، هاوتای 
کۆم���اری خودموختاری ئازربایجانی ته‌ورێز بوو. قازی محه‌ممه‌د، له‌ 
ڕاستیدا خوازیاری خودموختاری بوو له‌ چوارچێوه‌ی ده‌وڵه‌تی ئێراندا. 
ئه‌م ناوچه‌ خودموختاره‌، هه‌رێمێکی س���نوورداری بچکۆله‌ بوو، که‌ 
که‌وتبووه‌ ڕۆژاواو باشووری ده‌ریاچه‌ی ورمێوه‌. له‌م کۆماره‌دا نه‌زم و 
نیزامێکی باش دامه‌زرێنرا، قوتابخانه‌و نه‌خۆشخانه‌ کرانه‌وه‌، کتێب و 
ڕۆژنامه‌ به‌ زمانی کوردی بڵاوبوونه‌وه‌و مه‌سه‌له‌ی کشتوکاڵ، سه‌نعه‌ت 
و بازرگانی و ته‌ندروس���تی بایه‌خیان پێ درا، س���وپایه‌کی بچکۆله‌ 
ل���ه‌ هۆزو تیره‌ی جیاواز دامه‌زراو چ���وار فه‌رمانده‌ی هه‌بوو، یه‌کێک 
ل���ه‌م فه‌رماندانه‌ مه‌لا مس���ته‌فا بارزانی بوو که‌ به ‌چه‌ک و چه‌کداری 
خۆی���ه‌وه‌ له‌ عێراقه‌وه‌ هاتبوو، پێوه‌ن���دی به ‌کۆماری خودموختاری 
کوردس���تانه‌وه‌ کردبوو، به‌ڵام پاش ئه‌وه‌ی هێزه‌کانی سۆڤیه‌ت، که‌ 
پارێزه‌رو پشتیوانی حکومه‌تی خودموختاری ئازربایجان بوو، خاکی 
ئێرانیان چۆڵ کرد، )مانگی 1946/5(. حکومه‌تی تاران سه‌رله‌نوێ 
ناوچه‌کانی باکووری وڵاتی گرته‌وه‌و قازی محه‌ممه‌دیش درایه‌ دادگاو 
له‌ س���پێده‌ی ڕۆژی )1947/3/31(دا له‌گ���ه‌ڵ چه‌ند ڕێبه‌رێکی تری 
کۆماری مه‌هابادا ئیعدام کرا. کۆماری کوردستان یازده‌ مانگ ده‌وامی 
کرد، به‌ڵام ئه‌م ڕووداوه‌ کاریگه‌ری و ڕه‌نگدانه‌وه‌یه‌کی یه‌کجار گه‌وره‌ی 

له‌نێو سه‌رله‌به‌ری کورداندا هه‌بوو. 
له‌ مانگی )1950/9( و مانگی )1956/2(دا هێزه‌کانی شا به‌بیانوی 
ئه‌وه‌ی که‌ عه‌ش���ایه‌ری جوانڕۆ س���ه‌رپێچی له‌ دانی باج و چه‌کدانان 
ده‌که‌ن و گوایه‌ خه‌ریکی چاندنی حه‌شیش���ه‌ن، که‌وته‌ په‌لاماردان و 

س���ه‌رکوتکردنیان. به‌ڕای ڕاندۆت کارامه‌یی و س���ه‌رکه‌وتووی هێزی 
ئێ���ران ل���ه‌م ڕووداوه‌دا، یه‌که‌مین ئه‌نجامی ئیجاب���ی په‌یمانی به‌غدا 
ب���وو. )1955(. پاش ئه‌م ڕووداوه‌ ده‌وڵه‌تی ئێ���ران بۆ دڵدانه‌وه‌ی 
کورده‌کان که‌وت���ه‌ هه‌ندێ ڕیفۆرمی کۆمه‌ڵایه‌تی���ی باش و ته‌نانه‌ت 
کۆمه‌ک���ی به‌ کۆمه‌ڵانێک���ی زۆری خه‌ڵکی کوردی ن���او ئێران کرد. 
ل���ه‌ مانگی )1959/5( تا مانگ���ی )1963/5( ڕۆژنامه‌ی هه‌فتانه‌ی 
)کوردس���تان( به‌ ڕێکوپێکی بڵاو بووه‌وه‌. ل���ه‌م ڕۆژنامه‌یه‌دا بابه‌تی 
ئه‌ده‌ب���ی، ئایدنی و مێژوویی و ته‌نانه‌ت سیاس���یش بڵاو ده‌بووه‌وه‌. 
پاشان ده‌وڵه‌تی عێراق، ده‌وڵه‌تی ئێرانی تاوانبار کرد که‌ به‌شێوه‌ی 
ماددی و مه‌عن���ه‌وی یارمه‌تیی ڕاپه‌ڕین���ی کورده‌کانی عێراق ده‌دا، 
به‌ڵام له‌گه‌ڵ ئه‌م هه‌ڵوێس���ته‌ سیاسییه‌ نه‌رمه‌ی ده‌وڵه‌تی ئێرانیشدا 
هێشتا هه‌ر به‌دگومی سه‌رانی ئێران ده‌رهه‌ق به‌ کورده‌کانی خۆیان، 

نه‌گۆڕا. 

عێراق: 
له ‌ماوه‌ی نێوان یه‌که‌م جه‌نگی جیهانه‌وه‌ تا شۆڕشی )1958( دوو 
ڕووداوی گرن���گ له‌ مێژووی عێراقا ده‌بینرێن، یه‌کێکیان دامه‌زراندنی 
ده‌وڵه‌تی پاشایی هاشمی و ئه‌وی تریان دامه‌زراندنی حکومه‌تی نوێی 
عێ���راق بوو. له‌ )1920/5/1(دا له‌ س���ان ڕیم���ۆ، له‌لایه‌ن کۆمه‌ڵه‌ی  
نه‌ته‌وه‌کانه‌وه‌ عێراق و فه‌له‌س���تین به ‌به‌ریتانیا سپێردران، به‌ریتانیا 
ڕێکخس���تنه‌وه‌ی ئه‌م ناوچانه‌ی گرته‌ ئه‌س���تۆ که‌ زه‌مانێک خۆی به‌ 

هێزی سوپایی داگیری کردبوو، چونکه‌ له‌نێو ده‌مڕاستانی به‌ریتانیادا 
ژماره‌یه‌کی یه‌کجار که‌م هه‌بوون که‌ ئاش���نایه‌تیان ده‌رباره‌ی کوردو 
مه‌س���ه‌له‌کانی کوردس���تان هه‌بێ، بۆیه‌ ل���ه‌م ڕووه‌وه ئینگلیزه‌کان‌ 
دووچاری هه‌ندێ گیروگرفت و کێشه‌ بوون. له‌ مانگی )1918/12(دا 
مێجه‌ر نوئێل، مه‌حمود به‌رزنجی )1880 - 1956( له‌ سلێمانیدا کرد 
به‌ حوکمداری تیره‌ کورده‌کانی نێوان زێی گه‌وره‌و دیاله‌. پاش شه‌ش 
مانگ ش���ێخ مه‌حمود سه‌ربه‌خۆیی کوردس���تانی ڕاگه‌یاند )کۆتایی 
مانگی 1919/5( و س���وپای به‌ریتانیا ناچار هاته‌ مه‌یدانێ و به‌سه‌ر 
ش���ێخ مه‌حمودا زاڵ بوو.  له‌ ش���ه‌ڕی بازیاندا )1919/6/17( شێخ 
مه‌حمود بریندار بوو، خرایه‌ زیندانه‌وه‌و حوکمی ئیعدامی بۆ بڕایه‌وه‌، 
به‌ڵام حوکمی ئیعدامه‌که‌یان بۆ که‌م کرده‌وه‌و بۆ هیندس���تان نه‌فیان 
کرد. هه‌ر له‌و سه‌روبه‌نده‌دا، چه‌ند ئه‌فسه‌رێکی ئینگلیز له‌ شاره‌کانی 
زاخۆ، ئامێدی و ئاکرێ کوژران. مێجه‌رس���ۆن له‌بری شێخ مه‌حمود، 
به‌ڕێوه‌بردنی کاروباره‌کانی گرته‌ ده‌س���ت، و زوو به‌ زوو ئاسایش بۆ 

ناوچه‌که‌ گه‌ڕایه‌وه‌. 
له‌گ���ه‌ڵ ئه‌مه‌ش���ا، دانان���ی می���ر فه‌یس���ه‌ڵ به‌ پاش���ای عێراق 
)1921/8/23( که‌ فه‌ره‌نس���ییه‌کان له‌ دیمه‌ش���ق وه‌ده‌ریان نابوو، 
کۆمه‌ڵێ���ک گیروگرفتی نای���ه‌وه‌، ئه‌مه‌ جگه‌ له‌ گیروگرفتی ش���اری 
موس���ڵ که‌ درابوو به‌ حکومه‌تی پاشایی عێراق، چونکه‌ له‌لایه‌که‌وه‌ 
تورکه‌کان داوایان ده‌رکرده‌وه‌و له‌لایه‌کی تره‌وه‌ کورده‌کان ده‌یانویست 
ب���ۆ دابینکردن���ی داخوازییه‌کانی خۆیان له‌ژێر ده‌س���ه‌ڵاتی خۆیاندا 
بیهێڵنه‌وه‌، به‌شێوه‌یه‌کی گش���تی تێکڕای ئه‌م مه‌سه‌لانه‌، کۆمه‌ڵێک 

کێشه‌و گیروگرفتیان له‌ ناوچه‌که‌دا هێنابووه‌ ئاراوه‌. 

به‌پێی په‌یمانی س���یڤه‌ر )1920/8/10( به‌ڕه‌سمی دان به‌ مافی 
س���ه‌ربه‌خۆیی کوردس���تاندا نرا، به‌ڵام چونکه‌ ئه‌م په‌یمانه‌ ده‌رهه‌ق 
ب���ه ‌کورده‌کان پی���اده‌ نه‌کرا، بۆیه بارگرژی و‌ ئ���اژاوه‌و ناڕه‌زایی له‌ 
کوردس���تاندا ڕۆژ به ‌ڕۆژ ڕوو له‌ زیادی ب���وو، تا ئه‌وه‌بوو له‌ مانگی 
)1922/9(دا ش���ێخ مه‌حمود بانگ کرایه‌وه‌ بۆ س���لێمانی. ش���ێخ 
مه‌حمود ئیدی به‌ پله‌وپای���ه‌ی حوکمداری قایل نه‌بوو، به‌ڵکو داوای 
فه‌رمانڕه‌وایی هه‌موو کوردستانی ده‌کرد. هه‌ر به‌م مه‌به‌سته‌ له‌ مانگی 
)11(دا خ���ۆی ک���رد به‌ مه‌لیکی هه‌موو کوردس���تان و حکومه‌تێکی 
هه‌ش���ت ئه‌ندامی دامه‌زراند، پولی پۆسته‌و باجی بڵاوکرده‌وه‌، باجی 
له‌س���ه‌ر توتن داناو ڕۆژنامه‌یه‌کی به ‌ناوی )ڕۆژی کوردس���تان(ه‌وه‌ 
بڵاوک���رده‌وه‌ که‌ به‌درێژی ڕووداوه‌کان���ی ناوچه‌که‌ی بڵاو ده‌کرده‌وه‌. 
له‌ )1922/12/24(دا حکومه‌تی ئیمپڕاتۆریه‌تی به‌ریتانیاو ده‌وڵه‌تی 
عێ���راق، به‌ڕه‌س���می دانیان ب���ه‌وه‌دا نا، که‌ کورد ل���ه‌ چوارچێوه‌ی 
س���نووری عێراقدا حکومه‌تێکیان هه‌بێ و ئومێده‌واربوون که‌ لایه‌نه‌ 
ناته‌باکان���ی کورد، به‌ زووترین کات ده‌رباره‌ی ش���ێوه‌ی حکومه‌ت و 
س���نووری حکومه‌ته‌که‌یان ڕێک بکه‌ون و نوێنه‌رانی خۆیان بنێرن بۆ 
گفتوگ���ۆ له‌گه‌ڵ ده‌وڵه‌تی به‌ریتانی���او حکومه‌تی عێراق له‌ به‌غدا، تا 
باسی بارودۆخی ئابووری و سیاسیی حکومه‌ته‌که‌یان بکه‌ن )بڕوانه‌: 
ئه‌دمۆن���دز، ک���وردو تورک و ع���ه‌ره‌ب، ل312، ڕامبۆت ل58 -59(، 
ب���ه‌ڵام زۆری پێ ‌نه‌چوو به‌ینی مه‌لیک مه‌حمودو نوێنه‌رانی ئینگلیزو 
هه‌ندێ له‌ سه‌رانی کورد که‌ به‌غیلیان به‌ پله‌وپایه‌ی مه‌لیک مه‌حمود 
ده‌برد، تێک‌ چوو. هه‌روه‌ها پێوه‌ندیی نهێنی مه‌لیک مه‌حمود له‌گه‌ڵ 
تورکه‌کاندا ب���ووه‌ مایه‌ی ئه‌وه‌ی هێ���زی به‌ریتانیا په‌لاماری مه‌لیک 

مه‌حم���ود بده‌ن، مه‌لیک مه‌حمود ناچار بوو له‌ )1923/3/3( بچێته‌ 
سورداش و له‌وێوه‌ ڕۆژنامه‌یه‌ک به ‌ناوی )بانگی هه‌ق( بڵاو بکاته‌وه‌، 
و تا س���اڵی )1930( که‌ کۆتایی انتدابی ئینگلیزی له‌ عێراقدا بوو، 

له‌وێنده‌ر مایه‌وه‌. 
ڕژێمی سیاسیی تازه‌ی عێراق، وه‌زع و حاڵی کورده‌کانی پشتگوێ 
خست، ده‌ستبه‌جێ که‌وته‌ گواس���تنه‌وه‌ی فه‌رمانبه‌ره‌ کورده‌کان له‌ 
کوردستان و فه‌رمانبه‌ری عه‌ره‌بی له‌جێ دانان، هه‌روه‌ها خوێندنی به‌ 
زمانی کوردی له‌ ناوچه‌ی کوردستاندا گرت. وه‌زع و حاڵی ناوچه‌که‌ 
ناخۆش بوو، وه‌ختێ س���ه‌ربازانی عه‌ره‌ب ل���ه‌ )930/9/6( خه‌ڵکی 
شاری س���لێمانیان به‌ر ده‌س���تڕێژی گولله ‌دا، شۆڕش���ی خه‌ڵکه‌که‌ 
ته‌قه‌ییه‌وه‌و ش���ێخ مه‌حمود جارێکی دی ڕێبه‌رایه‌تی شۆڕشه‌که‌یانی 
له‌ئه‌س���تۆ گرت. هێزی عێراق نه‌یتوانی شۆڕش���ه‌که‌ سه‌رکوت بکات 
و دایبمرکێنێت���ه‌وه‌. )1930/9 و 1931/4( بۆی���ه‌ ده‌وڵه‌ت���ی عێراق 
ناچار بوو داوای یارمه‌تی له‌ هێزی هه‌وایی به‌ریتانیا کرد. ژماره‌یه‌ک 
ل���ه‌ ئینگلیزه‌کان، به‌تایبه‌تی )جه‌ن���ه‌ڕال دۆبس H.C( که‌ ئه‌ندامی 
باڵای پێشووی نوێنه‌رانی به‌ریتانیا بوو له‌ به‌غدا، به‌ یاداشتنامه‌یه‌ک 
ده‌خاڵه‌تی هێزی هه‌وایی به‌ریتانیای مه‌حکوم کرد. ش���ێخ مه‌حمود‌ 
له‌ به‌غ���داو له‌ ماڵه‌که‌ی خۆی���دا خرایه‌ ژێ���ر چاودێرییه‌وه‌. وه‌زعی 
کوردس���تانی عێ���راق هه‌ر به ‌گ���رژی و نائارامی مایه‌وه‌. له‌ س���اڵی 
)1931(دا، یه‌کێکی دی له‌ ڕێبه‌رانی کورد به ‌ناوی ش���ێخ ئه‌حمه‌دی 
بارزانی، ک���ه‌ به‌ گوته‌ی لانگریک، ش���ۆره‌ت و ناوبانگێکی که‌متری 
هه‌بوو، س���ه‌رگه‌رمی ش���ه‌ڕ بوو. له‌گه‌ڵ سه‌رۆک تیره‌یه‌کی دراوسێی 
خۆی���دا. ده‌وڵه‌تی عێراق بۆئه‌وه‌ی ئه‌من و ئاس���ایش له‌ ناوچه‌که‌دا 

به‌رپ���ا ب���کا، زنجی���ره‌ عه‌مه‌لیاتێکی زس���تانه‌ی ده‌س���ت پێ کردو 
هه‌مدیس هێزی هه‌وایی به‌ریتانیا به‌ناچاری به‌شداری کرد. له‌ ساڵی 
)1933 – 1934(دا ڕاپه‌ڕینێکی تازه‌ به‌رپا بوو، ئه‌مجاره‌یان ش���ێخ 
ئه‌حمه‌دو برا بچووکه‌که‌ی مه‌لا مس���ته‌فای بارزانی که‌ سه‌رکردایه‌تیی 
هێزی چه‌کداری له‌ئه‌س���تۆ بوو، به ‌تۆبزی له‌ که‌رکوکداو پاش���ان له‌ 
سلێمانیدا نیشته‌جێ کران. له‌ ساڵی )1941( و له‌ ئه‌نجامی کۆده‌تا 
بێئاکامه‌که‌ی ڕه‌ش���ید عالی گه‌یلانییه‌وه‌، ش���ێخ مه‌حمود فرسه‌تی 
هێن���او له ‌به‌غدا هه‌ڵات و هه‌وڵیدا هێزێک له‌ کورده‌کان پێکه‌وه‌ بنێ 
و کۆمه‌کی ئینگلیزه‌کان بکات )بڕوانه‌: لانگریک، 1952( له‌ س���اڵی 
)1943(دا مه‌لا مس���ته‌فای بارزانی که‌ له‌ سلێمانیدا له‌ژێر چاودێریی 
ده‌وڵه‌تی عێراق بوو، زۆر ل���ه‌ وه‌زعی ناجۆری کۆمه‌ڵایه‌تی و بژێوی 
لایه‌نگره‌کان���ی بێزارو ناڕازی بوو، بۆیه‌ له‌ س���لێمانی هه‌ڵات و خۆی 
گه‌یانده‌وه‌ بارزانی زێدی خۆی. له‌م س���ه‌فه‌ره‌دا شێخ له‌تیفی کوڕی 
ش���ێخ مه‌حمودیشی له‌گه‌ڵ بوو، و له‌ به‌رزاندا ئاڵای شۆڕش هه‌ڵکرا. 
ماجید مس���ته‌فا که‌ له‌و ده‌مه‌دا وه‌زیری ناوخۆ بوو، و کوردیش بوو، 
به‌مه‌به‌ستی چاره‌س���ه‌رکردنی کێشه‌که‌ له‌گه‌ڵ مه‌لا مسته‌فادا که‌وته‌ 
گفتوگۆ. بارزانی له‌گه‌ڵیدا ڕێک‌ که‌وت و بڕیار درا کوردستان له‌ باری 
ئابووری و ئازووقه‌وه‌ دابین بکرێ و فه‌رمانبه‌رانی کوردو غه‌یره‌ عه‌ره‌ب 
له‌ ناوچه‌ کوردنش���ینه‌کان دابمه‌زرێن و قوتابخانه‌ و خه‌سته‌خانه‌ له 
‌سه‌رانسه‌ری کوردستاندا بکرێنه‌وه‌. ئه‌م ڕێکه‌وتننامه‌یه‌ له‌لایه‌ن نوری 
س���ه‌عیدی سه‌ره‌ک وه‌زیرانی عێراقه‌وه‌ په‌سه‌ند کراو ته‌نانه‌ت به‌ته‌ما 
بوو ویلایه‌تێکی کوردنش���ین دابمه‌زرێنێ )بڕوانه‌: لانگریک، ل325(، 
به‌ڵام عبدالاله‌ی )وصی( ب���ه‌ مه‌رجه‌کانی ئه‌م ڕێکه‌وتننامه‌یه‌ قایل 

نه‌ب���وو، و له‌ ئه‌نجام���دا له‌ به‌هاری )1945(دا ئاگری ش���ۆڕش پتر 
بڵێسه‌ی سه‌ند. ش���ه‌ڕی ئه‌مجاره‌ له‌ هه‌موو جاره‌کانی دی سه‌ختتر 
بوو، کورده‌کان چه‌ندین جار به‌س���ه‌ر هێ���زی ده‌وڵه‌تی عێراقدا زاڵ 
بوون و زه‌ره‌روزیانێکی قورس���یان ل���ێ دا، به‌ڵام جارێکی دی هێزی 
هه‌وایی به‌ریتانیا وه‌کو ڕزگارکه‌رو پارێزه‌ری ده‌وڵه‌تی عێراق و ڕژێمی 

پاشایه‌تی هاشمی ده‌وری خۆی بینییه‌وه‌. 
له‌ کۆتایی مانگی هه‌ش���تدا عه‌مه‌لیاتی سه‌رکوتکردنی کورده‌کان 
کۆتایی هات و )مه‌لا مس���ته‌فاو هه‌ڤاڵه‌کانی ڕه‌هه‌نده‌ی ئێران بوو. 
چوار که‌س له‌و ئه‌فس���ه‌رانه‌ی که‌ له‌گه‌ڵی بوون، به ‌ناوی: مس���ته‌فا 
خۆش���ناو، عزت عبدالعزیز، محمد محم���ود و خیرالله‌ عبدالکریم( که‌ 
باوه‌ڕیان به ‌به‌ڵێنی لێبوردنی گش���تیی ده‌وڵه‌تی عێراق کردبوو، بۆ 

عێراق گه‌ڕانه‌وه‌و له‌ )1947/6/19(دا مه‌حکه‌مه‌و ئیعدام کران3*. 
پاش ئ���ه‌م ڕووداوانه‌ کورد چ چارێکی نه‌ما جگه‌ له‌وه‌ی بکه‌وێته‌ 
خه‌باتی نهێنی، و بۆ ئه‌م مه‌به‌س���ته‌ پارتی دیموکراتی کوردستانیان 
دامه‌زراند، که‌ پتر به‌لای چه‌پگه‌رییدا دایده‌شکاندو دوو بڵاوکراوه‌یان 
به ‌ناوی )ئازادی( و )ڕزگاری(وه‌ بڵاوکرده‌وه‌. ڕۆژنامه‌ی ڕزگاری له‌ 
دووه‌مین ژماره‌یدا له‌ مانگی )1946/10(دا وتارێکی له‌سه‌ر یه‌کێتیی 
ئه‌رمه‌نی و کورد بڵاو کرده‌وه‌. ئه‌م مه‌سه‌له‌یه‌ سه‌رهه‌نگ )الفینستون-ی 
سه‌رۆکی ئه‌یسنتلیجنت سرویس، له‌ لوانت( خسته‌ بیری ئه‌وه‌وه‌ که‌ 

3* ئه‌م چوار ئه‌فسه‌ره‌ ده‌گه‌ڵ مه‌لا مسته‌فادا هاتنه‌ ئێران و په‌یوه‌ندییان به‌ 
کۆماری کوردستانه‌وه‌ کردو تا ڕووخانی کۆمار سه‌رگه‌رمی چالاکی بوون 
و پاش ڕووخانی کۆمار مه‌لا مسته‌فا ده‌گه‌ڵ ژماره‌یه‌ک له‌ هه‌ڤاڵانیدا په‌نایان 
بۆ سۆڤیه‌ت بردو ژماره‌یه‌کی تریان که‌ ئه‌م چوار ئه‌فسه‌ره‌یان له‌گه‌ڵدا بوون 

بۆ عێراق گه‌ڕانه‌وه‌.

ئاخۆ ئه‌م هه‌وڵ و کۆشش���انه‌ نابنه‌ مای���ه‌ی دامه‌زراندنی کۆمارێکی 
کوردی - ئه‌رمه‌نی هاوبه‌شی سه‌ر به ‌یه‌کێتیی سۆڤییه‌ت؟ 

به‌هه‌رحاڵ، ئه‌من و ئاس���ایش له‌ کوردس���تاندا به‌رق���ه‌رار بوو. 
کورده‌کان س���وودیان له‌و تۆزه‌ ئازادییه‌ی که‌ بۆیان مابووه‌و وه‌رگرت 
و توانیان له‌ بواری ڕۆش���نبیری و ئه‌ده‌بی���دا چالاکانه‌ بکه‌ونه‌ کار. 
ڕۆژنامه‌ به‌ئاش���کرا بڵاو ده‌بۆوه‌، کۆمه‌ڵه‌ ش���یعر، وت���ار ده‌رباره‌ی 
مێژووی کوردس���تان و ناودارانی کورد بڵاو ده‌بوونه‌وه‌، سلێمانی بوو 
به‌ مه‌ڵبه‌ندێکی گه‌وره‌ی چالاکی ڕۆش���نبیری ‌و ب���وو به‌ بنکه‌یه‌کی 
گه‌رموگوڕی ناس���یونالیزم... ل���ه‌ )1958/7/14(وه‌، که‌ حکومه‌تی 
کۆماری له‌ عێراقا دامه‌زرا، تا س���اڵی )1970( کوردس���تانی عێراق 
گه‌له‌ک گۆڕانکاری به‌س���ه‌ردا هات. کورده‌کان که‌ شانبه‌شانی هه‌موو 
حیزبه‌کانی دی به‌شدارییان له‌ ڕووخاندنی ڕژێمی پاشایه‌تی هاشمیدا 
کردبوو، زۆریان دڵ ب���ه‌ دامه‌زراندی حکومه‌تی کۆماری خۆش بوو، 
ب���ۆ یه‌که‌مجار له‌ مێژوودا، ده‌س���تووری کاتی عێ���راق ڕایگه‌یاند که‌ 
)عه‌ره‌ب و کورد له‌م وڵاته‌دا شه‌ریک و هاوبه‌شن( مادده‌ی سێیه‌می 
ده‌س���توور ماف���ه‌ نه‌ته‌وه‌ییه‌کانی ک���وردی له‌ چوارچێ���وه‌ی عێراقا 
زامن کرد. جه‌نه‌ڕاڵ عبدالکریم قاس���م، ل���ه‌لای خۆیه‌وه‌ هه‌موو ئه‌و 
فه‌رمانبه‌ره‌ کوردانه‌ی که‌ له‌ س���اڵی )947(وه‌ له ‌کار ده‌رکرابوون، 
گه‌ڕاندیانییه‌وه‌ س���ه‌ر کار. له‌ )1958/9/2( ڕێگه‌ی مه‌لا مسته‌فای 
بارزان���ی ‌دا که‌ له‌ س���ۆڤیه‌تدا په‌نابه‌ر بوو، بۆ عێ���راق بگه‌ڕێته‌وه‌. 
عبدالکریم قاسم له‌ )958/10/17(دا به ‌خۆشحاڵییه‌وه‌ پیرۆزبایی له‌ 
گه‌ڕانه‌وه‌ی مه‌لا مس���ته‌فا بۆ عێراق کرد. هه‌موو ئه‌و خه‌ڵکانه‌ی که‌ 
له‌گه‌ڵ مه‌لا مس���ته‌فادا له‌ تاراوگه‌ ده‌ژی���ان، له‌ مانگی )1959/4(دا 

بۆ عێراق گه‌ڕانه‌وه‌. قاس���م له‌ به‌غدا گاردی تایبه‌تی بۆ مه‌لا مسته‌فا 
ته‌رخان کردو ماڵێکی تایبه‌تی بۆ ته‌رخان کردو بۆ ماوه‌یه‌ک بارزانی 
کرد به‌ ڕاوێژکاری خۆی و له‌و مه‌س���ه‌لانه‌دا که‌ بارزانی ش���اره‌زایان 
ب���وو پرس و ڕاوێژی پێ ده‌کرد. پارتیی دیموکراتی کوردس���تان که‌ 
ل���ه‌ خه‌باتی نهێنیدا بوو، و به‌درێژایی س���اڵانی ڕابردوو زه‌مینه‌ی بۆ 
ڕۆژێکی وه‌ها خۆش کردبوو، له‌ مانگی )1959/4(دا مۆڵه‌تی ڕه‌سمی 
وه‌رگرت که‌ ڕۆژنامه‌ی خه‌بات )هه‌فتانه‌ بوو( به‌ئاشکرا ده‌ربکا. ئیدی 
گۆڤ���ارو ڕۆژنامه‌ کوردییه‌کان هه‌ندێ بوژانه‌وه‌و له‌وه‌ ده‌رچوون ته‌نیا 
بڵاوک���راوه‌ی س���اده‌ی ئه‌ده‌بی بن، به‌ڵکو گه‌له‌ک وتاری سیاس���یان 
گرته‌خۆ، به‌ڵام ئه‌م خۆشییه‌ زۆر ده‌وامی نه‌کرد، کورده‌کان جارێکی 
دی ناچار بوون له‌پێناوی وه‌ده‌ستهێنانی ئازادیی خۆیاندا شۆڕشێک 
به‌رپا بکه‌ن که‌ ده‌ س���اڵی خایاند. له‌م ماوه‌یه‌دا دووچاری حه‌پس و 
گرتن و تۆڵه‌ئه‌س���تاندنی زۆر و به‌رده‌وام ڕووی ده‌دا. ئه‌م ماوه‌یه‌ به‌ 

چوار قۆناغدا تێپه‌ڕی. 
گیروگرفت���ه‌ ناوخۆو ده‌ره‌کییه‌کانی عێ���راق، له‌به‌رئه‌وه‌ نه‌بوو که‌ 
وڵاتی عێراق ڕێبه‌رێکی دڵس���ۆزی نه‌بوو، به‌ڵکو هۆی ڕاس���ته‌قینه‌ی 
ئ���ه‌م گیروگرفتانه‌ ئ���ه‌وه‌ بوو که‌ ڕێبه‌ری عێراق خاوه‌نی نه‌خش���ه‌و 
پلانێکی کۆک و سیاسه‌تێکی نه‌گۆڕو چه‌سپاو نه‌بوو، که‌ سه‌ره‌نجام 
به‌وه‌ ش���کایه‌وه‌ هه‌موو دژی بوه‌س���تنه‌وه‌. کورده‌کانیش به‌ تاسه‌وه‌ 
چاوه‌ڕوان���ی وه‌دیهاتنی ئه‌و به‌ڵێنانه‌ بوون ک���ه‌ ڕێبه‌ری حکومه‌تی 
عێ���راق دابوونێ، ب���ه‌ڵام چونکه‌ داخوازییه‌کانی���ان جێبه‌جێ نه‌کرا، 
س���ه‌ره‌نجام دژی ڕژێمی دیکتاتۆری هه‌ستان و ده‌ستیان دایه‌ چه‌ک. 
له‌ )961/9/11(دا به ‌ڕێبه‌رایه‌تی مه‌لا مس���ته‌فا هه‌ستان، ڕاپه‌ڕین 

و هه‌س���تانی ئه‌مجاره‌ به‌هیچ جۆرێ ڕاپه‌ڕینێکی عه‌ش���ایه‌ری نه‌بوو، 
چونکه‌ له‌ ڕاستیدا هه‌موو توێژه‌کانی کۆمه‌ڵگه‌ی کورده‌واریی عێراق 
به‌ دێهاتی و ش���اری و ڕۆش���نبیران و موڵک���داران و ئاغاوه‌ له ‌یه‌ک 
به‌ره‌دا دژی قاسم هه‌ستابوون. کاردانه‌وه‌ی ده‌وڵه‌ت یه‌کجار دڕندانه‌ 
بوو، ئابڵوقه‌ی توون���دی ئابووری، کورده‌کانی باکووری وڵاتی ته‌واو 
شپرزه‌و برسی کرد، بۆمبارانی خه‌ست و خۆڵ بێ وێنه‌ بوو، بۆمبای 
ناپاڵم دێهات و به‌روبوومی کشتوکاڵی ده‌سووتاند، ژنان، پیره‌مێردان، 
منداڵان و پێشمه‌رگه‌ وه‌کو یه‌ک قه‌تڵ و عام ده‌کران. ئه‌م کاره‌ساتانه‌ 
به‌جارێ کورده‌کانی جۆشداو وایان لێ هات له‌ )1962/3( ده‌ستیان 
به‌س���ه‌ر هه‌موو ناوچه‌کانی باکووری عێراقدا گرت جگه ‌له‌و شارانه‌ی 

که‌ سه‌رباخانه‌و ئۆردوگای سوپاییان تێدا بوو. 
شکست و زه‌ره‌روزیانی قورسی سوپای عێراق له‌م شه‌ڕه‌دا، کارێکی 
وای کرد که‌ ئه‌م شه‌ڕه‌ شێوه‌ی جه‌نگه‌ دزێوه‌کانی داگیرکه‌ران بگرێته‌ 
خۆ. سه‌ربازه‌کان یا له‌ به‌ره‌کانی شه‌ڕ هه‌ڵده‌هاتن یا پێوه‌ندییان به‌ 
ڕیزی جه‌نگاوه‌رانی ک���ورده‌وه‌ ده‌کرد. چالاکیی ئابووری و بازرگانی 
هاتبووه‌ س���ه‌ر س���فر. کوده‌تایه‌ک له‌ئارادا بوو، به‌ڵام چونکه‌ به‌بێ 
پشتیوانی کورده‌کان چ کارێک نه‌ده‌کرا، بۆیه‌ سه‌رانی کوده‌تاچییه‌کان، 
کورده‌کانی���ان ل���ه‌م کاره‌ی خۆیان ئاگادار ک���رده‌وه‌. له‌ به‌ره‌به‌یانی 
)1963/2/8(دا عبدالکریم به‌ش���ێوه‌یه‌کی کاره‌س���اتاوی کوژراو له‌ 
شانۆی سیاس���ه‌ت س���ڕدرایه‌وه‌ بۆ ڕۆژی دوایی کورده‌کان شه‌ڕیان 
ڕاگرت. حیزبی به‌عس له‌ به‌غدادا ده‌س���ه‌ڵاتی گرته‌ ده‌س���ت. کاتێ 
کورده‌کان به‌شێوه‌یه‌کی ئاشتیانه‌ داخوازییه‌کانی خۆیان خسته‌ڕوو، 
ڕووبه‌ڕووی بڕوبیانووی سه‌رانی حکومه‌تی تازه‌ بوونه‌وه‌. به‌هه‌رحاڵ 

له‌ )1963/4/24(دا گفتوگۆ له‌نێوان هه‌ردوولادا ده‌س���تی پێ کرد. 
کورده‌کان به ‌یاداش���تنامه‌یه‌کی ڕه‌س���می داخوازییه‌کانی خۆیان‌ دا 
به ‌ده‌وڵ���ه‌ت، به‌ڵام ده‌وڵه‌تی به‌عس که‌ به‌ت���ه‌واوی خۆی به‌ به‌هێز 
ده‌زانی، نوێنه‌ره‌ کورده‌کانی گرت و زیندانی کردن. له‌ )963/6/10( 
جارێکی دی ش���ه‌ڕ ده‌ستی پێ کرده‌وه‌و ئاگری جه‌نگ پتر بڵێسه‌ی 
سه‌ند، له‌م س���ه‌روبه‌نده‌دا حکومه‌تی به‌عسی عێراق داوای کۆمه‌کی 
له‌ دیمه‌ش���ق کرد. س���وریا به‌ده‌نگیانه‌وه‌ ه���ات و تیپی یه‌رموک و 
فڕۆکه‌ی بۆ دۆستانی عێراقی خۆی نارد، به‌ڵام کورده‌کان زوو به ‌زوو 
قڕیان خس���ته‌ ئه‌م تیپه‌و هێرشی خۆیان زیاتر کردو گه‌له‌ک نوقته‌ی 
س���وپاییان گرت و چه‌ک و ته‌قه‌مه‌نییه‌کی زۆرو سه‌دان دیلیان گرت. 
سوپای عێراق که‌ساس و زه‌بوون بووبوو. پاشان )گاردی میللی( که‌ 
له‌ سه‌رکوتکردنی کۆمۆنیسته‌کان و هه‌موو دوژمنانی ڕژێمی به‌عسدا 
ئه‌وپ���ه‌ڕی دڕنده‌ی���ی و دڵڕه‌قیان نواندبوو، و بێ���زراوی لای هه‌موو 
خه‌ڵکی ب���وو، هاته‌ هانای ده‌وڵه‌تی به‌عس���ه‌وه‌. له‌ )963/2/18(
دا جه‌نه‌ڕاڵ عبدالسا�ل�م عارف، به‌ یارمه‌تیی س���وپا کوده‌تای کردو 
به‌عس���ییه‌کانی له‌ مه‌یدانی سیاس���ه‌ت وه‌د‌ه‌رناو به‌ خۆی ده‌سه‌ڵاتی 
گرته‌ ده‌س���ت. عه‌مه‌لیاتی سوپایی له‌ کوردس���تاندا وه‌ستا. بارزانی 
داوای یارمه‌تی له‌ خاچی س���وری جیهانی کرد )963/9/11، ڤانلی، 
ل319 - 321(. وه‌ختێ پاپا، سه‌ری له‌سه‌ر زه‌مینی پیرۆز )قودس( 
ده‌دا، کورده‌کان ئه‌ویشیان له‌ وه‌زع و حاڵی خۆیان ئاگادار کرده‌وه‌. 

)بڕوانه‌: ئورینیت، بیرۆت، ژماره‌ 5240، 1964/1/2(.
فیلد مارش���ال عارف، به‌و مه‌به‌س���ته‌ی له‌ س���ه‌ره‌نجامدا بتوانێ 
مه‌س���ه‌له‌ی کورده‌کان چاره‌س���ه‌ر بکا له‌ )964/2/10(دا له‌ ڕێگه‌ی 

گفتوگۆوه‌ داوای شه‌ڕوه‌ستانی کرد، مه‌لا مسته‌فا، ته‌نانه‌ت بێئه‌وه‌ی 
ڕاوێژ به‌ مه‌کته‌بی سیاس���یی پارتیی دیموکراتی کوردستان بکا، به‌ 
شه‌ڕوه‌س���تان قایل بوو. کورده‌کانیش به‌ ئه‌ن���دازه‌ی عێراقییه‌کان، 
پێویس���تیان به‌ پش���وویه‌ک بوو، تا نه‌فه‌س تازه‌ بکه‌نه‌وه‌و چه‌ک و 
ته‌قه‌مه‌نی و ئه‌سبابی ش���ه‌ڕ ئاماده‌ بکه‌ن و ئازووقه‌و خۆراک دابین 
بکه‌ن. له‌م س���ه‌روبه‌نده‌دا ڕۆژنامه‌نووس���انی بێگانه‌ش ڕوویان کرده‌ 
ناوچه‌ی کوردس���تان. کورده‌کان بۆ ناساندنی شۆڕشه‌که‌یان و ڕووی 
ڕاسته‌قینه‌ی ڕاپه‌ڕینه‌که‌یان به‌ جیهانی ده‌ره‌وه‌، ئه‌وپه‌ڕی سوودیان 
له‌و ڕۆژنامه‌نووس���ه‌ بێگانانه‌ وه‌رگرت. حکومه‌تی عێراق که‌ گرفتاری 
پرۆژه‌ی پێشوه‌خته‌ فاشلی یه‌کێتیی عه‌ره‌ب بوو، کوردستانی پشتگوێ 
خستبوو، و قه‌ناعه‌تی کردبوو که‌ سه‌ره‌نجام کورده‌کان ماندوو ده‌بن 
و تاقه‌تی���ان ده‌چێ و به‌درێژایی ڕۆژگار مه‌س���ه‌له‌که‌ به ‌دڵی ئه‌مان 
)حکومه‌ت( ده‌که‌وێته‌وه‌، به‌ڵام وا ده‌رنه‌چوو، و کورده‌کانیش بۆیان 
به‌دیار که‌وت که‌ چ که‌س���ێک داخوازییه‌کانیان به‌جیددی وه‌رناگرێ، 
بۆیه‌ پ���اش ئوکتۆبه‌ری )1964(، یه‌کس���ه‌ر بڕی���اری دامه‌زراندنی 
حکومه‌تێکی خودموخت���اری ناوچه‌ییان داو فه‌رمانبه‌ریان بۆ هه‌موو 
ده‌زگاو دایه‌ره‌کان دامه‌زراند. باجیان وه‌رده‌گرت، کێشه‌کانی خه‌ڵکیان 
له‌ دادگا ناوچه‌ییه‌کاندا حه‌ل و فه‌س���ڵ ده‌کردو هێزی س���وپاییش، 

زیاتر خۆی ڕێک ده‌خست و چه‌کی په‌یدا ده‌کرد. 
شه‌ڕوه‌ستاندنی مانگی )2( بووه‌ هۆی ئه‌وه‌ی قه‌یرانێکی گه‌وره‌ له 
‌ناوجه‌رگه‌ی ڕاپه‌ڕینه‌که‌دا دروست ببێ‌و ناکۆکییه‌کی زۆر قووڵ که‌وته‌ 
نێوان بارزانی و مه‌کته‌بی سیاس���یی پارتی دیموکراتی کوردستانه‌وه‌ 
که‌ له‌ نامیلکه‌یه‌کدا له‌ مانگی )4(دا له‌ژێر ناوی )ئایا په‌یمانی عارف 

و بارزانی ئاشتییه‌ یا ته‌سلیمبوونه‌؟( به‌دیار که‌وت. له‌م نامیلکه‌یه‌دا 
بارزانی ب���ه‌وه‌ تاوانبار ده‌کرێ که‌ گوای���ه‌ خیانه‌تی له‌ ئامانجه‌کانی 
ش���ۆڕش کردووه‌. له‌ )7/17(دا له‌ م���اوه‌ت پێکادانێکی تووندوتیژ 
له‌نێوان گروپه‌ کورده‌ ڕه‌قیبه‌کاندا ڕوویدا. له‌ کۆنگره‌ی شه‌ش���ه‌مدا 
له‌ کۆی )17( ئه‌ندامی مه‌کته‌بی سیاسیی پارتیی دیموکرات، )14( 
که‌س���یان ده‌رکران، که‌ له‌وان���ه‌: ابراهیم احمد و ج���ه‌لال تاڵه‌بانی 
په‌نای���ان برده‌ به‌ر ئێران. ئه‌م قه‌یرانه‌ که‌ زاده‌ی جیاوازیی بۆچوونی 
نێوان تیۆری و پراکتیکی بوو، س���ه‌ره‌ڕای ئه‌وه‌ی که‌ زۆر زیانبه‌خش 
بوو، به‌ڵام له‌باری س���وپاییه‌وه‌ چ کاریگه‌رییه‌ک���ی ناجۆری نه‌کرده‌ 
س���ه‌ر ڕه‌وتی ش���ۆڕش. وه‌زعی نادیاری کورده‌کان له‌گه‌ڵ ده‌وڵه‌تی 
عێراق���ا ده‌بووایه‌ ب���ه‌ زووترین کات به‌لادا بخرێ���ت. به‌پێی مادده‌ی 
)3( ده‌س���تووری س���اڵی )1958( به‌ڕاشکاوی و بێ‌ پێچ‌و په‌نا دان 
به‌ مافی کورده‌کاندا نرا، ب���ه‌ڵام حکومه‌تی عێراق له‌ )964/5/10( 
ده‌ستوورێکی کاتی تازه‌ی ده‌رکرد که‌ له‌وێدا مافی کورده‌کان پشتگوێ 
خ���را. کورده‌کان که‌ ته‌واو پڕ چه‌ک بوون زۆر گوێیان به‌مه‌ نه‌دا. له‌ 
)965/3/4(دا هێرش���ی به‌هاری ڕژێمی عێراق بۆ س���ه‌ر کورده‌کان، 
به ‌س���ه‌رکردایه‌تیی عبدالرحمن عارفی برای س���ه‌رکۆمار، به‌ زۆربه‌ی 
هه‌ره‌ زۆری هێزی سوپای عێراقه‌وه‌ )پیاده،‌ تانک و هێزی هه‌وایی( 
ده‌ستی پێ‌ کرد. له‌ س���ه‌ره‌تای هێرشه‌که‌دا واته‌ له‌ مانگی )3 -5(
دا، سوپا هه‌ندێ سوکه‌ سه‌رکه‌وتنی وه‌ده‌ست هێنا. شه‌ڕ له‌ هاویندا 
گه‌رمتر بوو، له‌ مانگه‌کانی )6و9(دا شه‌ڕی یه‌کجار تووندو خوێناوی 
له‌ زنجیره‌ چیاکانی سه‌فیندا ڕوویدا. شارۆچکه‌ی پێنجوین که‌ وێران 
بب���وو له‌لایه‌ن هێزی عێراقه‌وه‌ داگیر کرا. ک���ورده‌کان بۆ یه‌که‌مجار 

تۆپخانه‌ی���ان به‌کار‌هێناو س���وپای عێراقیش به‌درێژایی ش���ه‌ڕ گازی 
ژه‌هراوی دژی کورده‌کان به‌کارده‌هێنا. له‌گه‌ڵ ئه‌مه‌شدا عێراقییه‌کان 
زه‌ره‌روزیانی قورس���یان لێ که‌وت )4194 ک���وژراو، 2201 بریندار، 
12 تانک ش���کێنراو 5 فڕۆکه‌ که‌وتنه‌ خواره‌وه‌( له‌م شه‌ڕه‌دا میسر، 
لایه‌ن���ی عێراقی گرت و کۆمه‌کی پ���ێ ده‌کردن. له‌ )1965/12/22(

و ش���وباتی )1966(دا، شه‌ڕی زس���تانه‌ زۆر به‌ توندی ده‌ستی پێ 
کرده‌وه‌. بارزانی له‌ )1966/1/1(دا یادداشتنامه‌یه‌کی بۆ ڕێکخراوی 
نه‌ت���ه‌وه‌کان نارد )بڕوانه‌: ده‌قی یادداش���تنامه‌که‌ - ڤانلی ل378 - 
379(. له‌ )1966/4/13(دا )مارشال عبدالسلام( هه‌لیکۆپته‌ره‌که‌ی 
که‌وت���ه‌ خ���واره‌وه‌و ک���وژرا. عبدالرحمن عارفی برای ل���ه‌ جێی ئه‌و 
کرا به‌ س���ه‌رکۆمار. له‌‌ هه‌مان ڕۆژا هێرش���ێکی تازه‌ به‌مه‌به‌س���تی 
له‌نێوبردن���ی یه‌کجاره‌کی کورد، ده‌س���تی پێ کرد. ئه‌م هێرش���ه‌ له‌ 
)4/22وه‌ ت���ا 6/15( ب���ه‌رده‌وام بوو. له‌ناو ئه‌م زنجیره‌ ش���ه‌ڕه‌دا، 
ش���ه‌ڕی ڕه‌واندز یا هه‌ندرێن که‌ له‌ مانگی پێنج���دا ڕوویدا، بایه‌خ و 
ش���ۆره‌تێکی تایبه‌تی په‌یدا کرد، به‌جۆرێ که‌ شایه‌تێکی عه‌ینی ئه‌م 
شه‌ڕه‌ی ناو نا )ڤردون -ی کورده‌کان( )ڤردون، شارێکه‌ له‌ باکووری 
ڕۆژهه‌ڵاتی فه‌ڕه‌نس���او که‌وتۆته‌ س���ه‌ر ڕووباری م���وزه‌وه‌و له‌ یه‌که‌م 
جه‌نگ���ی جیهاندا مه‌یدانی ش���ه‌ڕێکی تووندوتیژ بوو(. عێراقییه‌کان، 
سه‌ره‌ڕای ئه‌وه‌ی که‌ کورده‌کانیان خستبووه‌ ژێر توندترین بۆردومانی 
ناپاڵمه‌وه‌، خراپ شکان، و )1056( کوژراوو )476( برینداریان داو 
)600( جاش���ی به‌کرێگیراو )فورسانی سه‌ڵاحه‌دین( ته‌فروتونا بوون 
و کورده‌کان ده‌س���تکه‌وتی جه‌نگی یه‌کج���ار زۆریان به‌چنگ که‌وت. 
زیانی کورده‌کان له‌م ش���ه‌ڕه‌دا ته‌نه���ا )38( کوژراوو )85( بریندار 

بوو. له‌ )6/15(دا ده‌وڵه‌تی عێراق، وێڕای بانگه‌ش���ه‌ی سه‌رکه‌وتن، 
پێشنیازی شه‌ڕ وه‌ستانێکی تازه‌ی کرد. گفتوگۆ له‌گه‌ڵ به‌زازی )له‌ 
1973/6/26دا مردووه‌( س���ه‌ره‌ک وه‌زیرانی وه‌ختی عێراقا ده‌ستی 
پێ کرد. ل���ه‌ )1966/6/29(دا په‌یماننامه‌ی���ه‌ک مۆر کرا )بڕوانه: 
ڤانل���ی ل379، هه‌روه‌ها وپفنت نام���ه‌ی دووه‌م، ل189 - 192( ئه‌م 
په‌یمان نامه‌یه‌ چه‌ند خاڵێکی نهێنی تێدا بوو که‌ به ‌ڕه‌سمی دانی به‌ 
ماف���ی ئۆتۆنۆمی کورده‌کاندا ده‌نا. عبدالرحمن عارف له‌ )10/28(دا 
بارزان���ی بینی و هه‌وڵیدا له‌گه‌ڵ ئه‌ودا ڕێک بکه‌وێ و بگاته‌ ئه‌نجام، 
چونکه‌ زۆربه‌ی فه‌رمانده‌ س���وپاییه‌کانی عێراق به‌ پرۆژه‌که‌ی به‌زاز 
قای���ل نه‌بوون و به‌ هه‌موو جۆرێ هه‌وڵی هه‌ڵوه‌ش���اندنه‌وه‌یان ده‌دا. 
جارێکی دی مه‌سه‌له‌ی کوردستان به‌ ڕۆژگار سپێردراو بۆ ماوه‌یه‌کی 
زۆر پش���تگوێ خرا، ب���ه‌ڵام جه‌نگی ش���ه‌ش ڕۆژه‌ )5 -67/6/11( 
کارێکی زۆری کرده‌ س���ه‌ر چه‌ن���د وڵاتێکی عه‌ره‌ب که‌ عێراق یه‌کێک 
بوو له‌و وڵاتانه‌. کوده‌تای )968/7/17( جه‌نه‌راڵ ئه‌حمه‌د حه‌سه‌ن 
به‌کری گه‌یانده‌ سه‌رکۆماری، و له‌ کوده‌تای دووه‌ما )1968/7/30( 
ئه‌حمه‌د حه‌سه‌ن به‌کر به‌ته‌واوه‌تی ده‌سه‌ڵاتی حکومه‌تی گرته‌ ده‌ست، 
و س���ه‌رله‌نوێ ڕژێمی دیکتاتۆری به‌عس دامه‌زرایه‌وه‌، گاردی میللی 
به‌عسییه‌کان که‌ له‌ ساڵی )1963(دا سابیقه‌یه‌کی ناجۆرو ناخۆشی 
له‌ هزرو بیری خه‌ڵکیدا جێهێش���تبوو، جارێکی دی هاته‌وه‌ مه‌یدان، 
له‌م به‌ینه‌دا کورده‌کان س���ه‌رگه‌رمی پاراستنی ده‌ستکه‌وته‌ ماددی و 
مه‌عنه‌وییه‌کانی خۆیان بوون. له‌ س���اڵی )1967(دا نزیکه‌ی )300( 
قوتابخانه‌ی س���ه‌ره‌تاییان کرده‌وه‌. ده‌وڵه‌ت���ی عێراقیش به ‌ڕواڵه‌ت 
نه‌رمونیانانه‌ ڕه‌فتاری له‌گه‌ڵ ده‌کردن. له‌ س���لێمانیدا زانس���تگه‌یه‌ک 

)ب���ه‌ زمانی عه‌ره‌بی( دامه‌زراو ش���ارۆچکه‌ی دهۆک کرا به‌ پارێزگا. 
له‌گه‌ڵ ئه‌مه‌شدا ده‌وڵه‌ت خۆی بۆ شه‌ڕو دوژمنایه‌تی تازه‌ ساز ده‌داو 
ئه‌نجام له‌ مانگی )4(دا به‌هۆی چه‌ند ش���ه‌ڕێکی ده‌وروبه‌ری ش���اری 
کۆیه‌وه‌ ئاگری شه‌ڕێکی تازه‌ هه‌ڵایسا. هێزه‌کانی عێراق ناچار بوون 
که‌ ش���اره‌کانی قه‌ڵادزێ، پێنجوێن و چوارتا چۆڵ بکه‌ن. پاشان له‌ 
مانگی )6(دا هێرش���یان کرده‌ سه‌ر ناوچه‌ گوندنشینه‌کانی هه‌ولێر، 
هه‌ڵه‌بجه‌و بادینان و کێڵگه‌ و مه‌زراکانیان به‌ بۆمبای ناپاڵم و فسفۆڕ 
س���ووتاندن. له‌ مانگ���ی )7(دا له‌ قه‌ڵادزێ نه‌خۆش���یی کۆلێرا بڵاو 
بۆوه‌. له‌ مانگی هه‌ش���تدا قه‌تڵ و عامی دوکانی ش���ێخان ڕوویدا. له‌ 
)970/1/5(دا )اکس���پرس( وتارێکی بڵاوکرده‌وه‌ که‌ له‌نێوان مانگی 
)9و1969/12(دا کورده‌کان هێرشی عێراقییه‌کانیان به‌ته‌واوی ڕاگرت 
و له‌ ش���ه‌ش مانگی ڕابردوودا ک���ورده‌کان )15( فڕۆکه‌ی عێراقیان 
خسته‌ خواره‌وه‌. له‌ مانگی )1970/1(دا، ڕژێمی به‌عس له‌ مه‌کته‌بی 
ته‌نفیزی پارتی دیموکرات،  له‌گه‌ڵ بارزانیدا که‌وته‌ گفتوگۆ. وه‌فدێکی 
کورد به‌ س���ه‌رۆکایه‌تی دکتۆر مه‌حمود عوسمان، چوو بۆ به‌غداو له‌ 
)1970/3/11(دا ڕێکه‌وتننامه‌یه‌ک���ی )15( ماده‌یی له )‌ناوپردان(، 
له‌لای���ه‌ن هه‌ردوولاوه‌ مۆر کراو کۆتایی به‌ ش���ه‌ڕی نۆ س���اڵه‌ هات. 
)بڕوان���ه‌ ده‌ق���ی ڕێکه‌وتننامه‌که‌ له‌ کوردیش فکت ش���وبات و ئادار 
1970( ک���ورده‌کان ئۆتۆنۆمی و جێگریی س���ه‌رۆکایه‌تیی کۆماریان 
به‌ده‌س���ت ‌هێناو زمانی کوردی بوو به‌ دووه‌م زمانی ڕه‌سمی عێراق 
)بڕوانه‌: ده‌ق���ه‌ عه‌ره‌بییه‌که‌ی، ڕۆژنامه‌ی الجموری���ه‌، به‌غدا ژماره 
)704( ل���ه‌ )1970/3/12(. هه‌روه‌ها ده‌قه‌ ئینگلیزییه‌که‌‌و کوردیش 
)فک���ت(، مانگی )2و1970/3( هه‌روه‌ها ده‌قه‌ ئه‌ڵمانییه‌که‌ی له‌‌بنز، 

کوردستان، )232 - 235(. )5( وه‌زیری کورد دانران، بوردنی گشتی 
له‌لای���ه‌ن هه‌ردوولاوه‌ ڕاگه‌یه‌نرا ئاهه‌نگی گه‌وره‌ گه‌وره‌ به‌ بۆنه‌ی ئه‌م 
ڕێکه‌وتننامه‌یه‌وه‌ گێڕدرا. له‌گه‌ڵ ئه‌مه‌ش���دا هه‌موو مه‌سه‌له‌کان حه‌ل 
و فه‌سڵ نه‌کران. له‌ )1971/9/29(دا پیلان و هه‌وڵی کوشتنی مه‌لا 
مس���ته‌فا ده‌ستی پێ کرد. له‌ هاوینی )1972(دا کۆمه‌ڵێک نائارامی 
له‌ ژه‌نگاردا ڕوویدا. گه‌نگه‌شه‌و قه‌رقه‌شه‌ له‌سه‌ر ناوچه‌ پڕ نه‌ته‌کانی 
که‌رکوک، پ���اش خۆماڵیکردنی نه‌وت )1972/1/1( هاته‌ ئاراوه‌. له‌ 
مانگی )1973/1(دا کۆمه‌ڵێک ڕاسپارده‌ سه‌باره‌ت به ‌جێبه‌جێکردنی 
ڕێکه‌وتننامه‌ی )1970/11(، له‌لایه‌ن گروپه‌ یه‌کگرتووه‌کان و ئه‌فریقای 
ڕه‌شه‌وه سه‌باره‌ت به ‌جێبه‌جێکردنی ڕێکه‌وتننامه‌ی )1970/3/11(‌، 
به‌ قازانجی کورده‌کان خرایه‌ ڕوو )بڕوانه‌: لۆمۆند 1973/6/15(. 

کوردی سوریاو لوبنان: 
جگ���ه‌ له‌ چه‌ند بنه‌ماڵه‌ی گه‌وره‌ی ک���ورد که‌ ئه‌مڕۆکه‌ به‌ته‌واوی 
ناس���نامه‌ی کوردی خۆیان له‌ ده‌ست داوه‌و بوون به‌ عه‌ره‌ب، وه‌ک: 
)برازی(‌یه‌کان���ی )حامات( و به‌گه‌کانی ئاکارو بنه‌ماڵه‌ی )جنبلاط( 
)جان پولاد(و س���ه‌رانی دروزی، ئیدی هه‌موو کورده‌کان، هه‌رچه‌نده‌ 
م���اوه‌ی چه‌ندین س���ه‌ده‌یه‌ ی���ا به‌لای که‌م���ه‌وه‌ زۆر پێ���ش هاتنی 
فه‌ڕه‌نسییه‌کان، له‌م ناوچه‌یه‌دا نیشته‌جێ بوونه‌، ئه‌وجاش توانیویانه‌ 
تایبه‌تمه‌ندێتی���ی نه‌ته‌وه‌ی���ی و قه‌ومی خۆیان به‌ت���ه‌واوی بپارێزن. 
توانیویانه‌ ئاستی ڕۆشنبیری خۆیان تاڕاده‌یه‌کی باش په‌ڕه‌ پێ ‌بده‌ن 

و له‌گه‌ڵ ده‌سه‌ڵاتدارانی ناوچه‌که‌دا چ ناکۆکییه‌کیان له‌سه‌ر مه‌سه‌له‌ 
سیاس���ییه‌کان نه‌بووه‌. هه‌روه‌ها ده‌ورێکی گرنگیان له‌ پێشخس���تنی 
باری ئابووری جزیره‌دا بووه‌، به‌ڵام پاش س���اڵی )1957 له‌ سایه‌ی 
ڕژێمانی جیاوازداو له ‌په‌نای پڕۆژه‌ی )که‌مه‌ربه‌ندی عه‌ره‌بی، 1963( 
کۆمه‌ڵێک کێش���ه‌ی سیاس���ی س���ه‌ری هه‌ڵداو به ‌بیانووی ڕیفۆرمی 
زه‌مینی، زه‌وی ‌و زاری جووتیاران ده‌س���تی به‌س���ه‌ردا گیراو )000، 
120( ه���ه‌زار کورد هه‌ق���ی ته‌به‌عیه‌یان له‌ده‌س���ت‌ دا. کورده‌کان له‌ 
هه‌قی هاووڵاتێتی و ناردنی منداڵه‌کانیان بۆ قوتابخانه‌ی ده‌وڵه‌تی و 
قبووڵکردنیان له‌ نه‌خۆشخانه‌ گشتییه‌کاندا مه‌حروم و بێبه‌ش کران. 
هه‌موو کتێبێکی کوردی و مۆس���یقایه‌کی کوردی قه‌ده‌غه ‌کرا، ناوی 
کوردی گون���ده‌کان گۆڕان به‌ ناوی عه‌ره‌بی و عه‌ره‌ب له‌جێی کورده‌ 
ڕاگوێزراوه‌کان، نیش���ته‌جێ ‌کران )بڕوانه‌: ڤانلی، کێشه‌ی کورد له‌ 

سوریا، 1968(.

کۆمه‌ڵگه‌ی کورده‌واری: 
بنه‌مای ژیانی کۆمه‌ڵایه‌تی و ئابووری کوردستان، ژێرخانێکی کۆک 
و مه‌حکه‌م���ی هه‌یه‌. گه‌رچی ژماره‌یه‌کی که‌می خه‌ڵکی کوردس���تان 
هێش���تا به‌شێوه‌ی سه‌ره‌تایی ده‌ژین، به‌ڵام ئه‌مڕۆکه‌ زۆربه‌ی خه‌ڵکی 
کوردستان له‌ دێهاتی جۆراوجۆرا نیشته‌جێن. ژیانی کۆمه‌ڵایه‌تیی کورد 
له ‌ده‌رێی شاره‌کانا هێشتا به‌شێوه‌ی عه‌شایه‌رییه‌. )بڕوانه‌: ئه‌دمۆنز، 
ل12( له‌نێو ده‌وارنشینه‌کانیشدا شێوه‌ی کۆمه‌ڵگه‌ هه‌ر عه‌شایه‌رییه‌. 
ژیانی کۆمه‌ڵایه‌تیی ئه‌و دێهاتانه‌ی که‌ له‌ ده‌رێی سیسته‌می تیره‌گه‌ری 

و عه‌ش���ایه‌ریدان، یا ماموران���ی ده‌وڵه‌تی، یا ئاغای���ان یا ڕێبه‌رانی 
مه‌زه‌بی به‌ڕێوه‌ی ده‌به‌ن. دیاره‌ ئه‌م وه‌زعه‌ کۆمه‌ڵایه‌تییه‌ سه‌ره‌نجام 
ب���ه ‌گۆڕانی بنه‌ڕه‌تی ده‌ش���کێته‌وه‌، که‌ حاڵی ح���ازر له‌ کۆمه‌ڵگه‌ی 
کورده‌واریدا ئه‌م بابه‌ته‌ گه‌ش���ه‌کردنه‌ به‌رچاو ده‌ک���ه‌وێ. لێره‌دا له 
‌پێشا دێینه‌ سه‌ر باسی وه‌زعی خانه‌واده‌و عه‌شایه‌رو ئاغایان، پاشان 
دێینه‌ س���ه‌ر ده‌س���ه‌ڵاتی مه‌زه‌بی‌و ئه‌وجا دێینه‌ سه‌ر ئه‌و دابونه‌ریته‌ 

کۆمه‌ڵایه‌تیانه‌ی پێوه‌ندییان به‌و مه‌سه‌لانه‌ی سه‌رێ‌ ڕا هه‌یه‌. 

‌آ- بونیادی بنه‌ڕه‌تی کۆمه‌ڵگه‌ی کورده‌واری: 
1- خێزان: 

خێزانی ئاس���ایی ک���ورد، له‌ باب ‌و دای���ک‌ و منداڵه‌کانیان پێک‌ 
دێ. خێزان له‌س���ه‌ر بناغه‌ی زه‌وجی���ن ڕۆده‌نرێ. فره‌ژنی که‌م نییه‌، 
باب حاکمی موتڵه‌ق نییه‌. زه‌وجین کۆڵه‌که‌ی بنه‌ڕه‌تیی کۆمه‌ڵگه‌یه‌. 
له‌ کوردس���تانا کوڕو کیژی گه‌ڕاوه‌ یه‌کجار که‌من. عاش���قێنی به‌بێ 
مه‌به‌س���تی پێکه‌وه‌نانی خێزان به‌هیچ جۆرێ ڕێ نادرێ، له‌ ش���اره‌ 
بچووکه‌کانی عێراق و ئێراندا ڕابواردنخانه‌ نییه‌، زینا مه‌حاڵه‌، چونکه‌ 
ئاقیب���ه‌ت و ئاکامه‌که‌ی زۆر خه‌ته‌رو پڕ مه‌ترس���ییه‌. کورده‌کان له‌ 
سه‌ره‌تای گه‌نجیدا خێزان پێکه‌وه‌ ده‌نێن. ته‌مه‌نی ژنهێنان و شوکردن 
بۆ کوڕان )20( ساڵی و بۆ کیژان )12( ساڵییه‌، به‌ڵام ئه‌مڕۆکه‌ که‌ 
گه‌نجانی کورد له‌ شاره‌کاندا سه‌رقاڵی خوێندنن، ته‌مه‌نی ژنهێنان و 
شوکردنیش هه‌ندێ هه‌ڵکشاوه،‌ زۆربه‌ی کات ئامۆزا بۆ یه‌کدی ده‌بن، 
پسمام، خواستنی دۆتمام به‌ مافی ڕه‌وای خۆی ده‌زانێ. دیاره‌ ماڵی 

کیژه‌که‌ش، پس���مامه‌که‌یان زۆر پێ چاکتره‌ له‌ خوازبێنیکه‌رانی دی. 
ئه‌م جۆره‌ پێکگه‌یش���تنه‌ خێزانداریانه‌ گه‌له‌ک لایه‌نی چاکی تێدایه‌، 
چونکه‌ بابی بوکێ، برازاکه‌ی خۆی باش���تر ده‌ناسێت. پسمامه‌که‌ش 
ه���ه‌م وه‌کو مێرد، ه���ه‌م وه‌کو ئامۆزا ڕێ���زو حورمه‌تی دۆتمامه‌که‌ی 
ده‌گرێ. ئه‌مه‌ جگه‌ له‌وه‌ی بۆ کاتی ته‌نگانه‌و دژمنایه‌تی عه‌شایه‌ری، 
به‌تایبه‌ت���ی جاران، بابی بوکێ تفه‌نگچییه‌کی دی له‌پاڵ خۆیدا زامن 
ده‌کا. عاده‌تی ش���یربایی که‌م ب���ووه‌، هه‌ندێکجار له‌وه‌یه‌ کیژه‌که‌ به‌ 
که‌س���ێکی بێگانه‌ بدرێ، له‌و کاته‌دا پسمام له‌بری هه‌قی خۆی و بۆ 
ئه‌وه‌ی ده‌ستبه‌رداری دۆتمامه‌که‌ی بێ، داوای هه‌ندێ پاره‌ ده‌کا. خۆ 
ئه‌گه‌ر داواکه‌ی جێبه‌ج���ێ نه‌کرێ،‌ له‌وه‌یه‌ کیژه‌ مامه‌که‌ی‌ هه‌ڵگرێ‌و 
دووری���ش نییه‌ کچه‌که‌و دایک و بابی بکوژێ. )بڕوانه‌: داغس���تانی 
ل23(. بۆیه‌ هه‌ڵگرتنی کیژ سه‌ره‌ڕای هه‌موو مه‌ترسییه‌کی، شتێکی 
مه‌حاڵ نییه‌. )بڕوانه‌: عقراوی، ل130، داغس���تانی، ل17( هه‌روه‌ها 
هه‌ندێکج���ار پێکه‌وه‌نانی خێزان له‌ ڕێگه‌ی ژنبه‌ژنه‌وه‌ پێک دێ، واته‌ 
دوو کوڕ خوشکی یه‌کدی ده‌خوازن. )بڕوانه‌: ئاودال 222، داغستانی 
ل3(. ل���ه‌م ج���ۆره‌ ژنهێنانه‌دا ش���یربایی نادرێ و زاوا مه‌س���ره‌فی 
زه‌ماوه‌نده‌که‌ ده‌کێش���ێ. ژن و ژنخوازی له‌نێو خه‌ڵکانی بێگانه‌ش���دا 
ڕووده‌دا، به‌ڵام له‌م حاڵه‌ته‌شدا وا به ‌چاکتر ده‌زانرێ که‌ کوڕو کیژه‌که‌ 
خه‌ڵکی یه‌ک گوند بن، یا سه‌ر به ‌یه‌ک تیره‌و تایفه‌ بن. به‌شێوه‌یه‌کی 
گش���تی ژن و ژنخوازی له‌نێو خزم و  خوێشدا یه‌کجار باوه‌. )بارث، 
ل61( توانیویه‌تی ئه‌وه‌ بس���ه‌لمێنێ که‌ شوکردنی دۆتمام به‌ پسمام 
له‌نێو عه‌ش���ایه‌ردا یه‌کج���ار زیات���ره‌ )%57( وه‌ک له‌ناو کۆمه‌ڵگه‌ی 
ناعه‌ش���ایه‌ریدا )%17(. له‌نێو یه‌زیدی و کاکه‌ییه‌کاندا ژن و ژنخوازی 

به‌ین���ی خزم لای هه‌‌ندێ خێزان ئیجباریی���ه‌. )بڕوانه‌: اودال موکری 
ل44(. شیربایی جگه‌ له‌و حاڵه‌تانه‌ی که‌ باس کران، ئیدی له‌ هه‌موو 
حاڵه‌تێکی دیکه‌دا وه‌رده‌گیرێ )بڕوانه‌: داغستانی، ل28. لیچ، ل44 
-45. هانس ل123 -124(. وه‌رگرتنی ش���یربایی وه‌کو له‌ ئه‌وروپادا 
ته‌سه‌ور ده‌کرێ، بریتی نییه‌ له‌ فرۆشتنی کچه‌که‌، به‌ڵکو به‌پێچه‌وانه‌وه‌ 
به ‌جۆره‌ ئیعتیبارێک بۆ خێزانه‌که‌ س���ه‌یر ده‌کرێ. ڕێژه‌ی شیربایی 
به‌پێ���ی ناوچه‌ و پێگ���ه‌ی کۆمه‌ڵایه‌تیی خێزان ده‌گۆڕێ. ش���یربایی 
به‌ش���ێوه‌ی مه‌ڕوماڵات، زه‌وی و زارو ئاش... هتد، یا به‌شێوه‌ی پاره‌ 
ده‌درێ. هه‌ندێکج���ار ڕێژه‌ک���ه‌ی هێنده‌ زۆره‌ ک���ه‌ خوازبێنیکه‌ر بۆی 
هه‌ڵناس���وڕێ. س���ه‌ره‌ڕای ئه‌و ڕه‌خنه‌و ڕه‌خنه‌کارییانه‌ی له‌ شیربایی 
گیراوه‌، ئه‌م دابونه‌ریته‌ هێش���تا به‌ت���ه‌واوی له‌نێو نه‌چووه‌و ته‌نانه‌ت 

له‌نێو کورده‌کانی سۆڤیه‌تیشدا هه‌یه‌. 
فره‌ژنی به‌پێی یاس���ا له‌نێو کوردی مسوڵمان و کوردی یه‌زیدیدا 
هه‌ی���ه‌. له‌ س���ه‌رده‌مانی ڕابردوودا، فره‌ژنی یه‌کج���ار باو بووه‌، ئه‌م 
دابونه‌ریته‌ له‌ س���ه‌ده‌ی نۆزده‌ش���ا هه‌ر به‌رقه‌رار بووه‌. س���ه‌رۆکی 
خێڵ���ه‌کان زۆرجار به‌و )4( ژنه‌ ش���ه‌رعییه‌ی که‌ قورئان ڕێی داوه‌، 
قه‌ناعه‌تیان نه‌کردووه‌. ئیبراهیم پاش���ای دامه‌زرێنه‌ری سلێمانی چل 
ژنی هه‌ب���وو )بڕوانه‌: کامپانای���ل، ل107(. به‌درخانی گه‌وره‌ )14( 
ژن و)99( منداڵ���ی هه‌بوو، وه‌ختێ مرد )21( کوڕو )21( کیژی له 
‌پاش به‌جێمان. ئێس���تا ئه‌م دابه‌ باوی نه‌ماوه‌. له‌ کۆندا فره‌ژنی بۆ 
خۆش���گوزه‌رانی و ڕابواردن و نیشاندانی ده‌سه‌ڵات بوو، به‌ڵام ئێستا 
هه‌ندێکجار زه‌روره‌تی ئابووری ده‌بێته‌ هۆی فره‌ژنی. ئێستاش ڕه‌نگه‌ 
فره‌ژن���ی له‌و ش���ارانه‌ی که‌ که‌متر خوێن���ه‌واری تێدایه‌و هه‌روه‌ها له‌ 

دێهات���دا مابێ )بڕوانه‌: هانس 138( و )ب���ارث، ل25(. به‌هه‌رحاڵ 
له‌ هه‌ر ش���وێنێکدا فره‌ژنی باو بێ، ڕێژه‌ک���ه‌ی له‌ )%2( تێناپه‌ڕێ. 
)بڕوانه‌: داغستانی ل79(. له‌ عێراقا ئه‌م ڕێژه‌یه‌ له‌ )%4( )بڕوانه‌: 
پ���ارث 24(و ژماره‌ی هاوس���ه‌رانی یه‌ک پیاو ل���ه‌ دوو ژن تێناپه‌ڕێ 
که‌ پێیان ده‌گوترێ هه‌وێ. ل���ه‌ تورکیاو هه‌روه‌ها له‌نێو کورده‌کانی 
سۆڤیه‌تدا فره‌ژنی به‌پێی یاسا قه‌ده‌غه‌یه‌، به‌ڵام به‌هۆی مافی ته‌ڵاق 
و ته‌ڵاقکارییه‌وه‌، ژن هێنانه‌وه‌ هه‌میش���ه‌ له‌ توانادایه‌. یاس���ای سێ 
ته‌ڵاقه‌، ڕێ به‌ پیاو ده‌دا‌ که‌ هه‌رکاتێ نه‌توانێ له‌گه‌ڵ ژنه‌که‌یدا بژی، 
ته‌ڵاقی بداو جارێکی دی ژن بێنێته‌وه‌ به‌ پشتیوانی ئه‌م یاسایه‌ شێخی 
ش���ه‌ده‌ڵه‌ تا ته‌مه‌نی هه‌فتا ساڵه‌ )19( جار ژنی هێنابوو. )بڕوانه‌: 
هانس، ل138(. هه‌روه‌ها ئیبراهیم ئاغای دزه‌یی هه‌مان کاری کردبوو 
)بڕوانه‌: های، ل43(. ژن زۆرجار به‌هۆی نه‌زۆکی یا به‌هۆی ئه‌وه‌وه‌ 
که‌ کوڕی نابێ، له‌ گوینه‌ ته‌لاق بدرێ، هه‌ڵبه‌ته‌ ئه‌گه‌ر ناڕه‌زایی مێرد 
ته‌نی���ا نه‌زۆکی ژنه‌که‌ی بێ، ی���ا کوڕ نه‌بوون بێ، له‌وه‌یه‌ کار نه‌گاته‌ 
جیابوون���ه‌وه‌و ژنه‌که‌ لای مێرده‌که‌ی بمێنێته‌وه‌، به‌ڵام ئه‌گه‌ر ش���تی 
دی له‌نێواندا بێ ئه‌وا ژنه‌ک���ه‌ ته‌ڵاق ده‌درێ و ده‌نێردرێته‌وه‌ بۆ لای 
که‌س���وکاری و ئه‌گه‌ری شوکردنه‌وه‌ی یه‌کجار که‌م ده‌بێ. خۆ ئه‌گه‌ر 
ژنێ���ک خه‌تای کردبێ، یا گوم���ان له‌داوێن پاکی بکرێ، نه‌ک هه‌ر له‌ 
ماڵی مێرد وه‌ده‌ر ده‌نێرێ، به‌ڵکو ژیانیشی ده‌که‌وێته‌ خه‌ته‌ره‌وه‌. له‌م 
حاڵه‌تانه‌دا باب یا برا یا یه‌کێک له‌ که‌س���وکاری ژنه‌که‌، هه‌ق به‌خۆ 
ده‌ده‌ن ک���ه‌ ژنی ناوزڕاو له‌به‌ین ب���ه‌رن. مناڵانی ژنی ته‌ڵاق دراو لای 
بابیان ده‌مێننه‌وه‌. ژنێک که‌ مێرده‌که‌ی بمرێ، بۆی هه‌یه‌ لای خه‌زوری 
یا له‌ ماڵی ش���وبراکانیا بمێنێته‌وه‌ )بڕوانه‌: بارث ل29( هه‌ندێکجارو 



193

زۆر به‌که‌می ڕێده‌که‌وێ ش���وبرا، براژنه‌که‌ی خۆی بخوازێ. هه‌ڵبه‌ته‌ 
ئه‌مه‌ یاس���ا نییه‌، به‌ڵکو له‌به‌ر ئاس���انی ئه‌م جۆره‌ زه‌وجینه‌، پیاو 
ملی بۆ ده‌دا. )بڕوانه‌: داغستانی، ل99. ئاودال ل221، بارث ل29. 
ادمۆندز، ل348. هانسن ل136(. له‌ خێزانی کوردا، پیاو ده‌سه‌ڵاتی 
زۆری هه‌یه‌. خانم هانسن )ل117( ده‌رباره‌ی پله‌وپایه‌ی ژن و مێرد 
له‌ کوردستاندا ده‌ڵێ: )ژن له‌ کوێره‌ دێهاتی هه‌ژارنشیندا پله‌وپایه‌و 
ده‌سه‌ڵاتی له‌ پیاو که‌متره‌. له‌ دێهاتی ئاوه‌دان و خۆشگوزه‌ران و له‌و 
ش���ارانه‌دا که‌ خه‌ڵکی خوێنه‌واری زۆره‌، ژن هاوتاو هاوشانی پیاوه‌، 
به‌ڵام له‌و ش���ارانه‌دا که‌ خه‌ڵکی نه‌خوێنه‌وارن، پله‌وپایه‌ و ده‌سه‌ڵاتی 

ژن له ‌هی پیاو باڵاترو زۆرتره‌. 
منداڵ هه‌میش���ه‌ ئ���اره‌زووی خێزان ب���ووه‌، گه‌رچ���ی کوڕ پتر 
مایه‌ی ش���ادی‌یه‌، به‌لام له‌دایکبوونی منداڵ چ کوڕو چ کچ هه‌میش���ه‌ 
به‌پیرۆزی س���ه‌یر کراوه‌. ژماره‌ی منداڵ له‌ خێزانه‌کاندا زۆره‌، به‌ڵام 
زۆربه‌یان به‌هۆی نه‌خۆش���ییه‌وه‌ هه‌ر له‌ منداڵی ڕا ده‌مرن. هه‌میشه‌ 
ب���ه ‌چاکی ڕه‌فتار له‌گه‌ڵ منداڵدا ده‌ک���رێ، به‌ڵام تێکڕا له‌ چاودێری 
و سه‌رپه‌رش���تیی تایبه‌تیی مه‌حرومن، چونکه‌ هه‌لومه‌رجی ژیان له‌ 
کوردستاندا سه‌خته‌. که‌ منداڵ له‌دایک ده‌بێ، به‌زۆری له‌لایه‌ن ژنانه‌وه‌ 
ناوده‌ن���رێ )بڕوانه‌ نیکیتین، ل106(، به‌ڵام هه‌ندێکجار مه‌لایه‌ک ئه‌م 
کاره‌ ده‌کات. )بڕوانه‌: بارث، ل112، هانسن ل108( منداڵ به ‌زۆری 
به ‌ناوی گه‌وره‌ پیاوانی ئیسلامی یا قاره‌مانانی مێژوویی یا دلاوه‌رانی 
ئه‌فس���انه‌ میللییه‌کانه‌وه‌ ناوده‌نرێن. ی���ا هه‌ندێکجار ناوێک بۆ منداڵ 
هه‌ڵده‌بژێردرێ که‌ مان���ای زانایی و چاکه‌خوازی هه‌بێ، دایک و باب 
حه‌ز ده‌که‌ن منداڵه‌کانیان له‌ ئاینده‌دا چاکه‌کار ده‌ربچن. هه‌روه‌ها ناوی 



194

گوڵ، میوه‌، و ئه‌و گیانله‌به‌رانه‌ی که‌ سیفه‌تی چاکه‌یان تێدایه‌و جێی 
په‌سه‌ندی هه‌مووانه‌، له‌ منداڵان ده‌نرێن. زۆربه‌ی ناوه‌کان به‌شێوه‌ی 
بچووککراوه‌و خۆمانی به‌کارده‌برێ���ن. زۆربه‌ی ناوی نێرینه‌ به‌ پیتی 
)ۆ( و ن���اوی مێینه‌ به ‌پیتی )ێ( کۆتاییان دێ. ئه‌وه‌ی س���ه‌یره‌، 
ئه‌مه‌یه‌ که‌ بۆ بانگ‌کردنی که‌س���ێک که‌ ئه‌سڵزاده‌و نه‌جیمزاده‌ نه‌بێ 
فۆڕمی نێرینه‌ به‌کارده‌برێ و بۆ که‌س���ێک که‌ ئه‌سڵزاده‌ بێ شێوه‌ی 

مێینه‌ به‌کارده‌برێ. )بڕوانه‌: جلادت به‌درخان، گرامه‌ر، ل98(. 
من���داڵ دوای چه‌ند ڕۆژێک له‌ له‌دایکبوونی، خه‌ته‌نه‌ ده‌کرێ، ئه‌م 
کاره‌ له‌لایه‌ن )سوننه‌تچی(یه‌و ده‌کرێ و له ‌کاری خۆیدا مه‌علانه‌، یا 
له‌لایه‌ن ده‌لاکێکی ئاسایی گه‌ڕۆکه‌وه‌ ده‌کرێ. )بڕوانه‌: بارث، ل122. 
نیکیتین، ل106( له‌ هه‌ندێ شوێندا کوڕ له‌ ته‌مه‌نی )5 -7( ساڵیدا 
خه‌ته‌نه‌ ده‌کرێ. زۆرجار چه‌ن���د منداڵێک پێکه‌وه‌ خه‌ته‌نه‌ ده‌کرێن. 
که‌ کوڕی سه‌ره‌کعه‌ش���یره‌ت یا کوڕی پیاوێکی ناودار خه‌ته‌نه‌ بکرێ، 
ئاهه‌نگێک���ی بچکۆله‌ به‌رپا ده‌کرێ و دۆس���تان و خزم و خوێش بۆ 

نانخواردن ده‌عوه‌ت ده‌کرێن. )بڕوانه‌: بارث، ل112(.

2- پێکهاته‌ی بونیادی عه‌شیره‌تی: 
پێرستی عه‌شایه‌ره‌ کورده‌کان: 

بێگومان عه‌ش���ایه‌ر یه‌کێکه‌ له‌ کۆڵه‌ک���ه‌ بنه‌ڕه‌تییه‌کانی بونیادی 
کۆمه‌ڵگه‌ی کورده‌واری. حاڵی حازر پێڕس���تێکی ناوی س���ه‌رله‌به‌ری 
تیره‌و هۆزو‌ کورده‌کان له‌به‌رده‌س���تدایه‌. له‌ س���اڵی )1826(دا لیرچ 
پێڕس���تێکی کوردت و یه‌کجار به‌سوودی له‌مه‌ڕ کورده‌کانی تورکیاو 
)ل63 - 87( کورده‌کانی سۆڤیه‌ت و )ل88 - 89( ئێران )ل92 - 
121( ئاماده‌ کرد. ژاپا له‌ ساڵی )1860(دا ناوی ژماره‌یه‌ک له‌ تیره‌ 
کورده‌کانی تۆم���ار کردووه‌ )بڕوانه‌: ل -8، ده‌قه‌ کوردییه‌که‌ی(. له‌ 
ساڵی )1896(دا له‌ ته‌فلیس ئی. کوردیندکو نه‌خشه‌یه‌کی ده‌رباره‌ی 
جێی تیره‌ کورده‌کانی ناوچه‌ی قه‌فقاز بڵاوکرده‌وه‌. له‌ ساڵی )1897(

دا نه‌خش���ه‌یه‌کی دی هه‌مان ناوچه‌ له‌لایه‌ن سه‌رهه‌نگ کارت سڤره‌وه‌ 
بڵاوکرایه‌وه‌. له‌ ساڵی )1908(دا مارک سی‌ کس ناوی )305( تیره‌ی 
کوردی دانیشتووی سه‌رزه‌مینی ئیمپڕاتۆریه‌تی عوسمانی تۆمار کرد، 
پاش���ان جی. ئارد. درایڤه‌ر له‌ ساڵی )1919(دا نه‌خشه‌یه‌کی )سی 
کس(ی به‌شێوه‌یه‌کی دی بڵاوکرده‌وه‌و تیره‌کانی کوردستانی باشوور 
)کوردس���تانی عێراق(و ئه‌و تیرانه‌ی که‌ له ‌ده‌رێی خاکی کوردستانا 
ده‌ژی���ان و پاش یه‌که‌م جه‌نگی جیهان که‌ش���ف کران، ئه‌وانه‌ش���ی 
خسته‌ سه‌ر، به‌ڵام ئه‌و ڕووداوه‌ سیاسییانه‌ی که‌ له‌و سه‌رده‌مانه‌وه‌ تا 
ئێس���تا ڕوویانداوه‌، گۆڕانێکی زۆر گه‌وره‌ی به‌سه‌ر شوێن و ڕێی تیره‌ 
کورده‌کان هێناوه‌. له‌ ساڵی )1931(دا محه‌ممه‌د ئه‌مین زه‌کی له‌ کتێبی 

مێژووی کوردستاندا که‌ به ‌زمانی کوردییه‌، خشته‌یه‌کی ته‌واوی هه‌موو 
تیره‌ کورده‌کانی ئاماده‌ کردووه‌. )بڕوانه‌: ل319 - 398، ته‌رجه‌مه‌ی 
عه‌ره‌بی 1939، هه‌روه‌ها ل373 - 468. له‌گه‌ڵ خشته‌که‌دا( له‌ ساڵی 
)930(دا تیره‌ کورده‌کانی س���وریا له‌لایه‌ن سرویسی فه‌ڕه‌نسیی لوانت 
-ه‌وه‌ س���ه‌رژمێری کراون )بڕوانه‌: به‌ش���ی پێنجه‌م ل137 - 190( له‌ 
ساڵی )1939(دا هه‌مان کار به‌شێوه‌یه‌کی وردترو تێروته‌سه‌لتر له‌لایه‌ن 
پ. ڕاندۆت -ه‌وه‌ ئه‌نجام‌ درا. پێڕس���تی ناوی ئه‌و تیره‌ کوردانه‌ی که‌ 
له‌ بڵاوکراوه‌ی ڕۆژانو به‌ زمانی کوردی ده‌رباره‌ی عه‌ش���ایه‌ری عێراق 
)ژماره‌ 14و1946/1/66و ده‌رباره‌ی عه‌ش���ایه‌ری ئێران، ژماره‌ 68، 
1946/2/4( بڵاوب���ووه‌وه‌، زۆر به‌که‌ڵک نییه‌، چونکه‌ ئامارێکی وردو 
دروست ناخاته‌ به‌رده‌ست. له‌ ساڵی 1946دا له‌ ئێران محه‌ممه‌د موکری 
زانیاریی چاکی ده‌رباره‌ی عه‌ش���ایه‌ری سه‌نجابی ئێران بڵاوکردۆته‌وه‌. 
ا. عزاوی له‌ س���اڵی )1947(دا به‌ زمانی عه‌ره‌بی لێکۆڵینه‌وه‌یه‌کی پڕ 
بایه‌خی ده‌رباره‌ی عه‌ش���ایه‌ری عێراق ئه‌نج���ام‌ داوه‌. )ل222 - 227( 
ڕاپۆرتێکی گه‌له‌ک چاک ده‌رباره‌ی تیره‌و تایفه‌کانی عێراق له‌ باکووری 
کوردستاندا )ل18 - 27(و کوردستانی باشوور )ل45 - 51( له‌لایه‌ن 
أ. چ. فیلد -ه‌وه‌ له ‌به‌رهه‌مه‌که‌یدا به ‌ناوی ئانتروپولی عێراق، له‌ ساڵی 
)1953(دا ئاماده‌ کراوه‌. له‌و به‌رهه‌مه‌دا ناوی سه‌رۆک عه‌شیره‌ته‌کان 
و شوێنی دانیشتنیان به‌پێی بایه‌خی هه‌ریه‌کێکیان سه‌رژمێری و تۆمار 
کراوه‌. لێره‌دا پێویس���ته‌ ئه‌م حه‌قیقه‌ته‌ بگوترێ که‌ ئه‌و زانیارییانه‌ی 
فیل���د له‌م باره‌یه‌وه‌ داویه‌تی به‌ر له‌ کاره‌کانی عزاوی ئه‌نجام دراوه‌. له‌ 
ئێرانیشدا له‌ ساڵی )1953(دا له‌ به‌رگی یه‌که‌می کتێبه‌که‌ی مه‌ردۆخدا، 
)ل75 -119(، ن���اوی )490( تیره‌ تۆمار ک���راوه‌، له‌ به‌رگی دووه‌می 



197

هه‌مان کتێبدا لێکۆڵینه‌وه‌یه‌کی تێروته‌س���ه‌ل له‌مه‌ڕ عه‌ش���ایه‌ری سنه‌ 
ئه‌نجام دراوه‌. له‌ لێکۆڵینه‌وه‌کانی )ب. کارابودات(‌دا هه‌ش���ت خشته‌ 
ده‌رباره‌ی شوێن و پێگه‌ی تیره‌و هۆزه‌ کورده‌کانی تورکیا له‌ ناوچه‌ی 
ئورفه‌، ماردین، دیاربه‌کر، س���یرت، بتلیس، موش، ڤان و هه‌کاری و 
هه‌روه‌ها ده‌رباره‌ی عه‌ش���ایه‌ری ناوچه‌کانی سنووری سوریاو عێراق و 
ئێران خراوه‌ته‌ ڕوو. عه‌شایه‌ری یه‌زیدیش له‌ ساڵی )1935(دا له‌لایه‌ن 
عزاویی���ه‌وه‌ هاتوونه‌ته‌ س���ه‌رژمێری و ناس���اندن )ل90 - 110(. ناوی 
تیره‌ یه‌زیدییه‌کانی ناوچه‌ی ژه‌نگار و جبال الکراد له‌ س���اڵی )1938(
دا له‌لای���ه‌ن ا. رلس���کۆوه‌ تۆمار ک���راوه‌. )ل251 – 261(. هه‌ڵبه‌ته‌ 
ئێمه‌ مه‌به‌ستمان ئه‌وه‌ نییه‌ که‌ به‌شێوه‌یه‌کی دوورودرێژو تێروته‌سه‌ل 
ده‌رباره‌ی تیره‌ جۆراوجۆره‌کانی کورد بنووس���ین، به‌ڵام بایه‌خی ئه‌م 
خشته‌ تێروته‌سه‌لانه‌و‌ لیس���ت گرتنه‌وه‌ی ناوی تیره‌کان له‌وه‌دایه‌ که‌ 
به‌ربڵاوی کۆمه‌ڵگه‌ی عه‌شایه‌ری نیشان ده‌دا، که‌ بۆ خۆی دیارده‌یه‌کی 
کۆمه‌ڵایه‌تیی ژیان و مێژووی میلله‌تی کورد ده‌خاته‌ ڕوو. شایانی باسه‌ 
کتێبی شه‌ره‌فنامه‌ )1596( له‌م بواره‌دا یه‌کێکه‌ له‌و کاره‌ به‌نرخانه‌ی 
ده‌بێ ناوبنرێ. ش���ایانی باس���ه‌ گه‌له‌ک زانیاری به‌سوود له‌م ڕووه‌وه‌ 
ل���ه‌ به‌رهه‌می ئه‌م زاتانه‌دا به‌رچاو ده‌که‌ون: س���وان )1912 - 1926( 
لانگریک )1925(، لی���چ )1940(، نیکیتین )1950( بارث )1953( و 
ئه‌دمۆندز )1957(.  له‌ س���اڵی )1949(دا دملوجی لێکۆڵینه‌وه‌یه‌کی 
تێروته‌سه‌لی ده‌رباره‌ی عه‌شایه‌رو تیره‌و دێهاتی یه‌زید‌ییه‌کان به‌ ژماره‌ 

و ئاماره‌وه‌ به‌ زمانی عه‌ره‌بی بڵاوکرده‌وه‌ )ل224 - 260(. 

عه‌شایه‌ری کوردو ئه‌ندامه‌کانی: 
های ده‌ڵێ: “عه‌ش���ایه‌ری ک���ورد، کۆمه‌ڵێک ی���ا چه‌ند کۆمه‌ڵه‌ 
خه‌ڵکێک���ن پێکه‌وه‌ خڕبوونه‌ته‌وه‌ تا ئه‌ندامانی خۆ له ‌ده‌س���تدرێژی 
خه‌ڵکان���ی دی بپارێزن. هه‌روه‌ها دابونه‌ریت و خوو خده‌ی نه‌ته‌وه‌یی 
و ن���ه‌ژادی و تیره‌یی و ڕێوڕه‌س���می ژیانی خێڵه‌ک���ی خۆ بپارێزن(. 
ئاش���کرایه‌ له ‌سه‌رزه‌مینێکی کوێستانی وه‌کو کوردستان، هه‌لومه‌رج 
له‌ب���اره‌ بۆ یه‌کبوونی چه‌ند کۆمه‌ڵه‌ خه‌ڵکێ���ک، زه‌روره‌تی ژینگه‌ وا 
ده‌خوازێ ئه‌مانه‌ به‌ناچاری له‌ ده‌وری‌ یه‌کدی خڕببنه‌وه‌و وابه‌س���تم 
گیان پێکه‌وه‌ هه‌بێ، بۆیه‌ دوور نییه‌ عه‌ش���ایه‌ر له‌ سه‌ره‌تاوه‌ له‌سه‌ر 
بناغه‌ی ئه‌م بابه‌ته‌ پێویس���تییه‌ دروست بووبن. بونیادی عه‌شیره‌تی 
وه‌کو هه‌ر کۆمه‌ڵگه‌یه‌کی دی له‌ یه‌ک بنه‌تۆوی مه‌رکه‌زی وه‌کو خێزان 
پێ���ک هاتووه‌، به‌ڵام ئێمه‌ ناتوانین عه‌ش���ایه‌ری کورد به‌یه‌ک خێزان 
بزانین. عه‌ش���یره‌تی کورد که‌م ت���ا کورتێ له‌ )اباط –ی دوازده‌یی( 
قه‌ومی اس���رائیل ده‌چێ که‌ له‌ انجیلدا باس ک���راوه‌. )بڕوانه‌: اف. 
میلینجی���ن ل284( هه‌ن���دێ پس���پۆڕانی کۆمه‌ڵناس���ی هاوچه‌رخی 
کورد له‌ ڕاس���تیا له‌گه‌ڵ ئه‌م بابه‌ت���ه‌ تیۆریانه‌دا نین، گه‌ر پێوه‌ندی 
تیره‌کانی عه‌ره‌ب له‌س���ه‌ر بناغه‌ی ئه‌س���ڵ و نه‌س���ه‌بی قه‌ومی بێ، 
ئه‌وا پێوه‌ندیی کورده‌کان له‌س���ه‌ر بناغه‌ی زه‌وی و خاکه‌، و هه‌موو 
ئه‌و که‌س���انه‌ی که‌ له ‌یه‌ک شوێن نیش���ته‌جێ بوون، په‌یڕه‌وی یه‌ک 
س���ه‌رۆک عه‌شیره‌تیان کردووه‌. )بڕوانه‌: خاک، ل68. عقراوی 18(. 
به‌هه‌رحاڵ ئه‌و کۆمه‌ڵناس���ه‌ ڕۆژاواییانه‌ی که‌ له‌ بونیادی عه‌شیره‌تی 

کوردیان کۆڵیوه‌ته‌وه‌ وه‌ک: )لیچ 1940، بارث 1953، دبلیو. ل. ئی 
1956( پێده‌چێ کۆمه‌ڵێک جیاوازییان له‌نێوان خێڵه‌ ده‌وارنش���ین و 
خێڵه‌ دێهاتنش���ینه‌کاندا به‌دی کردبێ. بارث، له‌ پێکهاتی سیاس���یی 
عه‌ش���یره‌تی جاف، که‌ کۆمه‌ڵگه‌یه‌کی به‌هێ���زه‌و له‌ چه‌ند تیره‌یه‌ک 
پێک‌ هاتووه‌و تا ئه‌م دواییانه‌ش ده‌وارنش���ین ب���وون، کۆڵیوه‌ته‌وه‌ 
)بڕوان���ه‌: نموونه‌ی، ژم���اره‌ 3، ل34 - 44(. هه‌روه‌ها له‌ پێکهاتی 
سیاسیی عه‌ش���یره‌تی هه‌مه‌وه‌ندیش )نموونه‌ی، ژماره‌ 4و5، ل45 - 
49( کۆڵیوه‌ته‌وه‌و بۆی س���اغ بووه‌ته‌وه‌ که‌ بونیادی ئابووری له‌نێو 
ئه‌م عه‌ش���یره‌ته‌دا له‌سه‌ر ده‌س���تکه‌وته‌ کش���توکاڵییه‌کان ڕۆنراوه‌و 
خه‌ڵکانی بێ ‌عه‌شیره‌تیش���یان تێکه‌ڵ بووه‌. لێکۆڵینه‌وه‌کانی بارث 
له‌م ڕووه‌وه‌ تایبه‌ته‌ به‌ بونیادی کۆمه‌ڵایه‌تی و سیاس���یی عه‌شیره‌تی 
بابان، که‌ ل���ه‌ بنه‌ماڵه‌ی به‌گزاده‌کانی بابان���ن. )نمودار، ژماره‌ 6، 
ل60 - 66(. هه‌روه‌ه���ا لێکۆڵه‌ره‌وه‌یه‌کی دی به‌ ناوی خوازراوی )و. 
ل. ئ���ی، ل432( توانیو‌تی له‌ کۆمه‌ڵگه‌ دێهاتییه‌کاندا چه‌ندین جۆره‌ 
بونیادی کۆمه‌ڵایه‌تی و ئابووری جیاواز که‌ش���ف بکا. بۆ وێنه‌ تیره‌ی 
کۆنی گه‌ردی که‌ له‌ س���ێبه‌رو س���ایه‌ی ئاغایان، ده‌ڵێن له‌ بنه‌ڕه‌تدا 
یه‌ک تیره‌ی خاوه‌ن ئه‌س���ڵ و فه‌سڵی هاوبه‌ش بوونه‌و پاشان لێکدی 
هه‌ڵب���ڕاون و ب���وون به‌ تی���ره‌ی جیاواز جیاواز، ی���ا دزه‌یی و جاف 
که‌ له ‌س���ایه‌ی س���ه‌رۆکایه‌تیی یه‌ک فیوداڵن و ئه‌س���ڵ و فه‌سڵیان 
لێکدی جیایه‌. ده‌س���ه‌ڵات و ده‌وری کۆمه‌ڵایه‌تیی شێخه‌ ئایینییه‌کان 
که‌ سه‌رۆکی عه‌ش���یره‌ت نین خۆی به ‌ڕوویه‌کی تری ئه‌م مه‌سه‌له‌یه‌ 

ده‌ژمێردرێ. )بڕوانه‌: ڕاندوت، خێڵه‌ چیانشینه‌کان، ل39 - 47(.
جگ���ه‌ له‌مانه‌ هه‌ندێ چینی دی له‌ کۆمه‌ڵگه‌ی کورده‌واریدا هه‌ن، 

که‌ به‌تایبه‌تی له‌نێو ئه‌و دێهاتیانه‌دا به‌رچاو ده‌که‌ون که‌ عه‌شیره‌تیان 
هه‌یه‌ یا له‌نێو ئه‌وانه‌دا که‌ ڕه‌گ و ڕیش���ه‌ی عه‌شایه‌رییان نییه‌، ناوی 
خۆیان له‌ ش���وێنی نیش���ته‌جێبوونیان یا له‌و ش���ێوه‌زاره‌وه‌ که‌ پێی 
ده‌دوێن، وه‌رگرتووه‌، وه‌ک: کوردمانج )کرمانج(، گۆران، یامسکێن. 
هه‌ندێ له‌م گروپانه‌‌ هه‌ندێکج���ار وه‌کو غوڵام و کۆیله‌و خزمه‌تکاری 
ئاغاو گزیری گوند حسێب کراون )بڕوانه‌: نیکیتین، ل124( ئه‌مدۆندز 
)ل123( سه‌باره‌ت به‌ مه‌س���ه‌له‌ی کۆیله‌یه‌تی ده‌ڵێ:‌ “ناوی مسکێن 
ل���ه‌ڕووی ماناو چه‌مکه‌وه‌، له‌چاو هه‌ردوو وش���ه‌ی کرمانج و گۆراندا، 
پتر هاوواتای غوڵام و کۆیله‌یه”‌. له‌ ڕاس���تیدا کرمانج و گۆران ناوی 
ش���ێوه‌زارو تایفه‌ن. له‌وه‌یه‌ ئه‌م غوڵامان���ه‌ نه‌وه‌و نه‌تیره‌ی خه‌ڵکانی 
ئه‌س���ڵی ناوچه‌که‌ بووبن و عه‌شایه‌ری ش���ه‌ڕکه‌رو دڕ به‌سه‌ریا دابن 
و ئه‌م حاڵه‌یان به‌س���ه‌‌ردا س���ه‌پاندبن و له‌ هه‌موو ماف و ئه‌رکێکی 
یه‌کسانی بێبه‌ش کرابن. هه‌روه‌ها بنه‌ماڵه‌ی ئه‌سڵزاده‌و نه‌جیمزاده‌ش 
ه���ه‌ن که‌ ده‌کرێ ناوی به‌گزاده‌کان ببرێ. هه‌روه‌ها چینانی دی هه‌ن 
که‌ به‌ نه‌جیم نایه‌نه‌ ژماردن، ئه‌مانه‌ وه‌کو تفه‌نگچی و پاس���ه‌وان له‌ 
خزمه‌تی سه‌رۆک تایفه‌کاندا ڕاده‌گیرێن. )نیکیتین، ل125(یان پاش 
ماڵه‌ )بارث 42( ئه‌مانه‌ش بۆ پاس���ه‌وانی و پاراس���تنی س���ه‌رۆکان 
ڕاده‌گیرێن و ده‌ش���ێت له‌ هه‌ر تیره‌و تایفه‌ی���ه‌ک بن )بارث، ل46(، 
ل���ه‌ ڕابوردوودا ئه‌مانه‌ کۆیله‌و غوڵام بوونه‌ )نیکیتین، ل125(، پاش 

ئه‌مانه‌ چینی دێهاتیان دێ. 
ئێستا، پاش بۆچوونه‌کانی ڕاندۆت، ڕه‌نگه‌ بتوانرێ شتێک له‌مه‌ر 
بونیادی تیره‌ی کورده‌کان بخرێته‌ ڕوو، بۆیه‌ ده‌بێ ئه‌وه‌ بگوترێ که‌ 
بناغه‌و پایه‌ی عه‌ش���یره‌تی له‌س���ه‌ر ماڵ و خێزان یا که‌سوکارو خزم 

ڕۆنراوه‌. به‌ گوته‌یه‌کی دی باب و داک و منداڵ، کۆڵه‌که‌ی بنه‌ڕه‌تیی 
عه‌شیره‌تی پێکدێنن. وه‌ختێ خانه‌واده‌ گه‌وره‌ ده‌بێ، کوڕ ژن دێنێ و 
ماڵ جیاده‌کاته‌وه‌. به‌ره‌به‌ره‌ له‌ ئه‌نجامی گردبوونه‌وه‌و هاوبه‌سته‌گی 
و خزمایه‌تی���ی ئه‌مان���ه‌وه‌ ژماره‌یه‌ک بنه‌ماڵ���ه‌ی زۆر پێک‌ دێ و به 
‌ک���ۆی ئه‌م ماڵانه‌ ده‌گوترێ تیره‌ یا عه‌ش���یره‌ت. بارث له‌م باره‌یه‌وه‌ 
زاراوه‌ی دی به‌کار دێنێ بۆ وێنه‌ ئه‌و عه‌شیره‌تی جاف، ده‌کا به‌چه‌ند 
تیره‌یه‌که‌وه‌ که‌ تێکڕا گروپێکی سیاس���ی پێك دێنن، هه‌ڵبه‌ته‌ نابێ 
ئه‌مانه‌ له‌گه‌ڵ هۆزدا که‌ س���ه‌ر به ‌ی���ه‌ک ڕه‌گ و ڕه‌چه‌ڵه‌کن، تێکه‌ڵ 
بکرێ���ن. هه‌ر تیره‌ی���ه‌ک ده‌بێ به‌ چه‌ند خێڵێک و هه‌ر خێڵه‌ )20 – 
30( ده‌وار ی���ا خێزان ده‌گرێته‌وه‌ که‌ ب���ه‌ حوکمی پێوه‌ندی ئابووری 
و خێزانییه‌وه‌ یه‌کیان گرتووه‌. سه‌رۆکایه‌تیی عه‌شیره‌ت، پاشایه‌کی 
س���ه‌ر به‌ بنه‌ماڵه‌ی به‌گزاده‌کان له‌ئه‌ستۆی ده‌گرێ. هه‌ر تیره‌یه‌کیش 
)سه‌رۆکێک( سه‌رپه‌رشتی ده‌کا. هه‌ر خێڵه‌ش کوێخایه‌کی هه‌یه‌ که‌ 
له‌لایه‌ن س���ه‌رۆکی گونده‌وه‌ هه‌ڵده‌بژێ���ردرێ. له‌ناو عێلی هه‌مه‌وه‌ندا 
س���ه‌رۆکی تی���ره‌، ئاغای پ���ێ ده‌گوت���رێ. )لی���چ، ل13 - 14(ش 
له‌لای خۆیه‌وه‌ به‌مجۆره‌ پێناس���ه‌ی عه‌ش���یره‌تی کردووه‌: )کۆمه‌ڵه‌ 
خه‌ڵکێکن ک���ه‌ ناوی تایبه‌تیی خۆیان هه‌یه‌، ئ���ه‌م ناوه‌ وه‌کو چۆن 
پێناس���ه‌ی ئه‌ندامانی عه‌ش���یره‌ته‌که‌یه‌، له‌هه‌مان کاتیشدا پێناسه‌ی 
شوێنی نیشته‌جێبوونیش���یانه‌‌(. له‌ ڕاستیا ئه‌مه‌ وه‌سفه‌ بۆ ده‌سته‌و 
گروپێکی سیاسی که‌ له ‌یه‌ک یا چه‌ند تایفه‌یه‌ک پێکهاتووه‌و ڕه‌گ و 
ڕه‌چه‌ڵه‌کیان ده‌چێته‌وه‌ س���ه‌ر یه‌کدی و ده‌بن به‌ چه‌ند تیره‌یه‌که‌وه‌، 
لینچ، کۆمه‌ڵگه‌ی عه‌ش���ایه‌ری به‌شێوه‌یه‌کی ساده‌و به‌مجۆره‌ دابه‌ش 

ده‌کا: عه‌شیره‌ت، تایفه‌، تیره‌. 

جا با ئێستا بێینه‌ سه‌ر سیسته‌می هۆبه‌. ئه‌م سیسته‌مه‌ تایبه‌ته‌ 
به‌ عه‌ش���ایه‌ری نیمچه‌ ده‌وارنش���ینه‌وه‌، ئه‌م سیس���ته‌مه‌ له‌ کۆتایی 
س���ه‌ده‌ی نۆزده‌و س���ه‌ره‌تای س���ه‌ده‌ی بیس���تدا هاته‌ ئاراوه‌. هۆبه‌ 
کۆمه‌ڵگه‌یه‌ک���ی کاتییه‌، له ‌مه‌ڕدارانی چه‌ند گوندێک پێک دێ که‌ له‌ 
وه‌رزی به‌هاردا تێکڕا کۆمه‌ڵێک پێک دێنن به ‌ناوی هۆبه‌. مه‌ڕوماڵاتی 
خۆی���ان ده‌به‌ن بۆ پاوه‌ن و له‌وه‌ڕگاکان و ت���ا کۆتایی وه‌رزی پاییز 
له‌وێنده‌ر ده‌مێننه‌وه‌. له‌ پێکهاتی هۆبه‌دا، پێوه‌ندیی خانه‌واده‌یی یا 
عه‌شایه‌ری مه‌رجی سه‌ره‌کی نییه‌. سه‌ر هۆبه‌، یا هۆبه‌باشی، ئه‌رکی 
ئ���ه‌م جێ‌و ئه‌وجێپێکردنی ڕانه‌کانی له‌ئه‌س���تۆیه‌و ده‌بێ له‌م کاره‌دا 
کارامه‌و لێهاتوو بێ. له‌ سیس���ته‌م و بونیادی هۆبه‌شدا چینی جیاواز 
به‌رچاو ده‌ک���ه‌ون. له‌ پاش موڵک���داران و ئاغایانی خاوه‌ن بایه‌خ و 
ئیعتیبار، سه‌رهۆبه‌و - که‌ له ‌ناونیشانی سه‌رۆکی هه‌یه‌- که‌سوکاری 

سه‌ر هۆبه‌ دێ. ئه‌وجا شوانانی ساده‌ دێن. 

سه‌رۆکی عه‌شیره‌ت، ئه‌رک و مه‌سئولیه‌ت و ده‌سه‌ڵاته‌کانی: 
س���ه‌رۆکی عه‌ش���یره‌ت، ئاغای پ���ێ ‌ده‌گوترێ، چه‌ن���د پیاوێکی 
گ���ه‌وره‌و به‌ناوبانگیش بێ هه‌ر ئاغای پێ‌ ده‌گوترێ. ئاغا عینوانێکی 
تاڕاده‌یه‌ک تازه‌یه‌و سه‌ره‌تای په‌یدابوون و سه‌رهه‌ڵدانی ده‌گه‌ڕێته‌وه‌ 
بۆ پاش داگیرکردنی شاری به‌غدا له‌لایه‌ن سوڵتان مرادی چواره‌مه‌وه‌ 
)ئه‌دمۆن���دز، ل223(. ئاغ���ا ده‌بێ له‌ بنه‌ماڵ���ه‌ی ئه‌رباب و ئاغایان 
بێ، عاده‌ته‌ن ئه‌م پله‌وپایه‌یه‌ی ل���ه‌ بابوباپیرانه‌وه‌ بۆ ده‌مێنێته‌وه‌، 

زۆرب���ه‌ی کات کوڕی گه‌وره‌ جێی بابی م���ردوو ده‌گرێته‌وه‌. هه‌ڵبه‌ته‌ 
ئه‌مه‌ ده‌ستوورو یاس���ایه‌ک نییه‌ که‌ له ‌لێلادانی نه‌بێ، چونکه‌ برای 
بچووکتر له‌ حاڵێکا له ‌برا گه‌وره‌ لێوه‌شاوه‌ترو لایه‌قتر بێ و پتر جێی 
په‌سه‌ندی خه‌ڵکه‌که‌ بێ، ده‌توانێ له‌ جێی برا گه‌وره‌ ببێ به‌ ئاغا، یا 
له‌وه‌یه‌ ئاغا له‌نێو هه‌موو سه‌رانی تایفه‌و تیره‌کانی هه‌مان عه‌شیره‌تدا 
هه‌ڵبژێ���ردرێ و هه‌ندێکجار به‌ تۆبزی یه‌کێ���ک به‌ ئاغا دابنرێ، خۆ 
هه‌ندێکجار حکومه‌تی مه‌رکه‌زی ده‌س���ت ده‌خاته‌ کاروباریان و خۆی 

ڕاسته‌وخۆ ئاغایه‌ک داده‌نێ.
له‌ س���ه‌رده‌می خان خانه‌کێ و فیودالیزمدا، سه‌رۆکی عه‌شیره‌ت 
له‌نێو عه‌ش���یره‌ته‌که‌ی خۆی���دا خاوه‌نی هه‌موو ده‌س���ه‌ڵاتێک بوو، 
ئه‌رک���ی ئ���ه‌وه‌ بوو ک���ه‌ باج و خه‌راج به‌ حاکم و س���وڵتان و ش���ا 
بدات، دیاره‌ ئه‌ویش ئه‌م مه‌س���ره‌فانه‌ی له‌بن ده‌ست و وابه‌سته‌کانی 
خ���ۆی وه‌رده‌گرت و له‌بری ئه‌مه‌ له‌ کاتی ش���ه‌ڕو ئ���اژاوه‌و خه‌ته‌ردا 
په‌نای ده‌دان و ده‌یپاراستن. هه‌ڵبه‌ته‌ ئه‌م سیسته‌مه‌ کۆنه‌و ئه‌مڕۆکه‌ 
سه‌رۆکی عه‌ش���یره‌ت ئه‌رکی دی له‌ئه‌ستۆدایه‌، به‌تایبه‌تی خۆی، یا 
نوێنه‌ره‌که‌ی له‌ گونددا، له‌ سه‌ریانه‌ پێشوازیی ئه‌و میوان و ڕێبوارانه‌ 
بکه‌ن که‌ ڕێیان ده‌که‌وێته‌ گوند، جا ئه‌م میوانانه‌ کورد بن یا بێگانه‌، 
دیاره‌ ژماره‌شیان به‌پێی وه‌رزو وه‌زع و حاڵی باو زیادو که‌م ده‌بێ. بۆ 
دابینکردنی مه‌سره‌ف و بودجه‌ی لابه‌لای سه‌رۆکی عه‌شیره‌ت، ده‌بێ‌ 
ئه‌ندامانی عه‌ش���یره‌ته‌که‌ هه‌ندێ باجی تایبه‌تی بده‌ن که‌ پێی ده‌ڵێن 
هه‌قی ئاغا. جگه‌ له‌مانه‌ ش���وان و جووتیارانیش بڕێک له‌ ده‌رامه‌تی 
خۆیان به ‌ئاغا ده‌ده‌ن. هه‌روه‌ها چه‌ند ڕۆژێک به ‌ده‌س���ته‌جه‌معی و 
ب���ه‌ کۆمه‌ڵ به‌بێ ک���رێ کار بۆ ئاغا ده‌که‌ن و به‌مه‌ ده‌ڵێن، هه‌ره‌وه‌ز 

ی���ا هه‌ندێکجار بێگار. جگه‌ له‌مانه،‌ ڕه‌عیه‌ت ده‌بێ له‌ هه‌ندێ ‌بۆنه‌ی 
تایبه‌تی وه‌ک زه‌ماوه‌ندو جه‌ژن به‌ناچاری دیاری بۆ ئاغا به‌رن و به‌مه‌ 
ده‌ڵێن دیاری و جه‌ژنانه‌. هه‌روه‌ها له‌ مه‌س���ه‌له‌ی دزی و ژنهه‌ڵگرتن 
و پیاوکوش���تندا، ئاغا ده‌که‌وێته‌ به‌ینه‌وه‌و ئه‌گه‌ر مه‌س���ه‌له‌که‌ی به 
‌بارێکی چاکدا ش���کانده‌وه‌و به ‌ڕێکوپێکی حه‌ل و فه‌سڵی کرد، ئه‌وا 
ده‌بێ هه‌قی ئه‌و ناوبژی و داوه‌رییه‌ به ‌ئاغا بدرێ و پاره‌ی نه‌خت له‌ 
تاوانباران وه‌رده‌گرن، هه‌ڵبه‌ته‌ ئه‌مه‌ مافی عه‌شیره‌تییه‌و نابێ له‌گه‌ڵ 
ئه‌و شتانه‌دا تێکه‌ڵ بکرێ که‌ شوانان و جووتیاران ده‌بێ به‌ ناچاری 

به‌ ئاغای بده‌ن. 

3 - بونیادی ئابووری:
ده‌وارنشینی 

ده‌وارنش���ینان، له‌ په‌نای عێڵ و عه‌ش���یره‌تدا پێک دێن و په‌یدا 
ده‌بن. ده‌وارنش���ینان کاری هه‌وه‌ڵ و ئاخری���ان مه‌ڕدارییه‌، ئه‌ویش 
له‌ سنووری پێداویس���تییه‌کانی خۆیاندا، ژیانیان سه‌خت و دژواره‌، 
به‌ته‌واوه‌تی‌ گوێڕایه‌ڵی س���ه‌رۆکی عه‌ش���یره‌تن. ده‌وارنشینی له‌به‌ر 
کۆمه‌ڵێک هۆی کۆمه‌ڵایه‌تی و ئابووری له‌ حاڵی گۆڕاندایه‌و به‌ره‌به‌ره‌ 

ماهیه‌تی خۆی له‌ده‌ست ده‌داو ڕوو له‌ نه‌مان ده‌چێ. 
له‌نێ���وان هه‌ردوو جه‌نگی جیهانیدا، هه‌وڵێک���ی زۆر دراوه‌ تیره‌و 
تایفه‌ کوردو غه‌یره‌ کورده‌ ده‌وارنش���ینه‌کان له‌ شوێنێکدا نیشته‌جێ 
بکرێ���ن، به‌ڵام ج���ۆرو چۆنێتی ئه‌م نیش���ته‌جێکردنه‌ چ له‌ تورکیا و 

چ له ئێران که‌ له‌لایه‌ن مس���ته‌فا که‌م���ال و ڕه‌زا په‌هله‌وییه‌وه‌ پیاده‌ 
ده‌کرا، هه‌میش���ه‌ مایه‌ی ناڕه‌زایی تیره‌و تایفه‌ ده‌وارنشینه‌کان بووه‌. 
له‌ س���ۆڤیه‌تدا، سیاسه‌تی ده‌وڵه‌ت س���ه‌باره‌ت به ‌تیره‌کانی قه‌فقاز 
به‌جۆرێک���ی دی بووه‌. به‌ گوت���ه‌ی )ئاڕ. جی. ئێ���م( گۆڵد ئادامز 
)گه‌ش���تی ڕۆژهه‌ڵات 947، ل94( ڕووس���ه‌کان له‌ چاره‌س���ه‌رکردنی 
ئه‌م مه‌س���ه‌له‌یه‌دا له‌ هه‌موو شوێنێکی تری ڕۆژ‌‌هه‌ڵات سه‌رکه‌وتووتر 
بوونه‌. ئادامز ده‌ڵێ: “له‌ ڕاس���تیا، ڕووس���ه‌کان بۆ چاره‌سه‌رکردنی 
مه‌س���ه‌له‌کانی خۆیان، چه‌نده‌ ڕێبازی سیاس���ی و س���وپایی ڕه‌چاو 
ده‌ک���ه‌ن، ئه‌وه‌نده‌ش بایه‌خ به‌ ڕێبازی ئابووری ده‌ده‌ن، ڕووس���ه‌کان 
ده‌رب���اره‌ی ده‌وارنش���ینه‌کانیش هه‌مان ڕێبازی���ان گرتۆته‌ به‌رو ئاوو 
زه‌ویان به ‌ده‌وارنشینه‌کان داوه‌و بۆ به‌رزکردنه‌وه‌ی ئاستی به‌روبووم 
که‌ پێداویستیی بژێویی ده‌وارنشینانه‌، کارناس و پسپۆڕی تایبه‌تیان 

ناردوونه‌ته‌ ناو، تا فێریان بکه‌ن و یارمه‌تیان بده‌ن”.
له‌ ش���وێنانی دیدا نیش���ته‌جێکردنی ده‌وارنشینان له‌ یه‌ک شوێنا 
قۆناغ به ‌قۆناغ و زۆر به‌ئاس���انی ئه‌نجام ‌دراوه‌، عه‌ش���یره‌تی جاف 

نموونه‌یه‌کی زیندووی ئه‌م گوته‌یه‌یه‌ )ادمۆندز ل146(.

ژیانی دێهاتیانه‌ له‌ کوردستاندا: 
زۆربه‌ی خه‌ڵکی کوردس���تان دێهاتنشینن. گه‌رچی پیشه‌سازی له‌ 
کوردس���تاندا له‌ حاڵی پێش���که‌وتندایه‌، به‌ڵام هێشتا له‌ سه‌دا )65 
- 80%(ی خه‌ڵکی کوردس���تان گوندنش���ینن و له‌به‌ر ڕۆشنایی ئه‌م 

واقیعه‌دا ئه‌وه‌ به‌دیار ده‌که‌وێ که‌ زه‌وی چ بایه‌خێکی گرنگی له‌ ژیانی 
جووتیاران و خه‌ڵکی کوردستاندا هه‌یه‌. سیسته‌می زه‌ویداریی له‌نێو 
کوردا زۆر مه‌س���ه‌له‌ دێنێته‌ ئ���اراوه‌. به‌ر له‌ یه‌که‌م جه‌نگی جیهانی، 
زۆربه‌ی خاکی کوردس���تان به‌ش���ێک بووه‌ له‌ خاکی ئیمپراتۆریه‌تی 
عوسمانی، له‌ ساڵی )1839(دا سیسته‌می تیول)؟( هه‌ڵوه‌شێنرایه‌وه‌و 
سیسته‌می زه‌ویداری کرا به‌ به‌شێک له‌ سیسته‌می زه‌ویداری ده‌وڵه‌تی 
عوس���مانی. )1858( ئه‌م سیسته‌مه‌ تا نزیکه‌ی ساڵی )1930( له‌و 
ش���وێنانه‌دا که‌ سه‌رده‌مانێ به‌ش���ێک بوون له‌ قه‌ڵه‌مڕه‌وی ده‌وڵه‌تی 
عوسمانی )وه‌ک عێراق و سوریا( هه‌ر به‌رقه‌رار بوو )بڕوانه‌: ڤارینه‌ر 
66(. ئ���ه‌م یاس���ایه‌ چه‌ندین جۆری ماف���ی موڵکایه‌تی ده‌گرته‌خۆ، 
وه‌ک موڵکداری به‌ش���ێوه‌ی ڕه‌هاو بێ قه‌یدوش���ه‌رت، موڵکایه‌تی تا 
کۆتایی ژیان که‌ پێی قه‌واڵه‌ یا تاپۆ دیاری ده‌کرێ. موڵکی ده‌وڵه‌تی 
)زه‌وی ئه‌میری( ئه‌مه‌یان به‌ته‌واوی له‌ژێر ده‌سه‌ڵاتی ده‌وڵه‌تدا بووه‌و 
هه‌ندێکجار به‌ش���ێوه‌ی )تا ۆتایی ژیان( ده‌درا به‌ خه‌ڵکی تا سوودی 
ل���ێ وه‌ربگرن. موڵکی وه‌قف، ئه‌و موڵک و زه‌ویانه‌ی که‌ بۆ مزگه‌وت 
و قوتابخان���ه‌و خوێندکاران و نه‌خۆش���خانه‌و داموده‌زگای خێرکاری 
به‌کارده‌هات���ن پێیان ده‌گوترا )خیریه‌(و ئه‌وان���ه‌ی خه‌ڵکی به‌کاری 
ده‌هێن���ان پێیان ده‌گوترا )ئه‌هلی(. موڵکی )مه‌تروکه‌( وه‌کو جاده‌، 
ڕووبارو ئه‌و بابه‌ته‌ ش���وێنانه‌ی که‌ به‌شێوه‌ی کۆمه‌ڵگه‌ی کشتکاری 
به‌ڕێوه‌ده‌برێ���ن. زه‌وی )موات( وه‌کو بیابان و زه‌وی بێ ‌پیت و چۆڵ 
ک���ه‌ هه‌مووی موڵکی ده‌وڵه‌ته‌. لێره‌دا ده‌بێ ئاماژه‌ بۆ ئه‌وه‌ش بکرێ 
که‌ له‌ ئێراندا جۆره‌ موڵکێک هه‌یه‌ پێی ده‌گوترێ موڵکی خاڵیسه‌ یا 

موڵکی پاشایه‌تی )لامبتون، ل238 - 258(.

جۆره‌کان���ی موڵک و ژماره‌یان له‌ ده‌وڵه‌تێک���ه‌وه‌ بۆ ده‌وڵه‌تێکی 
دی جی���اوازه‌و تێکڕا کارێکی وا ده‌که‌ن که‌ ورده‌ موڵکداران س���وود 
ل���ه‌ زه‌وییه‌کی که‌متر وه‌ربگرن )له‌ تورکیادا 3/2و له‌ عێراقا 3/1(. 
موڵک���داری گه‌وره‌ له ‌هه‌موو ش���وێنێ زاڵه‌، له‌ عێراقا له‌ کۆی )10( 
ملیۆن هیکتار زه‌وی کش���توکاڵی چوار ملیۆنی هی ده‌وڵه‌ته‌و شه‌شی 
هی موڵکدارانی تایبه‌ته‌. له‌ ئێرانا )10%( دێهاتییان له‌ سه‌دا هه‌شتی 
زه‌وی���ان به‌رکه‌وت���ووه‌، واته‌ هه‌ر خێزانێ���ک )1 – 3( هیکتاری یا 
ی���ه‌ک )کات(ی. کات له‌ زمانی کوردیدا دوو مانای هه‌یه‌، یه‌کێکیان 
ده‌کاته‌ یه‌ک جووت گا که‌ له‌ کاری کش���تکاریی میناکی زه‌وی کێڵان 
به‌کارده‌برێن، و دووه‌میان ئ���ه‌و بڕه‌کاره‌یه‌ که‌ جووتیارێک ده‌توانێ 
ل���ه‌ ی���ه‌ک ڕۆژا ئه‌نجامی بدات. پ���ێ ده‌ب���ڕێ. موڵکدارانی گه‌وره‌ی 
وه‌ک ده‌وڵه‌ت و س���ه‌رۆک تیره‌و ش���ێخانی ئایینی و کاس���بکاران و 
بازرگانانی ده‌وڵه‌مه‌ن���د، زه‌وی‌و زاره‌ زۆره‌که‌ی خۆیان بۆ ماوه‌یه‌کی 
که‌م و به‌ کرێیه‌کی زۆر ده‌ده‌ن به‌ ئیجار، که‌ ئه‌مه‌ ده‌بێته‌ هۆی پتر 
هه‌ژاربوونی دێهاتیان. له‌ ڕاستیا ئه‌و باج و سه‌رانه‌یه‌ی که‌ جووتیاران 
ده‌یده‌ن، یه‌کجار قورس و زۆره‌، له‌ ئێرانا ئه‌گه‌ر ده‌رامه‌تی ساڵانه‌ی 
موڵک���داری گه‌وره‌ بگات���ه‌ )5600( دۆلار، ئه‌وا تێک���ڕای ده‌رامه‌تی 
س���اڵانه‌ی جووتیارێ���ک ته‌نیا )60( دۆلار ده‌بێ. ل���ه‌ عێراقا به‌ر له‌ 
دووه‌م جه‌نگی جیهانی، ده‌رامه‌تی ساڵانه‌ی یه‌ک دێهاتیی کورد )10( 
لی���ره‌ی ئینگلیزی بوو. ئه‌و باج و س���ه‌رانه‌یه‌ی که‌ دێهاتی ده‌یدا به‌ 
ئاغا یه‌کجار زۆره‌و به‌م شێوه‌یه‌ ده‌درێ له‌ )15%( له‌ شێوه‌ی کاڵادا، 
له‌ )80%( له‌ ش���ێوه‌ی بێگاردا، )5%( له‌ شێوه‌ی تردا. له‌ تورکیادا 
مافی ئاغاو ڕه‌عیه‌ت ب���ه ‌چه‌ندین جۆر ده‌بینرێ وه‌ک: )یارچلیک(، 

له‌م سیسته‌مه‌شدا جووتیار گاو هه‌وجاڕو چوارپێی خۆی به‌کاردێنێ 
و نیوه‌ی به‌روبوومه‌که‌ی به ‌ئاغا ده‌دا. )رس���م چلیک(. له‌م حاڵه‌دا 
ئه‌وه‌ی به ‌ئاغا ده‌درێ، وه‌س���تاوه‌ته‌ س���ه‌ر شوێن و جۆرو به‌پیتی و 
بێپیتی زه‌وییه‌که‌و هێزی کارکردنی جووتیاره‌که‌و به ‌بڕشتی و هاتی 
‌و نه‌هاتی کش���توکاڵه‌که‌. )مربع چلیک(، له‌م سیسته‌مه‌دا جووتیار 
به‌رانبه‌ر به‌و کاره‌ی که‌ ئه‌نجامی ده‌دا ته‌نیا )4/1(ی به‌روبوومه‌که‌ی 
به‌رده‌که‌وێ. )بڕوانه‌: مویس���لف، ل13(. له‌ کوردستانی ئێرانا مافی 
ئاغاو ڕه‌عیه‌ت به‌مجۆره‌یه‌: نیوه‌کار: له‌م سیسته‌مه‌دا زه‌وی ‌و ئاوو تۆو 
له‌ئه‌ستۆی موڵکداردایه‌، و کارکردن له‌ئه‌ستۆی جووتیاردایه‌، موڵکدار 
)ئاغ���ا( )5/3(و جووتیار )5/2(ی به‌روبوومه‌که‌ ده‌به‌ن. س���ێیه‌ک 
به‌ر: له‌م سیس���ته‌مه‌دا موڵکدار، زه‌وی ‌و ئ���اوو تۆو و وڵاخ ده‌خاته‌ 
به‌رده‌س���تی جووتیار، و جووتیار ته‌نیا )3/1(ی به‌روبوومه‌که‌ی‌ پێ 
‌ده‌بڕێ. س���ێ‌ کوت: له‌م حاڵه‌دا موڵکدار، زه‌وی و ئاو ئاماده‌ ده‌کات 
و دوو س���ێ یه‌کی به‌روبوومه‌که‌ بۆ جووتیار ده‌بێ. و ده‌و دوو: له‌م 
سیسته‌مه‌دا، موڵکدار له‌بری ئه‌و زه‌وی و بنه‌تۆوه‌ی که‌ به ‌جووتیاری 
ده‌دا، دوو ده‌یه‌ک���ی به‌روبوومه‌که‌ ده‌با. له‌ کوردس���تانی عێراقیش 
به‌مجۆره‌یه‌ سه‌باره‌ت به‌ کشتوکاڵی هاوینه‌وه‌، وه‌کو تووتن و په‌موو، 
موڵکدار )2/1(و بۆ برنج )3/1(ی به‌روبووم ده‌باو بۆ کش���توکاڵی 
وه‌ک گه‌نم و جۆ، ئه‌وا به‌ش���ی ئاغ���ا )10/2 یا 5/1(ی به‌روبوومه‌. 
جووتی���ار، جگه‌ له‌مانه‌ ده‌ب���ێ )7،5%( بدا به‌ وه‌کیل، که‌ نوێنه‌ری 
ئاغایه‌. هه‌روه‌ها )10%( بدا به‌ ده‌وڵه‌ت. س���ه‌ره‌ڕای هه‌موو ئه‌وانه‌ی 
ب���اس کران، جووتیار، ده‌بێ بڕێک له‌ ده‌رامه‌تی خۆی بۆ قاوه‌چی و 
دیوه‌خانی ئاغا ته‌رخان بکا )بڕوانه‌: خوزبک، ل48(. له‌و گوندانه‌دا 

که‌ له‌ سیسته‌می تیره‌گه‌ری به‌ده‌رن و له‌لایه‌ن ئاغاوه‌ به‌ڕێوه‌ ده‌برێن، 
دابه‌شکردنی ده‌رامه‌تی ئه‌و بابه‌ته‌ گونده‌ به‌مجۆره‌یه‌: ئه‌گه‌ر موڵکدار 
له‌ گونده‌که‌دا نه‌بێ و له‌ ش���ار دابنیش���ێ، ئه‌وا به‌شی ئه‌و )6/3(ی 
ده‌رامه‌تی گونده‌که‌یه‌، )6/1( بۆ نوێنه‌ر یا وه‌کیلی ئاغایه‌و به‌ش���ی 
جووتیار )6/1(و به‌شی وه‌رزێر )6/1( ده‌بێ، وه‌رزێر، له ‌ڕاستیا نه‌ 
خاوه‌نی زه‌وییه‌، نه ‌مه‌ڕوماڵاتی هه‌یه‌، ته‌نیا هێزی بازوو و کارکردنی 
هه‌یه‌، کاتێ جووتیاری کورد له‌ کۆتایی ساڵدا به‌راوردی ده‌رامه‌ت و 
مه‌سره‌فی خۆی ده‌کا، ده‌بینێ ده‌ستی له‌بنی هه‌مبانه‌وه‌ ده‌رچووه‌و 
باری قه‌رز پشتی چه‌ما‌ )بڕوانه‌: روسی، ل86(، بۆیه‌ ئه‌گه‌ر بیه‌وێ 
تا حاسا�ڵ�تی س���اڵی ئاینده‌ درێژه‌ به ‌ژیانی خ���ۆی بدا، ناچاره‌ به 
‌س���وو س���ه‌له‌می زۆرو قورس پاره‌ له‌ س���وخۆران قه‌رز بکات. گه‌ر 
س���ه‌رنجێکی وردی ئه‌و وه‌زع و حاڵه‌ ناله‌بارانه‌ی جووتیارانی کورد 
بدرێ، ئه‌وده‌مه‌ به‌ئاس���انی په‌ی به ‌هۆیه‌کانی ئه‌و شۆڕشانه‌ ده‌برێ 
که‌ ناوبه‌ناوو هه‌ڵده‌گیرس���ێن. وه‌کو شۆڕشی کورده‌کانی سوریا که‌ 
له‌ ساڵانی )930 – 940(دا به‌ ڕێبه‌رایه‌تیی )ابراهیم خلیل( ده‌ستی 
پ���ێ کرد. هه‌روه‌ها شۆڕش���ی )20( هه‌زار ماڵه‌ی دزه‌یی له‌ س���اڵی 
)945( که‌ ئامانجی ئه‌م شۆڕش���ه‌ ئه‌وه ‌بوو باج له‌سه‌ر جووتیاران و 
به‌روبوومی جووتیاران به‌ ڕاده‌ی )10/9( که‌م بکرێته‌وه‌، س���وخره‌و 
بێگاری نه‌مێنێ، له ‌کاتی جه‌ژن و زه‌ماوه‌ندا دیاری و پێش���ه‌کی به 
‌ئاغا نه‌درێ. )بڕوانه‌: گاوان، ل19(. بۆ چاککردنی ئه‌م سیس���ته‌مه‌ 
ئاغاو ڕه‌عیه‌تییه‌، که‌ جووتیارانی کوردی کردووه‌ به ‌غوڵام و کۆیله‌ی 
باجده‌رو خه‌ڵکانێک که‌ به‌ ڕه‌زامه‌ندی بێگاری قه‌بوڵ بکه‌ن. تا ئێستا 
چه‌ندین پرۆژه‌ی ڕیفۆرمی زه‌وی له‌ ناوچه‌ کوردنشینه‌کاندا، له‌لایه‌ن 

ده‌وڵه‌ته‌کان���ه‌وه‌ خراوه‌ته‌ ڕوو، به‌ڵام هه‌رکاتێ ئه‌م بابه‌ته‌ )ڕیفۆرمی 
زه‌وی( هاتبێته‌ گۆڕێ ڕووبه‌ڕووی ناڕه‌زایی سه‌رسه‌ختانه‌ی فیوداڵان 
و س���ه‌رۆک عه‌ش���ایه‌رو ش���ێخان بووه‌ته‌وه‌، چونکه‌ به‌رژه‌وه‌ندییان 

که‌وتۆته‌ مه‌ترسییه‌وه‌. 
له‌ ئێرانا، له‌ ساڵی )1955(دا زه‌مینه‌ بۆ یاسایه‌کی دابه‌شکردنی 
زه‌وی ده‌وڵه‌ت���ی و پاش���ایه‌تی فه‌راهه‌م کرا، له‌ س���اڵی )1960(دا 
یاسایه‌کی ڕیفۆرمی زه‌وی به‌مه‌به‌س���تی که‌مکردنه‌وه‌ی موڵکایه‌تیی 
تایبه‌تی دانرا، که‌ به‌پێی ئه‌و یاسایه‌ ڕاده‌ی موڵکایه‌تیی زه‌ویی به‌راو 
به‌ )400( هیکتارو زه‌ویی دێم به‌ )800( هیکتار دیاری کرا. هه‌روه‌ها 
کۆمپانیای هه‌ره‌وه‌زی دێهات دامه‌زرا که‌ له ‌سه‌ره‌تادا ژماره‌یان )500(
و پاش���ان له‌ س���اڵی )1965(دا بوو به‌ )4500(و له‌ ساڵی )1969(
دا گه‌یی���ه‌ )8000( هه‌زار کۆمپانیای هه‌ره‌وه‌زیی. له‌ )1963/1/26(
دا شا، )شۆڕش���ی س���پی(، که‌ له ‌ڕێگه‌ی ڕیفراندۆمێکه‌وه‌ قه‌راری 
له‌س���ه‌ر دراب���وو، له‌ دوانزه‌ م���ادده‌دا ڕاگه‌یاندو به‌پێ���ی ئه‌و )12( 
مادده‌یه‌، سیس���ته‌می ئاغ���او ڕه‌عیه‌ت لابراو جووتی���اران له‌ به‌ندی 
ئاغای���ان ڕزگار بوون. له‌ تورکیا، له ‌س���اڵی )1938(وه‌ زه‌مینه‌ بۆ 
کڕین���ی زه‌وی موڵکدارانی گه‌وره‌ خۆش‌ کرا تا به‌س���ه‌ر جووتیاراندا 
دابه‌ش بکرێ، به‌ڵام ژماره‌یه‌کی زۆر که‌م س���وودیان له‌مه‌ وه‌رگرت. 
له‌ )1945/6/21(دا پڕۆژه‌ی یاسایه‌کی ڕیفۆرمی زه‌وی به‌مه‌به‌ستی 
دابه‌ش���کردنی زه‌ویی ده‌وڵه‌تی‌و زه‌ویی ئه‌و موڵکدارانه‌ی که‌ زیاد له‌ 
)500( هیکتار زه‌وییان هه‌بوو، ده‌رکرا که‌ به‌پێی ئه‌و یاسایه‌ ده‌بووایه‌ 
نرخی زه‌وییه‌ دابه‌ش���کراوه‌کان له ‌ماوه‌ی )20( ساڵدا به ‌موڵکداری 
بدرێ، به‌ڵام ئه‌م پڕۆژه‌یه‌ له‌ س���اڵی )1950(دا هه‌ڵوه‌شێنرایه‌وه‌و له‌ 

ساڵی )1961(دا پڕۆژه‌یه‌کی تازه‌ی ڕیفۆرمی زه‌وی داڕێژرا. چونکه‌ 
وه‌زعی ناله‌باری جووتیاران بۆ هه‌موو که‌سێک ئاشکرا بووبوو، بۆیه‌ 
زه‌رووره‌ت وای ده‌خواس���ت بی���ر له‌وه‌ بکرێته‌وه‌ ک���ه‌ زه‌وی ‌و زاره‌ 
ده‌وڵه‌تییه‌کانیان به‌سه‌ردا دابه‌ش بکرێ. ئه‌م زه‌وییه‌ ده‌وڵه‌تییانه‌ی 
نزیک���ه‌ی )8( ملیۆن دۆن���م بوو )له‌ تورکیادا ی���ه‌ک دۆنم نزیکه‌ی 
1000م2(. زۆربه‌ی ئه‌م زه‌وییانه‌ که‌وتوونه‌ته‌ ڕۆژهه‌ڵات و باش���ووری 
ڕۆژهه‌ڵات���ی تورکیاوه‌و له‌لایه‌ن ده‌وڵه‌ته‌وه‌ ڕه‌عه‌مه‌ل ده‌هێنران. جگه‌ 
له‌و زه‌وییانه‌ هێش���تا نزیکه‌ی )1( ملیۆن دۆنم زه‌وی وه‌قفی و تێکڕا 
)38( ملی���ۆن دۆن���م موڵکی تایبه‌تی مابوون ک���ه‌ ده‌بووایه‌ دابه‌ش 
بکرێن. له ‌ساڵی )1965(دا له‌ کۆی )13/591/622( خه‌ڵکی چالاک 
و ئیش���که‌ردا نزیکه‌ی )4/3(ی ئه‌و ژماره‌ی���ه،‌ واته‌ )9764/652( 

که‌س به ‌کشتوکاڵ ده‌ژیان. 
له ‌عێراقدا سیاس���ه‌تی زه‌ویی ڕژێمی پاشایه‌تی، بۆ سه‌رانی تیره‌ 
ع���ه‌ره‌ب و ک���ورده‌کان تاڕاده‌یه‌ک جێی ڕه‌زامه‌ندی بوو. له‌ س���اڵی 
)1932(دا به‌پێی یاس���ای ژماره‌ )50(ی موڵکداری زه‌وی، پاوه‌ن و 
له‌وه‌ڕگه‌و زه‌وییه‌ به‌راوه‌کان درا به‌ عه‌ش���ایه‌ر، پاشان یاسای ژماره‌ 
)51( موڵکایه‌تیی زه‌ویی ناوچه‌ عه‌شایه‌رنشینه‌کانی خسته‌ اختیاری 
سه‌رۆک تیره‌کانه‌وه‌. له‌ ساڵی )1933(دا به‌پێی یاسای ژماره‌ )28(، 
جووتیاری قه‌رزار بۆی نه‌بوو زه‌وی���ی ئاغاکه‌ی به‌جێ بێڵێ، مه‌گه‌ر 
خانووه‌ک���ه‌ی بڕووخاندبا. له ‌س���اڵی )1954(دا فرمانی ژماره‌ )11( 
س���ه‌ڵاحیه‌تی به‌ وه‌زیری دادوه‌ری ‌دا که‌ زه‌ویی میری به‌ جووتیاران 
بدا. و له ‌س���اڵی )1952 – 1954( نزیکه‌ی )1794560( دۆنم )له‌ 
عێراق���ا هه‌ر دۆنمێک به‌رانبه‌ر به‌ 4/1 هیکتاره‌( به‌س���ه‌ر )6863( 

خێزانی جووتیاری ناوچه‌ی ژه‌نگاردا دابه‌ش کرا، به‌ڵام به‌ش���ی هه‌ره 
‌زۆری زه‌وییه‌کان به‌ر )ئه‌حمه‌د جه‌لیل(ی ش���ێخی ش���ه‌مه‌ر که‌وت. 

)بڕوانه‌: فارینمه، ‌ل 160(. 
به‌رده‌و‌امبوونی ئه‌م وه‌زعه‌ مه‌حاڵ بوو. حکومه‌تی تازه‌ی کۆماری، 
یاس���ا‌یه‌کی ده‌رب���اره‌ی زه‌وی ده‌رکرد به‌مه‌به‌س���تی کۆتاییهێنان به‌ 
فیودالیزم و به‌رزکردنه‌وه‌ی ئاستی کۆمه‌ڵایه‌تیی دێهاتیان و هاندانی 
کش���توکاڵ و پشتگیریکردنی. به‌پێی ئه‌م یاس���ایه‌ نه‌ده‌بوو پانتایی 
زه‌وی���ی به‌راو له‌ )250( هیکتارو ه���ی زه‌ویی دێم له‌ )500( هیکتار 
تێپه‌ڕیبا. به‌مجۆره‌ به‌رهه‌مهێنانی کش���توکاڵییه‌ به‌ته‌واوی ئاوه‌ڕۆی 
خ���ۆی وه‌رگرت. ئه‌و زه‌وییانه‌ی که‌ به‌مجۆره‌ له ‌ده‌س���ت موڵکداران 
ده‌رهێنران ده‌بووایه‌ له ‌ماوه‌ی )5( ساڵدا به‌سه‌ر جووتیاراندا دابه‌ش 
بکرێن، به‌جۆرێ که‌ هه‌ر جووتیارێک )30 – 60( دۆنم زه‌ویی به‌راو، 
و )60 – 120( دۆنم زه‌ویی دێمی به‌ربکه‌وێ. قه‌رار درا موڵکدارانی 
زه‌وییه‌کانیش ل���ه‌ )13%( کاڵا له‌ بودج���ه‌ی ده‌وڵه‌تی وه‌ربگرن به‌ 
جۆرێ که‌ ئه‌و زیانانه‌ی لێیان که‌وت له ‌ماوه‌ی )20( ساڵدا قه‌ره‌بوو 
بکرێته‌وه‌. به‌مجۆره‌ خۆشی و شادی و ڕه‌زامه‌ندی که‌وته‌ نێو جووتیاران 
و دڕدۆنگ���ی و ناڕه‌زایی که‌وته‌ نێو موڵکداران���ه‌وه‌. به‌گوێره‌ی ئه‌م 
ناکۆکیی به‌رژه‌وه‌ندییانه‌، ده‌بووایه‌ چاوه‌ڕوان و پێش���بینیی ئاژاوه‌و 

هه‌راو هه‌نگامه‌یه‌کی زۆر بکرێ. 
جووتیارانی کورد، له‌ ناوچه‌ جیاوازه‌کاندا که‌م و زۆر س���وودیان 
ل���ه‌ ڕیفۆرمی زه‌وی وه‌رگرت، به‌ڵام بوون به‌ خاوه‌نی زه‌وی، به ‌ته‌نیا 
ب���ه‌س نییه‌، به‌ڵکو جووتیار ده‌بووایه‌ ئامێ���رو ئیمکاناتی ڕه‌عه‌مه‌ل 
هێنانی زه‌وی بخرایه‌ته‌ به‌رده‌ست. له ‌کاتێکا ئه‌م ئامێرو ئیمکاناتانه‌ 

یا له‌ بنه‌ڕه‌ته‌وه‌ نین یا به‌ ئه‌ندازه‌ی پێویس���ت له‌به‌رده‌س���تدا نین. 
ب���ۆ نموونه‌‌ به‌های تۆو گرانه‌، ئامێره‌کان���ی ڕه‌عه‌مه‌ل هێنانی زه‌وی 
که‌م و س���ه‌ره‌تایین و هێشتا له‌ هه‌موو ش���وێنێکا به‌هه‌مان شێوه‌ی 
س���ه‌ده‌کانی ناوه‌ڕاس���ت، زه‌وی ده‌کێڵرێ. یا وه‌ختێ که‌ کشتوکاڵ 
پێویس���تی به‌ ئاوه‌دانی فه‌وری هه‌بێ، به‌ نرخی یه‌کجار گران دابین 
ده‌ک���رێ. کۆمپانیا هه‌ره‌وه‌زییه‌کان توانای چاره‌س���ه‌رکردنی هه‌موو 
ئه‌م کێش���انه‌یان نییه‌. له‌نێو کوردی هه‌موو ش���وێنه‌کانی دیدا ته‌نیا 
کوردی عێراق ده‌توانن تاڕاده‌یه‌ک کێشه‌و پێداویستییه‌کانیان بخه‌نه‌ 
ڕوو. پارتیی دیموکراتی کوردس���تان له‌ حه‌وته‌مین کۆنگره‌ی خۆیداو 
له‌ مانگ���ی )1968/11(دا له‌ به‌رنامه‌ی خۆی���داو له‌ به‌ندی )14(دا 
بۆچوونی خۆی به‌ش���ێوه‌یه‌کی تێروته‌س���ه‌ل له‌ چه‌ند پڕۆژه‌دا له‌مه‌ڕ 
کشتوکاڵ له‌ ناوچه‌که‌دا ڕاگه‌یاندووه‌ که‌ بۆ ناوچه‌که‌ بایه‌خی تایبه‌تی 
خۆی هه‌بوو. )بڕوانه‌: ڤانلی، کوردستانی عێراق، ل365 - 366(. 
کورده‌کانی ئه‌رمه‌نستانی س���ۆڤیه‌ت، ئه‌م جۆره‌ گیروگرفتانه‌یان 
نییه‌. له‌ ڕاس���تیا هێش���تا یه‌که‌م جه‌نگی جیهانی کۆتایی نه‌هاتبوو، 
ک���ه‌ جووتیارانی ئالاگوز له‌ژێر دروش���می )ئێم���ه‌ زه‌ویمان ده‌وێ و 
تاکه‌ی کۆیله‌ بین؟( ده‌س���تیان به‌ ش���ۆڕش ک���رد، لاوانی ناوچه‌که‌ 
که‌ شۆڕش���ه‌که‌یان به ‌ه���ی خۆ ده‌زانی، پت���ر جووتیاره‌کانیان هان 
ده‌دا )بڕوانه‌: عه‌ره‌ب. ش���ه‌مۆ، شڤانی کورد، بێروت ل62، 1947( 
پ���اش خه‌باتێکی دوورودرێژ، دژ ب���ه ‌ئاغاکانیان، خه‌ونه‌که‌یان هاته‌ 
دی، به‌ڵام به‌و ش���ێوه‌یه‌ نه‌بوو که‌ ئ���ه‌وان خه‌ونیان پێوه ‌بینیبوو. 
له‌وه‌ به‌دواوه‌ موڵکایه‌تیی زه‌وی بوو به ‌موڵکایه‌تیی ده‌س���ته‌جه‌می 
و گروپ���ی، جووتیاران ل���ه‌ که‌و‌لخوزه‌کاندا ناوی قه‌ید کرد. ئێس���تا 

له‌جیاتی عه‌ره‌بانه‌و هه‌وجاڕو که‌ره‌س���ته‌ی کۆنی کشتوکاڵی، سوود 
له‌ تراکتۆرو کۆمپاین وه‌رده‌گرن. به‌مجۆره‌ ئاستی ژیانی جووتیارانی 

کورد به‌ئاشکرا به‌رزبۆته‌وه‌. 
ڕه‌نگه‌ وه‌زعی ژیانی نوێی جووتیارانی کورد ئێس���تا به‌و شێوه‌یه‌ 
بێ که‌ ئه‌مین ئ���ه‌ودال )به‌ زمانی ئه‌رمه‌نی( ل���ه‌ کتێبه‌که‌ی خۆیدا 

)دابونه‌ریتی کوردی قه‌فقاز، 1957( باسی کردووه‌. 

ب - مه‌زه‌ب: 
خاک و )تایفه‌ - گوند( خوێن )خێزان( پایه‌و بناغه‌ی کۆمه‌ڵگه‌ی 
ک���ورده‌واری پێ���ک دێنێ، که‌ مه‌زه‌ب و ئایین ڕه‌ن���گ و ڕه‌ونه‌قێکی 
تایبه‌تی پێ ‌به‌خش���یوه‌و له ‌ژیان���ی ڕۆژانه‌ی زۆربه‌ی خه‌ڵکیدا دیارو 
ئاشکرایه‌. مه‌ڵبه‌ندی ئه‌سڵی نیشته‌جێی کورده‌کان،‌ ڕۆژهه‌ڵاتی دیجله‌و 
ده‌وروبه‌ری هه‌ردوو ده‌ریاچه‌ی وان و ورمێ و باکوورو‌ ڕۆژهه‌ڵاتی عێراق 
به‌ر له‌ په‌یدابوون و س���ه‌رهه‌ڵدانی ئیسلام به ‌به‌شێک له‌ قه‌ڵه‌مڕه‌وی 
ئیمپراتۆڕیه‌تی ساس���انی )224- 642( ده‌ژمێردرا. له‌و سه‌روبه‌نده‌دا 
ئایینی زه‌رده‌ش���تی مه‌زهه‌بی ڕه‌س���میی وڵات و ئ���ه‌و ناوچانه‌ بوو، 
به‌ڵام به‌ر له‌و ڕۆژگاره‌، واته‌ له‌ سه‌رده‌می پارسه‌کاندا، ته‌بلیغکارانی 
مه‌س���یحی، گروپێکی جووله‌که‌ ده‌بینین ک���ه‌ له‌ خه‌باتدا بوونه‌ دژی 
ئه‌و خوانه‌ناسانه‌ی که‌ دره‌ختیان ده‌په‌رست و له ‌هه‌تاو ده‌پاڕانه‌وه‌و 
قوربانیی���ان بۆ ئه‌هریمه‌ن ده‌کرد. ئه‌و ته‌بلیغکارانه‌ توانیبوویان ئه‌م 
خواناسانه‌ بخه‌نه‌ سه‌ر ئایینی خۆیان. کتێبی )اعمال شهیدان ایران، 

به‌ زمانی س���ریانی، بڵاوکراوه‌ی بدجان، لایپزیک، 1892( ده‌ڵێ که‌ 
مه‌سیحیانی ئێرانی له‌ س���ه‌رده‌می شاپوری دووه‌مدا )309 - 363( 
له‌ژێر گوشارو ڕه‌نجدا بوون، به‌ڵام له‌ سه‌ره‌تای سه‌ده‌ی پێنجه‌مه‌وه‌، 
کڵێسا دروست کرانه‌وه‌و قه‌شه‌کان له‌ هه‌موو ناوچه‌کانی کوردستاندا 
ته‌بلیغاتیان ده‌کردو ژماره‌یه‌ک دێر دروست کران که‌ هه‌ندێکیان تاکو 
هێرش���ی ته‌یمورش )1336 - 1405( هه‌ر مابوون، به‌ڵام جه‌ماوه‌ری 
پێڕه‌وی ئایینی ڕه‌س���میی وڵاتی خۆیان ده‌کرد. کورده‌کان به‌ خۆیان 
باوه‌ڕیان وایه‌ که‌ پێش���ینانیان له‌وه‌یه‌ مه‌جوس���ی بووبن یا پێڕه‌وی 
ئایینی زه‌رده‌ش���تی بووبن )بڕوانه‌: سیر مارک سیکس، دوا میراتی 

خه‌لیفه‌، 424(. 
ڕووخان و هه‌ره‌سهێنانی ساسانیان، زه‌مینه‌ی بۆ به‌ئیسلامبوونی 
وڵات، ک���ه‌ ماوه‌یه‌ک پێش���تر له‌ عه‌ره‌بس���تانه‌وه‌ په‌یدا ببوو، خۆش 
کردو ئیسا�ل�م له‌ دڵی خه‌ڵکیدا جێی خۆی کرده‌وه‌. کورده‌کان پاش 
شه‌ڕوش���ۆڕێکی زۆر که‌ هه‌ندێکجار لایه‌نی س���ونییه‌کانیان ده‌گرت و 
هه‌ندێکجار لایه‌نی خه‌واریجه‌ یاخییه‌کانیان ده‌گرت، سه‌ره‌نجام ئایینی 
ئیسلامیان قبووڵ کردو بوون به‌ مسوڵمانی سوننی‌و پێڕه‌وی مه‌زه‌بی 

شافعی )له‌ ساڵی 820دا مردووه‌(.
ڕێبه‌ران و سه‌رانی قه‌ومی کورد به‌درێژایی مێژوو، جگه‌ له‌ عه‌شقی 
نه‌ته‌وه‌یی خۆیان و پابه‌ندییان به ‌میلله‌ته‌وه‌، سه‌باره‌ت به‌ مه‌زه‌بیش 
پابه‌ندی‌و خۆشه‌ویستییه‌کی تایبه‌تییان هه‌بووه‌. دیاره‌ صلاح‌الدین 
)1137 - 1193( له‌س���ه‌رووی هه‌موو ئه‌م ڕێبه‌رانه‌وه‌ دێ. ڕێبه‌رانی 
ک���ورد، به‌ بیناکردنی مزگ���ه‌وت، قوتابخانه‌و نه‌خۆش���خانه‌و یان به‌ 
دروس���تکردنی جۆبار نه‌مرییان به ‌ناوی چاکی خۆیان به‌خش���یوه‌. 

له‌پ���اڵ ئه‌م خێرخوازانه‌دا، زاناو دانایانی���ش ته‌مه‌نی خۆیان وه‌قفی 
زانس���ته‌ خواییه‌کان ده‌کرد، لێره‌دا پێویس���ته‌ ن���اوی قوتابخانانی 
به‌ناوبانگی وه‌ک: قوتابخانه‌ی به‌تلی���س، جزیره‌و قوتابخانه‌ی زاخۆ 
ببرێ. یه‌کێک له‌ زانایانی ڕیازی و ئه‌ستێره‌ناسانی ناوچه‌ی ئه‌خلات، 
له‌ دامه‌زراندن و کاروباری ڕه‌سه‌دخانه‌ی مه‌ڕا‌غه‌دا )سه‌ده‌ی سیازده‌( 
به‌ش���دارییه‌کی یه‌کجار کاریگه‌ری کردووه‌. ئامێدیش به‌ مامۆس���تاو 
ده‌رسکارانی گه‌وره‌ به‌ناوبانگ بووه‌. ژماره‌یه‌کی زۆر له‌ مامۆستایانی 
کورد، زانس���ته‌ ئایینییه‌کانیان له‌ زانس���تگه‌ی به‌ناوبانگی ئه‌زهه‌ردا 

گوتۆته‌وه‌. )نیکیتین، ل210(. 
له‌ گۆڕس���تانی ئه‌یوبییه‌ی ئه‌س���ته‌مۆڵ و هه‌روه‌ها له‌ سکوتاوی 
زۆر گۆڕس���تان هه‌ن که‌ گه‌وره‌پیاوان���ی کوردیان لێ نێژراوه‌، و ئه‌م 
گه‌وره‌پیاوانه‌ له‌ س���ه‌رده‌می ئیمپراتۆریه‌تی عوس���مانیدا پله‌ی شێخ 

الاسلامیان هه‌بوو. )بڕوانه‌: بویس - مه‌زه‌ب، ل7(.
ل���ه‌ په‌راوێزی ئایینی فه‌رمی ئیسا�ل�مدا که‌ له‌س���ه‌ر بنه‌ماکانی 
ش���ه‌ریعه‌ت ڕۆنراوه‌، جۆره‌ ته‌ریقه‌تێکی هه‌مه‌ په‌سه‌ند هاته‌ کایه‌وه‌ 
که‌ جه‌ماعه‌تێکی بچکۆله‌ له‌ دێهاتیان یا س���ه‌نعه‌تکاران که‌ زۆربه‌یان 
خه‌ڵکی ع���ه‌وام و نه‌خوێنه‌وار بوون، ڕوویان تێکرد. ئه‌م گروپه‌ زۆر 
له‌س���ه‌ر باوه‌ڕو ئیمانی خۆیان س���وور بوون و به‌ته‌نگیه‌وه‌ ده‌هاتن. 
ئه‌م ته‌ریقه‌ت و ڕێبازه‌ س���ۆفییه‌ ڕاسته‌وخۆ به‌نده‌ به‌و شێخانه‌وه‌ که‌ 
ڕابه‌رایه‌تی و ئامۆژگاریی موریدانی خۆیان له‌ئه‌ستۆدایه‌. سۆفیگه‌ری 
له‌ کوردستاندا، له‌ سه‌ده‌ی دوازده‌ به‌دواوه‌ ڕه‌ونه‌ق و باوی په‌یدا کرد 
)لس���یکو، ل23 - 24(. ئه‌مڕۆکه‌ له‌ کوردستاندا دوو ته‌ریقه‌ت هه‌یه‌ 
که‌ له‌نێو خه‌ڵکیدا به‌ قووڵی ڕیشه‌یان داکوتاوه‌. یه‌کێکیان ته‌ریقه‌تی 

)قادری(ی���ه‌ که‌ ده‌گه‌ڕێته‌وه‌ بۆ ش���ێخ عه‌بدولقادر کوردی گه‌یلانی( 
)1078 - 1166( ک���ه‌ ش���ێخێکی کورد بووه‌و له ‌به‌غ���دا مردووه‌. 
دووه‌میان ته‌ریقه‌تی )نه‌قش���به‌ندی‌(یه که‌ ده‌گه‌ڕێته‌وه‌ بۆ به‌هادینی 
بوخارا )1317 - 1389(. نه‌قش���به‌ندییه‌کان له‌ جیهانی ئیسلامدا، 
به‌تایبه‌تی له‌ هندس���تاندا زۆر بڵاوبوونه‌ته‌وه‌، به‌ڕاده‌یه‌ک که‌ له‌ چین 

-شدا  پێڕه‌ویان هه‌یه‌. 
له‌ کۆتایی س���ه‌ده‌ی نۆزده‌دا، مه‌ولانا خالید پاش س���ه‌فه‌ری بۆ 
ده‌لهی، ئه‌م ته‌ریقه‌ته‌ی له‌ کوردس���تاندا دامه‌زراند. مه‌ولانا خالید له‌ 
تیره‌ی جاف بوو، له‌ ساڵی )1719(دا له‌ قه‌ره‌داغ له‌دایک بووه‌، له‌ 
ساڵی )1826(دا له‌ دیمه‌شق مردووه‌ )بڕوانه‌: نیکیتین، کورده‌کان، 
ل212 -215، هه‌روه‌ها ئه‌دمۆندز: کورده‌کان، )ل77 - 78(. مه‌ولانا 
خالید له‌ س���ه‌ره‌تادا ڕووبه‌ڕووی ناڕه‌زایی توندوتیژی شێخانی قادری 
ب���ووه‌وه‌، به‌ڵام له‌ ئه‌نجامدا ناچاری کردن ده‌س���ت ل���ه‌ ناڕه‌زایی و 
به‌ربه‌ره‌کانی هه‌ڵگرن و مه‌س���ه‌له‌که‌ کۆتایی هات. له‌ کوردس���تاندا 
به‌ موریدان���ی ته‌ریقه‌تی قادری ده‌گوت���رێ ده‌روێش و به‌ موریدانی 

ته‌ریقه‌تی نه‌قشبه‌ندی ده‌گوترێ سۆفی. )ئه‌دمۆندز ل63(.
کۆبوونه‌وه‌ی موریدان له‌ نشیمه‌‌نیی شێخدا که‌ خانه‌قا یا ته‌کیه‌ی 
پ���ێ ده‌گوترێ، ئه‌نجام ده‌درێ، موری���دان هه‌ر له‌وێدا نان‌ ده‌خۆن و 
ئامۆژگاری و ڕێنوێنی له‌ ش���ێخه‌وه‌ وه‌رده‌گرن. له‌ هه‌ر ش���وێنێکدا 
ته‌کێی���ه‌ک بکرێته‌وه‌، چ له‌نێو عه‌ش���یره‌تێک و چ له‌ گوندێکدا بێ، 
ج���ۆره گرژی و‌ دڕدۆنگی و قه‌یرانێک دێته‌ ئاراوه‌، چونکه‌ ش���ێخانی 
خاوه‌ن س���ه‌روه‌ت و ده‌س���ه‌ڵاتی فراوان و گوندی زۆر هه‌ر که‌ جێی 
پێی خۆیان کرده‌وه‌، له‌گه‌ڵ س���ه‌رۆکی عه‌ش���یره‌ت یا ئاغای گوندا 

له‌سه‌ر ده‌سه‌ڵات ده‌که‌ونه‌ ململانێ. شێخان جێگه‌ی تایبه‌تییان له‌نێو 
خه‌ڵکیدا هه‌یه‌و وا وێنا ده‌کرێ‌ که‌ هێزی غه‌یبانیان له‌ پشته‌و که‌شف 
و که‌رامه‌تی���ان هه‌یه‌، به‌ڵام له‌نێو م���ه‌لاو زانایانی ئایینیدا که‌ باوه‌ڕی 
مه‌زهه‌بییان له‌سه‌ر بنه‌مای ئایین ڕۆنراوه‌، شێخان جێی گومانن و هیچ 
باوه‌ڕو متمانه‌یه‌کیان پێ ناکرێ، به‌ڵام مه‌س���ه‌له‌ی گرنگ به‌نیس���به‌ت 
ش���ێخانه‌وه‌ هه‌میش���ه‌ ئه‌وه‌یه‌ که‌ زۆر س���ه‌ریان له‌ کاروباری سیاسی 
ده‌خ���ورێ و ده‌یانه‌وێ ده‌وری سیاس���ی ببینن، بۆیه‌ جێگه‌ی گومانی 
کاربه‌ده‌س���تانی ده‌وڵه‌تیشن. له‌لایه‌کی دییه‌وه‌ س���اده‌یی و ساکاری 
و خۆش���باوه‌ڕی موریدان و پابه‌ندیان به‌ ش���ێخانه‌وه‌، له‌وه‌یه‌ به‌ره‌و 
هه‌ر کارێکی تووندڕه‌وانه‌ و دوور له‌ ئه‌قڵ و لۆژیکیان بکێش���ێ، بۆیه‌ 
جاربه‌جار هه‌ندێ خه‌ڵکی ئاسایی له‌ژێر کاریگه‌ریی جۆره‌ ڕۆشناییه‌کی 
باتینیدا بانگه‌شه‌ی مه‌هدیبوون ده‌که‌ن خۆیان به‌ مه‌هدی موریدانی خۆ 
له‌قه‌ڵه‌م داوه‌. یا هه‌ندێکجار، خۆیان به‌ موسڵحی مه‌زه‌بی زانیوه‌و له‌ 
وه‌عزه‌کانیاندا خه‌ڵکیان بۆ شۆڕش���ی کۆمه‌ڵایه‌تی هان داوه‌و ڕێنوێنی 
کردووه‌. له‌ نووس���ینه‌کانی کامپانایل، نیکیتین، ڕاندۆت، به‌دلیسی و 
ئه‌دمۆندزا ناوی زۆر که‌س���ی له‌م بابه‌ته‌ که‌سانه‌ تۆمار کراوه‌. ئه‌نجام 
گروپێکی نه‌قش���به‌ندی به‌ ناوی )نور کلار؟( له‌ کوردس���تانی تورکیا 

له‌لایه‌ن )سه‌عیدی نورسی(یه‌وه‌ )1870 - 1960( دامه‌زرا. 
زۆربه‌ی ڕاپه‌ڕین و شۆڕش���ه‌کانی کوردانی تورکیاو عێراق ده‌ستی 
شێخان یا لایه‌نگرانی شێخان، به‌تایبه‌تی شێخانی ته‌ریقه‌تی نه‌قشبه‌ندی 
تێدا بووه‌. بۆ نموونه‌ ڕاپه‌ڕینه‌که‌ی شێخ عبیدالله‌ی نه‌هری )1880(و 
ش���ێخ سه‌عیدی پیران )1925( که‌ بوونه‌ هۆی داخستنی سه‌رله‌به‌ری 
ته‌کیه‌کانی ناو تورکیا. هه‌روه‌ها ده‌توانرێ ش���ێخ مه‌حمودی به‌رزنجی 

-ش )1919 - 1922( وه‌کو نموونه‌یه‌کی تر بهێنرێته‌وه‌.
جا بۆ ڕێگرتن له‌ بڵاوبوونه‌وه‌ی هه‌ر جۆره‌ فکرێکی شۆڕش���گێڕی 
له‌نێ���و خه‌ڵکیدا، ته‌نیا ئه‌و ڕێب���ازو ڕێنوێنیانه‌ی ل���ه ‌بازنه‌ی بیرو 
ئه‌ندێش���ه‌ی ڕۆحان���ی و س���ۆفییانه‌دا ده‌خولانه‌وه‌، ڕێی���ان ده‌درا، 
ته‌نان���ه‌ت په‌یڕه‌وکردن���ی ئه‌و جۆره‌ بیرو ئه‌ندێش���انه‌ش ده‌بووا زۆر 
ب���ه‌ پارێزه‌وه‌ ئه‌نجام بدرێ، وه‌ک ڕێنوێنییه‌کانی )ش���ێخ محمدامین 
الکردی الشافعی النقش���بندی( هه‌ولێر )له‌ ساڵی 1904دا مردووه‌(. 
ش���ێخ ئه‌م ڕێنوێنیانه‌ی له‌ کتێبێکی خۆیدا به‌ ناوی )تنویر القلوب( 
نووسیوه‌ته‌وه‌. ئه‌م کتێبه‌ چه‌ندین‌ جار چاپ و بڵاو کراوه‌ته‌وه‌. )له 
‌ساڵی 1961دا چاپی حه‌وته‌می بڵاوبۆته‌وه‌(، )‌أ. ج. ئاربری( له‌ دوو 
کتێبی خۆیدا، یه‌که‌میان به ‌ناوی )س���ۆفیزم، لندن 1950، ل129 - 
132(و دووه‌میان به ‌ناوی )ڕێوڕه‌س���می زیکری سۆفیانه‌(‌ زۆر شتی 

له‌ کتێبی )تنویر القلوب(ه‌وه‌ به‌ نموونه‌ وه‌رگرتووه‌. 
به‌ڵام ئ���ه‌م ڕێب���ازو قوتابخان���ه‌ جیاوازانه‌ی ته‌ریق���ه‌ت، وێڕای 
تووندڕه‌وییان و س���ه‌رخورانیان له‌ سیاس���ه‌ت، هه‌رگیز له‌ ئوسوڵی 
ئیسلام جیانه‌بوونه‌، به‌ڵام هه‌ندێ ده‌سته‌ی تووندڕه‌و، ڕێنوێنییه‌کانی 
خۆی���ان له‌ ئیسا�ل�می ئه‌هلی س���وننه‌ت دابڕی���وه‌و ڕێیه‌کی دییان 
گرتۆت���ه‌ به‌ر، له‌وانه‌: یه‌زیدییه‌کان که‌ ش���ێخ عادی ڕێبه‌ری ئایینی 
هه‌ره‌گه‌وره‌ی���ان ب���ووه‌ )ادیب ابن مس���افر 1073 - 1162(. ئه‌مانه‌ 
به‌ت���ه‌واوی له‌ ئیسا�ل�م جیابوونه‌ته‌وه‌ و ڕه‌گ و ڕیش���ه‌ی خۆیان که‌ 
ئیسلامه ‌فه‌رامۆش کردووه‌. هه‌روه‌ها ئه‌هلی هه‌ق که‌ ئه‌مانه‌ شیعه‌ی 
تووندڕه‌ون. )د. محه‌ممه‌د موکری( له‌ نووسینه‌کانی خۆیدا به ‌زمانی 

فارسی له‌م تیره‌یه‌ی‌ کۆڵیوه‌ته‌وه‌. 

ئه‌دمۆن���دز، له‌ کاکه‌ییه‌کانی ئاکنجی س���نووری ئێران و عێراقی 
کۆڵیوه‌ته‌وه،‌ له‌نێ���و کورداندا هه‌ندێ ده‌س���ته‌ی بچووکی گومڕاش 
له‌ عێڕاقا به‌رچاو ده‌که‌ون، وه‌ک: س���ارلی و ده‌س���ته‌ی شه‌به‌ک که‌ 
له‌ ده‌وروبه‌ری موسڵدا نیش���ته‌جێن، ئه‌مانه‌ له‌ کوردانی قزڵباشن و 
پێوه‌ندییان له‌گه‌ڵ به‌کتاش���ه‌کاندا، که‌ جاران ل���ه‌ تورکیادا یه‌کجار 

به‌هێز بوون، هه‌یه‌. )بڕوانه‌: ئه‌دمۆندز(.

ج - دابونه‌ریتی کۆمه‌ڵایه‌تی: 
1 - جلوبه‌رگ: 

جلوبه‌رگ خۆی له ‌خۆیدا نیش���انه‌یه‌. ج���ۆرو مۆدێلی جلوبه‌رگ 
له‌ وڵاتێکه‌وه‌ بۆ وڵاتێک���ی دی جیاوازه‌، هه‌روه‌ها به‌پێی پله‌وپایه‌ی 
کۆمه‌ڵایه‌تیی خاوه‌نه‌که‌ی، ش���ێوه‌و مۆدێلی ده‌گۆڕێ. به‌پێی ڕۆژگار 
ش���ێوه‌و مۆدێله‌که‌ی په‌ره‌ده‌سه‌نێ و ده‌گۆڕێ. جلوبه‌رگی کوردانیش 
ل���ه‌م تایبه‌تمه‌ندییه‌ به‌ده‌ر نییه‌. ئه‌مڕۆ جلک���ی کوردان، به‌تایبه‌تی 
جلوبه‌رگی پی���اوان به‌ره‌و ئه‌وه‌ ده‌چێ وه‌کو جلوبه‌رگی ڕۆژاوایی لێ 
‌ب���ێ. له‌ تورکیادا به‌پێی یاس���ای )/1925/9( خه‌ڵکی، به‌تایبه‌تیی 
پیاوانی شارنش���ین ناچارن جلی ڕۆژاوایی له‌به‌ر بکه‌ن، به‌ڵام ژنانی 
کوردو پیاوانی گوندنشین جلوبه‌رگی نه‌ته‌وه‌یی خۆیان پاراستوه‌. بۆ 
ش���اره‌زایی ته‌واو ده‌رباره‌ی جلوبه‌رگی کوردی‌ و ئه‌و گۆڕانکارییانه‌ی 
به‌س���ه‌ریدا هاتووه‌، بڕوانه‌: نووس���ین و ڕاوبۆچوون���ی ئه‌م ڕێبوارو 

جیهانگه‌ڕان���ه‌: کامپانایل )1810(، ڕی���چ )1820(، فلیزاز )1810(، 
بین���ده‌ر )1885(، س���ون )1911(، نیکیتی���ن )1956(، هه‌م���وو 
ئه‌مانه‌ باس���ی جلوبه‌رگی کوردیان له‌ زه‌مانی خۆیان و پێشتریش���دا 
کردووه‌، به‌ڵام باس���ی ورد ده‌رباره‌ی جلوبه‌رگی ئه‌مڕۆی کورد ده‌بێ 
له‌ خانمانه‌وه‌ ببیس���تین. خانم ئاریستوڤا )1965( لێکۆڵینه‌وه‌یه‌کی 
له‌س���ه‌ر ژنانی کوردی قه‌فقاز نووس���یوه‌و زۆر وێنه‌ی خش���ڵ‌و زێڕو 
زیوی ژنانی گرتووه‌. هه‌روه‌ها خانم هانس���ن )1961(، له‌ به‌شێکی 
تێروته‌س���ه‌لدا ))ل65 - 98( باسی ڕه‌نگ ‌و جۆری کوتاڵ ‌و به‌شه‌ 
جیاوازه‌کانی جلی کوردی ده‌کا، هه‌روه‌ها ئه‌وه‌ش ڕوون ده‌کاته‌وه‌ که‌ 
چ به‌شێکی جلی کوردیی ڕه‌سه‌نایه‌تیی خۆی پاراستوه‌و چ به‌شێکی 
ئه‌نجامی په‌یدابوونی ده‌س���ه‌ڵاتی ئیسلامه‌ یا له‌ ڕۆژاواوه‌ وه‌رگیراوه‌. 
جگه‌ له‌مانه‌ ئه‌ندازه‌و جۆری بڕینی جله‌ جیاوازه‌کانی دیاری کردووه‌و 
کۆمه‌ڵێک وێنه‌ی ل���ه‌و ڕووه‌وه‌ ئاماده‌ کردووه‌، به ‌دیتنی ئه‌و وێنانه‌ 
بینه‌ر ده‌توانێ ته‌س���ه‌ورێکی ته‌واوی ده‌رب���اره‌ی جلوبه‌رگی میللیی 
ژنان‌و پیاوانی کورد لا په‌یداببێ. خش���ڵی وه‌ک���و زێڕ، زیو، به‌ردی 
به‌ن���رخ، ملوانکه‌، بازن و له‌رزانه‌ جۆره‌ ڕه‌ونه‌قێکی تایبه‌تی به‌ جلی 
ژنانی کورد ده‌دا، ب���ه‌ڵام ڕه‌ونه‌قی جلکی پیاوان به‌و چه‌که‌وه‌یه‌ که‌ 
له‌گه‌ڵ خۆیدا هه‌ڵیده‌گرێ ‌و خۆی پێوه‌ ده‌نوێنێ، وه‌ک: فیشه‌کدان، 
خه‌نج���ه‌ری نه‌خش���ێنراو، ده‌مانچه‌. جگه‌ له‌مانه‌ کیس���ه‌و تووتن و 

سه‌بیلش به‌شێکن له ‌جلکی پیاوان. 

2 - دابونه‌ریتی ژنهێنان و مردووناشتن:
له‌ هه‌موو ش���وێنێکدا، مرۆڤ هه‌ر له‌ بێش���که‌وه‌ ت���ا گۆڕ له‌گه‌ڵ 
دابونه‌ریت‌و ڕێوڕه‌سم‌ و عاده‌تی نه‌ته‌وه‌یی و میللیی خۆیدا تێکه‌ڵ بووه‌و 
ئه‌م دابونه‌ریتانه‌ له‌گه‌ڵ شارستانیه‌ته‌ جۆراوجۆره‌کاندا ڕه‌ونه‌قی جیاوازو 
جۆراوجۆری���ان په‌یدا کردووه‌. له‌نێو کوردیش���دا کۆمه‌ڵێک دابونه‌ریت 
ه���ه‌ن که‌ له ‌دێرزه‌مان���ه‌وه‌ ماونه‌ته‌وه‌و تاکو ئه‌م���ڕۆش به ‌زندووێتی 
ماونه‌ته‌وه‌و ڕه‌ونه‌قی خۆیان له‌ده‌س���ت ن���ه‌داوه‌ وه‌ک: کیژماره‌کردن‌و 
ئارایش���تکردنی به‌ر له‌ بوکێنی و دابونه‌ریتی گواس���تنه‌وه‌ی بوکێ بۆ 
ماڵی زاوا، به‌تایبه‌تی له‌و ده‌مه‌دا که‌ پێ ده‌نێته‌ ئه‌ودیو ده‌رگه‌ی ماڵی 
زاواو ئاش���نایه‌تی په‌یداکردن له‌گه‌ڵ خه‌ڵکی ماڵه‌ تازه‌که‌یدا. هه‌روه‌ها 
شادی‌و خۆشی نۆبه‌وه‌ )یه‌که‌م منداڵ(، ئه‌مانه‌ له‌و دابونه‌ریتانه‌ن که‌ 
هه‌موو که‌سێک پێی قایله‌و ڕێزی ده‌گرێ. بۆ شاره‌زایی زیاتر ده‌رباره‌ی 
ئه‌م دابونه‌ریتانه‌ له‌ ناوچه‌ جیاوازه‌کانی کوردس���تاندا بڕوانه‌ به‌رهه‌می 
زانایان���ی وه‌ک: ا. برونل، کامپانایل. کامران. ا. بدرخان. هه‌ندێ له‌م 
زانایانه‌ لێكۆڵینه‌وه‌یان ده‌رباره‌ی کوردی یه‌ک ناوچه‌ ئه‌نجام‌ داوه‌، بۆ 
نموونه‌‌ ده‌رباره‌ی کوردی عێراق، بارث، ادمۆندزو هانس���ن. ده‌رباره‌ی 
کوردی ئێران‌و ناوچه‌ی ورمێ، هانسن ده‌رباره‌ی کوردی سوریاو کورد 
داغ: ک. داغستانی. ده‌رباره‌ی کوردی ئازربایجان، نیکیتین، ده‌رباره‌ی 
کوردی قه‌فقاز: ئاودال، ده‌رباره‌ی کوردی ئه‌له‌گه‌ز: عه‌ره‌بی ش���ه‌مۆ. 
ده‌رباره‌ی کورده‌ یه‌زیدییه‌کان: جمیل‌و عیس���ی جوزیف‌و ئی. ئیس. 

درایڤه‌ر، و دملوچی: ده‌رباره‌ی کوردی ئه‌هلی هه‌ق: م. موکری. 

شوست و شۆ: 
دابونه‌ریتی شوست و ش���ۆ و کفن‌ و به‌ڕیکردن و دفنی جه‌نازه‌، 
هه‌ریه‌که‌یان ڕێوڕه‌س���می تایبه‌تیی خۆی هه‌یه‌، هه‌روه‌ها مه‌سه‌له‌ی 
پرس���ه‌دانان‌و ئه‌و دره‌خته‌ی که‌ به ‌ناوی )داره‌شین(ه‌وه‌ له‌سه‌ر گۆڕ 
ده‌یچه‌قێنن، یا ناندانی جه‌ماعی وه‌کو خێرو هاوخه‌می... ش���ه‌رحی 
تێروته‌س���ه‌لی هه‌موو ئه‌و دابونه‌ریتانه‌ ل���ه‌ به‌رهه‌می ئه‌م دانه‌رانه‌دا 
به‌رچ���او ده‌که‌وێ: کامپانای���ل )81 – 86( له‌گه‌ڵ لاواندنه‌وه‌یه‌کی 
یه‌کجار ناس���ک و جوان���دا. نیکیتی���ن )115 – 118(. کورده‌کانی 
موکری: ئو. فیلچوفسکی، کورده‌کانی موکری، له‌ کتێبه‌که‌یدا )958( 
)ل314 - 318(. کورده‌کانی تورکیا: ئه‌حمد میرزا )بیره‌وه‌رییه‌کانم( 
یه‌ریڤان 1966. 88 -91. کورده‌ یه‌زیدییه‌کان: لس���کو 154 -156، 
درور 97 -98، )ل185 – 186(. دملوچ���ی. به‌ڕێکردنی جه‌نازه‌ی 

منداڵان، هانسن )ل139 – 143(.

3 – جه‌ژن و ئاهه‌نگ و دابه‌ وه‌رزییه‌کان: 
له‌نێو ئه‌و جه‌ژن‌و ئاهه‌نگه‌ وه‌رزییانه‌ی که‌ له‌ هه‌ندێ کاتی ساڵدا 
له‌ هه‌ندێ کاتی ساڵدا له‌ کورده‌وارییدا ده‌گێڕدرێن، جه‌ژن‌و ئاهه‌نگه‌ 
ئایینی‌و ئیسلامییه‌کان له ‌هه‌موو شوێنێکی کوردستاندا به‌ خۆشی‌و 
په‌س���ه‌ندییه‌وه‌ ده‌گێڕدرێ‌و له‌وه‌ دیارترو باوترن که‌ ئێمه‌ لێره‌دا به 

‌دوورودرێژی باسیان لێوه‌ بکه‌ین. جه‌ژنی مه‌ولوودی پێغه‌مبه‌ر )د.خ(، 
له‌ کوردس���تاندا بایه‌خ‌و ش���کۆی تایبه‌تیی خۆی هه‌یه‌و له ‌ڕاس���تیا 
داهێنه‌ری ئه‌م جه‌ژنه‌ ئیسلامییه‌ گه‌وره‌یه‌ مظفرالدین -ی حاکمی هه‌ولێر 
بوو - مظفرالدین برازای صلاح‌الدین -ی ئه‌یوبی بوو - ئه‌م پیاوه‌ له‌ 
س���اڵی )1207(دا به‌وپه‌ڕی ڕێزو حورمه‌ت‌و خۆشییه‌کی تایبه‌تییه‌وه‌‌ 
ئاهه‌نگی جه‌ژنی له‌دایکبوونی پێغه‌مبه‌ری گێڕا. دانیش���تووانی کۆنی 
هه‌ولێ���ر، به‌ڵگه‌نامه‌یان له‌م باره‌یه‌وه‌ له‌ پاش به‌جێماوه‌، له‌وانه‌: ابن 
خلکان )له‌ 1282دا مردووه‌(. ل���ه‌ جه‌ژنی له‌دایکبوونی پێغه‌مبه‌را، 
مه‌ولوودنامه‌، که‌ بریتیه‌ له سوپاس و‌ ستایشی حه‌زره‌تی محه‌ممه‌دو 
پاڕانه‌وه‌ له‌به‌ر خوا، ده‌خوێنرێته‌وه‌. تا ئێس���تا چه‌ندین مه‌ولوودنامه‌ 
به ‌زمانی کوردی چاپ ‌و بڵاوبوونه‌ته‌وه‌، له‌وانه‌: مه‌ولوودنامه‌ی مه‌لا 
ئه‌حم���ه‌دی باڤی که‌ له‌ س���اڵی )1905(دا له‌ قاهیره‌ چاپ بووه‌و له‌ 
ساڵی )1919(دا له‌ ئه‌سته‌مۆڵ چاپ کراوه‌ته‌وه‌. ئه‌م مه‌ولوودنامه‌یه‌ 
په‌سند و مایه‌ی سووده‌، مه‌ولوودنامه‌یه‌کی دی هه‌یه‌ به‌ ناوی )بیریا 
پێغه‌مبه‌ر( له‌ س���اڵی )1933( له‌ دیمه‌ش���ق، ل���ه‌ کتێبخانه‌ی هاوار 
چاپ و بڵاوبووه‌ته‌وه‌. مه‌ولوودنامه‌یه‌کی تری شێخ محه‌ممه‌دی خاڵ 
هه‌یه‌ که‌ له‌ ساڵی )1937( له‌ سلێمانی چاپ بووه‌، هه‌مان نووسه‌ر 
مه‌ولوودنامه‌یه‌کی تری له‌ ڕۆژنامه‌ کوردستان، )چاپی تاران( ژماره‌ 
)166(و ژماره‌کانی پاش���تردا بڵاوکردۆته‌وه‌. مه‌ولوودنامه‌کانی مه‌لا 
حه‌سه‌نی ئه‌تروشی هه‌یه‌، ئه‌ویش له‌ ڕۆژنامه‌ی کوردستان )تاران له‌ 

ژماره‌کانی )134 – 143(، ساڵی دووه‌م، )1960( بڵاوبۆته‌وه‌. 
جه‌ژنێک���ی زۆر باوی ‌ت���ر له‌نێو کوردانا هه‌ی���ه‌، ئه‌ویش جه‌ژنی 
نه‌ورۆز یا جه‌ژنی سه‌ری ساڵی نوێیه‌ که‌ له هه‌وه‌ڵی به‌هارا‌ )3/21(

دا ده‌س���ت پێ ده‌کا. له‌ س���اڵی )1958( که‌ ڕژێمی عێراق، بوو به‌ 
ڕژێمی کۆماری، جه‌ژنی نه‌ورۆزیش بوو به ‌جه‌ژنی ڕه‌س���می. جه‌ژنی 
نه‌ورۆز، جه‌ژنی نه‌ته‌وه‌یی کوردانه‌و یه‌زیدییه‌کانیش هه‌میشه‌ جه‌ژنی 
نه‌ورۆز ده‌گێڕن و به ‌جه‌ژنی س���ه‌ری س���اڵی ن���او ده‌به‌ن. پێده‌چێ 
له‌نێو ئه‌م جه‌ماعه‌ته‌دا هێش���تا گه‌ل���ه‌ک دابونه‌ریتی کۆن پارێزرابێ 
)بڕوانه‌: لیکس���کۆ، ل71( جه‌ژنی نه‌ورۆز له‌ ئێرانا پێش په‌یدابوون 
و سه‌رهه‌ڵدانی ئیسلامیش هه‌ر هه‌بووه‌، وه‌کو: )ئه‌فسانه‌ی به‌هاری 
نه‌مر( هه‌میشه‌ ئاهه‌نگی بۆ گێڕدراوه‌ )بڕوانه‌: ج. ڤیدن گرن، عاده‌ت 
و مه‌زه‌بی ئێرانیان، پاریس 1968، ل58 - 67(. ده‌ڵێن جه‌مشیدی 
پاشای ئه‌فس���انه‌یی ئێران جه‌ژنی نه‌ورۆزی داهێناوه‌ )بڕوانه‌: ئێچ، 
ماسه‌(. نه‌ورۆزی ئێستا به‌ گوتارخوێندنه‌وه‌و سروودگوتن و شایی و 
هه‌ڵپه‌ڕکێ و شانۆگه‌ری ئه‌نجام ده‌درێ. له‌م شانۆگه‌رییانه‌دا چیرۆکی 
خه‌باتی کاوه‌ی ئاس���نگه‌ر دژ به ‌زوحاکی ماربه‌شان نمایش ده‌کرێ. 
ئه‌م نمایشه‌ خه‌باتی گه‌لی کورد له‌پێناوی سه‌ربه‌خۆییدا به‌رجه‌سته‌ 
ده‌کا. جه‌ژنی نه‌ورۆز، له‌ س���لێمانیدا گه‌له‌ک به‌رنامه‌ی سه‌رگه‌رمیی 
تێدا پێشکه‌ش ده‌کرێ‌، بۆ نموونه‌ خه‌ڵکی سیمو جلکی خۆ ده‌گۆڕن 
و خ���ۆ له‌ خه‌ڵکی ده‌گۆڕن و خۆیان له‌ ش���ێوه‌ی می���ردا ده‌نوێنن، 
له‌ ڕاس���تیا به‌ میهره‌جانێکی یه‌کجار گه‌وره‌و به‌شکۆ به‌رپا ده‌کرێ. 
)بڕوان���ه‌: ادمۆندز، ل4 - 5( تۆفیق وهب���ی، په‌یکه‌ره‌ به‌ردینه‌کانی 
غارێ���ن گوندوک له‌ س���ومه‌ر به‌رگ���ی 4 س���اڵی 1948( وه‌رگێڕاوی 
فه‌ڕه‌نس���ی به‌رگی 7 س���اڵی 1949، 1 -13(. عه‌ره‌بی شه‌مۆ جۆره‌ 
میهره‌جانێکی دی ده‌گێڕێته‌وه‌ )بڕوانه‌: به‌ربانگ، یه‌ریڤان، س���اڵی 
1969، ل61 - 62(. جۆره‌ ئاهه‌نگێکی دی له‌ بابه‌تی نه‌ورۆز هه‌یه‌، 

له‌م ئاهه‌نگه‌دا جۆره‌ شیرینییه‌ک به‌ ناوی )سه‌مه‌نی(یه‌وه‌ لێ ده‌نرێ، 
به‌م ئاهه‌نگه‌ ده‌گوترێ )س���ه‌مه‌نیلێنان(و وا باوه‌ که‌ گوایه‌ ش���ه‌وێ 
ئایشه‌و فاتمه‌ دێنه‌ س���ه‌ری ‌و ده‌ستێکی پێدا ده‌ده‌ن‌و سه‌مه‌نییه‌که‌ 
به‌ره‌که‌تی تێده‌که‌وێ، پاش���ان سه‌مه‌نییه‌که‌ به‌سه‌ر خزم و خوێش و 
دۆستان و ئاهه‌نگ گێڕاندا دابه‌ش ده‌کرێ و ده‌خورێ. ئه‌م نیشانه‌ی 
کۆتاییهاتنی وه‌رزی به‌هاره‌. )بڕوانه‌: تۆفیق وه‌هبی ل11 - 12(. له‌ 
ئێرانا، له‌ ش���ه‌وی ئاهه‌نگه‌که‌دا ئیدی ده‌بێ به ‌شایی لۆغان‌و به‌زم‌و 

شادی )بڕوانه‌: م. موکری(. 
له‌ سێزده‌ به‌ده‌را کیژانی عازه‌ب ڕازو نیازی دڵی خۆیان، به‌مجۆره‌ 
ده‌رده‌بڕن: سێزده‌ به‌ده‌ر، ساڵێکی دی مێردم لێت ده‌وێ، کۆرپه‌ بگرمه‌ 
هه‌مێز )بڕوانه‌: ماسه‌، ل159(. له ده‌رێی کوردستاندا، خوێندکارانی 
کورد به‌وپه‌ڕی ش���ادی‌و خۆشییه‌وه‌ جه‌ژنی نه‌ورۆز ده‌گێڕن )بڕوانه‌: 
دیچی دلێر، نه‌ورۆزو ئه‌فس���انه‌ی کاوه‌، ل���ه‌ گۆڤارێکی کوردیدا، له‌ 
ئه‌مریکا، به‌رگی یه‌که‌م، مارتی 1965( یا گۆڤاری کوردستان چاپی 
له‌نده‌ن، ئۆرگان���ی خوێندکارانی کوردی ئه‌وروپ���ا، ژماره‌ )7و8(، 
س���اڵی )1961( که‌ شیعرێکی ساڵح قه‌ره‌داخی تایبه‌ت به‌ نه‌ورۆزی 
له‌ لاپه‌ڕه‌ )32(دا تێدا بڵاوبۆته‌وه‌(. جگه‌ له‌مانه‌ هه‌ندێ دابونه‌ریت‌و 
ئاهه‌نگ���ی وه‌رزانه‌ی دیش هه‌ن که‌ زیاتر له‌نێو مه‌ڕداران‌و ش���واناندا 
باوێتی‌و هه‌ریه‌کێک له‌م ئاهه‌نگی وه‌رزانه‌ی دیش هه‌ن که‌ زیاتر له‌نێو 
مه‌ڕداران‌و ش���واناندا باوێتی‌و هه‌ریه‌کێک له‌م ئاهه‌نگانه‌ بۆنه‌ی خۆی 
هه‌یه‌، له‌وانه‌: )سه‌را په‌ز( به‌بۆنه‌ی له‌دایکبوونی یه‌که‌مین به‌رخه‌وه‌یه‌. 
)ب���ڕو دان( به‌بۆنه‌ی چوونه‌ کوێس���تان و له‌وه‌ڕگه‌ هاوینه‌کانه‌وه‌یه‌. 
هه‌روه‌ها )به‌رخ بڕ( کاتی بڕینه‌وه‌ی په‌زه‌. له‌ هه‌موو ئه‌مانه‌ گرنگتر 

ئ���ه‌و کاته‌یه‌ که‌ به‌ران���ان به‌ره‌ڵڵای نێو ڕان ده‌کرێ���ن‌و به‌مه‌ ده‌ڵێن 
)به‌ران به‌ردان(. عه‌ره‌بی ش���ه‌مۆ، زۆر به ‌جوانی‌و ناسکی باسی ئه‌م 
ئاهه‌نگه‌ ده‌کا. س���تیک ڤیکاندر پێی وایه‌ که‌ له‌نێو ئه‌م دابونه‌ریت‌و 

ئاهه‌نگانه‌دا کۆمه‌ڵێک ڕیشه‌ی ئه‌فسانه‌یی‌ کۆنی دۆزیوه‌ته‌وه‌. 
دێهاتیانی���ش، له‌نێو خۆیان���دا دابونه‌ریتی تایبه‌تی���ان هه‌یه‌: له 
‌کات���ی دروێنه‌ی دانه‌وێڵه‌دا یه‌که‌مین س���واڵه‌ گه‌نمی دوراوه‌ ده‌ده‌ن 
ب���ه‌ یه‌که‌مین ڕێب���واری بێگانه‌ که‌ به‌لایاندا تێده‌پ���ه‌ڕێ. له‌ وه‌رزی 
تووکردن���ه‌وه‌دا، له‌ژێر دره‌خته‌که‌دا ده‌یکه‌ن به ‌ش���ایی‌و هه‌ڵپه‌ڕکێ‌و 
به‌م ئاهه‌نگه‌ ده‌ڵێن )گه‌زیدان( واته‌ گس���کدان، به‌ده‌م شاییه‌وه‌ بنی 
دره‌خته‌که‌ گس���ک ده‌درێ‌و پاش���ان منداڵان یا خه‌ڵکی سووکه‌ڵه‌ به 
‌دره‌خته‌که‌دا س���ه‌ر ده‌ک���ه‌ون‌و لقه‌کانی داده‌ته‌کێن���ن‌و ژنان تووه‌که‌ 

کۆده‌که‌نه‌وه‌ )بڕوانه‌: ئه‌دمۆندز، ل170(. 
هه‌ندێ دابونه‌ریتی دیکه‌ش هه‌ن که‌ له‌ ڕاس���تیا به ‌به‌ش���ێک له‌ 
ئاهه‌نگ‌ و جه‌ژن یا ڕۆژانی ش���ادی نایه‌نه‌ حس���ێبکردن، ئه‌م جۆره‌ 
دابونه‌ریتان���ه‌ ک���ه‌م و زۆر په‌یوه‌س���ته‌ به‌ ته‌بیعه‌ت‌و سروش���ته‌وه‌و 
ڕیش���ه‌ی خورافی هه‌یه‌. بێگومان ئ���ه‌م دابونه‌ریتانه‌ ده‌گه‌ڕێنه‌وه‌ بۆ 
چاخ���ی زۆر کۆن‌و دێرین. بۆ نموونه‌ ده‌رباره‌ی باران، بۆ به‌ندبوونی 
باران���ی به‌لێزمه‌و لافاو ئاس���ا که‌م ڕێ ده‌ک���ه‌وێ ئاهه‌نگ بگێڕدرێ، 
به‌ڵام له‌ س���اڵانی وشکه‌س���اڵی و بێ بارانیدا به‌مه‌به‌ستی چاره‌سه‌ر، 
بووکه‌به‌بارانێ ده‌کرێ. تۆفیق وه‌هبی باسی نۆ جۆره‌ بووکه‌به‌بارانێ 
ده‌کا که‌ له‌ س���اڵانی وشکه‌س���اڵی و بێ ‌بارانی���دا ده‌گێڕدرێ. ئه‌م 
دابه‌ هه‌رچه‌نده‌ به‌ش���ێوه‌یه‌کی کۆمیدییانه‌ ئه‌نجام ده‌درێ، به‌ڵام ئه‌و 
کوردان���ه‌ی ده‌یکه‌ن باوه‌ڕیان وایه‌ بێ ئه‌نجام نابێ. بۆ نموونه‌ ئه‌گه‌ر 

نوێژه‌باران���ه‌ چ ئاکامێک���ی نه‌بوو و بارانێکی که‌متر له‌ پێداویس���ت 
ب���اری، هه‌نگینێ کابرایه‌کی ده‌روێ���ش ‌و قه‌له‌نده‌ر له‌ حه‌وزی ئاو یا 
کانی هه‌ڵده‌کێش���ن. یا ژنان ده‌چن به‌ هه‌وجاڕ و گاس���ن به‌ستێنی 
چوومه‌ وش���که‌کان ده‌کێڵن. جگه‌ له‌مانه‌ هه‌رکه‌س���ه‌ش لای خۆیه‌وه‌ 

دوعا ده‌کات به‌و هیوایه‌ی له‌ ئه‌نجاما دوعای یه‌کێکیان گیرابێ. 

4 - هه‌ڵپه‌ڕکێ‌و مۆسیقا: 
کورد، هه‌م���وو کاتێک‌و له‌ هه‌موو ش���وێنێکا گۆرانی ده‌ڵێن. له‌ 
جه‌ژن‌و ئاهه‌نگ���ی خێزانیدا، له‌ بۆنه‌ی منداڵبوونا، له‌ خه‌ته‌نه‌کردنا، 
خۆ داوه‌ت‌و زه‌ماوه‌ند له‌ کوردس���تاندا هه‌میشه‌ گۆرانی‌و هه‌ڵپه‌ڕکێی 
له‌گه‌ڵدا ده‌بێ. هه‌روه‌ه���ا کۆبوونه‌وه‌ی تیره‌کان‌و دێهاتیان و هه‌ندێ 
له‌ بۆنه‌و دابه‌ ئایینییه‌کانیش مۆس���یقاو شادی‌و گۆرانی له‌گه‌ڵدایه‌. 
ناوی جۆره‌کانی هه‌ڵپه‌ڕکێ له‌ ش���وێنێکه‌وه‌ بۆ شوێنێکی دی ‌و له‌ناو 
تیره‌و تایفه‌ جیاوازه‌کاندا جیایه‌، بۆ نموونه‌: بۆتانی، س���ه‌رحه‌دی، 
ش���ێخانی. هه‌ڵپه‌ڕکێ به‌گوێ���ره‌ی حه‌ره‌که‌و ش���ێوه‌ی ئه‌نجامدانی، 
جۆری جی���اوازی هه‌یه‌، و هه‌ر جۆره‌ش بۆ خ���ۆی ناوێکی تایبه‌تی 
هه‌یه‌ وه‌ک‌: س���ێ‌گاڤی، جیرانی، ڕۆیینه‌، گۆڤه‌ندو چۆپی. )تاڤوس 
پاری���ز(. چه‌ن���د نموونه‌یه‌کی هه‌ڵپه‌ڕکێ���ی ک���وردی هێناوه‌ته‌وه‌و 
ئاهه‌نگه‌کانی ش���رۆڤه کردوون گه‌ڕیده‌و سیاحه‌تچیانی کۆن و تازه‌، 
زۆریان ستایش���ی تایبه‌تمه‌ندیی جۆره‌کانی ئ���ه‌م هه‌ڵپه‌ڕکێیانه‌یان 
کردووه‌و ته‌واو په‌سه‌ندیان کردووه‌. دیاره‌ تایبه‌تمه‌ندێتیی هه‌ڵپه‌ڕکێ 

کوردییه‌کان، کوردی له‌ دراوسێ مسوڵمانه‌کانی خۆی جیاکردۆته‌وه‌، 
واته‌ هه‌ڵپه‌ڕکێی کوردی به‌ئاسانی‌و به‌ حوکمی تایبه‌تمه‌ندێتیی خۆی 

ده‌ناسرێته‌وه‌. 
مۆس���یقای کوردی ک���ه‌ له‌ هه‌ڵپه‌ڕکێ و گۆرانی ج���ودا نییه‌، به‌ 
به‌ش���ێک له‌ مۆس���یقای ڕۆژهه‌ڵاتی ده‌ژمێردرێ. به‌ڵام نابێ به‌ هیج 
جۆرێ ده‌گه‌ڵ مۆس���یقای عه‌ره‌بی یا ئه‌رمه‌ن���ی یان تورکیدا تێکه‌ڵ 
بکرێ، هه‌رچه‌ند له‌ هه‌ندێ لایه‌نه‌وه‌ کاری کردووه‌ته‌ س���ه‌ر گۆرانی و 

ئاوازی وڵاتانی دراوسێی وه‌ک ئێران و دۆڵی دووڕووبار.
مۆسیقای کوردی یه‌کجار دڵگیرو سه‌رنجڕاکێشه‌، له‌ حاڵی حازردا 
به‌شێوه‌ی زانستییانه‌و کلاسیک ناخوێندرێ، تا ئێستا به ‌هاڕمۆنی و 
پۆلی فۆنی ئاش���نا نییه‌. گۆرانیی کوردی پڕ هه‌ست هه‌مه‌جۆره‌. له 
‌زۆربه‌ی گۆرانیی کوردیدا هه‌ست به ‌جۆره‌ خه‌م‌و حوزنێک ده‌کرێ که‌ 

به‌شێکه‌ له‌ تایبه‌تمه‌ندێتیی مۆسیقای ئه‌م گه‌له‌ جه‌نگاوه‌ره‌. 
س���یاحه‌تچیانی ڕۆژاوا له‌ ڕه‌گوڕیش���ه‌ی ئه‌م مۆس���یقایه‌ بێئاگا 
نی���ن. هه‌ندێکیان جۆره‌ جۆش‌و خ���رۆش‌و جوانییه‌کی تایبه‌تیان تیا 
دۆزیوه‌ته‌وه‌. هه‌ندێکی دی وه‌ک: خاتوو هانس���ن به‌ مۆس���یقایه‌کی 
بێگیانی وشکهه‌ڵاتووی له‌قه‌ڵه‌م‌ داوه‌. یه‌که‌م که‌س که‌ گۆرانی کوردی 
کۆکردۆته‌وه‌و نۆته‌ی بۆ نووسیوه‌ته‌وه‌، قه‌شه‌یه‌کی ئه‌رمه‌نی بووه‌ به 

‌ناوی ڤارتا بدکوهی تاس )1869 - 1935(.
ل���ه‌ یه‌ریڤاندا لاوانی ک���ورد له‌ قوتابخانه‌ی مۆس���یقای مالکیاندا 
گۆرانی‌و ئاوازی کۆنی کوردی ده‌خوێنن. له‌ ساڵی )1960(دا، )نوری 
س���واری( له‌ )ته‌فلیس‌(دا )33( گۆرانی شایی‌و هه‌ڵپه‌ڕکێی کوردی 
کۆکردۆت���ه‌وه‌. هه‌روه‌ها )س���وهه‌یله‌ س���لیل( دوو کۆمه‌ڵه‌ گۆرانیی 

میللیی کوردی کۆکردۆت���ه‌وه،‌ له‌گه‌ڵ په‌راوێزو ڕوونکردنه‌وه‌دا بڵاوی 
کردۆته‌وه‌، یه‌که‌میان بریتیه‌ له‌ )75( گۆرانی‌و له‌ س���اڵی )1964(

دا ب���ه‌ زمانی کوردی له‌ یه‌ریڤان بڵاوبۆت���ه‌وه‌. دووه‌میان: بریتیه‌ له‌ 
)100( گۆران���ی جۆراوجۆر که‌ جگه‌ له‌ ده‌قه‌ کوردییه‌که‌ی، ته‌رجه‌مه‌ 
ڕووسییه‌که‌ش���ی به‌ په‌راوێزو ڕوونکردنه‌وه‌ی تایبه‌ت به مۆسیقاوه‌، 
له‌گه‌ڵ بڵاوکراوه‌ته‌وه‌و له‌ ساڵی )1965(دا له‌ مۆسکۆ بڵاوبۆته‌وه‌. له‌ 
عێراقا له‌ ساڵی )1958(دا کۆمه‌ڵه‌یه‌کی مۆسیقای کوردی به‌مه‌به‌ستی 
کۆکردنه‌وه‌و پاراستن‌و په‌ره‌پێدان‌و پاکژکردنه‌وه‌ی مۆسیقای کوردی 
دامه‌زرا. )بڕوانه‌: ب. ئا. علی ناساندنێکی مۆسیقای کوردی، کۆمه‌ڵه‌ی 
خوێنکاران���ی کورد له‌ ئه‌وروپ���ا 1958/3/1( هه‌روه‌ها بڕوانه‌: اس. 
اس. گاوان، میلله‌تی دابه‌شکراو، له‌نده‌ن 1958(. ئه‌وروپاییه‌کانیش 
بایه‌خیان به ‌مۆسیقای کوردی داوه‌ )بڕوانه‌: دکتۆر، د. گریستنسن، 
گواس���تنه‌وه‌ی کورده‌کان���ی ه���ه‌کاری(. لێکۆڵینه‌وه‌یه‌کی ڕه‌خنه‌یی 
ده‌رباره‌ی مۆسیقاو به‌رهه‌می فۆلکۆری، به‌رلین )1963، ل11 - 47(. 
ئه‌م به‌رهه‌مه‌ لێکۆڵینه‌وه‌یه‌کی یه‌کجار ڕه‌سه‌ن‌و ڕیالیستییه‌ ده‌رباره‌ی 
هه‌ڵپه‌ڕکێ‌و ئامێری مۆسیقای ناوچه‌یی ده‌ڤه‌ری هه‌کاری. که‌ نووسه‌ر 
له‌ ئاهه‌نگ‌و ش���ێوازو ڕیتمی گۆرانییه‌کان، به‌شێوه‌یه‌کی زانستییانه‌ 
کۆڵیوه‌ته‌وه‌و ش���ی کردۆته‌وه‌. شایانی باس���ه‌ )ادیت چرسن. کی. 
وی( کتێبێکی هه‌یه‌ به ‌ناوی )مۆسیقای جووله‌کانی کوردستان( که‌ 
پوخته‌یه‌که‌ ده‌رباره‌ی شێوازی مۆسیقای جووله‌که‌ له‌ کوردستاندا. 

به‌پێی  ئایینی ئیسا�ل�م، مۆس���یقا به‌هیچ جۆرێ له‌ کۆڕو جه‌ژنه‌ 
ئایینییه‌کان���دا ڕێی نادرێتی، به‌ڵام له‌ کۆڕی زیکرو ته‌هلیله‌ی ئه‌هلی 
ته‌ریقه‌ته‌کاندا مۆسیقا جێی بووه‌ته‌وه‌، له‌وه‌یه‌ هه‌ر له‌گه‌ڵ سه‌ره‌تای 

دامه‌زراندنی ئه‌م ته‌ریقه‌تانه‌دا ڕێ به‌ مۆس���یقا درابێ بچێته‌ ناو کۆڕو 
کۆبوونه‌وه‌و ئاهه‌نگه‌کانیانه‌وه‌. 

به‌ڵام لای یه‌زیدییه‌کان، مۆس���یقا به‌هیچ جۆرێ له‌ کۆڕو ئاهه‌نگه‌ 
ئایینییه‌کانیان���دا قه‌ده‌غه‌ نییه‌و له‌ کۆڕی زیکردا به‌ فه‌رمی س���وود 
له‌ مۆسیقا وه‌رده‌گرن. س���ێ سروودی مه‌زه‌بی یه‌زیدییه‌کان له‌لایه‌ن 
ئێچ. لایارده‌وه‌ له‌ )نیتڤاڤ بابیلون(‌دا س���اڵی )1853(، ژماره‌کانی 
)9و 667( بڵاوبووه‌ت���ه‌وه‌. )ئی. ئێ���س. دروڤر( )ل118 – 119( 
ل���ه‌ ئاهه‌نگێکدا ڕیتمی ده‌هۆڵی تۆمار کردووه‌. ده‌رباره‌ی جه‌ماعه‌تی 
ئه‌هلی هه‌ق، محه‌مه‌ه‌د موکری له‌ وتارێکیدا مۆسیقای ئه‌و گروپه‌مان 

پێ ده‌ناسێنێ. 
ئامێری مۆس���یقا له‌نێو کورداندا به‌زۆری له‌لایه‌ن سه‌نعه‌تکارانی 
ناوچه‌ییه‌وه‌ دروست ده‌کرێ ‌و ئامێره‌ هه‌ره‌باوه‌کانی مۆسیقا ئامێری 
هه‌وایین وه‌ك: بلوێر که‌ هه‌ر شوانێک بگری دانه‌یه‌کی پێیه‌. زوڕنا که‌ 
خۆی له‌ خۆیدا ج���ۆره‌ کلارنێتێکه‌و له ‌هه‌موو جۆره‌ هه‌ڵپه‌ڕکێیه‌کدا 
سوودی لێ وه‌رده‌گیرێ. دوزه‌له‌ که‌ خۆی له‌ خۆیدا جۆره‌ فلوتێکه‌و 
له‌ دوو قامیش���ی پێکه‌وه‌چه‌سپێنراو دروست ده‌کرێ ‌و هه‌ندێکجار له‌ 
ئێس���قانی ته‌یروتور دروس���ت ده‌کرێ‌و هه‌ریه‌کێک له‌ دوو قامیشه‌که‌ 
یا ئێسقانه‌که‌ ڕیزێک کونی به‌س���ه‌ره‌وه‌یه‌و هه‌ریه‌کێکیان فیقه‌یه‌کی 
ده‌خرێته‌ س���ه‌روو هه‌ر فیقه‌یه‌کیان زمانه‌یه‌کی جووڵه‌داری پێوه‌یه‌و 
ده‌نگ���ی له‌ ده‌نگی نای ئه‌س���کۆتله‌ندییه‌کان ده‌چ���ێ. ئامێری ڕیتم 
بریتی���ه‌ ل���ه‌: ده‌هۆڵ یا ته‌پڵی ده‌ن���گ زل که‌ له‌ ه���ه‌ردوو دیوه‌وه‌ 
لێ���ده‌رێ. ته‌پڵێکی تریش ب���اوه‌، ئه‌ویش ده‌هۆڵێک���ی بچووکه‌و له 
‌جۆره‌ سواڵه‌تێک دروست کراوه‌و ئه‌مدیووئه‌ودیوی پێستێکی ئاسایی 

تێگیراوه‌و به‌س���ه‌ری قامکان لێ���ده‌درێ. ئامێرێکی باوی دی هه‌یه‌، 
س���نجی پێ ده‌گوترێ ک���ه‌ هه‌ندێکجار له‌ ئاهه‌ن���گ‌ و کۆڕی ئایینی 
یه‌زیدیاندا به‌کارده‌هێنرێ. له‌نێو ئامێره‌ ژێداره‌کاندا ڕه‌بابه‌و که‌مان‌و 
که‌مانچ���ه‌و ویڵۆن به‌تایبه‌تی ته‌نبورو عود به‌کارده‌هێنرێ. نێوی ئه‌م 
ئامێره‌ مۆسیقاییانه‌ ڕه‌نگه‌ له‌ ناوچه‌که‌وه‌ بۆ ناوچه‌کانی دی بگۆڕێ‌و 
جیاواز بێ. شرۆڤه‌یه‌ک ده‌رباره‌ی هه‌ندێ ناهه‌نجاری ئامێری مۆسیقا 
له‌)س���ه‌رنجێک له‌ ده‌روازه‌ی فۆلکۆری کوردییه‌وه‌، هه‌ولێر، ل36 - 

37(. هاتووه‌.

5 - گه‌مه‌ی نێو کورده‌واری: 
وه‌رزش و ڕاو: 

گه‌ڕیده‌و س���یاحه‌تچیانی بێگانه‌ باس���ی هه‌ندێ گه‌مه‌و وه‌رزشی 
تایبه‌ت���ی ده‌که‌ن که‌ ل���ه‌ ئاهه‌نگ و جه‌ژنه‌کاندا، ی���ا له‌ وه‌رزه‌کانی 
س���اڵدا زۆر له‌نێو ک���وردا باو بوون. ژماره‌ی ئه‌و گه‌مه‌و وه‌رزش���انه‌ 
هێنده‌ زۆره‌ که‌ باسکردنیان لێره‌دا له‌توانابه‌ده‌ره‌. له‌نێو شارنشیناندا 
ئه‌و گه‌مانه‌ی که‌ له‌ ماڵاندا یا به‌ش���ێوه‌یه‌کی گش���تی له‌ ش���وێنانی 
سه‌رپۆش���راو ده‌کرێن، زۆرن، له‌وانه‌: یاریی وه‌ره‌ق، تاوڵه‌، خۆ یاری 
ڕه‌س���ه‌ن و به‌رزی ش���ه‌تره‌نج له ‌هه‌موو یارییه‌کانی دی په‌سه‌ندتره‌. 
له‌و گه‌مانه‌ش که‌ له‌ مه‌یدان‌و شوێنانی سه‌رکراوه‌و ئازاد دا ده‌کرێن: 
قاش���وانێیه‌، که‌ بۆ خۆی ج���ۆره‌ هۆکییه‌که‌. جگ���ه‌ له‌مانه‌ گه‌له‌ک 
گه‌م���ه‌ی دی هه‌ن، که‌ یاریکه‌ران���ی دوو تیم دووی ‌یه‌کدی ده‌که‌ون، 

ی���ا یارییه‌که‌ به‌ هه‌ڵدانی ش���تێک ئه‌نج���ام ده‌درێ. یاریی مۆدێرنی 
وه‌ک فوتبۆڵ‌ و باس���که‌ش ده‌کرێن. یاریی تایبه‌تی منداڵانیش هه‌یه‌. 
ش���ه‌ڕه‌به‌ران‌ و شه‌ڕه‌که‌ڵه‌باب‌ و ش���ه‌ڕه‌که‌ویش له‌و یارییانه‌ن که‌ بۆ 
س���ه‌رگه‌رمی‌و خۆشی ده‌کرێن. بۆ شاره‌زایی زیاتر له‌م بواره‌دا بڕوانه‌ 
ئه‌م س���ه‌رچاوانه‌: )تاووس پاریز، هاواری ژماره‌ 42، 1942/4/15(. 
محه‌ممه‌د موکری گه‌مه‌ی کورده‌واری، گۆڤاری یه‌غما، ساڵی دووه‌م، 

تاران، )1951(.
یارییه‌کانی کوردس���تان، گۆڤاری ته‌مه‌دون، خولی دووه‌م، ژماره‌ 
)7( )ل 317 – 320(، ت���اران )1952(. )د. ن. مه‌که‌ن���زی(، له‌ 
کتێبی )لێکۆڵینه‌وه‌ی دیالێکته‌کانی زمانی کوردی(، به‌رگی یه‌که‌م، 
ئۆکس���فۆرد، )1961ن ل147و 218(، ناوی کۆمه‌ڵێک گه‌مه‌ی باوی 

نێو کورده‌واری تۆمار کردووه‌.
ده‌رباره‌ی زۆری ‌و هه‌مه‌ڕه‌نگیی ڕاوش���کار له‌ کوردستاندا، پێشتر 
باسمان کردو گوتمان که‌ ڕاو دۆستی یه‌کێکه‌ له‌ تایبه‌تمه‌ندیی فیتری 
‌و سروش���تیی کوردان. بۆ شاره‌زایی پتر ده‌رباره‌ی ڕاو که‌ بۆ خۆی 
جۆره‌ وه‌رزش���ێکی میللییه‌، باشترین س���ه‌رچاوه‌ ئه‌و گوتارانه‌یه‌‌ که‌ 
)ئۆس���مان سه‌بری( نووس���یویه‌تی. ئه‌و، له‌م گوتارانه‌‌دا ئه‌وه‌ ڕوون 
ده‌کات���ه‌وه‌ که‌ ڕاوچییه‌کی کارام���ه‌ چ ده‌کاو چ ڕێباز‌ و هونه‌رێک له‌ 
کاره‌که‌ی���دا ده‌گرێته‌وه‌ به‌ر )بڕوانه‌: نێچی���ر، ژماره‌ 17ی ڕووناهی، 
ل347   ،1943/9/1 )ژم���اره‌18،  و   ،323  - ل317   ،1943/8/1
– 350(. ل���ه‌ گوتاره‌که‌ی���دا ده‌ڵێ: “ورچ به ‌س���ێ ڕێگه‌ ڕاو ده‌کرێ 
)ل317(، هه‌روه‌ه���ا که‌متیارو )ل317( بزنه‌کێوی ‌و )ل318( ڕێوی‌ 
و )ل319( که‌روێش���ک )ل319(. ده‌رباره‌ی ڕاوه‌که‌و گه‌له‌ک ڕێبازی 

جۆراوج���ۆری ڕوونکردۆته‌وه‌و به‌کارهێنان���ی هه‌ریه‌کێک له‌و ڕه‌وش 
و ڕێبازان���ه‌ به‌نده‌ ب���ه‌وه‌وه‌ که‌ ڕاوچییه‌که‌ بخ���وازێ نێچیره‌که‌ی به 
‌زندوویه‌تی یا کوژراوی به‌ده‌س���ت بێنێ، وه‌ک���و ڕاو به‌ ڕم، به ‌داو، 
ب���ه ‌تفه‌نگ‌ و ی���ا به‌ ته‌ڵه‌و تۆڕو )320(، یا به‌ه���ۆی باڵنده‌ی ڕاوی 
وه‌کو هه‌ڵۆو باز که‌ ئه‌مه‌ش���یان ده‌شێت به‌ سێ ڕێگه‌ ئه‌نجام بدرێ، 
هه‌ڵبه‌ته‌ ئه‌م جۆره‌ ڕاوه‌ یه‌کێکه‌ له‌ جۆره‌ په‌سه‌نده‌کانی ڕاو )بڕوانه‌: 
ل321 - 322( ئۆسمان سه‌بری، جۆری په‌روه‌رده‌کردن‌و به‌خێوکردنی 
ئه‌م باڵنده‌ ڕاوییانه‌ش���ی ش���ه‌رح کردووه‌ )ل347 - 348(. ئۆسمان 
س���ه‌بری زۆری به ‌ڕاوی که‌روێش���ک له‌ ڕێگه‌ی تاژیی���ه‌وه‌، هه‌ڵداوه‌ 
)ل348 - 349(. نووسه‌ر ماسی‌و جۆره‌کانی ڕاوه‌ماسیشی فه‌رامۆش 
نه‌کردووه‌ )ل319(، وه‌کو ڕاوه‌ماسی به ‌تۆڕ یا به ‌قولاپ و یا به‌ نێزه‌ 
)هه‌میلتون(، فه‌سڵێکی ته‌واوی بۆ ڕاوی بزنه‌کێوی ته‌رخان کردووه‌ 
که‌ یه‌کێکه‌ له‌ ڕاوه‌ به‌ش���کۆو له‌هه‌مان کاتدا س���ه‌خت‌ و دژواره‌کان 

)ل165 - 173(.
 له‌ کتێبی )س���ه‌رنجێک له‌ ده‌روازه‌ی فۆلکل���ۆری کوردییه‌وه‌(. 
باس���ی ئه‌وه‌ش کراوه‌ که‌ چۆن به‌ ده‌نگی باڵنده‌و فیکه‌کێشان‌و داوو 

تۆڕو ته‌ڵه‌و که‌مه‌ند ڕاو ئه‌نجام ‌ده‌درێ )ل99 - 102(. 

زمان: 
کۆی شێوه‌زارو دیالێکته‌ کوردییه‌کان که‌ به ‌زمانی کوردی ناسراون، 
زمانێکی یه‌کگرتوو پێک ناهێنن. ده‌شێت بگوترێ‌ ئه‌م دیالێکتانه‌ له‌ 

بنه‌چه‌دا ده‌چنه‌وه‌ س���ه‌ر یه‌ک‌و هاوپه‌یوه‌ستن، به‌ڵام له‌هه‌مان کاتدا 
هه‌ریه‌کێکیان تایبه‌تمه‌ندیی خۆی هه‌یه‌و له‌وانی تری جودا ده‌کاته‌وه‌. 
پێوه‌ندیی ئه‌م دیالێکته‌ کوردییانه‌ له‌گه‌ڵ زمانانی ناوچه‌کانی ڕۆژاوای 
ئێران���دا که‌مه‌. جیاوازیی نێوان دیالێکته‌ جیاوازه‌کانی زمانی کوردی  
به‌نده‌ به ‌دووری ‌و نزیکی ناوچه‌و هه‌رێمه‌ جیاوازه‌کان له ‌یه‌کدییه‌وه‌، 
ب���ۆ وێنه‌ تا ماوه‌ی نێوان دوو ناوچه‌ زۆرت���ر بێ، جیاوازی ئه‌و دوو 
شێوه‌زاره‌ش زه‌قتر. به‌شێوه‌یه‌کی گشتی دیالێکته‌ کوردییه‌کان ده‌بن 
به‌ سێ گروپی س���ه‌ره‌کییه‌وه‌:)1( گروپی دیالێکته‌کانی باکوور، که‌ 
هه‌موو شێوه‌زاره‌کانی کوردستانی تورکیا، ئه‌رمه‌نستان‌و ئازربایجانی 
سۆڤیه‌ت‌و هه‌رێمی موسڵی عێراق. )بادینان‌و( ناوچه‌کانی ده‌وروبه‌ری 
ده‌گرێت���ه‌وه‌. هه‌روه‌ها ئه‌و تیره‌و تایف���ه‌ کوردانه‌ش که‌ کاتی خۆی 
بۆ ناوچه‌ی خۆراس���ان‌و تورکمانستانی سۆڤیه‌ت‌ ڕاگوێزراون هه‌ر به 
‌دیالێکتی باکوور ده‌دوێن. به ‌تێکڕای دیالێکته‌کانی باکوور، ده‌گوترێ 

)کرمانجی(، به وانه‌ش که‌ پێی ده‌ئاخڤن ده‌گوترێ )کرمانج(. 
له‌نێو ئه‌م گروپه‌دا ش���ێوه‌زارێکی لاوه‌کی هه‌یه‌ که‌ تێکه‌ڵه‌یه‌کی 
کرمانج���ی ڕۆژهه‌ڵات‌و ڕۆژاوایه‌و که‌ له‌ ه���ه‌ر هه‌ریه‌کێکیان زمانێکی 
ئه‌ده‌بی په‌یدا بووه‌‌. )2( گروپی دیالێکته‌کانی کوردستانی مه‌رکه‌زی، 
که‌ له‌ ناوچه‌کانی هه‌ولێر، سلێمانی‌و که‌رکوک له‌ کوردستانی عێراقدا، 
و له‌ کوردس���تانی ئێراندا له‌ ناوچه‌ی مه‌هابادو سنه‌، خه‌ڵکی قسه‌ی 
پ���ێ‌ ده‌که‌ن، ب���ه ‌دیالێکته‌کانی ئه‌م  گروپ���ه‌ ده‌گوترێ )کوردی(و 
هه‌ندێکجار )سۆران(یشی پێ ‌ده‌گوترێ، که‌ له ‌ناوی ناوچه‌ی سۆرانه‌وه‌ 
وه‌رگی���راوه‌و ئه‌م ناوچه‌یه‌ له ‌کاتی خۆی���دا مه‌ڵبه‌ندی فه‌رمانڕه‌وایی 
پاش���او میرانی ناوچه‌یی کورد بووه‌. له‌نێو ئه‌م گروپه‌دا شێوه‌زاری 

سلێمانی‌و س���نه‌ وه‌کو زمانی ئه‌ده‌بی پله‌وپایه‌یه‌کی تایبه‌تی هه‌یه‌. 
)3( گروپی سێیه‌م ئه‌و دیالێکته‌ جۆراوجۆرانه‌یه‌ که‌ له‌ کوردستانی 
باش���ووردا، واته‌ له‌ ناوچه‌کانی باشوورو ڕۆژهه‌ڵاتی ناوچه‌ی سۆراندا 
باوه‌، شێوه‌زاری کرماشانی گرنگترین شێوه‌ی ئه‌م گروپه‌یه‌. پێده‌چێ 
هه‌ندێ دیالێکت���ی ئه‌م گروپه‌، وه‌کو له‌کی، تێکه‌ڵ به‌ ش���ێوه‌زاری 
ناکوردی وه‌ک لوڕی بووبن. له‌نێوان گروپه‌ مه‌رکه‌زی‌و باشوورییه‌کاندا 
ناوچه‌یه‌ک هه‌یه‌ که‌ دانیش���تووانی گۆرانن‌و ئه‌مانه‌ به‌ زمانی کوردی 
قس���ه‌ ناکه‌ن، به‌ڵکو زمانه‌که‌یان تێکه‌ڵییه‌که‌ له‌ شێوه‌زاری جیاواز، 
جگه‌ له‌مانه‌، هه‌ندێ شێوه‌زاری دیکه‌ی زمانی کوردی هه‌ن که‌ کورده‌ 
ڕاگوێزراوو دوورخراوه‌و په‌ڕاگه‌نده‌کانی سه‌رانسه‌ری ئێران قسه‌ی پێ 

ده‌که‌ن. 
کوردی باکوور، واتا کرمانجی، له‌ڕووی فۆنه‌تیک‌ و بونیادی پێکهاتن‌و 
گۆڕانکاریی زمانه‌وانییه‌وه‌ له‌ سه‌رجه‌می شێوه‌زاره‌ کوردییه‌کانی دی 
کۆنتره‌. ده‌توانرێ ئه‌نجامگیریی ئه‌وه‌ بکرێ که‌ دیالێکته‌ مه‌رکه‌زی ‌و 
باشوورییه‌کان له‌ ئه‌نجامی تێکه‌ڵبوون‌و وه‌رگرتن‌و به‌خشینه‌وه‌ له‌گه‌ڵ 
زمان���ه‌ ئێرانییه‌کاندا په‌ره‌ی س���ه‌ندبێ. له‌لایه‌ک���ی دییه‌وه‌ پێده‌چێ 
وش���ه‌ی بێگانه‌ی وه‌ک: عه‌ره‌بی‌و تورکی له‌ شێوه‌ی کرمانجیدا زۆرتر 
بێ. ڕێنووس���ی کوردی تا ئێستا ، به‌هه‌مان ڕێنووسی عه‌ره‌بییه‌ که‌ 
هه‌ندێ گۆڕانی تێدا کراوه‌و هێشتا له‌ عێراق‌و ئێراندا به‌کارده‌هێنرێ. 
ڕێنووسی ئه‌رمه‌نیش هه‌ندێکجار به‌کارهێنراوه‌و له‌م ساڵانه‌ی دواییه‌دا 
ش���ێوه‌ی ئه‌لفبای کوردی به‌تایبه‌تی له‌ باکووری کوردستاندا له‌سه‌ر 

بناغه‌ی ئه‌لفبای لاتینی و یاسیرالیک بووه‌. 

فۆلکلۆر و ئه‌ده‌بیات: 
1 - ئه‌ده‌بیاتی میللی‌و عه‌وامانه‌:

ئه‌ده‌بیاتی فۆلکل���ۆری کورد، وه‌کو ئه‌ده‌بیات���ی فۆلکلۆری هه‌ر 
میلله‌تێکی تری ک���ه‌م خوێنه‌واری، گه‌له‌ک به‌ربا�ڵ�وو ده‌وڵه‌مه‌نده‌. 
پرۆفیس���ۆر )ئو. ویلشوفسکی( زۆری قس���ان ده‌رباره‌ی فراوانی و 
ده‌وڵه‌مه‌ندی فۆلکلۆری زمانی کوردی کردووه‌، هه‌روه‌ها ڕۆژهه‌ڵاتناسانی 
بێگانه‌ گه‌له‌ک ده‌قی فۆلکلۆری کوردییان کۆو بڵاوکردۆته‌وه‌، له‌وانه‌: 
ا. ژاپا، ئی. پریم، ا. سوس���ین، ا. مان، ئێچ. ماکاس، ب. نیکیتین، 

ئی. لسکۆ، بۆس، ئێس، ڤیکاندر، دی. ان. مه‌که‌نزی(. 
ک���ورده‌کان به‌خوێش���یان، له‌ یه‌ک���ه‌م جه‌نگی جیه���ان به‌ملاوه‌ 
که‌وتوونه‌ته‌ کۆکردنه‌وه‌ی گه‌نجینه‌ی فۆلکلۆریی خۆیان، ئه‌م به‌رهه‌مه‌ 
به‌نرخانه‌ی���ان‌ ل���ه‌ خه‌ڵکانی به‌ته‌م���ه‌ن یا نه‌قڵبێ���ژان‌و ده‌نگبێژانی 
پیشه‌ییه‌وه‌، که‌ ژماره‌یان ڕوو له‌ که‌مییه‌ وه‌رگرتووه‌و تۆمار کردووه‌. 
بدرخان، له‌ س���اڵانی )1932 – 1946(وه‌ ل���ه‌ بڵاوکراوه‌ی )هاوار، 
ڕووناهی‌و ڕۆژانو(دا ده‌س���تی به‌ بڵاوکردنه‌وه‌ی به‌رهه‌می فۆلکلۆری 
ک���ردووه‌. )ئی. ئه‌وداڵ، جندی(، له‌ س���اڵی )1936(دا له‌ یه‌ریڤان 
کتێبی )فۆلکۆرا کرمانجا(یان بڵاوکرده‌وه‌. )حاجی جندی( له‌ ساڵی 
)1957(دا، دیسان له‌ یه‌ریڤان )فۆلکلۆری کرمانجییه‌(ی بڵاوکرده‌وه‌. 
جگه‌ له‌مانه‌ )د. ع. م. ڕه‌سوڵ( له‌ ساڵی )1970(دا لێکۆڵینه‌وه‌یه‌کی 
تێروته‌س���ه‌لی به‌ ناوی )لێکۆڵینه‌وه‌ی ئه‌ده‌بی فۆلکلۆری کوردی( له 

‌به‌غدا بڵاوکرده‌وه‌. 

گه‌نجین���ه‌ی فۆلکل���ۆری کوردی پێویس���ته‌ س���ه‌ره‌تا له‌ په‌ندی 
پێش���ینان‌و قسه‌ی نه‌س���ته‌ق‌و مه‌ته‌ڵدا بدۆزرێته‌وه‌. کورده‌کان حه‌ز 
ده‌که‌ن قسه‌کانیان به‌ ڕسته‌ی کێش و قافیه‌دار بڕازێننه‌وه‌ که‌ خۆی 

له‌ خۆیدا نیشانه‌ی به‌ سه‌لیقه‌یی‌و وردبینی‌و زیره‌کیانه‌. 
په‌ندی پێش���ینان ڕۆحی قس���ه‌و پوخته‌ی مه‌به‌س���ت به‌ جوانی 
و به‌وپ���ه‌ڕی ڕه‌وانی ده‌رده‌بڕێ، تا ئێس���تا ه���ه‌زاران په‌ند کۆو بڵاو 
کراونه‌ته‌وه‌. بۆ ئه‌م مه‌به‌س���ته‌ )بڕوانه‌: ئی. نوئیل، تایبه‌تمه‌ندێتیی 
ک���ورد له‌ په‌ن���دو گۆرانیدا( بۆڵت���ن -ی قوتابخان���ه‌، لێکۆڵینه‌وه‌ی 
ڕۆژهه‌ڵاتناسی به‌رگی )4(، )ل79 – 80(، ساڵی )1921(. هه‌روه‌ها 
)د. پ���ی. مارگرێت و ئه‌میر کامران بدرخان(، )په‌ندی پێش���ینانی 
ک���وردی(، پاری���س، )1938(. هه‌روه‌ها بڕوانه‌: لیس���کۆ: )په‌ندو 
قس���ه‌ی نه‌سته‌ق‌و مه‌ته‌ڵی کوردی(. له‌ ساڵی )1937(داو له‌ )ده‌قه‌ 
کوردییه‌کاندا( ئه‌م په‌ندانه‌ سه‌رله‌نوێ چاپ کرانه‌وه‌و ژماره‌یه‌ک په‌ندی 
دی خرایه‌ س���ه‌ر، بڕوانه‌ به‌رگی )1(، )ل187 – 237(. پرامپولین: 
)په‌ندی کوردی( میزان، س���اڵی )1963(. مه‌که‌نزی)هه‌ندێ په‌ندی 
کوردی له‌ ئێران( به‌رگی)8(، )1970(، )ل105 – 113(. اسماعیل 
حقی ش���اویس )قسه‌ی پێش���ینان، به‌غدا، 1957(. معروف جیاوک 
)ه���ه‌زار بێژو په‌ند( به‌غدا )1930(. جگه‌رخوێن )گۆتنا پێش���ینا(، 
دیمه‌ش���ق، )1957(. م. خاڵ )په‌ندی پێش���ینان، به‌غدا، 1957. 
جمیل که‌نا )په‌ندی کوردی(، ئه‌لپۆ، )1957(. )مه‌سه‌ل‌و مه‌ته‌لوکا 
جماعه‌تێ ک���وردا( یه‌ریڤ���ان، )1969 – 1971(، به‌رگی )2(. ج. 

نه‌به‌ز. 
جن���دی له‌ )فولکل���ۆر(، )1957(، )ل249 – 281( ژماره‌یه‌کی 

زۆری په‌ندو قسه‌ی نه‌سته‌قی تۆمار کردووه‌. هه‌روه‌ها له‌ گڕامه‌ره‌کانی 
جاردی���ن‌و بیدارو له‌ فه‌رهه‌نگی م���ه‌ردۆخ، به‌رگی)2(، )ل1 – 86( 

کۆمه‌ڵه‌ په‌ندێکی زۆر تۆمار کراوه‌. 
س���ترانی کوردی، له‌ڕووی ژماره‌و هه‌مه‌ڕه‌نگییه‌وه‌ یه‌کجار زۆره‌، 
وه‌کو گۆرانی���ی هه‌ڵپه‌ڕکێ ک���ه‌ )دیلۆک(ی پێ‌ ده‌ڵێ���ن‌و گۆرانیی 
عاش���قێنی که‌ )لاوک(ی پێ‌ ده‌ڵێن، گۆرانیی ش���ه‌ڕ که‌ )ش���ه‌ڕ( یا 
)ده‌لال(ی پێ‌ ده‌ڵێن. گۆرانیی دیش هه‌ن له‌ کاتی چوونه‌ له‌وه‌ڕگه‌و 
پاوه‌نا‌ندا ده‌گوترێن، که‌ له‌ به‌هارا )س���وه‌له‌(و له‌ پاییزدا )پایزۆک(
ی پێ ‌ده‌ڵێن. جگه‌ له‌مان���ه‌ )لایلایه‌(، )لوڕی(و گۆرانیی تایبه‌تیی 
ب���ووک و زاوا وه‌ک: )هه‌واله‌( یا )س���ه‌ره‌زاوانو(، هه‌روه‌ها گۆرانیی 
پرس���ه‌و تازییه‌ که‌ )شین( یا )قه‌ویل(ی پێ ‌ده‌ڵێن، له‌ کوردستاندا 
باون. س���ه‌رله‌به‌ری ئه‌م ئ���اوازو گۆرانییانه‌، له ‌لایلایه‌ی منداڵه‌وه‌ تا 
ش���ین‌و ش���ه‌پۆڕی جودایی، تێکه‌ڵ به‌ ژیانی ڕۆژان���ه‌ی کورد بوون. 
بڵاوکراوه‌کانی: هاوار، ڕووناهی، ڕۆژانو، س���ه‌دان ئاوازو گۆرانی له‌م 
بابه‌ته‌یان تێدا بڵاوکراوه‌ت���ه‌وه‌. هه‌روه‌ها جندی‌و ئه‌وداڵ، له‌ کتێبی 
)فولکل���ۆر...( )ل342 – 474(. هه‌روه‌ه���ا جن���دی له‌ )فولکلۆرا 
کرمانجی(دا کۆمه‌ڵێ گۆران���ی‌و ئاوازیان تۆمار کردووه‌. هه‌روه‌ها م. 

موکری له‌ )ترانه‌های کوردی(دا، تاران، )1951(. 
جن���دی له‌ )که‌لامی جماعه‌تا کوردیا لیریکا( یه‌ریڤان، )1972(. 
ڕاندۆت، نیکیتین، جی. چالیاند، له‌م بواره‌دا کۆمه‌ڵێک لێكۆڵینه‌وه‌یان 
ئه‌نج���ام ‌داوه‌. حیکایه‌ت‌و نه‌قڵی کورت )چیرۆک( که‌ پڕن له‌ خه‌یاڵ 
و داهێن���ان‌و بلیمه‌تی، یه‌کجار زۆرن. ئه‌م حیکایه‌تانه‌ هێنده‌ دڵگیرو 
سه‌رنجڕاکێش���ن ک���ه‌ مرۆڤ ل���ه‌ ڕه‌نجی ژیان‌و خه‌م���ی ڕۆژانه‌ دوور 

ده‌خه‌ن���ه‌وه‌. حیکایه‌ته‌ کورته‌کان پڕن له‌ قس���ه‌ی خۆش‌و گاڵته‌ی 
جوان، حیکایه‌ته‌ ته‌وس���ئامێزه‌کانیش له‌ قاڵبی ئه‌فس���انه‌ی کۆندا 
ڕه‌خنه‌ له‌ خه‌تاو تاوانی که‌س���ان‌و تیره‌ی ڕه‌قیب و ڕێبه‌رانی ئایینی 

ده‌گرن. 
جگه‌ له‌مانه‌، کورد زۆریان حه‌ز له‌و ئه‌فسانانه‌ هه‌یه‌ که‌ به‌ زمانی 
گیانداران���ه‌وه‌ ده‌گێڕدرێنه‌وه‌و پڕن له‌ په‌ن���دو ئامۆژگاریی مه‌عنه‌وی‌ 
و ئه‌خلاق���ی. ئ���ه‌م لێکۆڵه‌ره‌وانه‌، گه‌له‌ک به‌رهه‌می���ان له‌م بواره‌دا 
بڵاوکردۆته‌وه‌: ئیم. دیورسن. و سولان )حیکایه‌ته‌کانی سوتو وتاتو( 
له‌ بۆڵتن���ی لێكۆڵینه‌وه‌ی ڕۆژهه‌ڵاتناس���ی، به‌رگی )3(، )ل69 – 
106( )1923(. نیکیتین: )ئه‌فسانه‌ کوردییه‌کان( له‌ هه‌مان بۆڵتندا، 
)ل121 – 138( س���اڵی )1926(. لیسکۆ: )ده‌قه‌کان( به‌رگی)1(، 
)ل2 – 185(. جندی ‌و ئه‌وداڵ )فۆلکلۆر( )ل579 - 651، 1936(. 
جن���دی: )فۆلکل���ۆر( 1957 )88 -161(. م. خه‌زنه‌دار: )ئه‌ڵه‌مان 
کوردی( به‌غدا، )1969(. )ئا. برونل، جویس بلو(، ده‌قی فولکلۆری 
کوردی، له‌ تیودس���دا بڵاوکردۆته‌وه‌، بروکس���ل، به‌رگی )7(، ساڵی 

)1965(. ج. نه‌به‌ز، )ل29 – 50(.
له‌پاڵ ئ���ه‌م حیکایه‌ته‌ کورتانه‌دا، گه‌له‌ک ئه‌فس���انه‌و حیکایه‌تی 
درێژیش هه‌ن که‌ به‌شێکی به‌رجه‌س���ته‌و ناوازه‌ی فولکلۆری کوردی 
پێک دێن���ن. ئه‌م حیکایه‌ته‌و ئه‌فس���انه‌ درێژانه‌ ل���ه‌ڕووی بابه‌ته‌وه‌ 
ده‌ش���ێت بکرێن ب���ه‌ چه‌ند گروپێکه‌وه‌، هه‌رچه‌ن���ده‌ زۆربه‌یان چه‌ند 
بابه‌تێکیان گرتۆته‌ خۆ. هه‌ندێ له‌م ئه‌فس���انانه‌ له‌ بنه‌ڕه‌تدا تایبه‌تن‌ 
به‌ بابه‌ته‌کان���ی میتافیزیقاوه‌ وه‌ک: مه‌می ئالان، بڕوانه‌: لیس���کۆ، 
ده‌ق���ه‌کان، )ل362 – 369(. هه‌ندێکی تریان له‌ قاڵبی قه‌س���یده‌و 

چامه‌دان وه‌ک: زولێخاو فاتوول، له‌یلاو مه‌جنون، سیامه‌ندو خه‌جێ، 
زه‌نبیل فرۆش، خورشیدو خاوه‌ر، شیرین‌و خوسره‌و، شیرین‌و فه‌رهاد، 
فه‌رخ‌و ستێ، مه‌نیژه‌و بیژه‌ن. ئه‌وجا کۆمه‌ڵێک ئه‌فسانه‌ی حه‌ماسی 
که‌ پێش���ینه‌ی مێژووییان هه‌ی���ه‌، وه‌ک: دمدم، ڕۆس���ته‌م‌و زۆراب، 
جیهانگی���ر یا زنده‌هنگ. هه‌روه‌ه���ا کۆمه‌ڵێک حیکایه‌تی دی که‌ پتر 
په‌یوه‌س���تن به‌ ڕووداوه‌ نزیکه‌کانی ئه‌م سه‌رده‌مه‌وه‌ وه‌ك: فتوحاتی 
نادرو تۆپاڵ، )دوانزه‌ سواره‌ی مه‌ریوان، عبدالرحمن بابان، عزالدین 
شێر بدرخان(. ئه‌م که‌له‌پووره‌ ڕۆشنبیری‌و ئه‌ده‌بییانه‌، ده‌نگبێژان، یا 
گۆرانیبێژانی گه‌ڕۆک، که‌ ئێستا ڕوو له‌ نه‌مانن، پاراستوویانه‌و نه‌وه‌ 
به ‌نه‌وه‌ -یان س���پاردووه‌. تێکڕای ئه‌م ده‌قانه‌ له‌ به‌رهه‌می ئه‌م زاناو 
لێكۆڵه‌ره‌وان���ه‌دا به‌رچاو ده‌که‌ون: مان، سوس���ین، جندی، بوپیس، 
مینورسکی، عبیدالله‌ ئه‌یوبیان )چریکه‌ی کوردی( ته‌ورێز، )1961(. 
هه‌روه‌ها )چریکه‌ی خه‌ج‌و س���یامه‌ند، ته‌ورێز، 1965، قادری فتاحی 
قازی )میهرو وه‌فا( ته‌ورێز، )1966( پیره‌مێرد )دوانزه‌ س���واره‌ی 
مه‌ری���وان( س���لێمانی، )1935(. گیو موکریان���ی )زه‌نبیل فرۆش( 
هه‌ولێر، )1967(. م. موکری )ئه‌فسانه‌ی بیژه‌ن‌و مه‌نیژه‌( پاریس، 
)1966(. جگه‌رخوێن )س���ربهاتیا سیوه‌داری( دیمه‌شق، )1956(. 
جگه‌ له‌مانه‌: ک. ا -بدرخان له‌گه‌ڵ ئا. دوفالکایرون. ک. ا. بدرخان 
له‌گه‌ڵ )هربرت اوتل و ج. بلوو موکری‌(دا، له‌م بواره‌دا لێكۆڵینه‌وه‌و 

به‌رهه‌میان بڵاوکردۆته‌وه‌. 

ئه‌ده‌بیاتی نووسراو و فێرکاری:
له‌ن���او جه‌ماوه‌ری خه‌ڵکی عه‌وام‌و نه‌خوێن���ه‌واری میلله‌تی کوردا 
هه‌میش���ه‌ زاناو دان���ای به‌رجه‌س���ته‌و گ���ه‌وره‌ش هه‌ڵکه‌وتوون. بۆ 
پش���تیوانی ئه‌م قس���ه‌یه‌، ابن الاثیر )له‌ ساڵی 1233دا مردووه‌( که‌ 
خۆی مێژوونووس���ێکی کورده‌، له‌ کتێب���ی )الکامل(‌دا، به‌رگی)9(، 
)ل7 -8(دا ڕاستی‌و دروستی بۆچوونه‌که‌مانی سه‌لماندووه‌. هه‌روه‌ها 
له‌ ش���ه‌ره‌فنامه‌دا زۆرجار دروس���تی بۆچوونه‌که‌ی سه‌رێمان هاتۆته‌ 
س���ه‌لماندن. له‌ناو هه‌موو ئه‌و که‌س���انه‌ی که‌ گه‌واهی ئه‌م بابه‌ته‌ن، 
ده‌ش���ێت ناوی حاجی خه‌لیف���ه‌ )1658( ببه‌ی���ن. هه‌روه‌ها ئه‌ولیا 
چه‌له‌بی له‌ سیاحه‌تنامه‌که‌ی خۆیدا )1682( ده‌ڵێ که‌ وه‌ختێ سه‌ری 
کتێبخانه‌ گه‌وره‌که‌ی عه‌بداڵ خانی داوه،‌ ته‌واو شه‌یدای گه‌وره‌یی ئه‌و 
کتێبخانه‌یه‌ بووه‌. به‌داخه‌وه‌ ئه‌م نووسه‌رو خاوه‌ن قه‌ڵه‌مانه‌ وایان پێ 
چاک بووه‌ به‌رهه‌می زانس���تی‌و ئه‌ده‌بی خۆیان به‌ عه‌ره‌بی که‌ زمانی 
قورئانه‌، بنووسن: به‌تایبه‌تی گه‌ر بابه‌تی کتێبه‌کانیان بابه‌تی زانستی 
ئایینی یا مێژوویی بووایه‌، به‌ناچاری به ‌عه‌ره‌بی ده‌یاننووسی. له‌نێو 
ئه‌و نێ���وداره‌ کوردانه‌ی که‌ به‌رهه‌می خۆیان به‌ عه‌ره‌بی نووس���یوه‌ 
ده‌توانرێ نێوی: ابن خلکان -ی )1282 مردووه‌( نووسه‌ری ژینامه‌ی 
ن���اوداران‌و زانیاران. ابو الف���دا -ی )1273 - 1331( مێژوونووس و 
جوگرافیازان ببرێ. ژماره‌یه‌کی تریش به‌رهه‌می خۆیان به‌ فارس���ی 
نووس���یوه‌ وه‌ک: شه‌ره‌فخانی به‌دلیسی، دانه‌ری شه‌ره‌فنامه‌ )1596 
- 1597(، یان ادریس حکیم به‌دلیس���ی )1520 مردوه‌( که‌ یه‌که‌مین 

مێژووی ئیمپڕاتۆریه‌تی عوس���مانی به ‌ناوی )هه‌ش���ت به‌هه‌ش���ت(
وه‌، نووس���یوه‌. فزولی ش���اعیری گه‌وره‌ی تورکی نووس )1556(و 
کۆمه‌ڵناس���ی هاوچه‌رخ ضیاء گوک ئالپ، هه‌ردووکیان کورد بوونه‌. 
ته‌نانه‌ت له‌ چه‌رخی تازه‌ش���دا گه‌له‌ک له‌و ش���اعیرانه‌ی که‌ به ‌زمانی 
عه‌ره‌بی شیعریان گوتووه‌ وه‌ك: زه‌هاوی )1863 - 1936(، ئه‌حمه‌د 
ش���ه‌وقیی میری ش���اعیران )1868 - 1932(، ڕه‌سافی )1875 - 
1945(و کۆمه‌ڵناس، قاس���م ئه‌می���ن )1865 - 1908(و ڕۆماننووس 
عه‌ق���اد، )1889 - 1964(، محه‌ممه‌د ته‌یم���ور )1892 - 1921(و 
محه‌مم���ه‌دی برای )1894 -( هه‌ر هه‌موو به‌ ڕه‌گ‌ و ڕه‌چه‌ڵه‌ک کورد 
بوونه‌. مێژوونووسانی وه‌ک: )محه‌ممه‌‌د مردوخ کوردستانی، ڕه‌شید 
یاس���می، ئیحسان نوری، م. ن. ده‌رس���یملی‌و ئا. یاموڵکی( که‌ به 
‌فارس���ی‌و تورکی به‌رهه‌مه‌کانیان نووس���یوه‌، هه‌موویان کورد بوون. 
ئه‌گه‌ر نووسه‌ره‌ کۆنه‌کانی کورد به‌رهه‌می خۆیان له‌بری زمانی کوردی 
به ‌زمانی باوی میلله‌تانی ئیسا�ل�می وه‌ک عه‌ره‌بی‌و فارسی‌و تورکی 
ده‌نووس���ی، ئه‌وا ئه‌مڕۆ نووس���ه‌رانی لاوی کورد، سوود له‌ زمانانی 
ئه‌وروپایی وه‌ک: ئینگلیزی، فه‌ره‌نس���ی، ئه‌ڵمانی‌و ته‌نانه‌ت ڕووسی، 
به‌تایبه‌ت له‌ ئه‌رمه‌نستاندا، سوودوه‌رده‌گرن، خۆ له‌ ئه‌رمه‌نستاندا به‌ 
زمانی ئه‌رمه‌نیش به‌رهه‌می خۆ ده‌نووسن. له‌ ڕاستیدا نووسه‌رانی کورد 
به‌درێژایی مێژوو به‌رهه‌می خۆیان به‌ چه‌ندین زمان نووسیوه‌. ئه‌مانه‌ 
خاوه‌نی گه‌لێک دانراوی دانسقه‌ن له ‌بواره‌ جیاوازه‌کانی وه‌ک شیعرو 
مێژوو و زانسته‌ ته‌بیعی‌و ئینسانییه‌کاندا، له ‌بواری ڕۆژنامه‌نووسیشدا 

به‌هره‌و تواناو زه‌وق سه‌لیقه‌ی خۆیان جه‌رباندووه‌. 
)ا. ژاپا(، له‌ س���اڵی )1860(دا له‌ کتێبه‌که‌ی خۆیدا ئاماژه‌یه‌کی 

کورتی بۆ هه‌ش���ت شاعیری کورد کردووه‌ که‌ به ‌دیالێکتی کرمانجی 
ش���یعریان گوتووه‌و زۆربه‌یان خه‌ڵکی ناوچه‌ی هه‌کاری بوونه‌. پاش 
نزیکه‌ی سه‌ده‌یه‌ک )علاءالدین سجادی( له‌ ساڵی )1952(دا مێژووی 
ئه‌ده‌ب���ی کوردی له‌ به‌غدا به‌چ���اپ گه‌یاند. ئه‌م کتێب���ه‌ بریتیه‌ له‌ 
)634( لاپه‌ڕه‌و پێش���ه‌کییه‌کی ده‌رباره‌ی کوردو کوردستان تێدایه‌ 
)ل3 - 66( که‌ له‌و پێش���ه‌کییه‌دا باس���ی قۆناغه‌کان‌و گۆڕانکاری‌و 
په‌ره‌س���ه‌ندنی ئه‌ده‌بیات���ی کوردی کردووه‌ )ل69 - 124( پاش���ان 
که‌وتۆت���ه‌ لێکۆڵینه‌وه‌ی به‌رهه‌می )24( ش���اعیر )ل147 - 534(و 
دوای ئه‌وه‌ به‌ش���ێوه‌یه‌کی ساده‌و کورت ناوی )212( نووسه‌ری دی 
ده‌با )ل535 - 558(. ئه‌م نووس���ه‌ره‌ کتێبه‌ک���ه‌ی خۆی به‌ته‌واوی 
بۆ ئه‌و ش���اعیره‌ کوردان���ه‌ی عێراق‌و ئێران ته‌رخ���ان کردووه‌ که‌ له‌ 
ژیاندا نه‌ماون. له‌و س���ه‌روبه‌نده‌ به‌دواوه‌ دوو به‌رهه‌می دی ده‌رباره‌ی 
ئه‌ده‌بیاتی کوردی بڵاوبۆته‌وه‌، یه‌کێکیان کتێبێکی )مارف خه‌زنه‌دار(

ه‌ به‌ نێوی )مێژووی ئه‌ده‌بیاتی کلاس���یکی نوێی کوردی( به ‌زمانی 
ڕووسی، س���اڵی )1967(، )232( لاپه‌ڕه‌یه‌. ئه‌وی تریان کتێبێکی 
)عزالدین مسته‌فا ڕه‌سوڵ(ه‌ به ‌نێوی )ڕیالیزم له‌ ئه‌ده‌بیاتی کوردیدا( 
به‌ زمانی عه‌ره‌بی، س���اڵی )1968(، )236( لاپه‌ڕه‌یه‌. هه‌موو ئه‌و 
لێکۆڵینه‌وانه‌ی که‌ له‌ زه‌مانی ژاپاوه‌ تا ئێستا ئه‌نجام دراون نیشانه‌ی 
پێشکه‌وتنه‌ له‌ بواری کوردناسیداو ڕاده‌ی ئاگاداریمان ده‌رباره‌ی ئه‌م 
ئه‌ده‌به‌ی ڕۆژهه‌ڵات، ده‌وڵه‌مه‌ند ده‌کا، له‌گه‌ڵ ئه‌مه‌شدا ئه‌م ئه‌ده‌بیاته‌ 

هێشتا له‌ ڕۆژاوادا زۆر که‌م ناسراوه‌. 

1. سه‌ره‌تاو سه‌رهه‌ڵدانی  قۆناغی کلاسیک: -
 به‌پێ���ی نووس���ینه‌کانی ژیاپ���ا ده‌رب���اره‌ی ئه‌ده‌بیاتی کوردی، 
ده‌توانین س���ه‌ده‌ی پازده‌ به‌و قۆناغه‌ دی���اره‌ دابنه‌ین که‌ یه‌که‌مین 
ش���اعیرانی کورد که‌وتوونه‌ته‌ نه‌ش���ونماو گه‌ش���ه‌کردن وه‌ک: علی 
حه‌ریری )1425 – 1495(، ش���ێخ ئه‌حمه‌دی نیشتمانی، ناسراو به‌ 
م���ه‌لای جزیری )1407 – 1481(، م���ه‌لا ئه‌حمه‌دی باته‌یی )1414 
– 1495( که‌ هه‌موویان هاوعه‌س���ری یه‌کدی بوونه‌. میر محه‌ممه‌دی 
موکس، ناسراو به‌ فه‌قێی ته‌یران، پێده‌چێ له‌وانی دی کۆنتر بووبێ 
)1307 - 1375( دیاره‌ هه‌موو ئه‌م مێژووانه‌ ده‌بێ پاشان پتر لێیان 
بکۆڵدرێته‌وه‌و به‌دیقه‌تتر ساغ بکرێنه‌وه،‌ )د. ن. مه‌که‌نزی( له‌ وتاری 
)مه‌لای جزی���ری‌و فه‌قێی ته‌یران(دا که‌ له‌ بڵاوک���راوه‌ی یاددنامه‌ی 
ئێران -ی مینورسکیدا بڵاوبۆته‌وه‌، تاران، )1969(، به‌پێی حیسابی 
ئه‌بجه‌د زۆر به‌وردی ئه‌وه‌ی ساغ کردۆته‌وه‌ که‌ مه‌لای جزیری له‌نێوان 
ساڵانی )1570و 1640(و موریده‌که‌ی فه‌قێی ته‌یران له‌نێوان ساڵانی 
)1590و 1660(دا ژیاون. ش���ۆره‌ت و نێوبانگی مه‌لای جزیری له‌وانی 
دی زیات���ره‌. مه‌لای جزیری پاش حافظ )له‌ 1389 یا 1390 کۆچی 
دوایی کردووه‌‌( و جام���ی )1414 -1498( بووه‌و دیوانێکی له ‌پاش 
به‌ج���ێ ماوه‌ که‌ پتر له‌ دوو هه‌زار به‌یته‌ش���یعری تێدایه‌و ده‌قی ئه‌م 
شیعران یه‌کجار قورس‌و سه‌خته‌و ناوه‌ڕۆکیان ده‌رباره‌ی سۆفیگه‌ریی 
ئێرانییه‌. ئه‌م دیوانه‌ له‌نێو ش���ێخ‌و مه‌لاکاندا یه‌کجار خۆشه‌ویست و 
بڵاوه‌، له‌ مزگه‌وت و حوجره‌کانی کوردس���تاندا هه‌میش���ه‌ به‌ ده‌رس 

گوتراوه‌ته‌وه و ڕاڤه‌و ش���رۆڤه‌ کراوه‌‌. ئه‌م دیوانه‌ له‌ ساڵی )1904(دا 
به ‌فۆتۆکۆپی له‌ژێر ناونیش���انی )دیوانی کوردی شێخ ئه‌حمه‌د( له‌ 
به‌رلین، له‌لایه‌ن م. هارتمانه‌وه‌ بڵاو کراوه‌ته‌وه‌. له‌ س���اڵی )1922(
دا، له‌ ئه‌س���ته‌مۆڵ له‌لایه‌ن )محه‌ممه‌د ش���فیق انواری حسینی(‌یه‌وه‌ 
بڵاوکراوه‌ته‌وه‌. پاش���ان له‌ ساڵی )941 – 1943( به‌ پیتی لاتینی‌و 
به ‌نوقستانی له‌لایه‌ن )قادری جمیل پاشا(وه‌ به‌ ناوی )دیوانا مه‌لا( 
له‌ ژماره‌کانی )35و 37(ی هاواردا بڵاوکراوه‌ته‌وه‌. باش���ترین چاپی 
ئه‌م دیوانه‌، چاپه‌ به‌نرخه‌که‌ی )شێخ احمد ب -ئال مه‌لا محه‌ممه‌د.. 
ئال بوهتی ئال زه‌ڤه‌نگی(، )العقد الجوهري في ش���رح دیوان الشیخ 
الجزیری(‌ی���ه‌ که‌ ل���ه‌ دوو به‌رگاو له‌ )943( لاپه‌ڕه‌دا، له‌ قامش���لی، 
س���اڵی )1958( بڵاوکراوه‌ت���ه‌وه‌. )مه‌لای باته‌ی���ی( زیاتر به‌هۆی 
مه‌ولوودنامه‌که‌یه‌وه‌ ش���ۆره‌تی په‌یدا کردووه‌، که‌ ده‌قه‌ کوردییه‌که‌ی 
له‌لایه‌ن فن لی ‌کوک -ه‌وه‌ له‌ س���اڵی )1903( له‌ به‌رلین بڵاوبۆته‌وه‌. 
فه‌قێی ته‌یران لاوانه‌وه‌یه‌کی شیعری به ‌بۆنه‌ی مه‌رگی مه‌لای جزیرییه‌وه‌ 
که‌ مامۆس���تای بووه‌، هۆندۆته‌وه‌. ئه‌و خاوه‌ن���ی چه‌ند به‌رهه‌مێکی 
دیکه‌شه‌، له‌وانه‌ )شێخی سه‌نعان( که‌ له‌لایه‌ن ڕودینکووه‌و له‌ ساڵی 
)1965(دا له‌ مۆس���کۆ ته‌رجه‌مه ‌کراوه‌و بڵاوکراوه‌ته‌وه‌. له‌ س���اڵی 
)1961(دا )قادری فه‌تاحی قازی شێخی سه‌نعان(ی کردۆته‌ فارسی‌و 
له‌گه‌ڵ ده‌قه‌ کوردییه‌که‌یدا، زانستگه‌ی ته‌ورێز بڵاوی کردۆته‌وه‌. له‌و 
ش���اعیرانه‌ی دی که‌ ژاپا ناویان ده‌با، ئه‌حمه‌دی خانی له‌ هه‌موویان 
دیارتره‌، ئه‌م شاعیره‌ له‌ بایه‌زیددا داده‌نیشت و خاوه‌نی مه‌م‌‌و زین -ه‌ 
که‌ به‌ناوبانگترین داستانی کورده‌. ئه‌م به‌رهه‌مه‌ که‌ چه‌ندین جار چاپ 
کراوه‌ته‌وه‌، دانه‌ره‌که‌ی له‌ داس���تانی )مه‌می ئالان(ی فۆلکلۆرییه‌وه‌، 

وه‌ریگرته‌وه. مه‌می ئالان، له‌ ساڵی )1932(دا له‌لایه‌ن ر. لسکووه‌ له‌ 
بیرۆت بڵاوکرایه‌وه‌. له‌ ساڵی )1957(دا له‌لایه‌ن ن. زازاوه‌ به‌شێوه‌ی 
کلاسیک و به‌پێی ده‌ستووری ئه‌ده‌بی ئاماده‌ کراوه‌و ڕێکخراوه‌ته‌وه‌و 
لایه‌نه‌ ئیسلامییه‌کانی زیاتر کردووه‌. ئه‌م به‌رهه‌مه‌ بریتیه‌ له‌ )2655( 
دوو به‌یتی که‌ به ‌داس���تانێکی نه‌ته‌وه‌یی گه‌ل���ی کورد ده‌ژمێردرێ، 
ئه‌م به‌رهه‌مه‌ به‌شێوه‌ی جۆراوجۆرو بۆ زمانانی ئه‌ڵمانی، فه‌ڕه‌نسی، 
ڕووسی، ڕۆمانی، ئینگلیزی، ئه‌رمه‌نی‌و عه‌ره‌بی ته‌رجه‌مه ‌کراوه‌و بڵاو 
بۆته‌وه‌. داستانی کلاسیکی مه‌م‌و زین -ش زۆرجار چاپ کراوه‌ته‌وه‌، 
له‌ ئه‌س���ته‌مۆڵ )1920(. ل���ه‌ ئاڵپو، س���اڵی )1947(، له‌ هه‌ولێر، 
س���اڵی )1954(. ئه‌م به‌رهه‌مه‌ له‌ س���اڵی )1960(، له‌ به‌غدا هه‌ژار 
وه‌ریگێڕاوه‌ته‌ سه‌ر شێوه‌زاری موکری. ردینکو، له‌ ساڵی )1962(دا 
له‌ مۆس���کۆ وه‌ریگێڕاوه‌ته‌ سه‌ر زمانی ڕووسی، و له‌ ساڵی )1968(
دا )م. ئ���ی ئی، بوز ئه‌رس���ه‌لان( له‌ ئه‌س���ته‌موڵ بۆ زمانی کوردی 
وه‌رگێڕاوه‌. گه‌لێک نووس���ه‌ر ئه‌م دوو داس���تانه‌یان تێکه‌ڵ کردووه‌. 
ئه‌حمه‌دی خانی جگه‌ له‌ گه‌لێک شیعر که‌ به‌ زمانی تورکی، عه‌ره‌بی‌و 
فارسی نووسیونی، فه‌رهه‌نگێکی شیعری عه‌ره‌بی کوردی بچووکیشی 
نووسیوه‌ به‌ نێوی )نه‌وبارا بچیکان( که‌ له‌لایه‌ن یوسف ضیاءالدین 
-ه‌وه‌ له‌ژێر نێ���وی )الهدیـة الحمیدیة في اللغة الکردیة( له‌ س���اڵی 
)1892( له‌ ئه‌س���ته‌مۆڵ بڵاوبۆته‌وه‌. هه‌روه‌ها فن لێ کۆک، نووسخه‌ 
وه‌رگێڕاوه‌که‌ی بڵاوک���رده‌وه‌. موریدو جێگره‌که‌ی که‌ له‌ قوتابخانه‌ی 
بایه‌زیددا، شاعیرو ئه‌دیبێک بوو به‌ ناوی ئیسماعیل بایه‌زیدی )1654 
- 1709( ئه‌ویش زۆر ش���یعری کوردی له‌ پاش به‌جێ ‌ماوه‌، له‌گه‌ڵ 

فه‌رهه‌نگێکی کرمانجی، عه‌ره‌بی‌و فارسی به‌نێوی )گوڵزار(.

له‌ ئه‌دیبان‌و نووسه‌رانی س���ه‌ده‌ی هه‌ژده‌ما، بمانه‌وێ‌و نه‌مانه‌وێ 
ده‌بێ نێوی شه‌ریف خانی جووله‌مێرگ )1682 - 1748( ببه‌ین. ئه‌م 
پیاوه‌ له‌ بنه‌ماڵه‌ی میرانی هه‌کاری بوو. ش���یعرێکی یه‌کجار زۆری به 
‌کرمانجی‌و به‌ زمانی فارسی هه‌یه‌. شاعیرێکی تری ئه‌م قۆناغه‌ موراد 

خانی بایه‌زیدییه‌ )1736 - 1778( که‌ گه‌لێک غه‌زه‌لی هه‌یه‌. 
له‌ هه‌مان س���ه‌رده‌ما، له‌ ده‌رباره‌ی والی ئه‌رده‌ڵان، یا س���وڵتانی 
هه‌وراماندا، ژماره‌یه‌ک ش���اعیری به‌رجه‌سته‌ په‌یدا بوون که‌ به‌رهه‌مه‌ 
به‌زم���ی و مه‌زه‌بیه‌کانیان به ‌دیالێکتی گۆران���ه‌، له‌وانه‌: ئه‌حمه‌دی 
ته‌ختی )ده‌وروبه‌ری س���اڵی 1640(و ش���ێخ مس���ته‌فای بێسارانی 
)1641 - 1702(. پرۆفیس���ۆر مینۆرس���کی پێی وایه‌ بێس���ارانی له‌ 
ساڵی )1760( مردووه‌، که‌ به‌م پێیه‌ ده‌کاته‌ هاوعه‌سری شاعیرانی 
وه‌ک خان���ای قوب���ادی )1700 - 1759(و مه‌حزوونی )ده‌وروبه‌ری 

ساڵی 1783(. 
نێوهێنانی هه‌موو ئه‌و ش���اعیرانه‌ی له‌ سه‌ده‌ی نۆزده‌دا له‌ ژیاندا 
بوون���ه‌و له‌ ماوه‌ی نێوان هه‌ردوو جه‌نگ���ی جیهانیدا به‌رهه‌مه‌کانیان 
بڵاوبۆته‌وه‌، لێره‌دا جێی نابێته‌وه‌، به‌ڵام ناو لیس���تی به‌رهه‌مه‌کانیان 
ل���ه‌ کتێبه‌کانی مارف خه‌زنه‌دار )ل218 - 220(و عزه‌دین مس���ته‌فا 
ڕه‌سول )ل228 - 232( تۆمار کراوه‌. مینۆرسکی -ش له‌ گوتارێکیدا 
به ‌ناوی )گۆران( ناوی ئه‌و ش���اعیرانه‌ ده‌با که‌ به‌ دیالێکتی گۆرانی 
شیعریان گوتووه‌. س���ه‌جادی له‌ مێژووی ئه‌ده‌بی کوردیدا، به‌درێژی 
له‌س���ه‌ر هه‌ندێ له‌م شاعیرانه‌ی نووسیوه‌، وه‌ک: مه‌وله‌وی )1806 - 
1882(. ده‌بێ ئه‌وه‌ بزانین که‌ مێژووی ژیان‌و مه‌رگی ئه‌و شاعیرانه‌ی 
له‌لای هه‌موو لێکۆڵه‌ره‌وه‌کانی ئه‌و مه‌یدانه‌ چوون ‌یه‌ک نییه‌. زه‌وق‌ و 



249

س���ه‌لیقه‌ی شاعیرانی کورد له‌ هه‌ڵبژاردنی نازناوی خۆدا یه‌کێکه‌ له‌و 
بابه‌تانه‌ی ده‌بێ هه‌ڵوه‌سته‌ی له‌سه‌ر بکرێ. 

له‌نێو شاعیرانی سه‌ده‌ی نۆزده‌دا که‌ زه‌مینه‌ی شیعره‌کانیان ته‌واو 
مه‌زه‌بی‌و ئایینییه‌، ناڵی )1797 - 1855( له‌ هه‌موویان نێودارتره‌. 
ناڵی، زۆری س���ه‌فه‌ر کردووه‌. ش���یعری به ‌زمانی کوردی، فارسی‌و 
عه‌ره‌بی گوتووه‌. دیوانه‌ کوردییه‌که‌ی له‌ ساڵی )1931(دا له‌ به‌غداو 
پاشان له‌ ساڵی )1962(دا له‌ هه‌ولێر چاپ و بڵاو بۆته‌وه‌. شاعیرانی 
دی ئ���ه‌م س���ه‌رده‌مه‌ بریتین ل���ه‌ س���الم )1800 - 1866(، کوردی 
)1803 - 1849( که‌ شێوه‌ی‌ غه‌زه‌ل و شیعری نیشتمانییان یه‌کجار 
ڕه‌ونه‌قداره،‌ ئه‌وجا مه‌حوی دێت )1830 - 1109( که‌ دیوانه‌که‌ی له‌ 
ساڵی )1922(، له‌ سلێمانی چاپ و بڵاو بۆته‌وه‌. زۆربه‌ی شیعره‌کانی 
له‌ بازنه‌ی بنه‌ماکانی ئایین و س���ۆفیگه‌رێتیدا ده‌خولێنه‌وه‌. هه‌روه‌ها 
می���رزا ڕه‌حیمی وه‌فایی )1836 - 1892( دیوانه‌که‌ی به‌ دوو به‌رگ، 
له‌ ساڵی )1951و 1961(دا له‌ هه‌ولێر چاپ و بڵاو بۆته‌وه‌. گه‌وره‌ترین 
شاعیری ئاخروئۆخری سه‌ده‌ی نۆزده‌، حاجی قادر کۆییه‌ )1815 - 
1892( شیعری نه‌ته‌وه‌یی‌و نیشتمانی ئه‌و، تا ئێستا هه‌ست و سۆزی 
گه‌له‌ک له ‌لاوانی کورد جۆش ده‌دا. دیوانه‌که‌ی له‌ ساڵی )1953(دا 
له‌ هه‌ولێرو له‌ س���اڵی )1960( له‌ به‌غدا چاپ بووه‌. شاعیرێکی تری 
ئه‌م س���ه‌رده‌مه‌ شێخ ڕه‌زای تاڵه‌بانییه‌ )1841 - 1910(. شێخ ڕه‌زا 
باوه‌ڕی به‌ ڕێبازی ئه‌و گروپه‌ عاریفه‌یه‌ که‌ ده‌ڵێن ناتوانرێ ده‌رباره‌ی 
بوونی خواو په‌یدابوونی دنیا چ ڕاوبۆچوونێک بێته‌ ده‌ربڕین. ش���ێخ، 
کابرایه‌کی هه‌جوونووس بووه‌و تا ئێس���تاش له‌نێو خه‌ڵکانێکی زۆردا 
ڕه‌ونه‌ق���ی و تایبه‌تی هه‌یه‌. ش���یعری به ‌زمانی کوردی، فارس���ی‌و 

تورک���ی گوتووه‌. دیوانه‌که‌ی له‌ س���اڵانی )1935و 1946( له‌ به‌غدا 
چاپ بووه‌. ش���اعیرێکی دی ئه‌م سه‌روبه‌نده‌ )حه‌ریق(ه،‌ )1851 - 
1907( ش���یعره‌کانی له‌سه‌ر شێوه‌و شێوازی ته‌قلیدییه‌و له‌ زه‌مینه‌ی 
س���ۆفیگه‌رییدایه‌. دیوانه‌که‌ی له‌ س���اڵی )1938(دا له‌ به‌غدا چاپ 
بووه‌. )ئه‌ده‌ب(، عه‌بدوڵڵا‌ به‌گی مصباح ‌الدیوان )1862 - 1917( 
شاعیرێکی دی ئه‌م سه‌رده‌مه‌یه‌. شاعیرێکی به ‌زه‌وق و ناسک خه‌یاڵ 
و ڕۆمانس���ی بووه‌. دیوانه‌که‌ی له‌ ساڵی )1936(دا له‌لایه‌ن )ح. ح. 
موکریانی(‌یه‌وه‌ له‌ ڕه‌واندوز چاپ کراوه‌، هه‌روه‌ها له‌ ساڵی )1960(
دا، گی���و موکریانی له‌ هه‌ولێر بڵاوی کردۆته‌وه‌. له‌ س���اڵی )1970(

دا ش���یعره‌ بڵاونه‌کراوه‌کانی له‌لایه‌ن )م. خه‌زن���ه‌دار(ه‌وه‌ له‌ به‌غدا 
بڵاوکرانه‌وه. 

لێره‌دا پێویس���ته‌ نێوی چه‌ند ش���اعیرێکی ئافره‌ت به‌رین که‌ له‌ 
ئه‌ده‌بیاتی کوردیدا ده‌وریان هه‌بووه‌، له‌وانه‌: ما‌هـ ش���ه‌ره‌ف خانمی 
ئه‌رده‌ڵان )1800 - 1847(و سیرا خانمی دیاربه‌کر )1814 - 1865(

و میر خاتوو به‌رواری )1858 - 1905(.

2- سه‌رده‌م و قۆناغی نوێ:
کۆتایی یه‌که‌م جه‌نگی جیهان تین‌و تاو و بزاڤێکی به ‌ئه‌ده‌بیاتی 
کوردی به‌خشی که‌ هێشتا هه‌ر به‌رده‌وامه.‌ له‌ سایه‌ی بڵاوبوونه‌وه‌ی 
کۆمه‌ڵێ���ک ڕۆژنامه‌و گۆڤاره‌وه‌، زه‌مینه‌ ب���ۆ لاوانی به‌هره‌دار خۆش 
بوو که‌ بتوانن ش���یعری خۆیان بڵاوبکه‌نه‌وه‌و بیروباوه‌ڕی نه‌ته‌وه‌یی‌و 

کۆمه‌ڵایه‌تی���ی خۆی���ان ده‌ربب���ڕن. هه‌ڵبژاردن‌و ده‌ستنیش���انکردنی 
ش���اعیرێک له‌نێو شاعیرانی ئه‌م سه‌رده‌مه‌ی بوژانه‌وه‌ی ئه‌ده‌بیاته‌دا، 

که‌ له‌ ساڵی )1920(وه‌ تا ئێستا به‌رده‌وامه‌، گه‌له‌ک زه‌حمه‌ته‌. 
له‌ س���ه‌رده‌می بوژانه‌وه‌ی ڕۆشنبیری‌ و گه‌ش���انه‌وه‌ی مه‌عنه‌وی 
ش���اری س���لێمانیدا، که‌ له‌ ڕاس���تیا پایته‌ختی کوردستانی عێراقه‌، 
پێویس���ته‌ به‌ر له‌ هه‌موو که‌سێک ناوی پیره‌مێرد )1867 - 1950( 
ببه‌ین. پیره‌مێرد، ناوی حاجی تۆفیقه‌، هزرڤان و زانایه‌کی ڕه‌سه‌ن‌و 
داهێنه‌رێکی گه‌وره‌و گه‌ڕیده‌یه‌کی پش���وودرێژ بوو، دوا س���اڵه‌کانی 
ته‌مه‌ن���ی خۆی بۆ لاوانی کورد ته‌رخان کرد، ئه‌و لاوانه‌ی که‌ زۆریان 
خۆش ده‌ویس���ت و ڕێزیان ده‌گرت. پیره‌مێرد، جوانی‌و ش���کۆداری 
خاکی کوردس���تانی به‌و لاوانه‌ نیش���ان دا، ئاشنای زمان و مێژوو و 
ئه‌ده‌بیاتی کوردی کردن، شاعیران‌و نووسه‌رانی تری ئه‌م سه‌روبه‌نده‌ 
بریتین له‌: شاعیری زه‌حمه‌تکێش فایق عه‌بدوڵڵا‌ )بێکه‌س( )1905 – 
1948(. بێکه‌س، هه‌میشه‌ لاوانی هانداوه‌ ڕوو بکه‌نه‌ مه‌یدانی زانست 
و زانیاری، س���ۆزی نه‌ته‌وه په‌روه‌ری و ئه‌ش���قی خاکی کوردستانی 
له‌لاج���ۆش داون ڕێنوێنی لاوانی بۆ ڕێگه‌ی چاک���ه‌و میهره‌بانی کرد 
به‌س���ه‌ر له‌وحه‌ی ژیانی خۆی. شاعیرێکی دی ئه‌م سه‌رده‌مه‌، زێوه‌ر 
)عه‌بدڵڵا‌ محه‌ممه‌د(ه‌ )1875 - 1948(. شیعره‌کانی پڕن له‌ سۆزو 

ستایشی ته‌بیعه‌ت و خاکی وه‌ته‌ن. 
گۆران،)عه‌بدوڵڵا‌ سلێمان 1904 - 1962( یه‌کێکه‌ له‌ گه‌وره‌ترین 
شاعیرانی هاوچه‌رخ. گۆران، ده‌ستبه‌رداری شێوه‌و شێوازی کلاسیک 
بوو، و ڕووی کرده‌ ڕێبازی شیعری ئازاد. گۆران، باوه‌ڕی به‌ ئازادیی 
فیکری‌و ئازادیی ژیان هه‌بوو، شاعیرێکه‌ خاوه‌نی فیکری ده‌وڵه‌مه‌ندو 

بیری پێش���که‌وتووخوازی و له‌ شیعره‌کانیدا ڕه‌خنه‌ له‌ که‌موکورتییه‌ 
کۆمه‌ڵایه‌تییه‌کان ده‌گرێ. 

قان���ع )محه‌ممه‌د ش���ێخ عه‌بدوکه‌ریم 1900 - 1965( له‌ س���اڵی 
)1951(وه‌ تا س���اڵی )1955( کۆمه‌ڵێک نامیلکه‌ی بڵاوکرده‌وه‌، که‌ 

سه‌راپا وێنه‌ی کوردستان‌و عه‌شقی خاکیان گرتۆته‌ خۆ. 
ش���اعیرانی تری کوردس���تانی عێراق بریتین له‌: ئه‌حمه‌د موختار 
جاف )1897 - 1935(، دیوانه‌که‌ی له‌ ساڵی )1960(دا له‌ سلێمانیدا 
چاپ بووه‌. عه‌بدولواحی���د نوری )1903 - 1944(. دڵدار )1918 - 
1948(، دیوانه‌که‌ی له‌ س���اڵی )1962( له‌ هه‌ولێر چاپ بووه‌. دڵزار 
)1920 -(، له‌ س���اڵی )1957(دا چوارینه‌کانی بابا تایه‌ری شاعیری 
سه‌ده‌ی یازده‌ بڵاو کرده‌وه‌، ئه‌و بابا تایه‌ره‌ی که‌ هه‌ندێ له‌ کورده‌کان 

به‌ کوردو به ‌یه‌کێک له‌ خۆیانی ده‌زانن. 
له‌ ئێراندا، له‌ س���ه‌رده‌می کۆماری مه‌هابادا، دوو لاوی ش���اعیرو 
نیشتمانپه‌روه‌ر هاتنه‌ مه‌یدانی ئه‌ده‌بیاته‌وه‌ که‌ بریتیبوون له‌ هێمن‌و 
عه‌بدولڕه‌حم���ان ه���ه‌ژار )1920 -( هه‌ژار، هه‌زاران به‌یته‌ ش���یعری 
ده‌رب���اره‌ی ئازادی‌و نیش���تمانپه‌روه‌ری گوت���ووه‌، وه‌ک: ئاڵه‌کۆک، 
)ته‌ورێز، 1945(. له‌ س���اڵی )1958(دا کۆمه‌ڵێک چیرۆکه‌ش���یعری 
کۆمیدی وه‌ک: )به‌یتی س���ه‌ره‌مه‌ڕ و لاسایی س���ه‌گ و مانگه‌شه‌و(

ی بڵاو ک���رده‌وه‌. هه‌ژار، له‌ )کوردی دیالێکت���ی موکری( به‌رهه‌می 
)ک. ار. ایوب���ی( و هه‌روه‌ها ل���ه‌ )ای. ا. س���میرانۆف(، لیننگراد 
-)1968( کورته‌یه‌کی ژیانی خۆی‌و هه‌ندێ شیعری بڵاو کرده‌وه‌. له‌ 
ساڵی )1968(دا، له‌ بێروت، ته‌رجه‌مه‌ی چوارینه‌کانی خه‌یامی بڵاو 

کرده‌وه‌. 

)کام���ران. ا. بدرخان( یه‌کێکه‌ له‌و ش���اعیرانه‌ی که‌ به ‌دیالێکتی 
کرمانجی ش���یعری گوتووه‌، کامران، ش���یعری ئازاد، له‌سه‌ر ڕێبازی 
ڕۆمانس���ی ده‌ڵێ. له‌ هه‌مووان گرنگتر، جگه‌رخوێنه‌ )ش���ێخ موس 
حه‌س���ه‌ن( )1903(، دوو کۆمه‌ڵه‌ ش���یعری هه‌یه‌ به ‌ناوی )دیوانی 
جگه‌رخوێن، دیمه‌شق 1945(و )س���ه‌ورا ئازادی - شۆڕشی ئازادی، 
دیمه‌ش���ق 1954( جگه‌رخوێن ش���اعیرێکی یه‌کجار هه‌ستناس���ک و 
نیش���تمانپه‌روه‌ره‌. شیعره‌کانی بریتیه‌ له‌ ڕێنوێنی و په‌روه‌رده‌کردنی 
لاوان و هاندانی ڕۆڵه‌کانی گه‌لی کورد بۆ ته‌بایی و یه‌کبوون. جۆش و 
خرۆشی جگه‌رخوێن له‌ سنوری ناسیونالیستی روتا ناوه‌ستێ، به‌ڵکو 
خوازیاری ڕیفۆرم���ی بونیادی‌و بنه‌ڕه‌تی کۆمه‌ڵگه‌یه‌. ش���یعره‌کانی 
له‌ڕووی هونه‌ری شیعرییه‌وه‌ هه‌مه‌جۆرن، به‌ڵام پتر له‌ قاڵبی شیعری 
کلاس���یکدا شیعری گوتووه‌، له‌گه‌ڵ ئه‌مه‌ش���دا شاره‌زایی له‌ شێوه‌ی 
تازه‌ی ش���یعریش هه‌یه‌و به‌ کارامه‌یی به‌کاری هێناون. ش���یعره‌کانی 
یه‌کج���ار ده‌وڵه‌مه‌ندن. جگه‌رخوێن، پتر له‌نێو کورده‌کانی س���وریاو 

تورکیادا ناسراوه‌و زۆریان خۆش ده‌وێ. 
به‌ڵام جوانترین ڕووی گه‌شی ئه‌ده‌بیاتی کوردی له‌ ئه‌رمه‌نستانی 
س���ۆڤیه‌تدا به‌رچ���او ده‌که‌وێ، که‌ پت���ر به ‌دیالێکت���ی کرمانجییه‌. 
پێشڕه‌وی ئه‌م کاروانه‌ ئه‌ده‌بییه‌، یه‌زیدییه‌ کۆنه‌کان بوون، واته‌: ئه‌و 
خه‌ڵکه‌ عه‌وامه‌ی که‌ له‌ قه‌ڵه‌مڕه‌وی تورکیاوه‌ کۆچیان کردو سوودیان 
ل���ه‌ وه‌زع‌و حاڵی تازه‌ی کۆمه‌ڵایه‌تی وه‌رگ���رت و به‌هره‌ی ئه‌دیبیان 
له‌لا گه‌ش���ایه‌وه‌، به‌ڵام ئه‌وانه‌ له‌ ڕۆشنبیریی ئیسلامی بێئاگا بوون‌و 
چ پێوه‌ندی‌و تێکه‌ڵاوییه‌کیان له‌گه‌ڵ ک���ورده‌ خوێنه‌واره‌کانی ناوچه‌ 
کوردنش���ینه‌کانی دی���دا نه‌بوو. به‌رهه‌می ئه‌مانه‌ ل���ه‌ڕووی باوه‌ڕه‌وه‌ 

به ‌مه‌به‌س���تێکی دیاریکراو ئاراسته‌ کراوه‌، به‌ڵام زیاتر بایه‌خیان به‌ 
وه‌س���فی جوانیی سروش���ت داوه‌و زۆر گوێیان به ‌ڕێبازی کلاسیکی 
ش���یعر نه‌داوه‌. ش���یعری ئه‌مانه‌ له‌گه‌ڵ هه‌موو ساده‌ییه‌کیدا یه‌کجار 
ناس���ک و جوانه‌، و هه‌ر ئه‌م س���اده‌ییه‌ جۆره‌ ڕیتم‌و کێش���ێکی به 
‌شیعره‌کانیان به‌خش���یوه‌. گۆرانییه‌کانیان پڕه‌ له‌ عه‌شق‌و دڵسۆزی 
به‌رانب���ه‌ر به ‌خێزان و وه‌س���فی جوانی سروش���ت، وه‌ک: جاس���می 
جه‌لیل )1908(، میکایلی ڕه‌ش���ید )1925( که‌ ش���اعیرێکی یه‌کجار 
به‌توان���او ناس���کخه‌یاڵه‌. هه‌ندێ له‌م ش���اعیرانه‌ پابه‌ندی مه‌س���ه‌له‌ 
کۆمه‌ڵایه‌تییه‌کان‌و هه‌ڵگری بیروبۆچوونی کۆمه‌ڵایه‌تی بوون، له‌وانه‌: 
عه‌تاری شێرۆ )1906 -(، ئه‌م شاعیره‌ له‌ زۆربه‌ی شیعره‌کانیا باسی 
ئازادیی ئافره‌تان ده‌کا. یوس���فی به‌ک���ۆ )1909 -( ڕه‌خنه‌ له‌ زوڵم‌و 
زۆری فیوداڵ���ه‌کان ده‌گرێ. قاجاخا م���راد )1914 -(، وه‌زیرا نادری 
)1911 - 1947(و ئامینه‌ عه‌بداڵ )1906 - 1964( له‌و ش���اعیرانه‌ن 
که‌ قاره‌مانی‌و دلاوه‌رییه‌کانی جه‌نگی ڕزگارییان به‌رجه‌سته‌ کردووه‌. 
جگه‌ له‌مانه‌، حاجی جندی )1908 -(و س���یامه‌ندی س���یابه‌ندۆف و 
)1908 -( که‌ قاره‌مانی یه‌کێتیی سۆڤیه‌تیشه‌، له‌ ساڵی )1959(دا 
داستانی )سیابه‌ندو خه‌جێ(ی له‌ قاڵبێکی نوێدا داڕشتۆته‌وه‌. کارلینا 
چاچایی، پیاوێکی گه‌نجه‌، گه‌له‌ک ئه‌فس���انه‌ی پ���ڕ ماناو ناوه‌ڕۆک 
تازه‌ی به ‌زمانی گیاندارانه‌وه‌ بڵاوکردۆته‌وه‌. ڕۆژنامه‌ی )ڕێیا تازه‌(ی 
یریڤان، هه‌ڵبژارد‌‌و گوڵبژێرێکی یه‌کجار زۆری ئه‌ده‌بی بڵاوکردۆته‌وه‌، 
که‌ زۆربه‌ی بریتیه‌ له‌ ناس���اندنی ش���اعیرانی کوردی ئه‌رمه‌نس���تانی 
س���ۆڤیه‌تی، که‌ هه‌ریه‌که‌ی���ان گه‌نجینه‌یه‌کی یه‌کج���ار ده‌وڵه‌مه‌ندی 

فولکلۆرییان پێیه‌. 

په‌خش���ان، له‌ ئه‌ده‌بیاتی کوردیدا، له‌ ڕاستیا له‌ ساڵی )1920( 
به‌دواوه‌ س���ه‌ری ‌هه‌ڵدا. هه‌ڵبه‌ته‌ ده‌بووایه‌ به‌مه‌به‌ستی گه‌شه‌کردن و 
په‌ره‌سه‌ندنی ئاس���ۆی فیکری له‌ ئه‌ده‌بیاتداو به‌رزکردنه‌وه‌ی ئاستی 
زمان، زمانی کوردی قۆناغی کامڵبوون و گۆڕانکاری ببڕی تا قاڵبی 
هاوچه‌رخ بگرێته‌ خۆ. هه‌ر بۆ گه‌یشتن به‌م ئامانجه‌، ئه‌د‌یباتی کورد 
که‌وتنه‌ وه‌رگێڕانی به‌رهه‌می نووس���ه‌رانی بێگانه‌، و یا به‌لای که‌مه‌وه‌ 
توانییان له‌م بواره‌دا چه‌ند پارچه‌و به‌ش���ێک له‌ به‌رهه‌می نووسه‌رانی 
بێگانه‌ بگۆڕنه‌ س���ه‌ر زمانی کوردی. له‌ س���وریاو لوبنان کۆمه‌ڵێک 
به‌ره���ه‌م له‌ زمانی فه‌ڕه‌نس���ییه‌وه‌، له‌ عێراقا ل���ه‌ زمانی ئینگلیزی 
‌و عه‌ره‌بیی���ه‌وه‌، له‌ ئێرانا له‌ زمانی فارس���ییه‌وه‌، له‌ ئه‌رمه‌نس���تانی 
سۆڤیه‌تدا له‌ زمانی ڕووس���ی‌و ئه‌رمه‌نییه‌وه‌ کراون به‌ کوردی. جگه‌ 
له‌مانه‌ ش���انۆنامه‌کانی شه‌کسپیریش خراونه‌ته‌ به‌رده‌ست خوێنه‌رانی 
ک���ورد، له‌وان���ه‌: )گه‌رداوه‌ک���ه‌( وه‌رگێڕانی جه‌مال نه‌ب���ه‌ز، به‌غدا 
)1957(. محه‌ممه‌د عه‌لی کوردی، هه‌ندێ چیرۆکی ڤۆڵتیری کردووه‌ 
به ‌کوردی. به‌غدا )1954(. هه‌ندێ نووسینی ڤیکتۆر هۆگۆ، دودیه‌، 
ته‌رجه‌م���ه‌ی زازا و ئه‌ناتولی فرانس -ش ته‌رجه‌مه‌کراون به‌ کوردی. 
جه‌م���ال نه‌به‌ز )پاڵتۆ(که‌ی گۆگۆڵ -ی ک���ردووه‌ به ‌کوردی، به‌غدا 
)1958(. کورده‌کانی سۆڤیه‌ت، به‌رهه‌می نووسه‌رانی وه‌ک: پۆشکین 
گورگی، تۆلس���تۆی‌و لیرمانتوف -ی���ان ته‌رجه‌مه‌ی کوردی کردووه‌. 
نابێ ئه‌وه‌ش فه‌رامۆش بکرێ که‌ کۆمه‌ڵێک به‌رهه‌م ده‌رباره‌ی لینین، 
س���تالین‌و هه‌روه‌ها به‌رهه‌می نووس���ه‌رانی ئه‌رمه‌نی وه‌ک: ابوڤیان، 
تومانیان و اس���حاقیان له‌لایه‌ن خه‌ڵکانی کورده‌وه‌ کراون به‌ کوردی. 
ئ���ه‌و وه‌رگێڕه‌ نێودارانه‌ی که‌ پێویس���ته‌ نێو ببرێن، بریتین له‌: )ج. 

جه‌لیل، حاجی جندی، ا. عه‌بداڵ، قاچاخا مراد، ن. اسد، ت. مراد(. 
هه‌ندێکی دیکه‌ش به‌رهه‌می خۆیان ڕاس���ته‌خۆ ب���ه ‌زمانی ئه‌رمه‌نی 
نووسیوه‌، وه‌ک: ج. جه‌لیل، ئی‌ عه‌بداڵ و نادڤیاخی دو محمدوف و 

زۆری دی. 
له‌ عێراقا گه‌له‌ک وتاری زانستی په‌سه‌ندو به‌جێ ته‌رجه‌مه‌ کراون، 
بۆ وێنه‌ دکتۆر هاش���می دۆغره‌مه‌ چی‌و ناجی عه‌باس له‌ وه‌رگێڕانی 
س���ه‌فه‌رنامه‌و ڕاپۆرتی ئه‌و گه‌ڕیده‌ ئینگلیزانه‌ی که‌ له‌ کۆنا سه‌فه‌ری 

کوردستانیان کردووه‌، ده‌وری دیارو باڵایان بینیوه‌. 
ل���ه‌ بواری ئه‌ده‌بیاتی نۆڤڵدا که‌ زیاتر له‌گه‌ڵ زه‌وق و س���ه‌لیقه‌و 
ته‌بیعه‌ت���ی ک���وردا ده‌گونجێ، له‌ گۆڤاری ه���اواردا هه‌ندێ چیرۆکی 
نورالدین زازا )1919 -(و مس���ته‌فا ئه‌حمه‌د بۆتی به‌رچاو ده‌که‌ون. 
قه‌دری جان )1918 -( له‌ چیرۆکه‌کانیا ڕه‌خنه‌ له‌ تووندڕه‌وی ئایینی‌و 
ده‌سه‌ڵاتی فیوداڵه‌کان ده‌گرێ. ئۆس���مان سه‌بری )1909 -( که‌ به‌ 
پله‌ی یه‌که‌م چیرۆکنووس���ه‌و به ‌ش���ێوازێکی س���اده‌و بێ پێچ‌و په‌نا 
ده‌نووسێت، به‌ڵام هه‌رکاتێ ده‌رفه‌تی بووبێ ئاوڕی له‌ شیعرگوتنیش 

داوه‌ته‌وه‌. 
ل���ه‌ عێراقا، خه‌ڵکی ڕۆش���نبیر یه‌کج���ار زۆره‌، له‌وێدا لقی مێژوو 
بایه‌خێکی تایبه‌تی دراوه‌تێ. ئه‌و مێژوونووسه‌ نێودارانه‌ی که‌ مێژووی 
کوردستانیان نووسیوه‌، بریتین له‌: حسێن حوزنی موکریانی )1886 
- 1947( که‌ نووس���ه‌رێکی فره‌ کارو پڕ به‌ره���ه‌م و گه‌له‌ک دانراوو 
لێکۆڵینه‌وه‌ی ل���ه ‌پاش به‌جێماوه‌، له‌وانه‌: )مێژووی میرنش���ینانی 
ک���ورد، 1929 - 1931( )میرانی س���ۆران -1935(و )کورده‌کان و 
نادرش���ا -1936(و )کوردی زه‌ندی -1934( )کوردستانی موکریان، 

1938(و گه‌لێکی دی. مێژوونووسێکی دی جه‌نه‌ڕاڵ محه‌ممه‌د ئه‌مین 
زه‌ک���ی به‌گه)1880 - 1948( که‌ ئ���ه‌م به‌رهه‌مانه‌ی بڵاوکردۆته‌وه‌: 
)خوڵاس���ه‌ی تاریخی کوردو کوردستان، 1931(، و )تاریخی وڵات و 
میرنشینانی کوردستان له‌ س���ه‌رده‌می ئیسلامدا، 1948(و )تاریخی 
س���لێمانی‌و ده‌وروبه‌ری، 1939(، )ناودارانی کوردو کوردستان. دوو 
به‌رگ���ه‌، 1945 – 1947( هه‌موو ئه‌م به‌رهه‌مانه‌ کراون به‌ عه‌ره‌بی. 
)ڕه‌فیق حیلمی، له‌ 1961دا کۆچی دوایی کردووه‌( له‌ ساڵی )1956(

دا، بیره‌وه‌رییه‌کانی له‌مه‌ڕ باش���ووری کوردس���تان‌و ڕاپه‌ڕینی شێخ 
مه‌حمود بڵاو کرده‌وه‌)ئه‌م به‌رهه‌مه‌ ته‌واو نه‌کراوه‌(. تۆفیق وه‌هبی، 
له‌ ساڵی )1929(و پاش���ان له‌ ساڵی )1956(دا یه‌که‌مین گرامه‌ری 

زمانی کوردی نووسی. 
تۆفی���ق وه‌هب���ی، مێژوونووسیش���ه‌، و ل���ه‌ س���اڵی )1962( 
لێکۆڵینه‌وه‌یه‌کی له‌مه‌ڕ یه‌زیدییه‌کان و هه‌روه‌ها له‌ س���اڵی )1965( 
لێکۆڵینه‌وه‌یه‌کی ده‌رباره‌ی ڕیش���ه‌و نه‌ژادو زمان���ی کوردی ئه‌نجام 
داوه‌. ڕه‌خنه‌ی ئه‌ده‌بی له‌ نووس���ینه‌کانی )یونس دڵدارو کامه‌ران(‌و 
به‌تایبه‌تی )مارف خه‌زنه‌دار(ه‌وه‌ ده‌ستی پێ کردووه‌. ئه‌م نووسه‌رانه‌ 
له‌ ڕێگه‌ی وتاره‌کانیان له‌ ڕۆژنامان و نووس���ینی ئه‌و پێشه‌کییانه‌ی 
بۆ هه‌ڵبژارده‌ی ئه‌ده‌بی یان نووس���یوه‌ گه‌لێک له‌ ش���اعیرانی کۆن 
و نوێیان به‌ خوێنه‌ران ناس���اندووه‌، خه‌زنه‌دار زێده‌باری نووس���ینی 
مێ���ژووی ئه‌ده‌بیاتی ک���وردی، کتێبێکی هه‌یه‌ به‌ ن���اوی )کێش و 
قافیه‌ له‌ ش���یعری کوردیدا(، له‌ س���اڵی )1962(دا له‌ به‌غدا چاپی 
کردووه‌. جه‌میل به‌ندی ڕۆژبه‌یانی له‌ ساڵی )1957(دا شه‌ره‌فنامه‌ی 
کردووه‌ به ‌عه‌ره‌بی. ئه‌م نووس���ه‌ره‌ بایه‌خێکی تایبه‌تی به ‌شاعیران‌و 

نووس���ه‌رانی زه‌نگن���ه‌و که‌ڵوڕو تیره‌کانی دراوس���ێی ئ���ه‌وان داوه‌. 
عه‌لاءالدین س���ه‌جادی، جگه‌ له‌ )مێژووی ئه‌ده‌بی کوردی، 1952(، 
له‌ س���اڵی )1968(دا کتێبێکی به ‌نێ���وی )لێکۆڵینه‌وه‌ له‌ ئه‌ده‌بی 
کوردی(و هه‌روه‌ها له‌ س���اڵی )1970( کتێبێکی دی به ‌ناوی )نرخ 
شناسی( بڵاوکردۆته‌وه‌. له‌ ساڵی )1957 – 1972(، )5( به‌رگی له‌ 
)ڕشته‌ی مرواری( بڵاو کردۆته‌وه‌، که‌ بریتیه‌ له‌ کۆمه‌ڵێک حیکایه‌ت‌ 
و نوکت���ه‌ی ئه‌ده‌بیی ئاوێته‌ به ‌بیروباوه‌ڕی فه‌لس���ه‌فه‌یی‌و مێژوویی. 
له‌ س���اڵی )1958( کتێبی )گه‌شتێک له‌ کوردستان(ی بڵاوکرده‌وه‌. 
له‌ کۆتاییدا پێویس���ته‌ ئاوڕێک له ئه‌ده‌بی‌و فۆلکۆری کوردی عزالدین 

ڕه‌سوڵ )1968(ش بدرێته‌وه‌و به ‌خێر نێوببرێ. 
ل���ه‌ عێراقا، ژماره‌یه‌کی زۆر له‌ نووس���ه‌رو دانه‌رو ڕۆژنامه‌نووس‌و 
که‌س���انی تێکۆش���ه‌ر، کۆمه‌ڵه‌ ش���یعرو چی���رۆک و گوتاریان دژی 
ناعه‌داله‌تی کۆمه‌ڵایه‌تی بڵاو کردۆته‌وه‌و ده‌نگی ناڕه‌زاییان ده‌ربڕیوه‌، 
له‌وانه‌: شاکر فه‌تاح )هاوڕێی منداڵان، 1948(و )ژنانی کورد، 1958(
و )ژینی نوێ، 1960(. هه‌روه‌ها برایم ئه‌حمه‌د )1912 -2000/4/8( 
له‌ کوێره‌وه‌ری)1959(و گه‌لێک له‌و گوتارانه‌شی که‌ له‌ ڕۆژنامه‌کاندا 
بڵاوی کردۆت���ه‌وه‌، ده‌رباره‌ی ئ���ه‌و مه‌س���ه‌له‌ کۆمه‌ڵایه‌تییانه‌یه‌ که‌ 
له‌س���ه‌رێ ئاماژه‌مان بۆ کردن. قه‌ڵه‌می تاوداوه‌ نووسه‌رێکی دی که‌ 
ه���ه‌ر له‌م مه‌یدانه‌دا چالاکی هه‌یه‌‌، محه‌ڕه‌م محه‌ممه‌د ئه‌مین -ه‌و ئه‌م 
به‌رهه‌مان���ه‌ی هه‌یه‌ )مام هۆمه‌ر، 1954(، گۆمی ش���ڵه‌قاو، 1957(و 

)کوێره‌ڕێی ئازادی، 1954(. 
ل���ه‌ ئه‌رمه‌نس���تانی س���ۆڤیه‌تدا، ڕه‌خنه‌گرانی ئه‌ده‌بی���ی لاو له‌ 
ڕۆژنامه‌ی )ڕێیا تازه‌( ئه‌و به‌رهه‌مه‌ ش���یعرییانه‌ی که‌ بڵاو ده‌بنه‌وه‌ 

له ‌باری ڕه‌خنه‌و س���ه‌رنجی ئه‌ده‌بییه‌وه‌ هه‌ڵده‌س���ه‌نگێنن‌و به ‌زۆری 
ستایش���یان ده‌که‌ن. له‌نێو ئه‌و ڕه‌خنه‌گرانه‌دا، )میکائیلا ڕه‌ش���ید(و 
به‌تایبه‌تی ئه‌میر که‌ س���ه‌ردارو ئوردیخانی جه‌لیل به‌ ڕه‌خنه‌گری زۆر 

چاک ده‌ژمێردرێن. 
کتێبه‌کان���ی ئوردیخانی جه‌لیل ده‌رباره‌ی جگه‌رخوێن‌و داس���تانه‌ 
ش���یعرییه‌که‌ی دمدم‌و نووس���ینه‌کانی ده‌رباره‌ی په‌ندی پێش���ینان‌و 
گوتاره‌کان���ی له‌م���ه‌ڕ بابه‌تی فۆلکلۆر به‌ڵگه‌ی ڕاس���تی‌و دروس���تی 
بۆچوونه‌که‌ی سه‌رێمانن. ئه‌و له‌ ساڵی )1954(دا، هه‌ندێ شیعریشی 
با�ڵ�و کردۆته‌وه‌. له‌ س���اڵی )1963( به‌یتی )تال���ی همزه‌(ی بڵاو 
کردۆته‌وه‌، به‌ڵام به‌ش���ێوه‌یه‌کی گشتی په‌خشاننووسان له‌ شاعیران 
که‌مت���رن، ئه‌وانه‌ له‌ به‌رهه‌مه‌کانیاندا پتر په‌نا وه‌به‌ر خه‌یاڵ ده‌به‌ن‌و 
ته‌نانه‌ت وه‌کو پێویس���ت ڕوو له‌ مه‌سه‌له‌ مێژووییه‌کان ناکه‌ن، به‌ڵکو 
زۆربه‌ی بابه‌تی نووس���ینه‌کانیان ده‌رباره‌ی ژیان���ی پڕ کوێره‌وه‌ریی 
س���اڵانی ڕابردووی س���ایه‌ی س���ه‌رده‌می ده‌س���ه‌ڵاتی تورکه‌کان. یا 
ده‌رباره‌ی وه‌زع‌و حاڵی کۆمه‌ڵایه‌تیی ئێس���تای خۆ ده‌نووس���ن. له‌م 
بواره‌دا نووسه‌ری پڕ ته‌جره‌به‌و فره‌به‌رهه‌م، عه‌ره‌بی شه‌مۆ )1898-( 
به‌ ڕێبه‌رو پێش���ڕه‌ویان دێت���ه‌ ژماردن. تازه‌ترین به‌رهه‌می ش���ه‌مۆ 
به‌رهه‌مێکه‌ به ‌ناوی )به‌ره‌وک(، یه‌ریڤان، )1969( که‌ به ‌پاش���کۆو 
ته‌واوکه‌ری ده‌قی )به‌ربانگ( ده‌ژمێردرێ، له‌ ڕاس���تیا ئه‌م به‌رهه‌مه‌، 
داڕشتنه‌وه‌یه‌کی نوێ‌و ده‌ستکاری کراوی )شڤانی کورده‌، 1935( که‌ 
له‌ س���اڵی )1946( دووباره‌ له‌ بێروت له‌چاپ درایه‌وه‌، نووسه‌ر له‌م 
کتێبه‌دا ژیانی سه‌رده‌می منداڵی خۆی وه‌کو شوانێکی منداڵ به‌وپه‌ڕی 
ناسکی‌و ساده‌یی وێنه‌ گرتووه‌. هه‌روه‌ها ڕووداو و به‌سه‌رهاته‌کانی نێو 

تیره‌کانی ده‌ربڕیوه‌و به‌رقه‌راری ڕژێمی کۆمۆنیستی له‌نێویاندا شه‌رح 
ده‌کا. به‌رهه‌مێکی تری عه‌ره‌بی ش���ه‌مۆ کتێبی )ژیانی به‌خته‌وه‌ره‌، 
1959( هه‌روه‌ه���ا به‌رهه‌مێکی تری بڵاونه‌ک���راوه‌ی به ‌ناوی )هوپو(
یه‌ که‌ له‌ ڕاس���تیا ته‌واوکه‌ری کتێبی )ژیانی به‌خته‌وه‌ر(ه‌و باس���ی 
ژیانی کورده‌کان له ‌سایه‌ی ده‌س���ه‌ڵاتی حکومه‌تی سۆڤیه‌تدا ده‌کا. 
به‌رهه‌مێکی تری ش���ه‌مۆ به‌یتی )دم���دم، 1966(ه‌ که‌ ئه‌مجاره‌یان 
داستانه‌ مێژووییه‌که‌ به‌ش���ێوه‌یه‌کی ڕۆمانسییانه‌ ده‌گێڕێته‌وه‌. جگه‌ 
له‌مانه‌ شه‌مۆ گه‌لێک گوتاری کۆمه‌ڵایه‌تی‌و مێژوویی ده‌رباره‌ی کورد له‌ 
ڕۆژنامه‌ ڕووسییه‌کاندا بڵاوکردۆته‌وه‌. ئیلی عبدالرحمن -ش له ‌هه‌مان 
بواردا کتێبی )خاته‌ خانم، 1959(و )گوندی مێر خاسان، 1968(ی 
بڵاو کردۆته‌وه‌. ڕه‌حیمی قازی له‌ ساڵی )1960(دا )هۆشیار بوون(

ی بڵاو کردۆته‌وه‌، که‌ باس���ی خه‌باتی کوردی ئێران دژ به ‌س���ته‌می 
ڕژێم ده‌کا. 

به‌مجۆره‌ به‌دیار ده‌که‌وێ که‌ نۆڤڵی ڕاس���ته‌قینه‌، به‌و جۆره‌ی که‌ 
له‌ ڕۆژاوادا هه‌یه‌و به‌ نۆڤڵ ناسراوه‌، له‌ ڕاستیا هێشتا له‌ ئه‌ده‌بیاتی 
کوردیدا له‌دایک نه‌بووه‌. ئه‌وه‌ی که‌ ئێستا هه‌یه‌ جۆره‌ نووسینێکه‌ که‌ 
نووسه‌رانی کورد، ته‌نانه‌ت له‌ عێراقیشا پێیان په‌سنده‌. دیاره‌ له ‌بواری 
شانۆنامه‌شدا، هه‌مان قسه‌مان له‌مه‌ڕ نۆڤڵ، دووباره‌ ده‌که‌ینه‌وه‌. له‌ 
بواری شانۆدا به‌ر له‌ هه‌ر شوێنێکی دی، له‌ ئه‌رمه‌نستاندا کۆمه‌ڵێک 
هه‌وڵ دراوه‌، که‌ ده‌ستپێشکه‌رانی ئه‌و مه‌یدانه‌ بریتین له‌: و. نادری، 
شانۆنامه‌ی )ژنهه‌ڵگرتن، 1935(، ئا. میرزای، شانۆنامه‌ی )زه‌مانی 
چویی، 1945(و )ئیسماعیل دڤکوف(، شانۆنامه‌ی )زه‌واجا بێ دڵ، 

 .)1964

بابه‌تی ئه‌م ش���انۆنامانه‌ بریتیه‌ ل���ه‌ مه‌حکومکردنی دابونه‌ریتی 
کۆن. له‌ عێراقیش���ا ده‌کرێ ناوی ئه‌م نووسه‌رانه‌ی خواره‌وه‌ ببرێ: 
کاوه‌ فه‌تاح: )کچ و قوتابخانه‌(، ژیر:)ئافره‌وت و نوش���ته‌، 1956(. 
ئه‌م شانۆنامه‌یه‌ له‌سه‌ر شانۆی قوتابخانه‌کاندا نمایش کراوه‌. )ئه‌مین 
می���رزا که‌ریم( هه‌ندێ ش���انۆنامه‌ی کۆمیدی‌و ڕه‌خنه‌یی نووس���یوه‌. 
گۆران، له‌ س���اڵی )1953 – 1954( له‌ ڕۆژنامه‌ی )ژین(دا چه‌ندین 
ئۆپه‌رێتی شیعری بڵاوکردۆته‌وه‌، له‌وانه‌: )خۆزگه‌ی هه‌ژار(و )ده‌نگی 
مردوو(و... هتد. مه‌به‌س���تی ئ���ه‌م ئۆپه‌رێتانه‌ هۆش���یارکردنه‌وه‌ی 
خه‌ڵکیی���ه‌و هاندانیانه‌ ب���ۆ پاکس���ازی که‌موکوڕییه‌کانی کۆمه‌ڵگه‌ی 
ئێستا. خالید دلێر، س���اڵی )1959( شانۆنامه‌ی )چوار شه‌هید(ی 
بڵاو کردۆته‌وه‌ که‌ ش���انۆنامه‌یه‌کی نیشتمانییه‌. )جه‌مال بابان(یش 
له‌ ساڵی )1960(دا شانۆنامه‌یه‌کی ش���یعری به ‌ناوی )نه‌ورۆز(ه‌وه‌ 
که‌ پێنج به‌ش���ه‌ بڵاو کردۆته‌وه‌. )زه‌کی ئه‌حمه‌د هه‌ناری( له‌ ساڵی 
)1960(دا شانۆنامه‌ی )چاره‌نووسی زوحاکی زاڵم(ی بڵاوکردۆته‌وه‌. 
لێره‌دا پێویس���ته‌ به‌تایبه‌تی ئاماژه‌ بۆ ش���انۆنامه‌ی )برینا ڕه‌ش(ی 
موس���ا عه‌نته‌ر )1920 -( بک���رێ، چونکه‌ بایه‌خی ئه‌م به‌رهه‌مه‌ پتر 
له‌مه‌دایه‌ که‌ وێڕای ئه‌وه‌ی باسی به‌دبه‌ختی ‌و ڕه‌نجبێوه‌ری‌و نه‌زانی‌و 
نه‌خوێنه‌واریی جووتیاری کوردی تورکیا ده‌کا، ئه‌وجاش له‌ س���اڵی 

)1960(دا له‌ ئه‌سته‌مۆڵ بڵاو بۆته‌وه‌. 

ج - چاپه‌مه‌نی: 
چاپه‌مه‌نی له‌ ژیانی ڕۆشنبیریی‌ و نه‌ته‌وه‌یی هه‌ر گه‌لێکدا ده‌وری 
کاریگ���ه‌رو بنه‌ڕه‌تی خۆی هه‌یه‌. به‌م پێیه‌ هه‌ر جۆره‌ گه‌ش���ه‌کردن‌و 
په‌ره‌س���ه‌ندنێکی چاپه‌مه‌ن���ی له‌نێ���و گه‌لی کوردیش���دا نیش���انه‌ی 
گه‌شه‌کردنی سیاسیی خه‌ڵکی کورده‌. له‌و )119( ڕۆژنامه‌و گۆڤاره‌ی 
که‌ تۆمار کراون‌و بڵاوبوونه‌ت���ه‌وه‌، هه‌ندێکیان بۆ ماوه‌یه‌کی یه‌کجار 
ک���ه‌م به‌رده‌وام بوون. مه‌ڵبه‌ندی بڵاوبوونه‌وه‌ی چاپه‌مه‌نی کوردی له‌ 
ئه‌سته‌مۆڵه‌وه‌ بۆ شارانی جۆراوجۆری عێراق، وه‌ک: به‌غدا، سلێمانی، 
هه‌ولێر، که‌رکوک. هه‌روه‌ها بۆ شارانی ئێران وه‌ک: تاران، مه‌هابادو 
ته‌ورێ���زو ته‌نانه‌ت بۆ ش���وێنانی تری وه‌ك: دیمه‌ش���ق، بێروت -ش 
گوێزراوه‌ته‌وه‌و گه‌شه‌ی کردووه‌. زۆربه‌ی ئه‌م ڕۆژنامانه‌ به‌ دوو زمان 
بڵاو ده‌بنه‌وه‌. ناوه‌ڕۆک���ی زۆربه‌ی ئه‌م چاپه‌مه‌نییانه‌ بابه‌تی به‌نرخ‌و 
سه‌رچاوه‌ی ده‌وڵه‌مه‌ند بووه‌، ده‌رباره‌ی زمان‌و فۆلکلۆرو ئه‌ده‌بیات‌و 
دابونه‌ریت و مێژوو و جوگرافیای خاکی کوردس���تان، ئه‌مه‌ جگه‌ له‌ 
ش���یعری هاوچه‌رخ‌و کۆن‌و ڕاوبۆچوونی ڕه‌خنه‌گرانه‌ له‌سه‌ر ئه‌ده‌بیات 
و بیرو باوه‌ڕی ئایینی، هه‌روه‌ها لاوانیش چالاکیی و به‌هره‌ی خۆیان 

له‌سه‌ر لاپه‌ڕه‌ی ئه‌م چاپه‌مه‌نیانه‌ نواندووه‌. 
یه‌که‌می���ن ڕۆژنامه‌ی کوردی به ‌ناوی )کوردس���تان( له‌ س���اڵی 
)1898(دا له‌لایه‌ن )مقداد مدحه‌ت به‌درخان‌و عبدالرحمن(ی برایه‌وه‌ 
له‌ قاهیره‌ دامه‌زرا، پاش���ان له‌ قاهی���ره‌وه‌ گوێزرایه‌وه‌ بۆ )جنێف‌ و 
فولکستون(‌و )31( ژماره‌ی لێ بڵاو بووه‌وه‌. ئه‌م ڕۆژنامه‌یه‌ له‌ ساڵی 

)1971(دا له‌لای���ه‌ن )که‌مال فواد(ه‌وه‌ کۆکرایه‌وه‌و چاپ کرایه‌وه‌. له‌ 
ئه‌سته‌موڵ مانگنامه‌ی )ڕۆژا کورد( که‌ له‌ ساڵی )1912 دا ناوه‌که‌ی 
گ���ۆڕدرا بۆ )هه‌تاوی کورد( س���ێ ژماره‌ی لێ بڵاوبووه‌. )س���وره‌یا 
بدرخان(، له‌ ساڵی )1916(دا، له‌ تورکیا ڕۆژنامه‌یه‌کی هه‌فتانه‌ی به 
‌ناوی )ژین(ه‌وه‌ بڵاو ‌کرده‌وه‌، ل���ه‌و ڕۆژنامه‌یه‌دا ئه‌وه‌ی ڕاگه‌یاند که‌ 
کوردس���تان موڵکی کورده‌. هه‌روه‌ها له‌ س���اڵانی )1917 – 1918( 
ڕۆژنامه‌یه‌کی هه‌فتانه‌ی به ‌ناوی )کوردستان( بڵاو کرده‌وه‌ که‌ )37( 

ژماره‌ی لێ ده‌رچوو. 
له‌ س���اڵانی نێوان ه���ه‌ردوو جه‌نگی جیهان���دا )1920 – 1945( 
چاپه‌مه‌نیی کوردی له‌ عێراقا گه‌ش���ه‌ی کردو پێش���که‌وت. له‌ ساڵی 
)1920 – 1922( ڕۆژنامه‌ی )پێش���که‌وتن( له‌ س���لێمانی دامه‌زراو 
)118( ژم���اره‌ی ل���ێ ده‌رچوو. له‌ س���اڵی )1920 -1923( )ڕۆژی 
کوردس���تان( بڵاو بووه‌و پان���زه‌ ژماره‌ی لێ ده‌رچوو. و له‌ س���اڵی 
)1973(دا ل���ه‌ به‌غ���دا له‌لایه‌ن جه‌م���ال خه‌زنه‌داره‌وه‌ س���ه‌رله‌نوێ 
بڵاوکرایه‌وه‌. له‌ س���اڵی )1922(دا هه‌فته‌نامه‌ی )بانگی کوردستان( 
چوارده‌ ژم���اره‌ی لێ بڵاوبووه‌وه‌. له‌ س���اڵی 1923 دا هه‌فته‌نامه‌ی 
)بانگی هه‌ق( که‌ بڵاوکراوه‌ی ڕه‌س���میی شێخ مه‌حمود بوو، له‌ سێ 
ژم���اره‌دا بڵاو بووه‌وه‌. هه‌روه‌ها ڕه‌فیق حیلمی )ئومیدی اس���تقلال(
ی بڵاوکرده‌وه‌و )25( ژماره‌ی لێ ده‌رچوو. )س��اڵح زه‌کی ساحێب 
قڕان( له‌ ساڵی )1924 – 1926( )دیاریی کوردستان(ی به ‌زمانانی 
ک���وردی، عه‌ره‌بی‌و تورکی بڵاو کرده‌وه‌و )16( ژماره‌ی لێ ده‌رچوو، 
له‌ س���اڵی )1924 – 1926( هه‌فته‌نامه‌ی )ژیان���ه‌وه‌( بڵاو بووه‌وه‌ 
که‌ ڕۆژنامه‌یه‌کی ڕه‌س���می بوو، و )59( ژم���اره‌ی لێ ده‌رچوو، ئه‌م 

هه‌فته‌نامه‌یه‌ له‌ س���اڵانی 1926 -1938 دا بوو به‌ )ژیان( و )556( 
ژم���اره‌ی لێ ده‌رچوو. له‌ س���اڵانی )1939 – 1963( ڕۆژنامه‌یه‌کی 
دی به ‌ن���اوی )ژین(ه‌وه‌ ل���ه‌ مه‌یدانی چاپه‌مه‌نیدا س���ه‌ری هه‌ڵداو 
پیره‌مێرد تا دوا هه‌ناس���ه‌ )1950( سه‌رپه‌رشتی کردو پتر له‌ هه‌زار 
ژم���اره‌ی لێ بڵاو بووه‌وه‌. )س���اڵح قه‌فتان( له‌ س���اڵی )1938(دا 
بڵاوکراوه‌یه‌کی زانس���تی به ‌ناوی )زانس���ت(ه‌وه‌ ده‌رکرد که‌ گوتاری 
ئه‌ده‌بی‌و مێژوویی تێ���دا بڵاو ده‌کرده‌وه‌و ته‌نیا چه‌ند ژماره‌یه‌کی لێ 
ده‌رچوو. هه‌روه‌ها له‌ س���اڵانی )1937 – 1939(دا )70( ژماره‌ له‌ 
هه‌فته‌نام���ه‌ی )زبان( بڵاو بووه‌وه‌. )حس���ێن حوزنی موکریانی( له‌ 
س���اڵانی )1926 – 1932( ل���ه‌ ڕه‌وان���دوز )30( ژماره‌ی له‌ )زاری 
کرمانجی( بڵاو کرده‌وه‌. به‌غدا، له‌ڕووی ژماره‌ی بڵاوکراوه‌وه‌ ببوو به‌ 
مه‌ڵبه‌ندێکی گرنگی ڕۆشنبیری کوردی. له‌ ساڵانی )1939 – 1949(
دا گۆڤاری گه‌لاوێژ به‌ سه‌رپه‌رش���تیی )ئیبراهیم ئه‌حمه‌د(، )ده‌نگی 
گێتی تازه‌( له‌لایه‌ن س���ه‌فاره‌تخانه‌ی ئینگلیزو )تۆفیق وه‌هبی(یه‌وه‌ 
ده‌رده‌چوون. له‌و ڕۆژنامه‌ س���ه‌ره‌کییانه‌ی ک���ه‌ له‌ ده‌رێی عێراق‌و به‌ 
ئه‌لفبای لاتینی ده‌رده‌چوون، پێویس���ته‌ ناوی ئه‌م ڕۆژنامانه‌ ببرێ: 
هاوار، له‌ س���اڵانی )932 - 1935و 1941 – 1943(، )57( ژماره‌ی 
لێ ده‌رچوو، و )28( ژماره‌ له‌ پاشکۆیه‌کی وێنه‌داری هه‌مان ڕۆژنامه‌ 
به ‌ناوی )ڕوناهی( له‌ س���اڵانی )1941 – 1945( ده‌رچوو، ئه‌م دوو 
بڵاوکراوه‌ی���ه‌، هه‌ردووکیان له‌ دیمه‌ش���ق‌و له‌لایه‌ن ئه‌میر )جه‌لاده‌ت 
به‌درخان(ه‌وه‌ بڵاو کراونه‌ته‌وه‌. له‌ ساڵانی )1943 – 1946(دا )73( 
ژماره‌ ل���ه‌ هه‌فته‌نامه‌ی )ڕۆژانو( بڵاو بووه‌وه‌، له‌گه‌ڵ )3( ژماره‌ له‌ 
پاش���کۆی هه‌مان هه‌فته‌نامه‌ به‌ ناوی )س���تێر(، که‌ ‌میر )کامه‌ران 

به‌درخان( له‌ بێروت ئ���ه‌م بڵاوکراوانه‌ی ده‌ر‌کردووه‌، ئه‌م بڵاوکراوانه‌ 
هه‌موو پڕن له‌ س���ه‌رچاوه‌ی ده‌وڵه‌مه‌ندی فۆلکل���ۆری. له‌ یه‌ریڤاندا 
ڕۆژنام���ه‌ی )ڕێیا ت���ازه‌( که‌ دوو هه‌فته‌ جارێک���ه‌و ئۆرگانی حیزبی 
کۆمۆنیس���تی لقی کوردی ئه‌رمه‌نستانه‌ له‌ ساڵی )1930( تا  ساڵی 
)1938( ب���ه ‌ڕێنووس���ی لاتینی )612( ژماره‌ی ل���ێ ده‌رچووه‌، له‌ 
س���اڵی )1955( به‌دواوه‌ به ‌خه‌تی ڕووسی بڵاوبۆته‌وه‌و حاڵی حازر 
پتر له‌ )2500( نووسخه‌ی لێ بڵاو ده‌بێته‌وه‌. ئه‌م ڕۆژنامه‌یه‌ش وه‌کو 
ڕۆژنامه‌ی )ژین(ی سلێمانی له‌و ڕۆژنامانه‌یه‌ که‌ له‌ دنیای چاپه‌مه‌نیی 

کوردیدا پێشینه‌یه‌کی بڵاوبوونه‌وه‌ی نایابی هه‌یه‌. 
وه‌زعی ئاڵۆزی سیاس���یی ئێران، له‌ س���اڵانی )1941و 1946(، 
به‌تایبه‌تی پاش دامه‌زراندنی کۆماری سه‌ربه‌خۆی کوردستان )1945 
- 1946( زه‌مینه‌ی بۆ سه‌رهه‌ڵدان‌و گه‌شه‌کردنی چاپه‌مه‌نیی کوردی 
خۆش کردو له‌ مه‌هاباده‌وه‌ ده‌س���تی پێ کرد... ئه‌وه‌بوو ڕۆژنامه‌ی 
ڕه‌سمیی )کوردستان( له‌ ساڵانی )1945 – 1946(دا )113( ژماره‌ی 
لێ ده‌رچوو، ڕۆژنامه‌یه‌کی ئه‌ده‌بیش به‌هه‌مان ناوه‌وه‌ )کوردس���تان( 
)16( ژماره‌ی لێ ده‌رچوو. جگه‌ له‌مانه‌ )هاواری نیشتمان(، )ئاوار(، 
)گڕوگاڵی منداڵانی کورد(و )هه‌ڵاڵه‌( بڵاو بوونه‌وه‌، به‌ڵام ته‌نیا یه‌ک 
به‌هار ژیان. شێخ )له‌تیفی کوڕی شێخ مه‌حمود(یش له‌لای خۆیه‌وه‌ 
)گۆڤاری نیش���تمان(ی له ‌لاهیجان بڵاو کرده‌وه‌و ته‌نیا سێ ژماره‌ی 

لێ ده‌رچوو. 
له‌ پاش جه‌نگی جیهانی دووه‌مه‌وه‌ تا شۆڕش���ی )1958/7/14( 
له‌ عێڕاقا، ڕۆژنامه‌کان به‌ دوو زمانی کوردی‌و عه‌ره‌بی ده‌رده‌چوون. 
)عه‌لادین سه‌جادی(، له‌ ساڵانی )1948 – 1949( له‌ به‌غدا، گۆڤاری 

)ن���زار(ی بڵاوکرده‌وه‌و )22( ژماره‌ی لێ ده‌رچوو، )حافز مس���ته‌فا 
قازی(ش له‌ به‌غدا، )36( ژماره‌ی له‌ ڕۆژنامه‌ی )هیوا( ده‌رکرد. گیو 
موکریانی، له‌ ساڵانی )1954 – 1960(، له‌ هه‌ولێر )188( ژماره‌ی 
ل���ه‌ گۆڤاری )هه‌تاو( که‌ دوو مانگ جارێک ده‌رده‌چوو، بڵاوکرده‌وه‌. 
له‌ س���اڵانی )1959 – 1962(، له‌ ش���اری که‌رکوک )34( ژماره‌ له‌ 
بڵاوکراوه‌ی )ڕای گه‌ل( بڵاو بووه‌وه‌و له‌ ساڵانی )1959 – 1961(دا 
)56( ژماره‌ له‌ بڵاوکراوه‌ی )ئازادی( که‌ ئۆرگانی حیزبی کۆمۆنیستی 
عێراق بوو، بڵاو بووه‌وه‌. یه‌کێتیی مامۆستایانی سلێمانی له‌ ساڵانی 
)1959 – 1960(دا )10( ژماره‌یان له‌ گۆڤاری )بڵێسه‌( بڵاوکرده‌وه‌. 
له‌ س���اڵی )1960(دا )18( ژماره‌ له‌ بڵاوکراوه‌ی )ڕۆژی نوێ( بڵاو 
بووه‌وه‌. له‌ س���اڵانی )1960 – 1963(دا )95( ژماره‌ له‌ بڵاوکراوه‌ی 
)ب���ڕوا( ده‌رچوو که‌ ڕۆژنامه‌یه‌کی کۆمۆنیس���تی سیاس���ی -ئه‌ده‌بی 
ب���وو، له‌ س���اڵانی )1959 – 1961(دا )462( ژم���اره‌ی ڕۆژنامه‌ی 
)خه‌ب���ات(ی ئۆرگانی پارتیی دیموکراتیی کوردس���تان به‌ دوو زمان 
ده‌رچ���ووه‌. له‌ س���اڵانی )1959 – 1961(دا، وه‌زاره‌تی کش���توکاڵ 
)21( ژماره‌ی له‌ گۆڤاری )چاره‌س���ه‌رکردنی کش���توکاڵ( به ‌زمانی 
عه‌ره‌بی‌و کوردی ده‌رکردووه‌. هه‌روه‌ها وه‌زاره‌تی مه‌عاریف )24( له‌ 
گۆڤاری )عێراقی نوێ( ده‌رکرد. له‌ ساڵی )1960(دا )عومه‌ر جه‌لال 
حه‌وێزی(، پارێ���زه‌ر )69( ژماره‌ی له‌ ڕۆژنامه‌ی )ده‌نگی کورد( که‌ 
ڕۆژنامه‌یه‌کی دیموکراسیی سیاس���ی بوو، بڵاو کرده‌وه‌. لێره‌دا نابێ 
ئ���ه‌و هه‌فته‌نامه‌یه‌مان بیر بچێ که‌ به ‌ناوی )کوردس���تان(ه‌وه‌و به 
‌سه‌رپه‌رشتی ده‌وڵه‌تی ئێران، له‌ تاران، له‌ )1959/5 تا 1963/5(، 
)205( ژماره‌ی لێ بڵاو بووه‌وه‌. ئه‌م )کوردس���تان(ه‌ بڵاوکراوه‌یه‌کی 

سیاسی‌و زانس���تی‌و ئه‌ده‌بی‌و کۆمه‌ڵایه‌تیی یه‌کجار چاک بوو، به‌ڵام 
ته‌نیا له ‌ده‌رێی ئێران بڵاو ده‌کرایه‌وه‌. 

ش���ه‌ڕی ماڵوێرانک���ه‌ری ک���ورد، له‌گ���ه‌ڵ ڕژێمی عێراق���ا که‌ له‌ 
)1961/9/11(ه‌ ت���ا )1970/3/11( درێ���ژه‌ی کێش���ا، چالاکی���ی 
چاپه‌مه‌نیی���ه‌ کوردییه‌کانی ته‌واو که‌م کرده‌وه‌، له‌گه‌ڵ ئه‌وه‌ش���ا له‌ 
ساڵانی )1962 – 1963(دا ش���اره‌وانیی هه‌ولێر )76( ژماره‌ی له‌ 
ڕۆژنامه‌ی )هه‌ولێر( ده‌رکرد. له‌ ساڵی )1964(دا یه‌که‌مین گۆڤاری 
وه‌رزانه‌ی کوردی له‌ به‌غدا به ‌ناوی )تووتن( بڵاوکرایه‌وه‌. له‌ س���اڵی 
)1967(دا، )س��اڵح یوسفی( ڕۆژنامه‌ی )برایه‌تی( که‌ ڕۆژنامه‌یه‌کی 
سیاس���ی بوو، ده‌رکرد. له‌هه‌مان س���ه‌روبه‌ندا، ل���ه‌ تورکیادا چه‌ند 
بڵاوکراوه‌یه‌ک���ی که‌مده‌وام به ‌زمانی تورکی‌و ک���وردی بڵاوبوونه‌وه‌، 
له‌وانه‌: له‌ ساڵانی )1962 – 1963( ڕۆژنامه‌ی )دیجله‌و فورات( له‌ 
)ئه‌سته‌مۆڵ( هه‌ش���ت ژماره‌ی لێ‌ بڵاوبووه‌وه‌. له‌ ساڵی )1963(دا 
ڕۆژنامه‌ی )ده‌نگ( بڵاوبووه‌وه‌. له‌ ساڵی )1966(دا )ده‌نگی تازه‌( 
که‌ ته‌نیا )4( ژماره‌ی لێ بڵاو بووه‌وه‌و یه‌کسه‌ر ڕاگیراو خاوه‌نه‌که‌ی 

خرایه‌ ژێر چاودێرییه‌وه‌. 
له‌گه‌ڵ وه‌ستانی شه‌ڕا، له‌ کوردستانی عێراقا، له‌ ساڵانی )1970 
– 1973(، )29( بڵاوکرا‌وه‌ له‌ مه‌یدانی چاپه‌مه‌نیی کوردیدا سه‌ریان 
هه‌ڵ���دا که‌ له‌ کۆی ئه‌م ژماره‌ی���ه‌، دوو ڕۆژنامه‌ له‌ که‌رکوک و )6( 
بڵاوکراوه‌ له‌ هه‌ولێرو )4( بڵاوکراوه‌ له‌ سلێمانی ده‌رده‌چوون، به‌ڵام 
)16( بڵاوک���راوه‌ له‌ به‌غدا ده‌رده‌چوون. ئه‌مه‌ش ئه‌وه‌ نیش���ان ده‌دا 
که‌ ئێس���تا پایته‌خت���ی عێراق بووه‌ به‌ بنکه‌ی ڕۆش���نبیری‌و فیکری 
کورده‌کانی عێراق. له‌ س���لێمانیداو له‌ س���اڵانی )1971 – 1972(

دا هه‌ژده‌ ژماره‌ی ڕۆژنام���ه‌ی )برایه‌تی( بڵاو بووه‌وه‌و )8( ژماره‌ی 
)ده‌نگی مامۆستا(ش بڵاوبووه‌وه‌. 

)ژین( هه‌مان ڕۆژنامه‌یه‌ که‌ پیره‌مێرد دایمه‌زراندبوو. له‌ س���اڵی 
)1971(دا س���ه‌رله‌نوێ بڵاوکرایه‌وه‌. له‌ س���اڵی )1972(دا گۆڤاری 
)ئه‌س���تێره‌( که‌ ب���ۆ منداڵان بوو، بڵاوکرایه‌وه‌. ل���ه‌ به‌غدا، گۆڤاری 
)برایه‌تی( وه‌کو پاش���کۆی ڕۆژنامه‌ی )التاخی( له‌ ساڵانی )1970 
– 1971(، ه���ه‌ژده‌ ژماره‌ی لێ بڵاو بووه‌وه‌. له‌ س���اڵی )1970(دا، 
پولدۆستان، گۆڤارێکیان به‌ ناوی )گێتی پول(ه‌وه‌ به‌ زمانی عه‌ره‌بی 

- کوردی‌و ئنگلیزی بڵاو کرده‌وه‌. 
کۆنفدراسیونی گشتی یه‌کێتی پیش���ه‌وه‌ران، ڕۆژنامه‌یه‌کی هه‌یه‌ 
که‌ ئۆرگانی ڕه‌س���میی نه‌قابه‌که‌ش���ه‌، له‌ ژم���اره‌ )189(ی مانگی 
)1972/9(وه‌ به‌ش���ێکی کوردی به ‌ناوی )هۆشیاریی کرێکاران(ه‌وه‌ 
ده‌رده‌کا. لێ���ره‌دا ده‌بێ ئاماژه‌ بۆ )گۆڤ���اری کۆڕی زانیاریی کورد( 
بکه‌ین که‌ س���اڵانه‌یه‌و له‌ س���اڵی )1973(دا به‌ )800( لاپه‌ڕه‌ بڵاو 
بووه‌وه‌و سه‌رنووسه‌ره‌که‌ی ئیحسان شێرزاد -ی وه‌زیری شاره‌وانییه‌. 
به‌ش���ێک له‌م گۆڤاره‌ به ‌زمانی عه‌ره‌بییه‌. له‌ ئێرانیشا، گۆڤارێک به 
‌ناوی )ڕێگا یه‌کێتی( له‌لایه‌ن ده‌وڵه‌ته‌وه‌ ده‌رده‌کرێ‌ و یه‌که‌م ژماره‌ی 
له‌ )1971/4(دا ده‌رچووه‌و به ‌به‌رده‌وامی تا ئێستا، واته‌ )تا ساڵی 

1978( ده‌رچووه‌. 
له‌ هه‌نده‌رانیش، هه‌ندێ گروپ���ی جیاوازی کورد جارجار هه‌ندێ 
بڵاوکراوه‌ی س���اده‌ی ب���ه‌ تایپ چاپکراو بڵاو ده‌که‌نه‌وه‌. له‌ س���اڵی 
)1949(دا )ده‌نگ���ی کوردس���تان( ئۆرگانی حیزب���ی دیموکرات له‌ 
ئه‌وروپ���ا، له‌ وڵاتی فه‌ڕه‌نس���ادا بڵاوبووه‌وه‌. له‌ س���اڵی )1958(وه‌ 

یه‌کێتی���ی خوێندکاران���ی کورد له‌ ئه‌وروپا هه‌موو س���اڵێک گۆڤاری 
)کوردس���تان(یان به ‌زمانی ئینگلی���زی ‌و کوردی ‌و به‌ پیتی لاتینی 
بڵاو کردۆته‌وه‌. له‌ س���اڵانی )1963- 1965(دا بڵاوکراوه‌ی ساڵانه‌ی 
)هی���وای وڵات( با�ڵ�و کراوه‌ته‌وه‌. هه‌روه‌ها له‌ س���اڵانی )1965 – 
1967(دا بڵاوکراوه‌ی )چیا( هات���ه‌ بڵاوکردنه‌وه‌. گۆڤارێک به‌ ناوی 
)کوردیکا(و به ‌زمانی ئینگلیزی له‌لایه‌ن )کۆمیته‌ی گه‌وره‌ی سه‌ر به‌ 
به‌ریتانیای گه‌وره‌( بڵاو کرایه‌وه‌و یه‌ک ژماره‌ی لێ ده‌رچوو، باشترین 
گۆڤ���اری له‌م بابه‌ته‌، گۆڤارێکه‌ به‌ ن���اوی )گۆڤاری کوردی( که‌ له‌ 
س���اڵی )1963(وه‌ تا )1969/9( له‌لای���ه‌ن کۆمیته‌ی خوێندکارانی 

کورد له‌ ئه‌مریکا، به ‌زمانی ئینگلیزی بڵاو بۆته‌وه‌. 
ئه‌نجام دێینه‌ سه‌ر گۆڤاری )ڕووناهی( که‌ ئۆرگانی خوێندکارانی 
ک���وردی تورکیایه‌ ل���ه‌ ئه‌وروپا، له‌ )1971/8(وه‌ تا ئێس���تا، واته‌ 
)1978( هه‌ش���ته‌مین ژماره‌ی به ‌ه���ه‌ردوو زمانی کوردی ‌و تورکی 

بڵاو بۆته‌وه‌. 


